
Preface
This is the first edition of the New testament, translated into the Usan lan-

guage. Usan is spoken by approximately 1,500 people living on the southern
slopes of the Adelbert range in the Madang province, Papua New Guinea.
Wanuma is the centre for government and church. The Usan translator has
used various English and Tok Pisin versions to make a first draft. This then
was checked against the Nestle Greek text Novum Testamentum Graece as
source text. Mostpropernamesareusedas theyappear in theTokPisinBible
(Buk Baibel, edition 1989), with some slight adaptations desired by Usan
speakers to fit the orthography (and phonemic system) of their language. It
is hoped that this first edition will be used in such a way that it will lead to a
more accurate revised translation, initiated by the Usan christians.

Imbigau qob gugumUsan qob buk e qanam eng
Qenu qob Usan qobt biigesiamin eng togun 1975-end qanam biguminei.

Qob biigesimau sarau eng sig aib. End Usan munon yamangar buk qoat
igamari togun25-ende isorei. Isi yarab seemunonyamangarwau1,500qiyo
1,600-ende wanungerembour.
Musub wanunger qob qanam musub imbigari Qenu wonou Igomurur

qau aninou misir qo oau anmenima wot oabig qomon uber toat igo igomot
igoruboumon.
Qob tau e wanungeremboumon eng buk e maigas at wanunger imbigau

werei eng gumateminei. In munon qob biigesi werei qei toat gumatemin
eng an imbigar qamb.

Munon unum gumau werei qei in animbig gumaun. Unum igeragar
gumaun eng unum dibes gumaun. Ne ig eng song piten qas gumaun. Eng
ete gas: Matyu gumat ne piten eng Mat. Ne Mak eng wo unum piten end
song gugum bo sabar gumau gas ende oboun. Unum gugum ende sig.
Ne munon qiyo ginam unum Grik qobt igour eng in me biigesimau. Song

Morogan qobt gumau werei eng toat gumateminei. Mi qomourt gari qas in
biigesi gumatemin eng ete: Morogan qobt ingong j igama
Usan qobt y uput qamb, a f igama p ende gumat, ne v igama in b

gumateminei. Mai qiyo:
Morogan qobt Usan qobt
Jisas Yisas
Filipai Pilipai
Devit Debit

Qob wes opur gumau qomon eng ete:
Qob qoan igoar eng Yisas qiyo imbigau yurau qei qob tau eng munon

yamangar wuriimbig wanunger igour eng qob tau eng gab in bo dirigesi
gumaun. Meimet qamb, qob tau eng buk ewonouqobue. Eng ete gas: Igoau
Luk 4:18-19 eng qoan Aisaia miteri qamar eng se Luk bo sabar qamb igo:

4:16-30 Nasaret munon Yisas wotmisiringetamirei
(16,17) Qen geret inorou qen “Sabat” qamb igour eng gab
wonou ginam qenen Nasaret end irab inoroumunai mor end isub
qob ger wanungeremb qamara ne qoan Qenu qob gigit Aisaiat di
qamara gumater eng utari boair ne qob ger ete gab wanungeramorei:

(18,19) Munon Aib Igomurur qau yoopuri ten igo. Ye wonou qob uber
eng munon boru qangang eng wurinob qem qamb yemaribigorei.

Ne munon uyort igorunor eng wuriubersi qamb yiimurima dere-
mei. Darab munon mag tuum eng asi mi gab ende abar qamb
wuriubersieribam. Ne munon qei wau gogor gas ende sarau abari
wurisumungasi igour engwuriubersierineuber igorunorqambdere-
mei. DarabneMunonaibmunonwurit igubwuriubersieribaqeneng
wuriimbigibam.

(20) Yisas buk eng ende wanunger wogub munon buk qoat igo eng utab
wogub bogomamunonmor igour eng wo gari mag nasi gab igurei.
Ne ende gas ne qei gor igo. Yisas qiyomunon qei buk e Qenu unumbereri

uru wab qiyo Qenu qebi qamb igour qob tau eng gab gor dirigesi gumaun.
Ete gas:

Matyu 6:7-14
(7) “AnQenu nob qamb eng qob degen aibme qamb bisub igoarar. Munon

Qenu me imbig igour eng wuri Qenu nob qomorub eng qob degen aib suab
bisub igour. (8) An wuri gas ende me abar. Aninou Tain wo an me nob
qomorunon qen end wo qo imbig ugab igo. (9) An Tain qebi qomorub eng
ete at qamarar:

Ininou Tain nonou ginamt igoan.
Nonou unum qau igoriner.
(10) Nonou bibis eng init waga deriner.
Ne munon nonou ginamt qite qob qamara igetet toat igour gas ende in
ag e gor ende oboun.

(11) Qen see inmani nioun eng ne indaran.
(12) In qomon boru ebet igoun eng init biruet arirama nemunon qei init
qomon boru ebet igour eng in wurit biruet ariramboun.

(13) Ne inwarigesi me inquguragsi.
Mi boru ger inquguragsieriba gab init biruet arirom.

Ende at qamarar.
(14) “An munon qei ansumungasiari gab eng an wurimusub wuri banam-

siarar. Ende obounon eng aninou tain wonou ginamt igo eng taui qamb
aninou qomon boru eng biruotariba.
Buk e in wariges barsiaun. An usan munon yamagar wau wanunger ne

musub mom qereimar. Qob qanammusub me imbig qiyo ingong ne mi qei
ubersime igamagabengsong ininobqamarariboerogorimusubbukbubun
barsioruboun.

MATYU
Qob Uber Gumater Eng

1:1-17 Yisasmunon inubersiau tari dariamor geren unum eng
(Luk 3.23-38)

1 Yisas munon inubersiau tari eng wonou urimagrari nomgur qanam ir
yarer eng unumeng ete: YisaswoDebitwonou tumbigi endunor baurei. Ne
Debit wo Abraham tumbigi.

2Ne Abrahamwonou wau eng Aisak; ne Aisak Yekop wonou ur, ne Yekop
Yuda ne umomori ne umuragrari big wurinou ur. 3 Ne Yuda wo Peres
Sela nob wurinou ur, ne wurinou unor eng Tamar. Ne Peres wo Hesron
wonou ur, ne Hesron wo Ram wonou ur. 4 Ram wo Aminadap wonou
ur, ne Aminadap wo Nason wonou ur. Ne Nason wo Salmon wonou ur.
5Ne Salmon wo Boas wonou ur ne wonou unor eng Rahap. Boas wo Obet
wonou ur, ne wonou unor Rut. Ne Obet wo Yesi wonou ur. 6 Ne Yesi wo
Munonbaraitari Debitwonouur. NeDebitwo Solomonwonouur, newonou
unor eng qoan Uraia bauor eng. 7 Solomon wo Rehoboam wonou ur, ne
RehoboamAbiyawonou ur, ne Abiya Asawonou ur. 8Asa Yehosapat wonou
ur, ne Yehosapat Yoram wonou ur. Ne Yoram Usia wonou ur. 9 Ne Usia
wo Yotam wonou ur, ne Yotam Ahas wonou ur, ne Ahas Hesekia wonou
ur. 10Hesekia wo Manase wonou ur, ne Manase Emon wonou ur, ne Emon
Yosaia wonou ur. 11 Yosaia wo Yehoiakin umuragrari big wurinou ur. Qen
end Isrel munon yamangar Babilon ite ir uyort igour eng. 12Uyort ir igour
qen end Yehoiakin wo Sealtiel wonou ur. Ne Sealtiel Serubabel wonou ur.
13Ne Serubabel Abiut wonou ur, ne Abiut Eliakim wonou ur, ne Eliakim wo
Asor wonou ur. 14 Asor wo Sadok wonou ur, ne Sadok wo Akim wonou ur,
ne Akimwo Eliut wonou ur. 15Ne Eliut Eleasar wonou ur, ne Eleasar Matan
wonou ur. Ne Matan wo Yekop wonou ur. 16Ne Yekop wo Yosep wonou ur.
Ne Yosepwonouubeni engMaria. Munon inubersiau tari Yisaswonouunor
eng. 17End ne Abraham yurau eng isi yarab Debit qangang eng 14-ende. Ne
bo Debit qangang end isi yarab munon Yuda Babilon end irab uyort igour
eng gor yurau qangang 14-ende. Ne gor uyort igour qangang eng isi yarab
Munon inubersiau tari Yisas unor bauor eng gor 14-ende.

1:18-25 Yisas unor baurei
(Luk 2.1-7)

18 Munon inubersiau tari wo unor bauor eng werei ende. Wonou unor
Maria Yosep bainer qamb wot maribigumirei. Qen end ombur me qibaiau
igama Qenu wonou Igomurur qau eng Maria seara qugurau igoai. 19 Qen
endMariawoYosepbai qambmaribigumir endneMariawoqugurau igama
gab ne Yosep wo munon qomon qoregen qas ebet igo. End ne diban Maria
wogub quine qinininginer qamb qi wegib at igoai. 20Wo misir ende igub
igama ne Qenu wonou munon enger ger darab qob ger dibes nob qamara
inig garei. Inig gea nob qamar: “Yosep, Debit tumbigi, ne Maria baib qamb
me qinining. Wo qugurau igo eng Igomurur qau seara qugurau igo. 21 End
wo wau ger baia gab unum Yisas bigiban. Eng wo wonou munon yurau
qomon borut igour eng wurit birogonima sarog igorubour.” 22 Qob eng
dibentar engQenuwonouqoanqamaramunonmiteri qambgumatemir ete
igoarengdibentarei: 23“Yamangaryorouqoregengerwonouar igoqugurau

igoriba. Igo wau ger baub unum biginer eng Emanuel.” Unum eng qanam
eng, Qenu inopuri ten igo.

24 Ende qamara Yosep bo der bugab Munon Aib enger nob qamara igor
end bome qininingau,Maria baurei. 25Se baubmenob qiroau igamaMaria
wauwonou ar baurei. Baia Yosep unum bigor eng Yisas.

2
2:1-12Munon yurau arworom di igot wes end Yisas gub qamb yaremirei

1 Yisas unor munai ginam aib Betlehem end baurei. Yuda wurinou ai
end. Qen end munon baraitari Herot ai eng qoat igoai. Ende igama ne qen
geret munon yurau qei worom diat wes end igo tapai wanunger igour eng
Yerusalem end diab qamamir: 2 “Wau ger unor se baiar eng igoi baraiburab
Yuda wurinou munon baraitari igoribar eng eret igo? In wonou tapai
worom diat wes end igo gab wot mismisirub qamb yoroun.” 3 Munon
baraitari Herot ende igub borusi qiet ne oau biriberi norei. Ende aba ne
Yerusalemmunon gugum gab borusi qiet ne yariamirei. 4Ende at ne Herot
derPrismunonbaraitarineqomon imbigaumunonenggagarwuritqamara
yar qiumunimari wuri qebi qamar: “Munon inubersiau tari eng wo ginam
eret unor baiba?” 5Endeqamarawuri taui qamamir: “Yudawurinou ginam
aib Betlehem end. Mi eng abar eng qoan qob gigit qamarau munon Qenu
qamara gumatemir eng ete:
6 An munon Betlehem Yuda wurinou ait igoumon eng, an munon unum

diban igoumon end Munon Aib ger aninou yurau end dari ne Isrel
munon oroar igama an unum diban igoruboumon.”

7 Ne Herot munon worom diat wes eng diamir eng wuriba qiumuni qi
wurinob tapai qen mait gamirei qi eng wurinob qemerib qamb wuriba
qiumunimorei. 8 Qiumuni qob qamarari igub wogub wuriimurimb qamb
qamar: “An isub mom asi qibi gab qas wogub diab ye bo sir mom yiimbig
qamarari isub gibam.”

9Qobeng endeqamara igubwogubmomendeoboubqamb isumirei. Isub
gamin eng tapaiworomdiatwes end igo gamir eng bowuri isub etemirtwes
end isa toat isub igurei. Tapai eng isub munai mor wau unor nob igour eng
maribig erer end igoai. 10Wuri tapai eng gab borusi mismisir isub igurei.

11 Isi yarab wau unor Maria nob igour munai mor end isub ibagamirei.
Ibag gamaur wat bugab mismisiramirei. Ende at ne abau dagot mi qe-
nenginob ne uyan qogom nob ne welya qogomnob uyabriamir eng dagot
banam ar utemirei. 12 Ende at wogub inemirei igo bo yonam irab Herot
imbigunor qamb itum end inig Qenu geari wuritaisi qamara igub ai tap ger
toat wurinou ginamt iramirei.

2:13-15 YosepMaria newurinouwau ende Isip end isumirei
13 Iroari wogub qen geret Yosep bo inerei igo inig Munon Aib enger gea

nob qamar: “Wau unor nob oromar iua Isip umo isar. Is end igamari bo
diarar qamb qob anit bigine igub diarar. Herot wau eng waramb qamb
yogoraumunonwuriimurimagubqambasi qib igorubour.” 14Endeqamara
igub itum end Yosep der wau unor nob oramar ai Isip umo isumirei. 15 Is
end igamari qen geret Herot uma wogub diorub qamb qoat igurei. Mi eng
ebeter eng Qenu qob qoan ete qamara munon miteri qamb gumatemir eng
irimaniamorei: Yonouwau Isip end igamawot qemerine dieriba.

2:16-18 Herot qamarawau irou igaramirei

16Qen endHerotmom imbigorei, “Qo, munonworom diat wes eng apand
yimirimot qamamirei” qamb oau biriberi norei. Ende at wogub munon
qei wuriimurima Betlehem end ne ginam qani-qani end isub munonbor
wau unor se wuriba igama ibag ne togun ombur me wab igamari ibag eng
igaramb ugaiar qamb qamara ende ebetemirei. Eng ebeter eng munon
worom dearaut eng diab song ar nob qamarari igor end ebeterei. 17 Mi
eng ebeter eng Qenu qob ger qamaramunon Yeremaia qoan ir gumater eng
irimaniamorei.
18Ete qamarei:
ToaugerRamaend igumirei, toauengborusi toubet eabendeat igurei. Resel

wonou wau wurit eab igoai, ende ea ne munon qei oau meinsiorun
qamb etemir eng ue, wonouwaumom umb uburemir end.

2:19-23 YosepMaria newurinouwau ende bo yonam diamirei
19 Qen geret Herot mom uma wogub, Munon Aib enger ger der Isip end

isub Yosep nob qamara inig gea qamar: 20 “Nemunonwauwaramb at igour
eng qo umumirei, der wau unor nob oramar Isrel ai end bo irar.” 21 Ende
qamara Yosep der wau unor nob oramar Isrel ai end bo diamirei.

22 Diorub qamb igumir eng Herot wonou wau Arkelaus ur uput qamb
munon baraitari igo Yuda oroar igo. Ende qamarari igub Yosep borusi
yariamorei. Ende aba Qenu bo inig gea nob qamara igub ai Galili end
iramirei. 23 Irab is munai ginam Nasaret eng mom baurei. Wuri munai
ginamNasaretmombaumirengmunonmiteriqambgumatemirei igoareng
irimaniamorei: Munon eng wot Nasaret munon ende wot qomorubour.

3
3:1-12 Yonmunonwurimaragansi igoar eng qob suab igoai
(Mak 1.1-8; Luk 3.1-9, 15-17; Yon 1.19-28)

1Qen end Yon munon ya obotar wurimaragansi igoar eng Yuda wurinou
seger ait end igo munon qob wurinob qamb igoai. 2 Qob wurinob qamb
qamar: “Qenu wonou bibis biginer eng piara. End an qomon boru mogirt
wabwagar,” ende qamarei. 3Yonwo sarau eng ebeiner end qoan ir qob gigit
qamaraumunon Aisaia ete qamb gumaterei:
Munon ger seger ait end igo ete qambatag ab igoriba: MunonAib tap imotet

musitet igamawo der eng isiba.
4 Yon wo wai kamel im end mi goan barsi qumani ne wai goan ger ba

tuen barsi mi goan uiebig qumani igoai. Wo mi nub igoar eng qubusemsai
qapi nob nub igoai. 5 Munon Yon qob qamara igub qamb yariamir eng
ginam eng gagar: Yerusalem, ne Yuda ne ginam ya Yordan qani-qani igour
eng. 6 Ende yarab wurinou qomon boru dibes qamarari ya Yordan end
wurimaragansiarei.

7Qen end Parisi Sadyusi nob Yon munon ya obotar wurimaragansi igoar
eng igub gub qamb isumirei. Isari Yon ibag qamar: “An mani quterag
gas ende. Qenu aningarambar eng your aninob qamara igub qoaub at
igoumon? 8 An qomon boru mogirt wab wogub igo eng aninou qomon
end ba dibesiarar. 9 Aninou uyes der ete qamb igoumon, in Abraham
tumbigi endQenumaigasme iningareminerei, qamb igoumonengQenuwo
qeemben nomon e wurinob qamara Abraham tumbigi dari an uput qamb
igorubour. 10 Bei ger nam qur musub me biga gab suoub qamb qo arsi igo.
Nam qurmusubme biginer eng tari ten waburmutet ariramari oeiba.

11 Ye yat anmaragansiaum eng an oau apand buroumon eng imbigar
qamb. Egomunon ger ye qanamt yariner eng qeretutnob igoriba. Yewonou

goten yau ba utin eng pi isub gab bameutinei. Munon eng Igomurur qau ba
mutet ten anmaragansieriba. 12Wo sobor baub ten qib igo. Wit qur sair ten
ombosairmariunab ibibimaqurdaranesairmoongusitbiswesqiumunima
mut nat oab igo end guma oeiba.”

3:13-17 Yon Yisas yatmaragansiarei
(Mak 1.9-11; Luk 3.21-22)

13 Qen end Yisas Galili wogub yar ya Yordan end isorei. Isub is Yon
yat yemaragansi qamb isorei. 14 Isa Yon qes wara nob qamar: “Ne ye
yat nemaragansierin qamb yaran ne? Ye me nemaragansierinei. Ne ye
yemaragansierinen eng uber.” 15 Ende qamara Yisas taui nob qamar: “Ue,
see ye nonob quraum gas ende eb. Ne ende ebeinen eng Qenu wonou
qenunga gas ende ebeiban.” Ende qamara Yon qob toat ende ebeterei.

16 Yon ende ya obota wogub ne Yisas ya qurt naget igoar eng wogub
ya gabut deara ne tat qitend miroau gas ende ebeterei. Aba geari Qenu
wonou Igomurur qau morogan wamariau gas ende at dererei, darab wot
begentarei. 17Ende aba qob toau ger tat et qitend igumir eng ete at qamarei:
“Wau eng yonouwau ten, sig borusi mom qenunget igoum,” ende qamarei.

4
4:1-11 Satan Yisas warigesiarei
(Mak 1.12-13; Luk 4.1-13)

1 Ende aba wogub ne Igomurur qau Yisas mot ai qengerenget end isorei,
isa Satan warigesi qamb. 2 Is end igomani me niau, ar igama igoi worom 40
ne itum40-endear igoiwogubborusiminembigoai. 3Ende igamaSatandiab
nobqamar: “NeQenuwau igo gabengnomonegagarnobqamaramani qibi
waria nub igoar.” 4Ende qamara Yisas nobqamar: “Munangitmani nubqas
igomot me igour, Qenu wonou qobmaigas qamb igo qi eng munon ger igub
mom oabig igo engmani niau gas ende nonogursia igomot igo.”

5-6 Ende qamara ne Satan Yisas bo mot ginam qau aib end irarei. Irab
qamara Yisas inorou munai aib qirer sig erer qitend naga nob qamar: “Ne
Qenu wau igo gab eng, ende naget igo orubor ag qumo is. Isa Qenu wonou
qob igo end
wonou enger imurima darab nebeari mesenau isub mi waramb me

uminenei.”
7Ne Yisas taui qamar: “Eng gor Qenu qob ete igo: nonouMunonAib Qenu

engmewariges qem.”
8Ende qamarawogub Satan Yisas bomot ai qaur sig erer qitend irarei. Irab
munon yurau ai qent gugumwurinoumi uber-uber sirbiga gea nob qamar:
9 “Mi uber-uber e gagar gugum gab qoaguruiman eng yonou. Munon germi
uber-uber e gugum ba wonosierib eng yet gamaur wat bugab yet simot ea
eng utibam. End ne, ne baib qamb eng ende yesiara engmi eng gagar nenet
wegibam.” 10 Ne Yisas taui qamar: “Satan, qand yewogub iua. Qob ger ete
gumatemirei igo:
Munon Aib Qenu eng qas wot igub igoarar.”

11Qen end Satan seret Yisas wogub qoa ne enger darab Yisas nonogursi-
amirei.

4:12-16 Yisas wonou sarau Galili end qanambig barei
(Mak 1.14-15; Luk 4.14-15)

12 Yisas igor eng Yon baab uyort bigumirei igama qamarari igorei. Igub
wogub bo ai Galili end isorei. 13Wonou ginam qenen Nasaret engwogub bo
isKaperneamend igoai. Munai ginamKaperneamengGalili ya tai enggabut



Matyu 4:14 7 Matyu 5:6

igoai. Munai ginam eng ai aib Sebulon Naptali nob end igoai. 14Womi eng
ebeter eng qoan Aisaia ete miteri qamb gumater eng irimaniamorei:
15 Sebulon Naptali ai nob igama ai tap ya tai Galili gabut end yar ya Yordan

wes end isorei. Ai Galili engmunon yurau ar wurinou.
16Munon qomon boru ten igorunor eng begen aib gubour. Munon ai itum

end igo umub at igour eng begen wurit begeneriba.
4:17-22 Yisasmunon 4-endewurimaribigorei
(Mak 1.16-20; Luk 5.1-11)

17 Qen end Yisas qanambig wonou qob dibes wurinob qamar: “Aninou
qomon boru mogirt wab wagar. Qenu wonou ginamt bibis biginer eng qo
piet igo,” ende qamarei.

Yisasmunon yagwai baub igour endwurit qamarei.
18Ende qambwogub ya tai Galili gab eng toat isub gar engmunon ombur

igurei. Ger eng Saimon unum ger Pita, ne ger eng wonou umour eng unum
Andru. Ombur dob ya tai end arir yag wai ba igurei. 19 Ombur ende
ibag wurinob qamar: “An sarau eng wogub ye yenob qiroari munon bo
yagwai baub igoumon gas ende bomunonmaigas ende at wuribaunon eng
werei animbigibam.” 20 Ende qamara qob gari igub wurinou dob eng gagar
bogubogi wogub nob isumirei.

21 Isub-isub ne ibagamir engmunon ombur bo ibagamirei. Munon ombur
eng Yems Yon nob, wurinou ur unum Sebedi. Wuri gor wurinou ur nob
tabint igo dob musub igamari is ibagamirei. 22 Ibag wurinob qamara
wurinou dob eng urt wogub nob isumirei.

4:23-25 Yisas qobwuriimbig nemunonwurimusiarei
(Luk 6.17-19)

23 Isub munon ginam-ginam ai Galili igo eng gugum isub wurinou Qenut
igub igour munai mor end isub Qenu wonou bibis qob uber eng wuriimbig
wurinob qamb, ne munon ai bigau igaramor eng ne toar ar qei igara igour
eng wurimusub ende at qib igoai. 24 Ende at qiroa qob toau ai Siria eng
gugum isa igumirei. Igub munon toar wes-wes igara igour eng ne git goan
uter igara igour eng, ne aibigau igarama igour eng, ne uben goten gurumot
uburerei igama igour eng gagar oramar yarari wurimusub igoai. 25 Ende
aba gab Galili munon ne Dekapolis, ne Yerusalem ne Yuda munon ne ya
Yordanwes eng gugum toat qib igurei.

5
5:1 Yisas ai qaur end igo qobwurinob qamb igoai

1 Yisas munon yurau aib eng ende toari ibag wonou ai qaurent ir bugab
igoai.

5:2-12 Uberet igamau qanam eng
2 Igama wonou imbigau yurau eng yar qouimari wuriimbig qamar:

3“MunonqeiQenumagqurt, inmunonuberueqamb igourengQenuwonou
bibis end igomismisir igorubour.

4Munon qei wurinomi toubet eab igorunor eng Qenu wuri oau meinsera
uberetorubour.

5 Munon qei wurinomi bumai wogub qib igorunor eng mismisirunor.
Qenu ai qen e wurit waga qoat igorubour.

6 Munon qei qomon qoregen end igorub qamb minemb qiyo yat abau
nami ende ebet igour eng mismisirunor, Qenu wuriseara bo qur di ig-
orubour.

7Munon qei igo qei musub mom wuri qenungar igorunor eng Qenu gor
wurimusub qenungariba. Ende abamismisir igorubour.

Yisas ai qaur erer end qobwurinob qamb igoai.
8Munonmisir boru ger ue, ar uber igoriner eng Qenu gabmismisiriba.
9 Munon qei igo qei yogorari oau mein big wuriombopur igo eng Qenu

yonouwauwot qamaramismisiriba.
10Munon qei qomon qoregen toat qib igamari qei der ar wurisumunga-

siorunor eng mismisirunor, Qenu wonou bibis wonou ginamt igo eng wuri-
nou.

11 Ne an ye yetoat qib igamari animbag qob isi anit qamb a qob song-
song anmurimar qamb a ende ansiarari ibag an mismisirar. 12Wuri ende
ansiarari ibag eng, an sig-sig mom wurimusiarar. Qomon ende obounon
eng, Qenu mi sig uber eng wonou ginamt end anit iyeter eng bauboumon.
Qoan qob gigit qamaraumunonwurisiamir gas ende ansiorubour.”

5:13-16 Tomon ne begen
(Mak 9.50; Luk 14.34-35)

13 Ende qamb qamar: “An tomon qer uber gas ende. End tomon suumi
biginenei igama namani iriget qer iim burinerei igama ne bomaigas aba bo
qer uber buriba? Ende gab song arir wogubmunon napi qib igour.

14Ne gor an ai gugumwurinou urut begen gas ende. Munai ginam aib ger
ai deberit igoriner engurutqarubwaberme igorinerei. 15Negor,munonger
munaimor itum gab urut uruguni begesierib qambmai uruguni egi erobon
bigiba? Ende ue, wo diban biga begeneriba. 16Eng gas ende gari, an qomon
uber qo qob uber eng mom imbigoumon eng munon qei abari gab Tain aib
wonou ginamt igo eng wot mismisir igub igorubour.”

5:17-20 Qenuwonou qomon eng Yisas wuriimbigorei
17 Ende qamb qamar: “An ete misir me igar. Ye ag e derem eng Moses

qomon gumater eng nob munon miteri qamb gumatemir eng nob biisiteib
qamb deremei qamb misir me igar, ue. Ye wuri qob qamamir eng ebine
irimaniom qamb deremei. 18An eng igar: Tat ai nob eng apand uburubour.
Ego qob gumatemir eng nob qomon qob eng nob anir ger bais me qoinerei.
Wonou ende igamami gugum dibent uburiba. 19End nemunon ger qomon
qob qomourt ger gab eng mi ue qamb munon qei me wuriimbiginer eng,
Qenu wonou bibis end munon eng wo gor unum diban me igorinerei. Ego
munon ger qomon gugum qeemben qamb munon wuriimbiginer eng wo
Qenu wonou ginam end irab wonou bibis end unum diban igoriba. 20 End
aninob quraum: An qomon imbigau munon nob Parisi nob wuri qomon
uber toat igour eng anwuritanamime obounon eng anQenuwonou ginamt
bibis endme igorunanei.”

5:21-26 Qobmusiauwerei engwuriimbigorei
(Luk 12.57-59)

21 “End qoan tonoanb ete aninob qamarari igumon eng, igeig me yamar,
munon ger igeig yab munon waraminer eng qereimau munon barai wo
giba. 22 Ego see ye ete aninob qemerini: munon ger munon qei wurit
misiringetara eng baab ba uyort bigubour. Ne gor, wonou umomt qiyo
umourt qob isi wot qemeriner eng mot kaunsel wurit isubour. Ne munon
ger, geret, ‘nemisir ue tagug ar,’ endewot qemeriner engmunai ginamboru
end isiba.

23-24Ne Qenut mian yemb qamb mi ba mian yab big igour nam qab qani
end isub ne bomunon qei nenet mindigar qob qamb qiyo, a ieri negab qiyo
endeat igamarimisir igubgabeng,miba isinenengmianyabbigaunamqab

qani end big wogub bo igeser irab wuri qomon eng nesi igour eng wurinob
qambwair wogub bo yarabmian yom.

25Nemunon ger uyort ne bigib qambnomot isa gab ne an ombur qataben
isub igo ombur qob qamb qoregensiarar. Ende me ebeinen eng munon qob
qereiminer end nomot isa wo bo niimurima burtuum wurit isa wuri naba
uyort nebigubour. 26Ende abari uyormunait igoriban. End aninob quraum,
uyormunait end igoqomonengme taui ugeinenenguyormunai engwogub
me qoeinenei.”

5:27-30Munon yamangar song-song qiroau eng
27 “Ne an qoan ete qamarari igumanei: yamangar bame omboagir wagar.

28End ne ye ete aninob qemerini: munon ger yamangar ar mugen gab baib
qamb oau nageiner eng, munon eng wo qo wonou ubeni eng mom wagau
gas ende.

29 End nonou magqur uberegent wes eng qomon boru ende aba gab eng
gumoteneri arirom. Gugum igama eng nonou git goan aib eng ten ar isi
munai ginamborut isinenqamb. 30Negornonouuberegenengqomonboru
ger aba gab eng, soopur arirom. Ten igama eng nonou git goan aib eng ar isi
boruburiner qamb.”

5:31,32 Yamangar baubwagau qob eng
(Matyu 19.9; Mak 10.11-12; Luk 16.18)

31 “Qoan ete gor qamb igurei: munon ger wonou ubeni mom omboagir
wegib qamb eng, namanimun ger gumat meimi qomon biisiteiner eng
musub imbig qemeriner. 32 Ego see ye ete aninob qemerini: yamangar wo
ar uber umaminob igamaneumaniwonouuyes ubeniweginer eng, umami
wo qibaiau qomon eng biisitet igo. Munon eng wo yamangar eng wogub
bo yamangar ger qoan umami omboagir wager eng bainer eng wo qibaiau
qomon eng biisiteiba.”

5:33-37 Qob nonogursi qamarau eng
33“Neqobger tonoanbete qamarari igub igumanei: qob gag ger qambgab

eng, apand mom quraum eng me qamarar. Ende at qamb gab eng munon
aib magqurt mi apand ar ende abar. 34 End see aninob quraum: qob ar-ar
qamb ne Qenu wonou ginam eng magqurt apand mom unumot qamb me
nausiarar. Qenu munai ginam igo eng sig qau. 35 Ne gor qob qamb quyai
imbini ai qen me napiarar. Ai eng Qenu wo umi igo. Ne gor qob ar qamb
munai ginam aib Yerusalem me qamarar, Munon Baraitari wonou ginam
qau. 36Ne gor aninou tari endmeqamarar. Tari im eng aninoumaigas abari
tari im qurun di qiyo oan diab endme ebinerei. 37An qob qomorub eng qob
ete gari qamarar: Io, qo ue, ende gari qamarar. Qob nonogursiorub qamb
mi unumir qomorunon eng qomon boru wonou qanam.”

5:38-42 Qomon boru tauimau qomon eng
(Luk 6.29-30)

38 “Ne qob ger qoan ete qamarari igumanei: munon ger ne mag ig
omboipima gab eng ne gor womag ig omboipiom. Ne nan ger omboaia gab
eng ne gor wo nan ger omboai. 39 Ego see ye ete aninob qemeribam: an
munonger aningaramagabanbo tauimewaramar. Munongernanqanamt
nanama gab eng bo igeser nan qanam ig bo waga waraminer. 40 Ne gor,
munon ger nonoumi goan ger baib qamb ne qut bigiba gab eng song bo mi
goan ger ut. 41Munon ger mi qugurau ba natab ete qamara gab: baisab bis
end ye wog qamb ibitria gab ne iet me wog. Ne ar benau batet bisub wo ai
maribiginer eng ne qubei wogub nonou bo imusi wo maribiginer gas ende

bo maribig bis end wog. 42 Munon ger mi yeis qamb qibirat qamara gab
eng me du, benau ut. Ne ger, mi net baiba gab eng gor me du, benau waga
bainer.”

5:43-48Munon qarauwuriqenungarau eng
(Luk 6.27-28, 32-36)

43 “Ne gor, qomon ete eng an imbig igoumon: nonou munon banam ten
eng musub ne munon qarau eng ba sumungasi. 44 Ego see ye ete aninob
qemerine igar: aninou munon banam qenunget igoumon gas ende aninou
munon qarau eng ende wuri qenungar ne Qenut qebi qamarari munon
aningaramb igorunor eng wurimeinsieriba. 45 Ende obounon eng aninou
tain wonou ginamt igo eng iitari igoruboumon. Ne wo worom aba munon
wot igub igour eng ne me wot igub igour eng gugum wurit asi igo. Ne gor
ya weima munon qomon uber ebet igour eng ne qomon boru ebet igour
eng qeemben wurit dara uber igour. 46 End munon an ubersiari gab an
bo taui wuri ubersiorunon eng, Qenu bo maigas mi taui andariba? Munon
gabmant qur baub igour eng wuri qomon eng ebet igour. 47 Ne aninou
munon banam qas ibag qob musub wurinob qamb wogub munon ar qei
maigas at wurimusioruboumon? Eng misue. End munon Qenu me imbig
igour eng gor ende at igour. 48 Aninou Tain Qenu wonou ginamt qoregen
mom igo gas ende, an gor qoregen endemom igoarar.”

6
6:1-4Munon qei wurimusiau qob eng

1 “An qomon ete obounon eng an qoyamet igoarar: qomon uber-uber ebet
munon qen inimbagaiar qambme abar. An ende obounon eng aninou Tain
wonoumunai ginamt end taui qambmi uber ger me gunanei.

2 Ne gor an munon mi ue eng werisub qamb munon gim ibegeari yar
qiumunimari mi me werisar. Munon misir ue wuri ende oboub qamb
inorou munai mor end qiyo, a tap togot end ubune munon inimbagaiar
qamb ende ebet igour. End ye aninob quraum, wuri eng ebet igour eng mi
uber qo ag e mom baub igour, bo sabar Qenu ginamt mi uber me baunorei.
3Anmunonboruengmiwerisubqambaninoumunonbanamqani igorunor
engmag batar qimiwerisar. 4Miqi endewurisab igorunon eng aninou Tain
magqurt end an diban igoumon, endmi uber bauboumon.”

6:5-15 Qenu qebi qamarauwerei eng
(Luk 11.2-4)

5 “End Qenu nob qomorub eng gor ende, munon gab Qenu nob quraun
qamb ebet igour gas ende me abar. Wuri ete ebet qib igour: inorou munai
mor end igo der munon magqurt diban naget qamb qiyo, a ai tap munon
qenen qib igour diban end iua Qenut qamb ende at igour. End qoyamet
igoarar, wuri eng ebet igour eng mi taui qamb mom baub igour. 6 Ego an
ende me abar. An Qenut qomorub eng aninou qi munai tumbig end isub
mondir ubet taisi wogub nob qamb igoarar. Ende abari aninou Tain wo mi
gugumwaber igo eng diban gab igo end animbag taui anmusieriba.”

7 “An Qenu nob qamb eng qob degen aib me qamb bisub igoarar. Munon
Qenu me imbig igour eng wuri Qenu nob qomorub eng qob degen aib suab
bisub igour. 8 An wuri gas ende me abar. Aninou Tain wo an me nob
qomorunon qen end wo qo imbig ugab igo. 9An Tain qebi qomorub eng ete
at qamarar:
Ininou Tain nonou ginamt igoan. Nonou unum qau igoriner.

10Nonou bibis eng init waga deriner. Ne munon nonou ginamt qite qob
qamara igetet toat igour gas ende in ag e gor ende oboun.

11Qen see inmani nioun eng ne indaran.
12 In qomon boru ebet igoun eng init biruet arirama ne munon qei init

qomon boru ebet igour eng in wurit biruet ariramboun.
13Ne inwarigesi me inquguragsi. Mi boru ger inquguragsieriba gab init

biruet arirom. Ende at qamarar.
14 “An munon qei ansumungasiari gab eng an wurimusub wuri banam-

siarar. Ende obounon eng aninou tain wonou ginamt igo eng taui qamb
aninou qomon boru eng biruotariba. 15 Ego munon qei qomon boru abari
an wurit igub wurinou qomon boru eng me wurimusitarunon eng, aninou
Tain wonou ginamt igo eng gor taui qambme anmusierinerei.”

6:16-18Mi gitarau qomon
16 “An mi niau qei gitab gab eng, munon qei gag mi gitoroun qamb

menman boruburab igour gas ende me abar. Wuri mi gitoroun qamb
munon inimbagaiar qamb gag menman boruburab ende at igour. End ye
aninob quraum,wuri eng ebet igour eng taui qambmimomag e baub igour.
17 An Qenut igub mi niau gitab igamari munon qei mi nub qamb isari an
wurinob isub gab eng an ya ubet tari meni menman sarog big isar. 18 Ende
abariwuri anmi gitab igoumon engme animbigunor eng uber. Aninou Tain
an me gab igoumon eng wo qo animbig igo. An munon magqurt mi waber
obounon eng womi taui qamb diban andariba.”

6:19-21 Qenu ginamtmind irou igo
(Luk 12.33-34)

19 “An mi uber-uber ag et ba qiumuni big saumbinat igorub qamb misir
me igar. Mi ag et ba qiumuni big saumbinat igorub misir igoumon eng,
mi eng gagar pinai nub igo, ne uyan nub igo, ne munon qei mi urim baub
igour. 20A an mi uber-uber qenenginob Qenu wonou ginamt irab mi baiau
eng qas qiumuni big saumbinat igorub qambmisir igar. Mi eng gagar pinai
me wurinerei, uyan me ninerei, ne munon urim me baunorei, qenen gab
mismisir igoruboumon. 21Munon ger wonou mi sig uber ger eret igoriner
eng baib qambmisir end qas igub igo gas ende.”

6:22,23 Ininoumag eng git goanwonou urut begen
(Luk 11.34-36)

22 “Aninou mag eng git goan gugum begen igamau gas ende. Mag uber
igoriner eng git goan begent igoriba. 23 A mag tuumteriner eng git goan
itumoramba. End begen anit igo eng wagari ende igoriner. Bo qomon boru
toat oau naget abari itum aib anmuaseremba.”

6:24Munon barai ombur-ombur sarau batar igamaumisue
(Luk 16.13)

24 “Munon gari qas munon barai ombur sarau me batarinerei. Ende
ebeiner eng ger siningot ne ger qenunget ende ebet igoriba. Ne ger qob qa-
mara toat ne ger qob qamara omboarir ende at igoriba. End ne in igeragart
Qenu qenunget ne igeragart nomon qur qenunget endeme oboun.”

6:25-34Misir qebebi igau qomon eng
(Luk 12.22-31)

25 “Qanam end ne aninob quraum eng: See igom igoun endmi goan qamb
nomon qurt ne mani qamb end misir qebebi me igar. Igom igoun eng mai,
mani ya qamb eng qas nub igoun qiyo? Amingoan qas qumani igoun qiyo?
26Morogan ibagaiar: wuri man suab mi ubub qirinau ba mor big nub me

igour. Aninou Tain wonou ginamt igo morogan eng oroar igo. End ne an
mai morogan wuritanamimoumon qiyo? 27 End ne an gor see qas umib at
wogub bomai me uminei qamb togun ger bomaribig igo qiyo? Sig ue ar.

28 Ne mi goan qumanimau end meimet misir qebebi igub at igoumon?
Nam isar qamb puriani amug-amug eng wuri mi goan me barsi igour, ego
wuri misir qebebi me igub igour. 29Qoan munon barai Solomon wo mind
irou igo ne git baab igoar eng nam isar ger me wotanamimau. 30Anmunon
yamangar mani qamb mi goan qamb end misir qebebi igunon eng an oau
apand ue. Mi e musub gaiar. Nam ar amug igama Qenu siara se isarima
munon ar soopur arir igour. End ne an nam qamb puriani qamb eng gagar
wuritanamimoumon. End ne Qenu anoar ne sig mom anubersi igo. End ne
an meimet qamb misir qebebi igo? 31 End at ne misir qebebi igub, mani
eret gab nuboun? Ya eret gab nuboun? Mi goan eret ba qumanimboun?
ende misir me igar. 32Munon Qenu me imbig igour eng wuri misir qebebi
ende igub igour. An aninou Tain wonou ginamt igo eng an imbig igoumon
eng wo gor animbig ne mi gugum baub qambmisir igoumon eng qeemben
ende andariba. 33An gigitwonoubibis eng nob qomonqoregen eng nob end
igorub wot asi ebet igorunon eng, mi eng gagar wonou ar anit igima darab
isub igoriba. 34End ne qen see igo barimmi ger oboumon endmisir qebebi
me igar, qen barim eng wonou uninim. End ne in qen geret quguraget
gab eng qen end qas uburiner. Bo ten igama ne barim quguraget urigom
quguraget ende at me isub igoarar.”

7
7:1-6Munon ger wonou qomonme qereiomun
(Luk 6.37-38, 41-42)

1 “An munon qei wurinou qomon abari ibag mindigar qob me wurit
qamarar. Ende obounon eng Qenu gor anit mindigar qob qemeriba. 2 An
munon qei wurinou qomon qereimunon gas ende Qenu wo gor aninou
qomon eng qeemben ende qereimba. Wurinou qomon qerei ne mi mai-
mai indarar qamb qomorunon eng Qenu wo gor ende qamara utuboumon.
3 End ne nonou magqurt nam sau aib net isar eng ten igo ne nonou ima
magt mi qanganing wot isar end qamb igoan? 4 Nonou magqurt nam sau
aib net isiner eng ten igama ima mi qanganing wot isiner eng gab, “ima
ete aba, mi qanganing magt eng gumotenerimeteibam,” ende qemeriban?
5 Eng misue, maigas ende me ebinenei. Wo gigit nonou nam sau net isiner
eng mom at gumoteneri musub mi gab ne nonou ima mi qanganing eng
gumotenerimatat.

6 Mi qau gab iau me werisar, ende obounon eng wuri igeser anon-
goarubour. Ne mi uber qenenginob eng bur qib igour werei end bigunon
eng wuri napi borusiorubour.”

7:7-12 Qenu qebi qumurunemi uber indariba
(Luk 11.9-13; 6.31)

7 Ne bo qamar: “Qebi qamarari andariba, a gub qamb asi qib igamari
eng ansirbiga guboumon. Ne qeirtoau bigari igub eng igeser animbegeiba.
8 Munon gugum qebimari eng werisiba, a gub qamb asi eng gubour, a
qeirtoau bigari eng igeser ibegeiba.

9Aninouwau germani qibit qamaramai, ur der bo nomon utab igo qiyo?
Ende ue. 10Ne ger, wau der yag wai nib qamb urt qamara eng mai, ur der
mi boru ger utab igo qiyo? Ue e. 11 End ne an munon uber ue eng aninou
wau eng sig-sigmomwuri qenungarmi uberwurisab igoumon eng. Eng gas

ende aninouTain an antanamimar engwonou ginamt igo engwomunonmi
uberet qebi qomorunor eng ar ende werisiba.

12Munon qei an anmusiari an wurit mismisir igoumon gas ende gari an
gor munon qei ende wurimusiarar. Qomon eng Moses gumater eng nob
munonmiteri qamb gumatemir eng qamb gumatemir eng ende igo.”

7:13,14 Tend gogorun isau eng
(Luk 13.24)

13 “End ne an tend qomourt endmor isar, tend wauimau end isub eng tap
sarog eng toat isub eng munai ginam boru end isub umuboumon. Munon
irou tap eng toat isub igour. 14Tend qomour ne tapmongomongau boru eng
igomot igamau, ginam end isub igo.”

7:15-23 Nam qur big igour eng
(Luk 6.43-44)

15 “An munon qei qob gigit anmurimar qomorunor eng an imbig igoarar.
Wuri wai sipsip goan gas ende at diorubour. Ego wurinou misir erobon
eng oau uter eng igoriba. 16Wuri qob aninob qambmenman ion abari ibag
imbiguboumon. Engete gas,wainqorenduyorqurborugerme imbi igo. Ne
ain uben end qiser me di igo. 17Nam qaar boru eng qur eng qeemben ende
big igo. A nam uber qur nub igoun eng wonou uben end qeemben di igo.
18Namqurubernub igounengbonamboruuterubenendmedierinerei. Ne
nam qur boru uter eng nam qur uber nub igoun endme di igo. 19Nam uber
nub igoun eng bo qur musub me biga eng suab mutet gumoubour. 20 End
nemunon qob gigit anmurimar qamb engmenmanne qomon eng ion abari
ibag wuriimbigar.” (Luk 13.25-27)

21 “Munon gugum yet, Barai, Barai yet qamb igour eng gugum ende Qenu
wonou ginam bibis end me irunorei. Munon gari-gari Qenu wonou mi
abar qamb qamara toat ebet igour eng gari irubour. 22 Qen ger dibenara
gab munon irou yet ‘Barai, Barai, ne negab-negab Qenu qob dibes qamb
qib igunei. Ne neunumot ai munon igaramor eng wuri musub ne nonou
qiribiten eng in ubune gamirei.’ 23 Ende yet qamarari ye ete wurinob
qemeribam: ‘Ye an qoyam ue, an munon qomon soagen abau tari. Qand
wogub der iuarimar,’ ende qemeribam.”

7:24-29Munonmisir uber nemisir boru nob
(Mak 1.22; Luk 6.47-49)

24 “Munon gugum qob eng igub misirt igub toat igorunor eng munon ger
qoyam imbi-imbi igomonnomonerer tumungoanet yabmindater gas ende
oboubour. 25Mon mindaterei igama ya aib der yaum isuor eng, ne moon
sani-sani aib di munai baar eng qoren mom nomon erobon qumo yamor
end munai du qamb igoai. 26 Ego munon gugum qob igub end misir me
igub toat ebet igorunor engmunonmisir uemonorosoutmindater gas ende.
27Mindaterei igama ya aib der yaum yar orosou nerub isa sani-sani aib di
mon eng boaburma uburab isorei, mon eng sig borusi uburab isorei.”

28Yisas qob eng ende qambugeawogubmunon yurau aib engwonou qob
uber eng igub borusi qoaguruiamirei. 29 Wo qob qamara igumir eng qob
qiribiten, munonMoses qomon toat qamarari igub igour gas ende ue.

8
8:1-4 Yisasmunon germusiarei
(Mak 1.40-45; Luk 5.12-16)

1Yisas ai qaur eng wogub dara ne munon yurau irou toat qib igurei. 2Ne
munon ger tumau gab igoar eng yarmenmant end gamaurwat bugab simot
eab qamar: “Munon Barai, ye iam e gab nonob quraum, gusimiseib eng
gusimiseis.” 3Ende qamara Yisas uben arir baab qamar: “Ye gusimeteibam,
ne mom uberburiban.” Ende qamara iam tumau eng qand wout uburerei.
4Ende aba Yisas munon eng nob qamar: “Ne eng aban end munon ar song-
song wurinob me qem, ar deget munon Qenut mian yab igour end qas
ire. Iroa negab Moses qomon qoan qamb gumater igo eng toat nemaragan-
siorunor. Ende abari munon gugum ne iam mom woumrirar eng imbigar
qamb.”

8:5-13 Yisas Rom gabman baraitari wonou saraumunon engmusiarei
(Luk 7.1-10)
Yogoraumunon baraitari wonouwau Yisasmusiarei.

5 Yisas ende at wogub Kaperneam end isa ne Rom wurinou munon
baraitari eng yar Yisas gab simot eab qamar: 6 “Barai, yonou munon sarau
besab igo eng toar borusi wara mor umo inab igo. Git goan gurumot
uburab ne borusi aruab igo.” 7 Ende qamara Yisas taui qamar: “Io, ye isub
musieribam.” 8 Ende qamaramunon barai eng qamar: “Barai, eng ende ue.
Ye ne sesimot mor umo yar qamb me qemerinei, nonou qas et igo qob qas
qamara uberburiner qamb eng gor uber. 9 Ye gor munon barai qei igama
wuri ii ete igoum. Ne gor ye yonou yogorau munon yurau ye igimine yii
igour. End ne ye ger nob, ‘is’ qemerine eng qob igisab isub igo. Ne bo ger
nob, ‘yar’ qemerine eng yar igo. Ne yonou sarau munon eng nob, ‘mi eng
eb’ ende nob qemerine engmi ebet igo.” 10Munon barai eng Yisas qob ende
nob qamara igub qiet nemunon toat qib igour engwurinob qamar: “Apand
aninob quraum. Isrel munon yurau end ger oau apand ende ger qoan me
geau.

11Mi end misir igar, munon irou worom diat end ne worom isat end yar
Abraham Aisak ne Yekop nob Qenu wonou ginamt bibis end qiumuni mi
nubour. 12 Ego munon bibist igorunor eng Qenu wurisogar ag arirama ai
itum end is igo migeri ur igara igorubour.”

13Ende qamb ne munon barai eng nob qamar: “Nonou oau apand buran
end ne mor isub mi ende eb qamb misir igan eng ende aba uberburiban.”
Ende nob qamara qen end qas wonou sarau betet igoar eng uberburerei.

8:14,15 Yisas Pita unormusiarei
(Mak 1.29-31; Luk 4.38-39)

14Yisas ende qamb wogub ne Pita wonoumunai mor end isorei. Isub gar
eng Pita wonou ayi eng toarwara inab igoai. 15Ende gab ubent end bea toar
mom dierama ne bugabmi arsitet igoai.

8:16,17 Yisasmunon irouwurimusiarei
(Mak 1.32-34; Luk 4.40-41)

16Ai gab-gabmunon iroumunonqei aibigau igaramor engoromardiarari
aibigau eng orotoar arir ne toar ar qei igab igoar eng wurimusub ende at
igoai. 17Womi eng ebetri igoar engmunonmiteri qamb gumater eng Aisaia
ete qamar eng toat ebet igoai:
wonou uyes ininou toar engmusub ba iua ugarei.

8:18-22 Yisas toat qiroau qomon eng
(Luk 9.57-62)

18 Yisas ibagar eng munon yurau aib wot qiumunimari ibag ne wonou
imbigau yurau eng wurinob qamb ya tai ig eng wogub bo iget wes irond

isun qamb misir igorei. 19 Ende at igamari qomon qerei imbigau munon
ger Yisast yar qamar: “Imbigaumunon tari, yemomne notoat tenmom qib
igorib qamb girinet tug mom igoum e.” 20 Ende qamara Yisas taui qamar:
“Iau qaar wuri irut igour, ne morogan wuri mon ubet igour. A munangit
wau wo wonou ar deget qib igo, wo umiminer munai eng ger ue.” 21Ne bo
wonou imbigau yurau end ger bo yar nob qamar: “MunonBarai, yiimurima
isub tain umar eng tumuni wogub diab notoat qib igoribam.” 22 Ende
qamara Yisas nob qamar: “Eng wog, wogub ye yetoa ombur qib igorun.
Munonmumun engmunonmumun qei eng der qitumuni igorunor.”

8:23-27 Yisas sani-sani omboopuramorei
(Mak 4.35-41; Luk 8.22-25)
Yisas sanisani aib omboopuramawagerei.

23Endeqambwogubwonou imbigau yurau eng oromar tabin ba isumirei.
24 Isub igamari sani-sani aib uyer yawobon end dari ne uyer ya buresi tabin
umimb aterei. Ego Yisas qoan naat inerei. 25Ne wonou imbigau yurau eng
isubmeni qamamir: “Ne inmusub ge, in umubpisi igoun emega a?” 26Ende
qamarari Yisas der bugab wurinob qamar: “An Qenu qenen anoar igo eng
wot me igub igoumon end yarimoumon eng.” Ende qamb der bugab moon
aib di ya bures arir igoar eng omboopurama wagerei. 27 Wonou imbigau
yurauengderendegabqamamir: “Wa, engmeimimunonende igo sani-sani
aib di ya bures arir igemerei eng omboopuramawaga a?” ende qamamirei.

8:28-34Munon ombur aibigau igaramor engwurimusiarei
(Mak 5.1-20; Luk 8.26-39)

28Moon ende omboopurama waga ne isi munon Gadara wurinou ai end
isumirei. Isari munon ombur aibigau igaramor eng munon teteret end igo
Yisast yaremirei. Munon ombur eng munon teteret end igamari munon
ar munon teteret wes end bais me qib igamau, borusi yari wogub igurei.
29 Yisas ende isa gab qugiab qamb amir: “Qenu wonou wau, mai insierib
qamb? Qenuit ar insumungasierib qambyaranne?” ende qamamirei. 30Mi
eng ebeter ai igeragart wes end bur yurau aib end oroar igurei. 31 End ne
aibigau munon ombur wuriboopuri igour eng der Yisas nob qamamir: “Ne
intoar ariramb qamb eng intoar bur yurau aib end inimurima isuboun.”

32Endeqamarari Yisaswuriimurimaderburyurauaibengwurit isari bur
yurau aib eng qanganget uyab-uyab yaru aib eng der ya tai isub ya nubumb
uburemirei.

33Endeabarimunonburoroar igour eng ende gab iua ginamaibumo isub
ne bur eng ebetemir eng wurinob qamb ne munon aibigau igarama igour
eng maigas ebetemirei qi eng gugum wurinob qamb ugamirei. 34 Ende qa-
marari igub munon gugum ginam aib eng wogub Yisas gub qamb iramirei.
Irab gab ne wurinou ai eng wogub iua qamb qamat qamamirei.

9
9:1-8 Yisasmunon goten uben nob boru engmusiarei
(Mak 2.1-12; Luk 5.17-26)

1 Qamarari wogub bo tabin ba yonam wonou ginam qenen end diarei.
2 Diab end igama munon ger git goan gurumot uburer eng gart big ba
diamirei. Diarari munon eng wurinou oau apand eng ibag ne toar munon
eng nob qamar: “Io, oau mein burab igoar, nonou qomon boru eng ye net
biruet ariramoum.”

3Ende qamara qomon qerei imbigaumunon eng ende igubwurinou qob-
qob qamamir: “Wa, munon eng Qenut sai qob qamb igo.”

4 Ende qamb abari wurinou misir eng ibag wurinob qamar: “An misir
soagen eng meimet ende igub igoumon? 5Maigas at nob qemerin eng mai
sarog, ete at nobqemerin eng, ‘nonouqomonboru engyenet biruoum’ ende
qemerin eng qiyo, a ‘der naget is’ qemerin engmai sarog qi? 6Ye ete aninob
qemerine igub ne, Munangit wau wo qiribiten ag e igo, qomon boru eng ar
biruet ariramba.” Ende qamb toar munon eng nob qamar: “Der naget gar
baubmorumo is.” 7Endeqamaramunonengdernagetmor isorei. 8Munon
yurauaibengendegabyariwogubQenutmismisiramirei. WoYisasboopuri
ten igamami qiribiten eng aba gab.

9:9-13 YisasMatyumaribigorei
(Mak 2.13-17; Luk 5.27-32)

9Ne Yisas bo tap toat isub gar eng munon ger gabmant qur ba qib igo eng
wonou sarau munai end igama garei. Unum eng Matyu, gab nob qamar:
“Yarab yetoa ombur qib igorun.” Ende qamaraMatyu der nob isorei.

10Yisas nob isib qamb nemi arsi nob bugabmi niba ne qur baiau munon
ne munon qomon boru at qib igour eng ne wonou imbigau yurau eng nob
bugab igurei. 11Ne Parisi ende ibag ne wonou imbigau yurau eng wurinob
qamamir: “Aninou imbigau munon qoregen aib eng meimet qamb qur
baiaumunon ne qomon boru abau qoat eng oromarmi nub igo?”

12Ende igub Yisas taui wurinob qamar: “Munon gugum toar igara eng sir
inmusiarar qamb wuri simoar eari wurimusub igour. A munon qugurebi
igour eng ue. 13 Isub qob qoan igoar eng maigas qi eng qoot gaiar. Ye wai
mian yab big igour eng ye oau me yemeinsia. Ue, munon qomon uber ebet
igo eng oau yemeinsi igo. Ye derem eng munon in qoregen qamb igour end
me darau, ue, munon gogorau igour eng wurit deremei.”

9:14-17Mi gitarau qomon
(Mak 2.18-22; Luk 5.33-39)

14 Ende qamb igama Yon munon ya obotar igoar eng wonou imbigau
yurau eng wot diab qamamir: “Meimet qamb in Parisi wurinob mi gitab
igumune nonou yurau engmime gitab igour engmaigas?”

15 Ne Yisas taui qamar: “Munon ger yamangar set baub ne banamori
wurinob igama eng mai wuri oau quguraget igorubour qiyo? Ende me
ubunorei, igoi wogub qen munon yamangar bainer eng mot qoari ne qen
endmi gitarubour.

16Ne gor, munon ger mi goan tau temen ger ba mi goan qoan quburiner
endbigmemai igo. Ende ebeiner engmi goan tau temeneng gigibiot isubmi
goan qoan eng ubumima bo imusi aib quburab isiba. 17Ne gor munon ger
wai goan qoanmaiwain ya unab qib igour eng bowain ya temen ba endme
waari igo. Ende ebeiner eng wain ya temen end iriget yar ombombanet ag
der wain ya isi isiba. End newain ya temen engwai goan temen endwonou
uninimwaari biga uber igorubour.”

9:18-26 Yisas wau ger umor eng menub ne yamangar ger mi goan gabut
baab uberetarei

(Mak 5.21-43; Luk 8.40-56)
18 Yisas qob eng ende wurinob qamb igama Yuda wurinou munon

baraitari ger yar menmant end gamaur wat bugab qamar: “Yonou yaman-
gar wau ger mom uma wogub diaum, ego ne yarab bea bo igomot der
bugeminer.” 19 Ende qamara Yisas nob isa Yisas wonou yurau eng nob
isumirei.

20 Qen end yamangar ger qenen amug isub qib igama togun 12-ende
umorei. End ne Yisas isa-isa qanam isub Yisas mi goan tau end barei.

21Wonoumisir ete igub, “qo, yemi goan tau endqas baab enguberburibam”
ende misir igub barei. 22Ne Yisas igeser yamangar eng gab nob qamar: “Io,
see oau mein burab igoar, yet oabigan eng gab.” Ende qamara qen end qas
amug isub igoar eng boopur wagerei.

23 Ende aba wogub Yisas munon barai eng wonou munai mor end isorei.
Isub gar eng munon ain mer gusit toau big igamari ibagarei. 24 Ibag qamar:
“An gugum iuar, yamangarwaumeumau, naat inai igo.” Ende qamarawuri
qanambig wot igerig ber qob wot qamb ende ebetemirei. 25 Ende oramar
qamara ag isari Yisas yamangarwaumumun inab igoarmunai tumbigi end
isub ubent bea der bugamorei. 26Ende aba qob toau isamunon ai end igour
eng gugum igumirei.

9:27-34 Yisas munon ombur mag tuum ne ger mindiram tuum wuri mu-
siarei

27Yisas ginam engwogub isamunonmag tuum ombur toat isub igo amir:
“Debit wonouwau, initoubar.” 28Ende arari Yisasmor isa nemunon ombur
eng wot isari Yisas der wuri qebi qamar: “An ye mi eng eb qamb mom yet
oabigoumon qiyo?” Ne wuri qamamir: “Io, in qenungoun.” 29Ne Yisas mag
end wuribaab qamar: “An oabigoumon eng gab mi eng ende init eb qamb
qenungoumon eng ende anit ebeiba.” 30Ende qamaramagmusub asiamari
wuri imurimb qamb qamar: “An qob ar song qamb qib igamari qob toau
isamunon qei at igunor qoyamet igoarar.” 31Ende qamara omburwuri irab
Yisas qobqamar engme toau,wuri qob suabqiroarimunonai end igour eng
gugum igub ugamirei.

32 Munon ombur eng qoari ne Yisas bo tumbigi isubari ne munon ger
aibigau waramorei igama qobme qamb igamau eng ba diamirei. 33Diarari
Yisas munon eng musia qob musub qamarei. Qamara munon gugum gab
qoagurui qamamir: “Qoan Isrel munon end ger mi ende aba me geau.”
34 Ende qamarari Parisi der qamamir: “Aibigau baraitari aib eng wo
nonogursia nemunon engmusiar eng,” ende qamamirei.

9:35-38 Yisasmunon yurauwuritoubarerei
35 Yisas eng ende at wogub is ginam aib-aib qamaaman end qib igoai.

Qib igo wurinou inorou munai mor end isub Qenu wonou bibis big igo qob
uber eng wurinob qamb qib igoai. Igo munon git goan boru-boru ne toar
qamb eng gagar wurimusub qib igoai. 36-37Ende at qib igo nemunon yurau
aib ibag borusi wuritoubarerei. Wuri wai sipsip munon ger wurioroar
igamau eng ue, wurinou ar borumesis burab qib igamari ibag ne wonou
imbigau yurau engwurinob qamar: “Mani man aib ubumir eng arit igo ego
munon gari duor ete goanet qiumuni igour. 38End ne anmunonman ur eng
nob qamarari sarau munon bo wuri qereima isub mani gonetet ba di mor
bigotounor,” ende qamarei.

10
10:1-4 Yisas wonou imbigau yurau unum eng
(Mak 3.13-19; Luk 6.12-16)

1 Yisas wonou imbigau munon 12-ende eng wurit qamara yarari ne
wurinonogursine ne wuri qib munon aibigau igaramor eng wurimusub ne
git goanboruengne toarqei igab igo engwurimusiararqambwurinonogur-
siarei.

2Munon 12-endewuriimuriamor engwuri unumeng ete: qamar Saimon,
unumger Pita, newonou umour engAndru, ne ger Yems umour Yon, Sebedi
wonouwau ombur. 3Ne Pilip Bartolomyu nob, ne TomasMatyu nob. Matyu

wo nomon qur ba qib igoar eng, ne Yems ger Alpius wonou wau eng, ne ger
Tadius. 4Ne Saimon Selot, ne Yudas, Iskariot wonouwau, wo Yisas duiamor
eng ende.

10:5-15 Yisas imbigau yurau 12 eng sarauwurisabwuriimuriamorei
(Mak 6.7-13; Luk 9.1-6)

5Yisas munon eng ende wuriqerei wogub wuriimurimb qamb wuriirun-
wab qamar: “An isub qib eng munon Qenu me imbig igour yurau eng
wurinou ai eng me isar, ne Samaria wurinou ginam aib ger me isar. 6 Isrel
munon yurau wai sipsip gas ende qaar domb at igour eng wurit isar. 7 Isub
wurinobeteqamarar: ‘Qenuwonouginamtbibis engpiara.’ 8Endeqambne
toar munon wurimusub ne munon umari wurimenub ne tumau gab igour
eng gusimatarari wouet, ne ai igaramor eng wurimusub ende abar. An
mi eng baioumon eng taui me baioumon, ar baioumon. End ne an bo ar
werisar, taui mi me baiar.

9Ne an isub qamb nomon qur qiyo mi qomourt ger abau end uyabme ba
isar. 10Ne gor qib igo abau qiyomi goan it qiyo umo ombur ger me baiar, ne
tugotau ger me baiar. Munon sarau baab engmi git gab baiba.

11 An ende qibi munai ginam aib qiyo qomourt ger weib isub qiyo diab
gab engmunon ger anbanamsia gab eng end qas nob igoi wogub bo tumbigi
isar. 12 Munai mor ger isub gab eng ete qamarar, ‘oau uberet igoarar,’
ende qamarar. 13 Ne munon munai mor eng animbag sarog bigari ibag
eng qob uber eng wurinob qamarar. A ende me abari eng qob uber eng
wagari aninou igotariner. 14Ne mon qei qo ginam aib qei munon animbag
me sarog big qiyo qob qamarari me igatar abari ibag eng wurinou ai
nogounon erumban engporongot end arirwagar. 15Engwuri ende obounor
eng munon wuriqereimau qen end Sodom Gomora nob uru iramir eng
wuritanami wogubwuri sig-sig mom uru irubour.”

10:16-25 Qugurauwes-wes yariba
16 “End ne an igar, ye animurimoum eng an wai sipsip gas ende iau

qaar irut animurimau gas ende oboum. End an mani qomon eng toat
mom imbig mi oboub eng abar. Ne morogan wamariau qomon eng toat
qomon boru ger me abar. 17Anmi eng imbigar, wuri anbaab uyort anbigub
qamb bisub wurinou inoroumunai mor end pisirami aningarambour. 18Ye
yesiningot wogub anamar gabman ne king magqurt anamar isubour. Ende
ansiarari an qob uber eng dibes wurinob qamb nemunon yurau ar eng gor
wurinob qamarar. 19Uyort anbigub anamar isari gab eng an misir qebebi
igub daragab qob maigas qomoruboun, qo maigas taui qomoruboun, misir
ende me igar. Qen end qas Qenu wonou qob qomorunon eng animbiga
qomoruboumon. 20 An qob qomorunon eng aninou qob ue, Tain wonou
Igomurur qau eng wonou anit di qemeriba.

21 Ende abari munon qei wurinou wau der ur unor gabman wurit qut
bigari gabman der igaramari umubour. Ne umom der umour duima
gabman waramari umiba. Ne ur unor der wurinou wagrari gabman wurit
duimari igaramari umubour. 22An ye iitari burab qib igamari ieri animbag
igorubour. Ende abari ne munon ger wonou mom nonoguret igoriner eng
qen sindomund end Qenuwonoumot iroa igomot igoriba. 23End ginam aib
geret isari ansiningoar abari ibag iua yar ginam aib geret isar. An sarau
oboumon eng Isrel ginam aib eng gugumme at ugunanei, igama Munangit
wau deriba.

24Mi eng imbigar, sugurwauwuri wurinou imbigaumunon engwurinou
baraitari me igour. Ne gor, wau gogor ger munon barai ger ba nob igoriner

eng wau gogor eng wo baraitari me igorinerei. 25 Sugur wau ger wonou
imbigau munon gas ende ebet eng uber. Ne gor, wau gogor eng wonou
munon qoat igo gas ende ebet eng gor uber. End munai ur end unum
bigour eng, Belsebul, ‘aibigau wurinou baraitari’ wot quraur eng. End ne
an gor ye yetoat yonou sarau ebet qirunon eng, unum eng anit big anba
sumungasiorubour.”

10:26-31 Qenut gari yariomun
(Luk 12.2-7)

26 Ende qamb qamar: “An munon wurit me yarimar. Mi ger suumi
bigunor eng bo sagar igoriba a qob ger qi igoriner eng bo diban iguboumon.
27Ne ye qob itum aninob qemerin eng an bo sabar dibes woromt wurinob
qamarar. A qob qi qamarari aninou qas igub wogunon eng bo dibes munon
gugum wurinob qamarar. 28 Munon aningaramb eng gugur qo moui nob
me aningaramunorei, end me yarimar. Munon moui gitgoan nob waramb
animurima ginam borut isunon eng Qenu, wot gari yarimar.

29 An morogan qomourt ombur-ombur gari eng nomon qur qomourt
miannob eng ombur arir taui ba igoumon. Ego aninou Tain wo mi eng gab
iet waga ar isi agme isinerei. 30Aninou tari im engwo qoanwanunger ugab
wagerei igo. 31 End an me yarimar, an morogan qamaaman irou wurinou
qur qangang eng wuritanamimoumon.”

10:32,33 In Yisas igoun end dibes qomorun
(Luk 12.8-9)

32 “Munon ger ye yedibes qamb qiriner eng ye gor munon eng wo dibes
Tain wonou ginamt igo eng nob qemeribam. 33 Ne munon ger ye unum
dibes munon wurinob qemerib qamb qinining mogirisab weginer eng ye
gor munon eng Tainmagqurt mogirt wabwegibam.”

10:34-39 Yisas gari qenunget igorun
(Luk 12.51-53; 14.26-27)

34 Ende qamb qamar: “Ye ag e derem eng munon gugum wurimbanam-
sierib deremei qamb misir igunon, ue. Ye munon wurimbanamsierib me
darau, ye yogurib yuraut deremei. 35 Ye derem eng munon wurinou yurau
qi qarausi igoarar qamb. Wau der ur nob agunub, ne waibou der unor nob
agunub, ne umagomder ayi nob agunub. 36Nemunon ger derwonou yurau
erogori eng wuriqarausi ende at igorubour.

37 Munon ger wonou ur qiyo unor sig-sig mom qenunget ne ye yenasi
weginer eng, munon eng ye wo gor me qenunginei. Ne gor munon ger
wonoumunonborwau qiyo yamangarwau qaswuriqenungar ne ye yenasi
weginer eng ye gormunonengnasiwegibam. 38Nemunonger yequgurage-
tam gas endeme ebein qamb yari weginer engwo yonoumunon banamue.
39Munongerwonou see igom igamauendmisir igubwonomimeduieminer
eng qen geret igomot me igorinerei. A munon ger yet igub yetoat qib igama
waramari uminer eng qenen yenob bebereg igoriba.”

10:40-42 Yisas wapet igorun eng taui mi uber bauboun
(Mak 9.41)

40 Qamb qamar: “Munon ger animbag sarog big anqubeiminer eng ye
yebanamsiau gas ende gari. Nemunon ger ye yebanamsieriner engmunon
ye yiimurima derem eng banamsi igo. 41Munon ger igo Qenu qob qamarau
munon yara gab eng ete misir igub: “Qo, wo Qenu sarau munon,” ende
qambmisir igubwomunon engmusieriner eng, Qenu bo saraumunon eng
taui mi utiner gas ende munon eng qeemben ende utiba. A, munon ger igo
munon qoregen ger yara gab engwomunon qoregen qambmusieriner eng

gor Qenu bo munon qoregen musieriner gas ende munon eng musieriba.
42Endnemi eng igar,Munon germunon boru ger gab ne Yisaswonou yurau
qamb ya uta niner eng apandmunon engmi uber taui baiba.”

11
11:1-19 Yon munon yat wurimaragansi igoar eng wonou imbigau yurau

Yisas wot wuriimuriamorei
(Luk 7.18-35)

1 Yisas qob eng wonou imbigau munon 12 eng ende wuriirunwab qamb
wogub ginam eng wogub bo ginam qani-qani eng qob wurinob qamb
wuriimbig qib igorib qamb isorei.

2 Ende is qib igama Yon munon wurimaragansi igoar eng uyort igo Yisas
wonou sarau eng qob toau isa igorei. Igub wonou imbigau yurau eng qei
wuriimurima Yisast iramirei. 3 Irab Yisas qebi qamamir: “Ne munon eng
Yon nenet deriban qamb qamara igub qoat igoun eng qiyo? A munon ger
qoat igoruboun?”

4 Ende qamarari Yisas taui qamar: “An bo igeser isub mi gaumon eng ne
igoumon eng gugum Yon nob qamarari iginer. 5Munon mag tuum bo asi
mi gab igour, ne goten gurumtar eng bo qib igour, ne tumau gab igour eng
bowoumriroa uber igour, ne iruges quum eng bo qob igub igour, nemunon
umbboderbugab igour. Nemunonqobuberqoanme igauengbo igub igour.
6Nemunon ger ye ebetri igoum eng gab siningot yemogirt wabme igoriner
eng Qenuwomusia ubereteriba.”

7 Yon munon wuriimuriamor eng bo isari wogub Yisas munon yurau aib
eng wurinob qamar: “An Yon ai qengerenget end igama wot isumon eng
meimi gub qamb isomanei? Qo moon namanimun bea uya gub qamb iso-
manei ne? 8 Isumon eng meimi gamanei? Munon ger mi goan qenenginob
wes at qumani igama gub qamb isomanei ne? Munon mi goan uber ende
at qumani eng munon baraitari wurinou munai end igorubour. 9 Yenob
qamarari igini, isub meimi gamanei? Qob gigit qamarau munon ger qiyo?
Io, ye ete aninob qemerine igar, an isub qob gigit qamarau munon qei
wuritanamimar eng gub qamb isomanei. 10 Yon wot qoan qob ete qamb
gumatemir eng:
Ye munon ger ne der isinen end imbig nob qemerine wo gigit gim isub

wuriimbigiba.
11 Qob eng igoar end ne ye ete aninob qemerine igar, Yon munon wuri-
maragansi igoar eng wo munon gugum unor wuribaub igour eng wuri-
tanamima. Egomunon boru ger Qenuwonou bibis end igoriner engwo Yon
wotanamima.

12QoanYonmunonwurimaragansi igoar eng isi yarabqen see engmunon
uter qei der wurinou uyes yogub Qenu wonou bibis end igorub qamb at
igurei. 13 Ne qoan munon qob gigit qamb igour eng ne Moses qomon qob
gumater eng isi yarab Yonqangang eng, Qenuwonoubibis end qamb igurei.
14 End an wurinou qob eng igub oabigub qamb eng, Yon wo Elaiya, munon
eng deriba qamb igour eng. 15End an iruges nob igo eng igar.”

16 Ende qamb qamar: “See munon wurinou qomon ebet igour eng ye
meimet maribig qemeribam? Wuri wau munai ginamt igo yurau ger der
qiumuni igo yurau ger wurit ete orunor gas ende.
17 In munon yamangar nob qibaiari mismisir uru uyoun eng an nob me

uyau. Ne uru qabar uber woroun eng an me toubau. Wuri eng at
igour gas ende. 18 Qen end Yon wo yar ya mani nob gitara gab me
wuritrama qamamir, ‘Aibigau waramai igama aba’ ende qamamirei.

19 A munangit wau wo yar mani ya qamb sorobig nia gab bo me
wuritrama gugum ete qamamirei: ‘Munon eng wo mai bur iriam
bigorei igo mi ende at nub igo? Eng wo munon qur baiau ne munon
qomon boru ten igour engwurinou yurau end at qib igo.’ Ende qamb
igoumon engQenuwonou sarau eng animbiga gaumon engmi apand
ar.”

11:20-24Munon oaume igeseromunor eng borumesis
(Luk 10.13-15)

20Yisasginamaibqei endwonomiwes-wesabagamirengmewotoabigari
ibag bo wuri irunwab qamb igoai. 21 Qamb qamar: “An munon Gorasin
Betsaida nob, an borumesis. Qoan munon ger ye qomon wes see ebine an
gaumon gas endewo ginam ombur Tair Saidon nob end ende ebeterei ende
qi eng wuri qoan mingoan qeer boru-boru eng qumani mut wambin qibesi
bugab qoammag igeser igo wot oabig wugumirei qi, ego an sig ue ar. 22End
aninob quraum, Qenu munon wuriqereiminer qen end Tair Saidon nob
wuri wuriquguragsieriner eng iosi ete. An anquguragsieriner eng sig-sig
mom. 23Ne an munon Kaperneam, an aninomi bereri Qenu ginamt irub at
igoumon? AnendeatwogubaninomibaSatanwonouginamendarirambat
igoumon. Ego ginam Sodom engmunon ger qomonwes e gaumon gas ende
aba gamirei ende qi eng qoan oabigari Qenume igaramauqi, see ende igour
qi. 24EgoQenuseeanborusierinerengSodomwuriborusierengwuritanami
anborusieriba.”

11:25-30 An yet yarab umimar
(Luk 10.21-22)

25 Ende qamb wogub ur nob qamar: “Io Tain, Ne sig Aib erer qite ne ag e
nonou torsianei igoan. End ne qomonwes eng aban eng, munon qoyam aib
eng wuriimbiga geau eng bo wuri mag ibag-ibag munon boru tagug igour
eng wuriimbiga gab ye sig nenet mismisiraum. 26 Io Tain, mi eng aban eng
nonou qerei qenunget aban.” 27 Ende qamb qamar: “Yonou Tain mi gugum
yet wagerei. End munon ger wau eng me imbig igo, Ur wonou gari imbig
igo. Ne ur eng gor munon ger me imbig igo, wonou wau eng gari ur imbig
igo. Wau wonou uyes Ur imbigar qamb wuriimbig igo eng gari Tain imbig
igour.

28 End an nam quran togor qib nanaui gab eng, yet yarari umimar
qemerine umimboumon. 29 Ye nam quran togor igoum eng an bo yet ba
togor yiimbiguboumon. Ye munon mein yonomit misir me igub igoum,
end yet yarab umimboumon. 30 Ye nam quran andarib quraum eng uber,
qugurau ue, sigen,” ende qamarei.

12
12:1-8 Inorou qent gitab igamau qanam eng
(Mak 2.23-28; Luk 6.1-5)

1Yisas qob eng ende qamb qen gurumnami ende umi ne qen geret inorou
qent wit man qobot qib igoai. Qib igamawonou imbigau yurau eng nob qib
igoborusiminembnewitqurbanubqib igurei. 2Endeatqib igamarimunon
Parisi eng der ibag Yisas nob qamamir: “Nonou yurau at qib igour eng
ibagan? Wuri gitarauqomon igo engbiisitet inorouqent engobour enguber
ue.” 3 Ende qamarari Yisas taui qamar: “Qoan Debit wonou munon yurau
wurinob minemb maigas atemirei igama wanunger gab igoumon? 4 Wo
Qenu wot igau munai mor end isub wonou yurau oramar Qenut mian yab
big igour eng, munon Pris qas nub igour eng wuri bo qomon biisitet numir

eng an qoyam ue e? 5 Ne gor, Moses qomon qoan gumater eng wanunger
igoumon. Munon Pris yurau eng gari inoroumunaimor end sarau baab igo
qomon eng biisitet Qenutmian yab big igour engwuri nub igour eng qomon
germebiisitet igamauqiyo? 6Endne ye ete aninob qemerini,munon see igo
eng inorou munai wotanami igo. 7 End Qenu qob ete igo, “Ye wai mian yab
big igour eng me qenunget igoum, qomon uber eng qenunget igoum.” Qob
ende igo eng an mom musub imbig eng an munon qei qomon boru obour
qamb me wurit mindigar qob qamb qirunanei. 8Munangit wau wo Sabat
qen eng wonou baraitari igo.”

12:9-14 Yisas inorou qen songi munon uben borumusiarei
(Mak 3.1-6; Luk 6.6-11)

9 Yisas ginam eng wogub bo wurinou inorou munai ger isorei. 10Ginam
endmunonger uben gurumot uburer eng end igoai. IgamaYisas inorouqen
songi musia gab baab uyort bigub qamb yar qebi qamamir: “Ininou qomon
igo eng mai songi inorou qent munon e musioruboun qiyo?” 11 Yisas taui
qamar: “Aninou munon end ger wai sipsip gari qas igama ne inorou qent
tumun erobon isa mai gab wegiba qiyo, ba bigiba? 12 Munangit eng wai
wuritanamimour, end ininou qomon eng song songi munon ger borubura
gab musiorun.” 13 Ende qamb munon uben umor eng nob qamar: “Uben
deges arir ge!” Ende qamara munon eng uben deges arirama uben ig uber
eng gas ende ebeterei. 14 Ende aba gab Parisi der qob musub qamb imbig
Yisas waramb qambwogub isumirei.

12:15-21 Qenuwonou saraumunonmabig igo
15 Ende abari qob igub ginam eng wogub qoa munon yurau irou toat

isumirei. Isari munon toar nob irou wurimusub igoai. 16Ende at ne munon
qei wurinob qomorunor qamb wuritaisiarei. 17Mi eng ebeter eng munon
miteri qamb gumater eng Aisaia qob ete qamb gumater eng irimaniom
qamb:
18Munon e yonou sarau munon, yonou oau uri eng anit maribigomei. Wo

ye sig qenunget igoum. Yonou Igomurur qau eng wot igoriba. Igo ye
munon qen geret wuriqereiemin eng wurinob qamb igoriba. 19Wo
qob qemeriner eng wurisiningoar oromar me qemerinerei. Ne gor
wonou qen big yagaiar qambmunonmenmant qiyo tap togot end iua
qob diban me qemerinerei. 20Ne qagab ger inumor isub igama gab
eng bo ba togosia musub naget igoriba. Urut qarub umib at igama
eng wo bo me gusi opursierinerei, musub igama igoi bo qarub aib
qoregendieriba. 21Nemunongugumwurinouqenungauengwotgari
igorubour.

12:22-32 Yisas aibigau Belsebul nob
(Mak 3.20-30; Luk 11.14-23; 12.10)

22 Ne munon qei munon ger ai bigau warama mag tuumot ne qob gor
me qamb igamau eng ba Yisast diamirei. Diarari Yisas musia mag asi qob
musub qamarei. 23Ende aba gab munon gugum qiet ne qamamir: “Munon
eng mai, Debit wonou wau tumbig qiyo?” 24 Ende qamarari munon Parisi
yurau eng igub der qamamir: “Munon eng aibigau orotoar ariramar eng,
wo aibigau wurinou baraitari aib eng unum Belsebul wo boopuri igo end
wo nonogursia munon ai igaramb igo eng orotoar arir wurimusub qib igo
eng.”

25 Ende qamb abari Yisas wuriimbig ne qamar: “Munon ai garit ero-
gori igour eng bo der purab tau-tau isub wurinou bo yogurunor eng bo
qibanamsi me igorunorei. Ne gor, munai ginam garit igour eng qiyo a

wurinou qanam erogori eng der purab tau-tau isub yogurunor eng gor bo
qibanamsi me igorunorei. 26Ne Satan wonou yurau eng der wonou yurau
tau eng nob yogub eng purab tau-tau isubour. 27 End yet quraumon eng,
Belsebul ye yenogursia aibigau orotoar arirama qamb quraumon eng. Mai
your aninou munon eng wurinonogursia aibigau orotoar arir igour? End
aninou yurau eng der soagen anit qomorubour. 28 Ego Qenu Igomurur qau
ye yenogursia aibigau orotoar ariramine gab eng Qenu wonou bibis end
igoarar qambmaribagatarer eng qo anit yarerei.”

29Qambqamar: “Munonuter gerwonoumunaimor end igamanemunon
ger mor isub wonomi eng urim baib qamb eng mai ebesam wab is baiba?
Ue, gigit munon eng mi big-big mor isub ne baab touri wogub ne wonomi
eng baiba.”

30Ende qamb qamar: “Munon ger ye yemerimisab igo eng yonoumunon
qarau. Nemunon ger ye nobmi qiumunime big igo engwomi ba song-song
arir igo.

31-32 Qanam end ne aninob quraum eng: Munon ger qomon boru ebet
qiyo a qob boru ger qamb ebeiner eng Qenu wot birogonimba. Ego Qenu
wonou Igomurur qau end qob isi wot qamb qiyo mi eng gagar ebeiner eng
Igomurur qau mom-mom mogirt wab wegiba. See ne qen geret eng mom
ende igoriba.”

12:33-37 Namwes-wes qur big igour
(Luk 6.43-45)

33 “Ne gor, nam qur nub igoun eng nam qen eng gor uber igo. A nam qur
boru eng nam qen eng gor boru igo. Munon nam qur eng gab ne imbig ne,
‘qo nam e uber nam e boru’ ende qamb igour. 34An munon boru, an mani
guterag gas ende. End anmisir uber ger eret igub qomoruboumon? Aninou
misir endqomonboru yabdi qoaneqabarit dibes qamb igoumon. 35Munon
uber wuri misir uber igo end qomon uber ba dibes ebet igo. A munon boru
womisir boru igo end qomon boru ba dibesia gab igoun.

36 End aninob quraum, munon wuriqereimau qen end munon qob boru
qamb igour end wuriqereimba. 37 Ne qob uber qamb igorinen eng Qenu
nenet munon qoregen qemeriba. A qob boru qamb igorinen eng nenet
munonmindigar qob qoat ende nenet qemeriba.”

12:38-42 Yisas wonou qiribiten eng dibesia gab qamb qebiamirei
(Mak 8.12; Luk 11.29-32)

38 Ende qamara qomon imbig igour eng ne Parisi munon qei der nob
qamamir: “ImbigauMunon, ne qomonwes ger aba gub qambqenungoun?”

39 Ende qamarari wo bo taui wurinob qamar: “Munon qarig ir ne mindi-
gar qob qoat eng wuri qomon wes end ebine gub qamb quraur eng qe? Ego
ye qomon wes ger me ebine gunorei. Qoan qob gigit qamarau munon Yona
qomonwes ebeter eng qas wuriimbigine gubour. 40Eng gas, yag wai aib ger
Yona mua wogub is iriam erobon end qen ombur gari ne itum ombur gari
igoar gas endeMunangit Wau gor qen ombur gari ne itum ombur gari ende
tumunerobonend igoriba. 41Qenumunonwuriqereiminer qen endmunon
ginam Ninibe wuri der an munon see igoumon eng aninou qomon eng anit
dibes qomorubour. Qanam eng qoan Ninibe munon Yona qob qamara oau
igeseramir end. Egomunonseeanamar igo engwoYonawotanamima. 42Ne
gorQenumunonwuriqereiminerqenendyamangarbaraitari ger dernaget
munon see qomon ebet igour eng dibes aninob qambugeiba. Yamangar eng
wo ai pa igo Solomon qob qamara igib qamb dier eng. Ego end ete aninob
qemerini: Munon see e igo eng Solomonwotanamima, wo sig aib.”

12:43-45 Aibigau boru bo yonam yaremirei
(Luk 11.24-26)

43-44 Ende qamb bo qamar: “Aibigau ger munon wot isub igoi wogub der
qoaiba. Iua seger ait end qib munai ger gab umiemini qamb asi qib-qibei
seret wogubwonoumisirt ete qamar: “Qo, wonoumunai qoanwogub iuam
sambur end bo irini.” Ende qamb irab wonou munai sambur eng gar eng
munon ger me igamau. Munai wab arir musub wugumirei igama garei.
45 Gab bo isub aibigau bo 7-ende oramar diarei. Aibigau 7-eng wurinou
qomon eng sib boru aib. Erogori diab munai end igurei. Igamari munon
eng qoan aruab igoar eng ios ende, ne see bo sig borusi mom aruab igo.
Qomonenggas endeQenumunonwurinouqomonqereiminer eng endegas
oboubour.”

12:46-50 Yisas ur unor ne umuragrari
(Mak 3.31-35; Luk 8.19-21)

46 Yisas qob eng ende wurinob qamb isub igama wonou unor umomori
big gub qamb diamirei. Diab ag naget igo Yisas nob qamarari ag deriner
qamb qamamirei. 47Ne munon ger end igo Yisas nob qamar: “Nonou nani
imaori big diab qob nonob qomorub qamb ag naget igour. Iro ibeg.” 48Ende
qamara Yisas taui qamar: “Your eng yonou nani? Ne your eng yonou ima?”
49Endeqambnewonou imbigauyurau engwurigumarqamar: “Yonounani
ne yonou imaori e gagar igour eng ibagaiar. 50Munon yonou Tain wonou
ginamt igomiabarqambqamara igetetmi ebet igour engyonou ima, imemi,
ne yonou nani,” ende qamarei.

13
13:1-9 Yisasmit big wit qur end qamarei
(Mak 4.1-9; Luk 8.4-8)

1Qenend gari Yisas ginamengwogubboya gabutwes iro isub end igo qob
wurinob qemerib qamb. 2Ende isamunon yurau irou yar Yisas qouiamirei.
Ende abari Yisas qob maigas at me wurinob qemerinerei eng gab tabint
isub mugenderi end igamamunon yurau aib eng ya gabut end igamari qob
wurinob qamb igoai. 3Qob eng mit big ete at wurinob qamar: “Munon ger
nanasingir qur bis wonouman end goanib qamb isorei.

4 Isub nanasingir qur boogibi bunumban ariramorei. Arirama qur qei is
ai tap qenen qib igour end diban igama morogan numirei. 5-6 Ne qei is ai
nomon qer diban end is igo qaur qand diamir eng ai um ue end worom asi
geaqandgegeretuburemirei. 7Nequrqei is tubnobmorogotdiamir end tub
wuriirebiga gitmusubmebarirau. 8Nequrqei is ai qurunuber endderemir
eng qaur uber di git uber baratemir eng irou, qei 100-ende, ne qei 60-ende,
ne qei 30-ende.” 9 Ende qamb qamar: “Ye qob e at quraum eng munon ger
wonou iruges big igib qamb eng iginer,” ende qamarei.

13:10-17 Yisasmit big qamb igoar qanam eng
(Mak 4.10-12; Luk 8.9-10)

10 Yisas mit big ende wurinob qamara ne wonou imbigau yurau eng der
Yisas qebi nob qamamir: “Ne meimet qamb mit big qob ende at wurinob
quran?” 11 Ende qamarari Yisas taui wurinob qamar: “Qenuwonou ginamt
wonou bibis end qobwaber igoar eng an qo qoyametamanei, munon yurau
e wuri ue. 12Munon ger mi irou igoriner eng Qenu bo mi irou uta wo bo mi
sig irou igoriba. Ne munon ger mi ios nami ete igoriner eng Qenu bo wot
baia wo bo mi sig ue igoriba. 13Qanam end ne ye mit big wurinob quraum
engete: wurimi gubqambasiomunor engmegunorei, neqob igunor engbo

qanam sir me imbigunorei. 14End munon miteri qamb gumater eng Aisaia
ete qamb gumater engmunon yamangar wurit dibenteriba:
An qob tandari igunon eng qanam sir me imbigunanei. Gub qamb

asiomunon eng bais me gunanei. 15 Wurinou misir eng mom qan-
ganget wogubour. Ne qob igau end iet iruges warubet wogubour.
Ne mag asi mi gun qamb mauri igorubour. Irugest qob igub
misirt imbigubour. Ende at wuri igeser yar yet Qenu qamarari
wurimusieribam.

16 End an magqurt mi gab igoumon ne irugest qob igub igoumon end
mismisir igoarar. 17Mi e musub igar, qoan munon miteri qamb gumatemir
eng irouneQenuwonoumunonqoregen irou igour eng anmi see gab a igub
igoumon engwuri gab a igub qambmismisir igour eng bais me gab ne igau,
ue ar.”

13:18-23Wit qurtmit big qamar qanam eng
(Mak 4.13-20; Luk 8.11-15)

18 “See ye mit big munon ger nanasingir qur wonou man end bunumban
ariramorei quraum eng bo qanam dibes qemerine igar. 19 Munon Qenu
wonou bibis qob eng igub ne me imbig igour eng, munon nanasingir qur
arirama is tapet diban igama morogan nia gas ende. Satan yar Qenu qob
igunor eng bo aba nasi igour eng. 20Ne nanasingir qur qei is ai nomon qer
diban end igo qaur qand dia gas eng, munon qob igub qand imbig mismisir
igour eng. 21Ego qobwurinoumisirt qenenme reminer eng, qen dirigorme
igorinerei. Munon qei Qenu qob siningot igour eng yar nob agunub qiyo, a
quguragsi abari qob iginer eng mogirt wab wegiba. 22Ne qur qei is igo tub
nobmorogot di igour eng,munon git qob igub imbig igoriner ego,mind irou
baib qamb, ne nomon qur baib qambmisir qebebi igub ende ebet Qenu qob
eng bumai igo. Ende aba ne Qenu qob ne qomon uber eng wot me dibent
igo. 23Ne qur qei is ai qurun uber end der qaur di git irou baret igo. Git qei
100, ne qei 60, ne qei 30-ende eng munon qob igub imbig ne toat wot oabig
igo eng.”

13:24-30Mit big qob girabur boru german end daramorei
24 Ende qamb bo qob ger mit big qamar: “Qenu wonou ginamt bibis big

igo eng ete gas: munon ger wit qur bisub wonou man end bunumban arir
wogub diab munon gugum inemirei. 25 Itum end munon wit qur bisub
ariramor eng wonou munon qarau eng, itum end maran qur qei ba yar
morogot arir wogub qorei. 26 Igama wit qur qaur di isarima gamir eng
maran nob morogot isariamorei. 27 Ende gab munon eng wonou sarau
munon eng is gab diab wurinoumunon barai eng nob qamamir: “Barai, ne
wit qur qas bisub nonouman end ariramonei qamb is gaun eng maran qur
nob yesir qaur di isari igour eng, maran qur eng eret igo di isari igour?”

28 Ende qamarari wo der wurinob qamar: “yonou munon qarau mi eng
ebetemirei ne?” Ende qamarari wuri qamamir: “Ne mai misir igan? In
isubmaran eng benerumi ariromun qiyo?” 29Newo qamar: “Ue, anmaran
benerumimunon engwit qei ten nerer dieriba. 30Eng gabwagari song yesir
ende di igorunor. Qen geret wit arira gab munon wit suounor eng wurinob
qemerine isubmaran eng sopumi qungaimutet ariramari oawit qur qas ba
qiumuni mi ibiaumunai end bigar,” ende qamarei.

13:31,32 Nammastet qur
(Mak 4.30-32; Luk 13.18-19)

31 Ne bo mi geret big qamar: “Qenu wonou ginamt bibis igo eng nam
mastet qamb igour eng wonou qur gas ende. Munon ger nam qur eng bisub

wonou man end goaneterei. 32 Nam qur eng sig qamaaman qabu qur gas
ende, qaur di aibtar eng namgugumwuritanamiwo sig aib. Ende aib burab
oromwab abamorogan yar mon ubet inau big igour.”

13:33Mit big qob yis
(Luk 13.20-21)

33 Ende qamb bo mi geret big qamar: “Qenu wonou bibis wonou ginamt
inimbig igo eng ete gas, yamangar germani parau iseib qamb yis eng baiste
bamani parau eng egit ten igama yis baist eng arir i wogub isia yis baist eng
mani parau aib eng aba ten qarib diarei,” ende qamarei.

13:34,35 Yisas qob gugummit big qamb igoai
(Mak 4.33-34)

34 Yisas munon yurau aib qob wurinob qamb igoar eng dibes ger me
wurinob qamarau, mit big qas wurinob qamb igoai. 35Wo mi eng ebeter
eng wonou misirt me abau. Qoan qob gigit qamarau munon ger ete qamb
gumater eng toat ebet igoai:
Ye qob wurinob qemerib eng mit big qas wurinob qamb igoribam. Ye qoan

ai big-big mi qi igoar eng isi yarab mi see igo end big wurinob qamb
igoribam.

13:36-43Misugan boruman daramor qanam eng
36 Yisas munon yurau aib eng qob ende wurinob qamb wogub mor isa

wonou imbigau yurau eng yar nob qamamir: “Ne mit big girabur asin wit
nob yisir di igour quran eng qanammusub qamara igun.”

37 Ende qamarari Yisas taui qamar: “Munon mi niau qur bisub wonou
man end goaneter eng Munangit Wau. 38 Ne man quraum eng ai qen e
gugum, ne wit qur quraum eng munon Qenu wonou bibist igour eng. Ne
misugan qur asin quraum engmunon Satan wonou yuraut igour eng. Mani
arirau qen quraum eng qen sindomund mi gugum uburiner qen eng. Ne
munon mani arira goanet igour quraum eng Qenu wonou munon yurau
enger wuri. 39 Munon qarau misugan qur bisub ariramorei quraum eng
Satan. 40Nemisuganarengsopumiqungaibisubmutet gumoubourquraum
eng qen sindomund end munon Satan wonou yurau eng mutet isunor end.
41-42Qen endMunangit Wauwonou enger wuriimurima isubmunon yurau
Qenu bibis end igorubari wuriquguragsiari qomon boru ebet igour eng ne
qomon boru qei ebet igour eng, gugum wurisogar mut qenen oab igo end
wuriariramari end igomigeri ur igara nan qingimgot igorubour. 43NeQenu
wonoumunon yurau engwuri worom begen gas ende igo wurinou Ur bibis
end igorubour. An iruges nob igo gab eng qob e igub imbigar.”

13:44 Nomon qur abau ten ai erobonwabiamirei
44Yisas qob eng endewurinob qambwogubbomi geret big qamar: “Qenu

wonouginamtbibis engete gas,munonnomonqurqirinaubigari qoat igour
eng ger nomon qur abau ger bisub man end goanet tumuniamorei. Ne bo
munonger qib gabnewoboqonbiineri biua ai taut tumuniamorei. Tumuni
wogub sig borusimismisir wogub ai eng ten baib qambwonomi eng gugum
munon qei wurisab taui qur baub ne isub ai eng ten baurei.”

13:45,46 Gorur nomon qur sig aib
45 Ende qamb bo mi geret big qamar: “Qenu wonou ginamt bibis igo eng

ete gas, munon nomon qur nob eng wo gorur qenenginob eng nomon qur
aibt taui baib qamb asi qib igo. 46Qibei gorur uber ger gab baib qamb isub
wonoumind qei engmunon qei wurisab nomon qur taui ba diab gorur eng
baub igo.”

13:47-52 Dob
Mit big qob. Dob yag arir wai baiau eng.

47Endeqambbomi geret big qamar: “Qenuginamtbibis engyagwai baub
qambdobya tait ariramari isayagwaiwes-wesyarerobon isub igogasende.
48 Isub diara ne munon dob arir igo eng ubumot ten ba daan diab bugab
igo ne yag wai qerei igo. Qerei uber-uber eng ba abaut uyab ne boru-boru
eng arir igo. 49-50Eng gas ende qen sindomund end munon yamangar ende
wurisieriba. Enger der munon boru munon qoregen nob yesir igour eng,
wuriwanungar wuriimurima mut aib qenen oab igo end isubour. Isub end
igo eab nanqur qingim got igorubour.”

51 Ende qamb ne wuri qebi qamar: “An ye qob e quraum eng qanam
musub mom imbigoumon qiyo?” Ende qamara wuri qamamir: “Io.”
52Qamarari wo bo taui qamar: “Qomon imbigau munon wuri qomon qoan
imbig ne Qenu wonou bibis eng gor qo imbigumir end wuri munon ger
wonoumi uber-uber qoan eng bami bubunba sori bigwogubmismisiriba.”

13:53-58 Nasaret wuri Yisasmogirt wabwugumirei
(Mak 6.1-6; Luk 4.16-30)

53-54 Yisas qob eng ende wurinob qamb ugab wogub ginam end wogub
wonou ginam qenen end isorei. Isub wurinou inorou munai mor end isub
qob wurinob qamara igub qiet qamamir: “Wa, munon eng qoyam eng eret
baurei? Ne gor qomon wes eng eret imbigorei igo ebet igo-o? 55 Wonou
ur munon mon mindau qoyam eng, ne wonou unor Maria, ne wonou
umuragrari eng Yems, ne Yosep, ne Saimon ne Yudas? 56 Ne gor wonou
umemdagar eng gagar in e wurinob igoun? Ego munon eng wo qoyam eng
eret imbigorei?” 57 Ende qambmerimotet ebetemirei. Ende abari Yisas wo
der wurinob qamar: “Munon miteri qamb igo eng ger der wonou ginam
qenent qiyo a wonou yurau oramar sarau baab a qob qamb ebeiner eng
bumaimbour.” 58 Ego Yisas wo qomonwes ger qebebi ginam qenen endme
abau. Wurinou ar wot me oabig igo at igurei.

14
14:1-12 Yon umorei
(Mak 6.14-29; Luk 9.7-9)

1Qen end Herot wo munon barai igo ai Galili qoat igoai. Igo Yisas eng at
qiroa qob toau isa igorei. 2 Igub wonou burtuum qoat igour eng wurinob
qamar: “apand Yon munon yat wurimaragansi igoar eng bo igomot der
bugab at qib igo. Wonou sarau qeretutnob qoan at igoar eng bo at qib igo
eng,” ende qamarei.

3-4Herot wo eng qamar eng, wo Yon baab touri uyort bigor end wo eng
ebeter eng qanam eng, Herot wonou umour Pilip ubeni Herodias wo bo
omboagir baia gabneYonwoderHerot nobqamar: “Nonou ima irub engne
bo baian eng boru.” 5Ende qamaraHerot oau biriberi nubwogub Yonmom
waramb qamb ater ego, Yuda munon qei Yont “qob gigit qamarau munon
ger igoriba” qambwot qamb igour eng yari wagerei.

6 Qen end Herot unor bauor qen eng gab mi at nub qiumuni igamari
Herodias waibou diab munon gugummagqurt uru uyerei. 7Uya Herot gab
oau naget ne qob gagamnausi nob qamar: “Sig apandmomnonob quraum,
ne mi ger qenunget qamara eng neteibam.” 8 Ende qamara yamangar eng
unor eng der waibou nob qamara isub Herot nob qamar: “See qas isub Yon
munon yat wurimaragansi igoar eng quman soopur qamamitabin end big
ba diab et yeis.”

9Ende qamara Herot borusi toubeter, ego wo qob qoan munon yurau aib
magqurt qob gagammom nausier eng gab qamar: “Mi eng qurar eng ba di
utar,” ende qamarei. 10-11 Qamb bur tuum ger imurima uyor munait end
isub Yon quman soopur qamami tabin end big ba diab yamangar yorou eng
utari bisub unor sirbigorei. 12Ende abari Yonwonou imbigau yurau eng yar
gitgoan bisub tumuni wogub isub Yisas nob qamamirei.

14:13-21 Yisasmunon yurau 5,000-endemi wurisa namirei
(Mak 6.30-44; Luk 9.10-17; Yon 6.1-14)

13 Yisas qob eng ende igub wogub ginam eng wogub wonomai tabin ba
bo ig munon uet wes end isorei. Isa munon ginam aib eng qob igub toat ag
isumirei. 14Yisas tabinwogub ag dermunon yurau aib eng ende ibag borusi
wuritoubar nemunon qei toar nob eng wurimusub igoai.

15 Mi gugum end wonou imbigau yurau eng yar nob qamamir: “Qen
mom ubura, ne gor ar ait e gab ne munon yurau ai e qand wuriimurima
iua wurinou ginamt mani gab taui ba nunor.” 16 Ende qamarari Yisas
taui qamar: “Ue, me inwogub qoounor, aninou mani gab wurisari nunor.”
17 Qamara wuri qamamir: “In mani parau ten 5 ne yag wai ombur-ombur
gari igo.” 18Ne Yisas taui qamar: “Mi eng gagar ba yar yesari.”

19 Ende qamara ba yar utari ne munon eng wurinob qamara misugant
end bugoramirei. Ne wo mani parau ten 5-ende eng ba yagwai ombur eng
nob ba qiter qite asi Qenut uber qamb mani parau wai eng nob boroumi
wonou imbigau yurau engwuriserei. Wurisawuri bamunon yurau aib eng
wurisemirei. 20Gugum nubmom qur diamirei. Ende abari wonou imbigau
yurau eng tugar 12-ende baub mi nub tatau wagomir eng tugarimari dier-
amorei. 21Munon yurau aib eng mani numir eng qangang 5,000-ende. Ne
yamangar qambwau qamb engmewuriwanungermau.

14:22-33 Yisas ya qur erer qib igoai
(Mak 6.45-52; Yon 6.16-21)

22 Mani ende wurisari niari wogub Yisas wonou imbigau yurau eng
wurinob qamara wuri tabin ba gigit ya tai eng purab ig iro isumirei. Isari
wonomai munon yurau eng wuriimurima qoamirei.

23 Qoari ne wonomai Qenut qebi qemerib qamb ai qaur eng irarei. Ai
gab-gab Yisas wonomai end igoai. 24Qen end wonou imbigau yurau wuri-
imuriamor eng tabin ba ya tai wubunobun irend isub igurei. Qen endmoon
aib di ya bures arir ende aba pondogub isub igurei. 25Ende isub igamari ai
uter tubub diara yonam asi gamir eng Yisas ya erer isub igoai. Isub igama
geari-geari is iseii wuri qani isa uriger uburerei. 26 Ende gab borusi yari
qamamir: “Wa, aibigau qiyo, moui ger yar igo qi-i?” Ende qamb borusi eab
aimot uburemirei. 27Ende abari Yisas qandwurinob qamar: “Annonoguret
igoarar, e ye gari, me yarimar.”

28 Ende qamara Pita der qamb ar: “Munon aib, eng ne apand gab eng
yonobqamara ye gor ya erer ne qani yaribam.” 29QamaraYisas taui qamar:
“Yar.” Qamara Pita tabin erer igo ya erer qumo orubor ya erer naget-naget
Yisas igama qanambig isorei. 30 Isub ya aib qarib di yara gab oau uburab
isub wogub ya erobon qumo isib at ne Yisast simot qamb ar: “Barai yeba
ereriom.”

31EndeqamaraYisas qandubenarir bea diaranobqamar: “Ne oau apand
burab igoan quraum eng ue ne? Meimet qamb misir qebebi igub igoan?”
32 Ende nob qamb wogub ombur tabin erer iroari moon aib eng purerei.
33 Pura wonou imbigau yurau eng der Yisas unum bereri qamamir: “Sig
apand ar, ne Qenuwau ten,” ende qamb amirei.

14:34-36 Yisas Genesaret endmunon yurauwurimusub igoai
(Mak 6.53-56)

34Endeatwogub isi ginamGenesaret endderemirei. 35 Isarimunonginam
eng ibag qob bigari ginam qani-qani eng isa igub munon toar nob igour
eng oromar Yisast yaremirei. 36 Yarab Yisas nob qamarari toar munon eng
mi goan gabut qas baab uberburar qamb qamarari Yisas “Io” qamara toar
munon eng gagar mi goant qas baab uberetri igurei.

15
15:1-9 Qenu qomon ne tonoan qomon
(Mak 7.1-23)

1 Yisas end igama ne Parisi ne qomon imbigau munon qei Yerusalem
wogub Yisast yar qebi qamamir: 2 “Meimet qamb nonou imbigau munon
yurau eng ininou tonoanb qomon inimbigumir eng biisitet igour? Wuri
mani nub qamb ubenme birogoni igour eng?”

3Ende qamarari Yisas taui qamar: “Ne an gormeimet qambQenu qomon
eng biisitet igoumon? 4Qenu qomon ete igo eng, “nani taineb qob qamarari
igatar,” ne “munon ger nani qiyo, a tain qob isi wurit qamara gab eng
mom umb qas weginer.” 5 Ego an bo ete at qamb igoumon, Munon ger
nomon qur qiyo ami qei gab unor urwurisiner eng qeemben, ego an bo der
wurimurimar, mi eng gagar andaribam ego Qenut bigib qamb maribigom
end me andarinei. 6 Tain nanib wuriqenungar wurimusiau eng mi aib
ue.” An ende qamb ne aninou misirt qomon bubun ende toat igoumon eng
aninoumi bereri ne Qenu qomon apand eng biisitet igoumon.

7Anmunon qetopur qob qamarau tari. Qomon eng obounon endmunon
miteri qamb gumater eng Aisaia ete qamb gumaterei.
8Munonyurauengyeunumbererimounqambqabarit qasqamb igorubour.

Wurinou misir eng yet me igunorei. 9 Munangit wurinou qob eng
qas qob suab eng Qenuwonou qob ende qambmunonwurimurimar
igorubour. Ende at yet ar mismisiraun qamb ebet igorubour.

15:10-20Meimimunon ununsi igo
10 Ende qamb wogub munon yurau aib eng wurit qamara yar qiumuni-

mari wurinob qamar: “An qob eng igub ne musub imbigar. 11Munon ger
qabaritmi nia iriamerobon isub igo engmeununsi igo, ue. Mi iriamerobon
igama qabarit dibes qamb igo engmunon ununsi igo.”

12Ende qamarawonou imbigau yurau eng yar nob qamamir: “Ne qob eng
at qamara Parisi munon oau boruburour engme ibagan?”

13Ne Yisas taui qamar: “Yonou Tain wonou ginamt igo eng wonou man
end mi ger wonou ubent ubub me giner eng beneri ariramba. 14 End an
wuri eng abari misir qebebime igar. Wurimag tuum end qeimag tuum eng
wuriimbigub ebet igour. Ego munon mag tuum igo munon ger mag tuum
tap imbig me qib igo. Ende ebet eng ombur yaru isub umubour.”

15 Ende qamara Pita der qamar: “Ne qob eng mit big quran eng qanam
dibes qamara igun.” 16 Ende qamara Yisas taui qamar: “An gor qanganget
igoumon ne? 17 An qoyam ue, mi gugum munon nub igo eng iriamt isub
ibi waria bo ibiat arir igo. 18A munon mi misirt igama ne bo qabarit dibes
qamb igo engmunon aba ununburab igo. 19Engmi eng gagar: munon geret
oau boruburab duimb qamb misir igub qiyo, a yamangar omboagir qiyo, a
qininingau qomon ebet qiyo, a urim ba qiyo, qetopur qamb qiyo, a munon
qei wurit ar mindigar qob qamarau eng. 20Mi eng gagar ebetri igour eng
munon ununsi igo. Ego uben unun ten mi baab niau eng, an uben unun

ten mi baab nioumon qamb anit quraur eng munon me ununsi igo,” ende
qamarei.

15:21-28 Yamangar ger wonou oau apand eng
(Mak 7.24-30)

21 Yisas ginam eng wogub ginam aib Tair Saidon nob qani end is qib
igoai. 22 Qib igama ne Kenan yamangar ger ginam end igoar eng Yisast
yarab simot eab qamar: “Barai, Debit wonou wau, yonou yamangar wau
ger aibigauwaramorei igama sig borusi aruab igo. Ende igamayeborusiwo
toubet quguraget qib igoum. Yetoubet gab engmusia ye oaumeinburibam.”
23 Ende qamara Yisas qob ger me nob qamarau. Ne wonou imbigau yurau
eng yar Yisas nob qamamir: “Yamangar e intoar-intoar eab qib igama in
ietroun, toat arirama qoeiner.”

24Ne Yisas taui qamar: “Qenu ye yiimuriamor eng wai sipsip Isrel yurau
end qaar rab igour eng gari wurimusi qamb.” 25Ne yamangar eng yar Yisas
gotennamt end gamaurwat bugab qamar: “Barai, yemusi.” 26Ende qamara
Yisas taui qamar: “Wau wurinou mani tau ba iau wurit ariramatarun eng
uber ue.” 27Ne yamangar eng qamar: “Barai, eng apand, ego iau wuri inab
igowurinouurminiari tub isanub igour.” 28EndeqamaraYisas taui qamar:
“Ne yamangar oau apand aib igo, end ne mi qenunget quran eng ende aba
giban.” Ende nob qamara qen end qas waibou uberetarei.

15:29-31 Yisasmunon irouwurimusub igoai
29 Yisas ginam eng wogub bo ya tai Galili qani end isub ir ai qaur ger ir

bugab igoai. 30 Igamamunonyurau iroumunongotengurumtriamir engne,
mag tuumtriamirengne, qeramamiriamirengne, iruges tuumtamirengne,
toar ar qei irou igab igoar eng oromar yar Yisas gotennamt end wuribigari
wurimusub igoai. 31 Ende wurimusia munon qob me qamb igamau eng bo
qob qamb qiyo, a qer amamiramir eng bo tog burab qiyo, a qoan me qib
igamauengboqibqiyo, amag tuumengboasimi gabqiyo, engabarimunon
ibag qiet ne Isrel wurinou Qenu eng unum bereriamirei.

15:32-39 Yisasmunon 4,000-endemani wuriserei
(Mak 8.1-10)

32 Yisas munon yurau aib eng ibag wonou imbigau yurau eng wurinob
qamar: “Ye munon yurau e borusi wuritouboroum. Wuri qen ombur
gari ende mi me niau, ar inamar igamari isi yarab see. End ar tor ete
wuriimuriomun eng iua qataben umb nerer isubour, eng gab in mi gab
wurisune nub nonoguretarari wuriimuriomun.” 33 Ende qamara imbigau
yurau eng der qebi qamamir: “Seger ait e, mani eret gab ba munon yurau
aib e wurisune qeemben nubour?” 34 End qamarari Yisas wuriqebi qamar:
“Anmani paraumai-mai igo?” Newuri qamamir: “Mani parau 7, ne yagwai
qamaaman qei igo.”

35-36 Ende qamarari Yisas munon yurau aib eng wurinob qamara ag
bugoramirei ne mani parau 7 ne yag wai qei eng nob ba Qenut uber qamb
ne boroumi wonou imbigau yurau eng wuriserei. Wurisa wuri ba munon
yurau aib eng wurisemirei. 37 Wurisari mom nub tatau wagari imbigau
yurau engmani tatau eng usisi ba tugar 7-ende tugarimari diarei. 38Munon
yurau aib eng mani numir eng qangang 4,000-ende, yamangar wau qamb
eng me wuriwanungeramau. 39Ende at wogub munon eng wuriimurimari
qoari wogubwuri bo tabin ba ai Magadanwes end isumirei.

16
(Mak 8.11-13; Luk 12.54-56)



Matyu 16:1 31 Matyu 16:20

1 Isari munon Parisi ne Sadyusi yar Yisas wariges qebi qomurune Qenu
wonouqomonwesengabagubqambqebiqamamirei. 2Qamarari Yisas taui
wurinobqamar: “Woromuber isnerimianariramagab, “qoqenmomuber”
ende qamb igoumon. 3 Ne itumut worom diab ai quruburima mian bura
gab, “qo ya deriba” ende qamb igoumon. Git apand ai end aba gab qeemben
qerei igoumon. Ego qen see eng qen boru irou dibent isub igo ego anmusub
me imbigoumon. 4Anmunon yamangar borumisir ue see igoumon eng, ye
mi wes ebine gub qamb quraumon. Ego ye mi wes ger me ebinei, qomon
wes ger abau eng uput qambqoan Yona ebeter eng igar.” Ende qambwogub
wuriwogub qorei.

16:5-12 Yisasmit big qob qamb Parisi Sadyusi nobwurit qamarei
(Mak 8.14-21)

5QenendYisaswonou imbigauyurauengya tai engwogub ig iro isumirei.
Qen end wuri mani qibi baioun qamb nasi wogub isumirei. 6 Ende gab
Yisas der wurinob qamar: “An Parisi Sadyusi nobwurinou yis end qoyamet
igoarar.” 7 Ende qamara wuri der wurinou qob-qob qamamir: “Mai, in
mani qibi nasi wogub yoroun endmai qura qiyo?” 8 Ende qamb abari Yisas
wuriimbig ne wurinob qamar: “An meimet qamb mani qibi me ba yarau
endmisir qebebi igub qobub igoumon? Aninou oau apand eng aib ue qiyo?
9Anmiengnasiwogomaneiqiyo? Qoanmaniparau5-endeboroumimunon
yurau 5,000-end wurisune nub tatau wagari usis tugar mai-mai tugarimari
diarei? 10Ne gor,mani parau 7-ende engmunon yurau 4,000-endewurisune
nub tatau wagari tugar mai-mai tugarimari diarei. 11 End ne ye meimet
qamb mani qibi baiar qamb me aninob qamarau? An Parisi Sadyusi nob
wurinou yis boru end qoyamet igoarar.”

12 Ende qamara wuri mom imbig ne qamamir: “Qo, wo eng at qurar eng
yis mani paraut big iset igour end me qura, ue. Wo Parisi Sadyusi wurinou
qob boru end qura,” ende qamamirei.

16:13-20 Pita Yisas qanam ba dibes qamarei
(Mak 8.27-30; Luk 9.18-21)

13 Ende at wogub ne bo ai Sisaria Pilipai nob end isub Yisas der wonou
imbigauyurau engwuri qebi qamar: “MunonyamangarMunangitWaueng
wot mai qamarari igub igoumon?” 14 Ne wuri qamamir: “Qei nenet, Yon
munon yat wurimaragansi igoar eng. Ne qei nenet, Elaiya, ne qei nenet,
Yeremaia, ne qei nenetmunonmiteri qamb igo ger, ende nenet qamb igour.”
15Ende qamarariwurinou sirwuriqebi qamar: “Ende eng an yet your qamb
igoumon?”

16Ende qamara Saimon Pita der taui qamar: “Ne Munon inubersiau tari,
Qenu qenen igomot igo eng wonouWau ten.”

17Ende qamara Yisas taui qamar: “Ne Yonwonouwau, sig uber qeemben
arquran. Neoauapandeng igamaquranengmunangit gernonobqamarari
igubmequran, ue. YonouTainwonou ginamt igo eng oaunemenimaquran.
18 End ne ye ete nonob quraum: Ne unum eng Pita, qanam eng nomon.
Nomon eng erer end yonou munon yurau eng nenet erer end wuribigine
naget nonoguretorubour. Ende igo bo sabar me umunorei. 19Qenu wonou
ginamt bibis big igo tend eng nenet wugine qoat igoriban. End ne ne mi ag
et tourieminen eng Qenuwonou ginamt end tourimba. a ag et beasieminen
eng Qenu wonou ginamt end gor beasimba.” 20 Ende qamb wogub wonou
imbigau yurau eng at munon inubersiau tari eng dibes qomorunor qamb
qoronob wuritaisiarei.

16:21-28 Yisas waramari uminer end qamarei
(Mak 8.31-9.1; Luk 9.22-27)

21 Qen end gari wonou uminer end wonou imbigau yurau eng musub
wurinob qamar: “Ye Yerusalem qumo isine munon baraitari eng ne Pris
wurinou gigit eng ne qomon qerei imbig igour eng der yanamari umine
yetumunimunorei igama qen ombur gari uma bo igomot der bugembam.”

22Ende qamara Pita der Yisas nobwes opur ete isub qamat qamar: “Barai,
Qenu nemomnequbei igo end bais endeme nesiorunorei.” 23Ende qamara
Yisas igeser Pita nob qamar: “Satan, qand yewogub iua, ye werei opurama
wog. Nemisir eng igubquranengQenuwonoumisir ue,misir engmunangit
wurinou.”

24 Ende qamb imbigau yurau gugum wurinob qamar: “An ger ye yenob
qib igorib eng wonomit misir me iginer, wonomi qugurau eng togor ye toat
yariner. 25Your ger see igom igamau endmisir qebebi igub engmomumiba.
A yet igub wonou git goan eng duieminer eng igomot igoriba. 26 Munon
ger wonou git goan musiau end qas misir igub mind irou ba qiumuni big
igoriner eng isi yarab uma eng, mind eng der maigas at musieriba? Wonou
igomot igoribqambmeimi engba taui igomot igoriba? Siguear. 27Munangit
wauwonouUrqenenginobengwot isubwaga tenderiba, darawonouenger
eng nob dorubour. Qen endmunon wurinou qomon ebet igorunor eng taui
qamb ende wurisieriba. 28 Mi eng apand aninob quraum, munon qei see
igorunor eng qei me umunorei igo Munangit Wau munon baraitari burab
dara gubour.”

17
17:1-13 Yisas git goan igeseramorei
(Mak 9.2-13; Luk 9.28-36)

1Qob eng ende qamb wogub igamari qen 6-ende ubura ne Yisas der Pita
neYems, newonouumourYonendeoramarai qaur aib ererqitend iramirei.
2 Irab gamir engYisas igeseramorei. Igeserwonoumenmanengworommag
gas ende ebet ne wonou mi goan eng gugum begent uburerei. 3 Ende aba
wonou imbigaumunonombur gari eng, der gamir engMoses Elaiyanobder
Yisas nob naget qobub igurei. 4Ende ibag Pita der atag ab Yisas nob qamar:
“Barai, in ginamet igorun eng sig uber. Ne qamara engmat ombur gari ende
et ubouboun. Ger nonou, ger Moses wonou ne ger Elaiya wonou, ende.”

5Pitaqobengendeqamb igamawaberoannobgerderwuriqubeimageari
ne qob ger waber erobon end igumir eng ete at qamarei: “Wau eng yonou
Wau ten, eng yonou oau uri eng, qob qamara igatatar.”

6Wonou imbigau munon ombur gari eng qob toau eng ende igub borusi
yari ai qent qumoqurer inab igurei. 7Ende inab igamari Yisas yarwuribaab
qamar: “Der bugamar, me yarimar.” 8 Ende qamara matarub asi gamir eng
munon ger me geau, Yisas wonou gari igoai.

9Ne ai qaur engwogub qumo darabmunon ombur gari engmi gamir end
munonqeiwurinobqomorunorqambqoronobwuritaisi qamar: “Anmieng
aba gaumon endmunon ger nobme qamarar. Isi yarabMunangit wau umb
bo igomot der bogoma ne.”

10 Ende qamara wonou imbigau munon eng der Yisas nob qamamir:
“Meimet qamb qomon imbigau munon eng wuri Elaiya wo gigit deriba,
qamb igour?”

11Ne Yisas taui qamar: “Io, Elaiya wo gigit der mi gugum arsia ne Munon
inubersiau tari qanamt deriba. 12 Ego ye mi eng ete aninob qemerine igar:
Elaiya wo qo dererei igo, ego munon wuri me imbig ne wurinou misir eng

toat ne wo ba sumungasi igour. Eng gas ende gari Munangit wau ende
siorubour.” 13Yisas ende qamarawonou imbigau yurau eng Yonmunon yat
wurimaragansi igoar end qura qamb imbig wugumirei.

17:14-21Wau ger aibigauwaramor eng Yisasmusiarei
(Mak 9.14-29; Luk 9.37-43)

14Ende qamb wogub munon yurau aib igour end bo isari munon ger yar
Yisas menmant end gamaur wat bugab qamar: 15 “Barai, yonou munonbor
wau ger borusi qanganget ne qenen mutet isub qiyo, a yag isub ende at git
goanborusi igo. Endne toubet gab engmusi qambnonobquraum. 16Nonou
imbigau yurau engmusiorunor qambbawurit diaumegowuri qeembenue
gab nonob quraum.”

17 Ne Yisas taui qamar: “An munon yurau eng oau apand ue ne misir
qebebi igau tari. Ye qen mai-mai anamar igo, ne qen mai-mai anmusub
igoribam? Qand wau eng ba yarari gine?” 18 Ende qamara nob yarari
aibigauwau eng opuri igoar eng qamat qamara aibigauwogub qoawau eng
qen end qas uberetarei.

19 Ende aba wonou imbigau yurau eng qi yar Yisas qebi qamamir: “Aibi-
gau eng inmaigas at orotoar ariramboun?”

20 Ende qamarari Yisas wurinob qamar: “Qanam eng, an oau apand eng
sig aib ue end. Mi eng gaiar, an oau apand eng nammastet qur sig qomourt
eng gas ende igama eng ai qaur ger nob ete qomoruboumon, ‘ne engwogub
nerer bo is iret nag,’ ende qomorunon eng ende ebeiba. Ne mi qei-qei
obounon eng an qob toat ende ebetrimba. 21 Ego tap geret aibigau eng
orotoar me ariramunanei. Qenut qebi qamb ne mani qei gitab ne mi eng
gagar abari ebeiba,” ende qamarei.

17:22,23 Yisas uminer end bo sabar qamarei
(Mak 9.30-32; Luk 9.43-45)

22Qen geret wuri Galili end yar qiumuni ne Yisas wonou imbigau yurau
eng wurinob qamar: “Munangit wau dui munon qei wurit dibesiorubour.
23 Ende ebet munon eng waramari uminerei igo qen ombur gari ubura bo
igomot der bugemba.” Ende qamara wonou imbigau yurau eng borusi
toubetemirei.

17:24-27 Yisas inoroumunai qur bigorei
24EndeatwogubKaperneamendyararimunon inoroumunai aib endqur

ba igour eng yar Pita nob qamamir: “Aninou imbigaumunonwo gor inorou
munai end qur big igour eng wo gor big igo qiyo?” 25 Ne Pita taui qamar:
“Io, wo gor big igo.” Ende qambwogubwomor ito isa Yisas Pita nob qamar:
“Saimon, ne misir maigas igan? Munon baraitari ag e wurinou qomon eng
toat nomonqur big igour eng yourt big igour? Ne gorwuri qurmunonwurit
ba igour eng,munonginamqenenwurit qiyo, amunonyogur isub igour eng
wurit?” 26Ne Pita taui qamar: “Munon yogur isub igour engwurit ba igour.”
Ne Yisas taui qamar: “Endnewurinou ginamqenen eng nomonqur baisme
big igour. 27 Ego in bo qumurune ininob agununor qamb. Ne isub dob ba
bisub ya tai end arir ge. arir yag wai qamar ubumot gab eng qabari boagir
ginen eng nomon qur garit yag wai qabarit end gab eng nomon qur eng ba
yar inoroumunait qur big igour end big, nomon qur eng biginen eng ininou
ombur gari.”

18
18:1-5 Your Qenu ginamt unum diban igo?
(Mak 9.33-37; Luk 9.46-48)

1Qen end gari wonou imbigau yurau eng yar Yisas qebi qamamir: “Qenu
wonou ginamt bibis end your sig aib igo?”

2Ende qamarari Yisas wau ger bawuri wubunobun et nagasi ne wurinob
qamar: 3 “An e gaiar, an bo igeser ne wau qamaaman gas endeme obounon
engQenuwonouginamtbibis endme irunanei. 4Munongerwonomibumai
wogub wau e gas at qiriner eng wo Qenu wonou ginamt bibis end munon
barai aib igoriba.

5Nemunongeryet igubnewauqomourt emusierinerengyegoryemusub
igo.”

18:6-11Munon ger oabig igama gab inwot igun
(Mak 9.42-48; Luk 17.1-2)

6 Ende qamb qamar: “Wau qomourt e yet oabig igoriner eng munon ger
wo aba qomonboru aba gab eng, nomonaib ger bamunon eng ibiariwogub
ya tumun ombomai ariramari ya nub uminer.

7 Munon ag e qei qomon boru ebet igour eng wuri igo munon uber qei
abari qomonboru ebet igour. Eng gitwuri qomonboruobounor eng, qanam
eng munon qomon boru eb qamb wot qamara ebeiner eng wo borumesis.”
8 Ne bo qamar: “Aninou uben qiyo goten abari qomon boru ebet gab eng,
uben qiyo goten ig soopur ariramar. Ende at ne uben qiyo goten iget gari igo
bebereg igoruboumon. Uben qiyo goten ig nob igama at ten mut qenen oab
igo end isunon qamb. 9Ne gor magt mi gab oau uburab isub qomon boru
ebeib misir igub gab eng mag ig gomoteneri arirom. Mag ig-ig igama at ten
munai ginamqenenboru igamauend isunonqamb. Endeatne ig gari igama
qenen bebereg igoruboumon.”

10Qamb qamar: “Munon yurau qomourt eng wuri unum diban ue qamb
wuribumaimunon. Ue,wurinouenger yurau engyonouTainwonouginamt
igo eng qenenmenman gab nob qamb imbig igour. 11Munangit waumunon
unum ue boru igour eng wurimusierib dererei.

18:12-14Mit big qobwai sipsip ger iuar eng
(Luk 15.3-7)
Mit big qob. Sipsip ger iuar eng.

12 End an misir maigas igoumon? Munon ger wai sipsip 100-ende igama
ne gari qas me gab eng mai ebeiba? Wo ete ebeiba, sipsip 99-eng wuri biua
ai siret wuriwaga igamari wo gari qas qooiner end asi qib igoriba. 13Qibei-i
gab wogub mot diab 99-eng nob sori wogub borusi mismisiriba. 14 Eng gas
ende gari aninou tain wonou ginamt igo eng munon ger wonou yurau end
wogubme iua qambmismisir igo.”

18:15-20 Ininoumunon ger qomon biisita gabmusiau eng
(Luk 17.3)

15Ende qamb qamar: “Aninou ima qiyo bain ger ansiningoar qomerimo-
tar aba gab eng wo qani isub wonou qomon boru eng imbigar. Ego ende
oboub qamb eng qi waber aninou ombur gari igo ende abar. Ende aba ne
qob igetet aba gab eng qen end ombur bo banamsi igoarar. 16Ego nesiningot
aba gab eng munon gari qiyo ombur oramar wot isub ne an ombur qiyo
ombur gari ende qob eng qanam qamb gaiar. Qenu wonou qob igo eng toat
ende abar. 17Wuri ende obounor eng qob me igatarib aba gab eng mot Sios
munon gugum wuri menmant end mot isar. Eng isunon eng mom ende sig
aba gab eng, “qo wo munon in yurau ue, ne gor wo munon qur baiau tari”
ende wot qambmommogirt wabwagar.”



Matyu 18:18 35 Matyu 19:3

18 Ende qamb qamar: “Ne ye gugum aninob quraum: an mi gugum ag et
touriomunon eng Qenuwonou ginamt end gor tourimba. Ami gugum ag et
beasimunon eng Qenuwonou ginamt end gor beasimba.

19Nebo ete aninobqemerini: Anmunonombur ag etmi ger qenunget gab
eng yonou Tain wonou ginamt igo eng simot qamarari mi andariba. 20Ne
munon ombur qiyo ombur gari yet igub ginam garit qiumuni igorunor eng
ye end wurinob igoribam.”

18:21-35Munon unebi ger oaume igeseramau
21EndeqamaraPita yarYisasqebi qamar: “Barai, yonoubainyesumunga-

sia qenmai-mai wot isub bo banamsieribam? Mai, qen 7-ende qiyo?”
22Ne Yisas taui qamar: “Ye qen 7-ende gari eb qambme nonob qamarau,

qen 70 ne qen 7-ende.
23 End ne Qenu wonou bibis wonou ginamt igo eng munon baraitari aib

ger gas ende munon barai eng wonou sarau munon mi ar baumir eng
oramar musitarib at igo. 24 Ende at igama ne munon ger mi ar bauor eng
nomon qur qangang (K10,000,000) sig irou, eng mot yaremirei. 25 Yarari
munon eng nomon qur ger ende igama tauiminer eng qeemben ue. Ende
gab wonou munon baraitari eng munon eng wonou ubeni wonou wagrari
ne mi qei-qei qamb eng gugumwurisab nomon qur taui ba womi ar bauor
eng tauimarqambqamarei. 26Qamaramunonengyarwonoumunonbarait
gamaur wat bugab nob qamar, “ye toubet gab eng yoat igama, ye mi gugum
taui ugeibam.” 27 Ende qamara wonou munon barai eng toubet ne wo git
wogub ne wonoumi ar bauor eng gor wot wagerei.

28Ende aba nemunon eng ag der gar engwonou sarau erogori baab igour
eng womi ar bauor eng qur qangang K100-ende igoai. Wo ende gab quman
qer baab nob qamar, “nemi ar bauon eng qand taui uge.”

29Ende qamaramunon eng goten qanamt end gamaur wat bugab qamar,
“yetoubet gab eng qi igama, ye nomon qur eng nenet tauimbam.” 30 Ende
qamar ego munon eng wo iet wogub munon eng baab bisub uyort big
igimine nomon qurmom taui ugea wugine qooiner qamb bigorei.

31 Ende aba gab ne wonou sarau erogori baab igour eng qei der oau
boruburab wogub isub wurinou munon barai end mi gugum nob qamb
ugamirei. 32 Ende abari munon barai eng der wonou sarau munon ger igo
ger sumungasierengnobqamar: “Nesaraumunonboru, negigitnomonqur
qangangaibenggabdi yonobqamarayearwugineqonei. 33Enggas endene
bo aninou sarau erogori baab igoumon eng wo quguraget nonob qurar eng
ne wo toubau ue, meimet qamb ba sumungasianei?” 34 Ende qamb borusi
misiringet wonou sarau munon gigit qur qangang aib gab toubeter eng bo
ba uyort bigorei, igoi wo nomon qur engmom taui uge qamb.”

35Yisas qob sindomundqamar: “An gugumaninoumunon banamqomon
boru abari mewuritoubarunon eng yonou Tain ende gas ansieriba.”

19
19:1-12 Yamangar ba omboagirmau end Yisas qamarei
(Mak 10.1-12; Luk 16.18)

1 Yisas qob eng mom ende qamb ugab wogub ai Galili eng wogub Yuda
wurinou ai eng yar ya Yordan wes end isorei. 2 Isa munon yurau aib taut
isari toar munon qei end wurimusub igoai.

3 Ende at igama Parisi munon qei yar gag qebi qomorub qamb yar
qamamir: “Mai, ininou qomon eng, munon ger ubeni wonou uyes wegib
qamb ar weginer eng uber qiyo?”

4 Ne Yisas taui qamar: “Qob ete igo eng mai wanunger imbig igoumon
qiyo? Qoan ir qanam big Qenu mi gugum qamagat barsi unor barsi ende
ebeterei. 5 Ende at qamar: “End ne munon yamangar bainer eng ur unor
mom wogub wonou ubeni eng nob git goan gari qas burubour. 6 End ne bo
munon yamangar nob ombur ue, git goan gari mom burour. End Qenu mi
nausi igo engmunangit maigas me birueinerei.”

7 Ende qamara Parisi bo qebi qamamir: “End ne Moses qomon gumater
eng, munon ger ubeni mom wegib qamb eng yamangar omboagirmau qob
eng qamb nausi ne namanimunt gumat utab mom imurima qoeiner, qob
ende igo engmai?”

8Ne Yisas taui qamar: “Moses wo an yamangar omboagir wagar qamar
eng, ar me qamarau, ue. Aninou gag bur iruges big wogub yamangar
omboagir igamari gab qamarei. Qenu ai tat nob barsier eng, munon
yamangar ba qi omboagirmau qomon eng wo me wotrab igo. 9 Apand
aninobquraum,munongerubeniuber igamaumamiwonouuyesomboagir
wogub bo yamangar ger bainer eng, munon eng wo qomon biisitet igo.”

10Ende qamarawonou imbigau yurau eng der qamamir: “Munon yaman-
gar nob qibaub me qi omboagir eb qamb eng wuri qi baunor, ar eng me
qibaunor eng uber.”

11 Ne Yisas taui qamar: “Qob eng quraumon eng sig apand. Ego qob
eng munon yamangar gugum me wuritrama. Munon gari-gari qomon eng
obounor qamb Qenu werei opurama wuritrama toat igour. 12 An igar,
munon wurinou gari-gari qomon wes-wes igo end toat yamangar me baub
igour. Munonqeiwurinouunor endewuribauor endyamangarnob igamau
misir engue. Amunonqeiwuriborusiari yamangar baubwaumebaunorei.
Ne munon qei Qenu wonou bibis end igo wonou sarau ebet igorub qamb
yamangar baiau end gitab igour. Munon ger wonou qob e igib qamb eng
iginer,” ende qamarei.

19:13-15 Yisas wau qamaamanwurinonogursiarei
(Mak 10.13-16; Luk 18.15-17)

13Endeqamb igamamunonqeiwauqamaamanoramaryarari Yisasuben
erer wuribig ne Qenut qebi qem qamb. Ende yarari wonou imbigau yurau
eng der wau urimagrari oramar qamamirei. 14Ende abari Yisas der qamar:
“Wagari wau qamaaman oramar yarunor, an me oramar qamarar. Qenu
wonoubibis ginamt igo engmunonbarariwauqamaamaneng gas ende eng
wurinou.” 15Endeqambwogububenererwuribigwogubginamengwogub
qorei.

19:16-30Waumoi germind irou igoai
(Mak 10.17-31; Luk 18.18-30)

16Qoamunon ger Yisast yar qebi qamar: “Imbigaumunon, yemeimi uber
ger ebet taui qamb igomot qenen bebereg igoribam?”

17EndeqamaraYisas tauiqamar: “Meimetqambmiuberet yeqebiquran?
Mi gari qas uber eng ete: ne qomon gugum toat eng taui qamb bebereg
igoriban.”

18 Ende qamara munon eng taui qamar: “Meimi qomon eng gagar?” Ne
Yisas qamar: “Qomon e gagar: igeig me yom, yamangar ba bo me wog, mi
urimmebai. Neqobqetopurmeqem, 19a tainnanibqobqamarari igatarmi
eb, nemunon qei nonou git goan qenunget igoan gas ende wuriqenungar.”

20 Ende qamara munon eng taui qamar: “Qomon eng gagar quran eng
gugum ye toat igoum, ego bomeimi ger ebeibam?”

21Ende qamara Yisas taui qamar: “Nemomuberburib qamb eng nemind
irou eng munon qei wurisa nomon qur taui natari ba munon mind ue eng
werisu. Ende ebeinen eng Qenu ginamt nemind irou nob igoriban. End see
ye yetoa ombur qib igorun.” 22Munonmoi engmind irou end Yisas qob eng
qamara igub wonoumind duet wogub qorei.

23 Ende qoa ne Yisas wonou imbigau yurau eng wurinob qamar: “apand
aninob quraum, munon mind nob eng Qenu wonou bibis end irunor eng
misue. 24Nemi ger aninob qemeribam eng, wai kamel aib-aib gaumon eng
wuri mi goan mai igour nil iru sig qomourt eng wuri ar ururau isubour. A
munonmind nob eng Qenu bibis end irib eng wonomi pondogubwegiba.”

25 Ende qamara wonou imbigau yurau eng igub borusi qiet misuet qa-
mamir: “Ende gab your ger igomot igoriba a?”

26 Ende qamarari Yisas maganasi ibag bis arir wurinob qamar: “Mi eng
munangit ende obounor engmisue, ego Qenuwomi eng ar ende ebeiba.”

27EndeqamaraPitader tauiqamar: “Endne inmigugumwogubnenonob
qib igoun eng inmai obouboun?”

28 Ne Yisas der gugum wurinob qamar: “End ne ete qemerine igar: mi
gugum bo bubun diorunor qen eng gab Munangit wau wo unum qiribiten
burabMunon aib wonou nam qab end bugemba. Qen end anmunon yurau
12 eng ye yetoat qib igoumon eng an der Isrel munon yurau qanam 12 eng
wuriqereimboumon. 29 Ende abari munon yet igub wurinou munai ginam
qiyo a wurinou umomori, umamandimagar qiyo, a ur unor qiyo, a wagrari
qiyo, a aimomwogubyeyenobqirunor engbomi enggagarqoanwuri igoar
eng wotanami bo sig irou baubour. Ende abari yonou wurisierine qenen
igomot igorubour. 30End ne munon qei see in aib gigit igoun qamb qen big
qib igour eng wuri bo Qenu ginamt end unum uma isiba. Ne see munon
unum diban ue, ne mind goten gor ue eng qen geret Qenu unum wuri ba
dibesia wonou ginamt endmunon aib unum diban igoriba.”

20
20:1-16 Saraumunonwainman sarau baab igurei

1 Yisas qob eng ende qamb wogub mi geret big qamar: “Qenu wonou
ginamt bibis big igo eng ete gas: munon ger itum der wonou wain man
eng sarau beseiser qamb munon qei wuriqereimb qamb isorei. 2 Isub
wuriqereima uber qamarari qen end wonou uyes nomon qur irunob eng
gugum wurisab wogub wuriimurima sarau botoub qamb isumirei. 3 Isari
wogubman ur engwo igoi wogubworom erer diara sarau baab igour qamb
ibegeib qamb isorei. Isub ibagar eng munon qei ar aib qamb qiumuni
igamari wurinob ai ibeibi naget igurei. 4 Igamari wurinob qamar, “An gor
isub man sarau beari nomon qur qeemben andaribam.” 5 Ende qamara
isumirei. Isariwogubwo igoiwogubworomginam tog yara bo is ibagar eng
ende sig. Ne bo worom qumat dara is ibagar eng gor ende sig.

6Ne bo mom sarau wagau qen eng gab is ibagar eng gor, munon qei bo di
ar end naget igamari ibag wuriqebi qamar: “An qen e sarau bais me beau,
ar igamari worom nerima ne?” 7 Ne wuri qamamir, “Munon ger sarau me
inimbiga gab in sarau me beau.” Ende qamarari wo bo uber qamb wogub
wuriimurimawainman eng isumirei.

8Worom mom nerima ne man ur wonou munon barai eng nob qamar:
“Sarau munon eng wurit ara diarari nomon qur taui werisu. Qanam big
munon qanam saraut isar eng gigit utab ne bo wobont isar eng ut. Ende
at bir-birii mom sasam munon qamart isar eng ut.” 9 Ende qamara ne
gigit munon sarau qen ubura wuriimurima isub sarau baist baamir eng

gugum K1.00, K1.00 wuriserei. 10 Wurisa gab munon gigit isumir eng, in
aib bauboun qambmisir igumir eng ue, wuri gor qeemben K1.00 baumirei.
11 Ende baub gab oau biriberi nub wogub man ur nob agunub qamamir.
12 “Munon qei ar igamari sarau qen ubura nonou ibag wuriimurima darab
sarau baun qamb burindir wogub diaur eng nomon qur eng wurisan eng
uber. Ego in borumesis, worom init nerimar eng nomon qur e indaran eng
uber ue.”

13 Ne man ur der munon ger nob qamar: “Ne igu, ye me neborusiaum,
itumut qen e gari sarau qanambig baub qamb nomon qur qangang ende
baub qamb in ombur qob qamb nausiunei. 14End ne sarau taui nomon qur
notoumengbaginamt iroayebomunonqanamt is saraubaurengnenomon
qur notoum gas ende qeemben werisibam. 15 Eng yonomi, end nomon
qur ende at andoroum eng qob ue. Ne meimet qamb mi eng qenunget ye
merimisab igoan?”

16 Yisas qob eng ende qamb ne sasam qamar: “Munon unum diban ue
igorunor engwuri bomunonaibdiban igorubour. Amunonaibunumdiban
igo qen big qiriner eng bo umo isiba.”

20:17-19 Yisas wonou uminer end qen ombur gari ende qamar eng
(Mak 10.32-34; Luk 18.31-34)

17 Qen end Yisas Yerusalem qite irib qamb ne wonou imbigau yurau 12
eng qas oromar qataben irab wurinob qi qamar: 18 “An igar, in Yerusalem
qite irune Pris munon baraitari eng ne qomon imbigau munon yurau eng
der Munangit wau baab qob qamb nausi waramb qamb oboubour. 19Ende
atneba imurimarimunon igeigwurit isawuribaberqobwotqambpisirami
waramb ne ba nam tenori big waramb erer urimbour. Ende abari uma ne
ba tumunimunorei igama qen ombur gari isa bo igomot der bugemba.”

20:20-28 Yems Yon nob unor Yisas qebi qamarei
(Mak 10.35-45)

20 Qen end Sebedi wonou wau ombur, wurinou unor eng iroari nob ir
igoar end Yisas qob eng at qamara igub yar menmant end inumor mi
qei nob qamarei. 21 Yamangar eng Yisas qani ende yara ne Yisas qebi
qamar: “Meimi?” ende qamara yamangar eng nob qamar: “Qen geret ne
munon baraitari aib burab gab eng yonouwau ombur engwuriba qubei ne
wuriwaga nonou qipisen ig-ig end igorunor.”

22 Ende qamara Yisas taui wurinob qamar: “Ye mi eng quraum eng an
qoyam ue end eng at quraumon. An mai ye git goan sarog big yonomi
duimineyanambour engangor endeobounonengqeembenqiyo?” Newuri
taui qamamir: “In qeemben ar, ende obouboun.” 23 Ende qamarari Yisas
taui qamar: “Git eng apand ende obouboumon. Ego an ombur ye qipisen ig-
ig et igorub quraumon eng, ye an igorunon munai up eng me maribiginei.
Munaiup igorunonengTainwonouqomunongugummaribagatarerei igo.”

24Munonombur engderYisasnobendeqamarariwonou imbigaumunon
10 eng der omburwurit borusimisiringetamirei. 25Ende abari Yisas gugum
wuriba qiumuni wurinob qamar: “Ai gugum munon baraitari wes-wes igo
qomon biga wonou yurau eng toat igour. Ne gor ginam gari-gari wurinou
munon barai qob qamara igetet igour. 26An eng gas ende me abar. An end
ger baraitari igo qei oroar igorib eng wo bo wau unebi igoriba. 27A ger ye
gigit igoum qamb ebeiner engwo an qei ar sarau batar igoriba. 28Munangit
wau wo gor ende gas ende, womunon ag e yemusiarar qambme darau, ue.
Wo munon ag e wurimusierib qamb dererei. Wurit igub wonomi dui umb
wurimaragansierine igomot igoarar qamb.”

20:29-34Munon omburmag tuumYisasmusiarei
(Mak 10.46-52; Luk 18.35-43)

29Endeqambwogubmunai ginamYerikowogubbo tumbigi iroarimunon
yurau aib orotoar iramirei. 30 Iroari munon ombur mag tuum tapet end
igour eng Yisas dia qamarari igub atag qamb amir: “Imbigau munon, ne
Debit wau, in initoubar musi.” 31 Ende qamb arari munon yurau aib eng
derwuritaisi oramar qamamir egomunon ombur eng bo sig-sigmomqamb
amir: “Debit wau inmusi.”

32Ne Yisas naget wuri qebi qamar: “An ye mai insi qamb ab igoumon?”
33 Ne wuri taui qamamir: “Barai, ne mag inmusia asiomun qamb igo ab
igoun.” 34 Ende qamarari Yisas ibag borusi wuritoubar ne magt wuribea
musub asi ne Yisas toat iramirei.

21
21:1-11 Yisasmunon baraitari warub Yerusalem ginam isorei
(Mak 11.1-11; Luk 19.28-40; Yon 12.12-19)

1 Yisas iramir eng iri munai ginam ger unum Betpage end weib iramirei.
Munai ginam eng nam Olib man aib ai qaurent igo eng qani end igoai.
2End irab imbigaumunon ombur engwuriimurimb qambwurinob qamar:
“An irab munai ginam ger qani end gunon eng wai dongi ger wannob tes-
imunorei igama guboumon. Gab neri baisab diarar. 3Neri igamari munon
ger animbag qob ger aninob qamara gab eng ete nob qamarar, “Ininou
MunonBarai sarau utib qamara yar nob irub at igoun” ende qamarariwaga
qandwurineri ba diarar.”

4Miengebetemir engqobgerqoanmunonmiteri endeqambgumater eng
irimaniamorei. 5Eng ete qamb gumaterei:
Munon munai ginam aib Yerusalem eng ete wurinob qamarar: see aninou

munon baraitari eng anit dia. Womunonmein wai dongi erer bugab
dia. Wowai dongi unor wan yeim nob erer end bugab dia.

6 Ende qamb ombur wuriimurima irab Yisas wurinob qamar gas ende
qeemben ende gamirei. 7Gab dongi eng neri wan nob oramar irab ombur
wurinoumigoannorumidongi ereroromariYisas erer irbugamorei. 8Ende
abari munon yurau irouwurinoumi goan norumi tapet oromari nemunon
qei nam mun soopumi oramet ende ebetemirei. 9 Abari Yisas dongi erer
bugamor eng isa ne munon yurau aib qei gigi isumir ne qei qanam ende at
isub igo nemismisir ete qamb ab-ab isub igurei.
Debit wonou wau end mismisirun. Ininou munon aib Qenu maragansia

yara. Qenu unum bereriomon.
10 Ende qamb ab-ab ginam aib weib isari munon ginam aib igour eng

gugum der gab qiet ne qamamir: “Wa, eng meimi munon ende e?” Ende
qamb wuri qebi qamarari ne munon yurau aib Yisas nob iramir eng wuri-
nob qamamir: 11 “Munon eng munon miteri qamb igo eng Yisas. Wo Galili
wonou ginam qenen eng Nasaret,” ende qamamirei.

21:12-17 Yisas tempel mor isorei
(Mak 11.15-19; Luk 19.45-48; Yon 2.13-22)

12Yisas ginam aib end isub ne inoroumunai aib Tempel engmor isub gar
engmunonmiqeibisubmorend tauiba igurei. Endegabnenomonqurnam
qabtbigbiiges taui ba igour eng tenbabiigima isanebomoroganqambnam
qabt big taui ba igour eng ten biigimatar ne wurinob qamar: 13 “Qoan Qenu
qob qamara gumatemir eng ete; “yonou munai eng qebi qamarau munai
gari.” Ego an bomunai ar gas ba sumungasi igoumon.”

14 Ende at igama munon qei mag tuum ne qei goten boru eng wot yarari
wurimusub igoai. 15 Ende ebet igama ne Parisi munon baraitari ne qomon
qereimau munon qei Yisas mi uber eng aba gab wot borusi misiringe-
tamirei. Ende abari wau qamaaman der mor end mismisir toau big amir:
“Debitwonouwau endmismisirun.” 16Ende qambab toau big abarimunon
qei der misiringet Yisas nob qamamir: “Ne wau eng qamb ab obour eng ne
igan qiyo?” Ne Yisas taui wurinob qamar: “Io, ye ende igoum ego qob qoan
igoar eng an wanunger imbig igoumon ete:
Ne wau qamaaman ne wau inaut igour eng oau wurimenima nonou unum

bereri toau bigunor.”
17Yisas eng ende at wogub ginam aib eng wogub bo Betani end is inerei.
21:18-22 Yisas nam aragas qamat qamarei
(Mak 11.12-14, 20-26)

18 End inerei igo urigerma bo yonam Yerusalem isib qamb irab qataben
borusi minamorei. 19 Ende at wogub aragas ger tap goant et gab qur ger
bigorei igo miminet igo qamb isub gar eng qur ger ue, im qas. Ende
gab borusi misiringet wogub aragas eng qamat qamar: “Ne bo qur me
biginenei.” Ende qamara qen end qas gegeret uburerei.

20 Ende aba wonou imbigau yurau eng ende gab qiet ne Yisas qebi
qamamir: “Maigas at aragas qand gegeret ubura a?”

21 Ne Yisas taui qamar: “An oau apand nob ende qi eng ende me ye
qebi quraumon qi. Oau apand nob igo eng ye nam aragas eng qamat
qemerine aba gas ende obouboumon. Nam gari ue, ai qaur ger nob ete
qomoruboumon, ‘Nonou nerer bo tomon ya end is nag,’ ende qomorunon
eng ende ebeiba. 22 Ne gor oau apand igo eng mi qei baub qamb qebi
qomorunon eng qeemben ende bauboumon.”

21:23-27 Yisas wonou qiribiten eng gab qebiamirei
(Mak 11.27-33; Luk 20.1-8)

23 Ende qamb wogub irab bo inorou munai Tempel mor end isub qob
wuriimbig igoai. IgamaPrismunonbarai gigit engneYudamunonbaraitari
engwot yar qebi qamamir: “Nemai, sarau eng ebeib qamb unum iranei igo
ebet igoan? Ne gor your ne sarau eng eb qamb nemaribigorei igama ebet
igoan?” 24 Ende qebi qamarari Yisas taui wurinob qamar: “Yemi geret qebi
aninob qemerine an bo qeemben taui ende yonob qamarari ne ye sarau
eng ebet igoum eng aninob qemeribam. 25 Yon munon yat wurimaragansi
igoar eng,mai, qomon engQenuwonou ginamt qiyo, amunon ag ewurinou
qomon?” Ende qamara wurinou qob-qob qamamir: “In mai qomoruboun?
Ete qomorun eng, ‘Qenu wonou’, qomorun eng wo ete qemeriba: ‘ende gab
eng an meimet qamb Yont me oabigoumon?’ ende qemeriba. 26 A, ete gor
qomorun eng, ‘Munangit wurinou,’ qomorun eng, in gor munon qei wurit
yarimboun. Qanam eng munon gugum Yont, ‘munon miteri qamb igo eng’
wot qamb igour end.” 27 Ende at qamb wogub Yisas qob qamar eng taui
qamamir: “In qoyam ue.” Ende qamarari Yisas taui qamar: “Ende gab eng
ye gor qoyam ue. Your sarau eng yiimbiga ebet igoum qi eng me aninob
qemerinei.”

21:28-32Munon ger wau ombur igoai
28Qambqamar: “Seeanmaimisir igoumon? Munongerwauombur igoai.

End ne ur wau qamar end wot isub nob qamar, ‘see ne isub wain man end
sarau be.’ 29 Ende qamara wau qamar der, ‘ye ietroum’. Ende qamb wogub
bomisir igubwogub isub saraubarei. 30Neurbo isubwauyabnobendegari
qamarawau yab der, ‘Io, ye isibam,’ ende qambwogubwo is saraumebeau,

ar igoai. 31Wau ombur eng, your eng der ur qob toat sarau barei?” Ende
qamara wuri taui qamamir: “Wau qamar eng.” Ne wo bo taui qamar: “End
ne ye ete aninob qemerine igar. Munon qur ba igour eng nob yamangar
qarig ir qib igour eng nob wuri gigit Qenu wonou bibis end igour. 32 Yon
munon yat wurimaragansi igoar eng wo an werei uber eng an imbig isar
qamb ebeter eng an wot me oabigau. Ego munon qur ba igour eng nob
yamangar qarig ir qib igou eng wot oabigumirei. An wo gaman ego wo me
imbig ne wot me oabigau.”

21:33-46Munon qangiri wainman qoat igurei
(Mak 12.1-12; Luk 20.9-19)

33 Ende qamb qamar: “Bo mi geret big qemeribam eng igar: munon
ger wonou ai aib igoai. End wain man suab wogub ubub wogub youn
big opuramorei. Ende at wogub wain miminara ba big napine ya isiner
qamb wain man end tumun aib goaneterei. Ne munon man eng qoat inab
igorunor qamb mon aib ger mindaterei. Ende at wogub munon qei wurit
wagasaraubaabnomonqur tauibaub igoararqambwuriimbigorei. 34Wain
imor eng miminara gab ne wonou sarau munon wuriimurima isub wain
git baiar qamb wuriimuriamorei. 35 Wuriimurima isari ne munon wain
man qoat igour eng der ibag ne ger baab ar waramb wagomirei. Ne ger
waramari umorei, ne ger nomont waramb ende ebetemirei. 36 Ende abari
sarau munon eng me iroari ibag ne bo wuriimuriamor eng sig irou. Ende
isari ibag nemunon eng bo der ende gari wurisiamirei.

37Ende abari me iroari ibag nemisir igor, ‘Qomunon ar engwuriimurim-
ine igaramb igour qiyo. Eng gab yonouwau ten e bo imuri gine,’ ende qamb
ne wonou wau ten eng bo imurima isorei. 38Wonou wau ten eng imurima
isa gab ne qamamir, ‘Wonou wau ten eng igo ur uma ur mind goten eng wo
baiba, endwaramune umamind goten e ininou siorun.’ 39Ende qamb baab
baagariramaridaraderwaramariumorei.” 40Endeqambwuriqebiqamar:
“Munon wain man qoat igour eng ende abari ne wain man ur eng yar ibag
munon engmai wurisieriba?”

41Ne wuri qamamir: “Ende yar ibag borusi misiringet munon boru-boru
eng igaramb orotoar arir wogub wain man eng bo munon yurau bubun
wurit waga qoatet igorubour. Igoi wain arira gab git ba wonou ur qeemben
utubour.”

42 Ende qamarari Yisas wurinob qamar: “An qob qoan igoar eng wa-
nunger imbig gab igoumon qiyo?’ Ete igoai,
Munon mon mindau eng nomon ger boru qamb at ariramir eng see bo

nomon eng sig uber gab ba qoren unotari yomour. Mi engMunonAib
wonou aba in gaun eng sig uber ar.”

43Ende qamb bo imusi qamar: “End aninob quraum, an Qenu wonou bibis
end igoumon eng an qomon boru-boru ebet igorunon eng bo an agi wogub
munon yurau ar qei Qenu wonou bibis end igorub qamb misir igub igour
eng wurimorima end igorubour. 44Munon ger nomon eng erer end naget
nugusurupesi yarisieriner eng qer omboroumi uburiba. Ne nomon eng der
munon ger wareminer engmunon eng sair tub iriba.”

45Yisasmit big qob eng ende atwurinobqamb igamaPrismunon gigit eng
ne Parisi qob eng wurit big qamb igoar eng imbigumirei.

46 Imbig ne baab waramb qamb misir igumir ego munon yurau qei
Yisast, “munon qob gigit qamarau” qamb wot oabig igour end wurit yari
wugumirei.



Matyu 22:1 42 Matyu 22:20

22
22:1-14Munon ger yamangar baibami aib at nubour
(Luk 14.15-24)

1 Yisas qob eng ende wurinob qamb wogub bo mi geret maribig qamar:
2 “Qenu wonou bibis big igo eng munon baraitari ger wonou wau end
yamangar bateib qamb mi arsi nob nib at igo gas ende. 3 Mi arsi wogub
wonou saraumunon imurima iuamunonwurinob qamarami at nibar end
diorunor qamb qob gim bigor engwurime diarau. 4Ende gab saraumunon
bo qei wuriimuri wurinob qamar: ‘An isub yemunonwurimaribigoum eng
ete wurinob qamarar: ye mi gugum mom arsi ugaum. Yonou bur qarig
qamagat aib ne wai aib-aib qei gor igaramb ugab mom arsi igoum. Isub
wurinob qamara diab nunor.’

5 Ende qamb wuriimurima isub wurinob qamamir ego munon eng tari
qer igub wogub der iua uburemirei. Ger der wonou man sarau end isuor,
a ger der wonou qur sarau end isorei. 6 A qei der munon barai wonou
saraumunon gimbiga ba isumir igarambwurimumusiari umbuburemirei.
7 Ende abari munon barai eng oau biriberi nub wogub yogorau munon
wuriimurima isub munon ginam eng sarau munon igaramir eng ginam di
igaramb ugabmonmutet wab ugamirei.

8Nemunonaibengboderwonousaraumunonqeiwurinobqamar: ‘Mani
mom arsiaum ereteri igo ego munon diab niar qamb wurit gim bigoum
eng ue eng. 9 End see an bo tap tog end ne tap tog sorai end isub munon
irou ibag eng wurinob qamarari yonou wau yamangar baiba mi arsiaum e
diab nunor.’ 10 Ende qamb wuriimurima isub munon boru-boru uber-uber
ibagamir eng gugumwurisogar ba diab ariramari munai eng yab di qorei.

11 Ende igamari munon barai eng mor diab ibagar eng munon gari qas,
munon yamangar baiba mi aib at nub mi goan qumani igour eng me
qumanimau. Ende gab qebi qamar: 12 ‘Ne meimet qamb mi goan eng
qumani mor e me diarau?’ ende qamara munon eng qob ger me qamarau.
13 Ende gab munon barai sarau munon wurinob qamar: ‘Baab uben touri
goten touri wogub ba ag ai itum end ariramari igoriner. Igo eab nan suab
igoriner.’ “

14Yisas qob ende qamb sasammomqamar: “Qenumunon gugumwonou
yurau igoarar qamb wuriqubei igo. Ego munon gari-gari wonou yurau
apand igorub qamb abari eng gari wuriqubei igo.”

22:15-22 Sisar qur utau end Yisas qebiamirei
(Mak 12.13-17; Luk 20.20-26)

15Ende qamara Parisi wurinou qiumuni qamamir: “In qob maigas qamb
nausi ne Yisas baab tourimboun?” 16 Ende qamb Parisi wurinou imbigau
yurau eng ne Herot wonou munon yurau eng ende wuriqereimari Yisast
isumirei. Isub Yisas nob qamamir: “Imbigaumunon, ne qob inimbig quran
eng qob apand ar. Ne Qenu wonou qob ne qomon apand eng qas munon
yamangar wuriimbig igoan. Ne qob qamb igoan engmunon gari gumat me
qamb igoan, munon gugumwurigumar qamb igoan. 17End ne nemaimisir
igan? In Rommunon barai oroar igo end nomon qur bigun eng mai ininou
qomon eng biisitouboun qiyo ue?”

18 Ende qamarari Yisas wurinou misir soagen end eng at qebimari diban
ibagwogubwurinobqamar: “Anmunonqobqetopur qamarau tari,meimet
qamb ye yewarigesi qamb igoumon? 19 Nomon qur bigub quraumon eng
ete abari gine?” Ende qamara nomon qur eng ba utari gab 20 wuri qebi
qamar: “Your wonou qugur unum nob nomon qur et igama gab igoumon?”

21 Ne wuri taui qamamir: “Rom gabman munon barai oroar igo eng.” Ne
Yisas qamar: “End ne munon barai eng wonomi eng gab wonou sarau end
bagatatar. A Qenuwonomi eng gab Qenuwonou begetet, ende abar.”

22Ende qamara igub borumisir igub wogub Yisas end wogub qoamirei.

22:23-33Munon umb bo der bogomau end Yisas qebiamirei
(Mak 12.18-27; Luk 20.27-40)

23Qoari wogub qen end gari munon yurau Sadyusi qamb igour eng wuri
bo Yisast yaremirei. Munon yurau eng wuri munon umb bo igomot me der
bugomunorei qamb igour eng. 24 Yarab qebi qamamir: “Imbigau munon,
Moses qob ete qamb gumaterei igama gab igoun: ‘Munon ger wonou ubeni
wau ue igama umami uma ne bo umour der ubeni qindou eng wo bo baia
ne wau giner eng, wau eng umami qamart eng wonou.’ 25 End ne munon
ger wonouwau 7-ende e igour. Wau qamarwonou ubeni eng wau ue igama
umorei. Uma ubeni qindou eng wau yab baurei. 26 Eng gor wau ue igama
umorei, newau qag eng gor ende sig. Ende at-at isii yarabwau 7 eng gugum
yamangar eng gari ba wogub umb uburemirei. 27 Mom sasam wurinou
yamangar qindou eng umorei. 28 End ne munon yamangar bo igomot der
bugomunor qen end yamangar eng your wonou bo baiba? Gugum bo
baubour qiyo?”

29 Yisas taui qamar: “Qenu wonou qob igo eng ne wonou qeretutnob eng
an musub me imbig ne qob soagen ur eng at qamb igoumon eng. 30Munon
igomot der bugomunor eng gugum Qenu wonou munon qau enger nob
garisi wonou ginamt end igorubour. Igo qi baiau qomon engme igorinerei.

31 Munon igomot der bugomunor end Qenu aninob qamar eng an me
imbig igoumon? Ete qamarei: 32 ‘Ye Abraham Aisak ne Yekop wurinou
Qenu.’ Qob eng qanam eng, bebereg qenen igamau eng wonou Qenu.”
33Ende qamaramunon yurau aib engwonou qob eng igub qoaguruiamirei.

22:34-40 Qenu qomon gigit igo eng
(Mak 12.28-34)

34 Yisas qob qeretutnob ende qamara Sadyusi igub qob ger me qamarau.
Endeabari Parisiwuri igubgugumyarYisast qiumuniamirei. 35Qiumunine
wurinou imbigau munon ger der Yisas bo warigesierib qamb qebi qamar:
36 “Imbigau munon, qomon irou igo ego, meimi qomon eng qomon qei
wuritanamima?”

37 Yisas taui qamar: “Ne Munon aib Qenu end yonou oau uri qamb ne
nonou misir eng ne igom igoan eng gugum wonou wot dui wog. 38Qomon
eng sig aib ne uber. 39Ne qomon eng igama ii igo eng ete: Nonou git goan
qenunget igoan gas end munon qei wuriqenungar. 40 Moses qomon irou
gumater eng ne munon miteri qamb gumatemir eng qomon qob qambri
igour eng, qanam eng qomon ombur gari see nonob quraum eng,” ende
qamarei.

22:41-46 Yisas Parisi nob agunumirei
(Mak 12.35-37; Luk 20.41-44)

41 Parisi yar qiumuniamir eng ende igamari Yisas der wuri qebi qamar:
42 “An munon wuriubersiau tari end an mai misir igoumon? Wo your
tumbigi end dariamorei?” Ne wuri taui qamamir: “Debit tumbigi end
dariamorei.”

43 Ende qamarari wo qamar: “Ende gab eng Igomurur qau Debit mai gas
oaumenima ‘yonoumunon aib’ qamarei? 44Ete qamarei,

Yonou munon aib eng yonou munon barai nob ete qamarei: yonou ubere-
gent wes et bugom. Qen geret nonoumunon qarau eng wurimaribig-
ine yar nonou goten qanamt end igorubour.

45End Debit wonou uyes ‘yonoumunon barai’ qamar eng, bomeimet qamb
Debit tumbigi?”

46 Ende qamara munon ger wo qob eng taui qemeriner eng misue gab
wugumirei. Qenendqanambigwotyariwagomirendbosabarmeqebimau.

23
23:1-12 Yisas qomon imbigaumunon Parisi nobwuri irunwarei
(Mak 12.38-40; Luk 11.37-54; 20.45-47)

1 Yisas munon yurau aib eng ne wonou imbigau yurau eng nob garisi
wurinob qamar: 2 “Munon qomon qerei imbig igour eng nob Parisi nob
wuri Moses qomon eng qas animbig igour. 3 Eng uber, wuri qob qamarari
igatar toat mi abar qamb qamarari eng gugum abar. Ego qomon boru qei
ebet igour eng an ibag me tauar, qob irou qamb ne wurinou me toat igour.
4Wurimi qugurau aib ger bamunonwurisari togor quguraget qiroari wuri
bo mag gari ibag wagau gas ende at igour. 5Wuri mi ebet igour eng munon
qen inimbagaiar qamb qas at igour. Ende at ne Qenu qob tau gumatriamir
eng qoimber yab erobon big igour eng ten ba tarit, a ubent touri wogub mi
goan qenenginob eng degen-degen qumani qib igour. 6Mi aib at nub qamb
qiyo a inoroumunaimor end is bugombqamb eng namqab deberit end qas
bugab igour. 7 Ne munon mag diban end wuri dibes qamarari igub qamb
qiyo a munon qei ibag ‘imbigau munon’, ende wurit qamarari igub qamb
mi big-big qib igour.

8An gor, ger der geret, ‘imbigau munon’ end me qit qamarar. An erogori
qibanamsi igo ne imbigaumunon gari qas igo qob qamara toat igoarar. 9Ne
gor aninou taineb ag e wurit, ‘tain aib’ ende gor me wurit qamarar. Aninou
Tain aib gari wonou ginamt end igo. 10 Ne aninou geret, ‘munon barai’
end gor me wot qamarar. Aninou munon barai gari qas igo eng munon in
ubersiau tariwogari. 11Aninoumunongerbaraitari igo gabengwoar sarau
batar igoriner. 12Munon ger wonomi qen big qib igoriner eng wo bo umo
isiba. Amunongerwonomibumaiqiriner engwobomunonbaraitari diban
igoriba.”

23:13-36YisasqoyammunonParisi nobwurinouqomonboruendwurinob
qamarei

13 Qamb qamar: “An qomon imbigau munon ne Parisi nob, an qoyamet
igoarar. An qob irou munon oramar qamb wogub Qenu wonou bibist
igamauwerei engmunonanimbag igamarimagqurtmondir obotaraunami
ende at igoumon. Ubet wogub aninou gor mor me isub igoumon. Munon
mor isun qamb ebet igour, ego aninou werei opur igoumon. 14 An qomon
imbigau munon ne Parisi, an qoyamet igoarar. An yamangar qindou
wurinou munai wurit baub qamb wurimurimausi baub wogub Qenu qebi
quraun qamb qob degen aib qamb aninou qomon boru eng nonogursiorub
at igoumon.

15 An qomon imbigau munon ne Parisi, an qoyamet igoarar. An qob
ombur big qamb ne tomon ya erer qib ne gotent ai gugum qib ne munon
wuriqerei ne aninou yurau igorunor qamb at igoumon. Wuri qoan munon
ger wonou yurau igour, ego an bo uyes ubumot aninou yurau end igoar
qamb at igoumon eng wo ginam boru end isiba, aninou gas ende. An ende
abari wuri qomon boru ebet igour eng an antanami ebet igour.

16An qoyametarar, anmunonmag tuumtaman engmeimet qambmunon
tap wuriimbigub at igoumon? An ete qamb igoumon: Munon ger, qob
qamb inorou munai aib end unumir, ‘sig apand’ qemeriner eng ue. Ego
inorou munait mi qenenginobt mindat igour eng unumir sig apand qamb
gab eng mi ebeib qemeriner eng ebet qas weginer. 17An munon mag tuum
neqangangur. An engqamb igoumoneng,meimi eng sig qau, inoroumunai
eng qiyo, a inorou munait mi qenenginob igo eng aba qau? 18 Ne ete gor
wurinob qamb igoumon, Munon ger Qenut mian yab big igour nam qab
eng unumir ‘apand’ qemeriner eng sig qau ue. Ego mi git yab nam qab erer
bigunorengunumot ‘apand’ qemerinereng sigqau. 19Anmunonmag tuum,
mani yab namqab erer big igour eng qau qiyo, a namqab engmani aba qau
burab igo? 20Endnemunongernamqabengunumot apandqemeriner eng,
mani yab erer bigunor eng tenwonouqobnonogursierib qamb toat qamara
bininger igo. 21 End munon ger qob qamb inorou munai unumot apand
qambwonouqobnonogursierib at igo eng, Qenu gor toat qamb igoQenuwo
inorou munai mor end igo. 22Nemunon ger qob qamb Qenu wonou ginam
unumot qamb wonou qob nonogursierib ebeiner eng Qenu wonou bugab
igo eng nob wo git eng nob nag bigiba.

23 An qomon imbigau munon ne Parisi nob an munon misir ombur end
an qoyamet igoarar. An mi niau qamaaman eng bubur 10-ende big wogub
bubur gari qas Qenut maribig igoumon. Ego qomon qob aib eng an biisitet
igoumon. Mibuburgari qasQenutmaribig igoumonqomonenggit uber. Me
wagar. Ende ebet igo bo imusi qomon aib uber toat igoarar. Munon qomon
qoregen qereimau eng ne, munon wurimusiau eng ne, oau apand qomon
eng. 24Anmunonmag tuum gas ende, endmunon qei tap wuriimbiguboun
qamb at igoumon? An eng ebet igoumon eng ete gas: Mani yoor uber engmi
qanining qomourt isub igama gab yoor aib eng ten unab arir igoumon. Ego
wai kamel aibmi sigmag diban eng, an tenmugimari isub anquguragsi igo.

25 An qomon imbigau munon ne Parisi nob, an munon misir ombur big
qamarau tari, an qoyamet igoarar. Qogum, tabin nob ag musub birogoni
igoumon. Ego erobon eng mi urim baiau eng ne aninomit gari misir igau
qomon eng anit yab di iua igo. 26An Parisi mag tuum. Qogum erobon unun
igo eng gigit birogoni wogub ne ag eng gor birogonimari oan buriner.

27 An qomon imbigau munon ne Parisi nob, an munon qob ombur qa-
marau tari, an qoyamet igoarar. Munon wuri tumuni wogub tumun qabar
qipiot igour eng sig uber gab igoun, ne tumun erobon eng munon biet qer
nerer isub igo. 28An eng gas ende. Git goan ag eng musub git baab munon
inimbagaiar qamb qenu big qib igoumon. A aninou misir eng qob qetopur
qamarau eng ne qomon boru qei yab di iua igo.

29An qomon imbigau munon ne Parisi nob, an munon qob ombur qama-
rau tari, end qoyamet igoarar. Munonqob gigit qamaraunemunonqoregen
qoan umbriamir wurinou tumun eng mat obotar ne git batar 30 ne ete at
qamb igoumon. Qoan in tonoanb igour gas ende igunei ende qi eng munon
munon miteri qamb gumatemir eng eng igaramb abari in nob me ebet
igamauqi. 31Endeqamb igoumonendneanmunonqoanqobgigit qamarau
munon igaramb igour eng wurinou wau tumbigi eng an gari. 32 End ne
see bo aninou tonoanb qomon eng song toat ebet igoarar. 33 An mani
boru wurinou wagrari wurinob. Qenu aninou qomon boru end anamar
qemeriba anmaigas at womenmant waberemboumon?

34 End aninob ete qemerini: ye munon miteri qamb gumatemir eng
ne munon misir nob ne imbigau munon wuriimurimine isari an der qei
igaramari umubour, ne qei wuribaab nam tenori big igaramboumon, ne

qei oromar aninou inorou munait end isub pisirami igaramb ne wurinou
qob eng qerei gub qamb ebet orotoar ariramari ginam aib ger end isari bo
end orotoar ginam aib ger end arir, ende abari qirubour. 35 End ne munon
qoregen ag e igamari igaramari umumir eng aninou wurit imiamanei.
Munon qoregen eng wuri Abel tumbigi end isi yarab Sekaraia qangang end
igaramari umumirei. Sekaraia wo Berekia wonou wau aninou duimari
baab inorou munai qau igama ne nam qab mian iset big igour igama
wobon end waramari umorei. 36End apand aninob quraum, qoan eng ebet
igour end taui qamb munon yurau see igour eng an nob garisi mom uru
iruboumon.

23:37-39 Yisas Yerusalem ginam toubet igoai
(Luk 13.34-35)

37An Yerusalemmunon, anmunonmiteri qamb gumatemir eng igaramb
ne Qenu wonou qob eng aninob qamarar qamb munon wuriimurima isub
igour eng nob nomont igaramb gorubi igoumon. Ye qenen aninou munon
yurau uben umai wuri big igoum. Teteri unor qaman wurimuaser igo gas
ende wurisi igoum. Ego aninou yesiningot wogub igoumon. 38 End ne an
igar, aninou munai ginam miwan der iriba. 39 End an ye bo me yegunanei,
isi yarab an ete yet qamb ne imbiguboumon: Qenu munon eng nonogursia
munon aib unumot yara.”

24
24:1,2 Yisas tempel bapamiomunor end qamarei
(Mak 13.1-2; Luk 21.5-6)

1 Yisas end qamb wogub inorou munai eng wogub qoa wonou imbigau
yurau eng wot yar inorou munai eng mindatemir eng sirbigub qamb
yaremirei. 2Yarari wurinob qamar: “An inorou munai aib e ende gaumon?
apand aninob quraum, nomon aib-aib wonomi tenori gas gaumon eng
bais ger wagari erer et me igorinerei, gugum mom gumotoburmari ag der
uburiba.”

24:3-14 Qugurau irou yariba
(Mak 13.3-23; Luk 21.7-24; 17.22-24)

3 Ende qamb wogub ir ai qaur Olib man aib end igama wonou imbigau
yurau bo end qi wot yarab qebi qamamir: “Ne mi eng gagar ebeiba quran
eng qen mait mi eng ende ebeiba? Ne gor in mai gas mirorub gab imbig ne
bo darami gugum uburiner eng imbiguboun?”

4Ne Yisas taui qamar: “Munon qei anmurimar qomorunor eng qoyamet
igoarar. 5 Munon irou yar yeunumot, ‘ye munon anubersiau tari eng
yoroum,’ ende qamb munon irou wurimurimarubour. 6 Ne gor aib qamb
yogorari toau iguboumon ne ai qei der ai qei nob yogorari qob toau qas isa
iguboumon. Ego an eng igub qietme abar. Mi eng gagar apand ende ebeiner
engqen sindomundengweretet endmeyarinerei. 7Munonyurauwurinou-
wurinou tau purab tau nob yogurubour. Ne munon baraitari ger wonou
yurau eng der ger wonou yurau eng nob yogurubour. Ne ai qei munon
qunumber qen gagam igorubour, ne ai qei ai aib qamb uyeiba. 8 Mi eng
gagar ebeiner eng yamangarwaubaib qambmogis qeret aruab igo gas ende
munon gugum ende igubour.

9 Qen end an yonou yurau igamari ion animbag borusi ansumunga-
siorubour. Ende at qei aningaramari umuboumon. Ne munon irou
ansiningoarubour. 10 Ende abari an irou der yet oau apand igorunon eng
bo ye woguboumon. Wogub aninou qanam erogori eng qei der qi dui, ne



Matyu 24:11 47 Matyu 24:33

aninou gor der bain qiyo ima duima umb ende at igoruboumon. 11 Ne
qei miteri quraun qamb munon irou wurimurimarubour. 12 Ende ebet ne
qomon boru eng sig aib burab wogub munon qi toubet igamau eng uma
isiba. 13Egomunon gerwonou ibitiri momnonoguret igoriner eng isi yarab
qen sindomund qangang end yar Qenu wonou qubeima igomot igoriba.
14EndQenuwonou bibis big igo qob uber engmunon ginam-ginam isa igub
igamari qanamt qen sasam eng yariner.”

24:15-28Mi sig boru aib yariba
(Mak 13.14-23; Luk 21.20-24)

15Qamb qamar: “Qen endmi boru aib germi gugum borusi igo eng deara
guboumon. End qoan qob gigit qamarau munon Daniel qamar gas ende,
diab munai qau end naget igoriba. (Munon qob eng qanam dibes imbigib
eng mommusub qerei ne misir iginer). 16 Ende aba ne munon Yudia igour
eng iua ai qaurent irubour. 17 Ne munon ag igorunor eng qen eng yara
gab gegir bo qand mor isub wurinou mind eng qand me baunorei. 18 Ne
munongerman igoriner engboqand irabwonoumigoanmebainerei. 19Ne
yamangar qugurau igour eng nob wau se ba inau wurisab igour eng boru
mesis. 20Mi boru aib ger yariner engwot yari qoaun qambQenu simot arari
wo aba mi boru eng ya tatabrima qiyo inorou qent me yariner. 21Qoan ai
big-big qugurau ger ende me gab igamau isi yarab qen see igoun eng. Ne
qugurau see yariner eng sig-sig mom boru aib. Eng ubura ne qugurau bo
bais ende qen geret me gunei. 22Munon gugummom umb uburunor qamb
Qenuwonouuyesqenengpitensieriba. Qenuwonoumunonwurimaribigor
end oromar irib qambwonou uyes qen pitensieriba.

23 Qen eng yara gab munon qei der anmurimar, ‘Munon inubersiau tari
eng e qo ire,’ ende qamarari an wurit me oabigar. 24 Munon qetopur
wuri yar Munon ubersiau tari qiyo munonmiteri qamb igour wurit big qo-
morubour. Qamb qomon wes-wes eng Qenu wonou munon wurimaribigor
eng wuri oabigar qamb ende oboubour.

25 Ende obounor end ye gigit aninob qamam eng an igub nonoguret
igoarar.” 26Ne qamar: “MunonQenumaribigor engwo der seger ait umond
igo, ende qamb qiyo a ‘wo yar waber e igo,’ ende qamb abari an me wurit
oabigar. 27Munangit wau wo deriner eng sig qand. Ai itet qebisi qand ai
gugum begent uburab igo gas ende at deriba.

28Munon teteret endmorogan piou yar qiumuni igour.”
24:29-31Munonwau bo deriba
(Mak 13.24-37; Luk 21.25-33; 17.26-30, 34-36)

29Ende qamb qamar: “Mi eng ende ubura neworomt ai iturama ne inaun
mag bo me gunanei, ne tapai norumor dorubour. Ende abari ne mi gugum
tatet igo eng uyab uburiba. 30 Ende aba gab igamari Munangit wau derib
qamb mari tatet end aba guboumon. Gab munon ag e eab igo gunor eng
Munangit wau waber ten ne wonou qiribiten eng begent deriba. 31 Ende
at ne ain mer gusimari toau aib isiba. Isa wonou munon yurau enger
wuriimurima ai gugum isubQenuwonoumunon yurauwurimaribigor eng
wuriba qiumunimbour.

24:32-35 Nam togunwonou qomon end imbiguboun
(Mak 13.28-31; Luk 21.29-33)

32 An qen maribigub qamb eng nam togun end imbiguboumon. Togun
wara gab eng qo worom qen piara ende qamb igoumon. 33 Eng gas ende
gari mi eng gagar quraum eng endemirorub gab eng qo qen eng piara ende

qomoruboumon. 34Eng igar, mi eng ebeiner engmunon see igom igour eng
umb uburubour. 35 Ne tat ai nob mom uburiba, ego yonou qob eng anir
qomourt ger me uburinerei.”

24:36-44Mi eng yariner qen engmunon ger qoyam ue
(Mak 13.32-37; Luk 17.26-30, 34-36)

36 “Qen eng quraumengmunon ag et qomourt ger qoyamue, ne enger ger
qoyam ue ne wonou wau ten eng gor qoyam ue. Tain wonou gari qas-qas
qen eng qi maribigor end imbig igo. 37Munangit wau wo bo deribeiner qen
eng gab qoan Noa ebeter gas ende ebeiba. 38Ya qoan qarib diab igaraminer
wuri qoyam ue end wuri ya uter nub mani ubub nub munon yamangar qi
baub mismisir igamari Noa tabin erobon isorei. 39Wuri song ar igo ende
ebet igamari ya qoan diab wurimuara umb uburemirei. Eng gas ende gari
Munangit wau deriner qen eng munon yamangar ende at igamari deriba.
40Qen end munon ombur man sarau baab igorunor eng ger Qenu mot irab
ger wegiba. 41Ne yamangar omburmani yab igorunor eng ger mot irab ger
wegiba. 42 End ne qen mait aninou munon barai deriner qi eng an qenen
girinet tug igoarar. 43 Qomon ete eng imbig igoumon: munon ger wonou
munai eng munon ger diab mon iru isub wonomi eng urim bainer qen eng
imbiginer engwomai ebesamwaradiabmiwot baiba? Ue. 44Qanamendne
an qenen ar tug igoarar. Munangit wau me deriner qamb ar song igamari
deriner qamb quraum.”

24:45-51 Saraumunon uber boru nob
(Luk 12.41-48)

45 Ende qamb qamar: “Sarau munon ar ger sarau musub qob toat sa-
rau ebet igoriner eng wonou munon barai eng maribiga sarau munon
qei eng oroar igama sarau baab igour. Ende at igamari mi git eng qen
eng yara werisiba. 46 Sarau munon eng wonou munon barai qemeriner
gas ende sarau musub ebet igama yar gea sarau munon eng mismisiriba.
47 apand aninob quraum, munon eng ende uberara wonou munon barai
eng maribiga wonomi gugum qoatet igoriba. 48-49 Ne sarau munon boru
tagug eng wo ete qamb igo, ‘Yonou munon barai eng sobor yariba gab,’
qamb wo der wonou sarau erogori baab igorunor eng igaramb, a ya uter
nub qanganget mismisir ende at igoriba. 50 At igama wonou munon barai
qen geret yar giner eng wo song ar igo ende at igama eng qen geret wo nasi
wegiba. 51Wogub ba sumungasi imurimamunon boru eng oramar igoriba.
Igo eab nan nob yogub igorubour.”

25
25:1-13 Yamangar yorou 10-ende

1 Ne mi geret big qamar: “Qen end Qenu wonou ginamt bibis igo eng
yamangar yorou 10-ende munon ger irub se baub wogub yara qataben is
gabmot yarub qamburut uruguni baub isub igour gas ende. 2Ne yamangar
10 eng 5-ende wuri tagug, ne bo 5-ende eng wuri misirnob. 3 Yamangar 5
tagug engwuri urut gari-gari mor end uruguni qas ba isumirei, ui ar germe
baiau. 4Ne yamangar 5 misirnob eng wuri urut uruguni ba ne ui ar gor ba
isumirei. 5 Isub munon eng sobor me diara qoat-qoat igoi wogub mungam
igara inemirei.

Mit big qob. Yamangar yorou 10-ende.
6 Itum wobon end igumir eng ete qamb amirei: ‘munon yamangar se

baiar eng di igo. Isub gab mot diarar.’ 7-8 Ende igub gugum der bugab urut

uruguniamirei. Ne yamangar 5 tagug eng der qei misirnob eng wurinob
qamamir: ‘An urut qei indarar, in urut araret uburai.’ 9 Ende qamarari
misirnob eng der tagug eng wurinob qamamir, ‘in urut ininou qeemben
gari, ui ger igama gab me andarunei. End ne aninou bo isub urut wes gab
suab urugunimar.’ 10 Ende qamarari wuri bo urut umau suoub qamb isari
munon eng diara yamangar 5 misirnob tug igour eng mot mor isubmondir
nausi ubet wogub bugabmi nub igurei.

11-12 Ne yamangar 5 urut baub qamb isumir eng bo qanamt yar ag irot
igo qamamir, ‘barai, in gor mondir weimatara diorub,’ qamamir e munon
eng taui qamar: ‘apand aninob quraum, ye an sir ue end mondir me
weimatarinei.’

13Qob eng igub ne an mom qoyametarar. Qen eng yariner eng an sir ue
end.”

25:14-30 Saraumunon ombur gari
(Luk 19.11-27)

14Nebo qamar: “Munon aib ger ai pa qoaib qambnewonou saraumunon
wurit qamara yarari wonomi eng qerei gari-gari qoat igoarar qamb wogub
qorei. 15 Wonou sarau munon wurinou misir ne qomon ne qer gagam
eng imbig ne mi qeemben ende wurit wogub qorei. Geret nomon qur
qangang K5,000-ende uterei, ne ger K2,000-ende ne ger K1,000-ende wurit
qereiwogub isorei. 16 IsawogubmunonK5,000 bauor eng qand isub nomon
qur end sarau ebet bo ui ar K5,000-ende baurei. 17 Ne bo munon K2,000
bauor eng gor nomon qur end sarau ebet bo ui ar K2,000-ende baurei. 18Ne
munon nomon qur K1,000 bauor eng bisub tumun goanet wogub wonou
munon barai nomon qur eng tumunimetet wagerei.

19 Togun irou uma wogub wurinou munon barai eng yarerei. Yarab
nomon qur wurisab wogub isuor eng mai ebetemirei qi eng gib qamb
wuriqiumuniamorei. 20Nemunon K5,000 utab wogub isuor eng sarau ebet
wogub bo imusi K5,000 bauor eng ba yarab sirbig qamar: ‘Barai, ne K5,000
yasab wogub iuan eng ye bo nomon qur end sarau ebet imusi bo K5,000
baum e ge.’ 21 Ende qamara wonou munon barai taui qamar: ‘Sig uber
ebetenei, ne saraumunon qangiri uber. End nemi ye nemaribigine mi irou
qoat igoriban. End ne ne yara yenob uberet igorun.’

22 Ne bo munon K2,000 bauor eng bo sarau ebet imusi bo K2,000 bauor
eng ba diab wonou munon barai sirbig qamar, ‘E ge, ne K2,000 yeisen eng
ye bo sarau ebet bo ui ar K2,000 baum eng e.’ 23 Qamara wonou munon
barai qamar: ‘Ne sarau munon uber endmi qomourt eng bo nonou aba aib
burer end ne nemaribiginemi irou qoat igoriban. End yara yenobmismisir
igorun.’

24 Ne bo sasam munon K1,000 wot wager eng diab qamar: ‘Barai, ne
munon qand mirinet ne munon mani ubari arira ne wurit baub ne munon
mi gonari qaur di arira wurit baub igama negab igoum. 25 End nenet yari
wogub nonou nomon qur eng ye tumuni wagom eng e igo e.’

26 Ende qamara wonou munon barai taui qamar: ‘Ne sarau munon boru
irigau qoat. Ye eret munon wurinou mani qamb nanasingir qamb baine
yegab igoanei? 27Endegabnemeimetqambyonounomonqurbisubnomon
qur qirinau big igour munai end big igama ye ete yarab nomon qur ui qei
baiau ue? 28 Ende ne munon eng nomon qur K1,000-end wot ba munon
nomon qur K10,000 igo eng utari sorieminer. 29 End ne munon ger mi irou
igoriner eng ye bo sembigi utibam. A munon ger mi ios ete igoriner eng ye
bowot baine ar igoriba. 30Saraumunon boru tagug eng an toat ariramari is
ag irond igo eab nan suab igoriner.”

25:31-46 Qen sasam qereiminer eng
31Qen end Munangit wau bo igeser deriner eng munon barai aib deriba.

Dara wonou munon yurau enger nob darab wo nam qab qenenginob end
bugemba. 32Bugab igama munon ag e gugum womenmant end yar nagari
wuriboopur yurau ombur ariramba. Munonwai sipsipmemenob oroar igo
bubur qerei sipsip wes wuri ariri a gout wes wuri arir igo gas ende ebeiba.
33Wai sipsip uberegent wes end bigiba a meme uben qagit wes end bigiba.
34Ende at Munon aib munon yurau uberegent wes eng wurinob qemeriba:
‘AnmunonyurauengyonouTainannonogursi igoar endeyarar. Yarabqoan
ai big-big bibis et igoararqambanit iyeter end igoarar. 35Yeminemb igimine
mani yasari nub igumei. Yat ebet igimine yasab igumonei. Ne ye munon
bubun animbegeib isine munai yiimbigari inab igumei. 36Mi goan ue gab
qootebinemigoanyasab igumanei. Toaryenarayemusub igumanei, auyort
igimine yar yegab igumanei.’

37Endeqamaramunonqoregeneng taui qomorubour: ‘Barai, qenmait ne
minemb igama mi neteminei? qo yat ebet igama neteminei? 38Qo munon
bubun yara negab munai neteminei? qo ararau igama mi goan neteminei?
39Qo qenmait toar qiyo uyort igama is negab igunei?’

40 Ende qamarari Munon barai taui wurinob qamar: ‘Apand aninob
quraum, munon boru ag e ende wuri musub igoumon eng ye yemusub
igumanei.’

41Ne bo munon uben qagit igorunor eng wurinob qemeriba: ‘An munon
boru Qenut qob isi wot qamb igoumon eng ye qani me igoarar. Mut qenen
oab igo eng yonou Tain Qenu Satan wonou munon yurau enger wurit
arsiarerei. 42An yeminemb igiminemani me yesau, yat ebet igimine yame
yesari niau. 43Qunan animbegeib isum eng munai ger yiimbigari me inau.
Ne ararau igimine mi goan me yasau, ne gor, toar qiyo uyort igimine an me
yemusub igamau.’

44 Ende qamara wuri der taui qomorubour: ‘Barai, qen mait ne minemb
qiyo, a yat ebet qiyo, a qunan inimbegeib qiyo, a ararau igama qiyo, a toar
qiyo uyort igamame nemusub igamau?’

45NeMunon aib taui wurinob qemeriba: ‘Apand aninob quraum, munon
boru ger ye mi eng gagar quraum eng an mag gari ibag wogub igoumon
eng ye mag gari yegab wogub igumanei. 46End nemunon yurau eng qenen
migeri igab igoriba. Amunon qoregen wuri qenen bebereg igorubour.”

26
26:1-5 Pailat Yisasmogirwabwagerei
(Mak 14.1-2; Luk 22.1-2; Yon 11.45-53)

1Yisas qob eng gugum endewurinob qambwogubwonou imbigau yurau
eng wurinob qamar: 2 “Qen ombur ubura ne qoan Qenu munon yurau qei
wuriomboasi wager end misir igub mi aib at nub igour eng yariba. Yara
Munangit wau baab erer uri nam tenori big warambour,” ende qamarei.

3Ne Prismunon baraitari nob Yudamunon baraitari eng nob Prismunon
gigit unumKaiapasmunai end qiumuniamirei. 4Ende at ne qob qetopur qei
qi Yisast big qamb waramari um qamb. 5Qiumuni qamamir: “Mi niau qen
qau aib endmi engme oboun, ende oboun engmunon ininob yogurubour,”
ende qamamirei.

26:6-13 Yamangar ger welya Yisas tari imwot igiamorei
(Mak 14.3-9; Yon 12.1-8)



Matyu 26:6 51 Matyu 26:30

6 Qen end Yisas Betani end munon ger Saimon qoan iam qarat ir igoar
eng nob igoai. 7 Igama yamangar ger wer ya sig maieng garant igoar eng
ba yarab Yisas mi nub igama wei tarit wot igiamorei. 8 Ende aba wonou
imbigau yurau eng der gab borusi misiringet qamamir: “Meimet qamb
yamangar eng wer ya sig uber eng isi ende biigi igo-o? 9 Waga in eng ba
munonwurisab taui qur aib ba qerei munonmi ue eng wurisau ue-e?”

10 Wuri qob eng ende qamb at igamari Yisas ibag wurinob qamar: “An
meimet qamb yamangar eng quguragsi igoumon? Wowerei sigmaieng eng
yet aba. 11Munon mi ue eng qenen aninou wurinob igoumon ne wurinob
igoruboumon. Ego ye qenen me aninob igorinei. 12 Yamangar wer ya yet
igimar eng ye yetumunimari obounor engmirorisab abar eng. 13See an igar,
qob uber emunon ginam gugumwurit qob suari igubour. Ne gor yamangar
qomon uber e abar end wot unum ir igorubour.”

26:14-16 Yudas Yisas duimb qambmisir igorei
(Mak 14.10-11; Luk 22.3-6)

14Qen end wonou imbigau yurau end ger unum Yudas Iskariot, wo Yisas
duimb qamb der Pris munon baraitari end wurit isorei. 15 Isub wurinob
qamar: “An meimi ger yesari ye Yisas anit duimine waramboumon?” Ende
qamara wuri nomon qur K300 qangang ende qerei utemirei. 16 Ende abari
Yudas qen ger maribigine Yisas waramar qambmisir igorei.

26:17-25 Yisas wonou imbigau yurau oromarmani numirei
(Mak 14.12-25; Luk 22.7-23; Yon 13.21-30; 1 Co. 11.23-26)

17 Inorouqenqamarendmaniparauyisnobueengnubetemirendwonou
imbigau yurau eng Yisast isub nob qamamir: “In munai eret arsiune mani
parau yis nob ue eng niban?” 18 Ne wo der wurinob qamar: “An munai
ginamaib end isubmunon ger gab ete nob qamarar: “ye umibamqen eng pi
gab yonou yurau oramar nonoumunai endmi wurinob nibam ende qurai”
ende qamarar.” 19 Ende wurinob qamb wuriimurima isub Yisas wurinob
qamar gas ende ebetemirei.

20 Ai gab-gab Yisas wonou yurau oramar bugab mi numirei. 21 Bugab
nub igo ne wonou imbigau yurau eng oramar qamar: “An yurau et ger ye
yeduimba.” 22Endeqamara imbigauyurauengborumisir igubgari-gari der
Yisas qebi qamamir: “Munon aib, ye ende ebeibine quran qiyo?” 23Ne Yisas
der taui wurinob qamar: “Munon ye nob omburmi tabint ba nub igoun eng
yeduimba. 24Munangit wau uminer end qob wonou qoan gumatemir igo
engwonou toat endeebeiba. EgomunonMunangitwauduieminer engboru
mesis. Setunormebaurei endeqi enguberqi.” 25EndeqamaramunonYisas
duieminer eng, Yudas der Yisas nob qamar: “Imbigau munon, ye qi-i?” Ne
Yisas qamar: “Womai, nonou gari quran eng.”

26:26-30 Yisas borumisir igorei
(Mak 14.22-26; Luk 22.15-20; 1 Korin 11.23-25)

26 Ende qamb mi nub igo ne Yisas mani parau ba Qenut qebi qamb
boroumi wonou imbigau yurau wurisab qamar: “E yonoumin, an ba niar.”
27Endeqambnebowain yaqogum tenbaQenut qebi qambwurisabqamar:
28 “An gugum niar, e yonou qeru, Qenu anit iyeter end. Aninou qomon boru
engyonouqeruenganit iger anbirogonimawirab isi qamb. 29Apandaninob
quraum, ye bo sabarwain ya anamarme ninei. Iisi yarab qen geret wain ya
bubun Tain wonou bibis end erogori bo nuboun.”

30Ende qamb uru wabwogub ai qaur Olib man end iramirei.

26:31-35 Pita Yisas weginer end qamarei
(Mak 14.26-31; Luk 22.31-34; Yon 13.36-38)

31 Irab Yisas der wurinob qamar: “See itum et an gugum yewogub
qoouboumon. Qenuwonou qob qoan ete gumatemir igo gas ende,
ye wai sipsip oroar igoriner eng waramine wogub sipsip git eng bunumban

iua uburubour.
32Qen geret ye bo igomot der bugab an igamari ye gigi Galili end isibam.”
33 Ende qamara Pita der naget taui qamar: “Ye bais me newogub quinei, qei
ende at newogub qoounor qiyo?” 34Ne Yisas taui qamar: “Git apand quran,
ego teteri qarig se me erinerei igama ne yet, “munon eng ye sir ue” ende
yet qemeriban.” 35Ne bo Pita taui qamar: “Bais ende me net qemerinei, ar
ombur iningarambqaswogubour.” Endeqamara imbigauyurauqei engder
gugum gari end qamb ugamirei.

26:36-46 Yisas Getsemani end Qenu nob qamarei
(Mak 14.32-42; Luk 22.39-46)

36 Ende qamb wogub Yisas wonou imbigau yurau eng oramar ai unum
Getsemani end iramirei. Irab wurinob qamar: “An et igamari, ye bais qirat
isubQenut qebi qemeribam.” 37Endeqamb irib qambPita ne Sebediwonou
wauombur eng endeoramar irabqenendborusi yari ne oauquguragetarei.
38Ende at ne wurinob qamar: “Ye borusi oau quguraget umib misir igoum,
an et igo ye yenogursi igoarar.” 39 Ende qamb wogub wuri ete wuriwogub
wo bais ir-ir qitand irab wonomi ai qent qumond arir tari mauet qamar:
“Tain a, ne yeduet gab eng ye ba wabiom, ego ye ar nonob quraum, nonou
qas.”

40 Ende at wogub yonam yar imbigau munon ombur gari eng ibagar eng
wuri qoan naat inemirei igamari ibag Pita nob qamar: “An munon ombur
garimai gas oboumon? Anbais gurumyoat ig-ig inauue e? 41Ende obounon
engmi ger anwarigesiawotuburabme isunanei. Git apand,misir qenungar
ego git goan sig yarima.”

42 Ende qamb wogub bo qen omburt irab qebi qamar: “Tain a, ya uyeriri
boru qogumt e nonou qas, ni qamara gab eng nini?” 43 Ende qamb wogub
bo isub munon ombur gari eng ibagar eng bais me der bogomau, inab qas
igurei.

44-45 Ende at igamari ibag wogub bo wuriwogub irab qen omburt irab
ur nob qamar gas ende bo nob qamb wogub yar ibagar eng ende sig inab
igamari ibag qamar: “Anmom ar inab sigmisir igoumon eng, der bogomari
isun, Munangit wau baab munon boru wurit imurimunor qen eng see.
46Derbogomari isun,munonyemunonqarauwurit imbiginer engpidi igo.”

26:47-56 Yudas Yisasmunon qarauwurit duiamorei
(Mak 14.43-50; Luk 22.47-53; Yon 18.2-11)

47Yisas qob eng ende qamb igamawonoumunon yurau 12-end ger unum
Yudas eng munon yurau wuri nerima Pris munon baraitari eng nob Yuda
munon baraitari eng nob der munon yurau wuri qereimari bui qauri ba
qombuni ba diamirei. 48 Diorub qamb Yudas der munon yurau wurinob
qamar: “Irab nemunon bounon eng ye qani irab nob qobub ende ebine gab
ne munon eng qamb baaiar.” 49 Ende wuriimbig qamb wogub ir weib irab
Yisas qani ir naget qamar: “Io,munonqoyam imbi-imbi, igoan eng.” 50Ende
qamara Yisas taui qamar: “Ne mi ebeib qamb dian eng qand eb.” Qamara
munon yurau eng Yisas imbig di baab touriamirei.

51 Ende abari Yisas wonou yurau end ger der bui qauri eng beneri Pris
munon baraitari wonou sarau betet igo eng iruges ig soabur ariramorei.

52 Ende aba Yisas der nob qamar: “Bui qauri bo ogumuniom, munon
bui qaurit yogurunor eng bui qaurit mom umb uburubour. 53 Ye munon
yurau e wurinob yogurib ende qi eng Tain qebi qemerine enger yurau in
tain qanam gari 12-eng initanami wuriimurima darab innonogursi munon
yurau e wurinob yogorour qi. 54 Ego ye ende ebein eng Qenu qob qoan
igoar eng mai gas irimanimba? Eng gab ne qob igo end toat wonomi ende
irimaniminer.”

55 Ende qamb ne munon yurau aib eng wurinob qamar: “An see at
diaumon eng wonou wes ar. Bui qauri ba qombuni ba munon ger mi urim
baiagabwarambat igourgasendeatdiaumon. Qenen inoroumunaiaibend
erogori bugab qob animbig igoum eng an ger der yanamb ende me abau?
56 “Ego an eng oboumon eng Qenu qob qoan qamara munon miteri qamb
gumatemirenggaboboumon.” Endeqamarawonou imbigauyurauengqen
endwogub iua uburemirei.

26:57-68 Yisas Kaunsel menmant nageterei
(Mak 14.53-65; Luk 22.54-55, 63-71; Yon 18.12-14, 19-24)

57Munon yurau Yisas baamir eng mot munon Pris baraitari gigit unum
Kaiapas wonoumunaimor end isumirei. Qen end qomon qerei imbig igour
eng ne munon baraitari qei erogori end qiumuni igurei. 58 Pita qanam
mugenderi ibag-ibag isub igoar eng is Kaiapas wonou munai igama youn
man qob musub igour end is bur tuum wurinob bugab igoai. Igo Yisas mai
siarari gin qamb asi gab igoai.

59 Pris munon baraitari eng ne kaunsel gugum qiumuni munon qei
wurimaribigari Yisast gag qob wot big qamarari igub waramune uminer
qamb at igurei. 60Munon irou diab ego munon ger me geau. Munon irou
diab qob gag-gag wot big qamamir eng gor qanam ger me geau. Ende at
igamari munon ombur diab naget qamamir: 61 “Munon eng ete at qamarei,
‘ye inorou munai aib e bapami qen ombur garit mindat ugeibam’ ende
qamarei,” qamamir.

62 Pris wurinou munon aib gigit eng der naget Yisas qebi qamar: “Qob
irou nenet big ne qebi quraur eng ne ger taui wurinob me qemerinenei ii?”
63 Ende qamar ego Yisas qob ger me qamarau. Ende igama ne Pris wurinou
gigit engbodernobqamar: “Qenuqenenbebereg igo engwounumotnonob
quraum. NemomapandQenuwonouwaumunonwuriubersiau tari igogab
eng see nonob quraum eng taui qem.”

64 Ende qamara Yisas taui qamar: “Nonou gari quran gas ende. Ego ye
ete aninob qemerini, qen geret igo gunon engMunangit wauQenu qiribiten
wonou ginamt igo eng uberegent wes end bugab dara guboumon.”

65 Ende qamara Pris munon aib eng igub wonou mi goan boobur arir
qamar: “Munon e Qenut mom qob isi qamara gugum mom diban igub
ugaun eng gab bo sabarmunon qei mewurit qumurunei. 66Eng gab anmai
misir igoumon?” Ende wuri qebi qamara wuri qamamir: “Womom qomon
biisitet qurar eng gabmom uminer.”

67 Ende qamara menmant mu wot mendir a qei ar waramb a qei mataisi
waramb ende ebet ne qebi qamamir: 68 “Ne munon wuriubersiau tari end
your nanamai qi eng qeembenmaribiga nogoun?” Ende qamb igurei.

26:69-75 Pita Yisas ye sir ue qamarei
(Mak 14.66-72; Luk 22.56-62; Yon 18.15-18, 25-27)

69 Ne Pita isub qut big igour youn man end igoar eng ende igama ne
Pris munon barai ger wonou sarau yamangar ger yar gab nob qamar: “Ne
gor Galili munon Yisas eng nob igama negunei.” 70 Ende qamarari wo

der munon irou wurimurimar qamar: “An qob eng at quraumon eng ye
musubme imbigoum.” 71Ende qamb bo iua isub-isub naget igama bo sarau
yamangar ger bo yar gab munon qani eng igour eng wurinob qamar: “Wo
gor Nasaret munon Yisas eng nob igama gunei.” 72Ende qamara Pita bo der
wurimurimar qamar: “Apand quraum, munon eng wot quraumon eng ye
sir ue,” qamar. 73Umi-umi ende at ne munon yurau eng igour eng Pita wot
yar qamamir: “Apand, ne gor munon eng wonou yurau. Ne qob qamara
mindiram goten igoun end ne mom niimbigoun.” 74 Ne Pita qob ger nausi
qamar: “Qenu magqurt anmurimar me qemerinei. Sig apand munon eng
quraumon eng ye sir ue.” Ende qamara teteri qamar arei. 75Ara Pita Yisas
qob qoan ete nob qamar end misir igorei: Teteri me erinerei igama ne qen
ombur gari ende, ‘munon eng ye sir ue’ ende yet qamara teteri qamar eriba.
Qob eng igub wogub ag isub borusi eab igoai.

27
27:1,2 Yisas Pailat wot isumirei
(Mak 15.1; Luk 23.1-2; Yon 18.28-32)

1 Itum der ne Pris munon baraitari eng ne munon baraitari qei nob
qiumuni qib qei Yisast big qambnausiwaramuneuminer qambebetemirei.
2Ende at touri wogub imurimari Pailat Rom gabman end isorei.

27:3-10 Yudas umorei
3 Ne Yudas, munon Yisas duiamor eng igo Yisas gar eng ende ba bumai

waramb sumungasi ende ebet igamari gab borusi toubetwogub nomon qur
qangang 30-endebauor engboba isubPrismunonbaraitari engnobmunon
barai qei nob wurisab qamar: 4 “Ye munon qomon boru ten eng munon
qoregen eng duiam end waramari umibar eng.” Ende qamara wuri taui
qamamir: “In qob ger ue, nonou borusianei.” 5 Qamarari nomon qur eng
inoroumunai mor end arir wogub isub wonomi ibiari umorei.

6 Pris munon barai eng nomon qur eng ba qamar: “Nomon qur e munon
wuribirerimaunomonqur eng gab inorou nomonqur e nob sorime bigun.”
7 Ende qamara nomon qur end qob qamb nausi wogub ne nomon qur end
munon egi baab igour ai eng taui wurisab ne ai eng bomunonmug is ginam
end igour eng umari wuritumuni igorun qambwugumirei. 8Qanam end ne
see ai eng unum ‘qeru’ end qamb igour. 9Qob eng miteri qamarau munon
Yeremaia qoan qamar eng irimanima. Ete qamarei, “Isrel munon, wuri
nomon qur 30-ende munon eng taui qamb maribigumirei. 10 Nomon qur
eng bo egi baab igour ai eng tau baumirei. Munon aib wonou qamar gas
ende.”

27:11-14 Pailat Yisas qebiamorei
(Mak 15.2-5; Luk 23.3-5; Yon 18.33-38)

11Yisas is Romgabmanmenmant endnagasiari der qebi qamar: “NeYuda
wurinou munon baraitari igoan qiyo?” Ne Yisas taui qamar: “Nonou gari
momquran eng.” 12Ende qamara Prismunonbaraitari eng nemunonbarai
ar eng der qob qei nob qamamir engwo qob taui germewurinob qamarau.
13Ende igama Pailat bo nob qamar: “Qob irou nonob quraur eng ne ger taui
me wurinob qemerinenei ii?” 14 Ende qamar ego Yisas qob ger bais me nob
qamara igu gabman baraitari aib engmisir qebebi igub igoai.

27:15-26 Pailat Yisas namt big waramar qamb imuriamorei
(Mak 15.6-20; Luk 23.13-25; Yon 18.38-19.16)

15 Togun gugum qen qau aib end Rom gabman munon uyort igour eng
gari qas ar wuri waga qenen iua igour. End munon yurau aib eng munon
uyort igour eng ger arwuritwaga isiner qambPailat qebi amirei. 16Qen end
munon igeig qoat ger uyort igoai, unum eng Yisas Barabas. 17Munon yurau
aib qiumuni igamari Pailat wuri qebi qamar: “Your ar wugine anit isi qamb
misir igoumon? Yisas Barabas eng qiyo a Yisasmunon inubersiau tari qamb
igour eng?” 18 Pailat wo Yuda munon musub mom wuriimbigorei. Wuri
Yisas mom siningot wogub waramb ebetemir end. 19 Pailat qut bigau nam
qab end bugab igama ubeni qob wot big qamar: “Ne munon qoregen eng
meimi ger me wot eb. Itum inab inigi wo gaum end oau quguraget igoum,”
ende qamarei.

20 Ne Pris munon ne munon barai ar qei der munon yurau wurinob
qamarari Pailat nob qamarari Barabas wurit waga yara Yisas waramari
um qamb qamamirei. 21 Qamarari Pailat bo der munon wuriqebi qamar:
“Munon ombur e, your eng arwugine anit isiner qamb qenungoumon?” Ne
wuri qamamir: “Barabas.” 22Ne Pailat bowuriqebi qamar: “Ende gab Yisas
Munon inubersiau tari qamb igour eng ye mai sieribam?” Wuri qamamir:
“Nam tenori big warama uminer,” qamamir. 23 Ne Pailat bo qamar: “Wo
meimiqomonborugerebeterei igamawaramboumon?” Newurimisiringet
qugiab qamb amir: “Nam tenoribig waramb qas wagar.”

24 Ende abari Pailat bo sabar qamb igama eng nob yogurubari gab ne ya
ba munonmagqurt wonou uben birogoni wogub wurinob qamar: “Munon
e uminer eng ye mindigar qob ger yet me igorinerei, aninou qas.” 25 Ne
munon yurau aib eng taui qamamir: “Munon eng uminer eng qarabab eng
ininou init yar imusi ininou wau eng wurit isiner eng qob ue.” 26 Ende
qamarari Pailat Barabas ar wurit imurima isa ne Yisas ba waramb wogub
ba erer urimar qamb imurimawurit isorei.

27:27-31 Yogoraumunon Yisas ber qobwot qamb igurei
(Mak 15.16-20; Yon 19.2-3)

27Ne Pailat wonou yogorau munon yurau eng Yisas mot gabman munai
end isari munon yurau aib yar qouiamirei. 28 Ende at wonou mi goan eng
beasimetet ne bo mi goan mian nob ger qumanimetetemirei. 29 Ne uyor
qer nob ger ba mebir barsi ne tarit end bugamsitet ne gotau ba uberegent
end utari baurei. Baia ne menmant end gamaur wot bugab ber qob nob
qamamir: “Ne Yuda wurinou munon barai qenen igomot igamau eng ne
e?” 30 Ende qamb wot mui a gotau baub igoar eng wot ba tari qer omboipi,
31 ende at wot igerig wogub mi goan mian qumanimetetemir eng boair ne
wonoumi goan eng bo qumanimetet. Ende atwogub bigwarambqambnob
isumirei.

27:32-44 Yisas big waramirei
(Mak 15.21-32; Luk 23.26-43; Yon 19.17-27)

32Nob isub igoneqataben gamir eng Sairinimunonger unumSaimon,wo
gab Yisas nam togor isub igoar engwo bo bai qambqamarari baurei. 33Baia
is ai Golgota qamb igour end isumirei. (Unum Golgota qanam eng, ‘ai qaur
munon tari gas ende’). 34 Isub ya ger ya uter nob biiges utari nub git uter
meinsi qamb utemirei. Ego Yisas wo imbig bome niau. 35Ende aba erer big
waramb wogub wonou mi goan eng qerei baub qamb sauamirei. 36 Ende
at ne qoat naget igurei. 37 Yisas big waramirt tarit erer end mindigar qob
wot qambwaramir qanameng ete qamb gumat bigumirei: MUNONEYISAS
YUDAWURINOUMUNON AIB ende qamb gumatemirei.

38Yisas wobon big waramir eng igama uberegent wes endmunonmindi-
gar qob ten eng ger big waramirei ne ger qagit end big waramb ende
ebetemirei. 39 Ende igama munon yamangar tap eng isub di ende at qib
igo Yisas gab tari misimat ete qamb-qamb qib igurei: 40 “Munon eng inorou
munai aibTempel engbapamiqenomburgaritmindatugeibamqamb igoan
end. Ne apandQenuwau igo gab eng nam tenori big nanamour eng norumi
ag der.” 41Ende qamarari Prismunon barai ne qomonqerei imbig igour eng
ne munon baraitari qei der qob eng gari nob qamamir: 42 “Wo apand Isrel
wurinoumunon baraitari igo gab eng ag deriner. Womunon arwurimusub
igoar end wonomi ende bo musia eng in apand wot oabiguboun. 43Wonou
Qenut oabig ne qamar end, ‘ye Qenu wonou wau ten’ qamar end Qenu wot
apand oabig qamb igama eng wagari qi gab igumune nerima dara gun.”
44Endeqamarari nemunonboru ig-ig big igaramir eng gor der ber qob ende
gari wot qamamirei.

27:45-56 Yisas umorei
(Mak 15.33-41; Luk 23.44-49; Yon 19.28-30)

45 Yisas uriamir eng ende igama worom ginam tog yara ne ai gugum
ituramorei. 46 Itumoramor eng ende igama igoi worom qumat dara ne bo
begenerib pisia ne Yisas qugiab qamb ar: “Eli, Eli lema sabaktani.” Qob eng
qanam eng ete: ‘Yonou Qenu, meimet qamb yewogan,’ ende. 47Ende ara ne
munon qei qani naget igour eng ende igub qamamir: “Wo Elaiya wot ara.”
48 Ende qamb ger der uyab-uyab isub uyer ya ger ba ya ger nob yisir waari
wogub qagab gotaut touri wogub Yisas wariges ni qamb uterei. 49Ende aba
qei der qamamir: “Qi wagari gun, Elaiya wot arar eng der musia guboun.”
50 Ende qamb igamari Yisas bo sasam qugiab ende qamb abwogub umorei.

51 Ende aba mi goan aib tempel mor uriamir eng metut qitet quburab is
durum qumot waser ig-ig isorei. Ne ai aib uyab nomon aib-aib quburabri-
amorei. 52Ende abamunon teter eng undounder uburamunon qoan Qenut
oabig umbriamir eng igomot der isumirei. 53Ende igamari ne Yisas igomot
der bogoma ne wuri ginam aib end isari munon gugum ibagamirei. 54Ne
yogoraumunonbaraitariwonou yurau oromar Yisas qoat igour eng ai uyab
mi gugum undounder ubura gab borusi yari wogub qamamir: “Sig apand
mom, e Qenuwonouwau apand.”

55NeGalili yamangaryurauwurinouginamwogubYisas toatnobyaremir
eng wuri gor mugenderi ete naget igurei. 56Yamangar yurau eng igour eng
erobon end ger eng Makdala Maria eng ne ger eng Yems Yosep nob unor
Maria eng, ne ger engSebediwonouwauomburengwurinouunor engende
oramar end igurei.

27:57-61 Yisas tumuniamirei
(Mak 15.42-47; Luk 23.50-56; Yon 19.38-42)

57Ende igamariworomnerimbaneArimateamunon aib ger unumYosep,
wo gor Yisas wonou imbigau yurau ger. 58Wo yar Pailat nob Yisas mumun
end nob qamarei. Qamara Pailat yogorau munon wurinob qamara Yisas
mumun Yosept wugumirei. 59Wagari Yosep Yisas mumun nam erer igoar
eng beneri ba ago big bami goan temenoannob ger bamumunwaatwogub,
60 ba bisub wonou tumun ger nomon irut barsi wager end bisub tumuni
wogub nomon aib ger gingoai ba yar tumun qabar qipiot wogub isorei.
61 Ende aba ne Makdala Maria eng nob Maria ger eng nob tumun qani end
bugabmusub gab igurei.

27:62-66 Yogoraumunon Yisas tumun qoat igurei

62 Barim eng inorou qen aib end ne Pris munon barai eng ne Parisi ende
isub Pailat nob qiumuniamirei. 63 Qiumuni ne qamamir: “Barai, munon
qetopur qamarau tari eng wo igom igo ete at qamar eng in misir igoun,
‘ye umb qen ombur gari ubura ne bo igomot der bugembam.’ 64 Ende
qamar end ne ne yogorau munon musub wurinob qamara tumun musub
qoat igamari qen ombur gari ubura ne wogunor. Wonou imbigau yurau at
mumun urim ba iua wabi wogub munon wurimurimar, ‘Yisas igomot der
bogomai’ qomorunor qamb. Qob see qetopur qomorunor eng sig boru aib
qoan qetopur qamamir wotanamimba.” 65 Ende qamarari Pailat wurinob
qamar: “Yogorau munon qei ibag oramar isub aninou ebet igoumon gas
ende tumunmomnausi opuramar.” 66Ende qamara isub tumunmomnausi
opurwogub ne qanime isar qambbiru bigwogub bur tuumwuri qereimari
tumun qoat igurei.

28
28:1-10 Yisas bo igomot der bugamorei
(Mak 16.1-8; Luk 24.1-12; Yon 20.1-10)

1 Inorouqenuburawogubne Sande itumder ai uter tububdearaMakdala
Maria eng nob Maria ger eng nob tumun gub qamb iramirei. 2 Ir igamari
qand ai aib uya igumir e Munon aib enger ger Qenu ginamt der nomon aib
tumun qabar qipiotemir eng ba aisi wogub nomon erer end bugab igoai.
3Wonou menman eng ai qebisima gaun gas ende ne mi goan eng worom
begen gas ende. 4Ende aba bur tuum tumun qoat igour eng gab borusi yari
wogub umb nerer isub igurei.

5 Ende abari enger der yamangar ombur eng wurinob qamar: “An me
yarimar, ye an imbigoum, an munon Yisas eng erer uriamir eng gub qamb
asi qib igoumon. 6Wo eme igo. Qoan qamar gas ende igomot der bogomai.
Yarab wo inab igomerei eng munai up qas gaiar. 7 Gab see qas qand isub
wonou imbigau yurau engwurinob qamarar. Wo eme igo der bogomar end
wo gigit Galili end isiba. Gub qamb eng end isub igo gaiar. Ye qob e quraum
eng an igub-igub isub qamarar.”

8Ende qamara igub yari ne borusimommismisir tumun eng qandwogub
wonou imbigau yurau eng wurinob qomorub qamb imiemet isumirei.

9 Isub igamari Yisas wobon et di ibag qamar: “Oau mein big qib igoarar.”
Endeqamaraomburqanigotennamt isubbaabwotmismisiramirei. 10Ende
abari Yisas der omburwurinob qamar: “Anme yarimar, isub yonou bainori
imaori wurinob qamarari isub Galili end igo yogounor.”

28:11-15 Yogoraumunon qob suemirei
11Ende qamara yamangar eng isari wogub bo burtuum tumun qoat igour

eng yonam ginam aib end isub Pris munon baraitari end mi gugum aba
gamir end qob suari igumirei. 12 Igub Pris munon baraitari eng der munon
barai qei wurinob qiumuni ne qob qamb nausi wogub nomon qur irou
burtuum wurisemirei. 13Wurisab qamamir: “An munon end ete qamarar,
“munon eng wonou imbigau yurau eng itum wobon in naat inunei igama
yar urim ba qurei. 14 Ende qamarari gabman baraitari igub mai ansierib
qamara eng in qob qei mirimot nob qumurune me an quguragsierinerei.”
15 Ende qamb nomon qur burtuum wurisari ba irab wurinob qamamir gas
ende ebetemirei. Abari qob toau Yuda ginam gugum isa igumir eng imusi-
imusi isior eng isi yarab see.

28:16-20 Yisas wonou imbigau yurauwurit dibentarei
(Mak 16.14-18; Luk 24.36-49; Yon 20.19-23)

16 Yisas wonou imbigau yurau eng Yisas wonou qob qamar gas ende
Galili ai qaur end isumirei. 17 Is igamari Yisas isa gab borusi mismisir uber
qamamirei. Ende abari yurau qei der Yisas ue qamb misir qebebi igub
igurei. 18 Ne Yisas wuri qani isub naget qamar: “Qenu wonou ginamt ne
ag e ye gigi munon aib igoar qamb ye maribiga. 19 End ye animurimoum,
an munon ginam-ginam isub wuriimbigari wuri gor yonou munon yurau
burunor. Ende abari Tain unumot ne wonouwau unumot ne Igomurur qau
unumot wurimaragansiarar. 20 Ende at ne ye qob animbigoum eng an bo
imusi ende abari igunor. Eng gaiar, qen end an gari ue, ye nob igumune isi
yarab qen sindomund endmom.”

MAK
qob uber gumater eng

1:1-8 Yonmunon yat wurimaragansi igoar eng qob dibes qamarei
(Matyu 3.1-12; Luk 3.1-9, 15-17; Yon 1.19-28)

1 Eng Qenu qoan munon init imurimb qamar eng se wonou wau Yisas
imuriamor eng qob uber eng qemeribam eng. 2-3Qoanmunon Aisaia Qenu
qob gigit qamara gumater eng ete:
Ye munon ger imurimine yonou qob ba munon yamangar wurinob qamb

qiriner tap eng musiteiba. Munon eng yonou qob qemeriner eng ai
qengerenget end igo ete qamb ab igoriba: Aninou ai tap musub imot
igamari nemunon aib der toat isiba.

4QobenggumaterengqengeretmunongerunumYonengaraiqengereng
end is igama munon qei gor end dearari qob qanam musub ete wurinob
qamarei: “An qomon boru-boru eng mogirt wab wagar. Wogub yarari
ne Qenu diban animbag aninou qomon boru eng anit wab arirama ne
ye ya obotar anmaragansieribam.” 5 Ende qamb igama ne Yudia munon
yamangar ne wurinou munai ginam aib Yerusalem igour eng gugum qob
igub munai ginam wogub Yon qob qamara igub qamb ya Yordan wes end
isumirei. End isari ne Yon qob wurinob qamara ne munon qei igub ne
wurinou qomon boru song-song eng Yon nob dibes qamarari ne wo ya
obotar wurimaragansi igoai.

6 Yon wo mi goan qumani igoar eng wai kamel qamb igour eng goan
qumaninewai goanger ba tuenbarsi uibig qumani igoai. Awominub igoar
eng qubusemusai qamba qapi inau ya eng gagar nubri igoai. 7Ne wurinob
qamar: “Munon ger qen geret yar ye sarau oboum gas ende ebeiner eng wo
sarau ebeiner eng ye yetanami wonou wes ar ebeiba. Wo munon baraitari
aib, end gab ye wonou sarau botoum eng mein oboum. Ye wo goten yau
maigas me nerimitinei,” ende qamarei. 8 Ne ete gor qamar: “Ye ya asint
obotaroum, munon eng qen geret yar Qenu Igomurur qau ten obotariba,”
ende qamarei.

1:9-13 Yon Yisasmaragansia Satanwarigesiarei
(Matyu 3.13-17; Luk 3.21-22)

9 Qen end Yisas wonou ginam qenen Nasaret eng wogub ya Yordan end
isa Yon ya ubeteterei. 10 Ya ende obota wogub Yisas wo der naget gar eng
tat miroau gas ende ebet Qenu wonou Igomurur eng dara gar engmorogan
wamariau gas ende at dererei. 11 Ende dara gab ebeter eng Qenu qob gor
nob qamar: “Ne yonou wau sig uber ar, borusi mom neqenungoum. Nonou
qomonuber eng aba gab yenetmismisir igoum,” endewot qamarei. 12Ende
qamara wogub ne qen end Qenu Igomurur Yisas imurima ar seger ait end
isorei. 13 Is end igama igoi qen irou 40-ende ubura ne Satan warigesiarei.
Yisas wo bur qaar wai wurinob ai qengereng end igama Qenuwonou enger
der Yisas nonogursiamirei.

1:14-20 Yisasmunon 4-endewurimaribigorei
(Matyu 4.12-22; Luk 4.14-15, 5.1-11)

14Qen end Herot wo Yon uyort bigorei igama ne Yisas wo is ai Galili end
isub Qenu qob uber wurinob qamb qib igoai. 15Qobwurinob qamb qamar:
“Qenu wo anoar igo ne qomon animbig igoriner eng qen eng piara. An
qob uber e iruges big igub, io qamb ne qomon boru eng gagar mogirt wab

wogub qob aninob quraum eng misirt igub igoarar,” ende qamarei. 16 Ne
Yisas wo ya tai Galili gab-gab eng toat isi yarab Saimon umour Andru nob
ibagar engwuri yagwai bawurisabmi taui ba igurei. 17Qenendwuri ombur
dob arir yagwai baub qamb at igamari ibag ne ombur wurit qamar: “An
yar ye yetoari erogori qib igorun. Qib ne ye an yagwai ba qiumuni big
igoumongas endeyeboanimbig igiminemunonyamangargor endewuriba
qiumunimboumon.” 18 Ende qamara ne ombur sarau eng ten wogub Yisas
nob isumirei.

19 Erogori isub ne Sebedi wonou wau ombur ibagamirei. Wau ombur
unum eng Yems Yon nob ombur dob arir qib igamari puror eng tabin erer
end igo mai igurei. 20 Eng gor is ibag wurit ara dob eng ur munon qei nob
wurit wogub Yisas nob isumirei.

1:21-28 Yisasmunon ger aibigauwaramor engmusiarei
(Luk 4.31-37)

21Erogori end isi yarab ne ginam aib Kaperneam endweib isumirei. Isub
igo ne Yuda wurinou inorou qen Sabat qamb igour eng gab ne Yisas inorou
munaimor isubqobwuriimbig igoai. 22Yisasqobqiribitenwurinobqamara
igub borusi mom qietemirei. Qoan munon aib-aib Moses qomon eng toat
qamarari igub igour eng wuritanami qamara igumirei. Wo qob qamara
igumir eng wonouwes qob qiribiten igumirei.

23 Qob ende qamb igama ne munon ger ai warama at qib igoar eng di
Yisas mor igama isub gab qugiab qamb ar: 24 “Nasaret munon Yisas ne mai
insierib qamb yaranei? Ne inborusierib qamb yaranei qi-i? Ye niimbigoum,
ne Qenu wonou wau uber.” 25 Ende qamara ne Yisas aibigau opuri igoar
eng nob qamar: “Ne qobiau wogub munon eng wogub iua.” 26 Ende nob
qamaraneaibigaumunonengwegibqambmunonengbaai qenenarir atag
ab wogub munon eng wogub qorei. 27 Ende at qoa munon yamangar ende
gab wogub borusi mom qiet ne qamamir: “Wa, meimi ende gaun? Qomon
bubun ger inimbiga. Wo qer gagam eng toar, aibigau mi eng gagar gugum
wuritanamima. End aibigau eng wurimar qamara igub qoour eng,” ende
qamamirei. 28 Yisas mi eng ebeter eng qamarari Galili munon gugum igub
ugamirei.

1:29-34 Yisas Pita ayi musiarei
(Matyu 8.14-17; Luk 4.38-41)

29-30NeYisasmunai engwogub ag der ne YemsYonnob yar SaimonAndru
nob wonou ayi eng toar aib wara git goan uyab ende at saberit inab igama
ne qand Yisas nob qamamirei. 31 Qamarari ne Yisas yamangar inab igoar
end isub ubent baab bemeniamorei. Ende aba ne toar eng qand waga ne
mi arsitar igoai. 32-33Ai itumoramba ne munon ginam eng ai igaramor eng
ne toar qei igara igour eng wuriba ne munon ar eng gugum diab Yisas mor
igamamon qoui igurei. 34Ende naget igamari munon toar ar igab igoar eng
wurimusub ne aibigau igaramor ten igour eng aibigau eng orotoar arir ne
maurem wuribaab ir igoar eng miteri yedibesi qomorunor qamb wuritaisi
ende at igoai.

1:35-39 Yisas Galili end qob qanam dibes qamarei
(Luk 4.42-44)

35 Ende at wogub inerei igo ai se uter tubub diara ne wonou gari qi der
Qenu nob qemerib qamb ar ai end is igo nob qamb igoai. 36 Ne Saimon
munon qei wurinob gub qamb isumirei. 37 Is gab nob qamamir: “Munon
yamangar irou nogoub qamb asi qib igour.” 38 Ende qamarari ne Yisas taui
wurinob qamar: “Qi worogari ende qib igorunor. Ye munon ginam qei gor

qob e wuriimbigibam. Qenu ye sarau eng eb qamb yiimurima deremei,”
ende qamarei. 39 Ende qamb wogub ne Galili wes end isub munai ginam
qamaaman eng gagar isub wurinou inorou munai mor isub qob wurinob
qamb ne toar boru-boru eng gagar wurimusub ende at qib igoai.

1:40-45 Yisasmunon ger iam tumau gab igoar engmusiarei
(Matyu 8.1-4; Luk 5.12-16)

40Ende at igamanemunon ger iam tumau ir igoar eng diab Yisast gamaur
wat bugab ne qebi qamar: “Barai, song nonob qemeribam eng, qenunget
gab eng ye yemusia uberburini qiyo?” 41 Ende qamara ne Yisas gab toubet
ne uben wot big ne qamar: “Ye qenungoum, ne iamwout uburiba.” 42 Ende
nob qamb igama ne iam qarat eng wout uburerei. 43-44 Ende aba imurimb
qamb nob qamar: “Ye e nemusine uberetaran eng gab isubmunon ar song-
song me wurinob qamb qib igoar. Ne ar saranang munon Qenu wot mian
iset igour eng deg end isa negeari ne mi ger ba Qenut maribiga ne wuri ba
nemaragansiari bo ginamt igoriban,” endenobqamarei. 45Endenobqamar
egomunon engwo isubmunon ar song-songwurinob qamb qib igoai. Ende
aba ne munon gugum qob eng igub yarab Yisas taisiari ginam qei me isau.
Nemunon ginam eng gagar Yisas gub qamb diamirei.

2
2:1-12 Yisasmunon ger goten uben nobmusiarei
(Matyu 9.1-8; Luk 5.17-26)

1Qen qei ubura ne Yisas bo igeser Kaperneam ginam end diarei. Di igama
nemunon qebebi igub qiumuni munai igoar eng gumat opuramirei. 2Opur
wogub igamari ne Yisas Qenu qobwurinob qamara igub igurei. 3Ende igub
igamari ne munon 4-ende munon ger git gurumtar eng ba diamirei. Ba di
gamir eng munon qebebi Yisas opur wogub igamari ne wuri munon eng
ba Yisast isub qamb gamir eng tap ue. 4 Ende gab ne mon erer qitet irab
irunguni omboneri wogub saberi uyort tesi wogub saberi ten beari-beari
Yisas qani end isorei. 5 Isa ne Yisas munon eng wot mom imbig abari ibag
nemunon goten gurumtar eng nob qamar: “Ne qomon boru ebet igoan end
ye namat me qemerinei, ye nemusieribam.”

6 Qamara munon qomon imbig igoar eng qei igo qob engu igub misirt
qas ete qamamir: 7 “Meimet qamb munon eng Qenut ber qob ende at wot
qura? Munonar germunonqomonboru ebet igo engmusiamaigasmeuber
burinerei. Qenuwonougari qasmi eng gagar ebeiner engqeemben.” 8Ende
qamb abari wogub Yisas wuriimbig ne wurinob qamar: “Ye qob maigas
qemerine igub ye merimesab igoumon. 9Mai qiyo, ye munon qomon boru
ebet igoa eng musine uber buriner eng an maigas me imbigunanei. End ne
munon git gurumtar eng nob qemerine uberburiner eng an magqurt gab
ne imbiguboumon.” Ende qamb wogub qamar: 10 “Ye Munangit wau ag e
qib igoum, egomunon qomon boru ebet igour eng ye wurimusiau eng ye ar
ebeibam. End ne an imbigar qambmunon gurumtar e musieribam.” Ende
qambwogubnemunon toar nob eng nob qamar: 11 “Der bugab naget gar ba
mor umo is,” ende qamara wogub ne wo der naget gar ba isorei. 12Ba isub
igamamunon yurau gugumgab qiet neQenuwotmismisiramirei. Mismisir
ne qamamir: “Wa, tonoan mi ger qoan ende aba me gab igamarau, mi e
wonouwes ar,” ende qamamirei.

2:13-17 Yisas Libai wot qamarei
(Matyu 9.9-13; Luk 5.27-32)

13 Ende at wogub munai ginam eng wogub ne Yisas bo Galili ya tai end
isorei. Ende is qib igamari nemunonyurauaibbo endyarariwurinobqamb
ne mi qei-qei wurisirbig igoai. 14 Wuri gugum isub qamb qataben yarab
Yisas gar ego munon ger wonou sarau munai mor end igama garei. Munon
eng Alpius wonou wau unum Libai. Wonou sarau eng gabmant nomon qur
baubqiumuni big igoai. Yisasmunon eng gabnobqamar: “Yetaut yar” ende
nob qamara ne Libai nob isib qambmisir igub nemi aib qamb at norei.

15Yisaswonoumunonyurauwurinob, neLibaiwonouerogori saraubaab
igour eng ne munon qomon me taut igour eng wurinob bugab mi numirei.
16Endebugabminub igamarineParisi qomon imbigaumunonengendegab
der Yisas wonou imbigau yurau wurinob qamamir: “Meimet qambmunon
boru-boru eng wuri nob bugabmi nub igo?” 17 Ende qamarari wogub Yisas
wonou igub ne taui qamar: “Munon ger toar wara gab eng munon ger
yemusi qamb simot ea ne munon eng is mi sumi wotet arir igo. A munon
uber eng munon ger yemusi qamb simot me eab igo. Ende gas ende ye gor
munonqomonboru ebet igour eng yewurimusierib qambderemei. Munon
uber ar igo eng ye bomeimet gab sabar memusierinei,” ende qamarei.

2:18-22Mi gitarau end Yisas qamarei
(Matyu 9.14-17; Luk 5.33-39)

18Endeqambwogub igama igoi qen geretmunonyurauYonwonouyurau
nob, Parisi wurinou eng nob mani gitab igurei. Ende at igamari munon qei
ibag ne Yisast yarab qamamir: “Munon yurau ombur eng wuri mani gitab
igour, ego nonou munon yurau ende me ebet igour eng meimet qamb?”
19 Ende qamarari ne Yisas wurinob qamar: “Ininou qomon maigas igo?
Munon ger irub baib qamb ne wonou ur unor nob wonou munon banam
end qob wurit biga isub qiumuni mi nub qamb mai gitab igour qiyo? Ende
ue, wuri munon irub bainer eng nob igo ne mani soro ar nub igour. 20Ende
igo end ne ye ete aninob qemerine igar: Qen geret munon qei munon irub
bainer eng qoa ne qen endwuri mani bo gitab igorubour.”

21Ende qamb ne ger ete qamarei: “Munon ger mingoan qoan ger qubura
gab eng bo mingoan tau temen ger me gigibiotrau eng ba big maiminer
eng mingoan tau temen eng bo gigibiot qoan eng ubumima imusi quburab
isiba.” Ende qamb ne ete gor qamar: 22 “Ininou qomonmaigas igo? Munon
ger wain qur baub ya bea isub uter bur qamb wai goan end bea isub igo.
Mai qiyo, munon eng wain ya temen eng ba wai goan qoan end wariminer
eng igoi qen geret uter burab iriget weib yariba. Ende ebet wonou wain ya
isi isub uburiba. Wai goan gor mom boru buriba. End ne wain ya temen ba
wai goan tement wonou uninimwarimun eng qen geret uter burab engme
iriget yarinerei,” ende qamarei.

2:23-28 Inorou qen gab gitarau end Yisas qamarei
(Matyu 12.1-8; Luk 6.1-5)

23Qen geret inorou qen end Yisas wonou wuriimbigaumunon yurau eng
nob wit man ger end is qobot qib igo ne wonou yurau eng der wit git ba
ninirmari anir qoa git nub igurei. Ende nub qib igamari Parisi munon
qei der ibag wuri sarau baab igour ende qamb misiringet ne Yisas qamat
qamamir: 24 “Qoan Qenu qomon indarer eng inorou qen end in gitab igoun
eng nonoumunon yuraumeimet qambme gitorour?”

25Ende qamarari ne Yisas der qamar: “Qob ger qoanDebit wonoumunon
yurau eng nob mi niau ue gab mi numir eng qob eng an wanunger gab
igoumon qiyo? 26Qoan mani parau Qenut qamb mor big igour eng munon
ar song-songmenub igamau,munon yurauQenumunai qoat igour eng gari
nub igurei. QenendmunonunumAbiatar engwobaraitari igomunonQenu

munai qoat igour eng oroar igoai. Qen end Debit wo Qenu munai mor isub
mani parau eng ba nub wonou munon yurau eng wurisa numir eng an me
igub igoumon a? Debit ende tonoan wurinou qomon nugutumuget igama
Qenu apand siarame umau,” ende wurinob qamarei.

27Ne qob eng qamar eng qanam dibesi qamar: “Qenumunon barsi ne wo
umiom qamb inorou qen bigorei, ar ai qorut me bigau.” 28 Ende qamb ne
wonomit qamar: “Munangit wau wo igo end ne inorou qen eng igo. End
ne ye yonou yurau qemerine wuri inorou qent song wit qur ba niour,” ende
qamarei.

3
3:1-6 Inorou qent Yisasmunon ger uben borumusiarei
(Matyu 12.9-14; Luk 6.6-11)

1Yisas qob eng ende qambwogub bo igeser inoroumunai mor eng isorei.
Munai mor end munon ger uben amamirer eng end igoai. 2 Yisas end isa
gab ne munon qei Yisas qomon ger songi inorou qent munon ger musia
gun qamb mom maganasi gab igurei. 3 Gab igamari ne Yisas erer qitet
irab naget munon uben amamirer eng nob qamar: “Menmant erer et die.”
4 Ende qamara ne munon eng ir naga ne Yisas munon yurau eng wurinob
qamar: “Ininou qomon eng inorou qen eng maigas at igoun, yonou bain
qiyomunon banam inorou qent borubura gabmai,magqurt gabwoguboun
qiyo, musioruboun?” Ende qamara ne wuri qinining wogub qob ger taui
nob me qamarau. 5 Wo ende wurinob qamb misiringet ibag bisi yarab
ne wuri munangit ger me wuritoubar igour eng ibag qomon eng uber ue
eng gab bo wuritoubarerei. Ne bo munon uben amamirer eng nob qamar:
“Uben degesi arir ge,” ende qamara munon eng uben degesi arirama uben
bouber burerei. 6Munon inorouqen gitab igour engunumParisiwuri Yisas
ende aba gab ne inorou munai mor eng wogub qand der iua Herot wonou
yurau eng ibagwurinob qamb erogori qob qamb imbig Yisaswarambqamb
ebetemirei.

3:7-12Munon yurau aib ya tai gabut end qiumuniamirei
7 Ende abari ne Yisas wonou munon yurau wuriimbig qib igoar eng

wurinob bo Galili ya tai end isumirei. Isari munon yurau aib taut isumirei.
Munon yurau eng yaremir eng ai Galili 8 ne ginam aib Yerusalem, ne ai
Yudia ginamqamaaman igour eng, ne ai Idumeane, igmunonginam-ginam
ya Yordan wes eng ne munon yurau itet wes igour eng ginam ombur eng
Tair Saidon nob eng gor deremirei. Munon ginam eng gagar yaremir eng
Yisas qomon eng aba qob toau isa igub bo gub qamb yaremirei. 9Munon
yurau sig irou yar Yisas mom opurmbour eng gab wonou munon yurau
wurinob qib igoar eng wurinob qamara tabin ger arsi igamari erer end
irab mugenderi igo qob wuriimbigib qamb qamarei. 10 Eng qen gigit ende
munon irou wurimusub igama ne qei wurinou uyes yar baab uberet qiyo
ende at opurmari ibagar end bo ende yesiorunor qamb bo sarog ende igo
qobwurinob qemerib qamb qamarei. 11Nemunon qei ai igaramb aba umb
nerer isub igour eng ten diab Yisas gabmenmant wes end isub sauget amir:
“Ne Qenu wonou wau.” 12 Ende qamb arari Yisas der aibigau eng munon
eng wurit igoar eng at munon qei wurinob qomorunor qambwuritaisiarei.

3:13-19 Yisas imbigaumunon 12-endewurimaribigumirei
(Matyu 10.1-4; Luk 6.12-16)

13 Ende at wogub wonou munon qei wurimaribigib qamb ai qaur end
irarei. 14-15 End irab wurit qamara yarari wurimaribigor eng 12-ende.

Munon yurau eng wurimaribigor eng wurinob qamar: “An anmaribigoum
eng yonou yonob qib igoarar qamb, ne gor ye animurimine munon ginam-
ginam iua yonou qob wuriimbig ne munon qei ai igaramb igo eng ne qeris-
mindou wuriboopur igo wurisi igo eng, ye annonogursierine an qiribiten
igo ne mi eng gagar worotoar arir igoruboumon,” ende qamarei. 16Munon
12-endewurimaribigor eng unumeng ete: Saimon, ne Yems, ne Yon, Andru,
Pilip, Bartolomyu, Matyu, Tomas, Yems, Tadius, Saimon, ne Yudas. Ne
Saimon unum ger bigor eng Pita. 17 Ne Yems umour Yon nob wurinou ur
Sebedi. Yisas munon ombur eng unum bigor eng Boanerges. Qanam eng
ete: ai aib qamb toaima gas ende. 18Ne Yems ger Alpius wonouwau eng, ne
SaimongermunonyurauqeiwurinobRomgabman sarauwagar qambebet
igoar eng, 19 ne Yudas Iskariot qamb igour eng, wo qen geret Yisas munon
qarau wurit duimawaramunor eng ende wurimaribigorei.

3:20-30 Yisas aibigau Belsebul nob
(Matyu 12.22-32; Luk 11.14-23; 12.10)

20 Yisas munon eng ende wurimaribig wogub ne mor isorei. Mor isari
ne munon yurau aib bo mor end diab ibagamirei. Ende abari ne Yisas
wonou munon yurau wurimaribigor eng nob munon yurau aib ende wurit
qumundigir wuri mani ger me niau. 21 Ende at igamari ne Yisas unor
umuragraribigYisasengatqibmomqangangetraendeqambqamarari igub
mot isub qamb irubet igurei.

22 Ne Yerusalem munon baraitari qomon qoat igour eng yarab Yisast
qamamir: “Ai bigau baraitari aib eng unum Belsebul wo opuri igo end wo
nonogursia munon ai igaramb igo eng worotoar arir wurimusub at qib igo
eng.” Ende at wot qamarari 23 Yisas der mit big wurinob qamar: “Satan
wonou yurau maigas der wonou yurau bo worotoar ariramba?” 24 Ne gor
qamar: “Munon yurau erogori der purab tau der tau nob yogorunor eng bo
sabar qiribitenme igorunorei. 25Ne gormunonbanam tau-tau derwurinou
bo yogorunor eng gor ende sig. 26Ne Satan wonou yurau erogori der purab
tau der tau bo sabar qiribiten me igorunorei, mom mein burab wogubour.
End ne ye Satan wonou yurau worotoar ariramoum eng gab meimet qamb
munon eng yenonogursia at igoum qamb yet qamb igoumon?”

27 Ende qamb ne ete gor qamarei: “Munon uter ger wonou munai mor
end igama nemunon ger wonoumunai mor isubmindme deminerei. Gigit
munon eng baab uyort touri wogub ne is mind demba,” ende qamarei.

28Ende qambne qamar: “An eng igar,munon yamangar qomon boru ebet
neQenuwotqob isiqambigourengboqomonboruengmogirtwabwagawo
ba qubeimba. 29Amunon ger Qenuwonou Igomurur end wot qob isi qamb
a mindigar qob qemeriner eng Qenu munon eng bo me wot iginerei, mom
ba agi wegiba. Misir boru eng wonou ten ende waga qenen igoriba,” ende
qamarei. 30Yisas qob engqamar engmunonqei der: “Wo,mai, qerismindou
opurima igo ebet igo,” ende qamarari ne wo der qob eng qamarei.

3:31-35 Yisas wonou unor umuragrari nob
(Matyu 12.46-50; Luk 8.19-21)

31-32Yisas end igamane unor umuragrari big diamirei. Diab ag eirot naget
igamari ne munon yurau aib Yisas qoui bugab opur igamari ne wot qob
bigari neqei derYisasnobqamamir: “Nanibdiabag eiro igonenet derqamb
qamb igour.” 33 Ende qamarari ne Yisas der qamar: “Ye nani qamb imaori
qamb eng your?” 34 Ende qamb ne igeser asi munon yurau aib wo qoui
bugab igour eng wurit qamar: “An e gagar ibagaiar, munon e bugab ye qob
qemerine igub igour eng yonou ima yonou imemi ne yonou nanib gas ende.

35Munon qiyo yamangar ger Qenu qob igub toat ebeiner eng wuri yonou
ima, a yonou imemi ne yonou nani gas ende.” ende qamarei.

4
4:1-9Mit big qob, munon ger wit qurman end ariramorei
(Matyu 13.1-9; Luk 8.4-8)

1-2 Yisas qob eng mom ende qamb ugab ne bo ya tai Galili end is qanam
big munon qob wurinob qamb igama munon yurau sig irou yar wo mom
opurmari ne wo bo tabint is mugenderi ende igoai. Igama nemunon yurau
engyagabutend igamariwoqobmitbigwurinobqambigoai. Endewurinob
qamb isi yarab ne qob ger wurinob qamar:

3 “Munon ger wit qur bis wonou man end bunumban ariramb qamb
isorei. 4Bis arirama newit qur qei munon tap qenen qib igourt end is diban
igamari ne morogan der nubriamirei. 5Ne qei ai nomon qer diban end is
igo qaur diamir eng ai gor gurum ue end diab qaratariamirei. 6 Qaratari
igamari worom asi ibegea durun umme isau end gegeretriamirei. 7Ne qei
ismisugan asin qurnob igomorogot diamir engmisuganwuriiribigamusub
me isari git abau. 8 Ne qur qei arirama is ai uberet dereriamor eng mom
musub diab ne git baab ne aritamirei. Aritamir eng git qei 30-ende ne qei
60 qei bo 100-ende.” 9 Ende qamb wogub ne qamar: “An iruges nob qob
quraum engmommusub igar,” ende qamarei.

4:10-12 Yisasmisir maigas igubmit big qamarei
(Matyu 13.10-17; Luk 8.9-10)

10 Ende qamara wogub ne munon yurau aib qoari ne munon 12-eng nob
munon ar qei nob igo ne Yisas mit big qamar eng bo dibesi qamara igun
qamb qebiamirei. 11 Ende qebi qamarari Yisas taui qamar: “Qenu qoan
wonou bibis biginer end qob qi igoar eng qo animbiga gaumon eng. A
munon yurau ar song-song wuri mit big qob qas qemerine igubour. 12 Eng
mit big qemerin engmunonAisaia qoanQenu qob qamara gumater eng gas
ende gari:
wuri git igub asiomunor eng mi git ger me gunorei. Ne gor qob igunor eng

qanam sir me imbigunorei. Ende ebet wuri Qenu bibis bigib qamar
endmewot oabigari Qenuwonouwurisiara qomon boru ten igour.”

4:13-20 Yisas wit qur end dibes qamarei
(Matyu 13.18-23; Luk 8.11-15)

13 Qamb qamar: “An mit big quraum eng me imbigoumon ne? Ende at
ye mit big irou qamb igoum eng maigas imbiguboumon? 14Munon wit qur
ariramor eng Qenu wonou qob eng. 15Wit qur qei is ai tap qenent igo eng
munon qob igari ne bo Satanwurit isub qob eng ba ousia ne siningotwogub
igour eng. 16Ne wit qur qei ai nomon qer diban end isub qaur di igo eng,
munon qob igub qand ba misirt big mismisir igour. 17Qaur ende di durun
der ai baab isiner eng ue end gegereteriba. Ende gas ende munon qob igub
misirt igub igoriner eng bo munon qei Qenu qob me wuritrab igoriner eng
yar qob qei nob qamarari igub wo bo qand qob siningot wegiba. 18-19 Ne
munon qei misir, wit qur is misugan asin qur nob igo morogot qaur di igo
gas ende eng munon qob igub misirt igoriner eng, mai, wonou see igoriner
end sig misir igub a mi qebebi baib qamb igub ebet igo eng wit qaur dia ne
mi irbiga git ubersi me arit igo gas ende. 20A munon Qenu qob igub misirt
big taut igour engwit qur qei is ai uberet der qaur di git baret ne arit igo gas
ende. Git eng qei 30 ne qei 60 ne bo qei 100-ende.”

4:21-25 Urut begenmewabi igoun
(Luk 8.16-18)

21Yisas qob engmom imusi qamb isub igo ne qamar: “Munon qei ai itum
gababarimunongeruruturuguni begesitaribqambmaiuruguni badiwabi
igoriba qiyo? Ue, ende me ebinerei, wo munon gugum begen gab diarar
qamb ai deberit naget bemenimba.” 22 Ende qamb ne qamar: “Munon
qomon uber qiyo boru ebetri igour eng gagar see waber igour eng qen
geret mi eng gagar dibenterimbour. Ne qob gor waber igour eng see me
imbigoumon eng gor dibentra guboumon.” 23 Ende qamb ne qamar: “An
iruges nob qob quraum engmommusub igar,” ende qamarei.

24Ne bo wurinob qamar: “Qob aninob qemerine igoumon eng mom igub
igoarar. An qob igub qei siningot wogunon eng Qenu animbag ne taui
ende ansieriba. An qob musub igub taut igorunon eng gor taui ne bo ui ar
tauimba. 25Munon ger Qenu qob igub taut qoyamet igo eng wonou misir
bubun imusiami qenen imbig igoriba, amunon qob eng siningotwogubme
qoyameterin qamb gab ieriner eng misir qoan eng Qenu wonou aba mom
nasi wegiba,” ende qamarei.

4:26-29Mit big qob, mi qur qaur di igo
26 Yisas mit big qamar eng mom imusi qamb igoai. Ne bo ger qamar:

“Qenu wonou bibis eng ete gas: Munon ger mi qur ger bis wonou man end
bunumban ariramorei. 27-28Arir wogub wo di inab ne woromt ar qib ende
at igoai. Ende at qib igama igoi namqurwonou qaur di aib burab isari ende
at igoar eng qanam eng sir ue. 29Ai man goan uber end ariramor end uber
di isari ne git qarib yar ebeter eng igoi mom arira gab ne isub baurei,” ende
qamarei.

4:30-32Mit big qob, Nammastet qur
(Matyu 13.31-32; Luk 13.18-19)

30Yisas bowuri qebi qamar: “Qenuwonou bibis biginer eng inmeimit big
qomorune is qeemben buriba?” 31 Ende qamb ne wo nam qur ger ‘mastet’
qamb igour ende big qamar: “Nam qur eng sig qamaaman, nam qur gugum
ibag igoun eng wuritanamima, wo sig qamagast. Nam qur eng munon ger
ba goaneterei. 32Goaneterei igama qaur diab ir aib burer eng nam gugum
wuritanamima. Qoagwarengubenaib-aib, endeabanemorogoanwuri eng
gab qenen yar end bugab nemon ubet ne inau neri igour,” ende qamarei.

4:33,34 Yisasmit big qas qamarei
33-34Yisasmit big qamar engwonoumisirt germe qamarau. Munonmisir

igoar eng taut ne mit big end qas wurinob qamb qib igoai, dibes ger me
wurinob qamarau. Wonou munon yurau wuriimbig qib igoar eng mit big
qamb eng qanam qi wuriimbig wurinob qib igoai.

4:35-41 Yisas sani-sani omboopuramorei
(Matyu 8.23-27; Luk 8.22-25)

35-36Eng ende dibes wurinob qambwogubworom nerima ne bowurinob
qamar: “Wagari ya tai e purab ig iro isun,” ende wurinob qamb wogub
munon yurau qei eng end wuriwogub tabin ger Yisas is igoar end wonou
wuriimbig qib igoar eng wurinob isumirei. Isari ne tabin qei gor wurinob
isub igurei. 37 Ende isub igamari ne moon sig aib diab ya orogot mor arir
ne tabin ba biigisimb qamb ebeterei. 38 Qen end Yisas wo tabin sui umot
naat inerei igama ne wonou yurau eng is meni qamamir: “Ei, moon aib
di tabin biigisimb ebet igo e, meimet qamb mom naat inan? Init misir
me igan?” 39 Ende qamarari Yisas der bugab moon aib eng omboopur

qamar: “Qi wog”, ende qamara ne moon wogub ya orogot mor arir igoar
eng gorwagerei. 40Ende at wogubmunon engwurinob qamar: “Anmeimet
qamb yarimoumon? An ye mom yiimbigoumon quraum eng bo sabar yari
igoumon?” 41 Ende wurinob qamara ne wuri der moon aib di ya bures arir
ende at igoar eng taisi qamarawaga gab borusi qesi igara wurinou qob-qob
qamamir: “Munon eng maigas igo sani-sani di ya bures arir igemerei eng
taisia waga a?” ende qamamirei.

5
5:1-20 Yisasmunon ger aibigauwot igama qanganget igoar engmusiarei
(Matyu 8.28-34; Luk 8.26-39)

1 Sani-sani aib di ya bures arir igoar eng ende taisia waga ne bo Galili ya
tai eng purab bo Gerasa wurinou ai end isumirei. 2End isub qamb ne tabin
ya tai endwogub daan irab gamir engmunon ger ai bigaumisir ba songesia
qenenmunon teteret end igoar eng Yisas end iroa gab dererei. 3Munon eng
ai bigau ba songesia ne qer gagam boru, munon ger maigas pi is me baab
bunomt touri igamau. 4Qen qei-qei baab touri igour eng wo qenen bunom
eng ombopur ne ain quran aib-aib eng gor ar nogotoat igoai. Ende aba ne
munon ger pi isub me baab igamau. 5 Itum woromt eng wo qenen munon
teteret ai qaur end qas igo ne nomonbawonomiwarambaimot ab eab ende
at igoai.

6Qenen ende at igama ne qen end Yisas end is igama ne munon eng wo
mugenasi gabneuyab-uyabYisasmenmantwes endyar gamaurwat bugab
ne aimot simot eab qamar: 7 “Yisas ne Qenumi gugumwuritanamimar eng
wonouwauengne. Endneyemai yesieriban? YeQenuunumotnet quraum,
ne yeme yesumungasi,” ende qamarei. 8Munon eng qamar eng Yisas wo ai
bigaumisir ba songesiamir engwurit qamar: “Anmunon ewogub der iuar,”
ende qamarei. 9Qamara ne Yisas wo dermunon eng nob qamar: “Ne unum
your?” Endeqamaranemunonengder qamar: “Ai bigau irou yoopuri igour
end ne ye unum eng Ami.” 10 Ende qamara ne ai bigau munon end miteri
qamb igour eng Yisast simot ab qamamir: “Ininou toar arirama munon e
wogub ar ai qorut et me isunei.

11-12Ne inimurima in bur yurau aib ger iro igour end wurit isun eng uber
qiyo,” ende qamarari ne 13 Yisas “Io” qamb ne ai bigau eng wuriimurima
bur yurau aib engwurit isari ne bur qanganget iua ai yaru aib eng der isi ya
tumun aib erobon isub ya nub umb uburemirei. Buru yurau aib eng gugum
2,000-ende.

14 Bur eng ende yag isub ya nub umb uburari ne munon bur oroar igour
eng ende gab ne iua is munon ginam aibt igour eng ne ginam qei qani-qani
eng wurinob qamarari mi eng ebeter eng gub qamb yaremirei. 15 Yarab
munon qoan qanganget ab toaubig igama igub igour eng di gamir eng bo
misir igub mingoan qumani wogub qi Yisas nob igama di gamirei. Gab
borusi mom yariamirei. 16 Ne munon qei Yisas mi eng aba gamir eng qei
wurinob qamarari imbigumirei. 17 Imbig ne der Yisas inwogub iua qamb
qebiamirei.

18Ende qebi qamarari newoqoaib qamb tabint isa nemunonmusuor eng
nob isib qamb qamarei. 19 Qamara Yisas nob qamar: “Me yenob isinenei,
ne nonou ginamt isub munon aib netoubet nemusia git uput yaran eng gab
bainori tainmagrori wurinob qamara igunor,” ende qamb wogub isumirei.
20Ne munon eng der wonou ginamt me iroau, wo der munai ginam 10-end
isub Yisas musuor end wurinob qamara igub qiet mismisiramirei.

5:21-43 Yairus waibou nob yamangar ger Yisasmi goan taut baar eng
(Matyu 9.18-26; Luk 8.40-56) wurimusiarei

21 Yisas munon eng ende musub wogub bo sarau qei ebeib ater eng
imurimari wogub bo tabint isub yonam di ig isorei. Isari munon yurau
aib bo end qiumuniamirei. 22-23Ende qiumuni igamari ne munon baraitari
ger unum Yairus. Yairus wo inorou munai qoat igoai. Wo diab Yisas gab
menmant endwonomi ariramau gas ende at inab simot eab qamar: “Yonou
yamangar wau sig mom mumun gab diab quraum. Barai, mai yarab uben
benerimata toar mai diereminer qamb ar quraum.” 24 Ende qamara Yisas
nob isorei. Isa munon yurau aib nob isub womom opur wagomirei.

25 Ne qataben isub igo yamangar ger qenen amug isub qib igama togun
12-ende warei. 26 Ende igama ne toar munon wuri musub igour eng qei
der amug isub igoar eng boopur weginer qamb qenen musub igurei. Toar
puriani eng ende nub uter gab qiyo munon qei ar musiari end nomon qur
tauiwurisabendeebetborusi qumundigirquguragetwegibqambmisir igor
engwonougit goanendmisir igubqigimiet atqib igoai. Endeatqib igoareng
amug isub igoar engmeboopurwagau,wonouar ten ende igoai. 27-29Qenen
ende at qib outet igoar end Yisas mi eng gagar at qib igoar eng qob toau
igub diab ete misir igor: “Yemingoan gabut end qas bine toar eng weginer.”
Endeqambnemunonyurauaibwuribar isubYisasmingoangabut endbaab
gar eng amug isub igoar eng boopur wagerei. 30 Yamangar eng mingoant
bea ne Yisas wo qiribiten sarau baab igoar eng bo meinet bibinat igub ne
igeser munon yurau aib eng wurinob qamar: “Your ye mingoan qotarai?”
31 Ende qamara ne wonou munon yurau wuriimbig qib igoar eng der nob
qamamir: “Maia, nonou gari et qib igo qobia? Munon yurau aib noopur
igo noatrour, meimet qamb your yoatra qamb igoan?” 32 Ende qamarari
ne Yisas me wagau, munon qotar eng mom gab wegib qamb asi qib igoai.
33Ende at qib igamane yamangar eng qesiwarawogubdiabYisasmenmant
end gamaurwat bugab newomi ebeter eng gugumYisast momdibes qamb
ugarei. 34Ende qamara Yisas igubwogub ne yamangar eng nob qamar: “Ne
yet oau apand burab yebea toar ne wagar eng gab ne isub oau uberet qib
igoar,” ende nob qamarei.

35 Yisas yamangar eng nob ende qamb igama ne munon qei Yairus nob
igour eng diab nob qamamir: “Ne wau qoan umai, meimet qamb bo sabar
imbigau munon mot isib qamb at igoan?” 36 Ende qamarari ne Yisas wuri
qob qamamir eng me igau. Wo der Yairus nob qamar: “Nonou wau umar
end sig me toubei, oau gari apand burab igoar,” ende nob qamarei. 37Ende
qambwogubnob isib qambnemunonqebebime oromar isau. Pita Yemsne
Yems wonou umour Yon ende gari oromar nob isumirei. 38 Isi yarab Yairus
wonoumunait end is igumir emunonyamangar eab toaubig igurei. 39Ende
at igamari ne Yisasmor isubwurinob qamar: “Meimet qamb toau big yeiser
igoumon? Wau e segagam me umau, ar naat inai igo.” 40 Ende qamara
wogub ne munon eng gagar der borusi tai-tai igerig igurei. Ende abari ne
wo der munon gugum wuriimurima ag isub uburari ne wau umor wonou
ur unor ne wonou imbigau munon omburgari ende oromar mon tumbigi
end isumirei. 41 Isub ne Yisas wau umor uben end baab ne qamar: “Talita
Kum” Qob eng qanam eng ete: yamangar wau nemeni igoum. Der bugom.”
42 Ende qamara ne wau eng qand der bugab naget-naget isorei. Yamangar
wau eng togun 12-ende. Isa gab qiet ne qesi igara gab igurei. 43 Ende aba
ne Yisas der qoronob wuritaisi qamar: “An ye mi e oboum eng an qob ar-ar
me qamb qib igoarar.” Ende qamb ne yamangar wau end qamar: “Mi utari
niner,” ende qamarei.

6
6:1-6 Nasaretmunon Yisasmogirt wabwugumirei
(Matyu 13.53-58; Luk 4.16-30)

1 Yisas bo ginam eng wogub wonou munon yurau wuriimbig qib igo eng
wurinobbowonouginamqenenNasaret end isumirei. 2 Is end igone inorou
qent inoroumunaimor isub qobwuriimbig igoai. Qob qamara igubmunon
irou qiet ne qamamir: “Munon eng qoyam eret baurei? ne qob eng eret
baub qamb igo a? Wonomiwes-wes aba diar eng gor your sirbigorei?” ende
qamb qanganget igurei. 3Ne ete gor qamamir: “Munon eng mon mindau
qiyo mi qei-qei eng barsia gab igoun. Ne gor Maria wonou wau maigas mi
eng gagar ebet igo? Umuragrari Yems Yosep qamb, Yudas ne Saimon qamb
ne umemragar qamb eng gagar in e wurinob igoun. Meimet qamb yonou
mi wes eng oboum qamb ebet qib igo?” ende qamb wot merimotemirei.
4 Ende qamb abari menman ibag ne wurinob qamar: “Eng segagam, Qenu
qob qamarau munon wonou ginam qenen end der qob wurinob qamb mi
abar qamb qemeriner eng qob ombarirambour, a ginam taut end is mi eng
gagar ebeiner engmunonqob igotoubour.” 5Endeqambnemibubunger bo
ginamqenenendmeabau, toarmunongari-gariwurimusiarei. 6Wowonou
ginamqenent engwotme igubqomoneng abari gab ietwogubbo iua ginam
qani-qani eng gagar qob wuriimbig qib igoai.

6:7-13 Yisas imbigaumunon 12wuriimuriamorei
(Matyu 10.5-15; Luk 9.1-6)

7-8 Ende at qib wogub ne wonou wuriimbig qib igo munon yurau eng
wuriba qiumuni wogub wuriimurima ombur-ombur sig munon ginam-
ginam qoamirei. Wuriimurimb qamb ete wurinob qamar: “An munon
ginam-ginam isari ye annonogursi igimine ai munon igaramor eng qeris-
mindou munon wuribopuri igo eng gagar qiribiten wurimusiari uberbu-
rubour,” ende qamb ne bo qamar: “An isub qamb mind ger me baiar, a
mi niau ger me baiar, ne norogum abau qiyo nomon qur ger ue ar qib
igoarar. Aninou tugotau eng gari qas ba maut-maut qib igoarar. 9 Goten
yau eng nagar, ne mingoan bubun ger bome baiar.” 10 Ende wurinob qamb
ne qamar: “An ginam aib geret weib isari munon ger anamar mor isa gab
eng mor end qas igo wogub bo der tumbigi isar. 11 Isi yarab ginam isunon
eng me animbag qiyo qob qamarari me igub abari gab eng an bo ginam
end me gugurt me abar. Ar wurimerimotar wogub irumban nogounon
eng bai arir wogub saranang isar. Ende abari ne wurinou ansiorunor
end misir igubour,” ende qamarei. 12 Ne wuriimurima ginam-ginam isub
wurinob qamamir: “An qomon boru-boru ebet igoumon eng gagar see
aninob quraun end qinining ne mom wagar,” 13 ende qamb ne munon qei
toar boru-boru igab ne ai igaramor eng gagarwurimusub ende at qib igurei.

6:14-29 Yonmunon yat wurimarangansiau eng umorei
(Matyu 14.1-12; Luk 9.7-9)

14 Ende at qib igamari igoi ne Yuda munon baraitari aib unum Herot wo
igor eng Yisas unum mom aibt munon ginam-ginam isorei. Ne munon qei
derqamamir: “Wa, Yonmunonyaobotarqib igoar engbo igomotderwonou
sarau baab qib igoar eng bo aba eng.” 15Ne qei der qamamir: “Mi eng mai
gas ende e? Ue, Elaiya wo qoan Qenu qob qamara gumat igoar munon eng
qi-i,” ne qei: “Ue, wo Qenu qob qamarau munon ger. Qoan tonoanb munon
Qenu qob gigit qamb qib igour gas ende.” Qanganget ende at qambri igurei.
16 Ne Herot der qamar: “Ue, Yon munon ya obotar qib igama ye quman
sopuramenggari bo igomotder at qib igo eng,” endeqamarei. 17-20Engqoan

Herot wo umour Pilip wonou ubeni unumHerodias wo bo baia ne, Yon der
qamar: “Nonou ima irubwot baian eng uber ue.” Ende qamara neHerodias
woYontborusimommisiringetwogubmomwaramineuminerqambebeter
ego Herot wo munon qei wuriimurima is Yon baab uyort bigumirei. Yon
uyort igama Herot wo Yon munon uber ne munon qau eng gab wot yari ne
musub qoat igoai. Qen qei Herot wo Yon qob qamara wo misir qebebi igub
ebeter ego wo Yon gor qenunget igoar end bo qamara qenunget igub igoai.

21-22 Ne qen geret Herot unor baur qen eng gab mi aib qamb at munon
baraitari wo nob sarau baab igour eng ne yogorau munon oroar igo eng ne
Galili munon baraitari eng mi wurinob nub igama Herodias wonou waibo
diab mor isub ur uyab igoai. Ende uyab igama ne munon baraitari Herot
nob bugab mi nub igour eng gab qenungetemirei. Qenunget ne Herot der
yamangar yorou eng nob qamar: “Ne meimi baib qamb qenungan? Mi ger
baib qamb eng qamara neteibam,” ende qamarei. 23 Ne Herot qob apand
mom nob ete qamar: “Ye mi ger yeisi qamb qamara eng neteini, a yonou
munon ginam oroar igoum eng ne gor oroar igorib qamara eng gor net
qereimine net isunor,” ende qamarei.

24 Ende nob qamara igub wogub ne yamangar yorou eng ag isub unor
Herodias nob qamar: “Eng yonob qurar eng ye meimi yeisi qamb nob
qemeribam?” Ne unor der qamar: “Yon ya obotar igo eng waramb tari
soopur yesirbiga gini ende nob qem.” 25 Ende qamara ne waibo bo qand
Herot isub nob qamar: “See qas Yon waramb quman soopur tari ba di
yeisar.” 26 Ende qamara ne Herot borumisir igub oau quguraget toubet
igoai. Ende ebet wegini qamb ebeter eng gigit qebi qamara: “apand ende
ebeibam,” qamb munon baraitari bugab mi nub igour eng gugum igumir
end yari ne yamangar qob eng taut ebeterei. 27-28Ne yogorau munon eng
gari qas imurima isub Yon uyort igoar engmor isubwaramb quman soopur
ne tari ba di yamangar yorou eng uta unor sirbiga garei.

29 Ende abari ne Yon wonou yurau wuriimbig qib igoar eng ende igub
yarab tau ba tumuniamirei. Ende tumuni wogub igamari igoi qen geret
Yisas wo bo Yon sarau baab igoa gas ende ebet qib igama ne Herot wo qob
igub ete misir igorei: “Wa, Yon bo igomot der bugab wonou sarau qoan eng
at qib igo qii,” ende qamarei.

6:30-44 Yisasmunon 5,000mani wuriserei
(Matyu 14.13-21; Luk 9.10-17; Yon 6.1-14)

30NeYisasmunonyurauengmunonginam-ginam isub, qobwuriimbigne
munon qei wurimusub ende at qibi wogub yonam diabmi gugum ebetemir
eng Yisas nob qamamirei. 31-32 Ende qamb igamari ne munon yurau irou
Yisast yarab isub ende abari ne wuri bugab mi musub me niau. Ende at
wogub ne wonou yurau eng wurinob qamar: “Wagari ininou gari wesopur
iua ar ait bais umiomun,” ende qamb ne wurinou gari tabint isub ar ai end
isumirei.

33Ende isari ibag ne munon ginam-ginamwuri qand der tap isub Yisas is
ag dorunort end igurei. 34Ne wuri is ag der ibagamir e munon yurau eng
gigit is igurei. Ende ibagar engmunon yurau eng wau gogor gas ende at qib
igamari ne bo qob qambmi qebebi bo end wuriimbigorei. 35Ende at igama
ne worom nerimba gab ne wonou yurau wurinob qib igoar eng wot yarab
qamamir: 36 “Ar ait e munon yurau wuriimurima ginamt iua mani gab ba
nub-nub qoounor.” 37Ende qamarari ne Yisaswurinob qamar: “Ende ue, an
miwurisari nunor.” Endeqamarawuri qamamir: “Innomonqurqebebi ue.
K40 gari igo engmani parau taui bamunon yurau etewurisau eng qeemben
ue”. 38-39Ende qamarari ne Yisaswuri qebi qamar: “Anmani paraumai-mai

ba yurumanei igo?” Ende qamara ne is gab imbig wogub diab qamamir:
“Mani parau 5-ende yagwai ombur-ombur gari,” ende qamarari ne Yisas
munon yurau eng wurinob qamara misugoant et qarangart bugoramirei.
40 Munon qarangart bugoramir eng qei 100-ende ne qei 50-ende. 41 Ende
bugormari ne Yisas mani parau eng yagwai nob baub ne qiter tat qite gab
Qenu nob qambnemani eng boroumimunonwuriimbig qib igo engwurisa
baub munon bugoramir eng wurisabriamirei. 42 Wurisari munon yurau
aib eng mani eng qeemben numirei. 43Nub mani tatau wagomir eng Yisas
wuriimbig qib igoar munon yurau eng tugar 12-ende tugarimari diarei.
44Munon yurau aib eng qangang 5,000-ende.

6:45-52 Yisas ya erer qib igoai
(Matyu 14.22-27; Yon 6.16-21)

45Eng ende at wogub ne Yisas wonomai munon yurau eng wuriimurimb
qamb wonou wuriimbig qib igo yurau eng gigit wuriimurima tabin ba ya
tai eng bo purab munon ginam Betsaida wes end isumirei. 46 Ne wonou
garimunon engwuriimurima isari newoQenu nob qemerib qamb ai qaurt
irarei. 47Munon yurau tabin ba isumir eng is wubunobun irend isumir eng
Yisas bo der daan irend igoai. 48 Igo ibagar ego sani-sani aib diab ya babures
igaramb a wuriba gumutumoiemb aba pondogub qib igurei. Ende at qib
igamari ai uter tubub dera ne Yisas ya erer naget-naget isi yarab wuriqubei
isib at igama gamirei. 49 Isib at igama igoi wonou yurau tabint eng igoi gab:
“ai bigau qii,” qamb borusi qiet atag amirei. 50 Gugum mom gab yariamir
egoYisas qandderwurinonogursi qamar: “Anmeyarimar, ye gari yoroum.”
51 Ende wurinob qamb wogub ne wuri qani tabint iroa ne sani-sani aib di
igoar eng wagerei. Ende aba gab ne wuri misir qebebi igub igurei. 52Gigit
mani parau gari duort boaia qebebi bura munon yurau qebebi numir eng
wuri misir me igau, nasi wugumirei.

6:53-56 Genesaret end toarmunon irou Yisas wurimusiarei
(Matyu 14.34-36)

53-54 Ne isi yar Genesaret end weib isub tabin end touri wogub iroari
ne munon ginam eng Yisas gab qo imbigumirei. 55 Imbig ne qob bigari
munon ginam-ginam isa munon toar nob eng saberit wuribig ba diarari
Yisas wurimusub igoai. 56 Ne Yisas munai ginam aib-aib qamaaman eng
isa munon ginam eng gagar toar munon wuriba diab inesi Yisas qebi
qamamir: “Ne waga munon toar nob e gagar ne mi goan tau end qas baab
uberetriomunor.” Ende qamarari ne Yisas wagamunon toar nob eng gagar
mi goan gabut end qas baab uberetriamirei.

7
7:1-13 Yudawurinou datou qomon toat igurei
(Matyu 15.1-9)

1Eng Yudamunonwurinou qomon gitab igour eng ete: Ubenme birogosi
eng mani baab me nub igamau. 2Ne gor munon qei wurinob oai qigab qi
qotub qibi diab eng uben birogosi qiyo yamom gugumubet wogubmi baab
nub igurei. 3 Ne qomon qei gor qogum qamb, tabin egi ne mi eng gagar
mommusub birogoni igurei. 4Ende ebet igour end ne qen end Yisas wonou
munon yurau eng qomon eng me toau, wuri ar uben me birogonimau igo
mani baab nub igurei. 5Ende at igamarimunon Parisi ne Yerusalemmunon
qomon qerei imbig igour eng diab ibag Yisas nob qamamir: “Ininou tonoan
qomon eng inorou qamb gitab igour eng meimet qamb nonou yurau songi

mi nub igour?” 6 Ende qamarari ne Yisas taui qamar: “Qoan munon Aisaia
Qenu qob gigit qamara gumater eng an qob eng quraumon eng irimanima.”
Eng ete qamarei:
Munon yurau eng qabarit qas yet ‘wo aib’ ende yet qamb igour, apand yet

oabigme qomurunorei. 7Newurinou ur qoan qomon eng toat yonou
qob gas ende at igo yet ‘wo aib’ yet qamb igour eng yeme igetarinei,

ende qamarei.
8 Ne Yisas qob eng bo imusi qamar: “An qomon uber qoregen Qenu in

sirbigor eng momwogub aninou tonoan qomon ansirbigumir eng gari toat
igoumon.

9An Qenu wonou qob siningot wogub aninou qoyam imbi-imbi eng taut
oboumon eng mesenau ende abari-abari,” ende qamb ne qamar: 10 “Qenu
qob qamara Moses gumater eng an gaiar, eng ete qamarei: “Tain nanib mi
ue gab eng an mi werisar. Ne qob qamarari igub toat mi ebet wurit igar. A
mun ger ur unort qob usai wurit qamara gab eng waramari uminer,” ende
qamb ne bo qamar: 11 “An munon yamangar qob wes wurinob ete qamb
igoumon, ‘munon ger mi qei ur unor werisib qamb wogub bo ba is Qenut
bigib qambmaribigoumendneme andarinei,’ 12 ende qambnemewurisab
igo. Eng ende abari ur unor your wurimusieriba? 13An munon yamangar
ende wurinob qamb igoumon eng aninou misirt qamb ne Qenu qob eng ba
songesi igoumon, ne qomon qei-qei gor ende at igoumon,” ende qamarei.

7:14-23Meimi engmunonmisir ununsi igo
(Matyu 15.10-20)

14Ende qamb nemunon yurau aib eng bowurit qamara yarari ne qamar:
“An engwogub ye bo qemerine iruges bigmusub igar. 15-16Munonmani nub
mugi igo eng iriamqanamende isubmeununsi igo, amisir boru-boru iriam
qanamt igama ne dibesi qamb qiyo ebet igo eng munon eng wonou iriam
qanam borusi igo.” Ende qamb ne qamar: “Qob eng aninob quraum eng
misirt big igub igorub qamb eng ende abar,” ende qamarei.

17 Ende qamb wogub ne munon yurau eng wuriwogub mor isa ne wuri-
imbig qib igoar munon yurau eng der mit big eng wurinob qamar eng bo
qanam dibesi qamara igun qamb qebiamirei. 18Qebi qamarari ne wo der
qamar: “An gor qangangetroumon ne? Mani nub igoun eng is iriamt et igo
gab me inununsi igorinerei. 19Mi nub igoun eng isub ibi waria bo ibiat arir
igoun.” Eng qamar eng Yuda munon wuri mani gitab igour end ne ende
at wurinob qamar eng, mi niau gugum aren tor, mi gitarau ger ue. 20 Ne
bo mi geret big qamar: “Munon iriam qanamt mi igo di iger ag der igo eng
munon ununsi igo, 21 Mi git eng, misir boru, yamangar munon nob song-
song qib igour eng, mi urim baiau, a igeig yamau, 22-23 munon yamangar
nob qibaub wogub bo yamangar ger nob qib igo eng ne munon ger mi ger
momsigqenungetmombaibqambmisir igub igoeng, qomonboru-boruqei,
munon germunon germirimot qamarau eng, a munonmisir ue gas qomon
boru ebet igo eng, mindigar qob munon ger wot qamb, a munon ger qenu
big qib igo yegaiar qamb ebet qib igo eng gagar gugummunon ununsi igo.”

7:24-30 Ponisia yamangar ger Yisas wot oau apand burerei
(Matyu 15.21-28)

24Ende qambwogubmunai ginam eng wogub bo ginam aib Tair wes end
isorei. Isub ismonmorgeret iswaber igoai,munonyiimbigunorqamb, ende
ebeter eng maigas me wabermau. 25 Ende igama ne yamangar ger wonou
yamangar wau ger ai waramorei igoai. End ne wo Yisas is igoar eng qob
igubqandwotdiab simot eabqamarei. 26YamangarengYudayurauue, Grik

yamangarwonouginamqenenengPonisia. EngwoYisast diab ai yamangar
wau waramor eng wot musi qamb qamarei. 27Di qamara ne Yisas mit big
nob qamar: “In wau wurinoumani eng iau gigit wurisune niari tau ba wau
mewerisun.”

28 Ende qamara yamangar eng Yisast oabig qamar: “Io barai, segagam
quran, ego iau wuri mut wambint inab igo wau mi niari tub isa wuri nub
igour.”

29 Ende qamara ne Yisas bo qamar: “Io, eng quran end ne ai bigau wau
wogub qoai uberet igo, is ge.” 30 Ende qamara ne wo bo mor isub gar eng
wau uberet wogub saberit inab igoai.

7:31-37 Yisasmunon ger iruges quum qobme qamb igo engmusiarei
31 Ne Yisas ai Tair eng wogub bo Saidon wes end yarab ne bo tumbigi

Dikapolis end yarab Galili ya tai end isorei. 32 Isa ne munon quum ger qob
musub me qamb igo eng Yisas musi qamb mot diamirei. 33 Diarari ne wo
munon engmotwes opur isub ne ubenqaurmunon eng irugest end bigorei.
34Ende ebet ne wo qiter asi nanaui nemunon eng nob qamar: “Epata”. Qob
eng qanam eng ete: “Iruges miroa qob iginer”. 35Ne iruges miroa qob igub
ne qobme qamb igamau eng bo qen end qob wurinob qamb ende ebeterei.
36Munon eng ende aba ne Yisas der munon qei wurinob qomorunor qamb
qoronob mom wuritaisiarei. Wuritaisier eng maigas me wagau, qob aibsi
qib igurei. 37 Ende qamb qib igamari munon ginam gugum igub qamamir:
“Wa, munon eng qi wagari ende igo munon quum qob me qamb igour eng,
ne goten gurumtamir, mag tuum igour eng gagar wurimusub igoriner eng
uber,” ende qamamirei.

8
8:1-10 Yisasmunon 4,000-endemani wuriserei
(Matyu 15.32-39)

1 Qen geret Yisas wonou yurau wurinob igama ne munon yurau bubun
bo wot yaremirei. Yar end qen degen igamari ne mi niau uburerei. Yisas
ende ibag newonou imbigau yurau engwurinob qamar: 2 “Yemunon yurau
e borusi mom wuritouboroum, qen duorgari end mi me niau end. 3 Ar
ende igamari yewuriimuriemin engqataben irabborusiminembumubour,
munon yurau qei pioui.” 4Ende qamara newonou yurau eng der qamamir:
“Ai qengerenget igoun e, mani eret gab ba werisuboun? sig ue.” 5 Ende
qamarari Yisas wuri qebi qamar: “An mani parau mai-mai ba yurumanei
igo?” Ne wuri qamamir: “Uben ig ue ig ombur,” ende qamamirei.

6 Qamarari ne Yisas munon yurau aib eng wurinob qamara misugoant
end bugoramirei. Bugormari ne mani parau 7-ende igoar eng ba ne Qenut
uber qamb ne boroumi wonou imbigau yurau eng wurisa ba wuri munon
yurau bugab igour eng wurisemirei. 7 Ne munon ger yagwai qei ba Yisas
uta mani parau ebeter gas ende ebet ne wurisa ba eng gor munon yurau
eng wurisemirei. 8Mani eng numir eng qeemben ar. Munon mani numir
qangang 4,000-ende. 9 Mani eng mom nub tatau wagomir eng usisi ba
tugar 7-ende tugarimari diarei. Ende ebet wogub ne wuriimurima ginamt
qoamirei. 10Qoari ne Yisas wonou imbigau yurau eng nob bo qand tabint
isubmunon Dalmanuta wurinou ai end isumirei.

8:11-14 Yisas qomonwes ger aba gub qamb qamamirei
(Matyu 16.1-4; Luk 12.54-56)

11 Isari ne Parisi wuri qob igub Yisas nob agunub qamb yaremirei. Yarab
nob qamamir: “In igoun eng ne qomon wesi ger aba igub ne maigas Qenu
noopurima igo aban ende qamb warigesi nogoub qamb diaun.” 12 Ende
qamarari Yisas qob eng igub borusimomquguraget ne nanaui qamar: “Wa,
munon yurau eng meimet qamb qomon wes ger gub qamb obour? Wuri
ye me yiimbigour, ende gab eng ye qomon wes ger bo wuri magqurt me
ebeinei,” ende qamarei. 13-14 Ne bo Parisi wuriwogub tabin ba ig iro isub
qamb isumirei, qen end mi qibi ger me baiau, mani parau gari qas ten
baumirei.

8:15-21Mit big qob, Parisi Herot nobwurinou yis
(Matyu 16.5-12)

15 Tabint isub igo ne Yisas wonou yurau eng wurinob qamar: “An Parisi
Herot nob wurinou mi wes end qoyametarar. Mi eng mani parau erobon
big igour gas ende.” 16 Ende qamara ne wonou yurau eng sir me imbig
qamamir: “Maia, inmani parau nasi wogub yoroun end qura qiyo.” 17Ende
qamb wuri misir qebebi igub ende qamb igamari ne Yisas wurinob qamar:
“An meimet qamb mi niaut misir qebebi igub igoumon? An ye sig me
yiimbigoumon ne? An yet se qanganget igoumon ne? 18 Ende qamb ne
qamar: “Io, qoan Qenu wonou qob qamara gumatemir eng an mag nob
ego mi musub me gaumon, a iruges nob ego qob musub me igoumon.”
Ende qamb ne qamar: “An mi qoan ebetemir eng bo igar. 19Munon yurau
aib 5,000-ende eng an mani parau 5-ende ne yagwai ombur-ombur gari
wurisari nub tatau wagari an usisi tugar mai-mai tugarimari diarei qi eng
bo igar.” Ende qamara ne wuri qamamir: “In tugar 12-ende tugariaminei.”
20 Ende qamarari ne bo wurinob qamar: “Ne bo mani parau 7-ende eng ye
bo boroumi andarine an bo tumbigi munon yurau 4,000-ende wurisari nub
tatau wagari an tugar mai-mai tugariamanei?” Ne wuri qamamir: “Tugar
7-ende tugariaminei.” 21Ende qamarari ne Yisas qamar: “An eng gab yet sig
ar qanganget wogoumon ne?”

8:22-26 Yisas Betsaida endmunon germag tuummusiarei
22 Ende wurinob qamb wogub ne erogori isi Betsaida end weib isumirei.

End isari ne munon mag tuum ger Yisas musi qamb ba diamirei. 23 Yisas
gab nemunon eng ubent baabmunai ginamwogub qonut isumirei. Isub ne
Yisasmunon engmagqurtmuwotmendir ne ubenmagqurt big qamar: “Ne
mi qei gan qiyo?” 24 Ende qamara munon mag tuum eng igeser-igeser asi
qamar: “Io, ye asi munon qei ibagaum eng wuri nam qib igamau gas ende.”
25 Ende qamara ne Yisas uben bo magqurt ende biga ne mom mi gugum
ubersi garei. 26 Ende at wogub ne Yisas munon eng nob qamar: “Ne isub
munai ginam song-songme qib igoar, nonoumunait qoregen isi.”

8:27-30 Pita Yisas dibes qamarei
(Matyu 16.13-20; Luk 9.18-21)

27 Ende qamara isa wogub ne Yisas wonou munon wurinob qib igo eng
wurimar ai Galili wogub ginam Sisaria Pilipai end irab qib igurei. Qataben
ir igo ne Yisas wonou yurau eng wurinob qamar: “Munon qei yet mai
qamarari igub igoumon?” Ne wuri der qamamir: 28 “Munon qei der nenet
Yon munon yat wurimarangansi igo umor eng bo der bugamorei, a qei
Elaiya Qenu wonou qob gigit qamb igoar eng tat erer irer eng bo dererei,
ne qei der: “ue, Qenu wonou qob gigit qamb qib igo umbriamir eng ger
der bugab qib igo,” ende net qamb igour,” ende qamamirei. 29 Qamarari
ne wo bo der qamar: “Ende eng an yet mai qamb igoumon?” Ne Pita taui
qamar: “Ne munon Qenu qoan init imurimb qamb qamar eng ne gari.”

30 Ende qamara ne wo der munon qei wurinob qomorunor qamb qoronob
wuritaisiarei.

8:31-38 Yisas wonou git goan uter wara uminer end qamarei
(Matyu 16.21-28; Luk 9.22-27)

31 Ende wuritaisi wogub ne qanam big wonou git goan borusiorunor
end wuriimbig qamarei. Qamb wonomit qamara: “Munangit wau borusi
qugurageteriba. Nemunonbaraitari, neQenumunaiqoat igourmunoneng,
ne qomon qoat igour eng wuri der siningot mogirt wab wogub waramari
uma tumunimbour. Tumunimunorei igama qen duor gari ende uma bo der
bugemba,” ende dibes wurinob qamarei. 32Yisas mi eng gagar musub ende
wurinob qamara igubwogub ne Pita Yisasmot qonut ete isub Yisas qob eng
qamar end qamat qamarei. 33 Ende qamara ne Yisas der ununub ne igeser
Pita wonou yurau erogori eng ibag bis arir wogub Pita wonou sir qamat
qamar: “Ne qob eng at quran eng Satan wonou qob, ne aisi iua, ne munon
misir eng qas quran. Qenuwonou sarau engneme imbigan,” ende qamarei.

34 Ende qamb wogub igoi qen geret Yisas munon yurau irou wurit ara
yarari newonou imbigau yurau eng nobwuriqiumuni qobwurinob qamar:
“An ger ete ye gas ende ebeib qamb eng yemi ebeibam eng gari toat ebeiner,
wonou qenungau eng weginer. Ende ebeiner eng ye yesumungasiorubour
gas ende, erer urimunor qiyo ar waramunor engme yariminerei. Amunon
qiyo yamangar ger ende ebeib qenunget gab eng ye yewapet mi oboum
eng gugum ebeiner,” ende qamarei. 35 Qamb ne qamar: “Munon ger ye
eng quraum end yari gab eng wonou moui ten mom-mom umiba, a ger ye
quraum gas ende sumungasiorunor eng umb wogub bo igom der bugab
bebereg igoriba. 36Ne munon ger wonomit qas misir igub git goan ubersi
igoriner eng umb engwonoumoui qo qugur eng gor umiba,” ende qamarei.
37 Ne qamar: “End ne munon moui eng mi sig uber, end moui bo umiba
gab ne bo mi uber ger ba tap uber eng tauima me irinerei, sig ue. 38 Qen
see munon ginam gugum qomon boru wes-wes Qenu magqurt ebet igour.
End munon ger ye yedibesi qiyo qob quraum eng munon yurau boru eng
wurinob qemerib qamb yari qiyo qinininginer eng ye munangit wau erer
qite irin eng qen geret bo derin eng Qenuwonou enger yurau eng newonou
begen qenengi nob eng ten darab munon eng ende ebet igoriner eng ye gor
mewot iginei,” ende qamarei.

9
9:1-13 Yisas git goan igeseramorei
(Matyu 17.1-13; Luk 9.28-36)

1Yisas qob eng ende qamb imusi bo qamar: “Apand aninob quraum, an e
igoumon eng qei me umunanei igama Qenu wonou bibis bigor eng wonou
qiribiten eng end dibenara guboumon,” ende qamarei.

2Neqen 6-ende ubura ne Yisas Pita Yemsne Yon endewurimar ai qaur aib
end irarei. 3 Irab ne munon ombur gari eng der Yisas gamir eng wonou mi
goan git goan nob bo igeser oan qenengi nob bura gamirei. Mi goan see ger
oannob endeme gab igoun. 4Ende gab ebetemir engmunon ombur-ombur,
Elaiya Moses nob der Yisas nob naget qobub igurei. 5-6Ende ibag nemunon
ombur gari eng borusi mom yari ne qob ubersi me qamarau. Ende igoi
wogub ne Pita der gegir qamar: “Barai, in e diaun eng sig mismisiraun end
in mat ombur gari et ubouboun, ger net, ger Mosest ne ger Elaiya wonou.”
7Ende qamb igo gamir engwaber aib derwuriumiamorei. Ende aba igumir
eng Qenu waber erobon end qamar: “Munon eng gaumon eng yonou wau
ten sig mom wot igub igoum, wo qob qamara an toat igoarar.” 8 Ende



Mak 9:9 76 Mak 9:26

qamara igub Moses Elaiya nob ibogoub qamb asiamir eng munon ger ue,
Yisas gari wurinob igoai.

9Ne ai qaur eng wogub bo qumo darab munon ombur gari mi eng gamir
end qob song-song qomorunor qamb Yisas qoronob wuritaisi qamar: “An
mi qite gaumon end se me qamb qirar. Qen geret munangit wau umb der
bugama qen end mi eng gaumon end dibesi qamarar.” 10 Ende qamara ne
munon ombur gari eng wurinou qob-qob qamamir: “Umb wogub bo der
bogomau qurar eng qob qanam engmaigas?”

11 Ende qamb ne Yisas qebi qamamir: “Munon qomon imbig igour eng
munon yamangar ete wurinob qamb igour, Elaiya Qenu wonou qob gigit
qamb igo eng wo gigit ag e deriba, dara ne Qenu wonou munon aib eng
Isrel wurit imurimba ende qamb igour.” 12-13 Ende qamarari ne Yisas wo
Elaiya unumeng igubnewoYon ya obotar igoar engwo gigit der sarau baab
igama waramari umor end qamar: “Segagam Qenu wonou qob gigit qamb
igoarmunon eng Elaiya gas engwo qo darab sarau baab tap gigit musuorei.
Ne see ye musub aninob qemeribam eng: Elaiya qo dererei, darab sarau
bea munon wurinou misir boru-boru end ba borusiamirei. Eng qoan Qenu
wonou qamara munon qei gigit gumatemir eng gor ende, munangit wau
darab sarau bea wurinou qenungau end ba sumungasiorubour.” Ende
qamb ne ete wuriqebi qamar: “Maigas gab Qenu qoan qamara wonou
munon gigit gumatemir eng ete: Qenu wonou munon ten eng wo mom
mogirt wab wogub waramari uminer qob eng qamamir eng maigas gab
qanganget igoumon?” Ende qamara wuri qob taui ger me qamarau.

9:14-29 Yisas wau ger aibigauwaramor engmusiarei
(Matyu 17.14-21; Luk 9.37-43)

14Yisas munon ombur gari eng ende wurinob qambwogub isi wuriimbig
qib igoa yurau tauwuriwogub iramir eng is ibagamir engmunon yurau aib
diab wurinob agunub igamari is ibagamirei. 15Ne munon yurau eng Yisas
ende isub igama gab borusi qiet ne wot iramirei. 16 Iroari ne Yisas wuriqebi
qamar: “An meimet qamb agunub igoumon?” 17 Ende qamara ne munon
ger erobon end igo taui qamar: “Barai, yonou wau ger ai waramorei igama
qob me qamb igo. 18 Toar qen eng gab umb isub nanabar gagamt ne mu ba
di waramb ende at igo. Endmot diab nonou imbigaumunonwurisirbigour
eng wuri maigas memusiorunorei eng gab diab nonob quraum.”

19 Ende qamara Yisas igub ne wurinob qamar: “Ye qen dirigor aninob
igoum eng an yet me oabigoumon ne? Ye qenen aninobme igorinei. Ye qen
mai-mai anamar igimine an yet oabiguboumon?” Ende qamb ne qamar:
“Wau eng mot diara gine,” 20 Ende qamara wau ba derari Yisas gab ne ai
waramor eng wau wegib qamb ba ai qent qumo arir aba borusi aruarei,
aruab nanmom qingim got mon gagamtmu ba di waramb ende ebeterei.

21 Ende aba ne Yisas der wau eng ur nob qamar: “Wau e mai, qoan qas
ende ebet igoai qiyo?” Ne ur qamar: “Io, qoan qomourt igoar eng wonou
ende ebet igoai. 22 Qenen ai waramor eng wonou qen eng yara ba mutet
arir qiyo ba yag arir ende ebet igoai. End ne nonou qenungau musierib
qamb eng wau eng nonogursi.” 23-24 Ende qamara ne Yisas der qamar:
“Ne meimet qamb yet, ne mom gab eng wau e musi quran? Munon ger ye
momyiimbig qemeriner engwonou ar uberburiba,” ende qamara ne ur der
qamar: “Ye net mom oabig quraum qiyo, yonou sir me imbigoum. Eng gab
neneyenonogursi,” endeqamarei. 25Yisas ibagar engmunon irouqouimari
ibag ne aibigau wau waramor end qamar: “Aibigau, ne wau e waramon
end iruges quumet a qob me qamb igo e, wogub der iua. Iua bo wot me
is.” 26 Ende qamara ne aibigau eng qoaib qamb wau eng ba ai qenen arir

ne wau eng aba eab ab aruab ende at inab igamamunon gab qamamir: “Io,
uma.” 27Endeqamb igamarineYisasubentbaabbemenimaderbugabmom
uberetarei.

28 Ende at wogub ne wonou wuriimbigau munon eng wurinob is mon
geret igo ne Yisas qebi qamamir: “Wau aibigau waramor eng in musiorun
qamboboun engmeuberburau, engmaigas obouboun?” 29NeYisas qamar:
“Anyemomyiimbigneyesimot abobounonengmusioruboumon. Tapgeret
ue,” ende qamarei.

9:30-32 Yisas wonou uminer end bo qen omburt qamarei
(Matyu 17.22-23; Luk 9.43-45)

30-31 Yisas ende wurinob qamb wogub ne ginam eng wogub munon qei
inimbigunor qamb wurinou qi Galili end isumirei. Wurinou wes end is igo
Yisas wonou wuriimbigau munon eng qi wuriimbig igorib qamb isumirei.
Ende igo ne wonomit wurinob qamar: “Munangit wau wurinou qob ue-ue
end at ne dui narau bigari yar bawaramari umiba. Umane tumunimunorei
igama qen ombur gari end bo igom der bugemba.” 32 Ende qamara ne wuri
qanam barsi me imbig ne qebimau end yari wugumirei.

9:33-37 Your baraitari igo?
(Matyu 18.1-5; Luk 9.46-48)

33EndewurinobqambwogubboKaperneamend isubmunaimorger isub
igurei. End igo newonou imbigaumunon engwurinob qamar: “An qataben
yar igo meimi qob qamb qomongori yar igomoroumanei?” 34 Ende qamara
ne wuri qubig wagomirei. Wuri qob qamb isub igour eng wurinomit
mai qiyo your baraitari igoriner qi end qamb-qamb isub igurei. 35-36 Ne
Yisas wonou wuriimbigau munon 12-end wurit qamara qani yarari ne
qob qataben qamb isub igour end wurinob qamar: “Munon ger wonou
baraitari igorib qamb eng wau gogor gas ende igo munon qei sarau batar
igoriner eng qen geret baraitari igoriba.” Ende qamb ne wau qomourt
ger ba wubunobun et nagasi ne wurinob qamar: 37 “Munon ger wau e gab
mismisir engwau et gari memismisirinerei. Yet gormismisir ne yonou tain
yiimurima derem end gor wot mismisiriba.”

9:38-41 Your ger inbanamsieriner eng ininou yurau
(Matyu 10.42; Luk 9.49-50)

38Ende qamara Yon der qamar: “Barai, munon ger ne unumut toar boru-
boru wurimusub igo eng ininob me yarau eng gab in giteturunei.” 39 Ne
Yisas nob qamar: “An meimet qamb gitetet wugumanei? Munon ger ye
unumut qomon wes ger ebet eng mindigar qob yet me qemerinerei. 40-41A
your inme inqarausi igo eng ininoumunon banam.” Ende qamb bo qamar:
“An qib igamari ne munon ger qataben nini animbag Krais munon yurau
qamb ya qiyo mi qei andariner eng munon eng ar me igorinerei. Qenu taui
ubersieriba.

9:42-50 Qomon boru oau apand bumai igo
(Matyu 18.6-9; Luk 17.1-2)

42A, see munon ger wau e ye yiimbigar eng bo wonou misir boru end ba
songesieriner eng munon eng nomon aib ger ba quman end touri wogub
ten uyer yat ariramari misir iginer. End sumungasiorunor eng qen geret
Qenu wo bo sig-sig mom tauimba,” ende qamarei. 43-44 Ne qamar: “Ne
uben end qomon boru ebeib qamb misir igub gab eng qand uben ig sopur
arirom. Arir igo ne uben igt qas igoriner eng qen geret bebereg igoriban, a
mut naat oab igo end isib qamb eng uben ig-ig igoriner. 45-46Ne goten eng
gor ende qas. Ne qomon boru ebeib qamb isub gab eng misir eng wogub

goten ig sopurminenei igo igt qas igoriner eng qen geret bebereg igoriban, a
endeme ebeib qambweginen engmut naat oab igo end is sig-sig momboru
igoriban,” ende qamarei. 47Ne mag end gor ende qas qamarei: “Magqurt
mi gabmisir boru igub gab engmag ig gumot neri arirom, arir igo ne igt qas
igama Qenu wonou bibis end isiban, a ar ig-ig igama eng, 48ne ginam boru
end isa mumundir negininget mut naat oab igo eng ne nonogsi ende abari
ne qenenmigeri nanab igoriba.”

49 Ende qamb ne mit big qamar: “Munon wai bieriner qamb tomont si
bigari qen dirigor uber igo. Eng gas ende Qenu munon uber igoarar qamb
wuriquguragsi igo. Wuriquguragsi igo engmut wuriora uyeriri igab igo gas
ende. End ne munon wurinou uber igorub qamb eng wurinomi qugurag-
siorunor. 50Tomon engmi iriga niau eng uber. Tomon qer uburinerei igama
ne bo bawarigesi qebist werinen eng qer ue gab bomaigas aba uter buriba?
Eng gab ne an munon yamangar gugumwurinou tomon qer uber gas ende
igo qibanamsi erogori qomon uber end igoarar,” ende qamarei.

10
10:1-12 Yamangar omboagirmau qomon end Yisas qamarei
(Matyu 19.1-12; Luk 16.18)

1Ne Yisas Kaperneam eng wogub bo Yudia eng yar ne ya Yordan wes end
isorei. End isa ne munon yurau aib bo yar end qiumunimari ne Qenu qob
qenenwurinob qamb igo gas ende bo qamarei.

2Qob wurinob qamb igama ne munon yurau ger, Parisi qamb igour eng
yar Yisas woboni wogub qob qei gag warigesi qebi qamamir: “Maigas,
munon ger ubeni mom weginer eng uber qiyo?” 3 Ende qamarari ne Yisas
bo wuriqebi qamar: “Qoan munon ger yamangar mom wagau end Moses
maigas gumaterei igamawanunger igub igoumon?” 4Ende qamara newuri
qamamir: “Moses ete gumaterei: “Munon ger yamangar eng mom wegib
qambengqob ger qambnausi ne yamangar engmomwogoumqambgumat
nemomweginer,” Moses ende qamb gumaterei igo.” 5 Ende qamarari Yisas
tauiqamar: “Mosesengarmeqambgumau, aninouqomonengebet igamari
newogumater eng. 6AqoanQenumi gugumbarsi nemunonyamangarnob
barsiarei.
7-8 End munon yamangar nob qibaub eng unorimagrari mom wuriwogub

munon qiyo yamangar eng wuri ombur igamau gas ende ue, ombur
bo git goan gari qas burab igour.

9Mi eng Qenuwonoumom nausi igo engmunon ger me biisiteinerei.”
10 Ende qamb wogub ne Yisas wonou wuriimbigau munon eng wurinob

munait diab ne wuri der Yisas qob eng qamar end qebiamirei. 11Qebimari
ne Yisas qamar: “Munon ger ubeni gigit engwogubbobubun ger bainer eng
yamangarbaiauqomonengbiisieriba. 12Neenggasendegari yamangargor
ende sig,” ende qamarei.

10:13-16 Yisas wauwurimaragansiarei
(Matyu 19.13-15; Luk 18.15-17)

13 Ende qamb igama ne munon qei wau oromar Yisast diune wuri-
nonogursi qamb wurinob diamirei. Ende derari ne wonou wuriimbigau
munon eng der wau orotoar ariramirei. 14 Ende abari Yisas der wurimar
qamar: “Wau qamaaman me orotoar arimar, wagari ye qani diorunor.
Qenu wo munon gugum wuriqenugar igo eng wau wuri misir gas ende
eng wo wuriqenungar igo. 15 Segagam aninob quraum, munon barai ger
wau qomon qi igo gas ende me igoriner eng Qenu wonou yurau end me

igorinerei.” 16 Ende qamb ne wau eng wuriba qubei ne uben tarit end big
wurinonogursiarei.

10:17-31Munonmind nob eng Yisas nob qobub igoai
(Matyu 19.16-30; Luk 18.18-30)

17Ende at wogub tap isub igamari ne munon ger qataben end uyab-uyab
diab gamaurwat bugab ne Yisas qebi qamar: “Barai ne uber, yemaigas ebet
qen geret bebereg igoribam?” 18 Ne Yisas nob qamar: “Meimet qamb yet
uber quran? Munon ger uber ue, Qenu gari uber. 19 End ne Qenu wonou
qomon eng nonou gari qoyam eng. Ne me igeig yom, yamangar ba wogub
bo ger me bai. A mi urimme bai, munon ger mirimot me qem. Ne mi geret
munon ger mirimot yonomi qamb wabi wogub qi me bai. Ne ar nani tain
nob wuriqenungar ne wuri qob qamarari igub toat mi ebet igoar.” 20 Ende
nob qamara ne munon eng Yisas nob qamar: “Barai, qomon eng gagar
qambariman eng yewau qomourt igo toat igoum eng isi yarab see.” 21Ende
qamara ne Yisas qenunget nan gab ne qamar: “Git eng uber quran, ego
qomon gari qas me toat igoan, eng ete: nonomi eng gugum munon wurisa
ne nomon qur taui natari ne nomon qur eng ba bis munon boru mi ue eng
qerei wurisabriom. Ende ebeinen eng qen geret Qenu mi qebebi neteiba,
end ne ne ye yetoa ombur qib igorun.” 22 Ende qamara munon eng mind
duet wogub Yisas merimot wogub qorei.

23 Qoa ne Yisas der wonou wuriimbigau munon eng wurinob qamar:
“Munon e at wogub qoa gas ende munon gugum ende obounor eng Qenu
munai ginam end irub qamb pondogub igorubour,” ende qamarei. 24 Ende
qamara ne wonou imbigau yurau eng igub borumisir igumirei. Ende abari
ne Yisas der bo wurinob qamar: “Wau, Qenut iroau eng tap sarog ue, pon-
dogiban. 25Ete gas,maibenmingoanmaimaunil iru eng isiner engqeemben
ue. Ende gas endemunonmind aib nob igo eng Qenut irib qamb eng sig-sig
mom pondogub igoriba.” 26 Ende qamara ne wonou wuriimbigau munon
yurau eng igub borumisir igub wurinou qob-qob qamamir: “Wa, segagam
ende gab eng munangit gugum qen geret bebereg me igorunorei. 27 Ende
qamarari Yisas nan ibag wogub qamar: “Qenu wonou ende wuriseara
bebereg igorubour.

28 Ende qamara Pita der qamar: “Maigas, in mi gugum wogub ne nonob
qib igoun eng,maigas obouboun?” 29-30Ende qamara Yisas erogoriwurinob
qamar: “Ye apand aninob quraum, munon ger ye yetoat qib qiyo ye qob
imbigoumeng bo imusi qemerib qamb engmunai ginamwogub a umomori
umuragrari, ne ur unor awagrari nemiman qamb eng gugummommogirt
wab wogub yarunor eng bo mi eng gagar ue gab me wot qoot me ubunerei.
Mi eng gugum bo Qenu tauimba. Eng mon bo qebebi ne umom umour
ne umemi a ur unor ne mimun man gor qoan igoar eng bo wotanami
utiba. Mi qebebi ende baunon eng munon qei ye yesiorunor eng an bo
ende ansiorubour eng an end misir me igar. Qen geret an bo bebereg
uber igoruboumon.” 31 Ende qamb ne qamar: “See in aib qamb obour eng
qen geret bo wau gogor gas ende igorubour, a see an wau gogor gas ende
igorunon eng bo aib igoruboumon,” ende qamarei.

10:32-34 Yisas wonou uminer end qen ombur gari qamarei
(Matyu 20.17-19; Luk 18.31-34)

32 Ende wurinob qamb wogub ne wonou imbigau yurau eng wurinob
Yerusalem aitap eng toat isumirei. Yisas wo gigit isa ne wonou imbigau
yurau eng qanam isau endmisir qebebi igub at qib igurei. Nemunon yurau
aib worotoar isumir eng gor yariamirei. Isi yarab qataben Yisas wonou



Mak 10:33-34 80 Mak 10:51

yurau 12-ende wurimar qonut isub ne Yerusalem weib isari maigas wo
siorunor eng gugum qamara igumirei. 33-34Wonomit ete wurinob qamar:
“An musub igar, in isi Yerusalem umo isune munon aib-aib qomon imbig
igour eng ne imbigau munon aib-aib eng qob musub wogubMunangit wau
ba munon qarau ende wurit duimari isa wot tumi a qob isi wot qamb
ne pisirami waramb ende ebet wogub ne mom waramari umiba. Uma
tumunimunorei igama qen ombur gari ubura bo igomot der bugemba,”
ende qamarei.

10:35-45 Yems Yon nob barai gigit igorub qamb Yisas nob qamamirei
(Matyu 20.20-28)

35 Ne Sebedi wonou wau ombur Yems Yon nob Yisast diab qamamir:
“Barai, in ombur ne mi ger inimbig qamara igub.” 36Ne Yisas der wurinob
qamar: “An ombur ye mai ansieribine quraumon?” 37 Ende qamara ne
ombur der qamamir: “Ne inmusia in ombur munon baraitari aib igo ne
nonob qani bugab qib igumune nonou qenmunon oroarmunai ginamqoat
ebeiban qen eng yariner.”

38Ne Yisas der ombur wurinob qamar: “Git uber yenob quraumon, ego
an mi eng sir me imbigoumon. Maigas, ye qugurau eng an baub quraumon
qiyo? Ne gor ye munon qarau ye yanambour eng an gor iningaramar
qamb qenungoumon qiyo?” 39Ne wuri qamamir: “In gor eng qenungoun.”
Ne Yisas qamar: “Segagam ye qugurau eng an bauboumon, end ne an
mom nonoguret igoarar. 40A, an ye anmaribigine baraitari ye qani igorub
quraumon eng ye me ebeinei. Sarau eng yonou tain Qenu eng wonou qo
munon sarau eng abar qambwurimaribigorei,” ende qamarei.

41Yems Yon nob der Yisas ende qebi qamarari ne wonou imbigaumunon
10-ende eng der ombur wurit misiringetamirei. 42 Ende abari ne Yisas
wurinoumisir imbig ne wurit qamara yarari ne wurinob qamar: “Gabman
munon baraitari qiyo munon baraitari wuri munai ginam qoat ne munon
wurinob qamarari qob toat igour. Igamari wuri der wurinonogursi igour.
43-44 An eng oboumon eng bo ende me abar. Munon ger baraitari igorib
qamb ebeiner eng bo baraitari me igorinerei, a ger endemisir me igub wau
gogor gas ende saraubatar igoriner engwobaraitari igoriba.” 45Endeqamb
ne qamar: “Ye gor ye Munangit wau, ye baraitari igimine munon yet sarau
baab igoarar qambmedarau, yemunon irouqenenbebereg igorunor qamb
endwurit igub taui yonomi dui ne umib qamb deremei,” ende qamarei.

10:46-52 Yisas Bartimeusmag tuummusiarei
(Matyu 20.29-34; Luk 18.35-43)

46 Ne wuri isi Yeriko weib isub ne bo tumbigi isubari ne Yisas wonou
munon wuriimbigau eng nob munon yurau ar nob isumirei. Qen end
munon ger unum Bartimeus ur unum Timeus womag tuum end qenen tap
tog goant end bugab igo munon is qiroari mani yeisar qamb qiyo nomon
qurt wurinob qamb igoai. Eng ende igama ne Yisasb isumirei. 47Newo igor
engYisasNasaretmunonyara endeqamarari igubwot atagqambar: “Yisas,
ne Debit wonouwau tumbig, ye yetoubet ge.”
48 Ende qamb ara munon qei der taisi qamamir: “Qi wog,” ende taisi

qamamir eng wo me wagau. Sabar-sabar ab igoai. 49 Ende ara Yisas
igub naget qamar: “Munon eng nob qamarari yariner.” Ende qamara
wuri irab qamamir: “Yisas nemusierib qamb net qamb igo, mismisir
der isi.” 50Ende qamararimunon eng qand der nagetmingoan it neri
arir wogub Yisas qani isorei. 51 Isa Yisas gab qamar: “Ne ye mai yesi
qamb misir igan?” ende qamara munon eng taui qamar: “Barai, ye

mag, mai aba musub asiemin qiyo?” 52 Ne Yisas wonob qamar: “Ne
yet oabig yaran end mag bo asiemban,” ende qamara qen end qas
musub asi tap gab Yisas nob Yerusalem umo isumirei.

11
11:1-11 Yisasmunon baraitari warub Yerusalem isorei
(Matyu 21.1-11; Luk 19.28-40; Yon 12.12-19)

1Ne is-isi Yerusalem qani munai ginam ombur unum Betpage ne Betani
end isumirei. Munai ginam qani end ai qaur namOlibman aib igo end isub
qambYisaswonouwuriimbigaumunonomburwuriimurimagigit isumirei.
2 Isubari qamar: “An isubmunai ginam end bur dongi yeim ger tesimunorei
igama gab qand neri ba diarar. Bur eng munon ger erer me bugab qib
igamau. 3Ba diorub at igamarimunon ger animbag anqebi qamara gab eng
ete nob qamarar: “Munon aib sarau utab wogub qand bo imurima yariba
ende qamarari ne waga qand nob diarar.”

Yisas wai dongi erer bugab isub igoai.
4 Ende qamara ombur isub gamir eng bur dongi yeim eng tap goant et

ibiariamirei igama gab neri ba diorub at igamari munon qei ibag qamamir:
“Meimet bur eng nerimb at igoumon?” 5-6 Ne ombur Yisas qob qamar eng
taut wurinob qamarari ne wuri qamamir: “Uber batet irauar.” 7 Ende
qamarari ombur ba Yisast irab ne wurinou mi goan norumi wai dongi erer
endbigari Yisas ir ererbugamorei. 8Yisaswai ererbugab isub igamamunon
qebebi mi goan norumi tapet oramet qiyo nam uben boroumi oramet ende
abari erer isub igoai. 9 Isamunon yurau aib qei gigit isari qei qanam ende at
ba woboni isub igomismisir qamb amir:
Sig uber Qenu ininou munon baraitari ubersitara. Ininou Munon aib

maragansia yara.
10 Qoan Qenu Debit nonogursia in inoar igoa gas ende wo bo ende insi

igoriba. Munon aib wot sig-sig mommismisirar.
Ende ab toaubig mugurt nob isub igurei.

11 Ende at isi Yerusalem umo weib yarab ne Yisas Yuda wurinou inorou
munai aib eng mor isorei. Isub ne mi gugum mor igo eng gagt gab qibei
wogub ai gab-gab ago der wonou wuriimbigau munon yurau 12-eng wuri
nob bo yonam irabmunai ginam Betani end inemirei.

11:12-14 Yisas nam aragas qamat qamarei
(Matyu 21.18-19)

12-13End inemirei igo urigerma bo Yerusalem isub qamb isi qataben Yisas
minemb ne nam ger mugen qonut et igama gab ne qur ger miminet igo qi
qamb is qanamt qiter gin qamb asi qib-qibei qur ger me gab (qur bigau qen
ue) borusi mommisiringet ne 14nam eng nob qamar: “Ne qurme bigau eng
gab ne bomom-momqurme biginenei.” Ende qamarawonouwuriimbigau
munon qob eng igumirei.

11:15-19 Yisas inoroumunai aib tempel mor isorei
(Matyu 21.12-17; Luk 19.45-48; Yon 2.13-22)

15 Ende at wogub ne isi Yerusalem umo isumirei. Isi yarab munai aib
mor isumir eng bo is gamir eng munon ginam qei wurinou nomon qur eng
bear Yuda wurisab ne Yuda wurinou eng taui ba ende at igamari ibagarei.
Ne morogan qamb bear taui mi baub qamb nam qab erer bigeriamir eng
ten-ten biigimatar ne, 16munai mor end sabar mi bear taui baunor qamb
wurigitatarerei. 17Wuri gitatar newuriimbig qamar: “Qenuwonouqob eng

ete qura: “Ye munai eng wagari wonou qau igamamunon qei mor end isub
wuri yet simot yet igub igorubour. Ego an bo munai ar gas ba sumungasi
igoumon,” ende qamarei.

18Nemunon baraitari aibmon eng qoat igour eng neMoses qomon imbig
igour eng nob der Yisas eng qamara igub tap ger gab imbig Yisas waramune
uminer qamb ebetemir eng Yisas wonou munon banam gor wonou qob
qamara igub toat igour eng gor aib mom igamari gab ende ubune wot isub
aib qamb yogorun qamb wagomirei. 19 Ende at wogub ne Yisas wonou
imbigau yurau eng oromar Yerusalemwogub bo yaremirei.

11:20-26 Oau apand igo Qenu qebi qambmi apand bauboun
(Matyu 21.20-22)

20Yarab qataben inemirei igo itum der iri nam pik qurme big qamb Yisas
taisi qamar eng di gamir eng umerib qamb im gegeret isi durun qumomom
gegeret uburab igama gamirei. 21Ende di gab barim qas Yisas taisi qamara
igumir end Pita der qamar: “Barai, barimqas nampik e qur bomebig qamb
taisi qaman end gegeret igo e.” 22-23 Ende qamara Yisas taui qamar: “Ye
apand aninob quraum, an Qenu wot oabig ne an gor ai qaur ger nob ete
qomorunon eng, ‘nerer isub uyer yat end nag’ ende qomorunon eng ende
ebeiba. 24End ne ye ete aninob quraum eng. An Qenut mom oabig mi geret
qebi qomorunon eng, ar quraumon gas ende andariba,” ende qamarei.

25Neqamar: “AnQenut simot qamb igoneanmisir engmunongerqomon
boru anit ebinerei igama an bowot qamarar: “Ne qomon boru yet aban eng
ye nasi wogoum,” ende abari ne aninou qomon boru eng gor tain Qenu tat
erer igoengwobiruet ariramba. 26Aanmunongerqomonboruanit ebeiner
eng me nasi wogunon eng aninou Tain qite igo eng wo bo aninou qomon
borumaigas me biruet ariraminerei,” ende qamarei.

11:27-33 Parisi Yisas nob agunub igurei
(Matyu 21.23-27; Luk 20.1-8)

27 Ende qamb ne bo isi Yerusalem umo isub ne isi inorou mon aib eng
mor isumirei. Isari nemunon baraitari aib-aibMoses qomonne qomon qei-
qei imbig igour eng Yisast yaremirei. 28 Yarab qamamir: “Ne your nonob
qamara qomon eng ebet ne barim qasmunonmi taui baub igamari orotoar
ariramonei?”

29 Ende qamarari ne Yisas qamar: “An ye yeqebi quraumon eng ye dibes
meqemerinei. Ye qobengqi igoriba. Anger yeqobeng taui yenobqamarari
igub eng ye qob dibes aninob qemeribam. A ye qob qeemben taui me
qomorunon eng ye dibes me aninob qemerinei.” 30 Ende qamb ne qamar:
“An Yon ya obotar igoar eng wo sarau baab qomon ebet igoar eng your
nonogursia ebet igoai? Ye eng quraum eng taui qamarari igub?”

31 Ende qamara ne wurinou qob-qob qamamir: “In ete qomorun eng,
‘Qenu Yon nonogursia ebet igoai,’ ende qomorun eng wo ete qemeriba:
‘An meimet qamb eng nasiamanei?’ ende qemeriba,” 32 A ete qomorun
eng ‘Yon wonou misirt sarau barei,’ qomorun eng, munon qei der Yont
Qenuwonou qobmunon qambwot igub igour eng der ininob yogurubour.”
Wurinou qob-qob ende qamb igurei. 33 Ende qamb wogub ne Yisas nob
dibes qamamir: “In qanam sir me imbigoun, your Yon ya obotar igoar eng
imurima sarau ende at baab igoai qi?” ende qamarari ne Yisas bo qamar:
“An eng me qamarari gab ne ye gor your yiimurima sarau ende at baab
igoum qi eng gor dibes me aninob qemerinei,” ende qamarei.

12
12:1-12Mit big qob, munon qangiri wainman qoat igurei
(Matyu 21.33-46; Luk 20.9-19)

1 Ende qamb wogub qob ger mit big wurinob qamar: “Munon ger wain
man suab youn big wogub uborei. Ubub neman end tumun ger goaneterei,
wainqur arira ba end gumat igorin qamb. Nemonqomourt ger end igoman
qoat igorin qambmindaterei. Ende at wogub nemunon qei qoat igo ne qur
biga baub wurisab mi taui baub igoarar qamb wuriimbig wogub wo ginam
pa iua igoai. 2 Ende igama ne qen geret wain qur miminetra ne qob igub
munon ger imurima wain qur baib qamb munon wonou man qoat igour
end isorei. 3 Isa engmunonman qoat igour eng der baab bawarambwogub
imurimari wain qur me baiau, ar irarei. 4 Ende iroa gab ne man ur eng
munon ger bo wain qur bai qamb imuriamorei. Eng gor baab waramb tari
omboipi wagari ar irarei. 5 Ende gab ne bo munon ger imuriamorei. Eng
mom waramb mumusiari me iroa gab ne bo irou wuriimurima isumirei.
Isumir eng gor ende, qei igaramari umumirei, qei gogorau wuriwagomirei.
6Ende abari ne man ur eng sarau bataumunon ger ue, wonou wau ten gari
qas nob igo qenunget igoai. Eng bo imurimb qamb qamar: ‘Yonou wau ten
e imurimine isa gabmai endeme siorunor qiyo,’ qamb imurima isorei. 7 Isi
weib isa gabwurinou qi qamamir: “Wa,munon eng igoi qen geret ur uma ai
ewo baiba. Wagariwaramune uma ai e ininou baun.” 8Ende qambne baab
waramari umorei. Uma nemumun ba younam ag ariramirei.

9Neqamar: “Wau eng ende abariwauurmaimisir igiba? Wo ende igub is
munon eng wurinob yogub igaramba. Igaramb ne wonou man eng munon
qei wurit wegiba.”

10Ende qamb qamar:
An Qenu qob wepep goant igo eng aninou qoyam eng. ‘Sarau munon mon

mindaub qamb nomon bigunor eng gab uber ue qamb at ariramirei
igamaQenuginer enguber gabbaqorenunatari gas endenagsiamon
eng mom nonogureteriba. 11Munon Aib sarau eng aba dibenara in
gaun eng sig uber, wonouwes ar,’

ende qamarei.
12 Yerusalem munon baraitari aib-aib eng Yisas qob eng qamar eng wuri-

nomi qomon ebet igour eng wurit big qamara igub wugumirei. Qen
end Yisas baab tourimb ebetemir eng munon yurau qei Yisas qob
qamara igubqenunget toat igour engwuri der yogurubari gabwogub
qoamirei.

12:13-17 Gabman nomon qur bigau eng
(Matyu 22.15-22; Luk 20.20-26)

13Ende iua ne qen geret Herotwonoumunon yurau qei nob Parisimunon
qei nob wuriimurimari Yisast yar qob qei warigesi qebimune wo Rom
gabman a Yuda qomon wurit qob isi qamara igub qamb diamirei. 14 Diab
qamamir: “Barai, in gugumniimbigoun. Neqobapandqasqamb igoan. End
ne nemisir ger igama gab eng qem. NemunonQenu qobwurinob qamarau
tari endqobwabi germeqem, qob tog gari qem. InRomgabmanendnomon
qur arir igoun eng bo maigas obouboun? Qomon eng toat ende obouboun
qiyo, woguboun?” (Eng ete: Yisas nomon qur bigau eng song wagar ende
qemeriner eng Rom gabman wot misiringet ba tourimbour, a nomon qur
bigau eng song ende abar ende qemeriner eng Yuda munon wot misiringet
ba sumungasiorubour.)

15Endeqamarari ne Yisaswarigesimirimot qamb igour engqowuriimbig
ne qamar: “An ye yewarigesi igoumon ne? Ende gab eng nomon qur ger

ba yarari gine.” 16 Ende qamara ne nomon qur ger utari ne ba wuri sirbig
qamar: “Nomon qur e your wonou unum qugur nob et igo?” Ne wuri
qamamir: “Rom munon aib Sisar eng wonou unum qugur nob igo.” 17 Ne
Yisas der qamar: “Ende gab eng gabmanwonou eng wonou sir utar, a Qenu
wonou eng gab wonou sir utab ende abar.” Ende qamara igub borumisir
igumirei.

12:18-27 Sadyusi umb der bogomau end Yisas qebiamirei
(Matyu 22.23-33; Luk 20.27-40)

18 Ne munon yurau qei Sadyusi qamb igour eng wuri der, ‘munon ger
uminer eng bo me der bugeminerei qugur nob mom umb igo,’ ende qamb
igour. 19Munon yurau eng wuri diab Yisas nob qamamir: “Barai, Moses init
qomon ete gumaterei. Munon ger wonou ubeni wau ger me baiau igama
wo uma gab eng umour qiyo umom yamangar qindou eng baia ne wot wau
misinamder isinerengmunongigituminerengwonouwau.” Endeqambne
qamamir: 20 “Ende gas ende munon ger wau 7-ende igurei. Ne wonou wau
qamar eng irub bauor eng wau ger ue igo umorei. 21Uma ne umour bo irub
qindou eng baurei, bauor engwo gor qen piten nob igowogub umorei. Uma
ne wau qag wo bo baurei, eng gor umorei. 22Ende at is-isi wau isar eng gor
bauor eng wo gor umorei, wau ger ue. Munon eng mom ende umb uburari
ne yamangar eng gor umorei. 23 End ne mai qiyo, qen geret munon eng bo
der bugomunor eng yamangar eng your bo baiba? Nemisir maigas?”

24 Ende qamarari ne Yisas qamar: “An Qenu wonou qob a wonou gagam
eng an qoyam ue igo qob soagensi ende qamb igoumon a? 25Munon gugum
der bugomunor eng qibaiau qomon eng bo bais me igorinerei. Wuri moi
yorou ar enger gas ende erogori igorubour,” ende qamarei.

26 Ende qamb ne ete gor qamar: “Sadyusi an munon bo der bugomunor
end misir qebebi igub igo qamb igoumon. Moses qoan amug qib igo nam
germut qarub di igama gar eng qob suarime igub igoumon? Qen endMoses
mienggeaneQenuetenobqamarei: ‘YeAbrahamaAisakneYekopwurinou
Qenu eng ye igoum,’ 27 Ende qamb qamar: “Qenu munon qoan ombur gari
wuri unumar qamar eng qanam eng ete: munon umburiamir eng ne igom
igour eng Qenuwo oroar ne qenen igoriba, endwurit misir igub qamar eng
anmisir soageni igub igoumon,” ende qamarei.

12:28-43 Qenuwonou qomon gigit eng
(Matyu 22.34-40; Luk 10.25-28)

28 Sadyusi qob eng qamarari ne Yisas taui wurinob qamara imbigau
munon ger igor eng wotrama igub ne diab Yisas nob qamar: “Qenu wonou
qob erobon end qomon irou igo eng meimi qomon eng wuritanamima?”
29 Ne Yisas taui qamar: “An Isrel munon iruges big igar. Qenu eng gari qas
ininou munon aib. 30-31End ne an wot oabig qenunget igoarar. Qomon eng
quraumeng qamart igamane bo ger eng ete: nonou gitgoan qenunget igoan
gas ende gari qas munon qei wuriqenungar. Qomon qei qomon ombur eng
quraum engmewuritanamiminerei.”

32Ne imbigau munon eng Yisast qamar: “Barai, segagam quran, in Qenu
gari qas igo eng ne quran eng, ger ue.” 33End ne Yisas qob qamar engwo bo
toat qamar: “Io, in gugum wot oabig qenunget ne ininou gitgoan qenunget
igoun gas ende munon qei wuriqenungarun. Ininou qomon wes-wes, wai
waramb ininouqomonborubirogonimounqambmutetwabqiyoatri igoun
eng gormi aib, ego ne qomon see quran eng qomon eng gagar atri igoun eng
wuritanamima.”

34 Munon eng mom ende qamara Yisas igor eng uber gab ne wo der
munon eng nob qamar: “Ne Qenu wonou yurau end igorib qamb at igoan.”
Yisas qob qei ende qamara munon qei igub bo qebi gub etemir eng yari
wugumirei.

12:35-37Mesaia qanam end Yisas wuriqebi qamarei
(Matyu 22.41-46; Luk 20.41-44)

35 Yisas inorou munai aib end igo ne munon yurau aib eng wuriqebi
qamar: “Qoan qob ger igama imbigau munon inimbigumir eng ete: Qenu
qoan munon aib init imurimb qamar eng Debit tumbigi end darimba. Ego
werei maigas Debit tumbigi end darimba? 36 Eng Qenu wonou Igomurur
uber eng qoan Debit imbiga ete qamb gumaterei:
Munon aib Qenu eng wo yonou munon aib wonob ete qamarei: Ne ubere-

gent bugab igama igoi qen geret ye nonou munon qarau wurisierine
wuri gugum nonou qeretutnob eng gab net yari uma isubour.

37EngDebitmunon Isrel oroar igoribaqamar engyonoumunonaib. Engwo
munon aib qamar eng bo maigas wau qomour gas wariba?” Yisas qob eng
gagar endewurinobqamaramunonyurauaib eng iguboauuberburemirei.

12:38-40 Qomon imbigaumunon qomon biisitet igour
(Matyu 23.1-36; Luk 11.37-54; 20.45-47)

38 Qob eng ende wurinob qamb wogub bo qamar: “An imbigau munon
qei wuri ete at qirunor end imbig igoarar. Munon qei inimbagaiar qamb
mi goan degen-degen qumani munon qiumuni igamari magqurt end qib
igorubour. 39-40Ne qei inorou munait end is nam qab uber-uber wurinosi
bugombour. Ne mi aib at nub igamari wuri is munon magqurt end bugab,
ne qei yamangar qindou end Qenu qebi qamb qob degen ubumot bisub
igorubour. Eng wuri gag inimbagaiar qamb ende ebet qib igorubour.
Eng wuri gag ende ebet ne munai qamb nomon qur mom baub ugeari
wuri ar igorubour. Eng ebet igour end Qenu ibag taui qamb sig mom
wuriquguragsieriba.”

12:41-44 Yamangar qindou ger nomon qur sasam bigorei
(Luk 21.1-4)

41 Yisas ende qamb wogub ne inorou munai mor nomon qur big igour
qani end bugab igo ibagar eng munon yamangar nomon qur aib-aib Qenu
wonou sarau end ba yar ariramari ibag igoai. 42 Ibag igama ne yamangar
qindou ger nomon qur mian nob qomourt eng ombur-ombur gari ba di
arirama garei. 43Gab wonou wuriimbigau munon yurau end wurit qamar:
“Segagam aninob quraum, munon nomon qur qebebi ariramour eng tau
wurinou wogour, igama mi taui ba nubour. 44 A yamangar qindou e ende
ue, gari igemerei eng mom moan wasit ariramar eng. Bo ger igama mi ba
me ninerei, end ne munon nomon qur qebebi ariramoun quraur eng wo
wuritanamima,” ende wurinob qamarei.

13
13:1,2 Yisas tempel bapamiomunor end qamarei
(Matyu 24.1-2; Luk 21.5-6)

1 Yisas inorou munai aib eng wogub qoa ne wonou wuriimbig igoar
munon eng ger der Yisas nob qamar: “Barai, mon aib e ge, nomon aib-aib
e maigas bemeni big mindatemirei, sig uber ar.” 2 Ende qamara Yisas nob
qamar: “Mon aib nausi mindatemir eng gab qoaguruiman? Eng qen geret
ar bapamimari nomon qamb eng gagar der ag oum inumetri igoriba.”

13:3-13 Qugurau irou yariner end Yisas qamarei
(Matyu 24.3-14; Luk 21.7-19)

3 Ende qamb wogub ne iri ai qaur nam Olib man nob end iramirei. Irab
Yisas bugab igo Yerusalem inoroumon aib eng asi gab igoai. Ende igama ne
wonouwuriimbigaumunon 4-ende, unumPita Yems ne Yon ne Andru ende
wot yarab qebi qamamir: 4 “Qen mait mon aib eng ombombanetorubour?
Ne gor munai eng ende ebeiba Qenumi maigas insirbiga in imbig igumune
mi eng dibenara guboun?”

5Ende qamarari ne Yisas wurinob qamar: “Munon qei anmurimarubour,
an qoyamet igoarar. 6Qen geret munon ar irou diab ete qomorubour, ye, ye
gari munon eng qamarari igub igoumon eng Qenu yiimurima anamar irib
qamb doroum. Ende qambmunon yamangar irou anmurimarubour.

7 Ne gor igunon eng munon ginam-ginam aib qamb yogurubour. Ende
abari anqob toau igubqietmeyarimar, qen sindomundeng seqiren igoriba.
8 Ne gor ai aib qamb uyab ne ginam qei qunumber qent igo aib qamb
minemb umb ende ebet igorubour. Mi eng gagar dieriner eng yamangar
qugurau igo qoaib qamb mogisqeret aruab igo gas ende oboubour,” ende
qamarei.

9Ende qamb qamar: “Aninou gor imbig igoarar, Qenu wonou sarau baab
qib igamari anba sarau qenen andab a wonou unum qamb qib igamari
qen end mor isub aningaramb mi qob eng ansiorubour. Ansi ne anba bis
gabman qiyo kaunsel munai mor end bisub sarau qenen andarubour. Eng
obounor eng yonou munon qarau eng ende ansiourbour. Ende ansiarari
gab eng an qob imbig munon aib eng wurinob qamarar.” Ende qamb ne
qamar: 10 “Yonou qob uber eng qomorunon eng is munon ginam gugum
igub ugeari ne qen sindomund yariba.” 11Ne gor qamar: “Ende ansi ne an
yemomyiimbig igoumonendanbagabmant anamar isubqobmusitarubari
gab andaragabmeabar, qobmusub imbigwurinobqamarar. Qen endQenu
ne wonou Igomurur eng animbiga qomorunon eng wuri qob song-song
qomorunor eng anmisirtme igorinerei. 12Qenboru eng yariner engmunon
ger wonou umour qiyo umomt me iginerei, ar mot gabmant isub duimari
ne sarau qenen utab ne waramari umiba. Ne wau ur ger waut me iginerei,
ne munon wau ger wonou ur unor wurit me iginerei. 13 Ne munon qei
animbogounor eng yonou yuraut igamari animbag eng anqarausiorubour.
Mi eng gagar gugum ende yara nemunon qeimi endmewot uburab isunor,
yet mom igub igorunor eng Qenu wuriqubeima bebereg igorubour,” ende
qamarei.

13:14-23Mi sig boru eng dibeneriba
(Matyu 24.15-28; Luk 21.20-24)

14 Ete gor qamar: “Mi boru aib ger inorou munai mor end deara gab an
ai Yudia eng wogub iua yar ai qaur end irab igoarar. Meimi munon qob e
wanunger gab eng qanammusub imbiginer. 15-16Mor isub igo gabqiyo ar ag
bugab igo gab eng bomor isub qiyo irabmi baub qambmisir me igar. Qand
wogub iuar. 17 Ne yamangar qurag igo qiyo wau se ba inau utab igamari
qen eng yariner eng wuri borumisir igubour. 18 Ende gab eng an Qenu wot
qebi qamarari qugurauengyaderinerqenenganitmeyarinerei. 19Qenend
munon irou quguragetorubour. Qugurau a qomon boru qoan gab igoun eng
ne see gab igoun eng nobmi aib ue. Qen end qugurau eng yarabmomubura
ne bo sabar qugurau ger eng gas ende me anit yarinerei.” Ende qamb ne
qamar: 20 “Qen eng Qenume pitensieriner engmunon ag gugummomumb
uburubour. Eng gab newonoumunon yurauwurimaribigor engwurit igub
qen eng pitensieriba.”

21 Ne bo qamar: “Munon qei der anit ete qomorubour: Qenu munon
anit maribigor eng anubersierib qamb darab end igo.” Ende qamarari gab
an igatar wagar. 22-23 Qen end munon qebebi der in qoyam munon qiyo
anubersiau munon qamb dibent anwarigesi sarau wes-wes baab abari an
ibag eng segagam qi qamb Qenut igub igoumon eng wogunon eng qoyamet
igoarar. Eng ende obounor eng Qenu wonou yurau eng gor misir qebebi
igunor eng yonou qob mom musub wot oabig igorunor eng wuri uburab
me isunorei. Qen boru eng yariner qamb an mom qoyamet igoarar qamb
animbigoum eng.”

13:24-27 Qen ger gabMunangit wau deriba
(Matyu 24.29-31; Luk 21.25-28)

24 Ende qamb ne qamar: “Qen boru eng yariner eng uburib pisia worom
me asieminerei, inaun gorme gunanei, 25ne tapai qamb eng nerer deriba, a
tat ai qamb eng gugum uyab undounder uburiba. 26Mi eng gagar ende aba
gab igamari Munangit wau eng waber ten dara begen qiribiten guboumon.
27Endeaba gunoneng engerwuriimurimamunonginam-ginam isubyonou
munon yurau eng sir-sir oromar diorubour.”

13:28-31 Nam aragas end imbigun
(Matyu 24.32-35; Luk 21.29-33)

28 Ende qamb qamar: “Namt big qemerine igar, an togun wara gab eng
ai sigenimba ende qamb igo gunon eng qeemben ende di igo. 29 Eng gas
ende, qen pi bura eng qugurau eng gab igamari qen eng dieriba. 30Munon
yamangar se igom igour eng qeimeumbuburunorei igamaqen engdieriba.
31 Ende ebet ne ai tat nob bo me igorunorei, mom uburubour, a yonou qob
tau ger bais me uburinerei,” ende qamarei.

13:32-37 Qen eng yariner engmunon ger qoyam ue
(Matyu 24.36-44)

32Qob eng ende qamb wogub ne qamar: “Mi eng gagar diorunor qen eng
munon ger qoyam ue. Qenu wonou munon yurau wo qani igour eng enger
engwuri qoyamue, neyeQenuwonouwau tengor yeqoyamue, tainwonou
gari qas mi gugum gumutumaieminer eng imbig igo.

33 In gugum qoyam ue end ne an qenen qoat qoyamet igoarar.” 34 Ende
qamb qamar: “Qob germit big qemerine igar: Munon ger ai pa qoaib qamb
sarau qerei wonou sarau munon gari-gari wuriimbig wogub qorei. Qoaib
qambgernobqamara tendmomqoat igamaboyar ginqambqamarei. Ende
atwogub isorei. 35Eng gas ende anmom imbig pisi igoarar. Mai qiyo, ai gab-
gabqiyo itumwobonderiniqiyo,maiaiuter tububdearaqiyoaurigerubura
qiyo. 36End ne an song ar igamari ye qand derine an gegirunon qamb ende
qemerine imbig igoarar qamb quraum. 37 Ye aninob quraum eng munon
ginam-ginam gor igub imbig pisi igorunor,” ende qamarei.

14
14:1,2Munon baraitari Yisas waramb qamb qob nausiamirei
(Matyu 26.1-5; Luk 22.1-2; Yon 11.45-53)

1Qen endmunon baraitari Qenumunai qoat igour eng nobMoses qomon
wuriimbig igour eng nob qiumuni qamb tap ger gab Yisas baab waramb
qamb ebetemirei. Munon soro ar igunor qamb wabi ebetemirei. Wuri mi
bingen qamb Yerusalem end at nub ebetemir eng qen ombur-ombur gari
igoai. Munon gugum is end qiumunimunor end, Yuda wuri mi bingen eng
at nub igour eng ete qamb igour: “Qenuwonou yurau enger eng tain qoanb

me igaramau end mismisirun,” ende qamb igour. Mi eng nub igour eng
mani parau yis ue ar tor nub igour. 2 Munon baraitari aib eng qiumuni
ete qamamir: “Mi niau qent munon aib qamb qiumunimunor qen end
Yisas baab waramb qamb oboun eng munon qei ininob yogurubour,” ende
qamarei.

14:3-9 Yamangar ger welya Yisas tari imwot igiamorei
(Matyu 26.6-13; Yon 12.1-8)

3 Qen end Yisas wo git Betani ite munon qoan iam qarat nob igoar eng
unum Saimon eng nob igoai. Ende igo mi nub igamari ne yamangar ger
welya buturt igoar eng qogom sig uter maieng (nomon qur aibt baub igour)
eng ba yar-yar it omboat Yisas tarit wot igiamorei. 4 Ende aba gab ne
munon qei misiringet wurinou qob-qob qamamir: “Welya eng nomon qur
aib, eng ar meimet isi biigi igo. 5Waga munon wurisab nomon qur K300-
ende taui ba in bo mani gab ba munon minemb igour eng wurisau ue?”
Yamangar ende mindigar qob wot qamb wogub dibes qamat qamamirei.
6Ne Yisas wurinob qamar: “Wagari, yamangar eng yet igub yeubersi abar
eng. Meimet qamb qamat qamb igoumon? 7 Aninou misirt munon boru
wuriubersiorub qamb eng ende abar, ego ye bo qenen me aninob igorinei.
8Yamangar eyeumibamendnewonouwelyaendyemirorisababa. 9Endne
segagamaninobquraum: Qobubereanimbigoumengmunonginam-ginam
isub wurinob qamarari yamangar yet qomon uber abar eng gor munon
yamangar gugummusub igunor,” ende qamarei.

14:10,11 Yudas Yisas duimb qamb qamarei
(Matyu 26.14-16; Luk 22.3-6)

10-11 Qamara wogub ne Yisas wonou imbigau yurau munon 12-eng ger
unum Yudas Iskariot eng der munon baraitari Qenu qomon qoat igour end
wurit isub Yisas dui qamara igub borusi mom mismisiramirei. Ende at
wogubwo nomon qur uber bainer engmaribigumirei. Ende abari ne Yudas
tap sarog gab Yisas mirimausi imurimine waramar qamb qanam bigorei.

14:12-21 Yisas wonou imbigau yurau oromarmi norei
(Matyu 26.17-25; Luk 22.7-14; Yon 13.21-30)

12NeqenqamartPasovaendmiaibqambatnunorendwai sipsipwaramb
arsi igurei. Ne Yisas wonou imbigau yurau eng yar Yisas qebi qamamir:
“In is munai eret mi arsioruboun?” 13 Ende qamarari ne wonou yurau end
munon ombur wuriimurimb qamb qamar: “An ombur ginam aib end weib
isub gunon engmunon ger ya garan togor isub igama gab eng nob isar. 14 Isi
yarabwonoumunaimor isiba gab eng an ete nob qamarar: Ininou imbigau
munon eng init ete qurai: munon ger gab nob qamararimunai animbigami
end arsi igo wonou wuriimbig qib igo yurau eng nob mi end niba. 15 Ende
nobqamarari newoanamarmor isubmunai tumbigi ger erer eng ansirbiga
ne an mi end arsiarar. Munai tumbigi eng sarog munon qebebi bugab mi
niau uber igo.” 16 Ende qamb ne ombur wuriimurima gigi Yerusalem umo
isumirei. Isub gamir eng Yisas qob qamar gas ende gab bo me abau, ar end
mi arsi igurei.

Yisas wonou imbigau yurau oromarmi nub igoai.
17 Arsi igamari ne worom nerima Yisas wonou yurau tau eng wuri nob

isub ombur mi arsi igour end isumirei. 18 Isub erogori Yisas nob bugab mi
numirei. Mi nub igo ne Yisas der qamar: “Erogori e bugabmi nub igoun eng
erobon ete ger der isub munon qarau wurinerub dieriba.” 19 Ende qamara
newuri borumisir igumirei. Igub gari-gari der Yisas nobqamamir: “Your, ye

qiyo?” 20 Ende qamb bisari Yisas der qamar: “Munon eng ye nob ombur mi
nuboun eng.” 21Ende qambnewonomit qamar: “Qenumunon qeiwurinob
qamaraqobqoangumatemir engMunangitwau toat ende siorubour. Engye
Munangit wau endmunon germunon qarauwuriimbiga yanambour. Ende
yesi igamari qen geret Qenu tauimunon eng sig borusi quguragsieriba. End
ne munon eng unor set baia umb igo ende qi eng qugurau eng me ga qi,”
ende qamarei.

14:22-26 Yisas borumisir igorei
(Matyu 26.26-30; Luk 22.15-20)

22Ende bugab mi nub igamari ne Yisas mani parau ger ba Qenu qamb ne
boroumi wurisab qamar: “An ba niar. E yonoumin.” 23-24 Ende qamb ne bo
wain ya ger qogumt wari Qenu qamb wogub wurisab qamar: “Ya e yonou
qeru, anbaniar. Qerueyet isar engmunongugumwuriubersieriba. Yeqeru
e isar eng Qenu qoan qamb nausier eng mom irimanima. 25 Ye ete aninob
qemerin: wain ya e ye bo sabar me ninei, igoi qen geret Qenu wonou bibis
biga ne wain ya bubun bo nibam.”

26 Ende wurinob qamb wogub ne uru wab wogub ai qaur nam Olib man
aib igo end iramirei.

14:27-31 Pita Yisas weginer end qamarei
(Matyu 26.31-35; Luk 22.31-34; Yon 13.36-38)

27End irab ne Yisas wurinob qamar:
Itumorama an gugum yet misir me igunanei, yewogub qoauboumon. Qoan

Qenu munon Sekaraia nob qamara gumater gas ende. Ete qamarei:
Wai sipsip oroar igo engwaramine newai git eng yari bunumban iua
uburubour.

28 Ende qamb ne bo qamar: “Ye umine tain bo yemenima igom der bugab
gigit ya tai Galili end isub igimine an qanam yaruboumon.” 29Ende qamara
Pita der qamar: “Eng ende aba qei apand newogub yari qoounor qiyo? Ye
eng segagammenewogub qoainei. 30Ende qamara Yisas bo der nob qamar:
“Git eng ende quran ego qen ombur gari ende ne yet ete qemeriban: munon
eng ye sir ue, ende qamb iginen eng teteri qarig qen omburt eriba.” 31 Ende
qamara Pita bo der gagam ar qamar: “Apand nonob quraum, in ombur ar
umuboun, me nowabi qemerinei, sig ue.” Ende qamara ne yurau qei eng
der Pita qamar gas ende gari nob qamamirei.

14:32-42 Yisasman Getsemani end Qenu qebi qamarei
(Matyu 26.36-46; Luk 22.39-46)

32Eng ende qambwogub ai Getsemani end isumirei. Isub ne Yisas wonou
wuriimbigau yurau engwurinob qamar: “An ete igamari ye qirat isubQenu
simot qamb gab.” 33 Ende qamb isib qamb Pita ne Yems Yon ende wurimar
isorei. Is qataben oau mom borumisir igub wogub munon ombur gari eng
wurinob qamar: 34 “Yemomborumisir igubnemomyari umibmisir igoum.
An ete igo qoyamet igoarar. 35 Ende qamb ne ete wuriwogub wesopur
qitat end irab oau uiebig inab ur simot qemerine tap gab yewabiom qamb.
36 Ende irab ur nob qamb qamar: “Tain, ye mom borumisir igoum, oau
yemeinsi. Yauyeriri boruqogumteniqamaragabengnini. Engyearneqebi
quraum. Nonou qenungau qas.”

37 Ende qamb wogub yar ibagar ego munon ombur gari eng qoan naat
inemirei igurei. Ende ibag Pita nob qamar: “Saimon, nemeimet inab igoan?
Bais ig-ig inau ue?” 38 Pita wonou sir ende qamat qamb wogub, bo soroi
qamar: “An qoyamet igo ye Qenu simot ab qib igoum eng an gor ende
abar, inab igo qomon ger yara mai obouboumon? Git eng aninou misir

eng ye yetaut ebeini qamb abar eng aninou git goan eng anquguragsia ebet
igoumon.

39 Ende wurinob qamb wogub bo isub ur simot arei. Qob gigi qamar gas
ende bo nob qamarei. 40 Eng ende qamb wogub bo yar ibagar eng wuri bo
naat inabuburemirei,mungamsig borusi igara inab igurei. Ende yar ibegea
qob ger me nob qamarau.

41 Ende ibag wogub bo is Qenu simot ab wogub yar ibagar eng gor ende
sig at igurei. Ne wurinob qamar: “An mungam mom inoumon eng qen
boru qamb igoum eng munangit wau booub qamb diaur quma. Munon
yimirimotyebanamsiaumqambatqiriner engyeyebaabmunonboruwurit
yiimurimb qamb dia. 42Der bogomari isub gun,” ende qamarei.

14:43-50 Yudas Yisasmunon qarauwurit imuriamorei
(Matyu 26.47-56; Luk 22.47-53; Yon 18.3-12)

43Nemunon baraitari Qenumunai qoat igour eng neMoses qomonwuri-
imbig igour engnemunonbarai-barai qei dermunonyurauwuriimurimari
qauri qemi ne qombuni ba diamirei. Eng Yisas wonou wuriimbig qib igoar
engmunonger isuor engunumYudas. Womunonyurauwurineri badiarei.
44 Dierib qamb wurinob qamar: “An ye qas yegab igoarar. Irab wo qani
isub ubent baab ebine gab ne eng qamb diab baab nob yarun,” ende qamb
wurinob diarei.

45 Yisas wonou wuriimbigau munon eng ende wurinob qobub igama
Yudasdiabqamar: “Barai,” endeqambubentbarei. 46Beagabmunonyurau
aib eng yar Yisas bamirei.

47 Ende beari gab wonou wuriimbigau munon ger der qasuri beneri
munon aib ger wonou sarau betet igo munon eng iruges ig soaburamorei.
48 Ende aba ne Yisas munon qarau eng wurinob qamar: “Mai, ye mi urim
anit nub igumei igama yanamb yourimb qamb qombuni ba diaumon? 49Ye
qenen Qenumon aib end erogori igomunon qei wuriimbig igoum ego ende
yesiau ue, mai at igumanei? Qob qoan gumatemir eng see mi git gaun eng.”
50 Ende qamara wonou wuriimbig qib igoar eng wogub qoamirei. 51-52Ne
Yisasmot isariwaumoi gari qasmi goanqumaniwogubwurinob isub igoai.
Isub igama gab baab birupesimari qoa wogubmi goan qas wot beasi baiari
wo git itum end ararau qi qorei.

14:53-65 Yisasmot kaunsel wurit isumirei
(Matyu 26.57-68; Luk 22.54-55, 63-71; Yon 18.12-14, 19-24)

53 Yisas bis munon baraitari Qenu munai qoat igo eng wonou munai end
isumirei. End isa ne munon uru wab qomon qerei igour eng nob qomon
imbig igour eng nob yar qiumuniamirei. 54Qen end Yisas nob isari Pita gor
worotoar isuor eng wo mugenderi igoai. Igo ne bo qi isi Yisas nob igour
munai eng qani end munon qei tend qoat igour eng wurinob mut qoariget
igoai.

55 Ne munon aib-aib eng Yisas qob ger mai qamara igub igurei qi eng
bo ende qamb musub waramb qamb wurinou qob suab igurei. 56 Ende
qamarari ne munon qei der naget wurinou misirt gag-gag qamamir eng
wurinou qob qamamir eng qeemben ger me qamarau. 57Ne qei der misirt
qetopur wot big qamamir: 58 “In igumin eng ete qamarei: ‘Inorou munai
aib eng munon ubent mindatemir eng ye bo bapami qen ombur gari ende
mindat boopurambam. Qenu munai mindain eng wonou wes, munon ger
ende me mindainerei.’ Ende qamar eng mai qiyo?” 59Munon qei der Yisas
qob eng metes wot qamamir eng qei der ende ue qamb qob ger metes wot
qamamirei.

60 Ende qamb at igamari munon aib eng wobont der naget Yisas qamat
qamar: “Munon qebebi ne qebi quraur eng ne ger taui me wurinob qemer-
inenei ii? Ne qob ue e?” 61 Ende qamar eng Yisas qob ger me nob qamarau,
urisinub igama ne bo qebi qamar: “Maigas, ne munon Qenu in Yuda boru
igumune init niimurima der inubersieriba qamb nemaribigor eng, end ne
ne Qenu wonou wau ten qiyo?” 62 Ende qamara Yisas qamar: “Eng gari
nonou quran eng. Qen geret Munangit wau gunon eng Qenu uberegent
bugab igo neQenuwonou gagameng yet isa ten derine guboumon.” 63Ende
qamaramunon aib Qenumunai qoat igo eng igub borusi mom outet wogub
mi goan nob boobur arir wogub ete qamb ar: “Munon ger bo sabar qob ger
me qemeriner. 64 Qenu qob soagensi qamara mom diban gugum igoun e.
End ne qob qamb wot mai sioruboumon?” Ende qamara ne gugum uben
bemeni qamamir: “Munon eng Qenu qob isi qurar eng gab mom umb qas
weginer.”

65Neder nogumorwot tumiamir, a qei dermag taisimi goant touriwogub
ne waramb wogub bo beasimetet qamamir: “Ne qoyam end your nanamai
qi eng sir gumat qamara gun e?” Nemunon eng oroar igour eng dermataisi
waramb gab qiyo ende-ende atri igurei.

14:66-72 Pita Yisas, ye qoyam ue qamarei
(Matyu 26.69-75; Luk 22.56-62; Yon 18.15-18, 25-27)

66-67Ende ebet igamari ne Pita wo ag end naget mut qoariget igoai. Igama
ne Qenu munai qoat igo munon aib eng wonou sarau yamangar eng Pita
qani yarab nan gab qamar: “Ne gor Nasaret munon Yisas eng wonou
yurau qii?” 68 Ende qamara ne Pita der qamar: “Ne qob quran eng ye
me imbigoum.” Ende qamb ne iua is qonut iret naget igama ne teteri
qamar arei. 69Ne yamangar eng munon qei wurinob qamar: “Wa, munon
qira Yisas wonou munon ger yarai igo qii?” 70 Ende qamara munon eng
gab ebetemir e Pita bo qamar: “Apand quraum.” Ende qamara wuri der
qamamir: “Git ende, ego ne qob qamaramindiramgoten igoun eng neGalili
munonmindiram goten gas ende igoun.” 71 Tandari ende qebi igamari Pita
misiringet qob isi qambwurinob qamar: “Segagam, munon eng quraumon
eng ye sir ue.” 72 Ende qamara teteri bo arei. Ara ne Pita Yisas qob qoan ete
nob qamar engmisir igorei. “Ai urigerembpisia teteri qen omburt ara ne ne
der qen ombur gari ende yete, ‘munon eng ye qoyam ue’ ende qemeriban.”
YisasqobengPitanobqamarengqenendmisir igubwogubborusi eab igoai.

15
15:1-5 Yisas bomot Pailat wot isumirei
(Matyu 27.1-2, 11-14; Luk 23.1-5; Yon 18.28-38)

1 Ende at igamari igoi urigeremb pisia ne munon baraitari Qenu munai
qoat igour eng nemunon qomon qoat igour eng ne Yudamunon aib-aib eng
endeYisastqobqambnausiwogubuyortuben touriwogub imurimariPailat
wot isorei. 2End isa ne Pailat Yisas qebi qamar: “Ne Yudamunon yamangar
gugum wurinou baraitari gigit igoan eng ne qiyo?” Ne Yisas qamar: “Wo
mai, nonou gari quran eng, ye munon eng gari,” ende qamarei. 3 Qen
end munon Qenu munai qoat igour eng Yisas qob meten wot qamamirei.
4 Ende qamb abari ne Pailat Yisas bo qebi qamar: “Maigas, qob qebebi
neborusiorub qamb nenet meten qamb igour eng ne ger taui me wurinob
qemerinenei i?” 5 Ende qamara ne Yisas qob ger bome nob qamarau. Yisas
ende aba gab Pailat misir qebebi igorei.

15:6-15 Pailat Yisas waramar qamb qamarei
(Matyu 27.15-26; Luk 23.13-25; Yon 18.39-19.16)

6 Togun gugum Yuda wuri qen aib Pasova end mi nub abari Pailat wuri
mismisirar qambmunon ger uyort igama qen endwuriimurima isub igour.
7Ne bo qen end munon ger unum Barabas wo uyort igoai. Eng wo munon
qei wurinob gabman sarau end sai qob qamb nemunon qei igarama umari
wogub ne wo ba uyort bigumirei. 8 Ne munon irou yar qomon eng ebet
igour gas ende ebet Pailat nob qomurune munon uyort igour eng ger
wuriwog qamb ebetemirei. 9 Ende abari ne Pailat wuriqebi qamar: “An
ye Yuda wurinou munon baraitari gigit igoar eng wugine anit isiner qamb
misir igoumon qiyo?” 10 Eng munon aib-aib qomon qoat igour eng Yisast
misiringet waramb ebetemir eng wo gag qebi qamarei. 11 Ende qamara
ne munon baraitari wuri munon yurau wurinob qamamir: “Arari Pailat
Barabas init waga yariner,” ende qamamirei. 12Ende arari ne Pailat qamar:
“Git eng ende igoum eng munon an Yuda wurinou munon baraitari wot
qamb igoumon eng ye mai sieribam?” 13 Ne wuri qamamir: “Nam tenori
big waramari uminer.” 14 Ende arari ne Pailat qamar: “Wo meimi qomon
boru ger ebeterei?” Ne wuri qugiab amir: “Mom nam tenori big waramari
umb qas weginer.” 15 Ende arari ne Pailat munon misir wuripomaimsi
Barabas wurit waga isa ne Yisas yogorau munon yurau end imurimine
isa pisirami waramb sumungasi wogub bisi yarab mom nam tenori big
waramari uminer qamb imuriamorei.

15:16-20 Yogoraumunon Yisas wot ber qob qamb igurei
(Matyu 27.27-31, Yon 19.2-3)

16Endewurit imurimaneyogoraumunonYisasmotgabmanwurinoumu-
nait end isubyurauqeiwurit oruneyar gaiarqambamirei. 17Endeatwogub
ne mi goan mian nob ger ba Yisas qumanimetet ne uyor qer nob ger ba
munonbaraitariwurinoumebir gas endebarsitet tarit endbugamsitemirei.
18 Ende at wogub ne ber qob nob qamamir: “Ie, ne Yuda wurinou munon
baraitari gigit igoan qiyo?” 19 Ende qamb qombuni ba yar tari qer omboipi,
a wot tumi gab, a ne aib qamb gag wot gamaur wat bugab, ende ebet igurei.
20Engwot igerig ende atwogubbomi goanmiannobqumanimetetemir eng
beasi wogub bo wonou mi goan eng qumanimetetemirei. Ende at wogub
nam tenori big waramb qambmot isumirei.

15:21-32 Yisas erer uriamirei
(Matyu 27.32-44; Luk 23.26-43; Yon 19.17-27)

21 Isi qataben gamir eng Sairini munon ger unum Saimon, wo Aleksander
Rupus nob wurinou ur. Wo Yerusalem umo isib qamb di igoai. Ende gab ne
Yisas nam togoramor eng bai qamb sesimot igamari baurei.

22Baia ne ai qaur unumGolgota end isumirei. (UnumGolgota qanam eng
ete: Munon tari qer) 23 End bisub ne nam qen tenori big waramune uter
weriner qamb wain ya mi ger ‘mir’ qamb igour eng nob biiges utemir eng
Yisas me niau. 24Ende aba wogub baab nam qen tenori erer big waramirei.
Ne yogorau munon Yisas wonou mi eng gagar baub qamb saub your ger
wotanami eng bainer qamb ebetemirei.

25Yisas bigwaramir eng itumutworom erer eitet diarei. 26Ende igama ne
nam ii ger ba Yisaswo qanamatwaramir eng ete qamb gumatemirei: YURA
WURINOUMUNON AIB
ende qamb gumat wogub tarit erer end big waramirei. 27Yisas big waramir
eng wobon et igama munon ombur yogub qiyo mi urim ba at qib igamari

igaramir eng ig-ig et wurinagasiamirei. 28Qenu qoan ir qamara munon ger
gumater eng ete:
Munon engmunon boru-boru eng wurinob umiba,
ende qamar eng see irimanima gaun eng.

29 Yisas ende igama ne munon tap tog isi umo iri ite qib gab ber qob
nob ete qamb-qamb qib igurei: “Wa, munon eit Qenu munai aib qen irout
mindatemir eng wobo bapami qen ombur garit mindaib qamara igumine
mai ebet igo? 30Ne munon gagam ende gab eng nam tenori big nanamour
eng nonou beneri ag dara gune e?” ende qamb-qamb qib igurei. 31 Ne
munon baraitari aib-aib Qenut mian yab igour eng ne qomon imbig igour
eng gagar der wuri gor ber qob wot qamamir: “Munon eng der in inu-
bersieriba qamarari igub igoun eng, ende gab see wonomi ubersi in gor
inubersieriner. 32 Qi wagari, Qenu munon inubersi qamb imurima darab
ininou munon baraitari igoar eng eita a? Qand beneri ag dara gab in ‘io’
qomorun.” Ende qamarari ne munon boru ombur ig-ig wuri uriamir eng
gor der Yisast ber qob qamb ende ebet igurei.

15:33-41 Yisas umorei
(Matyu 27.45-56; Luk 23.44-49; Yon 19.28-30)

33 Yisas ende igama igoi worom ginam tog yarab ne ai gugum itu-
ramorei. Itumor ende igama worom isi qumat darab ne bo urigeramorei.
34Urigeremb pisia igumir eng Yisas qugiab ete qamb arei: “Eloi Eloi, lama
sabaktani.” Qob eng qanam eng ete: “Qenu, meimet qamb yewagan qiyo?”
ende. 35Ende igubne qei der qamamir: “Wagari igun, Qenuwonouqob gigit
qamarau munon Elaiya wot ara qii.” 36 Ne munon ger uyab-uyab isub mi
goan ger ba ya uyeriri boru ger yaninget wogub ya ten ba yar gotaut yosi
erer qite utune sisigot ni qamb utab qamar: “Wagari qi gab igorun, Elaiya
wot arar end darab nerimeteiner qi?” 37 Gab igamari bo qugiab ab wogub
umorei.

38Uma wogub mi goan gurum aib inorou munai tumbigi ger sig qau eng
opur uriamir eng met qitet quburab isi qumot waseramorei. 39 Ne Rom
yogorau munon aib ger Yisas big waramari qoat naget igoar eng Yisas uma
mi eng gagar ende aba gab qamar: “Apand,munon eQenuwonouwau ten,”
ende qamarei.

40 Qen end Maria Makdala yamangar eng ne Maria ger Yems Yosep nob
unor eng ne yamangar ger Salome ne yamangar qei erogori wuri Yisas qoat
mugenderi naget gab igurei. 41 Yamangar yurau eng Yisas Galili end sarau
baab qiroa ubersi nob qib igour eng ne Yerusalem yamangar yaremir eng
erogori igurei.

15:42-47 Yisas tumuniamirei
(Matyu 27.57-61; Luk 23.50-56; Yon 19.38-42)

42 Ne Arimatea munon ger unum Yosep, wo gor end igoai. Munon eng
wo Yudamunon qomon qerei qob qerei igour eng wurinou erogori, ego wo
misir uber igoai. Igo Qenu munon Isrel wuriubersi qamb imurima deriner
end misir igub qoat igoai. 43 Munon eng Yisas ende uma gab ne barim
eng Yuda wurinou inorou qen end munon mumun ag igoriner eng boru
end ne wo ai gab-gab Pailat nob qemerib qamb isorei. Isib qamb Pailat
wot yariamor ego qigimiet isorei. Isub qamar: “Mai, ye isub Yisas umar e
mumun bis tumuniemini qiyo?” 44 Ende is qamara Pailat qiet qamar: “Ie,
Yisas qand umai i?” Ende qamb ne yogorau munon gigit eng wot ara yara
nob qamar: “Segagam Yisas umai?” 45 Ende qamara yogorau munon eng
musub mom qamara igub wogub Yosep Yisas mumun bis tumuniom qamb

qamara isorei. 46 Ne Yosep isub mi goan oan nob ger nomon qurt taui ba
isub Yisas mumun nam erer igoar eng beneri ba ag big mi goan end suumi
bis tumun erobon big wogub ne nomon aib ger ba yar tumun qabar qipiot
wagerei. 47Eng ende abari ne yamangar eng, MakdalaMaria eng nobMaria
ger Yosep Yems nob unor eng, ombur Yisas tumunimari musub mom gab
imbig igurei.

16
16:1-8 Yisas bo igomot der bugamorei
(Matyu 28.1-8; Luk 24.1-12; Yon 20.1-10)

1Maria Makdala nob Maria Yems Yosep nob unor eng Yisas ende tumu-
nimari musub gab imbig wogub isub inemirei. Sarere itumorama inorou
qen eng pura ne yamangar ger Salome eng nob ombur gari ende mind
munait isub welya qogom sig uber eng baub igo Sande itum der irab Yisas
bieriner qamb wot igimb qamb welya eng ba arsi igurei. 2 Ende arsi
wugumirei igo Sande itum qire der munon teteret iramirei. 3 Qataben ir
igowurinou qob-qob qamamir: “Wa, irune your nomonqugurau aib tumun
qabar qipiotemir eng weimatara gitgoan ubersioruboun?” 4 Ende qamb ir-
iri qani diab gamir eng nomonqipiotemir engweiwogub ba qiesi bigumirei
igama gamirei. 5 Gab ne tumun erobon isub gamir e munon moi ger mi
goan oan nob qumaniamorei ig uberegent end bugab igama gab borusi qiet
yariamirei. 6Ende gab yarimari newoderwurinobqamar: “Anmeyarimar,
Ye animbagaum eng an Nasaret munon Yisas waramari uma e tumuniamir
enget igoqambgubqambdiumanei. Woeme igo, derbugabqoai. Upqas igo
e gaiar.” 7Ende gabne qob e aninob quraumengbis Pita nob qambne yurau
qei eng gugum wurinob ete qamarar: “Yisas qoan me umaut igo wurinob
qamar eng wo gigit is Galili yatai end igama gubour.”

8 Ende qamara ne borusi yari wogub munon ger qob nob me qamarau.
Nogomwurigomotopuramawogub ar saaneri uyab-uyab isumirei.

16:9-11MariaMakdala Yisas garei
(Matyu 28.9-10; Yon 20.11-18)

9Yisas Sande itum der ende dari ne qen qamar opurMariaMakdala qoan
aibigau 7-ende wot isorei igama Yisas musuor eng wot dibentarei. 10 Ne
Maria isi Yisas wonou munon yurau wuriimbig qib igoar eng is ibagar eng
wuri Yisast oau boruburab toubet ende ebet igurei. 11Ende at igamari ibag
wurinob qamar: “Wa, Yisas qoan der bugab qib igama gabwogub yoroum.”
Ende qamara ne wuri der apandme qamarau.

16:12,13 Yisas wonou imbigaumunon omburwurit dibentarei
(Luk 24.13-35)

12Qen end qas munon ombur-ombur ginam eng wogub tap isub igamari
Yisas wonou wes at diab wurit dibentarei. 13Ne bo munon ombur eng bo
isub Yisas wonou yurauwurinob qib igoar eng Yisas gaun qamamir eng gor
apandme qamarau.

16:14-18 Yisas imbigau yurau 11-endwurit dibentarei
(Matyu 28.16-20; Luk 24.36-49; Yon 20.19-23)

14 Sande itumorama ne wonou yurau wurinob qib igoar 11-ende erogori
bugab mi nub igamari wobont weib diarei. Diab oromar qamar: “An ye
igom der bugab munon yamangar qei wurit dibenerine yegab yar aninob
qamarari meimet qamb yet me oabigau?” 15 Ende qamb ne bo qamar: “See

qas an gugum dari ne munon ginam-ginam isub yonou qob uber e anim-
bigoum ewurinob qamarari igunor. 16 Igub yet oabigari eng yonou unumut
ya obotar wurimaragansiarar ende at igamari wuri bebereg igorubour, a
yetmeoabigunor engQenuwuriqereimutetwuriariramba,” endeqamarei.
17-18 Qamb ne ete gor qamar: “Ne gor munon yet oabigunor eng munon
ger mi wot isinerei igama eng ar qamarari uberburiba, a qob bubun eng
ar qomorubour, a mani uter orogora eng me umunorei, a ya boru munon
nub umb igour eng gor nub me umunorei, ne munon toar nob gab uben
benerimari uber burubour. Munon yet oabigunor eng mi eng gagar abari
ibag imbigubour,” ende qamarei.

16:19,20 Yisas erer qite irarei
(Luk 24.50-53)

19 Munon aib Yisas ende qamb waga ne Qenu wonou bo mot erer qite
irab uberegent wes end big nonogursiarei. 20 Ende iroa wogub ne Yisas
wonou munon yurau wuriimbig qib igoar eng munon ginam-ginam iua
Yisasqomonqiyoqobuberwuriimbigorengwurinobqambqib igurei. Ende
abari ne munon aib wurinonogursia ne mi wes-wes aba wogub munon qei
imbigar qamb ende ebet igoai.

LUK
qob uber gumater eng

1:1-4 Luk qob e Tiopilus wanunger giner qamb gumaterei
1-2 Io Tiopilus in munon qei Yisas nob qib mi irou ebetri igoar endmunon

yamangar imbigar qamb warigesi gumatemirei. Eng munon qei magqurt
mi gamir eng qibi munai ginam-ginam qob uber qabarit wurinob qamb
igour eng gari. 3 End ne ye gor qob qamarari igub ne bo mi gugum musub
imbigib qamb munon qei wuriqebi gamei. Qebimine Qenu mi qanam
big ebeteriamor eng isi yarab see ebet igo eng yenob dibes qamarari igub
qeemben gab nemi gugum taut gumotoum eng. 4Ye eng nonob quraum eng
qob gigit nonob qamarari igon eng apand ar.

1:5-25 Enger Yon unor bainer end Sekaraia nob qamarei
5 Qen end munon ger unum Herot wo Yuda yurau oroar igoai. Igama

munon Pris ger igoar eng unum Sekaraia. Munon pris wurit qamb igour
eng Qenumunai qoatmian iset bigetet igour. Sekaraiawonou ur namungur
unum eng Abiya, wonou ubeni unum Elisabet, wo gor pris wurinou yurau
tumbigi end gari. 6Ombur qoregen ende igo Qenut qas igub wonou qomon
toat ende at igurei. 7Qen endwuriwau ger ue, ar igoiwogub isigi buremirei.

8Qen geret Sekaraiawonou yurauQenu sarau betet igamari wo gor sarau
eng ebet igoai. 9 Ende at igama wo mom pris sarau eng apand eb qamb
maribigari ismunai tumbigi qau end isubQenutmi qogomubermutetwara
iroa ig qamb. Ende abariwoderMunonaibmunai Tempel end isorei. 10Qen
eng mi qogom uber isiau qen, end ne munon irou yar ag end igo Qenut
qebi qamb igurei. 11 Igamari Sekaraia wo mor igo mi qogom iset igama
Munon aib wonou enger ger der mi isia oab igoart ig uberegent wes end
naget igoai. 12 Igama Sekaraia wo gab qiet yariamorei. 13Yarima enger der
Sekaraia nob qamar: “Sekaraia, ne me yariom, ne Qenut qebi qamb igoan
eng igub igo. End ne nabeni Elisabet wau ger baiba, baia unum Yon ende
qem. 14Ne wau eng gab borusi mom oau uberet mismisiroa munon ar gor
wot mismisirubour. 15Wo Munon aib wonou munon baraitari igoar qamb
maribigiba. Maribiga igowainyaqiyoyautermeninerei. Unorqurag igama
ne Igomurur qau wot igoriba. 16 Wo Isrel munon yamangar irou oromar
qamara igub wurinou qomon boru mogirt wab wogub Munon aib Qenu
toat igorubour. 17Wo qoan Qenu Igomurur qau wonou qob gigit qamarau
munon Elaiyawot isa nonoguret endmi sigub igoa gas ende Yon gor ende at
Munon aib tap gigit imotet isiba. Wo qob qemeriner qen end Yuda munon
qoan wurinou qanam erogori me qit igub igamau eng bo qanam musub
imbig bo qibanamsi igorubour. A munon qei suai qob qamb igorunor
eng wurinob qamara igubmunon qoregen wurinou qomon taut igorubour.
Ende at ne Munon aib deriner end wot igub girinet tug igorubour.” 18 Ende
qamara Sekaraia der enger nob qamar: “Qob eng yemaigas at imbig apand
qemeribam? Yemom isigi ne yabeni gor isigi end quraum.” 19Ende qamara
enger der qamar: “Ye unum Gabriel, ye Qenu menmant end igoum end
yiimurimaqobuber eng nonob qemerib qambdurumei. 20Ne ye qob apand
mi ende net dieriba eng der nonob qemerine neme oabigan. End ne, ne qob
bo me qemerinenei, mindiram tuumot igama igoi ye qob eng gagar nonob
quraum qen eng yara giban.”

21 Munon ag igour eng Sekaraia mor isuor eng qand me dara gab, “eng
meimi ebet igo” ende qamb igurei. 22Ende qamb igamari darab qob ininob
qamara igun qamb gamir eng ue. Ubent qas mi wuriimbig ende aba gab
eng mom inig mi boru ger gab wogub der aba qamb wugumirei. 23 Ende
at wogub Sekaraia wonou sarau tatau tempel eng igoar eng mom at ugab
wogub ginamt isorei. 24 Is igama qen qei ubura ubeni Elisabet qugurau igo
bo ag der me qib igamau. Mor sir igama inaun 5-ende umorei. 25 Ende aba
Elisabet qamar: “Yeqenenar igoqininingqib igimine seeqasMunonAib yet
igub yesia qurag igoum end song qib igoribam,” ende qamarei. (Eng Yuda
wurinou qomon eng yamangar wau me baia gab eng yamangar eng boru
wot qamb igour end qamarei.)

1:26-38 EngerMaria Yisas bainer end nob qamarei
26 Elisabet qugurau igama inaun bo gari uma ne qoan 5-ende umor eng

nob 6-ende bura ne Qenu enger Gabriel eng bo imurima ai Galili end ginam
ger Nasaret end isorei. 27 Yamangar yorou ger munon Yosep bai qamb
wot maribigumirei igoai. Yamangar eng ur qoan irgeren eng Debit wonou
tumbigi, unum engMaria. 28Enger wot der qamar: “Io, ne oau uberet igoar.
Munon aib net igub ne nonogursi igo.” 29Ende qamaraMaria enger qob eng
iguboauquguragetwonoumisirt, “qobengqanammaigasana?” endeqamb
igoai.

30 Ende at igama enger bo nob qamar: “Maria ne misir qebebi igub oau
me quguraget igoar. Qenu nenet uberet igo. 31 End ne, ne qugurau igo wau
ger baiban. BaubunumYisas ende qem. 32Wogarimunon gugumwotQenu
wau ten ende wot qamb igorubour. Munon Aib Qenu wonou musia wonou
ur qoan Debit king igoa gas ende munon gugum oroar igoriba. 33 Igo wo
Yekopwonouyurau eng oroar qomonuberwuriimbig ende atwurinouking
qenenmom igoriba, me weginerei.”

34Ende nob qamaraMaria enger nob qamar: “Ye yorou igoum,maigasmi
eng quran eng yet dieriba?”

35 Ne enger taui qamar: “Munon Aib Igomurur qau nesieriba. Nesiera
Qenu wonou ne nonogursieriba. Nonogursia ne wau qigin nob bainen eng
Qenuwonouwau ten ende wot qomorubour.

36 Ne eng quran eng bainemendi Elisabet ge. Wo gor sig isigi wau me
bainerei endewotqamb igurei. qamb igoureng seewoqurag igama inaun6-
ende uma. 37End ne in Qenutmi soageni ger endeme ebeiner qi ende qamb
bais ger me qomorunei, sig ue ar.”

38 Ende qamara Maria qamar: “Ye Qenu wonou sarau yamangar end ne
qob quran eng Qenu ende yesieriba.” Ende qamara enger Maria wogub
qoorei.

1:39-45Maria Elisabet gib qamb isorei
39 Qoa wogub Maria qand girinet wogub Yudia wurinou ginam ger ai

qaurent igoar end irarei. 40 Irab is Sekaraia munai mor end isub Elisabet
garei. 41 Gab aba qurag igoar end wau aruara igorei. Qen end Igomurur
qau Elisabet wot isorei. 42 Ende aba Elisabet der Maria qugiab nob qamar:
“Qenuneyamangarqeiwuritanaminenonogursi nenonouwaubaineneng
gor nonogursieriba.” 43 Qamb qamar: “Wa, yamangar eng wau bainer eng
yonou Munon Aib igoriba. End ne maigas ye yamangar ar igimine yegeib
qamb yara a? 44 Ne igan, ne qob ye nob qamb igama igoum eng wau qur
erobon emismisir aruara igoum. 45NeMunonaibnesierib qambqamar eng
wot oabig eng uber igoriban,” Elisabet ende qamarei.

1:46-56Maria uruwarei
46-47NeMaria qamar:

Ye apandMunon Aib wot oabig wot mismisiraum.
48-49 Wo, ye ar wonou sarau yamangar ego wonou uyes yet igub wonomi

wes eng yet aba end munon ginam-ginam eng igub yet qomorubour:
“yamangar eng Qenu wo siera uber igoai,” ende yet qomorubour.
Munon Aib wonou unum sig uber wes ar.

50 End munon wot igunor eng wuriubersi ne wurinou wau misinam der
isunor tumbigi eng gor ende wurisieriba.

51Wo sarau borusi beiner engmunonwurinou gab gerenunor engwuritoar
ariramawes-wes qoaubour.

52Wo ende ebet munon uter boru ag e igour eng wuribumaimba. Ende at
munon borumunon ue gas igour eng wuriubersieriba.

53 Ende at ne munon qunumber qent igorunor eng mani irou werisiba. Ne
munonmind irou igorunor eng wurisiara mind ue ar igorubour.

54Wonou qob qoan qamb nausier end ininou tonoan wuriubersi igoar eng
isi yarab see wonou saraumunon yurau Isrel wuriubersiar eng.

55Eng igar, qoanAbrahamubersi igoar engwonouwau tumbigi-tumbigi eng
qenen ende,

Maria qob ende qamarei.
56 Maria Elisabet nob end igama inaun omburgari uma wogub wonou

ginamt isorei.
1:57-66 Elisabet Yon baurei

57 Isa wogub Elisabet wonou wau baiau qen eng gab munonbor wau
baurei. 58 Baia qob toau isa banamori ne munon gugum igub Munon Aib
mi wes eng aba gab wot borusi mismisiramirei.

59-60Wauendebanob igama inorou gari umaur goan soopurmeteib qamb
aba nob yaremirei. Yarab ne wonou ur unum eng Sekaraia qenimb qamb
abari unor der qamar: “Me, unum Yon qomoruboun.” 61 Ende qamara
wurinob qamamir: “Nonou tainori, bainori unum ger ende me igour.”
62 Ende at-at wogub is ur quum qamb ubent qas maribig qebiamir: “Ne
wau unum eng maisi bigun qamb qenungan?” 63 Ende abari gab imbig
ne wo wepep goan ger yeisar qamb aba gab ba yar utari, “wau unum eng
Yon”, ende qamb guma gab misir qebebi igub igurei. 64 Qen end Sekaraia
mindiram tuumtar eng bo miroa qob musub qamb ne Qenu wot mismisir
unumut igoai. 65 Ende aba qob toau banamori igub yarimari ne tumbigi
is Yudia ai qaurent igour ginam eng igub ugamirei. 66Munon qob toau isa
igumir eng der: “Wa, wau eng barait munonmaigas igoriba mi ende aba-a?
Munon Aib iitari igoriba abar eng,” ende qamamirei.

1:67-80 Sekaraiamiteri qamarei
67 Ne qen end Qenu Igomurur qau wau ur Sekaraia wot isa Qenu qob

qamar:
68 “Wagari in Isrel ininouMunon aib Qenu unumut igorun. Wo inubersierib

darar end.
69 Wonou sarau munon Debit tumbigi end bo munon aib qeretut nob ger

maribiga inubersieriba.
70Wo mi eng ebeiner end qoan wonou qob gigit qamarau munon wurinob

qamara gumatemir eng.
71 In munon qarau ininob yogub qiyo munon boru-boru ininob agunub

igamari innonogursierib qob nausier eng.

72Wo ininou tonoanbwuriubersierib qamar eng. Ende at wonou qi init iyet
wager eng.

73 Wonou qoan Abrahamt qob gagam mom qamb nausier eng igama toat
insierib abar eng.

74 Inmunonqarautyari igumunewoende insearabo sarogbig igoararqamb
aba.

75 In igom igoun et qen gugumqomon boru-boru engmomwot gitabwogub
qomon uber engmom songi sarau booun qamb aba.”

76 Sekaraia ende qamb wogub wonou waut qamar: “Ne yonou wau, nenet
Qenu wonou qob gigit qamarau iitari ende net qomorubour. Ne
Munon Aib wo der isiner eng tap gigit imoteiban.

77Negigit isubwoder isiner endwonoumunonqomonboru-boruebet igour
engmogirt wabwagar qambwuriimbigiban.

78Womunon wuriubersiau tari ne womunonmein. End wonou begen eng
init imurima deriba.

79 In munon gugum umun qamb yari igoun eng itum igamau gas ende. End
newo inimbag tap susu isunor qambwonou begen eng init begenara
tap sarog big igamau end igoruboun,

ende qamarei.
80 Wau eng barai burab ne wonou misirt mi ebeiner eng qeemben gab,

ne gor Qenu mom imbig taut igoai. Ende mom nonoguret wogub seger
ai qengereng end is igoai. Igoi qen geret Isrel munon yamangar wurit
dibentarei.

2
2:1-7Maria Yisas baurei
(Matyu 1.18-25)

1 Qen end Rom gabman munon aib wurinou gigit igoar eng unum Sisar
Ogastus. Wo munon ginam gugum isub unum bigar qamb qob biga ginam-
ginamisorei. 2-3Qenqamartmunongugumisubunumbigarqambebetemir
eng Kwirinius wo Siria provins wurinou gabman igoai. Kwirinius wo ende
igama munon gugum ginam qenen wogub iua ginam taut igour end bo
wurinou ginam qenen end isub unum bigar qamb. 4 Ende isub igamari ne
Yosep wo ai Galili ginam Nasaret end igoar eng wogub wo Debit tumbigi
end ai Yudia end isub is ginam qoan Debit unor bauor end isorei, ginam
eng unum Betlehem. 5-7Wo gor unum gumaib isiba ne Maria wo bai qamb
maribigumir end nob isorei. Qen endMariawo qurag igoai. Wuri Betlehem
end isari Maria wau baib ebeter eng wuri munai inau ue. Ende gab ne
wai wurinoumunai end inemirei. Inemirei igo itum endMaria wau qamar
baurei. Baubwogubmingoant ouriwogub bur qarigmi nub igour tabin end
biga inab igoai.

2:8-14 Engermunonwai sipsip oroar igour eng qobwurinob qamarei
8 Qen end munon qei wai sipsip itum oroar ai end gari igeragart end

igurei. 9 Igamari Munon Aibwonou enger dara begen qiribiten qenenginob
wurit arirama gab borusi qiet yariamirei. 10Ne enger der wurinob qamar:
“Me yarimar, ye qob uber aninob qemerib doroum. Qob eng munon
gugum igub mismisirubour. 11 Itum et qas Debit wonou ginam end munon
anubersieriba eng unor baiai, eng Munon aib. Qenu qoan ir inubersi qamb
maribigor eng, unumKrais, engMunon inubersiau tari. 12Eng yeqob apand
aninob quraum. An is gunon engwaumingoant ouri wogub bur qarig tabin
end inisiurei igama guboumon.”

13 Ende wurinob qamb igama qand enger yurau aib der eng nob erogori
Qenut mismisir uru wab qamamir:
14Qenuunumabari tububaib iriner. Iroamunonagoaumeinburab igamari

Qenuwurit igub igoriner.

2:15-20Munon sipsip qoat igour eng diab Yisas gamirei
15 Ende qamb wogub erer qite iroari wogub munon wai qoat igour eng

der wurinou qob-qob qamamir: “Wagari qand Betlehem umo isub mi eng
aba Munon aib ininob qura eng gun.” 16 Ende qamb qand isubMaria Yosep
nob ibag wau mingoant ouri wogub bur qarig tabin end bigumirei igama
gamirei. 17Gab enger qobwurinob qamar eng gugumwuri nob qamamirei.
18Qamarari wuri qob eng igub uberetemirei. 19Maria qob eng gugum igub
wogubmommisirt big qenen igub igoai. 20Nemunon wai sipsip qoat igour
eng bo isub enger qob qamara igumir eng ne mi gabriamir end Qenut uru
wabmismisir igurei, enger wurinob qamar gas ende at igurei.

2:21 Yisas unum bigumirei
21Ne inorou gari uma ne (wurinou qomon eng toat) wau git goan sirigum

nob igoar qamb suab ne unum qoan unor qurag igama enger nob qamar
eng, “Yisas” qamamirei.

2:22-38 Simeon Ana nob Yisas inoroumunai aibmor end gamirei
22 Ende qamb wogub igoi inorou qei-qei uma ne Moses qomon qoan

gumater eng gab unor wau bauor end Qenut mian isiari Pris munon
inmaragansiar qamb Yerusalem qite iramirei. End irab wau qamar eng
gor Qenu sirbigub qamb ebetemirei. 23 Eng Munon aib wonou qomon ete
gumatemirei igo: “Munonborwau qamar unorwuri baiari ibag engMunon
aib wonomi tetemi.” 24 Ombur iramir eng gor wau eng gab-gab mian iset
Munon aibt qomon qura gas ende oboub qamb. Qomon eng ete igoai:
“Moroganwamariau ombur qiyo qabturin yeim ombur endemutet warar,”
ende igoai.

25 Qen end munon ger Yerusalem end igoai, unum eng Simeon. Wo
munon qoregen igo Qenut oabig qenen uru wab igoai. Wo munon ger Isrel
wuriubersierib deriner end qoat igama Igomurur qau opurima ten igoai.
26Eng wo Igomurur qau qo nob ete qamarei: “Me uminenei igo Munon aib
wonou munon wuriubersieriner eng imurima dara gab wogub umiban,”
qamar end qoat igoai. 27Qen end Igomurur qau Simeon oau menima Qenu
wonou munai Tempel eng mor isorei. Isub ibagar eng wau ur unor nob
qomon igo eng taut wau Qenu sirbigub at igurei. 28 Ende gab wau ur ba
igama ubent wot ba Qenu nob qamar:
29 IoMunonAib, see nonouqob yet nausien engmi irimanima gaumeng gab

ye oaumommeinburoum. Umin eng qob ue.
30 Ye munon inubersieriner eng ge qamb yedua igoum eng qo yesirbiga

gaum e.
31End nemunonmagqurt tap wurit arsia gunor.
32 Wo nonou urut begen gas ende. Munon yurau ar eng geari ne nonou

munon yurau tetemi Isrel eng wuri unum deberi igoriba.
33Simeonwauengbaqob ende at qamarawauurunornobborusi qietmisir
igub igurei. 34 Ende at igamari wuri gor wurinonogursi Maria nob qamar:
“Wau e Qenu wonou maribigorei. End Isrel munon irou merimotoubar ne
qei qob qamara igotoubour. Qenuwonoumiwes engwau engwoba dibesia
munon irou gab simbiri wab wogub wurinou misir boru dibesiorubour.

35 Ende at isi yarab wurinou misir qi igoriner eng wot abari gab ne borusi
toubet eab-eab oau uri gegereteriban,” ende qamarei.

36 Yamangar ger Qenu qob wo nob qamara miteri qamb igoai, unum eng
Ana. Ur unum eng Panuel, wo Aser tumbigi. Ana wo munon bauor eng
togun 7-ende wara umami uma wogub wonou ar qindou igoi wogub sig
isigi burerei. 37Qindou igama togun bo 84-ende war eng wo Qenu bais me
wagau, woromt itum qenen Qenu munai Tempel mor end isub wot simot
eab ne qen qei-qeiMunon aibt igib qambmani gitab ende at igoai. 38Wogor
qen end gari qeemben diab Qenut uber qamb ne wau endmunon qei Qenu
Yerusalem ubersierib qamara qoat igoar end wurinob qamarei.

2:39-40 Yosep bo Nasaret end isumirei
39 Qomon qoan igoar end mom toat sarau ende at ugab wogub bo Galili

der wurinou ginam qenen Nasaret end isumirei. 40 Is end igamari wau
baraiburab nonoguret ne qoyam gor aibtarei. Ende aba Qenumusub igoai.

2:41-52Waumoi Yisas tempel mor isorei
41 End igo Yisas ur unor nob togun gugum qen aib, “Qenu tonoanb me

igaramau” qamb mi at nub igour end ginam aib Yerusalem ite ir igurei.
42 Yisas igama igoi togun 12-ende wara ne bo ur unor nob togunt qenen
ir igour gas ende bo Yisas mot iramirei. 43 Qen aib eng ubura ne ur unor
bo ginamt isari Yisas Yerusalem qite igoar eng ur unor qoyam ue. 44 Wo,
mai, gigi munon qei isour eng wurinob isai ende qamb ar isumirei. Isub
wonou yurau banamori wurinob isai qamb gamir eng ue. Ende gab wot asi
qib igamari qen gari uburerei. 45 Sig me gab wogub ne bo wot asi yonam
Yerusalem qite iramirei. 46 Irab wot asi qib igamari qen ombur gari ubura
ismunai aibmor end gamir eng Yuda imbigaumunon aib-aib qob qamarari
igub wo bo wuri qebi qamb ende at igama gamirei. 47Munon barai-barai
wo qob qamara igub a wuri qebimari wo musub taui wurinob qamara wo
qoyam aib eng gab qietemirei. 48 Ur unor nob ende gab qiet ne unor der
nob qamar: “Ne meimet qamb qi ende iua igama in tain nob net asi qibi
seretoroun.” 49 Ende qamara wo taui qamar: “An meimet qamb yet asi
qib igoumon? Ye yonou tain munait igoum eng an qoyam ue e?” 50 Ende
wurinob qamara wuri qob qanam sir me imbigau.

51 Ende oromar qamb wogub wurinob Nasaret qumo isub qob qamarari
toatmi ebet igoai. UnorYisas qobengqamar eng igub ten igoai. 52Yisas ende
at igo ne git goan qoyam nob aib burerei. Ende aba munon gab qenungari
Qenu gor gab qenungeterei.

3
3:1-20 Yonmunon ya obotar igoar eng qob dibes qamarei
(Matyu 3.1-12;Mak 1.1-8; Yon 1.19-28)

1 Qen end munon ger unum Sisar Taiberius wo Rom wurinou gabman
baraitari igoai. Igama togun 15-ende wara ne wo Rom ende igama Pontius
Pailat eng wo Yudia Provins munon ginam gugum wurinou gabman gigit
igoai. IgamaHerotwoGalili Provinswurinou gigit igamane umour Pilipwo
ai Ituria Trakonitis nob qoat igoai. Ne Lisanias wo ai Abilene wurinou gigit,
ende igurei. 2NeAnas Kaiapas nobwuri Qenutmian iset bigau engwurinou
gigit igoai qo igurei. Qen end Sekaraia wau Yon eng wo seger ai end igama
Qenu qob nob qamarei. 3Qamara igub ya Yordan wes eng gugum qib Qenu
qob munon yamangar wurinob qamar: “An qomon boru a mindigar qob
eng gagar mogirt wab wagari anmaragansi ya obotaribam. Ende obounon

engQenu anit igub aninou qomonboru tauime anquguragsierinerei,” ende
qamarei. 4Qob eng qoan ir Qenu wonou munon Aisaia wot di qamara ete
mit big qamb gumater eng see irimanima gaun eng:
Seger ai endmunon ger wonou ar igo atag ete qamb ab igoriba:
Munon Aib tap imotet a ai tap ingong bigau engmusub tog imot,
5 ne ai boru toponi-toponi eng wat ariramari diab qoregen buriner. Ne ai

qauren-qauren eng gor suab musub, ne ai nomon qurgar nob eng
boobumi arir ende aterimar.

6Ende abari munon gugumQenumai insierib abar eng in siara gun.
7 Yon qob eng igoar eng ende qamb waga munon irou inmaragansi ya

obotar qamb yarari wurinob mit big qamar: “An mani uter gas ende, your
aninobQenuqen geret iningaramba eng qamara igubwot iua qib igoumon?
8 An oa igeser mi eng ebet eng an qomon boru mogirt wab wogunon eng
diban guboumon. An ar igo qabarit qas, “Abraham ininou tonoan, Abraham
ininou tonoan,” qamb bisoumon eng an ue ar. Ye ete qemerine igar, nomon
egagar gaumonengQenuarnobqamaraAbrahamwau tumbigi der isib eng
ar ende ebeiba. 9Bei aib ger nam qanam umai end bigumirei igo. Eng nam
qur musub me biga gab eng Qenu bei eng ba tari ten wabur mutet arirama
oeiba.”

10 Ende qamara munon eng der qebi qamamir: “Eng in maigas
obouboun?” 11Endeqebi qamarariwoqamar: “Munon germingoanombur
igama gab eng munon ger ue gab eng ger wo utiner. A munon ger mi niau
irou igama gab eng qei qerei wurisiner,” ende qamarei. 12Qen end munon
gabmant nomon qur ba qib igour eng gor in ya obotar inmaragansi qamb
yarab qebi qamamir: “In gor mai obouboun?” 13 Qamarari wo qamar:
“An nomon qur gabman qangang baiar qamb qangang qura eng qeemben
wurit baiar, aninou ui ar ger me baiar.” 14 Ende qamara wogub ne bo
yogorau munon yar qebi qamamir: “In gor meimi obouboun?” Ne wo
der wurinob qamar: “An gor, munon meten wurit me qamarar. A wurit
misiringetwurimurimargagwurinobnomonqurqangangaibqamararime
andarunor. An aninou sarau baumon qur taui eng gari baiar.”

15Munon irou Yon qebimari taui ende wurinob qamb aba gab misir wes-
wes igub ete qamamirei: “Wa,munon emai Qenu qoanmunon ger inubersi
qamb imurimbqambqamar engne?” 16Endeqamarari Yon taui qamar: “Ye
aryaasintobotaranmaragansiaum,nemunongerqanamtyar igoengwoye
yetanamima,wowonouwesar. Yewopi isubgotenyaunegeiner engmaigas
me nerimitinei. Wo anmaragansieriner eng Igomurur qau mut qabasanar
ten anmaragansieriba. 17Wonou sobor eng baubwit goaneter engmisugan
meni ne arir qur bamor big sasau engmut nat oab igo end gumeiba.”

18 Yon qob qei-qei ende wurinob qamara iruges big igub igamari ne qob
uber qei irun wabwurinob qamarei.

19 Ende at igama ne wurinou gabman munon aib Herot wo umour ubeni
Herodias wot baub ne qomon boru qei-qei ebet igoai. Ende ebet igama Yon
wot dibes qamarei. 20Eng ende abamai Yon yet qura qamb bo qomon boru
eng imusi bo Yon uyort bigorei.

3:21-22 Yon Yisasmaragansiarei
(Matyu 3.13-17;Mak 1.9-11)

21Herot wo Yon uyort me bigau igama womunon gugumwurimaragansi
ya obotar ugab ne Yisas gor ya obota ne Qenut qebi qamb igama tat miroau
gas ende ebeterei. 22Ende aba gab igama Igomurur qaumoroganwamariau
gas ende atwot dererei. Daraneqob ger igumir eng ete at qamar: “Ne yonou
wau ten, ye borusi net igub ten igoum,” ende qamara igumirei.

3:23-38 Yisas dariamormunon qanamunum eng
(Matyu 1.1-17)

23Yisas togun 30-endewara ne sarau qanambig beamunon gugumYosep
wonou wau qamb igurei. 24 Yosep wo ur Heli, ne Heli wonou ur Matat, ne
Matat ur Libai, Libai ur Melki, ne Melki ur Yanai, ne Yanai ur Yosep. 25Ne
Yosep ur Matatias, ne wo ur Amos, Amos ur Nahum, ne Nahum ur Esli, ne
Esli ur Nagai, Nagai ur Mat, 26Mat ur Matatias, ne wo ur Semen, ne Semen
wo ur Yosek, Yosek ur Yoda. 27Yoda ur Yoanan, ne Yoanan ur Resa, Resa wo
ur Serubabel, Serubabel wo ur Sialtiel, Sialtiel wo ur Neri, 28Neri ur Melki,
Melki ur Adi, ne Adi wo ur Kosam. Ne Kosam ur Elmadam, ne Elmadam ur
Er, 29ne Er ur Yosua, Yosua ur Elieser, newo ur Yorim, YorimurMatat, Matat
ur Libai, 30 Libai ur Simeon, Simeon ur Yuda, ne Yuda ur Yosep, Yosep ur
Yonam, Yonam ur Eliakim, 31ne Eliakim ur Melea, Melea ur Mena, Mena ur
Matata, ne Matata ur Natan, Natan ur Debit, 32 Debit ur Yesi, Yesi ur Obet,
ne Obet ur Boas, ne Boas ur Salmon ne Salmon ur Nason, 33 ne Nason ur
Aminadap, Aminadap ur Atmin, Atmin ur Arni, Arni ur Hesron, ne Hesron
wo ur Peres, Peres ur Yuda, 34Ne Yuda ur Yekop, Yekop ur Aisak, ne Aisak ur
Abraham, Abraham ur Tera, ne Tera ur Nahor, 35Nahor wo ur Seruk, Seruk
ur Reu, Reuwo ur Pelek, Pelek ur Eber, Eber ur Sela. 36Ne Sela ur Kainan, ne
Kainan ur Arpaksat, ne Arpaksat ur Siem, Siem ur Noa, Noa wo ur Lamek,
37 Lamek ur Metusela, ne Metusela wo ur Enok, ne Enok wo ur Yaret, Yaret
wo ur Mahalalel, Mahalalel ur Kenan, 38Ne Kenan ur Enos, Enos ur Set, ne
Set ur Adam, ne Adam ur Qenu, ende.

4
4:1-13 Satan Yisas warigesiarei
(Matyu 4.1-11;Mak 1.12-13)

1 Yon Yisas ende ya obota wogub Igomurur qau wot isub nonogursia bo
ya Yordan eng wogub yonam iroa Igomurur qau mot seger ai end isorei.
2-3 Seger ai end is igo qen 40-ende mi me niau, wo ende igama Satan wot
diaburqobwogqambwarigesi nobqamb igoai. Ende ibitiri igama igoimom
borusi minema gab ne Satan Yisas nob qamar: “Ne apand Qenuwau ten igo
gab eng nomon e nob qamaramani parau waria nub igoar.” 4 Ende qamara
Yisas nob qamar: “Qob ger ete gumatemirei igo, munonmani qas nub igom
me igour.”

5 Ende qamara Satan bo mot ai qaurent irab mi uber-uber gugum imbig
qamar: 6“Mimaieng-maiengegagar ganengyonou, netwogeteibam, engne
io qamara gab. Amunon ger baib yenob qemeriner eng ye arwot wegibam.
7 End ne, ne baib qamb eng yet gamaur wat bugab yet simot ea gab eng mi
e gagar gugum nonou mom net wegibam.” 8 Ende qamara Yisas bo nob
qamar: “Qob ger ete gumatemirei igo, Munon aib Qenut qas wot igub sarau
baab igoarar.”

9-11Endeqamara Satanbomot YerusalemQenuwonoumunai Tempel eng
qirer sig erer qau qitend bir nagsi ne qamar:
Io, Qenu qob gumatemirei igo quran end see ne et naget igo oruber isa

qob igo end Qenu enger imurima der ne beari-beari mesenau isub
dibogotenme ombopurminenei.

12 Ende qamara Yisas nob qamar: “Qob ete qura, “Qenu ininou Munon aib
mewarigesiorun,” ende qamarei.

13 Satanmi gugum Yisas warigesi nob qamara qob ombarir igamawogub
qen geret bo warigesierib qambwogub qoorei.

4:14,15 Yisas wonou sarau Galili end qanam bigorei
(Matyu 4.12-17;Mak 1.14-15)

14 Ende aba wogub Igomurur qau Yisas nonogursia ten bo yonam Galili
end isorei. Isa qob toau ginam gugum isa igumirei. 15Wo end is qib Qenu
qobt igaumunai end isubqob imbigwurinobqamaramunonyamangarwot
mismisiramirei.

4:16-30 Nasaretmunon Yisas wotmisiringetamirei
(Matyu 13.53-58;Mak 6.1-6)

16-17 Qen geret inorou qen “Sabat” qamb igour eng gab wonou ginam
qenen Nasaret end irab inoroumunai mor end isub qob ger wanungeremb
qamara ne qoan Qenu qob gigit Aisaiat di qamara gumater eng utari boair
ne qob ger ete gab wanungeramorei:
18-19 Munon Aib Igomurur qau yoopuri ten igo. Ye wonou qob uber

eng munon boru qangang eng wurinob qem qamb yemaribigorei.
Ne munon uyort igorunor eng wuriubersi qamb yiimurima dere-
mei. Darab munon mag tuum eng asi mi gab ende abar qamb
wuriubersieribam. Ne munon qei wau gogor gas ende sarau abari
wurisumungasi igour engwuriubersierineuber igorunorqambdere-
mei. DarabneMunonaibmunonwurit igubwuriubersieribaqeneng
wuriimbigibam.

20Yisas buk eng endewanungerwogubmunonbukqoat igo engutabwogub
bogomamunonmor igour eng wo gari mag nasi gab igurei.

21Ende abari wo qanambig wurinob qamar: “Qob e qoan gumatemir eng
mi git eng see aninou magqurt ye wanungermine gaumon eng.” 22 Qob
gugum ende qamara igub qamamir: “Wo maigas ende quraa? Wo Yosep
wonouwau qenen gab igoun.”

23Ende qamb abari wo qamar: “An yet apand ete yet qomoruboumon, ne
toar munon wurimusub igoan end see nonomi musi. Qoan Kaperneam ire
igo aba qob toau igumin gas ende bo nonou ginam qenent et bo ende aba
gun.” 24 Ende qamb bo qamar: “Ye ete qemerine igar, qob gigit qamarau
munon wonou ginam qenen end qob wurinob qamara iruges big qob me
igetet igour. 25Ye qob eng quraum eng iruges big igub igamari. Qoan Elaiya
igoa qen end Isrel yamangar qindou irou igurei. Qen end togun ombur
gari ne bo inaun 6-ende ya me darau. Ende igama qunumber qen aib ai
eng gugum yarerei. 26 Yara Qenu Elaiya imurima Isrel yamangar munon
nob end me isau. Wo imurima ai Saidon end isub is ginam Sarepat end
yamangar qindou ger nob igama mani utab igoai. 27 Eng gas ende bo qob
gigit qamarau munon Elisa eng bo gun. Wo gor, is Isrel munon tumau gab
igour eng wurinob igoar eng munon irou wuri musia me uber burau. Siria
munon Naman eng gari qas-qas musia uberetarei.”

28 Yisas ende wurinob qamara igub munon gugum inorou munai mor
igour eng borusi misiringetamirei. 29-30 Ende at munai ginam aib eng ai
qaurent igoar end Yisas mot ginam aib eng wogub qonut ete yar baab yaru
ariramb qambmot isari wo wobont uburerei.

4:31-37 Aibigau boru germunon ger wot igama Yisasmusiarei
(Mak 1.21-28)

31Yisas ende iuadiGalili ginamaibKaperneamend isorei. IsubSabat qent
munon qob wurinob qamb igoai. 32Qob qamara igumir eng qiribiten, ende
igub borusi qietemirei.

33 Inorou munai mor end munon ger ai bigau waramorei igama Yisas
is qob qamara igub atag ar: 34 “O, Nasaret munon Yisas, ne mai insierib

yaranei? Inbumaimbyaranei qii? Ye imbigoumneengQenuwonoumunon
qau.”

35Ende qamb ara Yisas aibigau taisi qamar: “Qiwogubmunon engwogub
ag der iua.” Ende qamara ai bigau munon eng wogub qoaib qamb munon
eng ba ai qenen qumo arirama munon qei magqurt mumun inab igama
qoorei. Qoa wogubmunon eng der nageterei. 36Munon qei mi bubun ende
gab qiet wurinou qob-qob qamamir: “Qob eng maigas qeretut nob ende
igama ai bigau munon eng wot isuor eng nob qamara di qoa, a?” 37 Ende
qamb Yisas mi eng ebeter end qob bigari ginam qani-qani eng igumirei.

4:38-41 Yisasmunon irouwurimusiarei
(Matyu 8.14-17;Mak 1.29-34)

38Yisas inoroumunai engwogubagder Saimonmunai end irarei. Saimon
wonou ayi eng toar aib wara igama wot arari irarei. 39 Irab yamangar
eng inab igama saberi qani et naget mi sier eng nob qamara qoorei. Qoa
yamangar engmom uberet nemani yamatar igoai.

40 Ende ebet igama ai gab-gab munon irou wurinou munon banam qei
toar igara igour eng wuriba diarari Yisas wurimusub igoai. 41 Ende aba ai
bigau qamb toar qei wurit isub igoar eng der isub ete qamb amirei: “Ne
Qenuwau ten.” Ende qamb arari Yisas derwuritaisi igoai. Engwurimunon
inubersierib derer eng imbig ab igurei.

4:42-44 Yisas inoroumunai qamaaman end qib qobwurinob qamb igoai
(Mak 1.35-39)

42Ai uter tubub diara Yisas ginam engwogub aimunon uet end isorei. Isa
munon yamangar me inwogub iua qamb gub qamb asi qib igurei. 43 Qib
geari wurinob qamar: “Qenu ye yiimurima derem eng wonou bibis bigor
eng ginam qei eng gor. End ye qob uber engwuri gor wurinob qemeribam.”
44 Ende qamb Yuda wurinou ginam-ginam inorou munai mor end isub qob
wurinob qamb igoai.

5
5:1-11 Yisas imbigaumunon qamarmaribigorei
(Matyu 4.18-22;Mak 1.16-20)

1 Qen geret Yisas ya tai Genesaret gabut end naget igama munon yurau
irouQenuqobqamara igubqambyaropuramirei. 2Woend igogareng tabin
ombur-omburyagabut orosout end igamagarei. Tabinurimagrari engwuri
tabin ende wogub wuri iua dob birogoni igurei. 3Ne Yisas Saimon wonou
tabin end is bugab nob qamara bo bais isub-isub is naga mugenderi nami
ende igomunon yurau aib eng qob wurinob qamb igoai.

4Qob wurinob qamb wogub ne Saimon nob qamar: “Tabin bo bea ten ya
tumunt iret isub dob bo arir yag wai gab baiar.” 5 Ende qamara Saimon der
qamar: “Barai, git uber quran ego see itum in sarau aib ebet qib igumurune
urigerama e, wai ger bais me baiau. Eng nonou quran end bo warigesi arir
gune.” 6Ende qamb dob ariramari isorei. Isa yagwai nob yar erobon isorei,
isa dob aib eng purib pisiarei. 7Ende aba gabwurinou yurau qei tabin geret
igour engwurit arari yar erogori ubumimari diarei. Diara yagwai eng qerei
tabin ombur end arir igamari quguraget ten yamai isub etemirei. 8 Saimon
Pitami aib eng ende aba gabwogub Yisas menmant end gamaur wat bugab
nobqamar: “Barai yeyewogub iua, yemunonqomonboruyet yabdiqoa ten
igoum.” 9Wo wai aib-aib eng gab qesi wara ende qamara ne wonou yurau
erogori eng gor qesi igarerei. 10Ne Sebediwonouwau ombur eng, Yems Yon

nob, wuri Saimon wonou munon banam, wuri gor qesi igara ne Yisas der
Saimon nob qamar: “Neme yariom,wai e baian gas endemunon yamangar
ende wuribaiban.” 11 Ende qamb wogub tabin ba di qonut bigari igama ne
mi gugumwogub Yisas arapot qib igurei.

5:12-16 Yisasmunon ger tumau gab igoar engmusiarei
(Matyu 8.1-4; Mak 1.40-45)

12Qen geret Yisas is ginamger end igamamunon ger iam tumau gab igoar
engwotdiabmenmantendwonomiarir inabYisas simotqamar: “Barai,mai
sarau ger ue gab eng ye iam e gusimisa woueriner qiyo?” 13 Ende qamara
Yisas miregesi munon eng qotub qamar: “Io gusimeteibam,” ende qamb
qabarit qas nob qamar: “Iam wouteriba.” Ende qamara qen end qas iam
gagamet bebereg di uburerei. 14 Iam wout ubura Yisas taisi qamar: “Ne
munonqeiwurisirbigmeqem, ar saranang irabmunonpris engwurisirbiga
wuri nenet qoan Moses qomon gumater gas ende mian iset bigatari mom
uberburiban. Ne ende aba munon gugum negab imbigar qamb.” 15 Ende
qamarawogubne Yisasmi eng ebeter eng qob toau qomunon ginam-ginam
isa igub qob igotoub qamb yarari toar nob eng wurimusub igoai. 16 Ende
abari wo qenen ai misuuet end is igo Qenu nob qamb igoai.

5:17-26Munon ger uben goten nob gurumtar eng Yisasmusiarei
(Matyu 9.1-8; Mak 2.1-12)

17 Qen geret munon ginam Yudia ne Galili a Yerusalem igour eng gagar
yarariYisasqobwurinobqambigoai. MunonyurauendmunonParisineqei
qomonwuriimbig igour eng gor igurei. Qen endQenuYisas nonogursia toar
munon wurimusub igoai. 18 Ende igamari munon qei munon ger gurumot
igoar eng gart big ba diab Yisast bigub qamb. 19 Diab gamir eng munon
yurau irou Yisas opur wugumirei igama maigas me isunorei eng gab mon
erer qitend irab irunguni gagam big waramir eng qei womboneri wogub
munon eng gar sui-sui tesi wogub uyort beari-beari Yisas igoart end isorei.

Munon gurumot igoar eng beari-beari Yisas igoart end isorei.
20 Isa gab ne munon eng ba diamir eng wot oabig ba diamir eng ibag ne

toar munon eng nob qamar: “Nonou qomon boru song wab arirambam.”
21 Ende qamara Parisi munon ne qomon wuriimbig igour eng der wurinou
qob-qob qamamir: “Wa, meimi munon ende Qenut sai qob ende at wot
qura a? Munon ar ger munon qomon boru ebet ig eng maigas me ba at
ariraminerei. Qenu wonou gari mi eng apand ende ebeiba.” 22 Ende qamb
abari wurinou misir ibag ne wurinob qamar: “An meimet qamb misir eng
igoumon? 23Mai etenobqemerini eng, nonouqomonboruebet igoanengye
musiaum; ende qemerin eng anmaigasme imbigunanei. End nemunon git
gurumtar eng nob qemerine uberburiner eng an magqurt gab ne yiimbig
ne ete qomoruboumon: “Wo qeemben,” ende qomoruboumon. 24 End ne
an eng imbigar, ye Munangit wau qiribiten ag et igo qomon boru eng ar
wab arirambam.” Ende qambmunon gurumtar eng nob qamar: “Der naget
saberi ba togor nonou munait isi.” 25 Ende qamara munon qiumuni igour
engmagqurtputdernaget garbigbadiamireng togorQenutmismisir isorei.
26 Ende at isa gab borusi qesi igara wogub Qenut wot mismisir qamamir:
“Wa, see qas mi bubun ger ne gaun,” ende qamamirei.

5:27-32 Yisas Libai maribigorei
(Matyu 9.9-13;Mak 2.13-17)

27 Eng ubura ne Yisas isub gar eng munon ger unum Libai. Wo munon
gabman nomon qur ba yar sarau munai end igo qerei igama is garei. Gab

nob qamar: “Ne yemoromsia ombur qib igorun.” 28 Ende qamara Libai mi
gugumwogub Yisas nob isorei.

29 Libai wo Yisas nob isib qamb mi aib qamb at Yisas nob nib qamb aba
ne Libai wonou sarau erogori nomon qur qerei igour eng ne munon ar qei
erogori end igurei. 30 Igo mi nub igamari ne Parisi ne qomon imbig igour
eng, wurinou yurau end gari eng wuri der Yisas wonou imbigau yurau eng
wurinob qamamir: “An meimet qamb munon nomon qur ba qerei igour
eng ne munon mindigar qob ten igour eng wuri songi nob bugab mi nub
igoumon?” 31 Ende qamarari Yisas taui qamar: “Munon toar igara eng
munon wurimusub igour end wurit isari wurimusub igour. Munon ar ger
meimet qamb yemusiar qamb me isinerei. 32 Ye ende gas ende, ye munon
mindigar qob ue eng wurit me darau, ye munon qomon borumindigar qob
ten igour eng wurimusierib deremei.”

5:33-39Mi gitarau end Yisas qamarei
(Matyu 9.14-17;Mak 2.18-22)

33 Ende qamara munon qei Yisas nob qamamir: “Yon wuriimbig qib igoa
yurau eng nob Parisi wurinou eng nob qenen Qenu wot simot qomorub
qamb mani gitab igour. A nonou yurau eng wuri meimet qamb ar mani
nub ya nub igour?” 34 Ende qamarari ne Yisas taui wurinob mit big qamar:
“An eng gaiar, munon ger irub baib qamb mi aib at nib qamb banamori
wurit qamara yarari an wurit gitatar igoumon qiyo? sig ue ar. 35Womi nub
ugab igama munon qarau yarab mot qoari qen end wo me gab bo mi gitab
igorubour.”

36 Yisas ende qamb ne bo mi geret big qamar: “Munon ger mingoan nai
qubura gab bo mingoan temen tau ger me big mai igo. Ende ebeiner eng
mingoan temen eng gigibiot yar bo mingoan nai eng bo imusi quburab
uburiba. 37 Ne ger, munon ger wain qur baub ya bea isub uter bur qamb
wai goan end bea isub igo. Mai qiyo, munon eng wain ya temen eng ba wai
goan nai end waariminer eng igoi qen geret uter burab iriget weib yariba.
Ende ebet wonou wain ya ar isi isub uburiba. 38 End ne wain ya temen ba
wai goan tement wonou uninim waariminer eng qen geret uter burab eng
me iriget yarinerei. 39Ne ger ete, wain ya qowaari bigunor eng qer uber eng
gabgigit nubwogubbo temenqanamtnunorengqer ii gabwainyaqoaneng
uber qamb igour. Eng gas ende anmunon qei gor qomon qoan toat ebet eng
mi bubun gab qandme toounonei,” ende qamarei.

6
6:1-5 Yisas inorou qent gitarau end qamarei
(Matyu 12.1-8; Mak 2.23-28)

1 Qen geret Yisas Sabat inorou qent wit man qobot qib igama wonou
wuriimbig igoayurauengwitqurqeibaubentninirmari sair isaqurnubqib
igurei. 2 Ende at qib igamari Parisi munon qei der ibag qamamir: “Meimet
qamb ininouqomon eng songi inorouqent ende at qib igoumon?” 3NeYisas
der taui qamar: “Qoan Debit wonou yurau wurinob minemb etemir eng
an maigas wanunger igoumon? 4Wo Qenu wonou munai mor isub mani
parau mian iset bigari munon sarau eng baab igour eng qas nub igour eng
wobo isubbanubwonouyurauqeiwurisanumirenganme igub igoumon?”
5 Ende qamb bo wonomit qamar: “Munangit wau Sabat inorou qen eng
wonou aib igo,” ende qamarei.

6:6-11 Inorou qent Yisasmunon ger uben gurumtar engmusiarei
(Matyu 12.9-14;Mak 3.1-6)

6 Inorou qen geret Yisas inorou munai mor end isub qob wurinob qamb
igoai. Qen end munon ger uberegen gurumtar eng end igoai. 7 Igoar end
qomon imbigau munon eng ne Parisi yurau qei wuri Yisas qenen inorou
qen me gitara gab igour end bo munon eng musieriner qambmag nasi gab
igurei. 8 Igamari Yisas wurinou misir eng ibag ne munon uben gurumtar
eng nob qamar: “Der naget menmant et yar.” Ende qamara munon eng
put der naget is menmant end nageterei. 9 Ne Yisas wuri qebi qamar:
“Ininou qomon eng inorou qen end maigas abar qamb gumatemirei igama
gab igoun? Munon quguraget igama musiorune igom igoriner qiyo, ba
sumungasi igumune uminer?” 10 Ende qamb igeser ibag bis arir wogub
munon eng nob qamar: “Uben degesi arir ge” Ende qamara deges arirama
uben gurumot igoar eng wagerei. 11 Ende aba gab oau biriberi nub wogub
tap ger gab waramb qamb qob nub igurei.

6:12-16 Yisas imbigau yurau 12-endewurimaribigorei
(Matyu 10.1-4; Mak 3.13-19)

12Qen geret Yisas Qenu nob qemerib qamb ai qaurt irab itum end qamb
igamai urigeramorei. 13 Urigerma ne wonou wuriimbig qib igoar eng 12-
ende wurit qamara yarari unum “aposel” wurit qamarei. 14qamb ne unum
gari-gari wuribigor eng, Saimon wot Pita qamarei. Ne Pita umour Andru
ne Yems Yon nob ne Pilip, ne Bartolomyu. 15Matyu, Tomas, ne Yems ger ur
unum Alpius eng, ne Saimon unum ger Selot qamb igour eng. 16Ne Yudas
Yems gerwonouwau eng ne Yudas ger ur unum Iskariot qamb igour engwo
Yisas waramar qambwuri bireberiamor eng ende.

6:17-19 Yisasmunon irouwurimusiarei
(Matyu 4.23-25)

17Unumendewuribigwogubnebowurinobqurumutqumodarabwonou
yurau aib eng nob naget igurei. Igamari munon ai Yudia end igour eng
ne Yerusalem munon qei ne ginam aib Tair Saidon nob tomon ye gabut
igour eng ende. 18Wuri Yisas qob qamara igub qamb ne qei toar asin igab
igoar eng ne qei aibigau igaramor eng ende wurinob derari wurimusub
igoai. 19Qei ende diab Yisas git goan qas beari wonou meriri eng aba toar
wogubriamirei.

6:20-26Munon boruwuri Qenu bibis end igorubour
(Matyu 5.1-12)

20NeYisaswonou imbigauyurau eng ibagbis arirwogubwurinobqamar:
An munon mi ue igo gab eng an mismisir igoarar. Qenu mi bibis bigor eng

aninou.
21 Ne an minemb gab eng gor mismisir igoarar bo qur di igoruboumon.

Ne qugurau ger gab toubet eab gab eng gor mismisirar, bo uberet
igoruboumon.

22NeanMunangitwau toat igamari animbagengmeanqenungunorei. Ende
atanqarausi, anmogirtwabwogubneanimbogounorengmiborugas
ende animbagmindigar qob anit qomorubour.

23 Ende ansiarari gab eng an mismisir uru uyab ende abar. Obounon eng
qen geret taui qambmi uber erer qite igo eng an bauboumon. Eng an
gari seeme ansiorunorei, urimagrari qoan qob gigit qamaraumunon
wurisiamir gas ende bo an sabum ansiorubour.

24 End ne munon ye sau binat qamb gab eng qoyamet igoriner. Eng wo mi
uber-uber ag emom baub igo, end bo sabar mi uber me bainerei.

25Munonmi nub qurt igour eng qoyamet igorunor. Qen geret bo qunumber
qen gagamt igorubour. Ne see uberet igerig igo gab eng qoyamet
igoarar. Qen geret bo toubet eab quguraumom buruboumon.

26Ne seemunon gugumanqobqamarari igub anit ubererari gab eng an ani-
nomi qerei imbigar. Mai, an qob apand qamarari igub mismisirour
qiyo, eng qerei imbigar. Qoan ir urimagrari munon miteri qetopur
qamarari ende wurit uber qamb igurei, eng gas ende ansiorubour.

6:27-36Munon qarauwuriqenungarauwerei eng
(Matyu 5.38-48; 7.12)

27 End ne see ye aninob quraum eng igar. Aninou munon qarau wuriqe-
nungar ne munon qei ansumungasiari gab an wuri ba qubeimar. 28Aninob
agunub sai qob anit qamarari gab wuri nonogursi qob uber wurinob qa-
marar. Ne munon ansumungasiari gab wurit igub Qenut qebi qamarar.
29 Ne munon ger nananamt aningarama gab eng bo nananam ig bigatari
waraminer. Munon ger mingoan net baia gab eng wot me misiringeter,
wogub bo ger ut. 30Munon ger mit qibirat qamara gab eng me du, benau
ut. Ne ger, mi urim net baia gab eng ne bo taui mi yeis qamb me wot qem.
31 Ete gas, an munon qei ende inubersiar qamb igub igoumon gas ende an
munon qei ende wuriubersiarar.

32 Ende qamb ne qamar: “Ne munon ger ne qenunga ne, ne bo taui
qenunget eng maigas nonogureteriban? Munon qomon boru ten igour eng
gor ende at igour. 33 Ne gor, munon ger ne musia ne gor wo musub eng
gor maigas nonogureteriban? Eng gor munon qomon boru ten igour eng
wurinou taui-tauimi qiwurisab ba igour. 34Ne gor,munon germi yeis qamb
aninob qamara gab eng utune bo taui indarar qamb misir igub igorunon
eng an maigas nonoguretoruboumon? Munon qomon boru ten igour eng
wurinou-wurinou mi qiwurisab taui qeemben ende ba igour. 35 Ende me
abar, an munon qarau wurit igub wuriubersiarar. Mi wurisab eng bo taui
indarunor qambme igar. Ende obounon eng an qen geret Qenu sig uber eng
wonou wau iitari igo mi uber taui qamb bauboumon. Wo munon wot me
igub igour engnemunonboru soro ar engwurimusub igo. 36Qenu inmusub
igo gas ende an gor munon qei wurimusiarar.”

6:37-42 Inmunon qei wurinou qomon qerei mewurit qomorun
(Matyu 7.1-5)

37 Ende qamb qamar: “An munon wurit qamb qomon me qereimar.
Ende obounon eng Qenu gor aninou qomon me qereiminerei. A munon
qei wuri me quguragsiorunon eng wo gor me anquguragsierinerei. Ne
munon qei qomon boru abari wuri me sinungar obounon eng wo gor an
me sinungarinerei. 38Munon qei mi wurisunon eng Qenu gor andariba. An
munon qomon wurisi igoumon gas ende Qenu bo taui ende gas ansieriner
eng sig erer aib.”

39 Yisas qob eng ende wurinob qamb bisi yarab bo mit big ete qamar:
“Munongermag tuum igamager gormag tuum igama tap sirbigme isinerei.
Ende ebet eng ombur yaru isub umubour. 40 Ne ger skur wau igo wonou
imbigau munon me imbiginerei. Wo igoi skur aibt isub mi gugum qoyamet
ne imbigau munon gas ende burab ne wo bo wonou imbigau munon eng
uput igoriba.

41 End ne, ne mai nam sau aib mag net isuor eng ten igama nonou bain
mi qanganingwot isar eng gusi arirameteib at igoan? 42Ende at maigas wot
qemeriban? Mai ete wot qemeriban qiyo? Bain, ete aba mi qanganing mag
net isar eng gusi arirameteibam. Ende qemerinen eng nam sau aib nonou

magqurt end isai igo. Eng gab ne ende ebeiner eng misuue, end ne gigit
nonounamsau aib net isar eng gumotenerubmimusub gabubermisir igub
ne bainmi qanganing wot isar eng gusi ariramatat.”

6:43-45 Nam boru qur gor boru
(Matyu 7.17-20; 12.34-35)

43Endeqambneboqamar: “Namquruberbiganub igounengbonamqur
uterme big igo. Ne nam qur uter eng bo qur uberme big igo. 44Munon nam
gugum imbig igour. Namqurqei niauuber, a qei boru ende imbig igour. Mai,
an qiser nub qamb eng nogam ubent igama opurmboumon qiyo? Ne wain
qur imbi igo eng nam qaar uben end me di igo. Wo wain qor end qeemben
imbi igo. 45 Ende gas ende munon misir uber eng wo qomon uber sig ebet
qib igo. A munon misir boru eng wo qomon boru qas ebet qib igo. Misir
boru eng wot igo eng bo qabarit dibes qamb igo.

6:46-49Monmindauwerei eng
(Matyu 7.24-27)

46 End ne an meimet qamb ar yet “Barai, barai” qamb wogub mi abar
qamb anit qemerine me ebet igoumon? 47Munon yet yarari qob wurinob
qemerine iruges big igub toounor eng ye wuri qomon eng an imbigibam.
48Eng ete gas,munon germonqoren yembqambnomon erer tumun goanet
bis qum qumondwogub qoren yabmonmindaterei igama ya aib der yuum
yar mon eng bar eng bais me uyau. Munon eng mon mindau mom qoyam
endmom nausier end. 49A, munon ger ye qob qemerine iruges big igubme
toat igo eng ete,Munongermonqorenyembqambar orosout tumungoanet
wogub mon mindaterei igama ya aib der yuum yar orosou eng goanet ba
isub ugeamon uburab isubmunon eng warama umorei.”

7
7:1-10 Yisas Rommunon baraitari wonou saraumunonmusiarei
(Matyu 8.5-13)

1 Yisas qob eng mom ende wurinob qamb wogub bo Kaperneam isorei.
2 IsaRomyogoraumunonyuraugeroroar igoar engwonousaraubetet igoar
eng toar aib wara umib pisi igoai. 3 Yisas ende isa qob toau igub wonou
sarau betet igoar eng borusi qenunget igoar end iren uminer qamb Yuda
munon baraitari qei wuriimurima irab Yisas nob qamarari et darab musi
qamb wuriimurima iramirei. 4 Irab Yisas qand nob qamamir: “Munon eng
ne musierinen eng uber. 5 Wonou munon baraitari eng in Yuda munon
inqenungar ne inoroumunai aib engmindatarerei.”

6 Ende qamarari Yisas wurinob isorei. Isi pisiari ne bo munon qei
wuriimurima irab Yisas gab nob qamamir: “OMunon barai, dibogotenwab
qib igoan eng. Ne ye munai mor yarinen eng qeemben ue. Ne gor ye ne
menmant irini eng gor uber ue. 7 Eng gab mugenderi ende igo qobt qas
qamara yonou sarau munon uberburiner. 8 Ye gor munon barai qei, sarau
eb yet qamarari ebet igoum. Ne yonou yogorau munon eng wuri ye qob
qemerine ye toat igour. Ye igo ger nob ete qemerin eng, “Isi” qemerine eng
isub igo. A bo ger nob, “yar” qemerine eng yar igo. Ne yonou sarau besab
igo eng nob, “Mi eng eb” ende qemerine ebet igo.”

9 Yisas munon eng qob ende biga ir qamarari igub qiet ne wot mismisir
ne igeser munon yurau toat isub igour eng wurinob qamar: “Ye qoan Isrel
munon yurau end munon ger oau apand ende ger me geau.” 10 Ende
qamara wogub munon eng munon wuriimuriamor eng bo mor isub gamir
eng wonou saraumunon eng uberetarei igama gamirei.

7:11-17 Yamangar qindouwonouwau igomot der bugamorei
11 Yisas eng ende at wogub ne bo bais umi-umi ende at wogub wonou

yurauwuriimbigqib igoar engnemunonyurauarqei toat qib igour engnob
bomunai ginam Nain eng isumirei. 12 Isi munai ginam qani isub gamir eng
munon mumun ger tumunimb qamb ba diamirei. Munon eng yamangar
ger umami qoan umorei igamawonouwau gari qas eng nob igoar eng uma
wogub munon ginam aib eng nob ba di igurei. 13Munon aib yamangar eng
wonou wau end borusi mom toubet di igama gab nob qamar: “Me yei.”
14 Ende qamb ne munon mumun gar eng qani is bea ne munon togor igour
eng nagari munon mumun eng nob qamar: “Wau moi, ye ne meni igoum,
der bugom.” 15 Ende nob qamara munonmumun eng der bugab qanambig
qob qamara imurima unort isorei. 16 Munon gugum ende gab qesi igara
Qenut igub qamamir: “Qob gigit qamarau Munon aib ger qo init darar eng.
Qenu wonou munon yurau eng wurimusierib qamb dara.” 17 Ende qamb
qob bigari munon ginam Yudia ne ginam gugum isa igumirei.

7:18-35 Yat wurimaragansiau Yon Yisas wot qob bigorei
(Matyu 11.2-19)

18-19 Ne Yon wonou wuriimbig igoar yurau eng mi end gugum nob qa-
marari igub wogub ne ombur-ombur wurit qamara yarari wuriimurimb
qamar: “An irab Munon aib ete qebi gaiar: Ne munon eng gari deriba Yon
inimbig qamb igoar eng qiyo, in munon ger bo qoat igoruboun? 20 Ende
qamb ne wuriimurima Yisast irab qamamir: “Yon inimurima diab ne mai
munon eng deriba Yon inimbig qamb igoar eng qiyo, in munon ger bo qoat
igoruboun?”

21Qen endYisasmunon yamangar irou toar ar igab igoar eng qiyo aibigau
igaramor eng wurimusub a mag tuum buremir eng wurimusia bo asi qiyo
ende-ende atri igoai. 22 Ende at igama Yon qob eng end ir qamarari taui
qamar: “Anmi e gagar gabneqemerine igoumoneng isubYonnobqamarar:
munon mag tuum bo asi mi gaur, ne goten gurumtar eng bo qib igour, a
tumau gab igour eng bo woumriroa ar igour, ne munon quum eng bo qob
igub igour. Ne munon umour eng bo wurimenima igomot der bugomour,
a munon boru-boru eng qob uber igub ende at igour. 23 Ne munon ger ye
ebetri igoumenggabsiningotyemogirtwabme igorinerengQenuwomusia
ubereteriba.”

24 Yon munon ombur eng qoari ne Yisas munon yurau aib eng Yon wot
qanamwuriimbig qamar: “Qoan Yon seger ait igama is qoat igamari meimi
aba gamanei? Ar moon di qagab bea gub qamb isomanei qiyo? 25 Ue,
aninou ar isomanei ne? A, munon ger mingoan uber qumani igama gub
qamb isomaneine? Munonubermingoanendeatqumaniengmunaiuberet
igoriba. 26 Ye nob qamarari igini, meimi gub qamb isomanei? Munon qob
gigit qamb igoar eng gub isomanei qiyo? Io, ye ete aninob qemerine igar,
munon qob gigit qamb igour eng gugumwuritanamimar eng gub isomanei.
27Yonwot Qenu qamara ete gumatemirei,
Munon e yonou qob ba gigit tap imotet isiba.

28Qob ende igoar end aninob quraum.” Ende qamb bo qamar: “Yon wo
munon qei unor wuri baub igour eng wuritanamima. Ne munon ger, Qenu
wonou bibis end igoriner eng wo Yonwotanamima.”

29 Ne munon ar ne gabmant qur ba igour eng, Yon qob qamara igub:
“Qo, Qenu wonou qob apand qamara igub igoun,” ende qamarari ne wuri-
maragansi ya obotarerei. 30A, Parisi ne qomon imbigau yurau eng Yon qob
qamara igub Qenuwuriubersierib qamb ebeter eng nugutumugetemir end
Yonwuri yame obotarau.

31 Ne Yisas qamar: “See ye meimit big munon wurinob qemerini qiyo?
Wuri maigas? 32Wuri wau qamaaman gas, qei ginamt qiumuni bugab igo
qei wurit ete orunor gas,
in sibemiworoun eng an urume uyau. A ur umbisauworoun eng an toubet

me eau.
33 Eng gas ende Yon munon ya obotarer eng wo diab mi gitab mani wain

ya qambme nia gab, “ai bigau waramai” ende wot qamb igoumon. 34A, bo
see munangit wau mi nub a ya nub aba an bo der ete qamb igoumon: “Wa
munon eng gaiar, womani qambyaqambniau tari.” Ne gorwomunonRom
gabmant qur ba igour eng nob munon mindigar qoat eng wurimbanamsi
qib igo.” Ende qamb igoumon. 35 A munon Qenu qob igub wot oabig toat
obounor engwurimisir uber igub Qenu qob end apand qomorubour,” ende
qamarei.

7:36-50 Yamangar ger welyat Yisas goten qositeterei
36 Parisi munon ger Yisas nob mi nib qamb wot qamara wonou munai

mor end isub bugab mi nub igoai. 37 Igama ne yamangar qarig ir qib igoar
eng, ger ginam end igo Yisas Parisi munai end mi nub igo ende qamarari
igub yarib qambmaurem ya qogom sig maieng eng garant igoar eng ten ba
yarerei. 38 Yarab Yisas mogirt end naget igo ea mag ya der Yisas gotent isa
wogub ne wonou tari im end baimetet ne ambuget wogub maurem ya ba
yarer end wot igimeteterei.

39 Munon Parisi Yisas wot ara isuor eng, yamangar eng ende aba gab
wonou misirt qas qamar: “Wa, munon eng apand qob gigit qamarau igo
ende qi eng yamangar wonou qomon boru qarig ir qib igoar eng diban gab
imbiga qi.”

40Ende qamb igama Yisas der wonoumisir eng gab nob qamar: “Saimon,
yemi gernonobqemerine igu.” EndeqamaraSaimonderqamar: “Io, yonob
qamara igini.” 41Qamara Yisas der qamar: “Munon ombur-ombur, munon
geret mi ar baumir eng ger nomon qur qangang K500 ne ger K50 gari. 42Ne
ombur maigas me tauimunorei eng gab ne wuritaisia wagomirei. Wogub
yourmunon eng sig-sig mom qenungeiba?

43 Ne Saimon qamar: “Munon nomon qur qangang aib mi bauor eng
ombur ende wuritaisia munon nomon qur qangang aib bauor eng wo
uberetarei.” Qamara Yisas taui qamar: “Nonou gari qeemben quran eng.”

44Ende qambwogub yamangar eng igeser gab Saimonnob qamar: “Ye set
nonoumunaimor e yoroumengne ye gotenmebirogonimisau. yamangar e
abar engne ge. Woyarabyet eawogubmagyat ye gotenbirogoniwogub tari
imt baimisar eng ende ge. 45Ne ger yemor diaum eng ne yeme yeambugau,
isi yarab see qas yamangar e yesiar eng. 46 Ne gor maurem yat ye tari im
me qosisau, eng yamangar wo maurem ya qogom uber end ye gotent isi
qosisar eng ge. 47 End ne ye nonob quraum, yamangar e wo sig-sig mom
ye qenungar eng gab an imbigar: Qenu wo yamangar eng wonou qomon
boru irou wot igo end merimotet me weginerei. Wo yamangar eng mom
ubersiar end yeqenunget eng abar eng. A munon ger qomon boru gari-
gari wot igo end Qenu ubersieriner eng bais-bais yeqenungeiba.” 48 Ende
qambwogub yamangar eng nob qamar: “Nonou qomon boru end ye namat
me qemerinei, ye nemusiaum.” 49 Ende qamara munon nam qabt bugab
igour eng wurinou qob-qob qamamir: “Munon eng your igo qomon boru
engmusia?” 50Ende qamb igamari Yisas yamangar eng nob qamar: “Nonou
oau apand end qomonboru net ubura, sarog big is qib igoar,” ende qamarei.

8
8:1-3 Yamangar yurau qei Yisas nob qib igurei

1Qen bais dirigor nami ende ubura ne Yisas wonou wuriimbig qib igoar
eng nob bo ginam aib ne ginam qamaaman end isub qib qob uber Qenu
wonou bibis bigor qanam eng wurinob qamb qib igurei. 2Ende qib igamari
yamangar qei qoan toar igara musuor eng nob qib igurei. yamangar ger
unum Maria Makdala qoan aibigau 7- ende wot isorei igama musuor eng.
3Ne ger Yoana, Kusa wonou ubeni, Kusa wo King Herot wonou munai qoat
igoar eng, ne ger Susana ne yamangar qei gor Yisas wonou imbigau yurau
eng wurinobmi wurit ba qibmani yamatar igurei.

8:4-8Wit qurman end bunumban ariramirei
(Matyu 13.1-9; Mak 4.1-9)

4Qib igamarimunon ginamaib-aib eng irou yar Yisast qiumunimari Yisas
mit big etewurinob qamar: 5 “Munon gerwit qur bunumban arirambqamb
man isorei. Isub arirama qur qei is ai tap qenen qib igourt end dara napi
qiroari diban igamamorogan numirei. 6Ne qei ai nomon qer diban end der
igoqaurdiamir engai umueendworomyaraqandgegeret uburemirei. 7Ne
qei arirama is maran mont deremir eng git qaur diamir eng maran mom
wuri iribiga gitmusubme ombomai yarau. 8Ne qei is ai uberet end deremir
eng qaur mommusub di git ombomai yaremir eng qanam gari end git 100-
ende sisinam.” Ende qamb ne qamar: “Munon wonou gari-gari, iruges big
qob e quraum eng igib qamb eng wonou qas.”

8:9-10 Yisasmisir maigas igubmit big qamb igoai
(Matyu 13.10-17;Mak 4.10-12)

9Ende qamarawonou imbigau yurau eng derme imbig qebi qamarariwo
derqamar: 10“Qenuwonoubibis qobengqi igoar enganimbigaqogamanei.
Nemunonyurauqeiwuriyemitbigquraumengqas igubgubqambasimour
engmi git me gaur. Ne qob git igour eng qanam sir me imbigour.”

8:11-15Wit qurt big qamar eng qanam
(Matyu 13.18-23;Mak 4.13-20)

11 Ende qamb mit big qamar eng qanam wurinob qamar: “Qenu wonou
qobengwit qur gas ende. 12Witqur is ai tapqenenqib igour igamamorogan
niar eng, munon qob igunor eng Satanwo bo qob igubwot oabigunor qamb
bo wurit ousi igo. 13 Ne wit qur is ai nomon qer dibant igo di bo qand
gegeretar eng munon qob igub oabig bais gurum nami ende igama bo mi
qei warigesia qob eng bo qand siningot wogub igo. 14Ne qur is maran qur
nob igomorogot qaur di git ubersime ombomai yarau eng,munon qob igub
oabig wogub is qib ne bo mi uber-uber gab a nomon qur gab a mind irou
gab end mismisir ne qob igub oabiginer eng git bais-bais igoriner ego mind
end qas misir aib mom igub wogub eng bumai igo. 15Ne ger, wit qur is ai
uberet der igo qaur di isari git irou ombomai yar igo gas eng, munon qob
mom iruges big igub wot oabig igamari mi uber-uber gab, qiyo munon qei
qinan qob wurit qamb qiyo, a mi qei warigesieriner end wot uburab me
isub igour. Qob end mom gari oabig ne taut abari Qenu wurisiera qomon
qoregen ba dibes igorubour.

8:16-18 Urut begen egi erobonme big igoun
(Mak 4.21-25)

16 Yisas ende qamb ne bo mi geret big qamar: “Munon ger urut uruguni
begestarib qamb uruguni egi erobon qiyo, saberi erobon me big igo. Wo
urugunibaai deberit naget begestarabegengabdi igour. 17Enggas ende, see

mi wabi qiyo, mi suumt bugamanimour ten igo eng gugum qen geret Qenu
ba dibesia munon gugum diban gubour.

18 Munon ger Qenu qob igub taut qoyamet ig eng wonou misir bubun
imusia mi qenen imbig igoriba, a munon qob eng siningot wogub me
qoyameterin qamb gab ieriner eng misir qoan eng Qenu wonou aba mom
nasi wegiba,” ende qamarei.

8:19-21 Yisas unor umomumuragrari
(Matyu 12.46-50;Mak 3.31-35)

19 Qen end Yisas wonou unor umuragrari gub qamb diamir ego munon
yurau irou opurmari pi is me geau. 20 Ende igamari munon qei is Yisas
nob qamamir: “Nani imaori big nogoub qamb diab ag eiro igour.” 21 Ende
qamarari Yisas taui gugum wurinob qamar: “Munon yamangar ye Qenu
qob qemerine igisab toour eng yonou nani yonou imaori.”

8:22-25 Yisas sani-sani aib omboopuramorei
(Matyu 8.23-27;Mak 4.35-41)

22Ende qamb igoi wogub qen geret wonou imbigau yurau eng nob tabint
isubwurinob qamar: “Wagari ya tai e wogub ig irot isun.” Ende qamb tabin
baab ten isumirei. 23 Isub qataben Yisas inib qamb tabin suit is inerei. Ina
wurinou qas tabin baab isub igamari sani-sani sig aib ya tai end diarei. Diab
yaburesbamorarirwurisumungasiapondogub isub igurei. 24Neqand isub
Yisasmenubqamamir: “Barai, umubpisi igoun emega aa?” Endeqamarari
Yisas qand der bugab sani-sani di ya bures arir igoar eng wuritaisi qamara
wagomirei. 25Ne wonou imbigau yurau eng wurinob qamar: “An meimet
qamb ye yenasi wogub igo at igoumon?” Ende wurinob qamara wuri yari
wurinou qob-qob qamamir: “Wa, eng meimi munon ende igo sani-sani di
ya bures arir igemerei eng taisi qamara waga, aa?” ende qamamirei.

8:26-39 Yisasmunon ger aibigauwotmusiarei
(Matyu 8.28-34;Mak 5.1-20)

26 Ende at wogub Galili ya tai eng wogub isi Gerasa end weib isumirei.
27-29 Isub Yisas tabin wogub ir daan igama ginam end munon ger aibigau
qoan bumaima ginamt me igamau. Qen irou munon ar qei munon eng
qoat bunomt uben gotent touri igour eng aibigau waramor end bunon eng
ombopur ai munon uet end iua igoai. Mingoan gor me qumani igamau,
qenen wonou munon teteret end qas inab igoai. Qen end Yisas munon eng
yara gab wo aibigau munon eng wogub iua qamb nob qamara munon eng
Yisas qani end inab atag ar: “Yisas, ne Qenu sig aib eng wonou wau, ye mai
yesieriban? Yeme yesumungasi qamb nonob quraum.”

30 Munon eng ende qamara Yisas nob qamar: “Ne unum your?” Ende
qamara wo qamar: “Ye unum eng yurau irou,” ende qamarei. (Yurau irou
qamar eng qanam eng aibigau irouwo opuri igour end qamarei). 31Aibigau
engYisast qamamir: “Ne in imurimbengarai qorut etme in imuriom,” ende
qamamirei.

32 Munon eng igoart ai qaur ig end bur yurau aib ger qoat mi wurisab
igurei. End ne aibigau inimurima bur yurau end isun qamb qamarari end
wuriimurima isumirei. 33Aibigaumunonengwogub isubbur yurauaib eng
wurit isari bur eng uyab-uyab der ai yar aib eng isub ya tumun isub ya nub
umb uburemirei.

34 Munon bur qoat igour eng ende gab iua qob suari munai ginam aib-
aib eng ne munon yurau qei bur oroar igour eng gugum igub ugamirei.
35 Qob ende igub mi eng ebeter eng gub qamb iramirei. Irab Yisas gab
ne munon eng qanganget igoar eng gamir eng bo uberet misir uber igub

mingoanqumaniYisasgotenqanamtbugab igama irgabyariamirei. 36Ende
abari munon qei Yisas munon eng musia gamir eng qanam musub qob
suari igumirei. 37 Ne munon ginam Gerasa eng gugum borusi yari wogub
Yisas inwogub iua qamb qebi qamamirei. Qamarari tabin ba wuri wogub
qoamirei. 38 Yisas ende isubari ne munon musuor eng der Yisas nob isib
qamb eab qamar: “Waga, ye nonob isini,” qamar ego Yisas imuri qamar:
39 “Nonou ginamt irab Qenu nemusiar end wurinob qem.” Ende qamb
imurima wo ginamt irab munon yamangar gugum Yisas musuor end qob
sua igumirei.

8:40-56 Yisas yamangar wau ger menub ne yamangar ger migoan gabut
baab uberetarei

(Matyu 9.18-26;Mak 5.21-43)
40 Yisas ende isari wogub munon yurau irou is ya tai igeragart wes end

is qoat igamari wuri qibi bo end diarari ibag borusi mismisiramirei. 41Ne
munon ger unum Yairus, wo inoroumunai qoat igoai. Wo Yisast diab goten
qanamt et inab Yisas mot wonou munai mor isib qamb qamarei. 42 Eng
wonou yamangar wau gari qas togun 12-ende nob igoar eng umib at igama
di qamarei. Qamara Yisas isib qamb isamunon yurau irou toat toaubig isub
igurei. 43Qen end yamangar ger amug isub qib igama togun 12-ende warei,
bais me boopur wagau. Ende igo qenen ye musiar qamb qiroa musiari
taui mi wurisab qibi seret wogub igoai, ger me musiau. 44 Ende at igoar
end qen end munon yurau aib Yisas nob isub igamari wo mogirt itot yar
Yisas mingoan gabut qas is qotara qen end qas amug isub igoar eng boopur
wagerei. 45 Ende aba Yisas git goan bibinat igub qamar: “Your yeqotarai?”
Ende qamara gugum der, “ye ue, ye ue” qamb bisari Pita der qamar: “Barai,
mai, nonou gari et isub igo “your yeqotara” quran, munon irou neqoui
isub igo neqotorour.” 46 Ende qamara Yisas qamar: “Ue, munon ger mom
yeqotara ye git goan bibinat igub quraum.” 47 Ende qamara yamangar eng
igor eng maigas me wabereminerei eng gab ne qes wara diab Yisas goten
qanamtendwonomiarir inabnemunon iroumagqurtYisasqotaraneamug
isub igoar engboopurwager eng gugumYisas nobqamarei. 48QamaraYisas
nob qamar: “Io, nonou yet oabig ebet uberburan eng gab isub sarog big qib
igoar,” ende nob qamarei.

49Yisas ende at igama ne yamangar wau eng umawogubmunon ger diab
ur nob qamar: “Newau oauwagawogub diaun. Imbigaumunon barai aib e
bo sabar dibogotenwabme isiner.” 50Ende nob qamb igama Yisas toat igub
Yairus nob qamar: “Ne me toubei, yet oabig, nonou wau bo uberburiba.”
51Ende qambwogubnob isumirei. Isi yarab Yisasmor isib qambmunonqei
wuriwogub Pita ne Yems Yon newau ur unor ende oromar isumirei. 52 Isari
munon yamangar irou borusi toubet eab ousiari Yisaswurinob qamar: “Me
eaiar, wau e me umau, mungam naat inai igo.” 53 Ende qamara qei der
wot igerigumirei. 54Ne Yisas wau uben bemeni nob qamar: “Wau, nemeni
igoum, der bugom.” 55 Ende qamara wau eng qand der bogoma mi utari
niner qamb qamarei. 56Wau ur unor nob ende gab qesi igarei. Ende ebet
qob suari munon ginam gugum igunor qamb qoronob wuritaisiarei.

9
9:1-6 Yisas imbigau yurau 12-endewuriimuriamorei
(Matyu 10.5-15;Mak 6.7-13)

1 Ende at wogub Yisas wonou imbigau yurau eng wuriba qiumuni
wogub munon toar nob wurimusub ne munon ai igaramor eng qib igoarar
qamb wurinonogursiarei. 2 Ende at wogub wuriimurima iua Qenu mi
bibis bigor eng wurinob qamb ne toar nob wurimusub qib igoarar qamb
3 Wuriimurimb qamb wurinob qamar: “An isub qamb mi ger me baiar,
tugotau qiyo, abau boru ger qiyo, a mani qiyo nomon qur qiyo ne mingoan
uput nagun qamb me baiar. 4 An qibi munai mor ger isunon end qas igoi
wogubboder ginamengwogub tumbigi isar. 5Ginamger isunonengmunon
ginam eng an merimotar abari ibag irumban gotent eng bai ariramar. An
ende abari munon ginam eng an sinungarunor end qininingubour.” 6 Ende
wuri irun wab waga wogub wuri der munai ginam-ginam isub qob uber
wurinob qamb a toar nob wurimusub qib igurei.

9:7-9 Herot Yisasmusub imbigib qamarei
(Matyu 14.1-12;Mak 6.14-29)

7 Ende at qib igamari munon qei der king Herot Galili ai qoat igoar eng
nob qamamir: “Yon bo igomot der bugab at qib igo,” ende qamarari Herot
mingong irarei. 8 Ende aba qei der qamamir: “Elaiya bo der ebet qib igo”
qamamir, a qei qamamir: “Munon qob gigit qamb igour qoan umburiamir
eng ger bo igomot der at qib igo.” 9 Ende qamb abari Herot der qamar:
“Ye Yon quman soopurmine umor eng bo eng your ende at qiroa qob toau
igoum?” Ende qamb Yisas gib qamb at qib igoai.

9:10-17 Yisasmunon yurau aib 5,000-endemani wuriserei
(Matyu 14.13-21;Mak 6.30-44; Yon 6.1-14)

10Qen end Yisas wonou imbigau yurau wuriimuriamor eng qibi diab mi
gugum ebet qib igour eng nob qamarari igub wogub bo oromar wurinou
gari ginam aib ger Betsaida end isumirei. 11 Isari munon yurau aib qob
toau igub wuritoar isumirei. Isub geari mismisir ne Qenu wonou bibis end
igour end wuriimbig ne toar munon yaremir eng wurimusub ende at igoai.
12 Ende at igama igoi ituramba gab wonou imbigau yurau eng yar Yisas
nob qamamir: “Seger ai e gab munon yurau eng wuriimurima qoounor.
Iua wurinou ginamt mi gab nunor.” 13 Ende qamarari Yisas der wurinob
qamar: “Ende ue, aninou mi wurisari nunor.” Ne wuri qamamir: “In mani
parau 5-ende ne yagwai ombur-ombur gari igo, eng munon yurau ete eng
qeembenue. Endne, neqamara inbo ismanibo taui badi enob soriwerisun
eng bais qeemben nami ende.” 14 Munon yurau eng igour eng 5,000-ende.
Ne Yisas wonou imbigau yurau eng wuri nob qamar: “Munon wurinob
qamarari qarangaret 50, 50-ende bugomunor.” 15 Qamara ne ende abari
bugeramirei. 16NeYisasmaniparau5-engbaneyagwaiomburengbamatar
asi Qenut qebi qamb ne boroumi wonou imbigau yurau eng wurisa baub
munon yamangar wurisemirei. 17 Wurisari mom nub mani tatau wagari
imbigau yurau engmani tatau usisi tugar 7-ende tugarimari diarei.

9:18-20 Pita Yisas qanammusub imbig qamarei
(Matyu 16.13-19;Mak 8.27-29)

18 Ende at wogub qen geret Yisas wonomai Qenut qamb igama wonou
imbigau yurau eng wot yarari qamar: “Munon yurau aib eng yet mai
qamarari igub igoumon?” 19 Ende qamara wuri qamamir: “Qei nenet Yon
munon ya obotar qib igoar eng, ne qei nenet Elaiya, ne qei munon Qenu
qamara miteri qamb igour qoan umburiamir eng ger igomot der bugab at
qib igo ende net qamb igour.” 20Ende qamarari ne wurinou sir bowuriqebi

qamar: “Ende eng an yet your qamb igoumon?” Ende qamara Pita der
qamar: “Ne Qenuwonoumunon yurau wuriubersiau tari eng ne.”

9:21-27 Yisas gitgoan uter wara uminer end qamarei
(Matyu 16.20-28;Mak 8.30-9.1)

21Ende qamara Pita atmunonqeiwurinob qemeriner qambqoronobnob
taisi wogub bo imusi qamar: 22 “Munangit Wau sig borusi qugurageteriba.
Ende aba munon baraitari ne munon mian yamau gigit eng ne qomon
imbigau eng dermogirt wabwogubwaramari uminerei igo qen ombur gari
uma bo igomot der bugemba.”

23 Pita gari ende nob qamb wogub bo gugum wurinob qamar: “Munon
ger ye yenob qib igorib eng wonomit misir me iginer. Quguraget gab eng
end misir igub me weginer. Qenen ye yewapet ye toat qiriner. 24 Munon
ger wonomit igub wonou git goan me duieminer eng, mom umiba. A
munon ger yet igub wonomi duieminer eng qenen bebereg igoriba. 25 Ne
munon germi uber-uber ba yemom sau binat qamb igoriner eng bowonou
qau borusieriner eng mi eng gagar der bo maigas nonogursieriba? sig ue.
26 Ne munon ger yet qinining qiyo, yonou qob munon wurinob qemerib
qinininginer eng Munangit wau gor qen geret wonou qiribiten ne ur ne
enger wurinou qiribi eng ten darab wo gor gab qininingiba. 27 End ne ete
qemerine igar. An e igoumon eng qei igom igo Qenu wonou bibis eng aba
gab wogub umuboumon.”

9:28-36 Yisas gitgoan igeseramorei
(Matyu 17.1-8; Mak 9.2-8)

28 Yisas wo mi eng ende wurinob qamb wogub igamari inorou gari uma
ne Pita ne Yon ne Yems ende oromar Qenut qebi qomorub qamb ai qaur
geret iramirei. 29 IrabqebiqambigoYisasmenmanwesburagearinewonou
mingoan gor sig oan qenengi nob burerei. 30 Ende aba gab igamari munon
ombur-ombur diab Yisas nob qobub igurei. Munon eng ger Moses ne ger
Elaiya. 31Ombur qiribiten der Qenu Yisast mi Yerusalem end ebeiner qamb
qamar end nob qamb igurei. 32 Pita munon ombur eng nob mungam igara
inub at igamari Yisasmiwes eng abamunon ombur der nob qobub igamari
ibag bo asi ibag igurei. 33 Ibag igamari Moses Elaiya nob qoaubari ibag Pita
derYisasnobqamar: “Barai, inmonomburgari ginametmindaunenguber.
Ger nenet ne ger Mosest ne ger Elaiya wonou.” (Pita eng qamar eng misir
igubme qamarau, song ar qamb igoai).

34 Pita qob eng ende qamb igama waber ger der wuriumima gab borusi
yariamirei. 35Endeabaqob toaugerwabererobonendeteqamara igumirei:
“Munon eng yonou wau ten, wo ye anit maribigataremei, wo qob qamara
igetet igoarar.” 36 Qob toau eng ende qamb waga gamir eng munon ger
me igamau, Yisas wonamai igama gamirei. Gab tumbet wogub qob ger me
qamarau, ne gor munon ger bais me nob qamarau.

9:37-45 Yisas wau germusub newonou uminer end bo qamarei
(Matyu 17.14-18;Mak 9.14-27)

37Urigerma ai qaur eng wogub qumo darari munon yurau aib Yisas gub
qamb diamirei. 38-39 Dearari munon ger erobon end der atag qamb ar:
“Barai, munon e yonou wau ten gari qas e gab nonob quraum. Aibigau
waramor eng ten igo nob yogora qenen qob isi qamb ab newaramb arir igo.
Ende aba qenenmubadi qabarit waramb aba qandmeuberet igo. 40Endne
nonouwuri imbigau yurau ewurinob qemerinemusiorun qamb obour eng
maigas me uberburinerei eng gab wugurei.”

41Ende qamara Yisas taui qamar: “Anmunon oau apand ue, soageni abau
sisinam. Ye qen mai-mai aninob igo quguraget qib igoribam?” Ende qamb
wau ur nob qamara wau mot isorei. 42 Isub igama aibigau ten igoar end ba
ai qenen qumo arirama borusi aruarei. Ende aba Yisas aibigau taisi qamara
wau wogub qoa wau musub wogub urt imuriamorei. 43 Ende aba munon
yamangar Qenu wonou gagam eng gab qiet ne mi gugum ebeteriamor end
misir qebebi igub isub igamari Yisas derwonou imbigauyurauengwurinob
qamar:

44 “Ye qob e aninob qemeribam eng an me nasiarar. Umi-umi Munangit
Wauwonouur engduimamunonqarauwaramari umiba. 45Engqamar eng
qanammeimet qambqamar engwuri sirme imbig qebi qamarau endqubig
igurei.

9:46-48 Your aib gigit igo?
(Matyu 18.1-5; Mak 9.33-37)

46Newonou imbigau yurau eng der your wurinou baraitari gigit igoriner
qi ende qamb agunub igurei. 47 Wurinou misir eng Yisas imbig wogub
wau ger ba qubei nagasi ne wurinob qamar: 48 “Munon ger yet igub wau
e musieriner eng ye yemusub igo. Ne imusi ye yemusub igo eng tain ye
yiimurima derem eng gor musub igo. Munon ger wau qomourt e gas ende
igoriner eng baraitari gigit igoriba.”

9:49,50Munon germe neqarausieriner eng nonoumunon banam
(Mak 9.38-40)

49 Ende qamara Yon qamar: “Barai, in munon ger gaun eng neunumot
aibigaumunon gerwaramor engmusia uberbura gab in yurau etme ininob
qib igo, eng wo gituturunei.” 50 Ende qamara Yisas taui qamar: “An me
gitatatar, munon ger an me qarausi igo eng aninou munon banam,” ende
qamarei.

9:51-56 Samariamunon Yisas qarausiamirei
51 Ne Qenu Yisas bo iriner qamb qen mari bigeteter eng pi bura gab

Yerusalem isib eterei. 52End ne gim biga gigit isorei. Munon eng gim isumir
eng is Samaria wurinou ginam geret isub mi arsiorub isumirei. 53 Isari
munon ginam eng Yisas Yerusalem isib ater end munai me wuriimbigau.
54 Ende abari wonou imbigau munon ombur eng, Yems Yon nob der Yisas
nob qamamir: “Barai, ne mai misir igan? Munon ginam eng obour eng in
Qenu nob qomurune mut aba der wuri oa umb uburunor qiyo?” 55-56 Ende
qamarari Yisas wuritaisi wogub ginam eng wogub ginam taut isumirei.

9:57-62 Yisas nob qib igamauwerei end qamarei
(Matyu 8.19-22)

57 Qataben isub igamari munon ger diab Yisas nob qamar: “Ye ne nob
ten qib igoribam.” 58 Ende qamara Yisas nob qamar: “Iau qaar wuri irut
igour a morogan wuri nam erer mon ubet igour. Ne munangit wau wo
bugab umieminer eng munai ger ue.” 59 Ende qamb ne bo munon ger nob
qamar: “Ne ye nob qib igorun.” Ende qamara munon eng nob qamar: “Ue,
yiimurima isub tain umar eng tumuni wogub nonob qib igoribam.” 60Ende
qamara Yisas nob qamar: “Eng wog, munon umour eng qei igom igour eng
yetmeoabigour engwurinouqi tumuni igorunor. Ne isubmunonyamangar
ete wurinob qem: “An Munon aib wot oabigari anubersia wonou bibis end
igoruboumon,” ende wurinob qamara igunor,” ende qamarei.

61 Ne bo munon ger di qamar: “Ye mom nonob qib igoribam end yi-
imurima isub yonou wau yamangar qamb eng wuriimbig wogub diab

nonob qib igoribam.” 62 Ende qamara Yisas nob qamar: “Munon ger Qenu
wonoubibis eng igorib qambebet nebo igesermogirt asi engQenubibis eng
me ginerei,” ende qamarei.

10
10:1-12 Yisasmunon 72-endewuriimuriamorei

1Yisas qob eng ende qambwogub wonou ginam is qiriner end bomunon
72-endewuri qereiwogubneombur-ombur sigwurimaribiga ginamaib-aib
qamaaman end isub qib igurei. 2Gigit wuriimurimb qamb ne wurinob mit
bigqamar: “Mani irouarit igoegomunangit gonauengue. Endneanmanur
nob qamarari munon qei wuriimurima isubmani goanet qiumuni bigunor.

3 Ye an sipsip wan yeim gas ende iau qaar wurit imurimau gas ende
ansiaum. 4 Isub qamb eng abau qeer germe baiar ne goten yau naget bo ger
uput qambme baiar. Ne qataben isubmunon ibagwurinob qobubmisirme
igar. Mag gari ibag wurimboasit isar. 5 Isub munai mor ger isub gab eng ete
nobqamarar: “Oaumeint igoarar.” 6Endeqomorunor engmunonoaumein
ger end igo eng anmusubwogub qoari wo bomunon qei wurimeinsieriner.
A ue gab eng oau mein eng aninou igotariner. 7Ne anmon ger isub gab eng
end sir mom igoarar, mon ar-ar me isar, sir igamari mani ya qamb andarari
gab eng nub igoarar. Eng mi andarunor eng an sarau obounon eng taui
qamb andarubour.

8 Ginam aib ger isari animbig anamar mor isub mi andarari gab, eng
nub igoarar. 9 Ginam end munon toar nob wuri musub gab eng wuri nob
qamarar, “Qenu wonou bibis eng gib qamb yarib piet igo.” 10 A ginam
aib ger isunon eng an merimotarari gab eng an tap sorai end qas naget
ete qamarar: 11 “Aninou ginamt ai nogoun erumban e bo porongot aninou
ginamt e ariramounan. Endne an igar, Qenuwonoubibis eng gib qambanit
yarib pisi igo.” 12 End ne ye aninob quraum, qen sindomund end munon
Sodom uru iramir eng wotanami an sig-sig mom uru iruboumon.”

10:13-16Munonme oau igeseromunor eng borumesis
(Matyu 11.20-24)

13 Ende qamb qamar: “An Gorasin munon nob Betsaida nob borumesis.
Munon ger ye mi wes e ebine aba an qaum gaumon nami ende Tair Saidon
nob end munon ger qoan mi aba ende ebeterei ende qi eng. Tair Saidon
nob wuri qoan erumban qiyo mut wambin ba git goan qosine mom toubet
ne qomon boru mogirt wab ig oa bigumirei qi. 14Qenu an qereiminer eng
Tair Saidon nob quguraget igour eng mi aib ue. An wuritanami qugurage-
toruboumon. 15AnKaperneammunon, an inQenuginamubererer iruboun
qamb misir igub at igoumon? Ende ue, aninomi dui qorasi ginamt isub at
igoumon.”

16Ende qambwogubwonou imbigau yurau engwuri nob qamar: “An qob
wurinob qamarari iruges big igatarunor eng ye gor igisoubour. A, anmogirt
wabwogunor eng ye gor mogirisab wogubour.”

10:17-20Munon 72wuriimuriamor eng bo diamirei
17Endeqambwogubmunon72wuri imuriamor engqibi diabmismisir ne

qamamir: “Barai, munon aibigau igaramor eng ibag neunumot qomorune
igubmunon eng wuriwugumirei.” 18Qamarari Yisas taui qamar: “Ye Satan
gaum eng ai qebisimau gas ende at dererei. 19 Ye annonogursiem end
mani guter qag qiyo dorom aningora me umunanei. Ne munon qarau me
aningaramunorei. Mi aningareminer eng gugum nugutumugouboumon.

20 Eng an mismisirunon eng an aibigau qamb moui qamb eng gagar qa-
marari qoamir end qer me uyar. A Qenu anit igub anubersia wo nob
igoruboumon endmommismisirar,” ende qamarei.

10:21-24 Yisasmismisir Ur unum ba ereriamorei
(Matyu 11.25-27; 13.16-17)

21Qen end gari Qenu qau Yisas wot isa mismisir qamar: “Io tain, ne erer
qite ne ag e wurinou baraitari igoan. Nonou qenungau eng nonou qomon
wes eng munon qoyam end wurit wabi ne munon qoyam aib ue eng nonou
wau eng wurit dibes qaman end ye net mismisiraum.” 22 Ende qamb ne
munon yurau aib wurinob qamar: “Yonou tain mi gugum yeserei. Munon
gerQenuwonouwaume imbig igo,wonouUrenggariwonouengwau imbig
igo. Ne gor Tain aib eng munon ger qoyam ue. Wau eng gari Ur qoyam.
Ne gor Wau eng wo wonou Ur qomon eng munon ger sir biga ne qoyamet
igoriba.”

23 Qob eng ende wurinob qamb wogub wonou imbigau yurau eng gari
qanam dibes qi wurinob qamar: “Munon qei an mi gaumon eng wuri gor
gaur eng wurinou uberet igorunor. 24 Qoan Qenu qob miteri qamarau
munon ne gabmanmunon baraitari an mi see gaumon eng wuri gub qamb
ebetemir eng me geau. Ne gor qob see an igoumon eng wuri igub qamb
ebetemir eng gor me igau,” ende qamarei.

10:25-37 Yisas mit big Samaria munon ger Yuda munon musuor end
qamarei

25Ne qomon imbigaumunon ger di Yisas wariges nob qamar: “Ye maigas
ebet qen dirigor bebereg igoribam?” 26 Ende qamara wo taui nob qamar:
“Qenu qob maigas igama wanunger gab igoan?” 27 Ne wo taui qamar: “Ye
Qenu yonoumunon Baraitari end qenenwot igub, yonou oau uri wot qamb
ne qer gagambigwo qob qamara igub taut ne sigmomwo qenungein. Ende
at ne yonou munon banam yonou git goan qenunget igoum gas ende wuri
sierini. Qenu qob ende qamara gumatemir eng wanunger igoum.” 28 Ende
qamara Yisas qamar: “Nonou gari qeemben taui quran eng. Ende at qenen
bebereg igoriban.”

29 Ende qamara munon eng qesi wara wonomi nonogursierib qamb bo
imusi qebi qamar: “Yonoumunonbanamengyour?” 30NeYisas taui qamar:
“Munon ger Yerusalem wogub Yeriko isib qamb isorei. Isa qataben munon
igeig yar waramb ba sumungasiari umiba gab wogub wonomi gugum urim
ba qoari umib at inab igoai. 31 Igama munon Qenut mian iset bigetet igoar
eng bo tap eng gari isorei. Isubmunon eng gogorau ende gab tap goan-goan
der qorei. 32Ne bo Qenu munai sarau betet igour yurau eng munon ger bo
tap eng qas isorei. Isub ende gab wo gor qon-qon der isorei.

33 Isa ne Samaria munon ger wo bo tap eng isub gar eng munon eng ende
umib at igama gab, borusi toubeterei. (Samaria munon ne Yuda munon
wuri me qibanamsi igamau. Wuri yurau wes-wes igurei.) 34 Qen end
qas munon eng gab toubet qani isub maurem ya wain ya nob ba waramb
ombopumiamir end wot igi tourimeteterei. Ende at wogub bemeni wonou
bur dongi erer endbigmusubqoat nob isubmunai ar geret ombur inemirei.
35 Inemirei igourigermawogubqoaibqambmunonmunai ar qoat igoar eng
nob qamar: “Ne munon e musub gab igoar,” ende qamb ne nomon qur im
K5.00-ende utab qamar: “Nemunon emusub qoat igama ye bo et yarine gab
ne, ne nomon qur mai-mai munon e utab uganei qi eng ye nob qamara bo
taui qeemben ende neteibam.”



Luk 10:36 121 Luk 11:13

36Yisas ende qamb ne sindomund wuri qebi qamar: “Munon ombur gari
eng quraum eng, your munon umib at igoar eng musiarei?” 37 Ne qomon
imbigau munon eng nob qamar: “Munon ger sindomund isub munon eng
musier eng.” Ne Yisas taui qamar: “Ne gor is qibmunon eng ebeter gas ende
eb.”

10:38-42 YisasMartaMaria wurinob igoai
38 Ende qamb wogub Yisas wonou wuri imbigau yurau eng nob ginam

ger end isumirei. Isari ginam end yamangar ger, unum Marta, eng wuri
isari uberet ne oromar wonou munai mor isorei. 39Marta wo umemi ger
igoai, unum engMaria. Maria wo yara Yisas qob qamara goten namt bugab
igub igoai. 40Ne Marta wonou gari mi arsi qib-qibi seret wogub isub Yisas
nob qamar: “Barai, yonou imemi yar ar e igama yonou gari qas mi arsi qib
ietoroum. Imurima yar ye nob ebet mi qand arsiorun.” 41 Ende qamara
Yisas taui qamar: “Marta, ne mi end misir qebebi igub me eb. 42Git mi eng
uber aban ego, mi gari qas net me igo eng. Maria wo eng igub igo. End ne in
uyes me nob qomurunei. Wo yet igub oabig abar eng qen geret munon ger
abamaigas meweginerei,” ende qamarei.

11
11:1-13 Yisas Qenu nob qamarauwerei wuriimbigorei
(Matyu 6.9-13; 7.7-11)

1Qen geret Yisas ai geret Qenut qebi qamb wogub igama wonou imbigau
munon ger di nob qamar: “Barai, Qenu qebi qamarau qomon eng inimbig.
Qoan Yonwonou imbigau yurau wuriimbigor gas ende in bo ende in si.”
2 Qamara Yisas wurinob qamar: “Ete at qamarar: Tain ne unum sig qau

gagam igoriner. In nonou bibis end qas igorun.
3Qen gugummani indab igoar.
4 Ininouqomonborubaat arirom. Endeaba inmunonqei initmerimotarari

gab in wurit bome tauiomun. Ne inme in warigesi.”
5-8 Ende wurinob qamb wogub mit big qamar: “Mai qiyo, itum wobon

an naat inunanei igama aninou munon banam ger qibei minemb wogub
yara gab an mi qibi ue gab an mai obouboumon? An bo isub aninou
munon banam ger wagrari wurinob mondir ubet wogub inunorei igama
is wurimeni ete wurinob qamarar: “Ininou munon banam ger inimbegeib
qamb yara gab in mi qibi ue gab net quraun. Mani parau ombur gari
ende indar.” Ende nob qamarari munon eng igub mai qemeriba? Mai ete
qemeriba qiyo: “Meimet qamb yar yemeni igoumon? Yemondir nausi ubet
wogub wau wurinob inumei, eng gab sabar der bugab mi me andarunei.”
Wo ende qemeriba qiyo? Endeme qemerinerei. Wo an qibanamsi igoumon
end igubdermiqibi andariba. Awonoumunonbanammigermeutiner eng
qiningin qamb uyes der bugab mani parau eng ne mani qei uiar qeemben
andariba. 9 End ne ete qemerine igar: An mi geret qebi qamarari eng
andariba. A, mi ger gub qamb asi eng guboumon. Ne toaubigari igub eng
mondirweimatariba. 10Munon gugumQenuqebi qamarari engmiwurisab
igo. A, mi gub qamb asiamari eng mi wurisirbig igo. Ne munon ger ag yar
toaubiginer engmondir weimeteiba.

11Qoananwayit igominembmanitqamarari tain ibibaandab igoai? 12Ne
gor wau ger morogan inau gab qamara ur mi boru ger ba utiba? Ende ue.
13An munon boru eng aninou wau wuriubersi igoumon eng. Eng gas ende
munangit ger ende ebeiner engQenuwotanami ende ebeiba. Ende gas ende
Qenumunon ger Igomurur qau qenunget wot qemeriner eng wot imurima
wot deriba.”

11:14-23 Yisas aibigau baraitari Belsebul nob
(Matyu 12.22-30;Mak 3.20-27)

14 Yisas ende qamb wogub ne munon ger aibigau waramorei igama
munon eng qob me qamb igamau. Eng musia munon eng qob qamara gab
misir qebebi igumirei. 15 Ende gab ne qei der qamamir: “Munon e aibigau
wurinou baraitari Belsebul eng nonogursia munon e musiar eng.” 16 Ende
qamarari qei der warigesiorub qamb Qenu wonomi wes ger aba dara
gub qamb nob qomorub misir igumirei. 17 Ende abari Yisas menbur ibag
wurinob qamar: “Munon ai garit igo qi banamsi igour eng der tau purab bo
tau nob yogurunor eng wurinou mi bibis eng boruburiba. Ende gas, ne gor
munon wurinou qanam gari bo tau purab tau nob qi agunub obounor eng
gorqibanamsime igorunorei. 18Endegas, Satanwonouyurau taupurab tau
nob yogub engwurinoubibis engmaigas uber igoriba? Sig ue. Endne an ete
quraumon eng: “Ye aibigau wurinou baraitari Belsebul yenogursia munon
e musia” qamb quraumon end quraum. 19 Ende igama eng munon qei
aninou qob toat igour eng your wurinonogursia munon aibigau igaramor
eng wurimusub igour? Eng yenob qamarari igub. Wuri aibigau orotoar
ariramourqomoneng gabne an imbiguboumon. Anmisir eng igoumonend
soagen aib. 20Ye Qenu yenogursia aibigau e toat ariramumei. End ne an gor
Qenuwonou bibis end igoarar qamb qo anmaribigorei.”

21Endeqambqamar: “Munonuter gerwonouburigqambyomi, qauri eng
gagar mi gagam ba wonou munai mom musub qoat igoriner eng wonomi
gugum uber igoriba. 22 Ende igama ne munon ger uter qer nob eng diab
munon eng nob yogub ne munon eng toat arir wogub wonomi gagam uber
eng ba qerei munon qei werisiba.

23Munon ger ye yeqarausieriner eng yemunon eng wonou banam ue.
11:24-26 Aibigau sig boru engmunai sambur end bo isumirei
(Matyu 12.43-45)

24 Ne ete gor qamar: “Aibigau munon ger waraminerei igo wogub ar ai
qorut is qib igo ne ete qemeriba; ye ai ger gab igamau ue eng gab yonou bo
munai sambur end irab igorini.” 25 Ende qamb irab giner eng munai wab
musub wugunerei igama gab 26bo isub aibigau 7-ende bo oromar diab end
igurei. Aibigau 7-eng wuri sig boru aib end diab munon eng wot isari wo
qoan arub igoar eng wotanami bo sig-sig mom arub igoai.”

11:27,28Mismisiroau apand eng yourwot igoriba?
27 Yisas qob eng ende qamb igama ne yamangar ger munon yurau aib

erobon end igo qamb ar: “Nonou nani eng wo qas mismisir igoriner qiyo?”
28 Ne Yisas taui qamar: “Ue, yamangar Qenu qob igub wot oabig igour eng
gari wuri mismisirubour,” ende qamarei.

11:29-32 Yisas qomonwes ger aba gub qamb qebiamirei
(Matyu 12.38-42;Mak 8.12)

29Nemunon yurau aib Yisas qoui igour eng ende igamari Yisas qob imusi
wurinob qamar: “Munon qen see igour eng munon boru sisinam. End ye
mi wes ger wuriimbigine gub qamb quraur, eng ye mi wes abau eng uput
eng qoan Yona gari ebeter eng bo wuri imbig qemeribam. 30 Ye mi wes ger
ebeine gub qamb quraumon eng qob gigit qamaraumunon Yona eng ginam
aib Ninibe end isub munon eng wuri imbiga gamir gas ende bo Munangit
wau gor ende aba munon see gubour. 31 Qoan ir yamangar barai tari ger
Seba munon oroar igoai. Qen end Yuda munon barai tari unum Solomon
wo qoyam aib end qomon qerei munon wuriimbig igoai. Ende at igama

yamangar ar eng Yuda yurau ue eng ginam Seba end igo Solomon eng ebet
igama qob toau isa igub ai pa ego song qob qamara igeteib qamb yarerei.
Ego, see ye Solomon qoyam eng wotanamimoum. Ne gor an Qenu wonou
yurau. Ego ye qob qemerine me igisab igoumon. End ne Qenu munon
gugum wuriqereiminer qen end yamangar qomon eng nob aninou qomon
eng nob qerei sig-sig mom anquguragsieriba. 32 Eng gas ende gari, munon
munai ginam aib Ninibe igour eng wuri gor Yuda munon yurau ue, ego
Qenu qob gigit qamarau munon Yona eng isub qob uber wuri irun wab
qamara Qenut oabigumirei. An ende ue, an Qenu wonou yurau. Eng ye
Yonawotanamimoum, ego ye qob qemerineme igisab igoumon. Endne qen
sindomund end Qenu munon gugum wuriqereiminer end Ninibe wurinou
qomon eng nob aninou eng nob qerei an sig-sig mom anquguragsieriba.

11:33-36 Ininou git goan begen eng
(Matyu 5.15; 6.22-23)

33 Ende qamb qamar: “Munon ger urut gumet munon begen gab diarar
qamb uruguni me ba wabi igo. Wo uruguni ba ir ai deberit naget begestara
ai tap gab di igour. 34 Ne gor, ininou mag qur eng urut begen gas ende.
Magt asi git goan uber igama qib igoun. A mag boruburiner eng git goan
gor itum igamau gas ende. 35End ne begen anit igo eng bo abari itureminer
eng qoyamet igoarar. 36 End ne mai woromt qiyo itum urut uruguni
begesierinen eng git goan begent mai git goan igeragar mai itum igama gab
igoumon? Ende ue.

11:37-54 Parisi qomon imbigaumunonwuri qomon biisitet igour
(Matyu 23.1-36;Mak 12.38-40)

37Yisas qob engmom ende qambwaga ne Parisi yurau endmunon germi
nob nib qamb mot isa is bugamorei. 38Yisas ende bugab mi nub igoai. Qen
endwomi nib qamb ubenme birogonimau. Ar song baab nub igama Parisi
munon eng der gab qieterei. 39 Ende at igama Yisas der nob qamar: “An
Parisi munon, an tabin egi qamb aninou git goan qenen birogoni igoumon.
Ego aninou misir boru-boru igub mi uber qei qenen duet munon qei me
wurisab igoumon eng an unun ten igamau gas ende. 40 An meimet qamb
qanganget igoumon? Qenu aninou git goan barsier eng oau qiyo misir gor
me barsiau qiyo? 41 End ne an mi egit yab tabint imi big munon mi ue eng
wurisari nunor. An ende obounon engmisir boru qiyo qomon boru ger anit
me igorinerei.

42An Parisi munon, borumesis. An qenen Qenu qomon qoan gumatemir
eng taut marandi qiyo qoari im qiyo bubur 10-ende big ne bubur gari qas
Qenut big igoumon. Git uber ebet igoumon ego an Qenu qob ger an munon
ar wuriqenungar wurimusiar qamb qamar eng siningot wogub igoumon.

43Ne bo qamar: “An Parisi munon, borumesis. An qenen inorou munait
end isub munon magqurt end qas bugumune inimbagaiar qamb at ne ar
munon oai ibag igour eng isub inimbagaiar qamb qenu big qib igoumon.

44Anmunon tumuni igamari erobon maigas igo qi eng munon qoyam ue
ar erer napi qib igamau gas ende.”

45 Ende qamara qomon imbigau munon ger Yisas nob qamar: “Imbigau
munon, ne qob eng at wurit quran eng init gor qinan qob quran.” 46 Ende
qamara Yisas taui qamar: “An qomon imbigaumunon, an gor qoyametarar:
An mi qugurau ger bemeni munon togormatarau gas ende abari ba pon-
dogub qiroari anmag gari ibag igoumon.

47Ne gor, an tonoan nomongur qob gigit qamaraumunon igaramb tumu-
niamir teter engangit betet igoumon. 48Aninou tonoannomongurebetemir
eng gab uber qamb oropar igoumon.

49 End ne Qenu qoyam aib end qoan ete qamarei: “Ye qob gigit qamarau
munon ne imbigau yurau qei wuriimurimine isari orotoar wurisumungasi
ne qei igarambour.” 50-51Qoan ir aninou tonoan nogobi Kein wo der wonou
umour Abel warama umorei. Ne aninou tonoan qei bo imusi Qenu qob
gigit qamaraumunon igaramari umb uburemirei. Ende at isi yarabmunon
Sekaraia wo munai qau end igama waramari umorei. Aninou tonoan
munon qoregen irou igaramb igour eng isi yarab see wuri anit imi igurei.
End ne aninou qomon boru see ebet igoumon end imusi Qenu taui qamb
ansieriba.

52An qomon imbigaumunon, borumesis. An Qenuwonou qob ba songesi
abari munon qei imbigun qamb obour eng gor mingongir igour. An ende
abari Qenu taui anquguragsieriba.”

53 Yisas qob eng qamb wogub ag isa qomon imbigau munon ne Parisi
munon eng nob oau biriberi nub wogub Yisas borusi warigesi qebiamirei.
54 Ende ebet ne wo qob ger soagensi qamara igub end big waramun qamb
mom iruges nan big igub igurei.

12
12:1-3 Parisi wurinou qomon end qoyamet igoarar
(Matyu 10.26-27)

1 Qen end munon yurau sig irou qiumuni qit wouri igamari Yisas der
wonou imbigau yurau eng wurinob qamar: “An Parisi wuri qani me isar.
Isari wuri anmurimarunor end qoyamet igoarar qamb quraum. 2Miwaber
igo eng gugumbodibent uburiba. Neqobqi igo engbodiban igubugoubour.
3Ne qob itum qomorunon eng bo woromt igubour. A mor igo qob saragau
munon ger iruges irut qob qi qemerinen eng munon ag end igo diban
igubour.”

12:4-7 Qenut gari yari igorun
(Matyu 10.28-31)

4 Ende qamb qamar: “An git goan e aningaramari umunon end me
yarimar. Wagari song aningaramunor ego aninoumouimaigas bo sabarme
igaramunorei. 5Nemunon gerwot yarimar qamban imbig qemeribameng.
MunonengQenu,woaningarambneqengeret animurimaSatan ginamend
isuboumon. Womunon qeretut nob igo, end wot yarimar.”

6Ne bo qamar: “Morogan qamaaman uben ig ue endemunon nomon qur
2 toea ende arir taui ba igour eng an qoyam ue? Qenumi qomourt ende ger
bais me nasi igo. 7 Eng an morogan qamaaman irou qur qangang eng an
wotanamimoumon. Mai, aninou tari im eng wo qo wanunger ugarei igo,
end anme yarimar. Qenu an bais me annasi weginerei.

12:8-12 In Yisas yurau igoun endme qubigun
(Matyu 10.19-20, 32-33; 12.32)

8 Ete qemerine igar: your yeunumot munon qebebi magqurt wuri nob
qemeriner engMunangitWau gormunon eng unumotQenu engerwurinob
qemeriba. 9A, munon eng ye unumot me qemerini qamb munon magqurt
mogirisab weginer eng Munangit Wau gor Qenu wonou enger mag qurt
mogirt wabwegiba.

10Ne munon ger Munangit Waut qob soagensi qemeriner eng qen geret
Qenu wot igub ubersiau werei igo. A Igomurur qau qob isi wot qemeriner
eng Qenu bo wot igubmaigas me ubersierinerei, mommogirt wabwegiba.

11Ne gor an yet oabigunon endmunon qarau anamar inoroumunait qiyo
gabmanmagqurt qiyomunonbarai tari qeimag qur anamar isub qobmusi-
tarubari gab, an dara gab qob maigas qomoruboun? Maigas qomoruboun?
ende me abar. 12 Qen end qas Igomurur qau an qer gagamsiara qob igub
qomoruboumon.”

12:13-21Mit big qob: munonmind nob qangangetarei
13 Ende qamara munon ger munon yurau aib erobon end igo qamb ar:

“Barai, yonou bain nob qamara ininou tain mind init wager eng qerei tau
yeseiner.” 14 Ende qamara Yisas taui qamar: “Meimi munon ye munon
wuri qerei qiyo aninou ombur mind eng qereiom qamb ye maribigorei?”
15Endeqambne imusimunongugumwuri nobqamar: “Anmi endqoyamet
igoarar. Munon ger sau binat igama gab an bo wo gas ende burun qamb
misir me igar. Munon sau binat igoriner eng mi eng nonogursia qenen
beberegme igorinerei.”

16Ende qambnemi geret big qamar: “Munonmi qur nobwonouman eng
mani irou igoai. 17 Ende gab wonou misir ete igorei, ye mani qirinau irou
gaumeeretbiuabigibam? munai geruee. 18Endeqambmisir igubeteebein
eng uber, qamar: “Mi ibiau mon wes-wes eng ye ombombanet wogub sori
aib gari mindat wogub mani qirinau a wit qur qamb ne mi uber-uber qei
gugum mom end ariramine igoriner.” 19 Igama ye mom qamb wogub end
misinam yoosi igorini. Igo togun iroumi eng qas nubmismisir igorini, qoan
sarau aib ebet igoum eng mom wegini.” 20 Ende qamara Qenu munon eng
nob qamar: “Qanganget ende at qamb igoan? Itum et qas umiban, uma ne
mind aib your baiba?” 21 Ende qamb sindomund qamar: “Munon gugum
munon eng gas ende, in mom sau binat qamb obounor eng Qenu magqurt
munon engmi ue.”

12:22-31 Qenuwot gari igub igorun
(Matyu 6.25-34)

22Yisas ende qambwogub newonou imbigau yurau engwuri nob qamar:
“Mi end ne aninob quraum eng. Mi nub igom igamau end, ne mingoan
qumanimau endmisir qebebi me igar. 23 Igom igamau engmi niau end gari
ue, ne mingoan qumani uber igamau ue, 24 End ne morogan ibagaiar, wuri
mi ger me ubub qirinau big nub igour. Ne munai ger mindat mor me igour,
ego Qenu oroar igo. Ne anmunangit morogan wuritanamimoumon. 25End
nemunongermai umib atwogubnebomeuminei endeqambwonou togun
ger bo maribigiba? Ende me ebinerei. 26 Eng gab ne aninou mi eng gagar
maigasmemaribigunanei. Endneanmeimet qambmiqei-qeitmisir qebebi
igub igoumon?

27 An nam isar eng ibagaiar, wuri mingoan ger me barsi igour. Qoan
Solomon wo mingoan barsi igoar eng sig uber ego nam isar wuri me
wuritanamimau. 28Anmunon yamangar mani qambmingoan qambmisir
qebebi igunon eng an oau apand ue. Mi emusub gaiar. Nam ar amug igama
Qenu siara se isarima munon ar soopur arir igour. End ne an nam qamb
puriani qamb eng gagar wuritanamimoumon. End ne Qenu anoar ne sig
mom anubersi igo. 29 End ne an misir qebebi igub, “mi nub qamb meimi
nuboun? meimi nuboun,” ende me qamarar. 30Munon ar ai qent e gugum
Qenu me imbig eng wuri misir qebebi ende igub igour. Ego Qenu ininou

tainmi eng gugum indab igo. 31End ne anQenuwonou bibis end qas igorub
qamb igub obounon engmi eng gagar gugum ar andariba.”

12:32-34 Qenu ginamtmind irut igamau eng
(Matyu 6.19-21)

32Ende qamb qamar: “Anmunon yurau aib ue, endmisir qebebi me igar.
Aninou tainwonoubibis end igoarar qambanmaribigorei. 33Endneaninou
mind eng munon qei wurisab taui qur ba munon mi ue eng werisar. Ende
at aninoumi uber-uber ba qiumuni bigunon engQenuwonou ginamt bigari
me uburinerei. An ende obounon eng nomon qur bigau abaume gurent igo
eng gas ende. Eng Qenu wonou ginamt mi urimme baunorei a pinai mi ger
me ninerei, sig ue ar. 34Engmunon ger wonoumi sig uberar eng eret igama
gab eng wonoumisir end qas igub igo.

12:35-40 Saraumunon uber qoyamet igour
35Anmi ger yaribar endmingoanmusub uiebig qumani ne urut uruguni

girinet tug igoarar. 36 An ende obounon eng sarau munon uber wonou
qomongas ende. Engete: Munonbarai gerwonou saraumunonwuriwogub
mi aib at nib qambqorei igamawurimunonbarai bo yariner end girinet tug
igurei. Igamari wo yar qeir toau biga igub qand isub mondir wei gubour.
37Wuri mungam me inau, girinet igour end yara gab uberetorubour. End
ye segagam aninob quraum: Ende abari wonou wurinob qamara yar
bugab igamari munon barai wonou git baab wogub mi arsi wurisa nubour.
38Munon baraitari eng itum wobon qiyo urigeremb pisia yarab ibegeiner
eng wuri me inunor end wuri uberorubour.

39 Yisas ende qamb wogub bo mi geret big qamar: “Munai ur munon mi
urim baib qamb yariner qen eng imbig eng wo ebesam wara mai diab mi
bainer? 40 Eng gas ende, an gor qoyamet girinet igoarar. Munangit wau bo
seme deriner qamb song ar igorunon qen endwo deriba.”

12:41-48Mit big qob: saraumunon uber boru nob
(Matyu 24.45-51)

41Ende qamara Pita der qamar: “Barai, ne qob engmit big quran engmai
init gari igar qamb quran qiyo, a munon gugum igar qamb quran? 42 Ne
munon barai taui qamar: “Munon ger qoyam uber igoriner eng wonou
saraumunon engmusub qoat igo. Wo gari qoyam endwonou saraumunon
eng ger sarau ubersi bea gab eng wo maribiga wo der sarau munon qei
orora saraubaab igamariqenenggab sarau tauimiqeembenendewerisiba.
43 Munon barai eng qooinerei igo yarab wonou sarau munon eng giner
eng wonou nob qamb wogub qiuar gas ende ebet igama gea munon eng
mismisiriba. 44Apand aninob quraum, munon barai eng mi gugumwonou
sarau munon eng wot waga qoat igoriba. 45Ne sarau munon eng ete misir
igub: “qo, munon barai eng qand me yarinerei” ende qamb sarau munon
yamangar qei igaramb wuri ba sumungasi ne wo ar uberet igo mi nub a
ya uter nub qanganget ende at igoriba. 46 Ende at ne wonou munon barai
yariner eng wo qoyam ue. Wo song ar igo ende at igama yar gab wonomi
gugum ba borusi ne wo git imurima is munon yurau qei mi me musub
igorunor eng oromar igoriba.

47 Eng gas ende, sarau munon ger wonou munon barai yarib qamar eng
imbiginer eng wo gag wo sarau qamar eng me ebet ar igoriner eng wo yar
gab borusi misiringet borusi mom waramba. 48A sarau munon ger wonou
munon barai sarau me imbiginer eng wo yar gab ar qamat qamb baist
waramb wegiba. Qenu munon ger mi irou wot waga qoat igoriner eng qen

geret bo irou taui yeis qamb nob qemeriba. A munon ger mi sig irou wot
weginer eng qen geret wo bo taui sig irou ende yeis qamb nob qemeriba.

12:49-53 Yisasmunonwuribubur qereimb dererei
(Matyu 10.34-36)

49Endeqambqamar: yemut ag et gumeibqambderemengqogumotemei
oab igo. 50 Ye ag e derem eng munon ya obesab yemaragansiau gas ende
yesumungasiari qugurageterib qamb deremei. Yesumungasiorunor eng
qoat misir qebebi igub igoi mom yesiari oau mein buriba. 51 An mai ye
munon ag e gugum wuriba qiumunimb qamb deremei qamb igoumon?
Ende ue, ye munon wuri bubur qereimb deremei. 52 See ye ag e darab
igimine munon qanam gari 5-ende wurinou bubur qereimbour. Qerei ne
duor gari der ombur wuri qarausiorubour, ne ombur der duor gari wuri
qarausi ende ebet igorubour. 53 Ur der wau nob agunia wau der ur nob
agunub. A unor derwaib nob aguniawaib der unor nob agunub, a umagam
der ayi nob agunia ayi der umagam nob agunub, ende oboubour,” ende
qamarei.

12:54-56 Qen qerei igoun
(Matyu 16.1-4)

54Qamb qamar: ya derib qamb qurburima gab eng: “qo ya deriba,” ende
qamb igamari ya apand der igo. 55 A sigepurau yara gab eng ‘sigenimba’
ende qamb gab igoumon eng qeemben ende sigeni igo. 56 An git qen
qeemben ende qerei igoumon egomeimet qamb qen see gor qeemben ende
memaribigoumon?”

12:57-59Munon ger uyort nebigiba gab eng qand ombur qobmusiarar
(Matyu 5.25-26)

57 Ende qamb qamar: “Ende at ne aninou qomon eng musub qerei imbig
ne qomon qoregen qas taut igoarar. 58 Munon ger ne qomon boru aba
uyort is qamb nomot munon qob qereimau magqurt isa gab eng an ombur
qataben isub igo qen end qas aninou ombur bo qob eng musiarar. Ende me
ebeinen eng isub munon qob qereimau eng negab bur tuumt ne imurima
bur tuum neba uyort ne bigubour. 59Uyort ne biga qand ne wagari der me
qooinenei. Igoi nomon qur mom taui wurisab ugab wogub qoaiban,” ende
qamarei.

13
13:1-5Munon oaume igesereminer engmom-momumiba

1Qen end Galili munon qei Qenut wai warambmian yab big igamari Rom
gab man baraitari Pailat wonou yogorau munon nob yarab igaramb qeru
ba mian yab big igour eng nob yesiriamirei. Pailat ende aba gab munon
qei der Yisas nob qamamirei. 2 Ende qamarari igub Yisas taui wurinob
qamar: “Aninou misir maigas, munon igaramir eng wurinou qomon boru
ebetmunonqeiwuritanamimour end igaramirei qiyo? 3Endeue. Ye aninob
qemerine igar: An aninou qomon borumogirt wabmewogunon eng an gor
ende ansiari umuboumon. 4 Ende ne an mai misir igoumon? Qoan ginam
Siloam endmunai degen aib uburab isubmunon 18-ende igarama umumir
engwuri qomon boru ebet Yerusalemmunon gugumwuritanami igour end
umumirei qamb misir igoumon? 5 Eng gor ende ue. An gor aninou qomon
borumewogunon eng an gor ende umuboumon.”

13:6-9Mit big qob: nam ger qurme bigau

6Endeqambnemitbigetewurinobqamarei: “Munongernampiggariqas
wain man end uborei igo togun ombur gari uma ne qur big arit igo qamb is
gar engue. 7Endegabnemunonmanqoat igour engnobqamar: “Qoannam
eng ubomei igama togun ombur gari uma ne see yar gaum eng ue eng gab
wo ar igo mi qei irbiginer qamb song suab arirom.” 8 Ende qamara munon
manqoat igoar engnobqamar: “Ue,waga ar igoriner, igama togun gari e gin
eng ende sig igama gab eng ye qanamqoui qubir qobot wogubmutwambin
qanam qoui big gin. 9Ende at togun geret gin eng qur biga gab eng sig uber,
a ende sig gab eng song suab arirambam,” ende qamarei,” qamar.

13:10-17 Inorou qent Yisas yamangar germusiarei
10-11 Inorou qen geret Yisas inoroumunai end is wuriimbig igama yaman-

gar ger ai bigau waramorei ten igama togun 18-ende warei. Ende igama
git goan mom umb uburerei, me mi deges igamau. 12 Yisas ende gab nob
qamar: “Nemusiaum, uberburiban.” 13Endeqambbeaqenendqas git goan
gurumotuburer engbo git uput yar dernagetmi degesiQenut igubmismisir
uber wot qamarei. 14 Ende aba gab munon barai aib inorou munai qoat
igoar eng Yisas inorou qent yamangar eng musia uberbura gab misiringet
ne munon yamangar wurinob qamar: “Misegiau qen eng 6-ende igo. An
toar nob igo gab eng inmusiarar qamb eng qen wobon end gab diermar!
Inorou qen e an qoyamue igo inmusiar qambdi igoumon?” 15Ende qamara
Yisas taui nob qamar: “Ne qetopur quran, an qei inorou qent bur yount
end isub bur qarig a dongi qamagat qamb eng wurinerub oromar isub ya
wurisab igoumon. 16End ne yamangar e Abraham tumbigi, end Satanmom
wot isuoreng ten igama togun18-endewaraenggab. Igomommumusieriba
enggabye inorouqent songmusiaum.” 17EndeqamaraYisaswonoumunon
qarau eng inorou qent ende ebet igour end Yisas qeembenwurinob qamara
igub qininingari munon yamangar ar qei mi qomon uber eng aba gab sig
mismisiramirei.

13:18,19Mit big qob: mastet qur
(Matyu 13.31-32;Mak 4.30-32)

18 Yisas qob ger bo qamar: “Qenu wonou bibis big igo eng ye meimit
maribig qemerine qeemben buriba? 19 Eng ete gas, nam mastet qur ger,
munon ger ba bis wonou man end goaneterei igama qaut di ir nam aib
burerei. Ende ebeterei igama morogan yar nam uben end mon ubet inau
big igurei.”

13:20,21Mit big qob: yis
(Matyu 13.33)

20Endeqambbowuri qebi qamar: “Qenubibis big igo engmeimitmaribig
qemerine is qeemben buriba? 21 Eng ete gas, yamangar ger yis baiste ba
mani parau aib iset igour eng egit igama ten arirama oab qarib diarei,”
qamar.

13:22-30 Tend qomourt endmor isun
(Matyu 7.13-14, 21-23)

22 Ende qamb wogub ne Yerusalem irib qamb qataben irab ginam aib
ne ginam qamaaman end irab-irab qob wuriimbig-imbig ir igoai. 23 Ende
at qib igama munon ger qebi qamar: “Barai, mai Qenu munon gari duor
ete wurisiara uberetorubour qiyo?” Ende qamara Yisas taui qamar: 24 “An
Qenubibisbigoreng isubqambengmomqeretutnobwogubmi iruqomourt
eng qeemben isuboumon. Munon irou isun qamb obour ego mai gas me
isunorei.” 25 Ende qamb qamar: “Munai ur mor igo mondir mom nausi

obotariba. Ende abane an is ag igo qeir toau big ne ete nobqomoruboumon,
“Barai mondir weimatar.” Ende qamarari wo mor itoi igo ete aninob
qemeriba, “ye an qoyam ue, an munon ginam eret yoroumon?” 26 Ende
qamara an taui qomoruboumon, “In erogori, ininou ginamt mi nub igo ne
qob inimbig igoan eng diaun.” 27 Ende nob qamarari wo bo taui aninob
qemeriba: Anmunon qomon soagen abau tari Ye an qoyamue, qandwogub
der iuarimar.” 28 Ende qamara an is ag igo eab nan suab igo gunon eng,
Abraham, Aisak, ne Yekop ne Qenu qob gigit qamarau munon yurau eng,
Qenu wonou bibis end igo mismisir igamari ibogouboumon. 29 Ende abari
nemunonworomdiatworomisatne togqitequmo igourengdiQenuwonou
bibis end qas qiumuni igorubour. 30 Ende abari munon see ye gigit igoum
qemeriner eng bo qanamt igoriba, a “ye qanamt igoum” qemeriner eng bo
baraitari gigit igoriba.”

13:31-35 Yisas Yerusalem toubetarei
(Matyu 23.37-39)

31Endeqamb igamaqenendqasParisimunonqei yarYisasnobqamamir:
“Ne see qas inwogub taut is. Herot nanamb at igo.” 32 Ende qamarari Yisas
taui qamar. “An isub iau qoar boru eng nob ete qamarar, ye see ne barim
ende ye ginam qei-qei irab-irab munon ai igaramor eng ne toau asin igab
igo eng wurimusub-musub ir igoribam. A barim urigom eng ye sarau mom
igeibam,” ende nob qamarar.” 33 Ende qamb ne bo qamar: “Io, ye see ne
barim ue barim urigom eng ye sarau mom ugeibam. Ugab ne Yerusalem
weib iribam. End ne Qenu qob gigit qamarau munon eng ginam geret me
waramunerei, Yerusalem end qas waramari umiba.”

34 Ende qamb qamar: “Io, an Yerusalem munon, an qoan Qenu qob gigit
qamarau munon eng igaramb ne wonou sarau munon eng anit imurima
isari nomont igaramb igumunei isi yarab ne see. Qenen ye aninou munon
yurau eng, teteri unor qamanwuriigusub igo gas ende anba qiumunimbine
ne ye qarausi igoumon. 35 End ne Qenu aninou ginam eng mom waga. An
ye qand bo me yegunanei. Isi yarab qen geret ete yet qomoruboumon,
MunonBaraitari engQenuwonounonogursimusia qeretut nobyara.” ende
qomoruboumon.” Ende qamarei.

14
14:1-6Munon ger uben goten nob qarimor eng Yisasmusiarei

1 Inorou qen geret Yisas isub Parisi munon baraitari ger munait mi nia
qoat nan gab igurei. 2Ende at igamarimunon ger goten ubennob qarimorei
igama Yisast yarerei. 3Yara Yisas gab Parisi ne qomon imbigau munon eng
wuri qebi qamar: “Ininouqomonmunon inorouqentwurimusiau eng ende
igo qiyo?” 4 Ende qamara wuri qob ger me qamarari gab Yisas munon
eng musub wogub imurima qorei. 5 Imurima isa wogub wurinob qamar:
“Aninouwau qiyo bur qarig ger inorou qent tumun erobon isa anmai gitab
igoruboumon qiyo? song biinerimboumon?” 6 Ende qamara wuri taui
qomorunor engmisue gab wugumirei.

14:7-11 Yisas ininoumi bumaimar qamb qamarei
7 Yisas ende igama munon qei mi nub qamb yarab nam qob uber diban

end sir bugomb qamb taut baab abari Yisas der mi geret big qamar:
8 “Munon ger mi aib at nib qamb anit qamara isub gab nam qab uber end
me bugamar. Bugab igamari eng bo qanamtmunon unum diban-diban eng
wuri qamara isari ibag, 9 ne anit bo qemeriba, “Nam qab uber eng munon

barai e wagari bugomunor.” Ende qamara an bo der is mogirt umot is
bugab borusi qinininguboumon. 10End nemunon ger anit ara isub gab eng,
song is mogirt umond bugab igamari. Munon anit eriner eng wonou yar
animbag ne qemeriba, “Irab namqab ubermetut itet bugom,” ende qamara
ir munon magqurt bugab ne uber misir igiban. 11Munon ger wonou qen
big qib igoriner eng bo uma isiba. A ger wonomi bumai qib igoriner eng bo
baraitari aib igoriba.”

14:12-14 Inmunonmi ue eng banam arwerisun
12 Yisas ende qamb wonou munon wot qamara mi nib yarer eng nob

qamar: “Ne mi nib ger at nib qamb mai qiyo, nonou munon banam qiyo,
bain qiyo, nonou qanam gari qiyo. Qo, nonou munon banam qur nob gab
wurit ara yarari mani wurisab igoan. Ende ebeinen eng wuri bo taui net
arari isa mi uber netoubour. 13 End ne an ende me abar. An mi at nub
qambmunon boru ger, qo uben tuum, qo goten tuum, mag tuum. 14Munon
eng gas eng gagar wurit arari yarari mani werisar. An ende obounon eng
Qenu an ubersieriba. Munon boru wurit arari yarunor eng bo taui maigas
me andarunorei. Qen geret Qenu wonou munon qoregen umbriamir eng
iigomot der bugomunor qen end an taui ubersieriba.”

14:15-24Mit big qob: mi bingen niau qen
(Matyu 22.1-10)

15 Ende qamara munon ger nam qabt bugab igoar eng taui qamar:
“Munon ger Qenu nobwonou bibis end bugabmi nub igo engmismisiriba.”
16Ende qamara Yisas tauimit big qamar: “Munon germi sig aib at nib qamb
munon yurau irou gim ibagarei. 17Gim ibagarei igo mi mom eretersi ugab
newonou saraumunonger imurima isubwurinobqamar: “Mimomarsi ue,
yarari isun.” 18 Ende qamara munon yurau eng gugum iet ne ger der sarau
munon eng nob qamar: “Man girabur aib gab is gibam eng gab me isinei.”
19 Ne bo ger der nob qamar: “Ye bur qarig 10-ende ai waiseisar qamb taui
baioum end oromar isub wuri warigesieribam end me isinei.” 20Ne bo ger
der nob qamar: “Ye yamangar se qas baioum endme isinei.”

21 Gugum mom ende qamb bis ugeari sarau munon wogub isub wonou
munon barai eng mi eng gagar qamamir eng gugum nob qamarei. Qamara
woborusimomoaubiriberinubwogubsaraumunonengnobqamar: “Ende
gab bo qand tap togt ne tap qamaaman eng toat ginam aib end isub munon
boru mi ue eng ne munon goten boru ibag ne mag tuum, ne munon me qib
igour eng ibag oromar di.”

22 Ende qamara sarau munon eng igub igoii wogub tuan end qamar,
“Barai, ne qamara ye ende oromar di munai tumbigi wuri imbigine isour
eng munai tumbigi qei ar ui igo.” 23 Ende qamara munon barai eng bo nob
qamar: “Endegabengai taut iua tap tog eng toatnemanai tapenggagar toat
isub ibag oromar diab mor wuri arirama munai tumbigi eng mom puriner.
24Munon qoan ye wurit am eng wuri iet wagomir eng ye nob bo mani me
nunorei,” ende qamarei.

14:25-33 Ininomimusub imbig ne Yisas toat igorun
25Qen endmunon yurau aib Yisas nob isub igamari Yisas igeser wurinob

qamar: 26 “Munon ger yonou qomon eng wuri imbigib qamb eng wonou ur
unor ne wonou ubeni ne wonou wagrari, ne wonou umomori umemragar
ne wonomi git eng mom dui ne yarab eng yonou imbigau munon igoriba.
27Munon ger qugurau end yari eng yonou imbigaumunonme igorinerei.

28Eng ete, an germonmindaub qamb eng song armemindat igoumon. Se
qamart bugabnomonqurqereimusubgabnemonmindainer engqeemben
gabnemonqanambigmindainereng is yarabmonengqandmindatugeiba.
29 A, mi ebet mon ar gigit qanam big qoren yeminer eng isi yarab nomon
qur ubura wogub bo waga ar igama gab eng munon qei der wot igerigari
qininingiba. 30Ete qomorubour, “munon eng yonou qur nob qamb ebeter e
ar weibi waga” ende qomorubour.

31Ete gor, king munon uter aib ger wonou yogorau munon yurau 10,000-
ende oromar isub king munon uter aib ger wonou yurau 20,000-ende
wurinob yogurib qamb eng wo mom musub qerei gab ne isub wurinob
yogub eng wuritanamimba. 32 A, wo munon yurau qeemben ue gab eng
yogorau qen eng se qiren igama ne omboat qob gin biga king ger munon
yurau irou endwot isa igub wogub igour.”

33 Ende qamb ne qamar: “Munon ger mi qei-qei end qas igub eng yonou
imbigaumunon bais me igorinerei.”

14:34,35Mit big qob: tomon qer uburerei
(Matyu 5.13;Mak 9.50)

34 Ende qamb qamar: “Tomon suumi biginenei igama namanimun iriget
qer uburinerei igama bomamat mi anumbine nemi me irigeinerei. Eng bo
mai gas aba uter buriba? 35Tomon boru ende gab eng ar arir wogun. Ye qob
e quraum eng munon ger wonou iruges big igib qamb eng wonou iginer,”
ende qamarei.

15
15:1-7Mit big qob: wai sipsip qaar damorei
(Matyu 18.10-14)

1Qen geret munon gabmant qur baiau eng ne munon mindigar qob ten
igour eng Yisas qob igotoub qamb diamirei. 2Diab qob igub igamari Parisi
ne qomon imbigau munon yurau eng der Yisast mindigar qob qamamir:
“Munon engmunonqomonboru-boru ten igour engwurinob bugabmi nub
qib igo eng ge?”

3 Ende qamarari Yisas mi geret big qamar: 4 “An ger wai sipsip 100-ende
igama gari qas magir qoa me gab mai gas ebet igo? Wo 99-ende oromar
biua ai sirt wuri wogub gari qas qooiner endmom asi qibi mom gab wogub
igo. 5Gab eng ba igusub borusi mommismisir igo. 6Ende at ne ba mor irab
wonou banamori eng nemunon banam eng oromar qamara yarari, “yewai
sipsip ger me gab asi qib igoum eng gab wogub yarari mismisirun” ende
qamb igo. 7Enggasende,munon99-endewotoabigunorengwurinob igama
ne bo gari qas qomon boru eng at qibi wogub misir uber igub oabig Qenu
ginamt end iroa eng borusi mommismisiriba.”

15:8-10Mit big qob: nomon qur isame geau
8 Ende qamb bo ger qamar: “yamangar ger nomon qur 10-ende (K1.00)

igama bo gari qas isa wogub me gab eng mai gas ebet igo? Wo me gab eng
urut uruguni wogubwonoumunai eng gugummomwab arir qibi gab baub
qas wogub igo. 9 Baub ne wonou banamori ne munon banam oromar, “ye
nomon qur isa me gab asi qib igoum eng gab baioum, yarari mismisirun”
endeqemeriba. 10Eng gas endemunonyurauaib erobonendgari qasQenut
oabiginer eng enger mot irabmismisirubour.”

15:11-32Mit big qob: munon ger wau ombur igoai

11Ende qamb imusi qamar: “Munon ger wau ombur igoai. 12Ne wau yab
eng der ur nob qamar, “Tain, nemind bubur qerei yeis.” Ende qamaramind
wonou wau ombur end wurit qereiamorei. 13Qereima wau yab mind tau
eng ne qur nob ba qen qei ubura ai pat gar qoorei. Iua end igowonou yonou
mai qamb qomon boru-boru end qur arir ugurei. 14Ende at nemind qei-qei
eng gugummomwurisab ugea ne qunumber qen aib ai end yara womi ger
gab niau ue. 15Ende gab ne wo qibi munon ger ai end gea ne imurima isub
wonou bur youn aib eng qoat mi wurisab igoai. 16 Ende aba ne munon ger
mi uta me niau. Borusi minemb wogub bur mi wurisa niari gongan eng ba
nub igoai.

17Ende at igoi wogub bugabmisir igub qamar, “Yonou tainbmi ubub taui
mi mian gab nub igour. Ye e meimet qambminemb umb qib igoum? 18End
ne see qas ginam e wogub tain qani isub ete nob qemerin; tain ye Qenu ne
nob magqurt qomon boru ebet qibi wogub yoroum. 19 End ne see bo yet
“yonou wau” ende me yet qem. Qomon boru eng ebetem end ar sarau yet
biga taui qambar saraubetet igoribam.” 20Endeqambai engwoguburqani
isib qamb der isorei. Isi yarab ginam isib bais mugenderi ende isub igama
wonouurasi gabborusi toubetwogubuyab-uyab isubbumaniambugeterei.
21Ende aba wau der ur nob qamar: “Tain, ye Qenu ne nob ombur magqurt
qomon boru ebet qibi wogub yoroum, end ne ne yonouwau qambmisirme
igu.” 22 Ende qamara wonou saraumunon eng wurinob qamar: “Qand irab
yonoumi goandegen eng ba yarabnagetet ne bunom tau eng ba yarabuben
dirigar end ogumunimetet ne goten yau eng nagetet ende abar. 23At ne bur
qarig younmanend isubbur yeimuber eng gabwarambbadearari yabnob
nuboun. 24Yonou wau e mom umorei bo me gunei qamb igoum e bo e yara
gab borusi mismisir mi at nob nuboun.” Ende qamb nemi arsiamirei.

25Mi arsi nub sibemwab uru uyab toaubig igamari wau qamar man iuar
eng qibi ginam pi diab toau igorei. 26 Igub mugenderi igo sarau munon ger
wot ara isa qebi qamar, “Eng meimi ebet toaubig igour?” 27 Ende qamara
sarau munon eng taui qamar, “Nonou ima mom iua umorei qamamin e
bo yara gab mismisir toaubig igour.” 28 Wau qamar ende igub borusi oau
biriberi nubwogub urmerimot wogubmorme iroau. Ende aba ur der wau
qamar mor di qamb wot arei. 29 Ara diab ur nob agunub qamar, “Ne ge,
togun qen e gugum ye ar sarau betet igumei. Ne mi geret qamara ye ger me
nombarir igamau. Ende at igoum eng ne mi ger me yesau, ne wai meme
yeim ger yesa ye arsi yonou sarau erogori baab igoun eng me wurinob nub
igamau, sig ue ar. 30Wein yab eng wo nonou mind biuar eng qarig ir qib
wogubmiqorate biuar engarir ugabwogubyarabomeimet qambburqarig
waramb nob nubmismisir igoan?”

31 Ende qamara ur der wau qamar nob qamar, “Ne ye nob ginamt igoan.
Eng yonomi eng nonou gor. 32 End ne nonou ima e segagam mom umorei
qamamin eng bo init igub yara gabmismisir at igoun,” ende qamarei.

16
16:1-13 Mit big qob: sarau munon baraitari ger wonou sarau munon

wuribanamsiarei
1Yisas qob eng endewurinobqambwogubnewonouwuri imbigau yurau

eng wurinob qamar: “Munon ger mind irou igoai. Ne wonou sarau munon
ger igoai. Ende igama ne munon qei yar wonou sarau munon eng nomon
qur ar isi arir ugab igo qamb nob qamamirei. 2Qamarari ne wonoumunon
baraitari eng der wonou sarau munon eng nob qamar, “Ne mai aba net

qamarari igoum? Ne see qas isub yonomi gugumneqoat igoan qangang eng
gum. Gumot ne ne bo yonou saraumunonme igorinenei.”

3 Ende qamara sarau munon eng wonou misirt ete igor, Wa, munon eng
yonou sarau mom wog qamb qurar eng, mai ebeini? Yonomai sarau ger
ebein eng qeemben ue ne gor mit asi qib igamau end qininingoum.” 4 Ende
qamb ne qamar, “Io, yonoumunon barai saraut ye qarausia gab engmunon
qeimunaimor eng isine yebanamsiorunor.” 5Ende qambnewonoumunon
baraimimunonqei arweriser eng gari-gari, wurit arei. Ara qamar yarawot
qamar, “Ne yonou munon barai mi mai-mai wot baunei igo taui utiban?”
6 Qamara wo qamar, “nam olib qur welya eng egi wo ende baumei.” Ende
qamara wo taui qamar, “ende gab eng ne namani mun e ba isub bugab
qangang 50-ende qand gum,” qamar. 7Ne bo geret qamar, “Ne mi ar mai-
mai baunei?” qamarawo qamar, “Yewit abau 1,000-ende baumei.” qamara
sarau munon eng qamar, “Ende gab eng nomon qur qangang namanimunt
e igo eng bisub bo qand qangang 800-ende gum.”

8Mom wuri imbiga ende ebetemirei igama sarau munon wonou munon
barai yar wonou misir nob end mi qeemben ebeterei igama gab wot uber
qamarei. Endeqambqamar: “munonagemunonbegent igourengwurinou
qoyam imbi-imbi wuritanami saraumusub ebet igour.”

9 Yisas ende qamb bo imusi qamar: “Mind boru song-song ai qent et
munon wuri banam siarar. Ende obounon eng qen geret mi eng ubura
anamarmor isari uber igoruboumon.

10Munon ger mi qomourt musub qoat igoriner eng mi aib eng gor ende
qoaiba. A mi qomourt musub me qoainer eng mi aib eng gor musub me
qoainerei. 11 End ne an mind ag e musub me qoat igorunon eng, bo mi
uber apand eng your andariba? 12Anmunon ger wonoumimusubme qoat
igorunon eng, bo aninomi tetemi qamb eng your andariba?”

13 Ende qamb qamar: “Sarau munon ger munon baraitari ombur sarau
me batar igo. Ende ebeiner eng ger wotumet waga ger qas sarau beteiba.
Eng gas ende, an Qenut igub sarau botoub qamb eng mind qiyo nomon qur
baub qamb endmemisir igar.”

16:14-17 Yisas Yuda qomon ue Qenu bibis end qamarei
14 Yisas qob eng ende qamara Parisi wuri nomon qur qenunget igour

end wot ber qob qamamirei. 15 Ende abari Yisas wurinob qamar: “An
mai end ubune munon inimbag qoaguruimar qamb at igoumon. Munon
inimbagaiar qamb ebet igoumon eng Qenu animbagar eng an mi ue gas
ende.”

16Qamb qamar: “Moses qomon eng nemunon qob gigit qamarau eng qob
gumatemir eng isi yarab Yon munon ya obotar igoar qen end uburerei. A
qob uber see Qenu wonou bibis end qura eng munon gugum isub qamb
ibitiri igour eng.

17An mai qomon qob gumatemir eng tau piten ger uburiner qamb misir
igoumon? Ende ue. Mai qiyo, Qenu ginam ne ai e nob uburiba ende qi eng
wonou qomon qob eng gor uburiba qi.

16:18 Yisas yamangar ba omboagirmau end qamarei
(Matyu 19.1-12;Mak 10.1-12)

18End qamb qamar: “Munon ger yamangar mom baub wogub omboagir
bo ger bainer eng uber ue. Ne munon ger yamangar baub omboagir
weginerei qindou igama bo munon ger bainer eng qibaiau qomon eng
biiseteriba.”

16:19-31Munonmind nob ne Lasarus

19Ne bo qamar: “Qoan munon baraitari aib ger igoai. Igo mingoan uber-
uber qenenginob eng sig naget ne mi uber-uber eng sig nub igoai. 20 Qen
end munon boru ger igoai, unum Lasarus. Wo git goan gugum iam, end
ne wonou munon banam baub diab munon eng wonou tend gabut end
bigumirei. 21 Bigari igo munon aib eng mi nia tub isa ba nib qamb misir
igorei. Wo ende igama iau yar iam qesi qamb eng gagar qebist wab ende
abari migeri ur wab igoai.

22 Ende at igoi wogub Lasarus uma wogub Qenu yurau enger eng der
mot irab Abraham qani wagari igo mi uber-uber nub igoai. Ne qen geret
bo munon mind nob eng gor uma tumuniamirei. 23 Ende abari wo is igo
migeri ur wab git goan uter wab ende aba igo mugenderi asi Lasarus gar
eng Abraham nob mismisir igoai. 24 Ende gab ne atag ar, “Abraham, barai
yat oboum, Lasarus imurima isubyabais baabdiabqebist et bais beagugum
baab igini. Mut aib qani e igo sig maragen ur yenera.”

25 Ende qamara Abraham taui qamar: “Barai, uber quran ego ye ete
qemerine igu: ne igom igoan endmi uber-uber nub igoanei, a Lasarus ende
ue, wo quguraget igoar end see wo bo uber igama ne uput qamb quguraget
igoan eng. 26End ne ai qubir aib wubunobun e igo. End ne an ig ir igoumon
eng qubir eng nipat e diorunon eng qeemben ue. A in ig e igoun eng nipat ig
ireng yorun eng gor qeemben ue.”

27-28Endeqamaramunonengqamar: “Ende gabengLasarusqas imurima
ag qumo isub yonou tain munai mor end isub nob qamara yonou bain 5-
ende igour eng. At ye igoum e diorunor, wuri irun wab qamara e bais mi
diorunor.” 29 Ne Abraham qamar: “Bainori Moses qomon gumater eng ne
munon qob gigit qamarau qob gumatemir eng nob igub igour. Wurinou
me igun qamb at eng gari.” 30 Ende qamara munon mind nob eng qamar:
“Maigas, munon ger umbwogub bo der bugab is wurinob qamara eng qand
wot oabigubour.”

31 Ne Abraham qamar: “Eng wuri Moses qob eng nob munon qob gigit
qamb gumatemir eng nob wanunger me wot oabigunor eng gor, munon
umb der bugab isari me wurit oabigunorei,” ende qamarei.

17
17:1-4 Qomon boru oau apand bumai igo
(Matyu 18.6-7, 21-22;Mak 9.42)

1 Yisas ende qamb ne wonou wuri imbigau yurau eng wurinob qamar:
“Mi boru-boru iroumunonwuri warigesia qomon boru abar qamb dieriba.
Eng munon ger mi boru aba munon qei qomon boru eng gab wuritarama
taut obounor eng borumesis. 2Munon ger igo munon qei Qenut oabigour
eng wuriba qomon boru wurisirbiga obounor eng munon eng sig mom
qugurageteriba. Munon qei nomon aib ger ba tesi wogubmunon eng ibiari
wogub ten bisub uyer yat ariramari ten isub ya nub umorei ende qi eng wo
munon qei qomon borumewurisirbigau qi. End ne an bo imusi munon qei
qomon boru wurisirbigunon qamb qoyamet igoarar.

3Qomon ger ete ne igoriner: “Nonou bain qiyo ima ger qomon boru ger
aba gab eng irun wab qem. Qamara misir iga gab eng ne wo musi. 4 Ende
ebeinenengwoworomgari endqen7-endeqomonborunesinebooaumein
burab bo qen 7-ende yar nemeinsia gab eng ne wo qomon boru nesieriner
end bo tauimbmisir me igu.”

17:5,6 Oau apand burauwerei eng

5 Ende qamara wuri der Munon Barai nob qamamir: “Se quran eng in
toaunengmisueenggab ininouoauapandengnonogursi.” 6Endeqamarari
Munon Barai wurinob qamar: “An oau apand baistemastet qur qamaaman
gas ende igo gab eng nam ger nob qamarar, “Ne nonou ar durun ten nerer
isub bo tomon yat end nag” ende qomorunon eng an qob toat ende ebeiba.”

17:7-10Wau unebi wonou qomon
7 Ende qamb qamar: “An yurau end ger wonou sarau munon ger nob

qamara is man isiau wotet a wai sipsip qoat ende at qib igama an mai mi
yemetet wogub is arari yar mi niba? 8 Ende ue, wo an igo wo wot arari yar
mi yab, ya unab andara an gigit niari wo qanamt niba. 9 Sarau munon eng
ende aba wonou munon barai eng der uber wot qemeriba? Ende wot me
qemerinerei. 10 Eng gas ende an gor Qenu mi abar qamb aninob qamara
ebet ugab gab eng an der ete qamarar, “Eng in ar saraumunon end ar sarau
botoun,” ende qamarar.” Ende qamarei.

17:11-19 Yisasmunon 10-ende iam tumau nob igour engwurimusiarei
11 Yisas Yerusalem tap eng toat isub ne ai Samaria Galili nob wobon

end qib igoai. 12-13 Isi yarab ginam ger end isa ne munon iam qarab nob
igour eng 10-ende wot yarab mugenderi ete naget igo amir: “Yisas, Barai
in mai intoubarinen qiyo?” 14 Arari Yisas ibag wurinob qamar: “An Qenut
mian yab igour munon yurau end isari animbogounor.” Ende qamara
qataben isub gamir eng iam wout uburerei. 15-16 Ende gab gari qas Qenut
igub mismisir wot uber qamb bo igeser diab Yisas menmant end wonou
git goan arir inab Yisast ‘uber’ qamb atag arei. Munon eng git Samaria
munon. 17 Ende aba Yisas der qamar: “Ye an munon yurau gugum ende
mom uberburab uburumanei quraum eng qei eret igamari ne gari dian?
18Munon e Isrel munon ue egowonou gari Qenut oabig wot ab aba. Meimet
qamb Isrel munon qei musine uberetorour eng ende me obour?” 19 Ende
qambmunon eng nob qamar: “Nonou oau apand end ne uberaran, end der
naget isi,” ende nob qamarei.

17:20-37Munangit wau dibeneriba
(Matyu 24.23-28, 36-41)

20Ne Parisi munon qei der Yisas qebi qamamir: “Qenu wonou bibis eng
qenmait deriba?” Qamarari Yisas taui qamar: “Qenuwonou bibis eng dara
munonmagqurt maigas me gunerei. 21Munon ger der, “ge, e darar e, qo ire
dara ire” ende me qomurunorei. Qenu wonou bibis ansirbig ig eng qenen
qomon uber animbig ne anoar igo.”

22 Ende qamb wonou imbigau yurau eng wurinob qamar: “Qen geret
Munangit wau wonou qen eng yara an gub qamb qenungouboumon. Ego
an maigas me gunanei. 23 Ende abari munon qei der anmurimar ete
qomorubour, “Ire dara ire gaiar, qomere darar e gaiar,” Ende qamarari igub
an apandqamb is gub qambmeasi qib igoarar. 24Ai qebisi ne ai gugumumo
itebegentuburagaumonnami endeMunangitwauwonouqenenggor ende
gas ebeiba. 25 Ego se qamart wo git goan borusi uter wab ende aba munon
qen see igour engmogirt wabwogubour.

26Wugunerei igamaMunangitwauwonou qen eng yara qoanNoawonou
qen gas ende dieriba. 27Noa wonou qen eng ete ebetemirei, Mi uber-uber
nub a ya nub amunon yamangar qi baub ende at igamari Noa tabin erobon
isa ya qoan weib di igaramorei. 28Ne Lot wonou qen end gor ende. Mi nub
a mi wurisab taui mi ba. A mi ubub mon mindat, ende at igurei. 29 Ende at
igamari Lot Sodomwogub qoa mut nomon qoamin gagam-gagam ya darau

gas ende der igarambugarei. 30Eng gas endeMunangit wauwonou qen eng
mi eng gar ebeteriamor gas ende dibeneriba.”

31 Ende qamb qamar: “Munon ger ag bugab woromt qoariget igo qen
eng yara gab bo qand der mor isub mind qamb eng me bainerei. Ne gor
munon ger wonou man end mi ubub igama qen eng yara gab bo qand
mor me irinerei. 32 Lot ubeni ebeter eng gaiar. 33 Munon ger wonomit
igub ebeiner eng mom umiba. A munon ger wonomit igub me ebeiner eng
iigomot igoriba.

34 Itum end munon ombur gar garit inunor eng Qenu ger mot irab ger
wegiba. 35Ne yamangar ombur mani yab igorunor eng Qenu ger mot irab
gerwegiba. 36Nemunonomburmiubub igorunorenggerQenumot irabger
wegiba.” 37 Ende qambwaga wonou imbigau yurau eng der qebi qamamir:
“Barai mi eng gagar quran eng eret dieriba?” Ende qamarari Yisas taui mit
big qamar: “Man suab gumunorei igamamorogan sanoumurib baub qamb
qiumunimbour,” ende qamarei.

18
18:1-8 Mit big qob: yamangar qindou ger qereimau munon ye musi qamb

ibitiri igoai
1Yisas Qenut qenen qebi qamb ame ietarar qambwuriimbigmi geret big

wurinob qamarei. 2Qamar: “Ginam geret munon ger munon qob musitar
igoai. Munon eng wo Qenu yari qiyo ne Munangit wurit me igub igamau.
3 Ginam end gari yamangar qindou ger igoai. Wo qenen munon end diab
simot ab ete nob qamb igoai, “Yonou munon qarau eng ye borusieriba,
yonou qob yet wairmeseis.” 4Ende qamaramunon eng qoanmunon qeime
wurimusub igamau. Qen endwonou etemisir igorei, “Qo, yeQenutme igub
a munon wurit gor me igub at igoum. 5End ne yamangar qindou e yet diar
eng qob wot mewairemin eng qenen ende yet di igama ieteribam.”

6 Munon Barai Yisas qob eng ende qamb imusi qamar: “An eng gaiar,
munonqobqereimauenguberue. 7Qenuwonoumunonwuriqenungareng
inmusi qambworomt a itum qenen wot simot arari mai me wurimusinerei
qiyo? Mai tandari wot eab igamari iet newurimusieriba? Ende ue, 8Woqob
gari igub qand qoregensitariba. Ego Munangit wau wo qen geret deriner
endmunonwot oabigour qiyo, me wot oabigour eng wuriqerei ibegeiba.”

18:9-14Mit big qob: munon ombur Qenuwot qebi qamamirei
9 Ende qamb ne bo munon qei wurinou mit gari igub ne munon qei me

wurit igub igour end bo mi geret big wurinob qamar: 10 “Munon ombur
Qenut qebi qomorub qamb inorou munait iramirei. Eng ger Parisi ne ger
qur baiau munon. 11 Parisi eng irab mugenderi ete naget qamar, “Qenu, ye
netuberquraum. Yemunonqeimiurimbaqetopurqambayamangarwurit
qarig ir qib igour gas ende ue. Ne munon nonou qur ba qib igo qira maget
igo gas ende gor ue, ye munon qoregen uber. 12 Ye qenen inorou gugum
qen erobon end qen ombur qenen nenet igubmi gitab igoum. Ende at ne ye
mi gugum ba qiumuni bubur 10-ende bugamsi ne bubur gari qas nenet big
igoum. 13Ende qamara ne bo qur baiaumunon eng bo qi der naget wonomi
toubet qumor mesenau Qenu nob qamar, “Io, Qenu, ye munon uber ue, ye
munonmindigar qob qoat end yet igub yemusi” ende qamarei.

(Matyu 19.13-15;Mak 10.13-16)
14 Yisas ende qamb qamar: “Ye eng aninob quraum eng, Qenu munon

end wot munon uber ende wot qamara wonou munai mor isorei. End ne

munon ger yonou aib uber qamb ebeiner eng Qenu bumaimba. A munon
ger wonomi toubet ebeiner eng Qenuwomusieriba.” Ende qamarei.

18:15-17Wagari wau Yisas wot isunor
15 Qamb igama ne munon qei wurinou wau oromar diune Yisas wuri

nonogursi qamb oromar diamirei. Dearari wonou imbigau yurau eng der
oromar qamamirei. 16 Ende abari Yisas qamara wau ba yaremirei. Yarari
wo der wonou yurau wurinob qamar: “Wagari oromar yarunor. Qenu
wonou bibist igorunor eng munon gugum wau qamaaman eng gas ende
burunor qambwo qenunget igo. 17Eng igar, munon ger Qenu bibis engwau
qomour e qenunga gas endeme ebeiner eng bibis endme igorinerei.”

18:18-30Munonmind nob Yisas wot diarei
(Matyu 19.16-30;Mak 10.17-31)

18Ende qamara Yuda munon baraitari ger Yisas qebi qamar: “Ne munon
imbigau tari, ne munon uber, ye maigas ebet iigomot qenen igoribam?”
19 Qamara Yisas taui nob qamar: “Meimet qamb uber yet quran? Munon
ger uber ue, Qenu gari qas uber. 20Qomon eng gari nonou qoyam eng me
eb: yamangar munon ger bauor eng bo me bai, me igeig yom, mi urim me
bai, awurimurimarmeqem, nani tain qobqamarari iruges big igu.” 21Ende
qamara munon eng taui qamar: “Ye wau qomourt igo qomon eng gagar
quran eng toat igoum eng isi yarab see ten isigi burem e.” 22 Yisas qob eng
igub nob qamar: “Uber quran ego mi gari qas eng se ebet igoriban eng ete;
nemind engmunonqeiwurisab ne qur taui bamunonmi ue engwerisiban.
EndeebeinenengQenuginamtnebosaubinat igoriban. Endneseeyarabye
yetoaqib igorun.” 23Munoneng saubinat endYisas ye toat qib igoarqamara
igub igeser qungon degen burab qorei.

24 Ende ebet qoa Yisas gab toubet qamar: “Munon gugum mind irou
igorunor eng Qenu bibis end irunor eng qob qinan. 25 Munon mind nob
eng Qenuwonou bibis end irub qamb eng sig-sigmomqob qinan. Amaiben
aib gaun eng mingoan mi qer mingoan mai igoun iru qomourt eng ar qasai
isiba.” 26Munon qei qob eng igub qebi qamamir: “Ende gab eng your uber
igoriba?” 27 Qamarari Yisas qamar: “Munangit mi maigas me ubunerei,
misue eng Qenu ar ebeiba.”

28Ende qamara Pita der nob qamar: “Inmunai ginam ami gugumwogub
ne netoat qib igoun eng maigas obouboun?” 29 Ne Yisas taui qamar: “Io,
munon ger Qenu wonou bibis end igorib qenunget eng ginam qiyo, ubeni
qiyo, umom umour wogub qiyo unor ur qo wagrari wuriwogub qib igo eng
sig uber. 30Ende obounon eng Qenu anmi see igo eng wotanami mi sig irou
andariba. Andab igama qen geret ansiara qenen bebereg igoruboumon.”

18:31-34 Yisas umb bo der bugeminer end qen ombur garit qamarei
(Matyu 20.17-19;Mak 10.32-34)

31 Ende qamb wogub wonou imbigau yurau 12-ende oromar wes opur
ete isub wurinob qamar: “Ete qemerine igar. In Yerusalem qite irune qob
gigit qamarau munon Munangit Waut qamb gumatemir eng irimanimba.
32 Baab ba imurimari munon yurau art wurit isiba. Isa ba sumungasi
wot tumi mogirt wab wogubour. 33Wogub pisirami waramb wogub mom
waramari uma tumunimunorei igama qen duor gari ende ubura bo iigomot
der bugemba.” 34 Ende qamara wonou imbigau yurau eng qob eng me
imbigau. Qob qanamwurit waberamorei. Ende aba Yisas qobmeimit qamb
igoar engme imbigau.

18:35-43 Yisasmunonmag tuum germusiarei
(Matyu 20.29-34;Mak 10.46-52)

35 Ende at wogub be Yeriko qani end diab gamir eng munon mag tuum
ger tap goant et bugab igomi yeisar qamb ibirat ab igoai. 36Qen endmunon
yurauaibyar isubabari igubqamar: “Engmeimiobour?” 37Qamaramunon
qeinobqamamir: “NasaretmunonYisas engyar ebet igo.” 38Endeqamarari
Yisas simot eab ar: “Yisas ne Debit wonouwau tumbigi, yet igu.” 39Ende ara
munon gigit isumir eng wog qamb qoronob qamat qamamir. Ego wo sig-sig
mom ab qamar: “Debit wau tumbigi, yet igu.” 40 Ne Yisas naget wurinob
qamara munon eng mot qani yarari munon eng nob qamar: 41 “Ye ne mai
yesi qamb misir igan?” Qamara munon eng qamar: “Ye bo asiemb qamb
misir igoum.” 42 Ende qamara Yisas nob qamar: “Eng ge, nonou oau apand
end bo asiemban.” 43 Ende qamara qand asi mi gab Qenut uber qamb Yisas
toat isorei. Isa munon irou gab wuri gor Qenut mismisiramirei.

19
19:1-10 Yisas Sakiusmunaimor isorei

1Yisas Yeriko weib isub bo tumbigi isib qamb isorei. 2Ginam end munon
qur ba qib igour eng wurinou munon barai tari ger igoai unum Sakius. Wo
nomon qur irou igoai. 3 Qen end wo Yisas eng your ende qamb gib qamb
ater ego wo munon qomourt piten end munon yurau irou end opuramirei.
4Ende abari newo gigit isubnamger irab erer igo Yisas tap eng isa gib qamb
isorei. 5Yisas isi yarab Sakius igoar end is naget qiter asi gab qamar: “Qand
ag dara see ye nob nonoumunai mor isuboun.”

Yisas qib igama Sakius nam erer end bugab igoai.
6 Ende qamara Sakius qand darab gab io qamb borusi mismisirarei.

7Munon yamangar ende aba gab mindigar qob wot qamb qamamir: “Wa,
munon eng bo ismunonmindigar qoat nobmunait isar eng gaum, a.” 8Mor
isub Sakius der naget Yisas nob qamar: “Barai, yonomi gugum qiumuni big
wogub wubunobun omboopur munon mi ue eng werisibam. Ne ye munon
ger mirimot wonomi eng wot baub igo gab eng ye bo mi qen 4-ende taui
utibam.” 9 Ende qamara Yisas taui qamar: “See qas Qenu munon munai
mor e igour eng oromar igo. Munon eng wo gor Abraham wonou tumbigi.
10 Munangit wau munon yamangar qomon borut igamari wuriubersierib
qamb dererei.”

19:11-28Mit big qob: saraumunon 10-ende nomon qur baumirei
11 Ende qamara igari ne wo gor Yerusalem isib pisier end bo mi geret big

gor wurinob qamara igumirei. Wuri see qas Qenu wonou bibis eng deriba
qambmisir igumirei. 12Ende abari wurinob qamar: “Munon barai tari ger
ginam pa isine king yemaribigar qamb isorei. End igoi wogub qen geret bo
yariba. 13 Qen end wo isib qamb wonou sarau munon 10-ende wurit ara
yarari qur wurisab qamar: “An qur e ba sarau ebet ne qur eng imusi bo ui
ar baub igamari ye bo yarine qur yeisuboumon.”

14 Ende qamb wogub isa munon eng wonou ginam eng wuri munon eng
king igamau end wuri iet wogub ne bo munon qei wuriimurimari isub
qamamir: “Inmunon eng king igamau end ietoroun.” 15Ende qamamir ego,
song kingmaribigari igoi wogub yarerei. Yarab newonou saraumunon qur
wurisab wogub isuor eng mai sarau ebet bo qur ar ui baub igour qi eng gib
qamb

16Nemunonqamarwot yar qamar: “Io, barai, ye qurK20-ende yeisen end
sarau ebet bo ui ar K200-ende baumei.” 17Ende qamaramunon eng qamar:
“Ne sarau munon uber. End ne mi garit eng musub qoat ne ba aibsiau eng
gab ne ye nemaribiginemunai ginam 10-ende qoat igoribam.”

18Nebo ger yar nob qamar: “Barai, ne K20 yeisen end ye bo tumbigi sarau
ebet K100-ende baumei. 19Ende qamara king nob qamar: “Ne ginam5-ende
qoat igoriban. 20Ne bo ger yar qamar: “Barai, ne K20 yeisen eng ye suumi
wogub wabi wagom oum igo. 21 Ye ne munon qand-qand mirintra negab
igoum end. Munon qei mi bigari ne wurit ba qiyo, mani wurit gonat aba
negab igoum end.”

22 Ne wonob qamar: “Ne sarau munon uber ue. Ne qob quran eng ye
musub igibam. Apandyemunonqandmirinet igoumqiyo. A,mindwurinou
ye baub igoum qiyo. Ne mani wurinou ye gonat nub igoum qi eng gibam.
23 Eng ne meimet qamb ye nomon qur netem eng bis qur baiau munai end
bigesab igama ye bo ete yarab qur imusi nob baiau ue. 24 Ende qamb ne
munon qani nogumor igour eng wurinob qamar: “Munon eng K20 utem
eng wot ba bo munon qamar K200 bauor eng utor.” 25 Ende qamara wuri
qamamir: “WomomK200-ende baurei.”

26 Ende qamarari wo qamar: “Munon mi irou baub qamb obour eng bo
sembigi werisibam. A munon mi irou me bainei qamb abar eng mi garit
baub igoriner eng yewot bamunonmi irou baib qamb ebeiner eng utibam.
27 Yonou munon qarau ye wurinou king igoribine wogour eng oromar yar
yemenmant et igaramar.”

(Matyu 21.1-11;Mak 11.1-11; Yon 12.12-19)
28 Yisas mit big ende qamb wogub ne wo gigit Yerusalem ite irib qamb

irarei.
19:29-40 Yisas dongi erer bugab Yerusalem isorei

29 Iri munai ginam Betpage Betani nob ai qaur ger nam Olib man aib
igo end irab. Wonou imbigau munon ombur wuriimurima gigit isumirei.
30 Wuriimuri qamar: “An gigi isub munai ginam geret isub gunon eng
wai dongi yeim ger tesi igamari guboumon. Dongi eng qoan munon ger
irer me bugab qib igamau. Eng gab neri ba diarar. 31 An neri igamari
munon ger animbag, “Meimet neri igoumon?” Ende qamara gab an nob
qamarar, “Munon barai sarau nob gab qamara ba irub qamb neri igoun,”
ende qamarar.”

32 Ende qamb wuriimurima isub mi gugum Yisas wurinob qamar gas
ende eretersi ugamirei igama gamirei. 33 Isub dongi eng gab simarur
nerub igamari ibag qamamir: “Meimet neri igoumon?” 34 Qamarari wuri
qamamir: “Munon barai qoru nob diarar ende qamara yar nob irub at
igoun.”

35Endeqamarariwagari nerubba irabmingoannorumiwai erer oromari
Yisas erer ir bugamorei. 36 Bugab isa mingoan norumi tapet oromari erer
isorei. 37 Isi Yerusalem qani ai tap ai qaur nam olib man aib igo end isub
igour sorai end isamunonyurauaib toat qib igour eng endqanambigQenut
mi uber inimbiga gaminei qambwot uber qambmismisir ab qamamir:
38 Qenu ininou king ininou munon Barai unumut nonogursia yara. Oau

mein Qenut ne wonou ginam end igoriner.
39 Ende qamb ab abari Parisi qei erobon end der Yisas nob qamamir:

“Imbigau munon, nonou yurau e wuritaisia wogunor.” 40 Ende qamarari
Yisaswurinob qamar: “Yewuritaisinewagarimai nomon e gagarwuri uput
qamb toaubigubari ende qi eng ende oboum qi.”

19:41-44 Yisas Yerusalemwot eerei
41 Isi Yerusalem pisi ne asi ginam aib gab wot eerei. 42 Eab qamar: “O

Yerusalemmunon, an see qas Qenu nob qibanamsiauwerei eng imbig ende
qi eng uber qi. Werei eng anit waber igo end me gunanei. 43 Qen ger gab
eng aninoumunon qarau yar anqoui ugoubour. 44Ende at ne aninou yurau
wurinob igoumon eng wuri gumutumai ugoubour. Ende at ne see nomon
ger, ger erer igo eng wagari me igorinerei. Qenu wo an ubersieriner eng an
qoyam ue end ende ansiorubour.”

19:45-48 Yisas inorou aibmor isubmunon qei orotoar ariramorei
(Matyu 21.12-17;Mak 11.15-19; Yon 2.13-22)

45-46 Ende qamb wogub inorou munai mor isub munon oai qi gab mi qi
wurisab taui baub igamari orotoar arir wurinob qamar: “Qenu qamara ete
gumatemirei, “yonou munai mor eng munon end is igo yesimot ab igoarar
qamb gari. An bo ba sumungasi abarimunonmi urimbaiaumunai gas ebet
igoumon.” Ende qamarei. 47Yisas inorou munai end qenen qob wuriimbig
igoai. Ende at igamamunon Qenut mian yab igour barai tari eng ne qomon
imbigau eng ne munon qei wurinou barai tari eng gagar Yisas waramb at
igurei. 48 Ende ebetemir ego maigas me waramau. Munon gugum wo qob
qamaramusubmom iruges big igub igour end.

20
20:1-8 Your Yisas boopuri igama sarau ebet igo qi end qebi qamamirei
(Matyu 21.23-27;Mak 11.27-33)

1 Qen geret Yisas inorou munai mor end igo Qenu qob wurinob qamb
wuriimbig ende at igama nemunon Qenut mian yab igour barai tari eng ne
qomon imbigau eng ne barai tari qei ende qiumuni diamirei. 2 Diab Yisas
nob qamamir: “Ne mai gas igo sarau eng gagar ebet qib igoa, eng ininob
qamara igun? Your sarau eng eb qamb qamara ebet igoan?” 3-4 Qamarari
Yisas taui qamar: “An eng qamarari ye bo ete an qebi qemerini: Yon
munon yat wurinonogursi igoar eng mai Qenu io qamara ebet igoai qiyo,
munangit?” 5 Ende qamara wurinou der agunub qamamir: “Wa, eng qura
eng in mai qomoruboun? In ete qomorun eng, Qenu qomorun eng, wo
ete qemeriba, “eng gab an meimet qamb Yont me oa bigoumon?” ende
qemeriba. 6 A, ‘munangit et’ qomorun eng munon yurau aib e Yon qob
miteri qamarau munon end wot oabig igour end nomont iningarambour.”
7 Ende qamb wogub ne taui qamamir: “In sir qoyam ue eret dererei qi.”
8 Ende qamarari Yisas wurinob qamar: “End ne ye your yiimbiga mi eng
ebet igoum qi engme aninob qemerinei.”

20:9-19Mit big qob: munon qangiri wainman qoat igour
(Matyu 21.33-44;Mak 12.1-12)

9 Ende qamb ne mi geret big wurinob qamar: “Munon ger man suab
wogubwain ububwogubmunon qei qoat sarau baabwurisabmi taui baub
igoarar qamb wogub wo ginam pa iua gurum igoai. 10Wain ubub wogub
iuar eng qen yara ne wonou sarau munon ger imurimine isa munon wain
man qoat igour eng wain git qei ba utor qamb imuriamorei. Imurima
isa munon man qoat igour eng der munon eng borusi waramb sumungasi
wogub mi ger me utau, ar imurimari isorei. 11 Ende abari isa gab bo ger
imuriamorenggorwarambsumungasiwogubmigermeutau, ar imurimari
isorei. 12Ende gab ne bo ger imuriamor eng momwarambmumusi wogub
mumun ba ag ariramari isorei. 13 Ende gab wain man ur eng der, “mai
ebeibam” qamb ne qamar: “Ende gab eng yonou wau ten ait imuriemin

eng tuan ende me ne siorunor.” 14 Ende qamb wonou wau ten imurima
isa gab wurinou qob-qob qamamir: “Wonou wau ten eng igo tuan ur uma
wainman ewobaiba, wagariwarambarirwainman e ininou baun. 15Ende
qamb baab ba ag ariramari isa waramb mumusiamirei.” Yisas ende qamb
wuri qebi qamar: “Munon eng ende abari wainman ur eng der munon eng
mai wurisieriba?” ende qamb qamar: 16 “Wo yar munon eng igaramb ugab
wogub wain man eng bo munon qei wurit wegiba.” Ende qamara munon
qei igub qamamir: “Sig ue ar. Eng endeme ebeiner.”

17 Ende qamarari Yisas ibag bis arir wuri qebi qamar: “Meimet qamb
Qenu qob eng ende at qura?
Mon mindau munon nomon ger boru qamb arir wagomirei igama bo

munon ger nomon eng uber gab qoren unatari yamorei.
18Munon qei erer end qib yarisiorunor eng mom umubour. Ne nomon eng
uburab isub igaraminer engmom sairir uburubour.”

19 Ende qamara qomon imbigau munon ne Qenut mian iset big igour
munon gigit igour eng igumir eng Yisas qob eng qamar eng wurit mi
big qamara igub baab waramb ebetemirei. Ego munon qei wurit yari
wugumirei.

20:20-26 Rom gabman qurwurisunor end Yisas qebi qamamirei
(Matyu 22.15-22;Mak 12.13-17)

20 Ende at ne musub qoat igurei. Igo munon qei wurinomit in munon
qoregen qamb igour eng wuriqereimari yar toat nan gab igurei. Igo qob
maigas qamara igubmot gabmanbaraitari aib end isubqobmisitoubqamb.
21 Ne munon Yisas qob soageni qamara igub qamb toat gab igour eng yar
Yisas nob qamamir: “Imbigau munon, in mom imbigoun ne qob qamb
inimbigan eng sig uber. Munon barai tari im ibag me qamb igoan. Ne Qenu
wonoumisir apand engqaswuri nobqamb igoan. 22Endnenemisirmaigas
igan, ininou qomon eng toat nomon qur Rom gabman utun eng uber qiyo?”
23 Ende qamarari Yisas mirimot qamamir eng diban ibag wogub wurinob
qamar: 24 “Nomon qur eng yesirbigari gine. Your wonou qugur nonou qurt
end igo?” Qamarawuri qamamir: “Rom gabman baraitari Sisar qugur igo.”
25 Ende qamarari Yisas qamar: “Uber, ende gab eng Sisar wonomi eng sir
utar, a Qenu wonomi gab eng wonou sir utab ende abar.” 26 Ende qamara
igumir engYisasmi soagengerqamara igubuyort bigunqambebetemir eng
qob soagen ger me qamara igub qitet mitemburmaget igurei.

20:27-40 Sadyusi yurau eng umb der bogomau end Yisas qebiamirei
(Matyu 22.23-33;Mak 12.18-27)

27 Ne munon Sadyusi yurau qei munon umb bo me der bugomunorei
qamb igour eng yar Yisas qebiamir: 28 “Imbigau munon, Moses qomon ger
init ete qamb gumatarerei: Munon ger yamangar baub wogub ubeni wau
me bainenei igamawo uma ne bo umour yamangar qindou eng baia newot
wau bainer eng wau eng umami qamar uminer eng wonou wau. Moses
qob ende init gumaterei. 29 End ne, mai qiyo, munon ger wau 7-ende. Wau
qamar yamangar bauor eng wau me baiau igama umorei. 30Uma wau yab
bo umom yamangar qindou eng baurei. 31 Eng gor ende sig, ubeni wau
me baiau igama umorei. Ne bo wau qag baurei. Mom ende at is-isi wau
isar mom sindomun bauor eng gor wau ue igo umorei. 32 Munon mom
gugumendeumbuburarine sindomundwurinouyamangarqindouenggor
umorei. 33 End ne, mai qiyo, qen geret munon gugum bo der bogomari ne
yamangar eng der bogoma your wonou bo baiba, mai wau 7-ende baumir
eng wurinou bo baubour qiyo?”

34Ende qamarari ne Yisas taui qamar: “Munon yamangar qen see qibaub
igour. 35 A munon yamangar umb wogub bo der bugomunor eng wuri bo
sabar me qibaunorei. 36Wuri gugum enger gas ende gari burab wogub bo
sabarme umunorei. Umb der bugomunor endQenuwau sisinam. 37End ne
Moses munon umb der bugomunor end qamarei. QoanMoses nam ger oab
igama gea Munon aib qob ger nob qamar eng “Ye Abraham, Aisak ne Yekop
wurinoumunon Baraitari.” 38Eng qamar eng qanam eng Qenuwome umb
igo, qenen bebereg igo, endmunon gugumwot bebereg igorubour.”

39Endeqamaraqomon imbigaumunonqei qambamir: “Imbigaumunon,
ne qob eng taui quran eng sig uber.” 40 Ende qamb bo qebi qamarau end
qubig wogomirei.

20:41-44Munon inubersiau tari wo yourwonouwau?
(Matyu 22.41-46;Mak 12.35-37)

41 Ende abari Yisas bo wurinob qamar: “Maigas igama gab munon Qenu
inubersierib maribigor eng wo Debit tubig wot qamb igour? 42-43 Debit
wonou qoan buk Sam end ete qamb gumaterei:
Munon Aib igo yonou Munon aibt ete qamarei: yonou uberegent wes et

bugab igama nonou munon qarau ye wuriimurimine nonou goten
yau erobon end igamau gas end igorubour.

44 End ne bo maigas gab Debit wonou tumbigi eng bo der “Krais yonou
Munon Baraitari” wot qamb igo?”

20:45-47 Yisas wo qomon imbigaumunonwuriirunwab qamarei
(Matyu 23.1-36;Mak 12.38-40)

45 Ende qamara munon gugum igub igamari ne wonou wuriimibigau
yurau eng bo sir wurinob qamar: 46 “An qomon imbigau munon yurau end
wurit qoyamet igoarar. Wuri ete ne obounor. Wuri mingoan degen naget
wogub munon qen inimbagaiar qamb munon qiumuni igamari magqurt
end naget, a inorou munait end isub mag qur end bugab a mi bingen at
nubengnamqabdeberit endbugumune inimbagaiar qambendeoboubour.
47 Ne gor yamangar qindou wurimurimar qamarari apand qamb munai
wurit wagari end igorubour. Ne Qenut qebi qomorub eng qob degen aib
qamb bisub igorubour. Ende ebet igorunor eng qob musiau qen end wuri
dorogorubour,” ende qamarei.

21
21:1-4 Yamangar qindou Qenut igub qur bigorei
(Mak 12.41-44)

1-2 Yisas inorou munai aib mor end naget ibag igama munon mind nob
eng nomon qur irou bis Qenut bigari, ne yamangar qindou ger nomon
qur qomourt ombur-ombur qas bis arirama garei. 3 Gab wurinob qamar:
“Apand aninob quraum, yamangar qindou e qur bigar eng an gugum qur
bigoumon eng antanamima. 4 Qanam eng an qur irou igo end tau big tau
igama aninou mi ba nuboumon. A, wo ende ue, gari igemerei eng mani ba
nibam qamb me wagau. Gugum mom arir ue gar end antanamima,” ende
qamarei.

21:5,6 Inoroumunai aib bapamiomunor end Yisas qamarei
(Matyu 24.1-2; Mak 13.1-2)

5Munon qei inorou munai aib nomon aib-aib qenenginobt mindatemir
eng gab a Qenut nomon qur big eng abari gab qoagurui qamarari Yisas
wurinob qamar: 6 “Mi eng gugum gab qoaguruimoumon eng, qen geret

bapami nomon qei wagari erer me igorinerei, gugum mom ago oum der
inumutri igoriba.”

21:7-19 Qugurau qebebi dibeneriner end Yisas qamarei
(Matyu 24.3-28;Mak 13.3-23)

7 Ende qamara wuri qebi qamamir: “Imbigau munon, qen mait mi eng
gagar quran eng aba guboun? Ne gor mi eng gagar ebeib qamb meimemit
in mirorub gab imbig igoruboun?” 8 Ne wo taui qamar: “An ete mirorub
gab eng qoyamet igoarar, qen quraum eng yariba eng munon irou yar
anmurimar ete qomorubour, munon yariba qamarari igub igoumon eng
gari ye yoroum e. Ende qamarari an igatar wagar. 9Ne gor munon ginam-
ginam aib qamb yogorari qob toau igub gor me yarimar. Mi eng gagar
ebeteriomunor eng qen sindomund eng se qiren igoriba.”

10Ende qamb imusi qamar: “Munon ai aib geret igour eng der geret igour
eng wurinob yogub a king ger yurau eng der king ger yurau eng wurinob
yogub ende ebeterimbour. 11Neai aib qambuyabai qaurduretmunonwuri
uiebig a ginam qei qunumber qen aib yar a toar aib qamb igab ne gor tatet
qitend gunon eng yarimar qambmimirortar ende ebeterimba.

12 Mi eng gagar quraum eng me yarinerei igama gigit an ansumunga-
siorubour. An ye qob igub ye yetoat ende at igamari munon qarau yar
anbaab anamar inorou munai qoat igour munon eng wurit isub anwagari
aningarambour, ne gor uyort anbigubour. Ende at ne anamar gabman
munon baraitari a qob musitarau munon wurit isubour. 13 Wuri ende
anamar isari qen end yonou qob uber eng sabar-sabar wurinob qamarar.
14Wuri ende ansiarari qob maigas wurinob qomorun qamb misir me igar.
15 An wuri magqurt naget igamari yonou gari ansierine misir uber igub
qob qeretut nob qamarari aninou munon qarau igub me ombarir ne me
anbumaimunorei.

16 Ne aninou tain nanib ne munon banam wurinou anduimari munon
qarau an qei aningarambour. 17Ende at ne an yet mom igub abari animbag
ye yesiningot ne ansumungasiorubour. 18Ende ansiorunor eng Qenu anoar
igoriba. 19Ende aba ne anmunon qarauwurit yari ne qer gimiet yonou qob
uber qomorunon eng isi yarab bo igomot igoruboumon.”

21:20-24 Yerusalem borusiorunor end Yisas qamarei
(Matyu 24.15-21;Mak 13.14-19)

20Ende qamb qamar: “An igo qen geret gunon eng yogoraumunon yar gi-
nam aib Yerusalemqon ariramari gab eng, ‘qomunai ginamborusiorubour
qen eng piara,’ ende qomoruboumon,” qamar. 21 “Ende abari munon Yuda
wuri iua ai qaurent irubour. Ne munon ginamt igorunor eng iua amug
isubour. A munon ai geret igorunor eng bo qen end di ginam aib end me
isunorei. 22Qen eng yariner eng Qenu wau waramir end taui qamb ne gor
qobqoangumatemireng irimaniomqamb 23Qenendyamangarqurag igour
eng nob wau se ba inau wurisab igour eng nob wuri borumesis. Qenu wo
misiringeteriner eng munon ag e qomon eng ebetemir eng wurit qoot-qoot
isiba. 24Bui qaurit wurigumar, ne qei uyort wuribig oromar munon ginam
qei magqurt wuri nagasi igorubour. Ne munon ar Yuda ue eng wuri yar
Yerusalem di igamari wurinou qen ubura ne wogubour.”

21:25-28Munangit wau qen geret deriba
(Matyu 24.29-31;Mak 13.24-27)

25 Ende qamb qamar: “Qen eng yariba, worom, inaun, tapai qamb eng
gagar mirarubour. Ne ago e uyer ya iger yar toaima igub munon yamangar

gugumborusimomyarimbour. 26Ag emi gugumundounder uburab a tapai
erer qite norumor dara gab yari mag uburab uburiba. 27Mi eng gagar gabri
ende ebet igamari Munangit Wauwaberet qenengi nob ne wonou qiribiten
deriba. 28 Mi eng gagar qanam big ende mirorub gab eng an matarub
qitermar. Qenu anamar iribeiner engmi ende guboumon,” ende qamarei.

21:29-33 In namwarari imbig igoun
(Matyu 24.32-35;Mak 13.28-31)

29Yisas qob eng endewurinob qambwogubmi geret big qamar: “An nam
togun nob nam ar qei nob ibagaiar. 30Nam eng gagar warari eng ‘qoworom
qen pi’ ende qamb igoumon. 31 Ende gas ende gari, mi eng gagar miroriari
ibag “qo Qenu inamar iribar eng piara” ende qamarar.

32 Eng apand aninob quraum, munon see igour eng qei me umunorei
igama mi eng yariba. 33Qen eng yara ai tat nob mom uburiner ego, yonou
qob piten ger bais me uburinerei.

21:34-38 In qoyamet igorun
34 End ne an musub qoyamet igoarar. An ya uter nub qanganget qiyo,

a git goant igub mi niau qamb mingoant asi igamari qen eng yara gab
gegirunon qamb. Aninou git goant qas igunon eng, Qenu wonou qen eng
yariner eng munon ger toar nob qib igama ubuemi toar qogom igub wot
ibig yar goa gas ende sieriba. 35Qen eng yariner engmunon ai gugummom
yariba. 36Endne qen gugumsong arme igoarar, qoyamet qenenQenu simot
eari annonogursi igoriner. Ende at igorunon eng qen eng yar an qubeima
Munangit Waumenmant iruboumon.”

37 Qen end Yisas wo ai qaur nam Olib man igo end inab igo ne oru yar
inorou munai end qob wurinob qamb igoai. 38 Munon yamangar gugum
itum der qob qamara igub qamb isub igurei.

22
22:1-6 Yudas Yisas duimb qambmunon baraitari wurinob qamarei
(Matyu 26.1-5; Mak 14.1-2; Yon 11.45-53)

1Qoan ir Qenu wonou enger tain qoanb wuri qubei wagerei qamb misir
igub mi aib qamb at nub igour qen eng pi burerei. 2 Ende gab ne munon
baraitari Qenu munai qoat igour eng ne qomon qerei imbig igour eng nob
Yisas qand waramb etemir end munon yurau qei Yisast oabig igour end
wurit yariamirei.

(Matyu 26.14-16;Mak 14.10-11)
3Ende abari ne Yisas wonou imbigau yurau end ger unum Yudas Iskariot

qamb igour eng Satanwot diarei. 4Diarawo Yisas duimb qamb isubmunon
Qenut mian yab igour gigit eng ne Qenut igau munai qoat igour eng wurit
isub Yisas waramau end qob musierib isorei. 5 Is qamara wuri mismisir
nomon qur taui utub qamb qamamirei. 6Qamarari wo io qambwogub isub
wo qen ger munon yurau aib Yisas nob me igamari qen end duimb qamb
qoat igoai.

22:7-13 Imbigaumunon omburmi niau arsiamirei
(Matyu 26.17-29;Mak 14.12-25; Yon 13.21-30)

7 Ende at qib igama qen qau, ‘Qenu enger tonoanb me igaramau’ qamb
mismisir mani parau yis ue tor nub igour eng yarerei. Qen end wai sipsip
wan baab warambour. 8 Ne Yisas Pita Yon nob wuriimurimb qamar: “An
ombur isub qen qau endmi nun eng arsiarar.” 9Qamarawuri qamamir: “In

ombureret isubmiarsiorun?” 10Qamarariwoqamar: “An isub isi ginamaib
end weib isub gunon eng munon ger ya egit unab ba isub igo animbegeiba.
Animbag isa gabengwo toat isiwomor isa gabengannob isar. 11 Isubmunai
ur eng nob qamarar: “Imbigau munon nenet ete qurai munai tumbigi eret
in mi arsi igo qen qau end yonou imbigau yurau eng wurinob mi nibam?”
12 Ende qamarari wo munai tumbigi aib ger erer qitend nam qab bogomau
eng ne mi big niau eng ereteri ar igo eng ansirbiga mi end arsi igamari
nuboun.” 13 Ende wurinob qamara wuri isub gamir eng Yisas wurinob
qamar gas ende gabmi end arsiamirei.

22:14-23 Yisasmani wainya nob imbigau yurauwuriserei
14Qen eng yara Yisas wonou wuri imbigau yurau eng nob end bugab mi

numirei. 15Mi nub igo wurinob qamar: “Ye e bugab mi aninob nib qamb
qenungoum, mi nub wogub git goan uter yeneriba. 16Bo ete qemerine igar,
ye bo sabarmime aninobninei, isi yarab qenQenuwonoubibis biginer qen
endmi git dibenara guboumon.”

17Ende qamb Yisas qogum ger ba wain ya wari wogub Qenut uber qamb
wogub wurisab qamar: “An ya e ba bais-bais niar. 18 See ne qen geret gor
wain ya me aninob ninei. Isi yarab Qenu wonou bibis biginer eng yara
gab.” 19Endeqambmani paraubaQenut qambboroumiwurisabqamar: “E
yonougit goan, anbaniar, nubyetmisir igub igoararqamb. 20Engendeatne
bowain ya qogum ten ba bo eng gas ende ebeterei. Ende at wurisab qamar:
“Ya e yonou qeru isiner end maribig andoroum. Qenu wo anit igub yonou
qeru aba anit igerama eng gab qoan tonoan wurit qob nausier eng boair
wogub bo bubun anubersierib qamb anit iyeterei igo. 21 End ne an gaiar,
munon ye yeduimbar eng ye nob nam qab garit bugab igoun eng. 22Qenu
wonouMunangit Wau uminer qamb duiamor end. Ego munon ye yeduima
yanamunor eng, munon eng borumesis.” 23Ende qamara qei der qamamir:
“Wa, your qomon eng wot sieriba?” ende at qebi-qebi igurei.

22:24-30 Imbigaumunonwuri your gigit igoriner qi end agunumirei
24Ne Yisas wonou yurau eng der wurinomit, your ger baraitari igoriner

end qamb agunub igurei. 25 Ende at igamari Yisas der wurinob qamar:
“Munon ai qent igour engwurinou baraitari igama sarau borusi betet igour.
Wo qob qamara taut qas ende ebet igour. Munon baraitari igama wonou
yurau der wot ‘munon inubersiau tari’ ende wot qamb igour. 26 Eng an
qomon ende ue. An ete abar. Munon ger baraitari gigit igomunon qei oroar
igorib ebeiner eng wonou bumai wogub wau gogor gas ende burab munon
qei sarau batar igoriba. 27Your baraitari? Munonbugabmi nub igo eng qiyo
amunonmani imi bear utab igo eng baraitari? Ue,munonbugabmi nub igo
engwobaraitari. Enggas ende, seeyeaninob igoumengbaraitarime igoum,
anmi sigetar igoum.

28 Qoan ye ye mi warigesier eng an ye me yewogub qoau. 29 Qoan Tain
wonou bibis eng ye yiimbigmunon oroar igoar qamb yemaribigor gas ende
ye bo bibis eng animbig an munon oroar igoarar qamb anmaribigoum.
30 Eng an yonou bibis end igo mani ya qamb nuboumon. Ende at ne an
segagambaraitari igo Isrel munon yurau 12 eng qobmusitar igoruboumon.

22:31-34 Pita wo Yisasme imbigoum qamb qemeriner end Yisas qamarei
(Matyu 26.31-35;Mak 14.27-31; Yon 13.36-38)

31EndeqambSaimontqamar: “Ne igu, anyurauenggugumSatananqubei
anwarigesi anqereimb qamb qamarei igo. 32 Ego ye qo Qenu ne nonogursi

qamb qebi qamamei. End ne ne Qenut mom oabig igoriban. Igoi bo igeser
yar banamori wuri nonogursieriban.”

33 Ende qamara Pita taui qamar: “Barai, ye ne nonob uyort isub ombur
umun qamb ar erer igoum e.” 34Ne Yisas nob qamar: “Pita, git uber ye nob
quran, ego teteri seme erinerei igama qen ombur gari yet ‘munon eng ye sir
ue’ ende qamara teteri qamar eriba.”

22:35-38 Yisas wonou imbigau yurau girinet igoarar qamb qamarei
35 Yisas Pita sir ende nob qamb wogub ne garisi wuri nob qamar: “Qoan

ye sarautmunonginam-ginam iuarqambanimuriamengannomonqur ger
me baiau ne abau ger ue, ne goten yau ue. Ne mi gugum ue ar qib igoumon
qenendmiuegabqootasi abatamanei?” Endeqamarawuriqamamir: “Ue.”
36 Ende qamarari Yisas qamar: “End ne see munon nomon qur igama gab
qiyo abau igama gab eng bainer. Nemunon ger bui qauri ue gab engwonou
mingoan eng wurisab taui qur ba bui qauri ger bainer. 37Qanam eng, Qenu
qob gumatemirei igo ‘munon boru wurinob garisi warambour.’ Ende igo
end ne qeemben ende yesiorubour. Qenu qob gugum ye yesiorunor end
qamb gumatemir eng ye me ye bisinerei.” 38 Ende qamara wonou imbigau
yurau eng qamamir: “Barai, e ge in bui qauri ombur-ombur igo e.” Ne wo
qamar: “Engmom quraun eng.”

22:39-46 Yisas ai qaur nam olibman end irab Qenu qebi qamb igoai
(Matyu 26.36-46;Mak 14.32-42)

39 Ende qamb wogub qenen at igo gas ende, der isa wonou yurau qanam
toat isi ai qaur nam Olib man aib igo end isumirei. 40 Ginamt weib isub
wurinob qamar: “Qenu nob qamb igorunon eng an mi warigesia wot me
uburab isunanei.” 41 Ende wurinob qamb wogub wuri igamari wonou wes
opur isub gamaur wat bugab Qenu nob qamar: 42 “Tain a, yet igub gab eng
qugurau e yet yaribar eng toat arirom. Eng ye ar net quraum, nonou qas.”

43Ende qamara Qenu ginamt enger ger der nonogursiarei. 44Yisas sig-sig
mom quguraget wogub Qenu sabar-sabar nob qamb igama git goan gugum
qoaru qeru di darau nami ende ebeterei. 45 Ne der naget wonou yurau
isub ibagar eng wuri git goan bibinat wogub qoan naat inemirei. 46 Ende
ibag wurinob qamar: “An der bugab Qenu nob qamb me ubunanei i-i? Mi
anwarigesiau ger anit dieriner qamb quraum.”

22:47-53 Yudas Yisasmunon qarauwurit sirbigorei
(Matyu 26.47-56;Mak 14.43-50; Yon 18.2-11)

47 Ende qamb igama munon yurau aib diamirei. Yisas wonou imbigau
yurau end ger unum Yudas wo iuar eng isub munon yurau wurinerub ba
diarei. Diab Yisas qani irab baab wuriimbigib ebeterei. 48 Aba Yisas nob
qamar: “Yudas, ne Munangit Waumunon qarau wurit imbigib aban ne?”

49 Ende qamara wonou yurau nob igour eng der Yisas waramb diamir
eng imbig ne nob qamamir: “Barai, in bui qaurit wuri gumarun qiyo.”
50 Ende qamb ne munon ger bui qauri beneri Qenut mian yab igour wuri-
nou baraitari wonou sarau munon ger iruges uberegent wes eng soabur
ariramorei. 51 Ende aba Yisas gab qamar: “An qomon eng wagar,” qamb
munon iruges soabur ariramir eng ba bo big bea qoanwonou igoa gas ende
uberetarei.

52EndeatneQenumian iset bigetet igourwurinoubaraitari engne inorou
munai qoat igour eng ne munon baraitari qei Yisas booub qamb diamir
eng wurinob qamar: “An bui qauri ba qombuni ba mai munon igeig nob
yogurub ende at diaumon? 53 Ye qenen inorou munait erogori igoun eng

an ger yanamb ende abari me animbegeau. Itum qen eng munon qomon
boruoboubqambengmequbigunorei. Endne seeqenengyaragabyanamb
diaumon.”

22:54-62 Pita Yisas ye qoyam ue ende qamarei
(Matyu 26.57-58, 69-75;Mak 14.53-54, 66-72; Yon 18.12-18, 25-27)

54Ende qambwaga baabmot Qenutmian yab igour wurinou gigit wonou
munai end isumirei. Isari Pita qanam mugenderi toat ibag-ibag isub igoai.
55 Qob musub igour munai mor igama youn man end mut gumet qoariget
igamari Pita isub ibag wurinob mut qoariget igurei. 56 Pita ende bugab
igama sarau yamangar ger qib garei. Gab bo nan gab nob qamar: “Wa,
munon qira munon e nob yorour eng qoat igo qii?” 57 Ende qamara Pita
qand der mirimot qamar: “Munon eng ye sir ue.” 58 Ende qamb igo bais
umi-umi ende at bo munon ger qib gab nob qamar: “Ne gor munon e nob
yorour eng wonou yurau.” Ende qamara Pita qamar: “Ue e.” 59 Ende qamb
wogub igamari qen dirigor bais ete umi wogubmunon ger gab gagammom
qamat qamar: “Segagam eng Galili munon Yisas nob igama gaun eng gari.”
60Ende qamara Pita nogomgumotopurmaqamar: “Wa, ne qob eng at quran
eng ye sir me imbigoum.” Ende qamara teteri qamar arei. 61Qen end Yisas
mor ito igo igeser asi Pita sir garei. Gea Pita wo gabmisir igorei. Qoan Yisas
ete nob qamar end: “Teteri me erinerei igama ne qen ombur gari ende yet
‘munon eng wot quraumon eng ye sir ue,’ ende yet qamara teteri qamar
eriba.” 62Ende nob qamar end, qen end Pitamisir igub igeser ag isub borusi
eerei.

22:63-65Wuri Yisas ber qobwot qambwaramirei
(Matyu 26.67-68;Mak 14.65)

63MunonYisasmot yaremir eng Yisas ber qobwot qambwot igerig igurei.
64Ne qei dermingoantmag taisi touri wogubwarambwogub bo beasimetet
nob qamamir: “Your nanamai qi eng sir gumat qamara gun.” 65 Ende qamb
qiyo, ne qomon boru-boru qei wot ebet sumungasi ende at igurei.

22:66-71 Yisasmot Kaunsel wurit isumirei
(Matyu 26.59-66;Mak 14.55-64; Yon 18.19-24)

66-67 At igamari uriger worom diara ne Yuda munon baraitari eng ne,
Qenutmian yab igourwurinou gigit eng ne qomon qerei igour eng qiumuni
Yisasmot isubwurinoubaraitari qobmusitoubqambqiumuni igourwobon
end bis nagsiari qebi qamamir: “Ne mai, munon wurimusiau tari qiyo?”
Qamarari wo qamar: “Ye aninob qemerine yet me oabigunanei. 68 Ne ye
an qebi qemerine gor musub taui me ye nob qomurunanei. 69 Eng gab see
ne qen gugum Munangit Wau Qenu uberegent end bugab mom du qamb
wegiba.”

70 Ende qamara gugum der qamamir: “Ie, ne apand Qenu wau?” Ne wo
taui qamar: “An see quraumon eng, ye eng gari.” 71 Ende qamara wuri
qamamir: “Mai munon geret igub ebein, wonou qabarit qamara in gugum
mom diban igoun eng.” Ende qamamirei.

23
23:1-5 Yisasmot Pailat wot isumirei
(Matyu 27.1-2, 11-14;Mak 15.1-5; Yon 18.28-38)

1 Ende qamara ne gugum der Yisas mot Rom gabman munon tarinob
Pailat wot isumirei. 2 Isub qanambig qamamir: “Munon e in mot yoroun
eng qanam eng ete, in munon yamangar gugum wuri ba songesi ete qamb

igo: “An Sisar nomon qur utab igoumon eng wagar qamb qiyo a wonomit
Qenumunonwuriubersierib qamb imurimaderer eng ye gari, ye baraitari”
ende at qamb igo end nob yoroun.” 3 Ende qamarari Pailat Yisas qebi
qamar: “Ie, ne Yuda wurinou baraitari gigit qiyo?” Ne Yisas taui qamar:
“Nonou gari quran eng”. 4 Ende qamara Pailat der Qenut mian yab igour
wurinou baraitari eng nob munon yurau wurinob garisi qamar: “Munon
e ye gaum eng qomon boru ger me abau.” 5 Ende qamara wuri der nob
agunub qamamir: “Ende mai, qoan Galili munon wurinob qamb a Yuda
munonwurinob qamb is isi yar e bo yar qurar engmeimi?”

23:6-12 Yisasmot Herot wot isumirei
6 Ende at qamarari igub Pailat wuri qebi qamar: “Munon e mai Galili

munon qiyo?” 7 Ende qamara qamarari igub wogub mom imbigorei. “Io
munon engHerotwonou yurau” ende qamb imurimaHerot isorei. Qen end
Herot wo Yerusalem eng igoar end.

8Herot Yisas isa gab borusi uberetarei. Yisast qob suari igub gib qamb at
igoar end. Ne bo Yisasmiwes ger aba gib qamb 9End neHerotmi irou Yisas
qebiamorei. EgoYisasqobger tauimeqamarau. 10EndeabagabQenutmian
yab igourbaraitari engneqomon imbig igour engbo ir-ir naget Yisas qomon
boru-boru ebet qib igo qamb meten wot qamamirei. 11 Ende at ne Herot
wonou yogorau yurau eng nob der qob song-song wot qamb ber qob wot
qamamirei. Qambne bomingoan qenenginob sig uber ger ba qumanimetet
wogubbo imurimariPailat qani isorei. 12QoanHerotPailatnobqarau igurei
isi yarab qen end qas qibanamsiamirei.

23:13-25 Pailat Yisas big waramar qamb qamarei
(Matyu 27.15-26;Mak 15.6-15; Yon 18.39-19.16)

13 Ende at ne Pailat munon Qenut mian yamau baraitari eng ne munon
baraitari qei ne munon yamangar ar ende wurit qamara yarari wurinob
qamar: 14 “An munon e mot yet yarab quraumon eng: Munon e qomon
soagensimunonwurinob qambqib igo qambqobmusitoub quraumon eng.
Ye aninou magqurt qebi nob quraum eng, wo qomon boru ger ebet igo
qamara me igoum. 15Herot qebimar eng ue gab bo init imurima yarar eng
gor. End ne in ar waramun eng uber ue eng gab quraum. 16 End ne ye ar
pisirami qas warambwogub anit imurimine isiba,” ende qamarei. 17Togun
gugumQenu enger tain qoanbwuri qubeiwagerei qambmi at nubne Pailat
munon uyort igour eng ger wurit imurima isub igo.

18Pailat endeqamaramunonyurauenggugumderamir: “Waramari uma
ne in Barabas qas init imurimari yariner.” 19 Barabas wo uyort bigumir
eng wo gabman nob agunub amunon qei igarama umari gab ba bigumirei.
20 Ende qamarari Pailat Yisas ar wogub imurimine wurit isiner qamb bo
sabar wurinob qamarei. 21 Qamar ego wuri der nob agunub amir: “Nam
erer qas big waramar, nam erer qas big waramar.” 22 Ende qamarari
Pailat bo qen ombur garit wurinob qamar: “Meimet qambmunon e qomon
boru ger ebeterei? Ye gaum eng waramau werei ende ger me gaum. Ende
ne aninou waramb qamb ibitiriaumon end ye ar pisiramit qas waramb
wogub ar anit imurimine isiba.” 23 Ende qamara wuri mom warama umb
qas weginer qamb ibitiriamirei. Ende at Pailat qob ba songesi wagari
wagerei. 24Wogubwurinou qob qamamir eng toat wurit wagerei. 25Wogub
ne munon ger gabman nob agunub a munon igaramb at qib igama uyort
bigumir eng bo ar wurit waga isorei. Ne Yisas um qambmom ibitiriari ibag
imurima yogoraumunonwurit isorei.

23:26-43 Yisas nam tenori big waramirei
(Matyu 27.32-44;Mak 15.21-32; Yon 19.17-27)

26 Yisas wurit isa mot isub qataben gamir eng Sairini munon ger unum
Saimon. Wo diab ginam aib eng isib at igoai. Ende gab ne Yisas nam
togoramor engnobbai qambendqamat qamarariwobobaYisas toat isorei.

27 Isari munon yamangar irou toat isub igo yamangar irou eab-eab uru
wab ende at qanam isub igurei. 28Ende at isub igamari Yisas igeserwurinob
qamar: “An Yerusalem yamangar, an yet me eaiar. An aninomit eab ne
aninouwau endwurit eaiar. 29Qen ger gab anit ete qomorubour: yamangar
waume baunerei, a waume baiau, ne wau inaumewurisinerei, yamangar
eng wuri mismisirubour. 30 Qen end munon qei der ai qaur aib-aib end
wurit qomorubour: ‘duret in umimar.’ Ne gor ai qaur qamaaman endwurit
qomorubour: ‘duret iningaramar.’ 31 Eng gaiar, wuri ye nam igom gas ende
igimine yesiaur engYudamunonwuri namumaugas ende igamari sigmom
wuriquguragsiorubour.” Yisas ende wurinob qamarei.

32 Qen end munon ombur qomon boru at qib igour eng nob isub Yisas
nob igaramb qamb. 33 Ende oromar isub isi ai qauren ger ‘tari qer’ qamb
igour end isub ne Yisas nam tenori big waramb ne munon ombur eng, ger
uberegent wes end big waramb ne ger uben qagit end big waramb ende
ebetemirei. 34 Yisas nam erer end igo qamar: “Tain, munon e yesiaur eng
wuri qanam sir me imbig ne yesiaur, ne taui me wuri sumungasi.” Ende
qamara wuri der Yisas mingoan wot baub qamb ne sauab your wotanami
mingoan eng bainer qamb ebetemirei.

35 Ende abari munon qei qoat naget igo ne Yuda munon baraitari eng
der Yisas ber qob wot qamamir: “Munon qei wuri musub qib igoar eng
wagariwonomimusia gune. ‘YeKrais, Qenumunon gugumwurimusi qamb
yemaribigorei’ qamb qib igoar end.” 36 Ende qamarari yogorau munon
wuri gor der ber qob wot qamamir: 37 “Ne Yuda wurinou baraitari igo gab
eng nonomi musub der ge?” Ende wot qamb igurei. 38 Yisas big waramirt
erer end qob ger ete qamb gumat bigumirei: MUNON E YUDA WURINOU
BARAITARI, ende qamb gumatemirei.

39Munon boru ombur wuri big waramir eng ger igo Yisast ber qob wot
qamar: “Ne munon wuri musiau tari, end ne nonomi ubersi ne in ombur
in musi.” 40-41 Ende qamara munon ger igo qamat qamar: “Ne Qenut misir
me igan? In gugum ininou qomon boru ebet igoun end taui qamb qeemben
inquguragsiaur. Egowoendeuewonouarmetensiaurenduberue.” 42Ende
qambYisasnobqamar: “Yisas, nemombaraitariburabnonoubibis end isub
gab eng yet misir igu.” 43 Ende qamara Yisas der taui qamar: “Apand nonob
quraum, see qas in ombur ginam uberar end igoruboun.” ende qamarei.

23:44-49 Yisas umorei
(Matyu 27.45-56;Mak 15.33-41; Yon 19.28-30)

44-45Qen end worom ginam tog yarab ne ai gugum iturama worom mag
bo me geau. Ende igama igoi isii worom bo qumat dara ne mingoan
gurum aib inorou munai tend opur uriamir eng metut qitend quburab isii
waseramorei.

46Ende aba gab igamari Yisas qugiab qamb ar: “Tain, yonoumoui uber ne
bai.” Ende qamb abwogub umorei.

47Yogorau munon baraitari eng mi eng ende aba gab wogub Qenut oabig
qamar: “Segagam, munon emunon qoregen uber,” ende qamarei.

48Munon gugum qoui naget qoat igour eng mi eng ende aba gab qumor-
qumor isumirei.

49NeYisaswonoumunonbanamneyamangar qei Yisasmot yarari ginam
Galili wogub yaremir eng mugenderi nami ende naget igo mi eng aba gab
igurei.

23:50-56 Yisas tumuniamirei
(Matyu 27.57-61;Mak 15.42-47; Yon 19.38-42)

50 Qen end Yuda munon ger unum Yosep. Wonou ginam qenen eng
Arimatea. Wo munon qoregen uber. Ne gor, wo Yuda munon baraitari qob
musitarub qamb qiumuni igour eng wurinou erogori. 51Wo igo baraitari
qei Yisast qob qamb nausi ebetemir eng wo io me qamarau. Wo qoan Qenu
wonou bibis bigor eng ba dibesierib qamar eng qoat igoai. 52Munon engwo
Yisas uma wogub mumun bis tumunimb qamb is Pailat qebi garei. 53Qebi
gea io qamara isub mumun erer igoar eng bo ag big ne mingoan oan nob
end ouri wogub bisub tumuniamorei. Tumun eng qoan nomon erobon
goanetemirei. Munon ger me tumunimau, bubun igoai. 54Qen eng Fraide,
barim eng inorou qen end gitab ibeibi igorub etemir eng pisiarei.

55Galili yamangar Yisas nob yarari toat yaremir eng Yosep Yisas mumun
bis tumunimb isa nob isumirei. Isub maigas at tumunieminer eng musub
gab imbigub qamb. 56 Ende gab wogub ginamt irab maurem ya qamb mi
eng gagar arsi igo Yisas git goan bieriner qamb qositoub qamb. Ne inorou
qen eng wurinou qomon igo end gitab ar ibeibi igurei.

24
24:1-12 Yisas bo der bugamorei
(Matyu 28.1-10;Mak 16.1-8; Yon 20.1-10)

1 Inemirei igo itum der inorou qen pura ne yamangar welya qamb barim
urigom arsi bigumir eng ba munon teteret end isamirei. 2 Isab gamir eng
nomon aib ger ba yar tumun qipiatemir eng bo ende me igamau. Tumun
unat igama gamirei. 3 Gab isab erobon isub gamir eng Munon barai Yisas
git goan me igamau. 4 Ende gab qanganget wogub naget igamari qand
munon ombur mingoan oan qenengi nob nagetemirei igo wuri qani end
naget igurei. 5 Ende ibag yari wogub qumoramirei. Qumoramari munon
ombur eng wuri nob qamamir: “An meimet qamb munon igomot der
bogomar e gub qamb munon teteret e asi qib igoumon? 6 Wo e me igo,
der bogomai. Qoan Galili ite igo aninob qamar eng misir igar. 7 Wo ete
qamarei: “Munangit wau munon boru wurit duimari ba nam tenori big
waramari umiba. Uma ba tumunimunorei igama qem ombur gari ubura
bo der bugemba.”

8-9 Ende qamarari yamangar eng qob eng misir igub wogub bo igeser
tumun wogub isub mi eng gabriamir eng Yisas wonou imbigau yurau 11-
ende igour eng wurinob qamb ne munon ar qei gor wurinob qamarari
igumirei. 10 Yamangar eng isub qamamir eng Maria Makdala ne Yoana ne
Maria gerYemsunor engneyamangarqeiwurinob igoqobengYisaswonou
yurau eng wurinob qamamirei. 11Qamarari Yisas yurau eng der yamangar
eng ar wobmugenderi igub qamb qib igour qamb qobme igatarau. 12Ende
abari Pita der uyab-uyab munon teteret ite bo irarei. Irab inumor tumun
erobon asimingoanqas garei,mi germe geau. Ende gabbo igeser isubmisir
qebebi igub igoai.

24:13-35 Imbigaumunon ombur Emeus isub qamb isub igo Yisas gamirei
(Mak 16.12-13)

13Qen end gari Yisas yurau eng ombur der munai ginam Emeus eng isub
qamb tap toat isub igurei. Ginam eng ginam aib Yerusalemwogub isau eng
pi. 14 Ombur isub igo mi eng gagar ebeter end qamb isub igurei. 15 Ende
qamb isub igamari Yisas wonou yar wobon end naget wurinob isub igoai.
16 Isub igama gamir eng wuri mi mag opuramau gas ende aba Yisas wo sir
me imbigau.

17 Ne Yisas der wurinob qamar: “An ombur meimet qamb qobub isub
igoumon?” Ende qamara ombur mi toubet qi naget igurei. 18 Ende at igo
ne ger unumKliopas der qebi qamar: “Munon irou Yerusalem igour engmi
barim urigom ebeter eng gugum qoyam. Ne gari qoyam ue igo qamb qib
igoan?” 19 Ende qamara Yisas qebi qamar: “Mi maigas abai?” Ne wo bo
qamar: “Nasaret munon Yisas tumuniamir eng abar end qamb igoun. Wo
Qenu wonou qob gigit qamarau munon. Wo Qenu sarau qeretut nob baab
ne qob qeretut nob munon yamangar wuri nob qamb qib igoai. 20 Ende at
qib igama ininou munon barai tari Qenut mian yab igour eng ne qomon
qoat igour eng wuri der gabmant duiamirei. Duimari wuri qob qamb nausi
ne uminer qamb nam tenori big waramari umorei. 21 Eng wo Isrel munon
wuriubersierib qamb dererei ende qamb misir iguminei. Ne mi eng gagar
abar eng qen ombur gari uburerei. 22Ne gor ininou yamangar qei itumut
inqeisiau gas ende uburei. 23Wuri munon teteret irab tumun erobon isub
gaur eng wo git goan igama me geau. Ende gab abari enger der wuri nob
qurar eng, igomot der bogomai qurar eng gugum qamarari igunei. 24 Igub
ininou munon bo mi eng gub qamb irab gaur eng yamangar ininob quraur
gas ende, Yisas git goanme geau.”

25Ende qamarari Yisas wurinob qamar: “An qoan Qenu qob gigit qamara
munon gumatemir eng misir ue igo oau segagamme buroumon? 26Munon
wuriubersiau tari eng wo umb wogub bo igomot der bugama Qenu wonou
aba baraitari igoriba.” 27Ende qambne qoan qanambigMoses qob gumater
end qanambig qob suab bisii Qenu qamara munon gumatemir end bis
beneriamorei.

28-29 Ne wuri isi munai ginam isub qamb isumir eng pisiari ne Yisas wo
wuriwogub tumbigi isib qamb ater ego wuri duet qamamir: “Worommom
isar eng ai itumoramba. In nob et iniban.” Ende qamarari wurinob mor
isorei. 30 IsubnamqabterogoribugabmaniparaubaQenutqambnonogursi
boatwuriserei. 31Qen endYisasmomgab imbig ebetemir egowurimagqurt
umanger qi qorei. 32 Qoa me gab wurinou qob-qob qamamir: “Qataben
yar igo qob eng ininob qamara igoun eng igub in oau mom ipirai.” ende
qamamirei.

33 Ende me gab wogub bo qand yonam Yerusalem qite wonou imbigau
yurau 11-ende igour end irab ibagamir eng banamori qei wurinob qiumuni
igurei. 34 Ende ibegeari der ombur wurinob qamamir: “Munon Barai
segagam igomot der bugab qib igama Saimon garei.” 35 Ende qamarari
ombur wuri gor der qataben isub igo qob wuri nob qamb isub igoar eng
ne, mor isubmani parau boat wurisa qen end gab imbigari iuar eng gugum
qamamirei.

24:36-49 Imbigau yurau gugumYisas gamirei
(Matyu 28.16-20;Mak 16.14-18; Yon 20.19-23)

36 Qob eng ende suab igamari Yisas wonou diab wuri wobon et igo
wurinob qamar: “Oaumein burab igoarar.” 37 Ende qamarawuri mai moui
qiyo aibigau qamb borusi yariamirei. 38 Ende abari wurinob qamar: “An
meimet qamb qiet misir qebebi igub igoumon? 39 An ye uben qamb nebit

qamb gaiar. Ye yonou gari. An yebaab gaiar, moui mai min qer nob ende
igo?” 40 Ende qamb ne uben goten nob wurisirbigorei. 41 Ende aba wuri
mismisiramir ego sig oauapandmeburau. Endeat igamariwurinobqamar:
“An mi niau ger et igo?” 42 Ende qamara yag wai qibi ger utemirei. 43Utari
boroumi wuri magqurt norei.

44Endeatnewurinobqamar: “Qoananinobqib igoneqobaninobqamam
eng see mom gaumon eng. Qoan ir Moses qomon yet qamb gumater eng
ne Qenu qob qamara gumatemir eng ne Sam qob yet qamb gumatemir eng
gugum irimani ubura gaumon eng. 45 Yisas ende qamb ne wo wurisiara
misir uber igub qob qoan gumatemir engmommusub imbigumirei. 46Ende
abari wurinob qamar: “Qob ete qamb gumatemir eng: Munon wurimusiau
tari eng wo git goan uter weriba. Ende ebet wo uma tumunimunorei igama
qen ombur gari ubura bo iigomot der bugemba. 47 Ende aba qanambig
Yerusalem end wo unumot qamb qiroari munon ai qent gugum wot oabig
ne wurinou qomon boru mogirt warari Qenu wuriubersia wonou yurau
igorubour. 48An ye yegaman end gigit qob suouboumon. 49Ende abari Tain
qoan anit mi iyeter eng ye anit imurimbam. End ne anmom ginam aib end
mom qoat igamari mi eng anit der an nonogursieriba.”

24:50-53 Qenu Yisasmot wonou ginamt irarei
(Mak 16.19-20)

50 Ende qamb ne ginam aib eng wogub oromar isi Betani end isumirei.
Isub uben bemeni wuri nonogursiarei. 51 Ende wuri nonogursi wogub
iser Qenu mot erer irarei. 52 Iroa wogub uru wab wot mismisir bo yonam
Yerusalemyaremirei. 53Yar end igo qenen inoroumunai aib end isubQenut
igub igurei.



Yon 1:1 153 Yon 1:23

YON
qob uber gumater eng

1:1-18 Qob igomot igoar engMunangit warurei
1 Qoan ir qob igoai. Qob eng Qenu nob igoai. Qob eng wo gor Qenu gas

ende. 2Qoan ir Qenu mi ger me barsiau qen end qob eng Qenu nob igoai.
3 Qobt Qenu mi gugum barsiarei. Mi gugum ai qorut me derau. 4 Igom
igamau eng wot igoai. Igom eng begent munon wurit isorei. 5 Begen eng
itum omboarir igo, ne itumwo begen engmemuasereminerei.

6-7 Qenu qob biga munon ger gim isub bo qen eng yariner end munon
yamangar wurinob qem qamb imuriamor eng unum Yon. Ende imurimine
isub munon wuri nob qamara igub begen end oabigar qamb. 8 Yon, wo
begen eng ue. Wo ar begen eng deriner end qob suab wuri imbig qib igoai.
9Begen eng apand begent munon gugumwurit arir igo, eng ag e dara.

10Qob eng ag e der igoai. Igama Qenu ai wot barsier eng munon gugum
wuri wo qoyam ue. 11 Wo wonou ginam qenen isuor eng wonou yurau
magqurt gab wugumirei. 12 Ende abari munon qei wot oabig ba moriamir
eng Qenu wonou wagrari buror qamb wurimaribigorei. 13 Wuri Qenu
yonou wau wurit qurar eng ur unor tumbigi end ue, ne wurinou qenungau
end gor ue. Qenuwonou gari wurinonogursi igo end wonouwau tetemi.

14Qob engmunangit warub inamar igoai. In wonou oaumein engwonou
wes ar eng wot igama gaminei. Wonomi wes ar eng Tain wonou wau gari
qas imurima derer end oau mein ne qomon apand eng wot yab di igoai.
15Ne Yon wot qamb qamar: “Ye munon end wot qamb ete qamam eng: ‘wo
qanamtyariner engye sarauoboumengyetanamimbaengwoyeue igimine
wo igoar eng.’ “

16-17 In wonomi uber eng init yab di qoa newo in gugum inubersi igo. Eng
Qenu qoan qomon init bigor eng Moses imbiga gumaterei. A oau qiutab ne
qomon apand eng munon inubersiau tari Yisas eng ba darab inimbigorei.
18Munon ger Qenu baisme geau. Wonouwau gari qas, wo qenen ur nob igo
end wo ag e darab in Qenu inimbigorei.

1:19-28 Yonmunonwurimaragansi igoar eng qob dibes qamarei
(Matyu 3.1-12;Mak 1.1-8; Luk 3.1-18)

19Qanam end Yonmunonwurimaragansi ya obotar ende at qib igama ne
Yudamunon baraitari ginam aib Yerusalem igour engwuri der Qenutmian
iset big igourmunonqeineLibai yurauqei (Libaiwurinou sarauengmunon
inoroumunaiaibengqoat igourengwurit saraubaab igour)wuriimurimari
Yont yar qamamir: “Ne your?” 20 Ende qamarari Yon me wabimau, dibes
wuri nob qamar: “Ye munon an ubersiau tari eng ue.” 21 Ende qamara
wuri qebi qamamir: “End ne ne your? Ne mai Elaiya qiyo?” Qamarari wo
qamar: “Ye eng ue.” Qamara wuri qamamir: “Ende gab eng ne mai munon
Qenu qob gigit qamarau munon eng ne?” End qamarari wo qamar: “Eng
gor ue,” qamar. 22Qamarawuri qamamir: “Ende gab eng dibes ininob qem.
Qamara in musub mom niimbig wogub irab munon inimuriamir eng wuri
nob qumurune igubour.” 23 Ende qamarari Yon qamar:
Yemunon ger seger ait igo ab igoar eng ye. Munon Baraitari der isiba, ai tap

ingong-ingong eng ne ai qauren-qauren eng wot musitat. Qoan Qenu
wonou qob gigit qamaraumunon Aisaia qamb gumater gas ende.



Yon 1:24-25 154 Yon 1:48

24-25 Ende qamara wogub ne munon qei Parisi yurau wuriimurimari
yaremir eng bo der Yon nob qamamir: “Ende gab eng ne, mai munon
inubersiau tari engqiyo, aElaiyaqiyo, aQenuqobgigit qamaraumunoneng
qiyo, ne eng ue gab eng ne meimet qamb munon ya obotar wurimaragansi
qib igoan?” 26EndeqamarariYon tauiqamar: “Yearyaasintwurimaragansi
qib igoum; a munon ger dererei aninob igama an wo me imbigoumon eng.
27Woyeqanamyar igo, eng yewonou goten yau engmaigasmenerimitinei,
ye qob qinan,” ende qamarei. 28Mi eng ebetemir eng ya Yordan wes end
munai ginam Betani end. Ginam end Yonmunon yat wurimaragansi igoai.

1:29-34 Yisas Qenuwonou sipsip wan yeim gas ende
29Barim ende der Yisas Yont isub igama gab qamar: “Gaiar, Qenu wonou

sipsip wan yeim yar igo ite. Womunon gugum ai qent e qomon borut igour
eng wab ariramatariba. 30Munon end ye wot qamb igoum eng. Ete qamam
eng: munon ger ye qanamt yariner eng wo yetanamimba. Ye ue igimine
wo qoan ir igoai. 31Ye wo sir ue, ego ye munon ende yat wurimaragansi ne
munon eng Isrel munonwuriimbigine gaiar qamb.”

32 Ende qamb qamar: “Ye Qenu wonou Igomurur qau gam eng morogan
gas ende Qenu ginam end igo der wo tarit end igoai. 33 Qen end gor
ye wo me imbigau. Ende ebet igimine Qenu munon yat wurimaragansi
qamb yiimuriamor eng yiimbig qamar: ‘Munon ger yat maragansi igama
Igomururqauderwot igamagabengqem, qo,munonemunonya Igomurur
qau ten wuri maragansieriba.’ “ 34Qamb qamar: “End ne ye qo gab wogub
wot Qenuwonouwau ten ende aninob qamam eng,” ende qamarei.

1:35-42 Yisas imbigau yurau qamarwurimaribigorei
35 Ne barim ende der Yon wonou imbigau munon ombur wuri nob end

igoai. 36Ende igamari Yisas wurit isub igoai. Isub igama gab qamar: “Gaiar,
Qenu wonou sipsip wan yeim yar igo qita.” 37 Ende qamara munon ombur
eng igubYonwogubYisas nob isumirei. 38Ende toat isub igamari igeser ibag
wuri qebi qamar: “An meimi gub qamb asi qib igoumon?” Ende qamara
ombur qamamir: “Barai, ne eret igoan?” 39 Qamarari wo qamar: “Yarab
gaiar.” Ende qamara wo nob isub munai igoar eng gab nob end igurei. Qen
endworom nerimb pisier end.

40 Munon ombur eng Yon qamara igub Yisas nob isumir eng ger unum
Andru wo Saimon Pita wonou umour. 41Qen end qas Andru umom Saimon
gab nob qamar: “In munon inubersiau tari eng gunei.” 42 Ende qamb
Saimon mot Yisast isorei. Isa Yisas Saimon gab qamar: “Ne Saimon, Yon
wonou wau. Ne unum bo Sipas ende bigoum.” (Unum Sipas eng Yuda
wurinou qob, Grik qobt Pita, unum ombur qanam eng nomon).

1:43-51 Yisas Pilip Nataniel nobwurimaribigorei
43Ne bo barim ende der Yisas ai Galili isib at igo munon ger unum Pilip

gab nob qamar: “Yara ye nob qib igorun.” 44 Pilip wonou ginam qenen eng
Betsaida. Andru Pita nob wurinou ginam erogori. 45 Pilip bo isub Nataniel
gab qamar: “Inmunonqoanderiba qamarariMoses qoanqomonqobqamb
gumater eng. Ne gor Qenu qob gigit qamaraumunonwot qamb gumatemir
eng gaun. Wo Nasaret munon Yosep eng wonou wau.” 46 Ende qamara
Nataniel qamar: “Mai, meimi uber ger Nasaret end dieriba?” Ende qamara
Pilip qamar: “Ende yar ge?” qamar.

47 Nataniel Yisast yara gab wot qamar: “Gaiar, munon e Isrel munon
apand, qob qetopur qamarau eng wot me igo.” 48 Ende qamara Nataniel
qebi qamar: “Nemaigas yiimbigan?” Ende qamara Yisas taui qamar: “Pilip

net me arau igama nam qanamt end bugab igama negumei.” 49Ne Nataniel
taui qamar: “Ne apand Qenu wau, ne gor ne Isrel wurinou baraitari gari.”
50 Ende qamara Yisas qamar: “Eng ar ye nam qaragas erobon end naget
igama negumei qemerine yet oabig quran. End ne qen geret mi sig aib ne
se e gan eng wotanami giban.” 51 Ende nob qamb wogub gugum wuri nob
qamar: “Segagamaninob quraum, qen geret Qenu ginamend asi gunon eng
miroau gas ende aba Qenu enger eng Munangit wau end darab ir darab ir
ende at igamari ibogouboumon,” ende qamarei.

2
2:1-12 Yisas qomonwes qanambig ebeter eng

1Qen ombur ubura ne ai Galili ginamKana endmunon ger yamangar nob
qi baub qamb etemirei. Qen end Yisas unor end igoai. 2End ne Yisas wonou
imbigau yurau eng nob isar qamb gim ibegeari isumirei. 3Qen endmi aib at
nubwain ya gor nub igamari uburerei. Ende gab Yisas unor der nob qamar:
“Wain ya mom nub ugaur.” 4 Ende qamara Yisas taui qamar: “Ye meimi
ebeibine ye nob quran? Ye qen se.” 5 Ende nob qamara unor wogub sarau
eng baab igour engwuri nob qamar: “An et igorunon engmi ger abar qamb
anit qamara gab eng qob toat mi qurar eng abar,” qamar.

6Qen end Yuda wurinou qomon eng toat ya unab ba di big igo mor isub
qamb goten uben birogoni isub igour eng. Egi aib-aib 6-ende igoai. Egi
end ya garan aib degen-degent unab igoun gas end igoai. 7 End ne Yisas
sarau munon eng wuri nob qamara: “Egi end ya unar,” ende qamara unari
dieramorei. 8Dierama ba diarari wuri nob qamar: “Ya qei waari bis munon
mani qoat igo eng utar.” Ende qamara waari bis utemirei. 9 Bisub utari
warigesi nub gar eng qer uber, wain ya warorei. Ende gab wain ya eng
eret baumirei qi eng wo sir ue. Munon ya asin waari bis utemir eng wuri
sir. Ende gab munon yamangar se bauor eng wot ara yara, 10 nob qamar:
“Munon gugum mi aib at nub eng wain ya qer uber ete eng gigit qerei
wurisari nub ugeari ne qer ii ete eng bo qanamt qerei igour. Ne bo uber eng
duet igo see qas imurima yara,” ende qamarei.

11Yisas qen qamart wonomiwes eng ebeter eng. Eng ginamKana ai Galili
end. Ende aba wonou imbigau yurau eng gab wot oabigumirei.

12 Qen eng ubura ne Yisas unor ne umuragrari ne wonou wuri imbigau
yurau eng ende oromar Kaperneam end isub qen gurum nami end igurei.

2:13-22 Yisas Inoroumunai aib wab ariramorei
(Matyu 21.12-13;Mak 11.15-18; Luk 19.45-46)

13 End igamari Yuda wurinou qen aib Qenu wonou ensel tonoanb me
igaramau qamb mi aib at nub igour eng piara gab Yisas Yerusalem qite
irarei. 14 Irab inorou munai aib mor isub gar eng munon irou bur qarig ne
sipsip morogan ne eng nomon qur eng gagar bisub nor end mi taui baub
igamari ibagarei. 15Ende ibagnebunom tau ger baqungausi nemunonmor
igour eng orotoar arir, ne bur qarig sipsip qamb eng gugum orotoar arir, ne
wurinou nomon qur nam qabt bigumir eng ten biigiamorei. 16 Ende at ne
munon morogan taui ba igour eng wuri nob qamar: “An mi e ba iuar, Tain
munai bo ba sumungasimindmunai gas endeme abar.” 17Ende abawonou
imbigau yurau eng der qob qoan gumatemir ete igoar end misir igumirei:
“Ye nonoumunai sig mom qenungoum. Munon ger munai eng sumungasia
gab ye oau biriberi nibam,” ende igoai.

18Ne Yudamunon baraitari bo igeser yar qebi qamamir: “Ne qomon wes
ger aba gab in qomorun, qo munon eng Qenu boopurima igo end abar eng,

ende qomoruboun.” 19 Ende qamarari Yisas taui qamar: “Qenu munai e
bapamimari ne ye bo qen ombur garit mindaibam.” 20 Ende qamara wuri
qamamir: “Ii, munai e bapamimari qen ombur garit mindaibam quran?
Munon munai e mindat igamari togun 46-ende wara boopuramirei,” ende
qamamirei.

21 Eng Yisas Qenu munait qamar eng wonou git goan end qamb igoai.
22 End ne wo uma tumunimari bo igomot der bogoma ne wonou imbigau
yurau eng misir igub qamamir: “Qo, qob qoan igoar eng mi git abar eng.”
Ende qambwot oa bigumirei.

2:23-25 Yisasmunonwurinou qomon qo imbig igo
23 Yuda wurinou mi niau qen (Pasova qamb igour) eng gab Yisas

Yerusalem end ir igomi wes-wes aba dibenara gabmunon irouwot oabigu-
mirei. 24 Ende abari Yisas wo munon gugum wurinou misir mom imbig
wogub wonomi ba me dibesiau. 25 Munon ger igo ger wonou qomon eng
Yisas imbig me nob qamarau. Yisas wonou, munon gugummisir eng imbig
igoai.

3
3:1-21 Yisas Nikodemus nob ombur qobub igurei

1 Qen end munon ger igoai unum eng Nikodemus. Wo Yuda wurinou
baraitari, wo git Parisi wurinou yurau. 2Qen geret wo itum Yisast diab nob
qamar: “Imbigaumunon, in nemom niimbigoun Qenu niimurima derenei.
Munon ar ger Qenu wo me maribiginer eng qomon wes-wes ne ebet igoan
engmaigas me ebeinerei.”

3 Ende qamara Yisas taui nob qamar: “Sig apand nonob quraum, munon
ger wau qomourt gas ende me ebeiner eng Qenu wonou bibis eng me
ginerei.” 4Ne Nikodemus qamar: “Munonmom isigi burabwogub bo sabar
wau qomourt buriba? Mai, bo unor qur erobon isa bo sabar baiba qiyo?”

5 Ende qamara Yisas qamar: “Apand quraum, munon ger ya asin Igo-
murur qau ten obotet maragansiari bo munon bubun gas me ebeiner eng,
Qenu wonou bibis end me isinerei. 6 End ne tain nanib anbaub igour eng
aninou munangit qomon end, a Qenu Igomurur qau ansiara dariamunon
eng Igomurur qau wonou. 7 Ye qob eng at aninob qemerine an me qiar.
Wogub bo nani se anbaiau gas ende burar. 8Moon umo di ite ir qiyo ite yar
umo isub ende aba in toau qas igub igoun, git eng eret isub igo eng in sir
ue. Eng gas endemunon Igomurur qauwurisera bomunon bubun gas ende
burunor eng ende gas gari.”

9Ende qamara Nikodemus qamar: “Engmaigas ende ebeiba?” 10Qamara
Yisas taui qamar: “Ne Isrel wurinoumunon baraitari igo qomonwuriimbig
igoan engmeimet qambmi eng qangangetaran? 11Segagamnonob quraun,
in mi magqurt gab imbig aninob quraun. Eng an bo bur iruges big qenen
qob aninob qumurunemogirt wab wogub igoumon. 12Ne yemi ag e nonou
gabmom imbig igoan endmit big quraum eng neme imbigan. Eng bo Qenu
ginamt end bo qemerine ne maigas imbigiban? 13Munon ger Qenu ginamt
end irab mi gab wogub me darau. Munangit wau wonou gari Qenu ginam
eng wogub dererei.” 14 Qamb qamar: “Qoan seger ait Moses mani qugur
barsi qorent uriamor gas ende bo Munangit wau ende siorubour. 15 Ende
siarari munon gugumwot oabig eng gugum bebereg igorubour.

16 Qenu munon gugum ai qent e sig-sig mom wuriqenungar ne wonou
wau ten eng imurima dererei. End ne munon gugum wot oabig eng me

umunorei, qenen bebereg igorubour. 17 Qenu wo wau imuriamor eng
munon wuriqerei quguragsi qamb me imurimau. Wo munon wurimusub
wuriqubeiom qamb. 18 Munon ger wot oabiginer eng wot qob musiteib
qambmeebeinerei. A,munonwotmeoabiginer engwoqoboruburerei igo.
Eng wo Qenu wau gari qas wot me oabigau end. 19Uyor sarau beau qanam
eng ete: begen qo ag e der begentar ego munon yamangar wurinou qomon
boru-boru eng ebet begen eng wogub itum igorub at igour. 20 Eng munon
qei qomon boru ebet igour eng begen end yari igour. 21Amunon qei qomon
apand ebet igour eng wuri begen end igorub qamb qenunget igour. Wuri
sarau obounor eng Qenuwurisiara abari munon gugum diban gubour.

3:22-36 Yon Yisas wo your qi end qanam dibes qamarei
22Ende qambwogub ne Yisas wonou imbigau yurau eng oromar ai Yudia

wes end isumirei. Isub qen qei end igo munon wurimaragansi ya obotar
igoai. 23Yonwogormunonwurimaragansi yaobotar igoai. WoginamAinon
Salimnob qani end igamamunon yamangarwot isari wurimaragansi igoai.
Ginam end ya aib igoar end. 24Qen end Herot Yon uyort me bigau igama.

25Ne Yonwonou imbigau yurau eng der Yudamunon ger ya ubau qomon
end at wogub nob agunumirei. 26 Ende at wogub Yont isub nob qamamir:
“Barai, ne qoan ya Yordan ig iro igo munon ger net isa ya ubetet wot dibes
qamara igumin eng, wo gor munon wurimaragansi ya obotar igo. Igama
munon gugum wot isub qob qamara igub igour.” 27 Ende qamarari Yon
taui qamar: “Qenu munon ger mi me imbiginer eng wonou maigas mi
ger me ebeinerei. 28 Qob qoan aninob qamam eng an mom qoyam. End
qoan aninob ete qemerine igumon eng, ‘Ye munon anmusiau tari eng ue,
ye wonou qob gim big yiimurima gigit yoroum’ qamam eng. 29Munon ger
yamangar bainer eng yamangar eng munon eng wonou qoregen. Munon
yamangar bainer eng wonou munon banam eng yar qani naget igo wonou
banam yamangar bainer eng qob qamara toau isa igub mismisir igoriba.
Eng gas ende ye gor ende mismisir igoum. 30End ne wo unum diban igama
ne ye ii igoriner eng uber.”

31 Ende qamb qamar: “Munon erer qite derer eng wo mi gugum imbig
igo. Ne munon ai qent et dari eng wo mi ag et gari qob suab igo. Munon
Qenu ginamt igo deriner eng, mi erer qite ne mi ag e gugum imbig igo, wo
munon gugumwuritanamima. 32Womi gab ne igub igo endwuri nob qamb
igo ego munon wo qob me igotoun qamb at igour. 33 Munon ger wonou
qob igetet eng Qenu apand qurar eng munon qei wuriimbigiba. 34Munon
eng Qenu imurima derer eng wonou Igomurur qau qeretutnob opur igama
wonou qob eng gor qeretutnob qamb qib igo. 35Wonou ur eng borusi mom
qenunget ne mi gugum wonou ubent big nonogursiarei. 36Munon qei wau
end wot oabig eng igomot igorubour. A munon wo qob qamara bagau
wagir qib igorunor engumubour. Qenuwuritmisiringeteriner eng ten ende
igoriba.

4
4:1-42 Yisas Samaria yamangar ger nob qobub igoai
Yisas Samaria yamangar ger nob.

1 Qen end Parisi igumir eng “Yisas wo munon yurau irou wot isari ya
obotar wurimaragansi ne Yon wotanami igo,” ende qamarari igumirei.
2Qen end Yisas wo git munonmewurimaragansiau. Wonou imbigau yurau
eng apandwurimaragansi igurei. 3Qob engmomaib bura Parisi igub ugaur

qamb Yisas igeser bo Galili irarei. 4Wo tap eng toat Samaria wurinou ai isib
qamb ir igoai.

5 Irab iri Samaria wurinou ginam aib ger unum Sikar end weib irarei.
Ginameng qoanYekop ai gerwonouwauYosep uter eng qani end igoai. 6Ne
gor Yekop ya tumun goaneter eng ginam end igoai. Igama ne Yisas ir igama
worom ginam tog yara wogub git goan quguraget wogub is ya tumun qani
end bugab igoai.

7Ende igamaSamaria yamangar ger yaunibqambyarerei. YaraYisas nob
qamar: “Yat oboum, unab yesa nib.” 8 Qen end wonou imbigau yurau eng
mani taui baub qamb ginam aib ite iramirei. 9Ende qamara yamangar eng
taui qamar: “Ne Yuda munon ne ye Samaria yamangar meimet qamb ya
unab neteibine quran?” Qanam eng Yuda Samaria nobme qibanamsi igour
end. 10 Ende qamara Yisas taui qamar: “Ende gab eng Qenu mi ar natab ig
eng imbig nemunon e ‘ya yesa nini’ qurar eng ya unab utiner eng ne bo yat
at qemerinen eng wo ya nub bebereg igamau eng neteiba.” 11 Ende qamara
yamangar taui qamar: “Barai, ya e sig tumunqumqumo, ne gorneyangaran
ue. Eng ya nub igomot igamau eng eret igama uniban? 12 Ininou tonoan
namungur Yekop wonou ya tumun e. Qoan wonou wagrari big a bur qarig
ne sipsip ende nub igour eng init wagerei. End ne ne mai Yekop aib igoar
eng ne wotanamiman qiyo?” 13 Ende qamara Yisas taui qamar: “Munon
gugumya e nub eng yat bo ebet sabar-sabar nub igorubour. 14Aye ya neteib
qamb quraum eng munon ger utine niner eng bo sabar oau saragairoa yat
me ebeinerei. Ya tumun e wonou qenen igo qas ende igama igoriba. Igo ne
ya eng qenen aba iigomot igoriba.” 15 Ende qamara yamangar taui qamar:
“Barai, ye ya qenen yat yar ebet ya tumun qumo e ego arir unab ubumot
iyetroum, ya ne quran eng qand yesa nub bo sabar yat me qirinei.”

16 Ende qamara Yisas taui nob qamar: “Ne qand irab namamit ab nob
yarar.” 17 Qamara yamangar bo qamar: “Ye munon ger ue.” Ne Yisas taui
qamar: “Ye see nonob qemerine, ‘ye munon ue’ quran eng git segagam.
18Ego, yenegaumengneqoanmunonuben igue endebaunei. Nenemunon
see nob igoan eng nonoumunon apand ue.” 19Ne yamangar qamar: “Barai,
segagam ne niimbigoum, ne munon mi qen geret diorunor eng imbigau
tari. End ne ye mi ger qemerine ne qamara igub. 20 Ininou tonoanb ai
qaur et qiumuni Qenut qenen igubmismisir igurei. Ne see an Yudamunon,
bo Qenut igub qamb eng bo qenen ginam aib Yerusalem qite ir igoarar
quraumon.”

21Ne Yisas yamangar nob qamar: “Ne ye qob quraum eng iruges big igu,
qen ger igeserma gab eng an ai qaur et qiyo Yerusalem end sir qiumuni Tain
aib wot me igub igurunanei. 22 End ne an Samaria, munon an yourt oabig
qiumuni wot igub at igoumon qi eng an sir me imbigoumon. In Yuda at
igoun eng in sir imbigoun. Qanam eng Qenumunon gugumwuriubersierib
qamb werei ebeter eng in Yuda yurau erobon end. 23Qen ger yarib eng see
qo yarar eng. End nemunon Taint apandwot oabig Igomurur qau ten simot
orunor eng,munonyurau engTainwuriqenungariba. 24Qenuwomunangit
gas ende ue. EndmunonWotmismisirub qamb qomon apand endwurinou
igomurur ten wot mismisirunor.” 25 Yisas ende qamara yamangar eng der
qamar: “Eng ye qoyam, ‘munon wuriubersiau tari eng unum Krais qamb
igour eng darab mi gugum dibes ininob qamb ugeiba,’ ende qamarari igub
igumei.” 26 Yisas taui qamar: “Munon eng qamarari igub igoan eng Ye gari,
see nonob qobub igoum eng.”

27 Ende qamb waga wonou imbigau yurau mani baub iramir eng
yaremirei. Yarab Yisas yamangar eng nob qobub igama gab borusi qi-
etemirei. Qiet ne ger der yamangar end ne “meim baib e yaranei?” Qo, ger
der Yisas nob “meimet qamb yamangar e nob qobub igoan?” Ende ger Yisas
yamangar eng wuri nob me qamarau. 28 Ne yamangar eng yangaran end
wogub bo igeser ginamt irab munon gugum wuri nob qamarei. 29Qamar:
“Qand isub munon ger ye qomon qi ebet qib igoum eng dibes ye nob qamb
ugai. Munon wuriubersiau tari deriba qamb igour eng wo gari.” 30 Ende
qamaramunon gugum Yisas gub qamb ginamwogub isumirei.

31Qen end Yisas wonou yuraumani bisub Yisas utab qamamir: “Barai, ne
mi ger nub ge.” 32Ne Yisas wuri nob qamar: “Ye mani qei igo, mani eng an
qoyam ue eng.” 33 Ende qamara imbigau munon yurau eng der wurinou-
wurinou qi qebi qamamir: “Munon qei mi ba yar uturei igama qura nee?”
34 Ende qamb igamari Yisas der qamar: “Ye mani eng munon ye sarau eb
qamb yiimurima derem eng wonou sarau eng ye ebet ugeibam.

35Aneteqamb igoumon: Inaun4-endeumamani arirauqenyariba, qamb
igoumon eng. Ye qemerine igar: Mani qo arit igo eng anmusubme gaumon,
gonau qen eng qo yar igo. 36Munonmani gonau eng qo goanet git ba qenen
bebereg igamauendbig igo. Endnemunonmani ubau engnobmani goanet
igo eng nob ombur mismisir igour. 37Qob eng apand, munon ger mani uba
arira ger gonat igo. 38 End ne ye animurimine mani eng arit igo eng qoan
anme goanet geau, eng qaum is gonauboumon. Git engmunon qeiwurinou
mani ubumirei igama arira goanet igour eng an ar isub wuri nob goanar,”
ende qamarei.

39 Samaria munon ginam aib eng, yamangar eng isub wonou qomon qi at
qib igoar eng Yisas dibes nob qamb ugea is qamara igub Yisast oabigumirei.
40Newuri Yisast yarabwuri nob igoar qambduet qamarari qenomburwuri
nob igurei. 41 End igo wonou bo qob qamara igub irou wot oabigumirei.
42Endeatneyamangarengnobqamamir: “Negariqobengqamara igubwot
oa me bigoun. Wonou gor qanammommusub qamara igub wot oabigoun.
Segagam munon eng gari munon ai qent gugum inubersieriba qamb igour
eng,” ende qamamirei.

4:43-54 Yisasmunon baraitari ger wonouwaumusiarei
43Yisas qen ombur endewuri nob igoi wogub boGalili irarei. 44 Irib qamb

wonomit qamar: “Qob gigit qamarau munon ger wonou ginam qenen end
unum nobme igo.”

45 Ende qamb wogub ir Galili weib iroa munon eng wo gab mismisir-
amirei. Qanam eng qen aib ‘Pasova’ qamb mi bingen nub igour qen end
wurinou Yerusalem qite irab Yisas mi gugum aba gamir end.

46 Yisas ginam eng wogub bo sabar ai Galili ginam ger Kana end isorei.
Qoan ya asin aba wain ya burer ginam end isorei. Isa ne ginam ger
Kaperneamendgabmanbaraitariwonousaraumunonger igoarengwonou
munonbor wau ger toar wab igoai. 47 Qen end igor eng: ‘Yisas ai Yudia
wogub Galili end yara’ ende qamarari igorei. Igub isub Yisas nob qemerine
isub wonou wau eng musi qamb. Wau eng toar wara umib pisi igoai. 48 Is
qebi qamara Yisas nob qamar: “An qomon sig maieng wes-wes me gab qi
eng yet me oabigunanei. 49Qamara munon eng taui qamar: “Barai, igama
yonou wau umiba, qand nob isun.” 50 Qamara Yisas bo nob qamar: “Ne is,
nonouwau uber buriba.” Ende qamaramunon eng qob end oabig isorei.

51 Qataben isa-isa wonou sarau munon qei diab gab qamamir: “Nonou
wau uberet igo.” 52Ende qamarari wuri qebi qenmait wonouwau uberetar

eng qamara wuri qamamir: “Barim worom wo bures ig biga nonou wau
toar wagerei.” 53 Ende qamarari wau ur barim qen endet Yisas nob qamar:
“Nonou wau uber buriba.” Qamar end misir igub ginamt isub wonou
wagrari big wot oabig igurei. 54Yisas Yudia wogub Galili irab sarauwes eng
ebeter eng qen omburt. Qen qamart ya asin abawain yawarurei, ne bowau
toar qamara qas wager eng.

5
5:1-18 Yisas ya tai Betesda endmunon germusiarei

1Qen end Yuda wurinou qen aib qambmi bingen nub igour eng yara gab
Yisas Yerusalem qite irarei.

2 Yerusalem youn aib nomont bigumir eng tend ger wai sipsip wurinou
tend qamb igour. Wai sipsip tend qani end ya tai ger igoai. Hibru qobt
‘Betesda’ qamb igour. Ya tai gabut endmunai ar bugab igamau 5-ende igoai.
3Munai end toar munon irou igurei. Qei mag tuum, qei goten boru ne qei
qer gugumgurumot uburer eng end igurei. (Wuri end igo ya tai eng qorogot
dera gun qamb qenen qoat igurei. 4Qen qei Qenumunon enger der yaweib
isa ya qorogot deara gabmunon gerwonou gigit isub yaweib isiner eng toar
waga iua igurei).

5Qenendmunonger toarwara togun38-ende igoai. 6 IgamaqenendYisas
is gab mom imbigorei, munon eng unor set baia toar warei. Ende gab nob
qamar: “Ne uberburib qenungan qiyo?”

7 Ne toar munon eng Yisas nob qamar: “Io, qenen ya qoroga ye is weib
isub uber burin qamb ebet igoum ego munon qei bais uber-uber eng qand
yetanami isub ubet uberet iua igour. Yemunon ger ye ba gigit isa uber-uber
burin engmunon ger ue. End ar e inab igoume.” 8NeYisas nobqamar: “Der
naget nonou qug oramet inab igoan eng ba is.” 9 Ende qamara munon eng
uberet put dernaget qug inab igoar engmenubba isorei. Qenengebeter eng
inorou qent. 10Munon eng uberet qib igama Yuda der gab qamamir: “See
inorou qen in gitab igoun eng nemeimet qamb inorou songi qug bemenumi
ba qib igoan?” 11 Ne munon eng der qamar: “Munon ye yemusiar eng,
‘qug ba is’ ende yet qamara ye ba qib igoum.” 12 Ende qamara wuri qebi
qamamir: “Munon eng your ende qamara at qib igoan?” ende qamamirei.
13Qenendmunonyurau irouendYisasmunonengendemusubwogubwuri
qob ar qoa wogubmunon eng Yisas sir gab Yudamewuri imbigau.

14Ai gab-gab endmunon uberetar eng inoroumunai end qib igama Yisas
qib gab nob qamar: “See ne mom uber buran, bo qomon boru ger me
eb. Bo ebeinen eng qoan quguraget igoan eng wotanami bo sig-sig mom
qugurageteriban.” 15EndeqamaramunonengYisasmomimbigwogub isub
Yuda wuri nob qamarei.

16 Qen end inorou qent Yisas munon eng musuor qanam end ne Yuda
qanambig qarausiamirei. 17Ende abari Yisas wuri nob qamar: “Yonou Tain
qenensaraubaab igoendyegor saraubaaum,” endeqamarei. 18YisasQenut
‘yonou Tain’ end ye gor Qenu qamar end Yuda munon wuri imusi borusi
misiringet Yisas mom waramb qas wogub at igurei. (Qanam eng Yisas wo
Qenuwau ue womunon ar wau qamb igour end at igurei.)

5:19-29 Qenuwonouwau qiribiten igo
19 Ende abari Yisas wuri nob qamar: “Segagam aninob quraum, wau

wonou misirt mi ger me ebet igo, ur mi aba gab parangaub ebet igo. 20 Ur
wau sig qenunget ne mi gugum wonou ebet igo eng wau imbig igo. Isi
yarab mi eng mom imbig ugea ne bo sarau aib-aib eng imbiga ebet mi eng

gagarebeinerengwotanamimba. Endeabagabanmisirqebebi iguboumon.
21 Tain munon umari bo wurimenima igomot der bugab igour. Eng gas
ende wonou wau gor munon ger wonou igomot igorib qenunga eng wau
gormunon engmenima igomot igoriba. 22Urmunonmewuri qereiminerei.
Munon qereimau qomon engwautwagerei. 23End ne urwot igub qenunget
gab eng wau gor ende gas ende gari. Munon ger wau me qenunget gab eng
ur gor wonouwau imurima derer engme qenunginerei.”

24 Ende qamb qamar: “Segagam aninob quraum, munon ger ye qob e
quraumeng iruges big igub your yiimurimaderemqi engwot oabiginer eng
igomqenen igoriba. Qenumunonengboqereimequguragsierinerei. Woqo
umbwogub bebereg igo.

25 Eng segagam aninob quraum. Qen eng qo yarerei igo. Munon um-
buriamir eng Qenu wau ara qob toau igotounor eng wuri igom igorubour.
26 Qenen bebereg igamau eng ur wonou qanam end ne wonou wau gor
bebereg igamau eng qanam. 27 Wo munangit wau end ne munon qomon
qereimau qomon eng wot wagerei. 28-29 End ne an mi eng bubun gaun
qambme qiar. Qen ger gabmunon umburiamir tumunt igour engwurit ara
toau igub tumun wogub der bugombour. Bugab munon qomon uber ebet
igoriner eng igom igoriba. Aqomonboruebet igorunor engQenuwuri qerei
ne wurisogar ginam boru endwuriimurima isubour.”

5:30-47Munon qei gor Yisas wo your qi end dibes qamb igurei
30 Ende qamb qamar: “Ye mi eng gar ebeteri igoum eng yonou misirt mi

ger me ebet igoum. Tain wonou munon qomon wurit qereiom ende yet
qamara ebet igoum, ebine qoregen isub igo. ‘Yonou wariges mi ger ebeini’
endeqambmeebet igoum,wonouyiimurimaderemenggari qob igetet ebet
igoum.

31Ye gari yonomit dibes qemerin eng an apandqambme igesounanei. 32A
munon ger ye yegab imbig ne yet dibes qamb igo eng apand.

33Qoan aninoumunon qei Yont imurimari isubwo qob qamara igub diab
aninob qamarari iguman engwo qob apand qas qamarei. 34Ye eng quraum
eng munangit yet dibes qamarar qamb me quraum. Ye quraum eng an
igomot qenen bebereg igamauwerei eng qamb igoum. 35Yonwourut begen
gas ende begent munon wurit ariramorei. Ende aba an begen eng gab qen
pitente mismisiramanei.

36 End ne ye mi e quraum eng munon ger ye nob qamara igub quraum.
Yonqoanqamara igumonengwotanamima. Sarauye ebet igoumengyonou
tain eb qamara ebet igoum. Sarau eng ebine ne sarau eng wonou ye tain
yiimurima derem eng animbiga. 37Ne tain yiimurima derem engwo gor yet
dibes qamb igo. Ego anwo qob bais me igetet igoumon. Ne gor womenman
bais me gab igoumon. 38Womunon imurima derer eng an gab, munon ger
qamb me wot oabigun qamb mag gari gab wogoumon end wonou qob eng
anit me rama.

39 An bebereg igorub qamb qenen Qenu qob qoan gumatemir eng wa-
nunger gab igoumon eng. Mai yourt qamamirei? Yet gari qamb gu-
matemirei. 40 End ne an yet yarab bebereg me igorun qamba at igoumon
eng.”

41Ende qamb qamar: “Ye Munangit ye unum bererimar qambme darau.
42 Ye animbigoum, Qenu gor oau apand big me qenungoumon. 43 Ye tain
wonomi wes eng ten derem ego an ye me yemusiaumon. Mai qiyo, munon
bubun ger bo wonomi wes eng ten yar qob qamara igub igotounon qiyo, ye
sir ue. 44 Aninou munon banam wurit qas mismisirub eng uter oboumon.

A Qenu munon imurima derer eng wot mismisirau eng ue. Eng ebet wot
maigas oabiguboumon?

45Eng gab an ye aninou qomon eng taint dibes qemeriner qambme yari-
mar. Munon aninou qomon dibes qemeriner eng Moses aninou qenunget
igoumon eng. 46AnMoses qob eng apandmomoabigumanei ende qi eng qo
yet oabigoumon qi. Moses wo qob qamb gumater eng yourt ue, yet qamb
gumaterei. 47End newo qobmaigas at gumater eng anmusubme oabig eng
ye qob gor maigas imbig oabiguboumon,” ende qamarei.

6
6:1-15 Yisasmunon yurau 5,000-endemani weriserei
(Matyu 14.13-21;Mak 6.30-44; Luk 9.10-17)

1 Bais umi-umi wogub qen geret Yisas wo bo Yerusalem wogub ai Galili
end diab ginam Taiberius end isorei. Isub tabin ba ya tai Galili purab ig iro
isorei. 2Yisas toar munon irou wurimusia uberet ne wonou sarau wes-wes
eng aba gab wo eng isa munon yurau irou toat isumirei. 3 Yisas wo isuor
eng is is wonou imbigau yurau engwuri nob ai qaur ger ir end bugab igurei.
4Qen endYudawurinou inorouqen aib gabmi aib at nub igour eng pi burab
igoai. 5Yisas ende bugab igo ne igeser munon yurau aib eng ibag ne wonou
imbigau munon ger unum Pilip nob qamar: “Wa, munon yurau aib e mani
eret gab taui bawurisunenubour?” 6 (Yisaswomiebeiner engqoan imbigor
ego Pilip gag wariges nob qamarei).

7 Ende qamara Pilip taui qamar: “Wa, eng mai obouboun? In nomon
qur qangang K200-ende ba mani parau taui ba werisun eng gor qeemben
ue.” 8 Ende qamara wonou imbigau munon ger, unum Andru, wo Saimon
Pita wonou umour, wo der Yisas nob qamar: 9 “Io, wau moi e wo mani
parau 5-ende ne yagwai ombur-ombur ende igo. Ego munon yurau aib ete
eng qeemben ue.” 10 Ende qamara Yisas der wonou imbigau yurau gugum
wurinob qamar: “Munon yurau qamarari bugamunor.” Ende qamara
qamarari misugan irou igoar end bugoramirei. Munon yurau aib eng
gugum qangang 5,000-ende.

11 Ne Yisas mani parau eng ba Qenut uber qamb ne qerei munon bugo-
ramir engwuriserei. Ende at ne yagwai eng gor ba ende gari ebetwuriserei.
12Wurisamani yagwai eng nob qeemben niari qur uter igarerei. Ende at ne
mani tatauwagari igamaYisas gabwonouwuri imbigauyurau engwurinob
qamar: “Mani tatau me isiorun, usisi baiar.” 13 Ende qamara usisi ba tugar
12-ende tugarimari diarei. Mani parau uben ig ue gari eng, bo nub tatau
wagari tugariamir eng bo tugar 12-ende eng.

14 Munon yurau aib eng Yisas mani gari eng aba bo irou bura gab qa-
mamir: “Io, munon mi qen geret yariner end qamb igo eng wo gari ag e
dererei.” 15 Ende qamb duet nob igo wurinou baraitari maribigub qamb
misir igari ion ibag ne end wuriwogubwonomai ai qaur end bo irarei.

6:16-21 Yisas ya erer qib igoai
(Matyu 14.22-33;Mak 6.45-52)

16-17 Worom nerimb pisia ne wonou imbigau yurau eng ya tai end isub
tabin ba Kaperneam end isub qamb isub igurei. Qataben isari-isari itu-
ramorei. Qen end Yisas mewuri nob isau. 18 Isub igamari ne sanisani aib di
ya bures ariramorei. 19Ende aba is ya tai wobunobun isub gamir eng Yisas
yaereryar igoai. Gab igamari is tabinqani isa gabborusi yariamirei. 20Ende

abari Yisas der wuri nob qamar: “An me yarimar, ye gari yoroum.” 21 Ende
qamar wuri bamor bigub qamb abari tabin qand is ya gabut inerei.

6:22-24Munon yamangar Yisas gub qamb qoot qib igurei
22 Munon yurau aib eng wuriwogub isumir eng end inemirei. Mani

wurisab igour qen end tabin gari qas igoar eng Yisas wonou imbigau
yurau eng wurinou gari ba isumirei. Qen end Yisas wurinob isa me geau.
23 Urigerma ne Taiberius wurinou tabin ger Yisas mani Qenut qamb boat
wurisab igoart end diab inerei. 24 Qen end Yisas wonou imbigau yurau
wuri nob me igamari ibag, wuri bo tabin end isub qanam Yisas gub qamb
Kaperneam end isumirei.

6:25-59 Yisas wo igomot igamaumani eng
25Ende is gamir eng Yisas igama gab nob qamamir: “Barai, ne qen mait e

yarenei?” 26 Ende qamarari wo taui qamar: “Segagam aninob quraum, an
ar mani eng nub gab ‘bo ar ende igumune bo ende aba nub igorun’ qamb
ye toat qib igoumon. A yonou sarau eng ne ye your qi eng an imbigub qamb
me yetoat yoroumon. 27Anmani apand nub gaumon endme asi qib igoarar,
mani eng nub bo qand minemb igoumon. Mani nub qenen igomot igamau
end asi gunon eng uber. Mani eng quraum eng Munangit wau andariba.
Wonou Ur Qenuwot maribigorei.”

28Endeqamarawuri qamamir: “Inmaigas atQenu sarau eng obouboun?”
29NeYisas qamar: “Qenu an sarau abar qambqenungar eng ete: Womunon
imuriamorendmomwotoabigarqambanqenungar igo. Endeobounoneng
wonou sarau apand abari ende animbag an qenungariba.”

30Endeqamarawuri bo taui qamamir: Endegabengnemiwes germaigas
aba dibenara in gab net oabiguboun? Ne meimi sarau ebeiban? 31 Qoan
ir ininou tonoanb seger ai end qib igo ne mana numirei. Eng Munon aib
qob ete qamb gumatemirei igama wanunger igoun: “Qenu wonou ginamt
end mani parau biga dara numirei.” 32-33 Ende qamarari Yisas taui qamar:
“Segagam aninob quraum,mani parau engMosesweriser eng Qenu ginamt
endmedarau, ue. Amaniparau tainwonouginamt imurimaanitder igoeng
mani parau apand. An nub qenen igomot igoruboumon.” 34 Ende qamara
wuri qamamir: “Barai, mani eng qenen indara in nub igorub.” 35 Ne Yisas
qamar: “Mani parau nub igomot igamau eng Ye gari. Munon ger yet oabig
yariner engmeminemb ne gor yat me ebeinerei.

36 An ye qo yegaman end yet oabigomanei qamb animbagaum eng ue
eng. 37 Tain munon yamangar yet qereiamor eng yet yarubour. Yarari ye
wuri me qarausinei. 38 Ye Qenu ginam wogub derem eng munon wonou
yiimurima derem eng wonou misir eng qas toat ebeibam, yonou misir end
me ebeinei. 39Munon ye yiimuriamor eng wo ye mi eb qamb qenunget igo
eng ete: Wonou munon yurau yet imuriamor eng ye wuri me qarausinei,
ue. Qen sindomund end bo wurimenimba. 40 Ger ete: Munon gugum
wau eng gab wot oabigunor eng bebereg igamari qen sindomund end ye
wurimenimbam,” ende qamarei.

41 Yisas qob eng qamar eng: “Mani parau Qenu ginam wogub derer eng
Ye gari.” Eng qamara ne Yuda wuri misiringet nob agunub qamb etemirei.
42Ende at ne wuri der qamamir: “Munon eng Yosep wonou wau. In gugum
wonou ur Yosep ne unor Maria eng in qoyam. Ego wo bo der: ‘Ye Qenu
ginamt igo deremei’, qura a?”

43 Ende qamb abari wo bo der taui qamar: “Meimet qamb aninou-
aninou bo agunub igoumon? 44Munon ger wonou uyes yet me yarinerei.

Tain yiimurima derem eng wonou munon yet imurima yara ne ye qen
sindomund end menimine igomot der bugemba. 45Qenu qob gigit qamara
munon gumatemir eng ete: ‘Qenu munon gugum wuriimbigiba’. Ende aba
munon gugumwot qoyam imbig ne yet yar igour.

46 Qob eng qanam eng ete: Munangit ger Tain me geau, munon Qenu
nob igo derer eng gari wonou Ur qoyam.” 47 Ende qamb qamar: “Segagam
aninob quraum, an yet oabig eng qenen bebereg igoruboumon. 48Munon
bebereg igorub qambmani nub igour eng ye gari. 49Aninou tonoanb mani
parau (mana) seger ai end qib nub qib igour eng umb uburemirei. 50 Ego
mani parau see Qenu ginamt derer eng munon nub eng ger me uminerei.
51Maninub igomot igamauengyegari, Qenuginamwogubderemei. Munon
ger mani eng niner eng bebereg igoriba. Mani ye see werisibam eng yonou
min. Ye ende wurisine nub engmunon ai qent gugum igomot igorubour.”

52Ende qamara Yudamunonmisiringet wurinou agunub qamamir: “Wa,
munon engmaigas at wonoumin eng indara in nuboun?”

53Ne Yisas bo wurinob qamar: “Segagam aninob quraum, an yonou min
nob yonou qeru nob me nub eng an igom me igurunanei. 54 Your yonou
min qeru nob niner eng igomot igama qen sindomund end ye bomenimine
der bugemba. 55 Yonou min eng mani apand ne yonou qeru eng ya apand.
56Munon ger yonoumin ne qeru nob nub eng wo ye yenob igama ne ye gor
wonob igoribam. 57Tain igom igo eng yiimurimaderemendyewot bebereg
igoum. End ne munon ger ye min eng nub eng yet wo bebereg igoriba.
58EndnemaniparauQenuginamtderer engmaniparauqoandara tonoanb
nub qib igour gas ende ue. Wuri mani parau eng numir eng ger bebereg
et igamari me ibagaun, ue. A munon ger ye mani parau see quraum eng
nub eng qenen igomot igoriba.” 59 Yisas qob eng wurinob qamb igoar eng
Kaperneam inoroumunai mor end.

6:60-71 Yisas wonou qob eng igomot igamau qanam
60 Yisas qob eng ende wurinob qamara wonou munon yurau wo qob

igub taut qib igour eng irou der wurinou misirt qamamir: “Ne qob eng
at quran eng qob soagen ur, your ger qob eng igub io me qemerinerei.”
61Endemisir igubabariYisaswuriimbignewurinobqamar: “Qobequraum
end an yesiningot wogub qamb misir igoumon? 62 Ende gab Munangit
wau wonou qoan igoi wogub derer munai sambur end bo iroa an mai
obouboumon? 63 Qenu Igomurur qau munon opuri igama wo git igom
igo. Munangit wonou qer gagam big igom igorib qamb ebeiner eng misue.
End ne qob e ye aninob quraum eng igub oabig eng Igomurur qau anit isa
apand igom igoruboumon. 64End ne an yurau erogori end an qei yet oa me
bigoumon.” EngqoanYisasqanambig saraubeamunonqeiwotoamebigau
eng imbigorei. Negorwurinouyurauerogori endmunongerqengeretYisas
munonqarauwurit duimawaramunorenggorqo imbigorei. 65NeYisasqob
eng qamb wogub bo qamar: “Eng gab ne aninob quraum, Tain munon ger
me nonogursieriner engmunon eng yeme yetoainerei,” ende qamarei.

66 Yisas qob eng ende wurinob qamara wogub wonou yurau qei se-se
yarari imbig wurinob qib igoar eng irou wogub bo me nob qib igamau.
67 Ende wogub qoari ne wonou yurau qeemben 12-ende eng gari wurinob
qamar: “An gor ye yewogub qoaubmisir igoumon?”

68EndeqamaraSaimonPitader tauiqamar: “Barai, innenewogub inyour
nobqib igoruboun? Inniimbigoun, neqobeng inbebereg igamauwerei eng.
69 In mom niimbigoun, ne Qenuwonoumunon sig uber ar.”



Yon 6:70 165 Yon 7:22

70Ende qamara Yisas taui wuri nob qamar: “Mai gas, anmunon yurau 12-
eng ye anmaribigomei qiyo? An yonou anmaribigom ego an yurau end gari
qas aibigau opurimorei ten igo.” 71 Yisas wo eng qamar eng Yudas Saimon
Iskariot wonou wau end qamarei. Yudas Iskariot wo Yisas wonou munon
yurau 12-ende erogoriwuri qereiamor engboqen geretmunonqarauwurit
duimawaramunor eng qo imbig ne wurinob qamb igoai.

7
7:1-24 Yudawurinou qen aib end Yisas wo gor Yerusalem isorei

1 Eng ende wurinob qamb wogub bo ai Galili end is qib igoai. Qen end
Yuda munon baraitari mom waramb abari ibag bo ai Yudia end me is qib
igamau. 2Wo ai Galili end is qib igama Yuda wurinou inorou qen aib ger
gab mot ubet mi aib at nub igour eng pi burerei. 3 Ende aba Yisas wonou
umuragrori der nob qamamir: “Ne ginam ewogub bo Yudia itet iroa nonou
wuri imbigau yurau eng ne sarau maigas at baab qib igoan qi eng negab
imbigunor. 4 Munon ger sarau ende ebet munon gugum imbigar qamb
ebet eng wonou qi waber me ebet igo. End ne ne sarau eng aban eng itet
irab aba munon gugum diban nogounor.” 5 Umuragrori wuri Yisas wot me
oabig ne ende at qamamirei. 6Qamarari Yisas der wuri nob qamar: “Yonou
qen qeemben ger yara me gaum, see aninou qen eng yara gab quraumon.
7Munon yamangar ag e an me an qarausiunorei. Ye wurinou qomon boru
qi ebetri igour eng dibes wuri nob qemerine ye qarausi igour. 8 End ne an
mi at nubour end irar. Ye yonou qen qeemben engme yarau endme irinei.”
9 Ende qamara umuragrori iroari wo Galili umo igoai.

10 Yisas ende igama umuragrori iroari wogub wo bo qanam, diban me
iroau, waber irarei. 11Yuda munon der Yisas nob iramirei qamb gun qamb
asi gamir e ue gab wuri qebi qamamir: “Yisas eret igo?” 12-13 Ende qamb
munon yurau aib erobon-erobon eng wo gun qamb wot asi qob qi-qi irou
qamb qib igo qei der wot qamamir: “Womunon sig uber.” qamamir. Ne qei
der: “Ue aib, wo munon irou wurisesimar qib igo,” ende qamb wot asi qib
igurei.

14Gitarauqen aib eng semeuburau igamaYisas qi irab inoroumunaimor
end isub munon qob wuri nob qamb igoai. 15 Ende at igama Yuda qibi gab
tumbetwogubqamamir: “Wa,munon engmaigas at bukwanunger igo? Wo
skurtme isau?” 16Ende qamarari Yisas taui qamar: “Ye qob aninob quraum
engyonouqobue, Qenuwonouyiimurimaderemengwonouqob. 17Munon
ger mom Qenu mi qenungar igo eng mom toat igoum qamb gab eng ye qob
quraum eng qerei imbiginer. Imbig ne mai, yonou misirt qob qamb igoum
qiyo, Qenu wonou qob eng ye qamb igoum qi eng qerei giner. 18 Munon
ger wonou misirt qob ger ende at qamb eng qen yegaiar qamb ebeiba. A,
munon ger wo imurima derer eng wo igo munon imurieminer eng wonou
qomon uber end qob sueiner eng qeemben, wo qetopur me qemerinerei.
Qob apand qas qemeriba.”

19 Ende qamb qamar: “Qoan Moses an qomon ger toat igoarar qamb
gumaterei qiyo, ue? Qomon eng an bais me toat igoumon eng ye meimet
qamb yanamb ebet igoumon?” 20 Ende qamara munon yurau aib eng taui
qamamir: “Ne maurem noopuri igama eng at quran eng, mai your sir ger
nanamb at igama gab quran?” 21 Yisas taui qamar: “Eng ye sarau aib ger
ebine an misir soagen igub igoumon. 22 Eng Moses wo aninou munonbor
wau eng goan soopurmatarari sirigum nob igoarar qamb. Ego qomon eng
Moses me qanam bigau, aninou tonoanb qanam bigumirei. An see eng

goan soopurmatau qomon eng inorou qen eng biistet munonbor wau git
goan soopurmatar igoumon. 23 An git apand Moses qomon tooun qamb
munangit wau inorou qent goan soopurmatar igoumon eng uber. Ego ye
bo inorou qent munon wurimusine yegab meimet qamb yet misiringet
igoumon? 24 Eng gab ne an mi mugenderi gab ne mom gaun qamb me
qereimar. Qomon apand igo end mi qereimunon eng qeemben buriba,”
ende qamarei.

7:25-31Munon yamangar Yisas qanam imbigub qamb qebiamirei
25Ne Yerusalem munon qei der qamamir: “Munon eng dara warambour

qamb igour eng qiyo? 26 Ende gab eng wo munon mag diban qob qamb
igemerei eng munon ger mindigar qob me wot qamarau. Mai, munon
baraitari gaur engwomai apand ‘munon inubersieriba tari’ wotqamb igour
eng ion gabwogour qiyo? 27End nemunonwurimusiau tari engwo deriner
end ete wot qamb igurei: ‘munon eng wo deriner eng wo munai ginam
qenen eng munon gugumme imbigunorei,’ ende qamb igurei. Ego, munon
eng wonou ginam qenen eng in gugum qoyam, ego wo meimet qamb ende
qamb igo?”

28 Ende qamarari Yisas inorou munai aib mor end igo atag qamb ab
wurinob qamar: “An mai ye mom yiimbig ne yonou ginam qenen eng gor
mom musub imbig igoun qamb quraumon ne? Eng ye yonou misirt me
darau. Munon ye yiimurima derem eng wonou qomon eng apand. Wo git
eng an gugum qoyam ue. 29 Ye gari wonou yiimurima derem end musub
mom imbig igoum.”

30 Ende qamara warigesi baab tourimb qamb ebetemir eng wonou qen
eng se qiren nami igoar endme beau. (Yisas wo qen qiren igoar eng wonou
imbigorei. Munon eng wuri booub qamb at wagomir eng wuri sir me
imbigau, arwogoun qambwagomirei.) 31Munon yurau aib eng Yisas booub
qamb ende abari ne qei der Yisast oabigumir eng qamamir: “Io, Munon
inubersiau tari eng wo darab ‘sarau wes-wes ebeiba’ ende qamarari igub
igoun eng. See wenmom der sarau wes-wes abar eng,” ende qamamirei.

7:32-36Wuri Yisas baiar qamb burtuum imuriamirei
32 Ne Parisi munon der munon yurau aib eng qei der Yisast oabig ende

at qamb qib igamari igub Parisi ne Qenut mian iset big igour wurinou gigit
eng nob erogori wurinou burtuumwuriimurimari yar Yisas baab tourimar
qamb. 33 Ende abari Yisas der wurinob qamar: “Ye aninob qen piten
igoribam. Igoi wogub bo munon yiimurima derem end iribam. 34 Irine
an yegoub qamb asiomunon eng me yegunanei. Ye irab eret igorini qi eng
gor an me irunanei.” 35 Ende qamara Yuda munon der wurinou-wurinou
qamamir: “Wa,munon eng eret qoa inmaigasme gunei igamaende at qura-
a? Mai wo ininou munon Yuda isub Grik munon wurinob sori igour eng
wurit isub Grikmunon qobwuriimbigib qura qiyo?” 36Woqurar eng, inwo
gubqambasiomunengmeginei. Ne gor,wo irab eret igorini qi eng gor inme
irunei. Qob ende at qurar eng qanam git maigas?” ende wurinou-wurinou
ende at qamb igurei.

7:37-39 Igomot igamau ya end Yisas qamarei
37Ne inorouqenmiatnub igour eng isuburibpisianeqen sindomundend

sig-sig mi aib qamb at nub igour. Qen end Yisas der naget wurinob qamar:
“Munon ger yat ebet gab eng yet yarab ya eng niner. 38 Qenu qob qoan
gumatemir eng ete igo end, ‘Munon ger yet oabiginer eng ya uber munon
nub bebereg igoriner eng wot igo ya poug gas ende tubub diara igoriba.’
ende qamarei. 39 Yisas yat mit big qamar eng qen geret wo umb wogub bo

der bugab qite irab munon wot oabigunor eng Qenu wonou Igomurur qau
wurit imurima deriner end qamarei. Qen end Yisas Qenu ginam uber me
iroau end ne Igomurur qau seme darau.

7:40-44 Yurau purab tau-tau isumirei
40 Munon yurau aib eng igour eng Yisas qob ende at qamara qei der

qamamir: “Munon eng apand Qenu qob gigit qamarau munon tari.” 41 Ne
qei der: “Munon inubersieribar eng.” Ende qamarari ne qei der: “Ue,
munon inubersieribar eng wo, mai ai Galili end deriba qiyo? 42Qob qoan
ete qamb gumatemirei: ‘Munon inubersieriner eng wo Debit tumbigi end
deriba. Qoan Debit wonou ginam igoa Betlehem end unor baiba.’ 43 Qen
endmunon yamangarwurinou Yisast ende at qambwogub bo yurau purab
tau-tau isumirei. 44 Ende at ne qei Yisast me oabigumir eng der Yisas baab
tourimb etemir ego wonou qen se qiren igo end wugumirei.

7:45-52 Yudamunon baraitari wuri Yisas wotme oabigau
45Ende at ne bur tuumbomunonmian iset big igour yurau eng nob Parisi

eng nob wurit isari wurinob qamamir: “Meimet qamb munon eng me mot
diaumon?” 46Endeqamarariwuriderwurinobqamamir: “Qoanmunonger
munonengqobatquranamiendegeratmeqamb igamau,wowonouwesar
at qurai.” 47Endeqamarari Parisi der qamamir: “Angorqobqei anmurimar
qurai? 48Mai, qob ende at qamara ininou munon baraitari ne Parisi qei wo
qob endwot oabig abarimenman ibigumanei qiyo? 49Munon yurau aib eng
wuri Moses qomon gumater eng wuri sir me imbig obour eng wuri Qenu
menmant qo boruburemirei.”

50Ende qamarari ne munon ger unum Nikodemus, wo qoan itum wobon
Yisast irer eng, wo der qamar: 51 “Ininou qomon eng, munon ger song ar ba
uyort big ende me at igoun, ue. Wo nob qumurune wonou meimi qomon
boru ger ebeiner eng qamara musub imbig ne uyort big igoun.” 52-53 Ende
qamara wuri taui qamamir: “Ende gab eng ne gor Galili munon qiyo? Ne
qomon qob gumatemir eng musub wanunger imbig ginen eng, ‘qob gigit
qamaraumunon ger Galili endme derinerei’ ende qamb gumatemirei igo.”
ende qamamirei.

8
8:1-11 Yamangar ger song-song qib igoar engmot Yisas wot yaremirei

1 Eng ende at wogub ne munon yurau aib eng wurinou munai mor iua
uburari ne Yisas wonou gari ai qaur nam Olib irou igo end irarei. 2 End
ir inerei igo urigerama itumut bo yonam inorou munai aib end isa munon
yurau aib bo yarari end bugab qanambig qob wurinob qamb igoai. 3 Ende
at igama qomon qereimau munon eng ne Parisi der yamangar ger munon
nob qib igoar engmot yar wobunobun et nagasiamirei. Nagasi ne Yisas nob
qamamir: 4“ImbigauMunon, yamangar ewonouumamiwogubmunon ger
nobqib igamamagbuburgab igoun. 5EndneMosesqomongumaterengete:
yamangar ger ende aba gab eng nomont waramari umb qas weginer. Ende
igo end ne ne maigas misir igan?” ende qamamirei. 6Wuri Yisas warigesi
ende nob qumurune Yisas wo qob ger soagensi qamara baab uyort bigub
qambEnde qamarariwo qob germe qamarau. Wo ar qumor igo uben qaurt
ai qoamint ingong big igoai.

7 Ende at igama qebi qamb igamari Yisas mi duruges der naget qamar:
“Munon ger qomon boru ger me ebet igo gab eng wo qen qamart nomon
ba yamangar e waraminer.” 8 Ende qamb wogub bo qumor uben qaurt ai

qent ingong big igoai. 9 Yisas ende wurinob qamara igub wogub gari-gari
der naget ag isub igurei. Munon isig-isig gigit isari wau moi qanamt. Ende
isub uburari Yisas gari mor end igo ne yamangar eng mot isub nagasiamir
eng ende igama.

10Yisas mi degesi nob qamar: “Munon eng eret igour? Munon ger ne qob
memusitour qiyo?” 11 Ende qamara yamangar qamar: “Io, munon ger ue.”
Ende qamara Yisas bo nob qamar: “Ye gor ne qob me musitoum, ego ne
wogub isub qomon boru ger bo sabar me eb.”

8:12-20 Yisas ininou begen
12 Yisas yamangar eng ende nob qamb wogub ne bo munon gugum

wurinob qamar: “Ye ai e begent igoar qamb deremei. End ne munon ger
ye yetoat qib igoriner eng begen end igo ne igomot igoriba.” 13Ende qamara
Parisi munon yurau qei eng der nob qamamir: “See nonomit qas qob nausi
quran eng in igoun eng qob ger segagamme igoun.” 14Ende qamarari Yisas
bo taui qamar: “Segagam, git eng yonomit quraum. Ego, ye eret igo derem
eng ne bo iribam eng yonou imbig igoum. A an ye ginam qenen igo derem
eng ne bo iribam eng an qoyam ue. 15 End ne an munangit qomon end
munon qerei igoumon. Ye ende ue. 16 Ye munangit qomon end munon ger
qereimin eng qeemben buriba. End ne sarau eng abau eng yet gari me igo.
Ye Tain wonou yiimurima derem eng ye yoopuri igo yonob ebeiba. 17 End
ne aninou qomon eng ete qamb gumatemirei igo: munon ombur qob geret
qeembenqomorunor eng segagamqomorubour. 18Eng gas ende ye yonomit
qemerine ne Yonou Tain yiimurima derem eng gor yet qamb igo.”

19 Ende qamara wuri der qebi qamamir: “Ne Tain eret igo?” Ende
qamarari Yisas qamar: “An ye me yiimbigoumon eng yonou Tain gor an
me imbigoumon. A ye yiimbig ende qi eng Tain gor imbigoumon qi,” ende
qamarei.

20 Yisas qob eng wurinob qamb igoar eng inorou munai mor end Qenut
nomon qur big igour qani end. Qob ende qamb igama wonou umau qen pi
me yarau endmunon ger baab warambmisir me igau.

8:21-30 Ye eret qoain qi eng anme imbigunanei
21 Yisas qob eng bo sabar wurinob qamar: “Ye qoaibam qen eng piara.

Quine yegoub asi qibi wogub aninou uyes qomon boru ten umuboumon. Ye
eret qoaini qi eng an sir me imbigunanei.” 22 Ende qamara Yuda qamamir:
“Munon eng ete qurar eng, ‘ye qoaibam munai ginam eng an sir ue’ qurar
eng. Mai wonomiwaramb umib ende at qura qiyo?” 23Ne Yisas taui qamar:
“An munon ag e, ye munon erer. An munon ai qent e, ye munon ai qent et
igo gab me. 24Qanam end ne aninob quraum eng. Ye your qi eng an ye me
yiimbigoumon end qomon boru ten umuboumon.”

25 Ende qamara wuri qamamir: “Ende eng ne ne git your?” Ne Yisas taui
qamar: “Yeqanambigqobmaigasaninobqemerine igomanei? 26Yeqob irou
aninou qomon end qereimb qamb misir igoum eng me aninob qemerinei.
End ne munon ye yiimurima derem eng wonou qomon eng segagam qas.
Ye meimi qob aninob qamb igoum eng wonou ye nob qamara igub qamb
igoum.”

27 Ende qamara wuri Yisas urt qamb igoar eng qanam sir me imbigau.
28 Ende abari Yisas der qamar: “Munangit wau baab erer uri waramari
uminer qen end ye your qi eng an yiimbiguboumon. Ende at ne ye mi see
ebeteri igoum eng gor imbiguboumon. Yonou misir mi ger me oboum, ue
ar. Tain wonou mi yonob qamara igub qamb igoum. 29 End ne munon ye
yiimuriamor eng ye opuri ten igo, bais yewogubmugenderime isub igo. Mi

gugum ye ebet igoum engwonou ye eb qamb yet qura eng gari ebet igoum.”
30 Yisas qob ende at qamaramunon irou igub wot oabigumirei.

8:31-47 Qob apandmunonwuriseara sarog big igour
31 Ende abari ibag Yuda munon yurau qei wot oa bigumir eng wurinob

qamar: “An munon yet oa big gab eng ye qob animbig quraum eng gor toat
eng an yonou yurau tetemi. 32 Ende ebet ne qob apand eng imbigari qob
eng ansiara an uber igoruboumon.” 33 Ende qamara wuri qamamir: “In
Abrahamwonou tumbigi, end ne inmunon ger arwotme sarau betet igoun.
End ne in bo sabar maigas ebet uber igorubune init quran?”

34NeYisas qamar: “Segagamaninob quraum,munon gugumqomonboru
ebet ten igour end ne qomon boru eng munon ger wau ar mamin beau gas
ende. 35Munon gerwau armamin beiner eng qenenwonoumunaimor end
me igorinerei, munon eng wonou wau ten eng apand qenen ur munai mor
end igoriba. 36Amunon engwonouwau ten eng atwau sarau betet igoriner
eng mom banamsieriner eng wau ur eng der wau mamin beiner eng nob
qamara qenen ar ibeibi mor eng igoriba.

37AnAbraham tumbigi eng ye qoyam, ego ye qob animbig quraumeng an
musub me imbig ne yanamb at igoumon. 38 Ye mi qamb igoum eng yonou
tain yonob qamara qamb igoum. A an mi ebet igoumon eng aninou tain
aninob qamara igub ebet igoumon.”

39Ende qamarawuri taui qamamir: “In Abrahamwau tumbigi.” Ne Yisas
taui qamar: “An apand Abraham wau tumbigi gab eng Abraham wonou
qomonebetqiyo sarauebet igoaqas endeabar. 40Yeqobaninobquraumeng
segagam Qenu qamara igub aninob qamb igoum. Ego aninou bo yanamb
at igoumon eng. Abraham qomon ger bais an oboumon qas ende me abau.
41 An qomon ebet igoumon eng aninou tain qamara igub ebet igoumon.”
Ne wuri qamamir: “In ar ai qorut ue, in tain gari eng Qenu.” 42 Ende
qamarari Yisas wurinob qamar: “Qenu apand aninou tain ende qi eng ye
yeqenungoumon qi. Ye der e igoun eng wo nob igo deremei. Yonou misirt
me darau, wonou yiimurima deremei.

43Anyeqobquraumengmaigas igubat ibitiri igoumon? Qanamenganye
qob imbigunon eng misuu. 44An Satan wau tumbigi end wo gari qenunget
at igoumon. Qoan irwo qanambig igeigtmunon igaramb igoai. Qomonqiyo
qob apand eng wo ger pi me yar igamau. Wurimurimar qamarau eng wo
qeemben. Womunonwurimurimarau datou. 45Ye qob apand aninob qamb
igoum eng an yet me oabigoumon. 46End ne an ger end, ye qomon boru ger
ebet igimine dibes ye nob qemeriba qiyo? Eng gab ye qob segagam aninob
qemerinemeimet qambme yet oa bigoumon? 47Munon yeQenuwauqamb
eng wonou qob qamara igetet igour. An eng oboumon eng an Qenu wau ue
minam. End wonou qob me igotoun qamb ibitiri ten igoumon eng,” ende
qamarei.

8:48-59 Abrahamme igamau igama Yisas igoai
48 Ne Yuda munon wuri bo Yisas taui qamamir: “In eret qob susu ger

qamb igoun? Ne gari Samaria munon, ai bigau noopuri igama qanganget
qob susuqambqib igoan.” 49Endeqamarari Yisas qamar: “Yemi geret dime
quraum, yonou tain unumapanddibes qamb igimine an ye yenugutumuget
igoumon. 50Yeyonouqenbigmeatqib igoum. Munongerwoqomongugum
qereiminer eng wo apand ye unum bererimb qamb ebet igo. 51 Segagam
aninob quraum,munon ger ye qob quraumeng iruges big igub toat eng bais
me uminerei.”

52EndeqamaraYuda taui qamamir: “See nemomniimbigoun, ne ai bigau
noopurima ten igo qob soagen qamb qib igoan. Abraham ne Qenu qob
gigit qamarau munon eng qoan umb uburemirei. End ne ne mai your igo,
‘munon ye qob igisab engme umunorei’ quran? 53 Ininou tonoan Abraham
ne Qenu qob gigit qamarau munon eng ne ue igama umb uburemirei. Ne
your igo bo sabar at qib igoan?

54Ne Yisas taui wurinob qamar: “Ye yonomi qen big yegaiar qamb ebein
eng bomi ar gas ende buriba. End nemunon ger ye qen yegab ye qenungar
eng yonou Tain, wot an ‘ininou Qenu’ qamb igoumon eng. 55 Eng an wo sir
ue, ye wo sir. End ne ye ete at qemerin eng: ‘Ye wo sir ue’ qemerin eng ye
munon qetopur qamarau tari, an gas ende. Ye wo mom imbig igoum end
wonou qob eng toat igoum.

56Aninou tonoan Abrahamwo ye yegeib qambmismisir igoai. Igoi yegab
wogub uberetarei.” 57 Ende qamara Yuda qamamir: “Ne togun 50-ende me
warau igamaAbrahamwo igoar engmai ye gab igumei qambqamb igoan?”
58 Ende qamarari Yisas taui qamar: “Segagam aninob quraum, Abraham
unorme baiau igama ye igoum eng see gor igoum.”

59Endeqamara igubYudamunonwurinomonbawarambqambabariwo
inoroumunai mor end igo umanger qi qorei.

9
9:1-34Munonmag tuum ger Yisasmusiarei

1 Ende iua ne tap isub igo gar eng munon ger mag tuum unor set ende
baurei. 2Ende gab ne wonou imbigau yurau eng der nob qamamir: “Barai,
munon e mag tuumtar eng, mai your qomon boru aba mi seara ebeterei?
Mai wonou qiyo, ur unor abari mag tuumtarei?”

3Ne Yisas taui qamar: “Munon engmag tuumtar eng wonou qomon boru
abaqiyourunor qomonboru abarimi searamagme tumarau. Qenuwonou
sarau ne wonou qomon eng munon e musia bo sema munon gugum gab
wo imbigar qamb wonou seara mag tuumtarei. 4Woromt eng in munon ye
yiimurima derem eng wonou mi segitouboun. Itumarama eng bo sabar mi
me sigiunei. Munon ger itum mi me segub igo. 5 See ye ag e igimine ai e
begent igo.”

6-7 Yisas ende qamb eru ger ba mu mendir bea biera ne munon eng
mag end qosub ne nob qamar: “Ne isub Siloam ya tumun end menman
birogoniom.” (Siloamqobengqanamengete: Imurimine isa). Endeqamara
munon eng isubmenman birogonimamag uber asi bo yonam irarei.

8 Irab qib igama wonou ginam qenen eng ne munon ar qei munon mag
tuum eng qenen bugab ig nomon qur yeisar qamb qibirat qamb igoar eng
ion gab qamamir: “Wa, munon eng mai, munon mag tuum bugab ig mi
yeisar qamb qenen qibirat qamb igo eng qi-i?” 9 Ende qamarari qei der
qamamir: “Eng wo gari.” Ne qei qamamir: “Eng wo ue, munon ger wo gas
ende.” Ende qamb ebet igamarimunon engwonou derwurinob qamar: “Ye
munon ger ue, ye gari.”

10Ende qamara wuri der qebi qamamir: “Maigas at asiamanei?” 11 Ende
qamarari wo qamar: “Munon ger unumYisas wo irumban ba yemag qur et
qosisab ete yonob qurai: ‘Isub Siloam ya tumun end menman birogoniom.’
Ende qamara ye isubmenman birogoni igimine qen end qas asi mi gumei.”
12 Ende qamara wuri qebi qamamir: “Munon eng wo eret igo?” Ne wo taui
qamar: “Ye qoyam ue.”

13 Ende qamara munon eng mot Parisi wurit isumirei. 14 Yisas munon
musuor eng inorou qent. 15Munon Yisas musuor eng ende mot isari Parisi
dermunonengqebi qamarariwowurinobqamar: “Wo irumbanbayemagt
qosisa ne ye isub birogoni wogub bo musub asimumei.” 16 Ende qamara
Parisi munon qei der qamamir: “Munon eng Qenu bo me imurima darau
aib. End inorou qen me gitara.” Ende qamarari qei der qamamir: “Munon
qomon boru ten igoriner eng maigas sarau wonou wes eng ende ebeiba?”
Ende qamb yurau purab tau-tau isumirei.

17 Eng ende at wogub ne Parisi bo sabar munon eng qebi qamamir:
“Munon eng wo nemagmusia ubersi asiaman end wot maigas misir igan?”
Ende qamarari wo qamar: “Munon engwo apandmi qen geret dieriner eng
wo qoyam imbi-imbi.”

18 Ende qamara ne Parisi munon eng mag tuum ende unor baurei qama-
rari igub igourendmaiapandqiyoqetopurqi endeqambbomombirisi igub
qambmunon eng ur unor nobwurit qamarari yarari 19wuri qebi qamamir:
“Munon e unor mag tuum end bauor eng see bo asi igo. Eng mai segagam
aninou wau ten qiyo? Munon ger unor mag tuum baub igama bo is munon
aib burab wogub bo sabar asieminer eng misuu.” 20 Ende qamarari ur
unor nob der qamamir: “Segagam e ininou wau ten unor mag tuum ende
baurei. 21 Ego wo mag bo asi qib igo eng in sir me imbigoun. Your mag
weimatai qi eng wonou mom barai, qebi qamarari aninob qamara igar,”
ende qamamirei. 22Munon eng ur unor eng at qamamir eng munon Yuda
wurit yari. Munon ger mai Yisast oabig wo apand Qenu imurima munon
wuriubersieriba ende qamarari gab eng Qenu munai mor end me igoarar
qamb wurisogar arirambour. 23 End ne yari qamamir: ‘Wonou barai uber
qebi qamarari aninob qamara igar,’ qamamir eng.

24Qenyabtmunonmagasiamorengwotqamarari yaranobqamamir: “In
qob gagam nausi nonob quraun. Ne Qenu wot oabig, munon ne nemusia
mag asiaman eng in qoyam, wo munon uber ue. 25 Ende qamarari wo taui
qamar: “Ye sir ue, munon eng mai boru qiyo uber qi eng ye qoyam ue. Ego
yemag tuumtar eng bo yemusia asiomoum eng yemom qoyam.”

26 Ende qamara bo sabar qebi qamamir: “Eng wo maigas ne si ne mag
nemusia asiamanei?” 27 Ende qebi qamarari wo qamar: “Ye qoan aninob
qemerine igoumon eng an me imbigoumon? Meimet qamb bo sabar-sabar
ye qebi quraumon? An gorwonou imbigaumunon yurau igorub quraumon
qiyo?”

28 Ende qamara wuri der qamat nob qamamir: “Nonou gari wonou
imbigau munon igoar. In Moses wonou imbigau munon yurau igoun.
29Qenu Moses nob qamara gumater eng gari toat igoun. Ne munon eng ne
wot quran eng wo eret dererei qi eng in sir ue.” 30 Ende qamarari munon
mag asiamor eng bo taui qamar: “An munon eng in qoyam ue quraumon
eng. Ye munon ger qomon wes ende me obounor eng ye mag musia bo
asiam end imbigoum. 31 In gugummom imbig igoun eng, Qenu wo munon
mindigar qob ten igo wot qemeriner eng wo qob me igitinerei. A munon
wot oabig ne womi ebeib qamb nob qemeriner eng segagamwo nonogursi
igo. 32 Qoan ir munon ger unor mag tuum baia isi barai burab igama bo
munon ger mag musia asiamorei ende me igub igoun, ue ar, see qas. 33End
nemunon ger Qenume imurieminer engmi wes eng endeme ebeinerei.”

34Ende qamarawuri bo taui qamamir: “Nani qarig ir qibiwogubnebauor
end ne qomon boru ten igo in inimbigib qamb quran?” Ende qamb wogub
inoroumunai mor end toat ag ariramirei.

9:35-41Munon Yisas wotme oabigunor engwuri mag tuum gas ende
35Munon eng ende toat ag ariramari der qib igama Yisas gab nob qamar:

“Ne Munangit wau end wot oabigan qiyo?” 36 Ne munon eng nob qamar:
“Barai, Munangit wau eng your? eng musub yonob qamara igub wot
oabigibam.” 37 Ende qamara Yisas nob qamar: “Ne qoan gab imbigon eng
bo see nonob qobub igo eng.” 38 Ende qamara munon eng qamar: “Barai,
ye apand net oabigoum.” Ende qamb Yisas menmant end gamaur wat
bugamorei.

39 Ende aba Yisas nob qamar: “Ye munon ag e wuri qereimb qamb
deremei. End munon mag tuumt igour eng bo asi mi gubour. A munon
asi igour eng bo mag tuumtorubour. 40 Ende qamara Parisi munon qei nob
igour eng igub der qebi qamamir: “Mai in gugum bo mag tuumtorubune
quran qiyo?” 41Ne Yisas taui qamar: “An mag tuum ende qi eng an qomon
boru ger ue qi. ‘In mag nobmi gugum gab imbig igoun’ qamb igoumon end
an qomon boru ten igoumon,” ende qamarei.

10
10:1-21Mit big qob: Munon sipsipmusub oroar igo eng

1 Qamb wurinob qamar: “Segagam aninob quraum, munon sipsip urim
baub qamb eng sipsip wurinou tend end sir me isunorei. Wuri ar youn di
orubor isub wai sipsip wuriba sumungasi igour. 2Amunon sipsip wurinou
ur eng wo tend end sir isub igo. 3Wo isiba gab tend qoat igamau munon
engweimata isa sipsip qeir toau ion igub igamari wuri unungaramindiram
goten igub yar igour. 4 Ende at oromar ag der wuri unungar-unungar isa
sipsip wuri mindiram goten igub qanam toat isub igour. 5 Munon ar ger
isub wuri unungar oromar qoaib ebeiner eng bubu qogom igub qoaubour.”
6 Yisas mit big ende wurinob qamara wuri qob qanammaigas qi eng sir me
imbigau. 7 Ende abari (Yisas) bo sabar wurinob qamar: “Segagam aninob
quraum. Ye gari sipsip wurinou tend qanam. 8Munon qei gigit yaremir eng
wuri mi urim baiau tari. End ne yar qamarari igub sipsip iua uburemirei.
9 Ye gari tend. Munon ger yet mor di eng igomot igoriba. Igo mor di ag der
ende at mismisir igoriba.

Yisas wai sipsip qoat igamau tari.
10 Munon ar eng wo di sipsip igaramb bo sumungasi urim baub ende

ebeiba. A ye diaum eng wuribaub musine qenen ya-ya burab igomot
igorubour.” 11 Ende qamb bo qamar: “Ye sipsip musub mom oroar igoum.
Munon sipsip musub oroar eng wonou git goan end misir me iginerei. Ar
sipsip end qas wurit igub wonomi waramb umiba. 12 A munon ar ger qur
qas baib qamb wai sipsip musub me oroar igoriner eng mai qiyo iau uter
sipsip orogarib yara gab yari qoaiba. Qoa iau uter yar sipsip orogar niba.
13Munon eng wo sipsip wurit me igub igo, wo qurt qas sarau baab igo end
qoaiba.

14Ye sipsip musub oroar imbig igimine wuri gor ye musub yiimbig igour.
15Enggas endeTainyiimbig igamayegorTain imbig igoum. Endneyonomit
misir me iginei, ar yonomi waramb wurit umibam. 16 End ne sipsip ar qei
younmor et me igour eng gor yonou. End ne yewuri unungarine younmor
end yarab igo yonoumindiramgoten imbigar qamb. Ende ebet ne see sipsip
yurau ombur igour. Eng gab ende ebine yarab younmor igour eng nob sori
igamarinemunonoroar igamauenggor gari qas igooroar igoriner.” 17Ende
qamb qamar: “Yonou git goan end misir me igub igoum. Ye ar yonomi

waramb umbwogub bo der bugab iribam end Tain borusi ye qenunget igo.
18Endnemunonger ye yanamameuminei. Ye yonomiwarambumbwogub
bo igomot der bugemin eng gor ye qeemben. Qob eng yonou Tain yonob
qamara igub quraum,” ende qamarei.

19 Yisas qob eng at qamara Yuda igub wogub bo purab tau-tau isumirei.
20Ende at irou der qamamir: “Ai bigau opurima ten igo qanganget qob eng
at qamb igo eng meimet qamb igetet igoumon?” 21 Ende qamarari qei der
qamamir: ‘Munonmi boru opuri igoriner eng qob ende at me qemerinerei.
Ne gor munonmag tuummusia me uberburinerei,’ ende qamamirei.

10:22-42 Yudamunon Yisas wotme oabigau
22Qen endYerusalem inoroumunaimondir qoanweiamir qen eng bo gab

nemiaibatnubqambne irqiumuni igurei. Qenendya tatabri igoar endqen
gugum. 23 Ende qiumuni igo ne Yisas inorou munai mor tumbigi ger sarog
ar igoar eng Solomonwonou qamb igour end is qib igoai. 24Qib igama Yuda
munon yar qoui nob qamamir: “Ne qenmait qob eng at qamb igoan eng bo
waga in Yuda yurau purab tau-tau isub igoun eng bo qiumuni qibanamsi
igoruboun? Segagam ne munon Qenu inubersi qamb init imurima der igo
gab eng see qas dibes ininob qamara igun.”

25 Ende qamarari Yisas taui ete at wurinob qamar: “Ye qoan aninob
qamam eng an yet me oabigoumon. Ye sarau ebet igoum eng Tain wonou
qiribi ten end ebet igoum. Ye Tain itari igoum. 26 An yonou sipsip ue
end yet me oabigoumon. 27 Munon qei yonou wai sipsip apand gas eng
yonou mindiram goten igub yetoat yorour. 28 Yarari ye wuri sierine qenen
bebereg igorubour. Igo me umunorei, igamari munon ger bo yar yet me
wuribainerei. 29 Tain ye mi yasab igo eng mi gugum wuritanami igo. Wo
mi qoat igo eng munon ger wot ba bo wonou me sierinerei. 30 In Tain nob
ombur in qeemben gari,” ende qamarei.

31 Ende qamara qen end Yuda bo nomon ba waramb ebetemirei. 32 Ende
abari Yisas der wurinob qamar: “Ye Tain wonou sarau sig uber eng at
animbig igoum. Ego an ye meimi sarau bo soagen ger ebine gab yanamb
at igoumon?”

33Ende qamara Yuda der qamamir: “In ne negaun eng sarauuber bea eng
me nanamunei. Ne Qenu wot sai qob qamb a ne munon ar wau ego bo der
nonomit ‘ye Qenuwau ten’ eng qamb bisa nanamb at igoun.”

34 Ende qamarari Yisas taui qamar: “Aninou qomon tetemi gumataremir
end Qenu ete qura: ‘An gor Qenu gas ende.’ 35 In imbigoun eng, qoan
qob gumatemir eng apand qenen igo eng an imbig igoumon end Qenu anit
gor Qenu gas ende munon eng wurit qob eng qamarei igo. 36 Tain ye ag
e yiimurimb qamb ye maribigor end yiimurima ag e deremei. End ne ye
wonou sarau qoregen eng ebine an bo meimet qamb ‘Qenu suai qob wot
qamb igo’ qamb yet qamb igoumon?

37Ende gab eng yetme oabigari gab eng yonou Tain sarau engme ebeinei.
38 End ne ye wonou sarau eng ebet igoum. End an ye qob quraum end me
oabigubqambeng, yonou sarauoboumendoabigar. Ende ebet ne anmusub
qerei imbig ne ete misir igar: “Tain yet igama, ne ye gor Taint igoum.”

39 Ende qamara bo der baab uyort bigub qamb baab birupusimari der
qorei.

40Yisas ende der iua bo yonamya Yordan purab isub qoan Yonmunon yat
wurimaragansi igoar ginam end is igoai. 41End igama munon irou wot yar
qamamir: “Yonwosarauwesar ger endemeabau. Womunonengder sarau

ebeiner end ar qob suab qamar eng qeembenwot irimani igo.” 42 Ende wot
qambmunon irou wot oabigumirei.

11
11:1-16 Lasarus umorei

1Qen end munon ger unum Lasarus eng munai ginam Betani end igoai.
Qen endwo toar aibwara inab igoai. Munai ginamBetani engMaria umemi
Martanobwurinouginamqenen. 2MariaengwoqengeretYisast isubwelya
qogom sig uber eng Yisas gotent igimetet wonou tari imt baimeteiner eng.
Wonou umour Lasarus toar wara igoai. 3 Ende igama umemi Marta der
Yisast qob big qamar: “Barai, nonou munon banam sig-sig qenunget igoan
eng toar wara igo.” 4 Ende qamb qob biga Yisas igub qamar: “Lasarus wo
toar wara eng me uminerei. Qenu wonou qiribiten eng wot aba munon
gugum gab Qenu imbig ne wonou wau eng gor imbig ne wonou unum eng
abari qiribiten igoar qamb.

5YisasMariaMartanewurinouumourLasarus endewuriqenungar igoai.
6 Maria Lasarus toar wab igoar end Yisast qob biga igub qand me iroau.
Igub wogub qen ombur ende bo ginam igoar end igoai. 7 Igo ne wonou
imbigau yurau eng wuri nob qamar: “Bo girinari bo yonam Yudia irun.”
8 Ende qamara wonou yurau eng der taui nob qamamir: “Barai, barim qas
end qib igama Yuda munon nomont nanamb ebetemir eng me gab bo irib
quran?” 9 Ende qamarari Yisas qamar: “Mai, woromt eng mai qen dirigor
qib igounqiyo? Munongerworomtqib enguyor qiyonamqabtaimeqoimir
yarisinerei, ai tap musub gab gib igo. 10A, itum urut begen ue eng qib eng
apand uyor qiyo nam qabtai qoimir yarisieriba.”

11 Yisas qob eng ende qamb bo imusi qamar: “Ininou munon banam
Lasarus mungam naat inai. End ye irab menimbam.” 12 Ende qamara
wonou imbigau yurau eng der qamamir: “Eng wo ar inab igama nemeimet
ir menimban? Wonou der bugemba?” ende qamamirei. 13 Yisas Lasarus
uma gab qamar eng wonou imbigau yurau eng wuri segagam inab igama
gab qura qamb qamamirei. 14 Qamarari Yisas musub wuriimbig wurinob
qamar: “Lasarus mom umorei. 15Ego ye anit igub mismisiraum. Eng ye wo
nob me igimine umor end uber ue, ego an oabigar. Der nagari wo mumun
ir gun.”

16 Ende qamara Tomas, unum ger Didimas eng, wo der qei wurinob
qamar: “Io, in gugum Yisas nob irab wo nob umun.”

11:17-27 Umb igomot der bogomau eng Yisas wonou qanam
17EndeqambwogubYisasnob irabgamirengLasarusqoan tumuniamirei

igama qen 4-ende uburerei. 18Munai ginamBetani eng sig pa ue, Yerusalem
pi igoai. 19 End Yuda munon irou yar Maria Marta nob umour umor end
toubet abari yar wurinonogursi igurei.

20Ende igamari Yisas iroagabqamarariMarta igubgibqambagder isorei.
Isa Maria mor igoai. 21Marta isub Yisas qataben gab nob qamar: “Barai, ne
et igama ende qi eng yonou bainme umau qi. 22Ego see ye imbigoum nemi
geret qamb Qenu simot nob qamara eng neteiba.”

23Ende qamara Yisas nob qamar: “Ima bo igomot der bugemba.” 24 Ende
qamara Marta Yisas nob qamar: “Git eng ye imbigoum, qen sindomund
end der bugemba.” 25 Ende qamara Yisas taui qamar: “Umb bo igomot der
bogomau eng ye qanam. End ne munon ger yet oabiginer eng song umiba,
ego yet oabiginer end bo igomot der bugemba. 26 End ne munon see igom

igo yet oabigour eng qen geret me umunorei. Ne ye qob eng quraum end
oabigan qiyo?”

27EndeqamaraMarta qamar: “Io, see ye imbigoum. NeQenuwonouwau.
Qoan inubersierib qamb qamar eng ne gari niimurima derenei.”

11:28-37 Yisas Lasarus toubet eerei
28Marta qob ende at qamb wogub bo irab umemi Maria qi nob qamar:

“Imbigaumunon quma di igo nenet qamb igo.” 29Ende qamaraMaria qand
der Yisas gib qamb isorei. 30 (Qen end Yisas ginamt weib me iroau. Qoan
igamaMarta is gar up end igamaMaria bo is garei.) 31Qen end Maria qand
der naget isa Yuda munon qei qoan umom uma is nob igour eng, ende gab
mai umom tumunt end isub yeyeib qamb isa qi ende qamb toat isumirei.

32Maria ende isub Yisas gabmenmant end wonomi arir inab nob qamar:
“Barai, ne et igama ende qi eng yonou imame umau qi.”

33 Ende qamb ea gab munon Yuda Maria toat isumir eng gor eari ibag
Yisas borusi wuritoubar wo gor yeib aterei. 34 Ende abari ibag Lasarus
tumuniamir endwurinob qamar: “Eret tumunimanei?” Ende qamarawuri
qamamir: “Yara niimbiguboun.” 35 Ende qamarari Yisas eerei. 36 Ea gab
Yuda qei der qamamir: “Wo Lasarus sig borusi qenunget igo end wot ear
eng.” 37 Ende qamarari qei der qamamir: “Munon eng wo munon qei mag
tuumra bowurimusia asi igour. Ego bo Lasarusmusia ende qi engme umau
qi.”

11:38-44 Yisas Lasarusmenima der bugamorei
38 Ende qamarari Yisas bo sig-sig mom toubet wogub munon teteret

isorei. Tumun eng nomon erobon goanet wogub tumun qabar eng nomon
ger ba qipiotemirei. 39 Yisas isub tumun qani end naget qamar: “Tumun
qabar ba aisiarar.” Ende qamara munon umor eng wonou umemi eng
Marta der qamar: “Barai, qo uma tumuniamin end tumun qabar weimune
qogom sig boru dieriba.” 40 Ende qamara Yisas (Maria) nob qamar: “Ye qo
nonob qurumei, ne ye qob end oabig eng Qenu wonou qiribiten eng gab
imbigiban.” 41 Ende nob qamara wogub nomon tumun qabar qipiotemir
eng ba aisiari Yisas mataramb asi qamar: “Io, Tain, nenet uber quraum. Ye
qob quraum eng igu. 42Git eng ye mi geret ne qebi qemerine me yombarir
igoan. Ego munon see e igour eng mi e ebine gab ne ye yiimuriamon eng
imbigar qamb.

43 Eng ende qamb ugab wogub qugiab qamb ar: “Lasarus, der bugab ag
der.” 44 Ende qamara Lasarus mumun mingoant ouri wogub ten tumuni-
amir eng ten der bugab ag dererei. Dara Yisas wuri nob qamara mingoan
moniamir eng beasimetet wagari isorei.

11:45-57 Yudamunon baraitari Yisas waramb qamb qob nausiamirei
(Matyu 26.1-5; Mak 14.1-2; Luk 22.1-2)

45 Yisas qomon wes eng ende aba gab Yuda munon yar Maria nob igour
eng qei wot oabigumirei. 46Ne qeimisir qebebi igubwogub bo irab Yisasmi
ebeter eng gugum Parisi yurau wurinob qamamirei. 47Qamarari Parisi ne
Qenut mian iset big igour eng end der kaunsel wurinob qiumuni qamamir:
“Munon eng sarau sig uber wes ebet qib igo eng in mai sioruboun? 48 In
wugune qomon eng at qib igama eng munon gugumwot oabigubour. Ende
abari Rom gab munon baraitari wuri diab in inorou munai borusi ne in
munon yurau gari igoun eng gor abari purab wes-wes igoruboun.”

49 Ende qamarari Qenut mian iset big igour wurinou baraitari aib eng
wo togun end barai igoai, unum Kaiapas. Wo der wurinob qamar: “An mi

eng bais me imbigoumon. 50Munon gari qas in uput qamb umb wogub ne
munon gugum inmusieriba. In ende me ebet igorun eng in gugum umb
uburuboun,” ende qamarei.

51 Segagam Kaiapas wo qob eng at qamar eng wonoumisirt me qamarau.
Wo togun end Qenu mian iset big igour eng wurinou baraitari igoar end
Igomurur qau wot diara Yisas qen geret munon Yuda yurau eng wurit
uminer end qamarei. 52 Eng munon Yuda wurit gari ue, munon ai qent
gugum wes-wes igour eng wurit umb ne wuri seara git goan gari gas ende
burab Qenuwonou yurau gari igorubour end qamarei.

53Qen end Yuda Yisas momwaramb qamb qob nausi qamamirei. 54Ende
abari qen end Yisas bo Yuda wurit diban me qib igamau. Ginam igoar eng
wogub bo seger ai qani endmunai ginam aib ger igoar end wonou imbigau
yurau eng wurinob is end igurei. Ginam aib eng unum Epraim.

55Qen end YudawurinouQenu tain qoanbwurime igaramau qambmisir
igubmiaibqambatnub igourqenengpiburerei. Endeabanemunonginam
irou Yerusalem end irab qiumuniwurinoumisir boru-boru eng qamb dibes
wogub mi nub qamb iramirei. 56 Ende irab qiumuni ne inorou munai aib
mor end isub Yisas gub qamb asi qib igurei. Ende at qib igo wurinou qob-
qob qamamir: “An qeimaimisir igoumon? Munon engmai, mi niau qen aib
et wo gor dieriba qiyo?” ende qamb igurei. 57Qen end Qenut mian iset big
igourwurinoubarai-barai eng ne Parisi yurau eng der,Munon ger Yisas eret
igama gab imbig igour qi eng dibes qamarari igub baab uyort bigub qamb
wuri nob qamb qib igurei.

12
12:1-8Maria welya Yisas gotent wot igiamorei
(Matyu 26.6-13;Mak 14.3-9)

1Qenmi aib qamb at nub qamb etemir eng qen eng 6-ende igama ne Yisas
Betani isorei. Ginam eng Lasarus wonou qoan uma Yisas meniamor eng
wonou ginam. 2 Yisas end isa ne mi arsi nob nub qamb at igurei. Igamari
Yisas Lasarus nob nam qabt bugab igamari Marta mani imi ba yar wurisa
nub igurei. 3Qen end Maria welya botolt igoar eng qogom sig uter maieng
eng nomon qur aibt taui ba yarerei. Yarab it omboat Yisas gotent igi wogub
wonou tari imendbaimeteterei. Ende abawelya qogomengmunaimor eng
yab igeramorei. 4-5 Ende aba Yisas wonou imbigau yurau end ger, unum
Yudas Iskariot (munon eng wo qen geret Yisas duiamor eng) eng wo der
qamar: “Meimet qamb yamangar eng welya isi aba isub igo? Waga welya
eng ba inmunon qei wurisab nomon qur taui K300 ende baub qerei munon
mi ue igour engwurisau ue-e?” 6Woeng at qamar engwomunonmi ue eng
qereiwerisunqambmeqamarau,womiurimbaub igoarendyamangareng
nomon qur ende ba yar biga urim baib qamb qamarei.

7 Ende qamara Yisas taui qamar: “Ne bo wobon end omboopur me
qem. Wonomi abar eng wagari ende ebeiner. Qen geret ye yetumunimari
yesieriner endwapet aba. 8Munonmiueengqenenwurinob igoruboumon,
ego ye qenenme aninob igorinei,” ende qamarei.

12:9-11 Yudamunon baraitari Lasarus waramb qambmisir igumirei
9 Yisas ginam end igama ne Yuda qob igub yar wo gab ne Lasarus Yisas

meniamor eng gor gub qamb yaremirei. 10 Qen end Qenut mian iset big
igour munon barai-barai eng der Lasarus bo waramune uminer qamb qob
nausiamirei. 11Qen end Yisas Lasarus menima nemunon yurau irou Yisast
oabig nemunon Pris yurau eng wuri wagari ibag etemirei.

12:12-19 Yisasmunon baraitari warub Yerusalem ginam isorei
(Matyu 21.1-11;Mak 11.1-11; Luk 19.28-40)

12 Barim ende der bo inorou qen mi aib at nub etemir end munon yurau
aib qiumuniamirei. Ende qiumuni igumir eng Yisas urigom end Yerusalem
end dieriba ende qamarari igumirei. 13 Igub nam mun qamb qogum im
qamb qug im qamb soroumi ba isub qataben gub qamb Isub gamir eng di
igama gab wot mismisir qamb amir:
Qenut mismisirun, Qenu wo munon eng opurima ten qib igo end in wo

unum ba dibesiorun. Qenumunon eng Isrel wurinou Baraitari wurit
maribigatarerei,

ende qamamirei.
14 Qen end Yisas wai dongi ger erer bugab irarei. Qenu qob qoan ete

qamara gumatemirei igoai:
Io, Saionmunonanmeyarimar. See aninoubaraitari engwoburdongi yeim

erer bugab anit dieriba.
Qob ende igoar eng toat ebeterei. 15-16Yisas wonouwuri imbigau yurau eng
miengqenendebeter engwurime imbigau. IgoiwogubqengeretYisasumb
wogubwonouwes at der bugabQenu ginamt iroa newuri qob eng igoar eng
imbig ne Yisas siamir eng gugum imbigumirei.

17 Qoan Yisas Lasarus tumunt igama wot qamara der bugamor qen end
munon yurau irou igo Yisas mi eng aba gamir end qob suab qiroari munon
irou igub ugamirei. 18 End ne wo di igo qamarari igub wonou mi wes
ebeter endnob gubqamb isumirei. 19Ende abari Parisimunonwurinou der
qamamir: “Wa, inmi germe ubunei. Munon gugumwo qob igub toat isubri
igour,” ende qamamirei.

12:20-26 Grikmunon qei Yisas gub qamb qamamirei
20 Munon inorou qen aib Yerusalem ite irab qiumuni Qenut uru wab

mismisirub qamb iramir eng Grik munon qei morogot nob iramirei. 21Grik
munon eng iramir eng irab Pilip gamirei. Pilip wo Betsaida munon, ai aib
Galili end igo, eng gab nob qamamir: “Io, barai in Yisas gub qambyar nonob
quraun.” 22 Ende qamarari Pilip isub Andru gab nob qamb ombur isub
Yisas nob ete qamamirei: “Grik munon nogoub qamb at qib igour.” 23 Ende
qamarari Yisas taui wurinob qamar: “Munangit wau sig-sig mom qiribiten
buriner qen eng see. 24Apand aninob quraum, wit qur eng umot ag der eng
qaur di git irou baret igo. A umot ar boru geren qamb erer igoriner eng bo
maigas der qaur di git irou me barierinerei. 25 Eng gas ende, munon ger
wonougit goanmeborusierini qambebeiner engmomumiba. AQenut igub
wonomi duimawaramunor eng qenen bebereg igoriba. 26Munon ger yet ar
sarau besab igo gab eng, ye yetaut qiriner. Ende ebeiner eng yonou ginam
igoumend yonob igoriba. Igama Tainmunon eng yenob sarau ebet igoriner
end wot mismisiriba,” ende qamarei.

12:27-36 Yisas wo uminer end qamarei
27 Ende qamb qamar: “See ye yari ne oau uburab isa. Eng gab ne qob

maigas at qemeribam? ete at qemerini eng uber qiyo? ‘Tain ye yanambour
qen pi eng gab ye ba wabiom,’ ende qemerini qiyo? Ende ue, ye yonomi
dui umib qamb deremei.” 28 Ende qamb qamar: “Tain, nonou unum aba
wonou wes dibenteriner.” Yisas ende qamara Qenu taui ete at qamara toau
igumirei: “Yonouunumqo ebine dibentar endne see bo sabar ebeine sig-sig
mom dibent isiba.” 29 Munon yurau aib nogumor igour eng ende igub qei
der qamamir: “Wa, eng mai ai qura a-a? ende qamarari qei qamamir: “Ue,
Qenu enger ger nob qura.”

30 Ende qamb abari Yisas der wurinob qamar: “Qob toau eng qamara
igoumon eng ye yenonogursierib qamb me qura, an nonoguretarar qamb
qura. 31End ne Qenu munon ag e wurinou qomon eng qereiminer qen eng
see. Qerei ne munon baraitari see igo munon ai qent gugum oroar igo eng
sogot ariramba. 32Ye erer big yanamari umine bo Tain yemot erer qite iroa
igorin qen endmunon yamangar gugumwurit erine dearari yonou oromar
igoribam,” ende qamarei. 33 (Yisas wo qob eng at qamar eng wonoumaigas
at waramari uminer qi eng werei wuriimbig qamb igoai).

34Ende qamara munon yurau aib eng taui qamamir: “Ininou qomon qob
end ete qamb gumatemirei igama igub igoun: ‘Munon inubersiau tari eng
wo gari qenen bebereg igoriba,’ ende qamb gumatemirei, igo. Ego maigas
ne bo ‘Munangit wau erer urimbour’ quran? Munangit wau eng your?”

35Ende qamarari Yisas tauiwonomit qamar: “Begen eng aninob igoar eng
isi yarab see anwegib piarar eng. Eng gab anwagame gab eng an begen end
qas qib igoarar. A mamirunon eng itum eng yar anmuaseremba. Munon
yurau itum qib igour eng wuri begen eng eret qooiner eng wuri sir me
imbigunorei. 36 Begen eng see aninob igo end wot oabig igorunon eng me
gab eng anmomnonoguret begen engwonoumunon yurau igoruboumon,”
ende qamarei. Yisas qob eng ende qamb ugab wogub isub wurit waber der
qorei.

12:37-43 Yudamunon irou Yisas wotme oabigau
37 Yisas sarau a qomon wes-wes baab ebeter eng munon yamangar bais

ger me wot oabigau. 38 Eng ebetemir eng qoan Qenu qob gigit qamarau
munon Aisaia ete qamb gumater eng irimaniamorei:
Barai, your in qob quraun eng igub oabigiba? Ne gor, Munon Barai sarau

wes ebeiner eng your imbig qamb ebeiba?
39Eng ebet me oabig obounor end ne Aisaia bo ete qamarei:
40Qenu mag wuri taisi ne misir ba sumungasiarei. End ne wuri mi musub

me gab ne misir gor uber igub mi me imbigunorei. Ende ebet yet
oabigari gabmewuri musierinei.

41Aisaia qob eng at qamar eng Yisas ag e darab sarau qeretut nob ebeiner
eng qo imbig qamarei.

42 Yisas sarau ende aba Yuda munon baraitari irou wot oabigumir ego
Parisi wurit yari dibes me qamarau. Qamarari inorou munait wuri ba
agiomunor qamb. 43Wuri ebetemir engQenu ibagmismisir qambme abau,
munangit qen inimbagaiar qamb at igurei.

12:44-50 Yisas wonou qob engmunonwurinou qomon endwuriqereimba
44Ende abari Yisas qugiab wurinob qamar: “Munon ger yet oabig eng yet

garimeoabiginerei. Munonyeyiimurimaderemenggorwotoabigiba. 45Ne
ye yegab eng gor ende sig. Tain yiimurima derem eng gor gab igo. 46 Ye ag
e derem eng begen ten deremei. End ne munon gugum yet oabig eng itum
end me igorunorei. 47 Your ger ye qob qemerine iruges big me iginer eng
ye wonou qomon eng me qereiminei. Ye ag e derem eng munon wurinou
qomonengqereimbmedarau. Ue, yemunongugumwurimusieribderemei.
48 End ne munon ger ye yombarir ye qob qemerine me iginer eng ye me
qereiminei, munon ger qereimba. Qen sindomund end ye qob e quraum
eng igoimunon eng qereimba. 49Ye qob e gagar aninob qambqib igoumeng
yonoumisirt ger me qamb igoum, sig ue. Yonou Tain yiimurima derem eng
wonougari yeqemqamaraqambqib igoum. 50Tainwoqobengmunon igub
qenen bebereg igorubour, ye eng imbig ne Tain wonou ‘qem’ ende yonob
qamara qamb qib igoum,” ende qamarei.

13
13:1-20 Yisas wonou imbigau yurau goten birogonimatarerei

1 Yuda wurinou inorou qen aib gab mi at nub igour eng se igoai. Igama
Yisas ur qani irib ater eng qen pibura gab wonou munon yurau wuri
qenungar igoar eng bo borusi wuritoubar wogub umib aterei.

2Qen end ai gab-gab Yisas wonou wuriimbigau yurau eng oromar bugab
mi nub igama ne Satan qo Saimon Iskariot wonou wau Yudas eng oau
menima ne Yisas munon qarau wurit duimine waramar qambmisir igorei.
3 Yisas qo imbigorei, Ur sarau gugum wot wagerei. Ne gor Qenu imurima
derer eng bo qani irib ater eng gugum imbig igoai. 4 Yisas ende bugab mi
wurinob nub igo ne put der naget ne mingoan beasi big ya ubet baimau
mingoan eng qumaniamorei. 5 Ende at ya ba qamami tabin aib end waari
ne wonou wuriimbigau yurau eng goten birogonimatar ne mingoan quma-
niamor end baimatarerei.

6Ende at isi yarab Saimon Pita goten birogonimeteibawo der nob qamar:
“Barai, ye goten gor birogonimiseibanne?” 7EndeqamaraYisas nobqamar:
“Wo mai, see ye mi e oboum eng ne qanam sir me imbiginenei, qen geret
imbigiban.” 8 Ende qamara Pita qamar: “Ye goten bais me birogonimiseis,
sig ue ar.” Ende qamara Yisas nob qamar: “Ye ne goten me birogoniemin
eng ne ye nobme igorinenei.” 9 Ende qamara Pita qamar: “Ende gab eng ye
goten qas me birogoni wog, ye uben tarinob gugum birogonimiseis.” 10 Ne
Yisas qamar: “Munon gugum ya se qas git goan gugum ubet eng bo sabar
gugum me ubet igour, goten qas ende birogoni igour. End ne an qei git
goan uber igoumon ego gugum ue.” 11 (Yisas qamar eng, “An gugum uber
ue” qamar eng wonou imbigau yurau end gari qas wo munon qarau wurit
duimawaramunor end qamarei.)

12 Yisas goten ende birogonimatar bis ugab wogub wonou mi goan bo
naget wogub munai up end is bugab wurinob qamar: “An gugum ye mi see
qas eoboumengan imbigoumonqiyo?” 13Endewuri qebi qambqamar: “An
yet qenen Imbigau munon Barai” yet qamb igoumon eng uber. Ye eng gari.
14Ye aninou Imbigaumunon Barai, ego ye aninou goten biroginimotoroum.
Eng gas ende aninou bo der ger goten birogonimetet ende at bisar. 15 Ye
ansiaum eng an imbigar qamb. Eng gas ende an bo munon qei ende
wurisiarar. 16 Apand aninob quraum, wau gogor ger munon barai ger ba
nob igoriner eng wonou gigit me igorinerei. Ne gor munon barai ger wau
ger sarau eb qamb imurieminer eng wau eng isubmunon imurieminer eng
wonou baraitari me igorinerei. 17 An ye mi eng aninob quraum eng ende
ebet eng uberetoruboumon.”

18 Ende qamb bo wurinob qamar: “Ye qob eng aninob quraum eng an
gugumendemeubunanei yonoanqereiamenggari endeobouboumon. End
ne Qenu qob ete gumatemir igo eng irimanimba: “Munon ger ne nob tabin
garitmi nub igorunon eng ne duimaumiban.” 19Qob eng seme irimanimau
igo. Igoi qen geret irimanima gab an yet oabig “io”, qamb “munon eng wo
gari” ende yet qomoruboumon. 20 Segagam aninob quraum, munon ger
yonou sarau munon imurimine isiner eng wo musieriner eng ye yemusiau
gas ende gari. Ne ye yemusieriner eng Tain yiimurima derem eng musub
igo.”

13:21-30 Yudas Yisas duieminer end Yisas wonou gigit qamarei
(Matyu 26.20-25;Mak 14.17-21; Luk 22.21-23)

21 Yisas qob eng ende qamb ugab wogub boru misir igub dibes wurinob
qamar: “Segagam aninob quraum, erogori e bugab mi nub igoun end ger

ye yeduima yanambour,” qamar. 22 Ende qamara wonou imbigau yurau
eng me imbig yourt qura qamb der wurinou qigab bis ariramirei. 23 Qen
end wurinou yurau erogori end ger Yisas sig-sig mom qenunget igoar eng
Yisas bogama qani end bugab igoai. 24Ende igama Saimon Pitamagqurt qas
munon eng nob qamar: “Ne qani bugab igoan end qebi ge, yourt qura qi?”
25Endeqamaramunoneng inumor isubYisas iruges irut qebi qamar, “Barai,
ne yourt quran?” 26 Ende qamara Yisas taui qamar: “An yegab igamari,
ye mani tau ger ba yorut yaninget munon eng utine gab eng mom imbigar,
munon eng ye mom yeduimba.” Ende qamara gab igamari mani tau ger ba
yaninget Saimon Iskariot wonouwau Yudas eng uterei.

27 Yudas mani eng ende ba nia Satan Yudas misir bumaima Yisas duimb
qamb misir igorei. Igub aba Yisas nob qamar: “Ne mi ebeib qamb eng
qand eb,” ende qamarei. 28 Yisas qob eng at Yudas Iskariot nob qamar eng
munon nam qabt bugab igour eng ger me imbigau. 29Ne qei der ete misir
igumirei: “Mai Yudas Iskariot wo nomon qur qoat igo end mai ende nob
qamara nomon qur qei qerei bisub mi aib at nub etemir end mani taui ba
di qamb nob qura qiyo,” qamamir. A qei der, “mai munon mi ue eng mi
qei qerei weris qamb nob qura qi,” ende qamb qanganget igurei. 30 Qen
end itum, end Yisasmani tau Yudas uta baub nubwogub qi der Yisas duimb
qamb qorei.

13:31-35 Yisas qomon bubunwuriimbigorei
31 Yudas ende der qoa wogub Yisas der wonou wuriimbigau yurau qei

eng wurinob qamar: “Ne munangit wau wonou qiribiten eng dibeneribar
eng. Ende aba Qenu wonomi wes eng wonou wau end ebet wonomi ba
dibesieribar eng. 32Wonouwau eng ur ende ba dibesia ne urwo derwonou
wau sig-sig mom unum bererimba. Ende at qand unum aba dibeneriba.
33 Io, ininou erogori qib igoun end ete aninob qemeribam: “Ye bome aninob
igorin eng qen pibura. End ne qoan Yuda wuri nob qamam eng an bo
aninob quraum. Ye eret qoaini qi eng an bo ye me yegunanei. 34 End ne
qomon bubun ger aninob qemeribam eng: Ye anqenungar igoum gas ende
aninou ende qiqenungaiar. 35Ende qiqenungari munon ar animbag eng ete
qomorubour: “Qo, yurau eng Yisas wonou wuriimuriamorei.” ende anit
qomorubour.” ende qamarei.

13:36-38 Pita wo Yisasme imbigoum qamb qemeriner end Yisas qamarei
(Matyu 26.31-35;Mak 14.27-31; Luk 22.31-34)

36Yisas ende qamb bis ugeab Saimon Pita der qebi qamar: “Barai, ne eret
qoaiban?” Ende qamara Yisas taui qamar: “See ye eret qoaibam qi eng ne
me yenob qooinenei. Qen geret yenob qiriban.” 37 Ende qamara Pita bo
der qamar: “Barai, meimet qambme nonob qiribine quran? Ne uput qamb
umib at igoum.”

38Ende qamara Yisas bo der taui qamar: “Ne segagamye uput qambumib
at igoan? Sig ue ar, ne eng quran end ye ete nonob qemerine igu: nemunon
yanamunor qamb wurit yari ne teteri me erinerei igama qen ombur gari
endeyeyewabi, “munonengyesirue,” endeyetqambigineneng teteriqarig
eriba,” ende qamarei.

14
14:1-14 Taint iroauwerei eng Yisas

1Yisas ende qamb ne wonou imbigau yurau eng gugum wurinob qamar:
“Anmisir qebebi igubmeabar, anQenut oabig gabengyet gor oabigar. 2Tain

munaimor engmunai tumbigi irou igo. Ue ende qi eng qo aninob qamamei
qi. End ye gigit irab munai tumbigi qei musitarib qamb iribam. 3End ne ye
gigit irabmunai tumbigimusitarwogub bo igeser darab anamar irine ne an
ye igoum eng imbig ne yonob igoruboumon. 4 Ye munai ginam iribam eng
an gormaigas at irunon eng see an imbigine igoumon eng.”

5Ende qamarawonou imbigau yurau end ger unum Tomas, eng der Yisas
nob qamar: “Barai, ne eret iriner qi eng in sir ue. In bo maigas at ne
irinen werei eng imbig dioruboun?” 6 Ende qamara Yisas taui qamar: “An
diorunon werei eng ye gari. Ne qob apand eng ne igomot igamau qanam
eng gor ye gari. End ne munon ger Tain qani irib qamb eng werei eng
ye gari. 7 See ye mom yiimbig gab eng Tain gor mom imbigoumon, ye
mom yiimbigoumon end Tain gor ende imbig gab eng mom geau gas ende
oboumon.”

8 Ende qamara wonou yurau end ger unum Pilip der nob qamar: “Barai,
Tain, quran eng in musub inimbiga in mom musub qoyametoruboun.”
9 Ende qamara Yisas qamar: “Pilip, ye qenen aninob igoum end qo yiim-
bigonei quraumengbo sabarme yiimbig quranne? Munon ger ye yegab igo
eng Tain geau gas ende gari. Eng ne bo sabar meimet qamb “Tain inimbiga
gun” quran? 10 Pilip, ne yet me oabigan qiyo? Ye Taint igimine Tain wo yet
igo.” Ende qamb gugumwuri nob qamar: “Ye qob aninob qamb igoum eng
yonou misirt ue, Tain yiimbiga wonou sarau eng ye ebet igoum. 11 Tain yet
igama ye Taint igoum end yet oabigar. Ue gab eng Tain ye yenogursia sarau
qeretutnob oboum eng qas gab oabigar.

12Apand aninob quraum, ye Tain qani irinei igama munon ger yet oabig
sarau ebeiner eng ye sarau ebine aba gas ende ebeiner eng ye bais yetanami
ebeiba. 13Ende ebet ne an mi geret quguraget gab eng ye yegab-yegab qebi
qamarari annonogursieribam. Ende ebine Tain wo yet unum qiribiten eng
diban igoriba. 14Endnequraumeng, ye yegabmi geret qomorunon eng anit
ebeibam.”

14:15-31 Yisas Igomurur qau imurimb qamb qamarei
15 Ende qamb qamar: “An ye yeqenunget gab eng yonou qomon eng toat

igoarar. 16 Ende ebet igorunon eng ye anit igub Tain nob qemerine Munon
annonogursieriner eng Qenuwonou Igomurur qau qob apand animbiginer
eng anit imurima darab annonogursi qenen anamar igoriba. 17Munon ai
qent e wuri imbig gab me baunorei. An gari imbigumon end anopuri ten
igoriba.”

18Ende qamb qamar: “Ye momme an wogub quinei, ye bo anit deribam.
19Bais umi-umi ende atmunon ar gugumbome yegunorei. Ego an yet oabig
igoumon end yegouboumon. Ye igomot der bugumine an yegab yet oabig
yetoat igoumonendangor igomot igoruboumon. 20Qeneng gabyeTainnob
igorin eng an yiimbiguboumon. Yiimbig ne an yenob igorunon eng imbig
ne ye aninob igorin eng imbig ende obouboumon,” ende qamarei. 21Ne bo
qamar: “Munon ger ye qomon quraum eng toa gab eng, ‘qo, munon eng ye
mom yeqenunga’ ende qemeribam. Munon ger ye yeqenungeiner eng Tain
wo gor munon eng qenungeiba. Ende aba yonou gor munon eng qenunget
ne yonomi dibesierine yiimbigiba.” ende qamarei.

22 Ne Yudas ger, Yudas Iskariot ue, eng der Yisas nob qamar: “Barai,
nonomi maigas at init dibesi ne munon ar gugum wuriwegiban?” 23 Ende
qamara Yisas taui qamar: “Munon ger sig-sig mom yeqenunget eng yonou
qob eng mom toat igoriba. End Tain munon eng qenungeiba. Ende aba in
Tain nob ombur qenen der munon eng nob igoruboun. 24A munon ger ye

meyeqenunget engyeqobengme tooinerei. Yeqobqemerine igub igoumon
eng yonoumisirt me qamb igoum, yonou Tain yiimbiga qamb igoum end.”

25Ende qamb qamar: “Ye aninob igoum end qob eng gagar aninob qamb
igoum. 26 Ye me yegab eng munon ger annonogursi igoriner eng Igomurur
qau. Tain ye yegab-yegab Igomurur qau anit imurima deriner eng wo
mi gugum animbigiba. Ye mi see aninob qemerine nasi wogunon eng bo
anseara bomisirt igub qamb igoruboumon.”

27Ende qamb qamar: “Yonou oaumein eng anit igoriba. Yonou oaumein
engmunonai qentwurinou oaumein eng gas endeue, yonou anit isiner eng
qenen igoriba. An ende igo ne misir tumbet ne yari ende me abar. 28 End
ne qo aninob quraum eng, anwogub irin eng qitet me igorinei, bo an qani
deribam. Qoan ye yeqenunget igoumon end irine an yetmismisiruboumon.
Tain wo sig aib ye yetanamima. 29 Mi eng gagar aninob quraum eng qen
geret ende yariba, end ye gigit aninob quraum. Qen geret mi quraum eng
irimanima gab an io qomoruboumon.

30 Ye qob degen bo me aninob qemerinei. Munon ai qent wurinou
baraitari eng di igo. Wo diab ye me yebumaiminerei. 31 End ne munon ag
e gugumye Tain sigmomqenungoumeng imbigar qambEnd ne Tainwomi
gugumebqambyonobqamb igo engyemomtoat ebet irimanimbam.” Ende
qamb qamar: “Der naget mi bayar isun,” ende qamarei.

15
15:1-17 Yisas qamar, Ye wain qor qanam eng

1 Yisas wonomit qamar: “Ye wain qor qanam eng, ne wain man eng Tain
wonou. 2Wain uben eng yet gumat igo ne git iimbi igour. End ne Tain wo
wain uben qei ima gagt giner eng wain uben qei me ima gab eng uben eng
sir-sir wain qen tenori end soagir ariramba. A, uben qei musub mom ima
gab igoriner eng mugen-mugen soopur ariramine bo quburub git irou im
qamb soopumimba.” 3 Ende qamb wurinob qamar: “See ye qob e aninob
qemerine sigen misir igoumon. 4 End an ye yonob igamari ye gor aninob
igoribam. End ne an gaiar, wain uben wain qen irend me gumat dieriner
eng musub me iminerei. Eng gas ende an gor, ye musub me yet oabigunon
eng wainmusubme imbi igo gas ende igoruboumon.”

5Ende qamb bo qamar: “Wain qen eng ye, ne an wain uben eng. Your ger
yenobqenen igorinerengyegorwonob igiminewain imbi igogasende imbi
igoriba. An ye yewogunon eng an mi ger me ubunanei. 6Munon ger yonob
me igoriner eng wain ubenmusubme ima gab soagir ariramari gegeret igo
gas ende aba ne ba qiumuni big mutet gumoubour.

7An ye nob igorunon eng yonou qob eng anit igoriba. Igama an mi geret
qamb ye qebi qomorunon eng mi eng qeemben ende andaribam. 8 An
wain qur irou imbi igo gas ende obounon eng Tain wonou qiribiten eng
end guboumon. Werei end ne an yonou imbigau munon igoruboumon.
9 Tain ye yeqenunget igo gas ende ye an gor anqenungar igoum. End ne
an ye mom yegot ten ete igoarar. 10 An ye qomon quraum eng toat eng ye
tenori mom igoruboumon. Eng gas ende Tain qomon qamara ye toat wo
tenorimom igoumgas ende an gor ende ebet ye tenorimom igoruboumon.”
11 Ende qamb bo qamar: “Ye eng at aninob qamb borusi mismisiraum.
Eng gas ende an gor ende mismisir igoarar qamb quraum. 12 Eng yonou
qomonanimbigoum: Ye anqenungoroumgas ende anmunonqei endewuri
qenungaiar. 13Ete gas ende: Munon gerwonoumunon banam sig qenunget
igo eng musierib eng qand musieriba, wonomit misir me iginerei. 14 End

ne an ye qomon quraum eng toat eng an yonou munon banam ten. 15 Eng
gas ende, munon barai ger wonou wau gogor ger nob igoriner eng wonou
munon barai mi ebeiner eng gugum me imbiginerei. Eng gas ende, an bo
sabar yonou wau gogor gas ende ue. Tain qob gugum yonob qamb igo eng
ye bo imusi aninob qemerine mom imbig ugamanei. End an bo wau gogor
gas ende ue, end ye anit yonoumunon banam anit quraum.”

16 Ende qamb qamar: “An ye me ye qereimau, ue, yonou anqereiamei.
Qerei ne anit namqur irou big aritarar qambanmaribigomei. Namqur irou
biga gab wagari igoriner. Ende at an mi geret qamb ye yegab-yegab Tain
qebi qomorunon eng andariba. 17 End ne qomon aninob quraum eng: An
munon qei wuriqenungaiar.

15:18-16:4 Munon Yisas me imbig igour eng wonou yurau wuriqarau-
siorubour

18Munon ai qent qei me anbanamsiari ibag eng an bubun qamb me oau
uburab isar. Ye qo yesiamir gas ende ansiorubour. 19Munon ai qent wuri
ye me yeqenunget eng an ye yewapet at qib igamari animbag anqarau-
siorubour. Ende abari ibag engwuri yonou yurau ue. Yonou anmaribigoum
end anmunon ag e ue, end nemunon ag e anqarausiorubour. Anmunon ai
qent e qomon abari ibag anitarama obounon eng wuri anbanamsiorubour.
20 End ne qo aninob qamam eng: “Wau gogor wo wonou munon barai eng
gigit me igorinerei.” Eng gas ende, ye yetoat ariramour gas ende an gor
antoar arirambour. Ye qob quraum eng igisab ende qi eng an gor qamarari
igotorour qi. 21 An yonou yurau end ne mi eng gagar quraum eng gugum
ende ansiorubour. Wuri ye your yiimurima ag e derem engwuri sir ue end.

22Git apand, yeme darab qobwurinob qamamei ende qi engwuri qomon
boru ger ue qi. Ego see wuri qomon boru ger wabiomunor eng werei ger
ue. 23 Your ye yeqarausi igo eng yonou Tain gor qarausi igo. 24Munon ger
wurit sarau me abau, ye wurit sarau wes ar ebine yet iet ne wuri qomon
boru ebet igour. Ye sarau engme ebetemei ende qi engwuri qomon boru ue
qi. Ye sarau eng ebine yegab ye yeqarausi Tain gor qarausi igour. 25Wuri ye
qarausi igour eng wurinouwurit qomon ger gumatemir ete igo eng irimani
igo: “Yemeimi ger ebineme yeqarausiunorei, ar yeqarausi igorubour. Ende
igo eng irimani igo.”

26 Ende qamb qamar: “Ye irab Igomurur qau Tain nob igo eng imurim-
ine darab annonogursieriba. Igomurur qau wo qob apand qas animbiga
iguboumon. Wo darab ye yedibes qemeriba. 27Qamara an gor ye yedibes
qamarar. Ye set ag e darab sarau qanambig ebine an yonob igoumon eng isi
yarab see end.”

16
1 Ende qamb isi yarab bo qamar: “Ye qob e aninob quraum eng an

yet oabigumon eng at bo wogunon qamb annonogursi quraum. 2 Wuri
wurinou inoroumunaimor end is igamari antoar arirambour. Newurinou,
“in Qenu sarau uber oboun,” qamb qen eng yara gab qei aningaramari
umuboumon. 3WuriengansiorunorengwuriTainqiyoye inomburbaisme
inimbigunorei. 4Qen yara gab ende ansiarari gab ye qob e aninob quraum
endmisir igar. Qoan aninob igoum engmi eng gagar me animbig qamarau.

16:5-15 Igom urur qaumaigas ebeiner qi end Yisas qamarei
5End ne see munon yiimurima derem end bo irib qamb quraum. Ego an

ger der yet: “eret qoaiban?” ende at me ye qebi quraumon. 6Ue, an ar ye
eng at qemerine nogom qas angomotopur igo. 7End apand aninob quraum,

ye me anwogub qoain eng munon annonogursieriner eng me derinerei.
End ye anwogub irab wo imurimine anit deriba. 8Darab munon ag gugum
wurit isub qomon boru soagen ebet igour eng wuriimbigiba. Ende at ne
qomon qoregen eng imbig ne Qenu wuri qob musitariner qereiminer eng
gor imbigubour. 9 Wuri qomon boru soagen ebet igour eng wuri yet me
oabig ebet igour. 10A,werei qoregen imbigunor eng ye Tain qani irine an bo
menmanmeyegounonqen end. 11Negor qobmusitarauqomonengmunon
ai qent wurinou baraitari wo qobmusuorei igo.”

12 Ende qamb qamar: “See ye mi irou aninob qemerib misir igoum ego,
an qanganget mi git me ubunanei eng gab. 13 End ne ye irab Igomurur qau
imurimine darab qob apand eng qanam gugum animbigiba. Wo wonou
misirt mi ger me aninob qemerinerei. Ue, wo Qenu qob qamara iginer eng
qasqamara igub igamarimi endediara guboumon. 14Woyonouqobengqas
qamara iguboumon. Wo eng ebeiner end yonou unum dibent isiba. 15Mi
gugum ininou Tain nob ombur gari. End ne Igomurur qau wo yonou qob
igisab ne eng gari aninob qemeriba.”

16:16-24 Yisas wonou yurau quguraget wogub bomismisirubour
16Ne bo qamar: “Ye bo me yegounon qen eng pi burab igo eng. Isi yarab

bo qen piten ubura ne bo yegouboumon.” 17 Ende qamara wonou imbigau
yurau eng qei der qei wurinob qamamir: “Qob eng at qurar eng, “qen piten
ete me yegunanei isi yarab bo qen piten ubura bo yegouboumon” qura eng
qanammaigas?” Ne ete gor at qurar eng: “Ye Tain qani irinemeyegunanei.”
18 Qob eng, ‘qen pitente’ qob eng qanam maigas qiyo, in sir me imbigoun,”
ende at qamb isub igurei.

19 Atei wogub qebi qomorub pisiari ibag wurinob qamar: “Ye qob eng
aninob quraum eng, qen piten ubura me yegunanei, isi yarab bo qen piten
uburabo yegouboumon. Eng aninobqemerine anqanganget aninouqi qebi
qamb igoumon? 20 Apand aninob quraum, an borusi toubet eab igamari
munon qei mismisir igorubour. An mitembur igoruboumon. Isi yarab qen
ger gab bo an borusi mismisiruboumon. 21Ete gas, yamangar ger qurag igo
qoaib qambmogisqeret borusi aruab igo. Isi yarabwaumommenubwogub
bo qugurageteriner endmisir me iginerei, wau eng gab borusi mismisiriba.
22 Eng gas ende gari, see an quguraget toubet igoumon. Qen piten ubura
bo menman yegab sig-sig mom mismisiruboumon. Ende abari munon ger
bo sabar abari me toubet iyunanei, ue ar.” 23 Ende qamb qamar: “Qen eng
gab an bo ye qebi qomorub misir me igunanei. Apand aninob quraum. An
ye yegab-yegab Tain qebi qamarari wo anmeimit qebi nob qomorunon eng
andariba. 24Qoan igoumon eng isi yarab see eng an ye yegab-yegabmi geret
qebi me qamarau. Umi eng mi geret qebi qamb eng ar bauboumon. Ende
ebet ne borusi mismisiruboumon,” ende qamarei.

16:25-33 Yisas ai e wonou qiribiten eng qo bumaiamorei
25Qamb qamar: “See ye mit big aninob quraum. Qen geret qen eng yara

gab bo mi geret big me aninob qemerinei, ue. Tain wonou qob qoregen
aninob qemeribam. 26-27Qen eng gab ye bo anit igub Tain nob qemerineme
anmusinerei. Aninou qoregen ye yegab-yegab Taint qamarari mi andariba.
Wo ye yiimurima derem eng an ye yeqenunget yet oabigari animbag wo
anqenungarar endqebi qamararimi andariba. 28YeTainnob igo ag ederem
end bo ai e wogub Tain qani iribam.”

29 Ende qamara wonou imbigau yurau eng der nob qamamir: “See ne
mit big me quran, mom dibes qamara in mom musub imbigoun. 30Ne mi

gugummom imbigan, endmunon germi geret ne qebi qamaranobqemerib
qamb me qoat igoan. Ne in misirt mi ende qomorun qamb igub igoun
eng mom dibes mom ininob qamb ugea gab in nenet mom oabigoun. Ne
Qenu nob igo derenei.” 31 Ende qamarari Yisas taui qamar: “An see qas yet
oabigoumonne? 32Qenengyaribpisi igo, yara angari-gari antoar ariramari
bunumban wes-wes iua aninou ginamt igoruboumon, ye gari yewagari
yonomai igimine Tain yonob igoriba. 33 Ye qob eng at aninob quraum eng
an ye yewagar qambme quraum, erogori igorun qamb quraum. Munon ag
e anquguragsiorubour, ego an end wurit uburabme isar. Ye ai e qomon end
mom nonoguretoroum end animbig quraum.” ende qamarei.

17
17:1-26 Yisas Ur nob qemerine wonou yurauwurinonogursi qamb

1 Yisas qob eng ende qamb ugab wogub qiter asi ur nob qamar: “Tain,
ne qen maribigeseisen eng yara, ye yaba qiribiten burab ne bo ye ne
nedibesine munon ne negab qoaguruimbour. 2 Ne ye munon ag gugum
wurinou baraitari igoar qamb wurit unum ba dibesianei. End ne munon
qei yonou yurauqambyetmaribigataren eng yewurisierine qenenbebereg
igorubour. 3 Igomot igamau qanam eng ete: Munon ne niimbig apand Qenu
netqambayeYisasmunongugumwuriubersiau tari engne imurimaderem
eng yet oabig obounor eng.

4Nonou sarau gugum eb qamb yiimbigon eng ye gugum ebet ugab ne gor
nonouqomonqiribiten eng yet dibenaramunongugumgaur. 5 Io Tain, qoan
mi gugum barsien qen end ye gor qiribiten igumei. Eng gas ende see gor
ende yesi.”

6Ende qambqamar: “Nemunon yurau ag e yetmaribigon eng ye newuri-
imbigine niimbigour. Munon yurau eng nonou tetemi yet wagen end nonou
qob eng ye wurinob qemerine toat igour. 7 End ne mi gugum ye oboum
eng nonomi eng ye ebet igoum eng wuri ende niimbigour. 8 Nonou qob
yiimbigon eng ye wurinob qemerine igisab igour. Igisab ne ne yiimurima
derem eng niimbig ne nenet mom oabig igour.”

9 Ende qamb bo qamar: “Tain, ye nonob quraum eng munon gugum ag
e wurit ue. Nonou munon yurau tetemi yet maribigon eng wurit nonob
quraum. 10Munon yurau ye wurinob igoum eng nonou, ne gor ne wurinob
igoan eng yonou. Endne ye qiribiten engwuri gab yetmismisir igour.” ende
qamarei.

11Qamb qamar: “See ye bo ag e me igorinei, nenet dieribam. Ego munon
yurau e wuri ag e igorubour end wurit igub quraum. Io, Tain, ne unum end
yet mi qeiramonmusub oroar igama ne in ombur gari igoun gas ende wuri
gor gari ende igorunor. 12 Ye ag e wurinob igoum eng mom musub oroar
igiminenenetmom igurei. Yewuri igusiaunami ende ebine germeumau. A
munon yar isorei igo. Eng Qenu qob qoan gumatemir eng irimautomqamb.
13Ye nenet dieribam end qob e ag e ende qemerine igari yonoumismisiroau
wurit yabri igoar qamb.”

14 Ende qamb qamar: “Ye nonou qob eng e wurinob qemerine ne wuri
munon ag e gugumwurinob qamarari igub wuriqarausiaur. Eng yemunon
ag e ue gas ende wuri gor ai qent e ue igamari ibag wurisiaur. 15 Ye ne
qebi quraum engmunon yurau eng qandwuribaub agiomwurisi qambme
quraum. Nemusuboroar igamanemunonboruengmewurimuasereminer
qamb nonob quraum. 16 Ye munon ag e ue end ne wuri gor yet oabigour
eng wuri gor munon ag e ue. 17Nonou qob apand end ne munon yurau eng

wurisiara wuri nonou munon yurau utari igorunor. 18Qoan ne yiimurima
ag e darab wurinob igoum gas ende ye bo munon yurau e wuriimurimine
iua munon ginam-ginam oromar igorubour. 19 Wuri uput qamb ye umb
ne wuriubersieribam. Ende ebine wuri gor nonou yurau apand burubour,”
ende qamarei.

20 Ne bo qamar: “Yonou imbigau yurau end gari me nonob quraum,
munon qeiwuri qob qamarari yet oabigour end gor nonob quraum. 21Ende
nonob qemerine wuriseara yurau gari qas igoarar qamb. Io Tain, wuri
ende ebet ne in ombur gari qas igoun gas endewuri gor ende igoarar qamb.
Munon ai qent gugumoabig ne, ne ye yiimuriamon eng qanammusubmom
inimbigubour. 22Ne ye yenonogursi igoan gas ende ye gor endewurisierine
wuri in ombur gari igoun gas ende wuri gor yurau gari igoarar qamb. 23Ye
wurit igimine ne yet igoar. Ende ubune wuri ininou munon yurau tumbigi
gari igo ne, ne yiimurima derem eng qanammusubmom imbigubour. Ende
abari ne, ye yeqenunget igoan gas ende gari wuri gor wuriqenungara wuri
mom imbigubour.

24 Io Tain,munonyurauengnonouyetmaribigonei. Endwurisiara ye eret
igimine eng wuri gor end yonob qas igorunor. Ende igo ne qoan qanambig
mi gugum barsi nonou qiribiten eng yetmaribigon engwuri gaiar qamb sig
qenungoum. 25 Tain, ne munon qoregen uber. Munon ag e gugum ne me
niimbig igour. Ye gari niimbig igoumendmunon yurau yewuriimbig igoum
eng gari ne yiimurima derem eng wuri qoyam. 26 Ye neunumot qemerine-
qemerine niimbig igour. End bo imusi qamb isibam. Ende ebine wuri gor
der munon yurau qei wurinoumunon banam ue eng wuriqenungar qamb.
Ende ebine ne yonob igama ye gor wurinob igoribam.” Yisas ur nob ende
qamarei.

18
18:1-11 Yudas Yisas wonoumunon qarauwuriimbiga bamirei
(Matyu 26.47-56;Mak 14.43-50; Luk 22.47-53)

1 Yisas ur ende qebi qamb wogub ne wonou imbigau yurau eng wurinob
bo ya Kidron eng purab ne ai ger ig end igoar end isumirei. 2 Is end igamari
Yisas wonou yurau end ger, Yisas duimb qamb iuar eng, unum Yudas.
Wo qoan Yisas wonou wuriimbigau yurau end igoar end ne qenen Yisas
nob ai eng is qib igour end wo ai eng qoyam. 3 End ne wo munon yurau
wurineriamor eng, yogorau munon ne Qenut mian iset big igour wurinou
bur tuum eng ne Parisi ende. Ende oromar itum dieriba ne wuri qombuni
urut uruguni ba Yisas ai eng igama diamirei. 4 Diab Yisas siorunor eng
gugum imbig wogub ne bo baist isub-isub wuri menmant end naget gag
wuriqebi qamar: “An your gub qamb asi qib igoumon?”

5 Ende qamara wuri qamamir: “In Nasaret munon Yisas eng gub asi qib
igoun.” Qen end Yudaswurinob naget igoai. Wuri ende qamarari Yisas taui
qamar: “Eng ye eng e.” 6 Ende qamara yari ibitumt isub qurer inumutari
uburemirei.

7 Ende abari bo sabar wuriqebi qamar: “An your gub qamb asi qib
igoumon?” Ende qamara wuri bo qamamir: “Nasaret munon Yisas eng gub
qamb asi qib igoun,” qamamir. 8Qamarari wo qamar: “Eng ye qoan aninob
qurumei, ye gari e igoum. An ye mai yesiorub qamb eng yesiarar. Yesi
munon yurau qei e wurinob igoum eng wuri wagar,” ende qamarei. 9Yisas
qob eng at qamar eng qob qoan ete at qamar eng irimaniom qamb “Tain
munon yurau e yetmaribigon eng germe uminerei.” Qob eng at qamar eng
me biisitein qamb.

10Yisas ende at qamb igama Saimon Pita bui qauri ger beneri Qenutmian
iset big igour wurinou gigit eng wonou sarau betet igo eng unum Malkus
iruges ig soabur ariramorei. 11 Ende aba Yisas qand der Pita qamat qamar.
“Pita, nonoubuiqandbouputendbig. MaiyonouTainyemeyanamarqamb
yeduimau qiyo?” ende qamarei.

18:12-14 Yisasmot Anaswot isumirei
(Matyu 26.57-58;Mak 14.53-54; Luk 22.54)

12 Qamara yogorau munon baraitari eng wonou yurau eng ne Yuda
wurinou bur tuum eng ende erogori der Yisas baab simarurt touriamirei.
13 Touri wogub gigit munon ger unum Anas munai end mot isumirei. Anas
woKaiapaswonouuga. Kaiapaswo togun endQenutmian iset big igour eng
wurinou gigit igoai. 14Kaiapas wo qoan Yudamunon ete wurinob qamarei:
“Munon gugum umunor qambmunon gari qas wuri uput qambwaramune
uminer,” ende qamarei.

18:15-18 Pita wo Yisasme imbigoum qamb qamarei
(Matyu 26.69-70;Mak 14.66-68; Luk 22.55-57)

15 Yisas mot Anas munai mor isari Saimon Pita ne munon ger nob toat
isumirei. Isub ne munon ger eng wo munon baraitari eng wonou munai
eng qoyam end Yisas mot isari wo yar nob mor isorei. 16 Pita wo sir ue end
yar ag naget igoai. Igamamunon ger qoyam engmor isuor eng bo ag darab
yamangar ger tendqoat igoar engnobqamaraPitamotmor isumirei. 17Mor
isubyamangarengPitagabnobqamar: “Nemunonemotyorourengwonou
imbigau munon ger qii?” Ende qamara Pita taui qamar: “Ue, ye munon
eng wonou yurau ue,” qamar. 18 Itum end borusi wining wogub sarau eng
baab igour eng nob burtuumnobmut aib gumet qoui bugab qoariget igurei.
Igamari Pita wo gor is wurinobmut qoariget igoai.

18:19-24Munon baraitari Yisas qebiamorei
(Matyu 26.59-66;Mak 14.55-64; Luk 22.66-71)

19 Qen end mian iset big igour baraitari eng der Yisas wonou imbigau
yurauendqebiqambamunonqobwurinobqambqib igoarendqebi endeat
igoai. 20QebimaYisas taui qamar: “Ye qobwurinob qambqib igoumeng ger
yonouwabi me qamb igamau. Ye qenen inoroumunai end qob qemeribine
Yuda gugum yar qiumuni igub igamari wurinob qamb igumei. 21 End ne
ne ye meimet ye qebi quran? Munon ar qei wuri qebi qamara wuri ye qob
maigas qemerine igumir eng nonob qamarari igiban.”

22 Yisas qob ende at qamara bur tuum ger igub mataisi waramb nob
qamar: “Ne meimet qamb munon qau barai aib e qob ende at nob quran?”
23 Ende qamara Yisas nob qamar: “Ye qob soagensi munon barai e nob
qemerine gab eng bo musub yonob qamara igini. A qob ubersi qemerine
gab eng bomeimet qamb yanaman?” ende qamarei.

24Ne Anas Yisas touriamir eng ten igama bo imurima Kaiapas qani isorei.

18:25-27 Pita wo bo Yisas ye qoyam ue qamb qamarei
(Matyu 26.71-75;Mak 14.69-72; Luk 22.58-62)

25Qen end Pita wo se mut qoariget naget igoai. Igama ne bo munon qei
gabqamamir: “Negormunonenobyorourengwonou imbigaumunonqii?”
Ende qamarari Pita bo wurimurimar qamar: “Sig ue ar.”

26 Ende qamara munon aib eng wonou sarau betet igour eng, ger Yisas
booub qamb ite iroari Pita iruges ig soaburamor engwonou qanamerogori.
Eng der Pita gab qamar: “Ue, see qas ne, ne munon eng nob ite igama

negumei. 27 Ende qamara Pita bo der qamar: “Sig ue ar, eng ye ue,” ende
qamara qen end qas teteri qamar arei.

18:28-37 Yisasmot Pailat wot isumirei
(Matyu 27.1-2, 11-14;Mak 15.1-5; Luk 23.1-5)

28Ende at igamari ai uteret ubub diara ne Yisas bo mot gabman wurinou
gigitmunai end isumirei. IsubYudawurinoumi aibqambatnubetemir end
mor isub inorou songiomun qamb gitab ag igurei. 29 Igamari Pailat ag der
wurinob qamar: “An munon e qob maigas gab musitoub nob yurumanei?”
30Qamara wuri taui qamamir: “Munon eng qomon boru ger me aba eng in
meimet gabmot ne qani me yurunei.”

31 Ende qamarari Pailat qamar: “Ende gab eng aninou mot iua aninou
qomon eng toat qebi gaiar.” Qamara wuri taui qamamir: “In munon ger
waramune uminer eng sig qau,” ende qamamirei. 32 Eng etemir eng qoan
Yisas umau end qamar end wonou ende uma qob qamar eng irimaniom
qamb.

33 Qamarari Pailat bo mor ito isub Yisas qebi qamar: “Ne apand Yuda
wurinou baraitari qiyo?” 34 Ende qamara Yisas taui qamar: “Ne eng at ye
qebi quran eng mai nonou misirt quran qiyo, a munon ger yet qamarari
igonei igo quran?” 35 Ende qamara Pailat taui qamar: “Mai ye Yuda igimine
quran? Aninou Yuda yurau gari eng munon mian iset bigau baraitari eng
nob nemeimi ebetenei igama nomot ye qani yururei qi?”

36EndeqamaraYisasnobqamar: “Yonoubibis engbigmunonoroar igorin
eng ag et me igo, yonou bibis ag et igama ende qi eng yonou munon yurau
ye toat qib igour eng derwurinob yogorari Yuda yemeyabaabmot yarauqi.
Yonou bibis eng ag e ue end yanamb qamb yomot yururei.” 37Ende qamara
Pailat qebi qamar: “End ne, ne mai baraitari aib qiyo?” Yisas taui qamar:
“Engne gari quran engyebaraitari aib. Nani ye ag e yebauor endmi gari qas
ebeib qamb ag e deremei. Eng ete: ye qob apand eng gari qamb qib igoum.
Your ger qob apand igib qamb eng ye qob qoregen igisab toat igoriner.”

18:38-19:16 Pailat Yisas big waramar qamb qamarei
(Matyu 27.15-31;Mak 15.6-20; Luk 23.13-25)

38EndeqamaraPailat qebi qamar: “Qobqoregenengmeimi?” Endeqamb
bo ag iro isubYudawurinobqamar: “Munon e ye gaumengqomonboru ger
ebeterei igama uyort bigau ende ue. 39End ne aninou qomon ger ete igo: Mi
aib at niau qen eng gab ye qenen munon ger uyort igama ye ar imurimine
anit isub igo. Enggas endebo seemaimunonearende imurimineanit isiner
qiyo?” 40 Ende qamara wuri misiringet sauget qamb amir: “Munon eng ar
init wagame yarinerei. In Barabas ar init waga yariba,” ende qamb amirei.
(Barabas eng wo munon igaramb qiyo mi urim wurit ba qib igama uyort
bigumirei.)

19
1 Ende arari Pailat qamara Yisas ar ba pisirami waramb wogumirei.

2Warambwogub yogoraumunonwurinou uyor qerenob qungausi ne Yisas
tarit bugamsitet ne mingoan mian nob ger ba qumanimetetemirei. 3 Ende
at ne wot yar gag qob nob qamamir: “Io, ne Yuda wurinou oroar igamau
munon,” ende qambmataisi waramirei.

4Ende abari Pailat bo ag isub munon yurau aib eng wurinob qamar: “An
igar,munon eng ye gaumengwomindigar qob ger ue eng gab endemot ag e
derine an imbigar qamb mot ag deribam.” 5 Ende qamb mor ito isub mot
dererei. Uyor qerenob ba qungausi bugamsitemir eng ne mingoan mian

nob qumamimetetemir eng ten ag dererei. Darab Pailat wurinob qamar:
“Munon eng e”.

6 Ende qamara munon mian iset big igour gigit eng ne bur tuum gab
misiringet Pailat sauget amir: “Nam tenori big waramari umb qas weginer,
nam tenori big waramari umb qas weginer.” Ende qamb arari Pailat
wurinob qamar: “Ende gab eng aninou biua nam qen tenori big waramari
uminer. Ye wo mindigar qob ger me gab wogoum,” ende qamarei. 7Ne bo
Yuda taui qamamir: “In qomon ger ete igo: Munon ger ‘ye Qenuwau’ qamb
gab eng umbqasweginer. Ende igo endnewo ‘yeQenuwau’ qambqib igoar
end see umb qas wegiba.”

8Wuri ende at qamarari Pailat igub borusi yariamorei. 9 Yari bo mor ito
isub Yisas bo qebi qamar: “Ne munon ginam eret?” Ende qamara Yisas
qob ger taui me nob qamarau. 10 Ende aba ne Pailat bo nob qamar: “Ne ye
qob quraum eng ger taui me yonob qemerinenei ii? Ye munon qeretut nob
igoum, ar niimurimine qoaib eng ar qoaiban. A nam tenori big nanamb eng
ar ende nesieribam.”

11 Ende qamara Yisas taui qamar: “Qenu ne me nonogursia, nonou qas
ende qi eng ne ye me yebumaiman qi. End ne munon ye yeduima ye mot
nenet yorour munon eng wonou qomon boru eng ne netanamima, wo sig
boru.” 12 Ende qamara Pailat igub werei ger gab ar wugine iua qamb
ebeterei. Aba Yuda qamamir: “Ne munon eng ar waga qooiner eng ne
munon baraitari Sisar eng wonoumunon banam bome igorinenei. Munon
ger, ye Yuda oroar igoum qemeriner eng Sisar qarausi igo.”

13 Ende qamarari Pailat igub mor ito isub Yisas mot ag der is munon qob
qereimb qamb nomon qab bugab igour end is bugamorei. (Nomon qab
eng ‘bogomau nomon qab’ qamb igour. Yuda wurinou qobt, ‘Gabata’ qamb
igour.) 14Qen end worom ginam tog yarerei. Yuda wurinou mi aib at nub
qamb mi arsi igour qen eng gab Pailat Yisas ba nagasi Yuda wuri sirbig
qamar: “Aninou munon anoar igo eng e.” 15 Ende qamara wuri sauget
amir: “Waramari umb qas weginer. Nam qen tenori big waramari umb qas
weginer.” Ende qamarari Pailat wuri qebi qamara Qenut mian iset bigau
wurinou gigit eng der Pailat nob qamamir: “In munon ar ger me inoar igo,
Sisar wonou gari inoar igo.” 16 Ende qamarari Pailat Yisas wurinou ba nam
tenori big waramar qamb imurima isorei.

19:17-27 Yisas nam tenori big waramirei
(Matyu 27.32-44;Mak 15.21-32; Luk 23.26-43)

17 Imurima isa wurinou ba mori wogub nam manasi big waramir end
wonou big waramunor eng togormatari ba ginam aib eng wogub ai ger,
‘Tari qer’ qamb igour end isumirei. (Yuda wurinou qobt ‘Golgota’ qamb
igour.) 18 Ginam end isub Yisas nam tenori big waramirei. Waramb ne
munon ombur-ombur gor, ger uberegentwes end ne ger qagit wes end ende
igaramirei.

Yogorau munon ne yamangar qei Yisas big waramir nam qanamt end
nogumor igurei.

19 Ne Pailat qob ger nam ii ba ete qamb gumater Yisas tarit itoi end big
waramorei: NASARETMUNON YISAS ENG E, WO YUDAWURINOUMUNON
OROAR IGAMAU, endeqambgumaterei. 20Pailat qobengqambgumater eng
qob ombur gari endet qamb gumaterei, Yudawurinou qob, Hibru, Laten ne
Grik ende. Yisas big waramir engmunai ginam aib eng qani igoar end Yuda
munon irou qob eng wanunger qibi wogub outet ne 21Yuda wurinou mian
iset bigau gigit eng isub Pailat nob qamamir: “Ne meimet qamb munon e
Yuda wurinou oroar igamau munon qamb gumanei? Ete qamb gumau ue,

munonewonouuyes yeYudawurinouoroar igamaumunonendeqambqib
igoai. Ende qamb gumanei ende qi eng uber qi.”

22Endeqamarari Pailat qamar: “Yeqob gumaumengbo sabarmeousinei,
mom end igoriba,” ende qamarei.

23 Yogorau munon yurau Yisas ende big waramb wogub ne Yisas wonou
mingoan engqerei bubur ombur bo ombur ende bigwogub yogoraumunon
gari-gari baumirei. Ende at isi yarab Yisas wonou mingoan itoi ogumuni
igoar eng gor baumirei. Mingoan itoi eng wobon soopur me maimau, ar
saranangdegenaib. 24Endneyogoraumunonyurauengqamamir: “Wagari
ar me boobur baun, sauarau ger ebet your wotanami eng mingoan eng
bainer,” ende qamamirei. Mi eng etemir eng qob qoan igoar eng irimaniom
qamb Qob ete qamb gumatemirei:
Yonou mingoan eng qerei baubour. Isi yarab mi goan it nagau end saub ne

your wotanami eng baiba.
Ende igoar end yogoraumunon eng ende atemirei.

25 Ne Yisas wonou unor Maria eng ne Yisas wonou unor qanam Maria
eng wonou umami unum Klopas, eng ne Makdala Maria eng ende Yisas
big waramir nam qanamt end nogumor igurei. 26 Igamari Yisas asi unor
nob wonou wuriimbigau munon ger borusi qenunget igoar eng nob naget
igamari ibag qamar: “Nani, munon eng nonou wau.” 27 Ende qamb bo
munon eng nob qamar: “Eng nonou nani.” Ende qamara qen end qas
munon eng Yisas unor mot wonou munai mor end irab musub qoat nob
igoai.

19:28-30 Yisas umorei
(Matyu 27.45-56;Mak 15.33-41; Luk 23.44-49)

28Qen end Yisas sarau mom ubura gab ne qob qoan igoar eng irimaniom
qamb qamar: “Yat oboum.” 29 Ende qamara ya garan ger ya uyerieri boru
ger ten igoar eng ba yarwain ya nob sori waari wogub ni qamb gotau ger ba
yoosiutemirei. 30Endeutarinubwogubqamar: “Nemigugummomubura.”
Ende qambwogub quman gerer wogub umorei.

19:31-37 Yogoraumunon ger Yisas gumaterei
31 Ende aba wogub Yuda wurinou inorou qen aib gab mi at nub igour

eng pi eng gab ne munon mumun nam erer igoriner eng boru. Eng
gab qand wuritumunimb qamb isub Pailat nob qamarari io qamara isub
munon nam erer big igaramir eng gotenwuri omboroumimari umari bisub
wuritumunimb qamb 32Ne yogorau munon isub munon ombur Yisas nob
namt big igaramir eng qer wuri omboroumiamirei. 33 Ende at wogub isub
Yisas qer omboaun qamb gamir eng wo qo umorei igama gab goten me
omboaiau. 34 Yogorau munon ger qauri ba dagar qeret end gumatomaima
iiyer di dererei. 35 Munon ger mi apand eng ebeter eng dibes qemeriner
eng apand qemeriba. Qamara in eng igub wot oabigun. Ye mi eng apand
ebeter eng gab an oabigar qamb aninob quraum. Ye eng qamb gumaum
eng qetopur me quraum. 36 Ende ebetemir eng qob qoan ete igoar eng
irimaniamorei: ‘Woqer ger baisme omboaunorei,’ ende igoai. 37Qob ger bo
ete qamb gumatemirei igoai: ‘Wuri munon eng gumatemir eng bo gubour.’
qob ende qoan gumatemir igoar eng gor irimaniamorei.

19:38-42 Yisas tumuniamirei
(Matyu 27.57-61;Mak 15.42-47; Luk 23.50-56)

38Ende at wogub munon ger unum Yosep, wo Arimatea munon. Wo isub
Pailat nob qemerine io qamara Yisas bisub tumunimb qamb isorei. Yosep
wo Yisas wonou qob qamara igetet oabig igoar eng. End ne Yuda wurit

yari wonomi me dibesierin qamb waber at qib igoai. Wo isub Pailat nob
qamara io qamara isub Yisas mumun ba isib at igoai. 39 Igama munon ger
itum wobon Yisast dier eng, unum Nikodemus. Wo gor dierib qamb nam
ombur-ombur qesi ba soriamir eng sig borusi qugurau, ne qogom sig uter
qer nob, eng ba diarei. 40Diab ombur Yisasmumun ba ag big nemaurem ya
qogom nob eng wot igi mingoant waat wogub Yuda wurinou munon wuri
tumunimb at igour gas ende at wogub ba isumirei.

41Yisas bigwaramir qani end purianiman ger igoai. Igama tumun ereteri
ger man end igoai, munon wuri me tumuni igamau. 42 Qen end Yuda
wurinou inorou qen aib end gitab igorunor eng barim ende. End ne wuri
mi arsiau qen eng gab ne munon ombur eng imiemet Yisas mumun bisub
tumun end tumuniamirei.

20
20:1-10 Yisas bo igomot der bugamorei
(Matyu 28.1-10;Mak 16.1-8; Luk 24.1-12)
Yisas bo igomot der bugamorei.

1 Sande end ai se purab deara ne Makdala Maria eng munon teteret isub
Yisas tumuni nomon aib ger tumun qabar qipiotemir eng ba aisiamirei
igama garei. 2 Ende gab bo igeser isub Yisas wonou wuriimbigau yurau
eng, Saimon Pita ne ger Yisas wonou qenunget igoar eng wurinob qamar:
“Ininoumunonbarai aibengbo ineribaqurei igamamegabwogubyoroum,
eret wes biua bigurei qiyo?”

3Ende qamara Pitamunon ger eng nob omburwuri bo gub qamb tumunt
iramirei. 4-5 Ombur uyab-uyab iramir ego munon ger eng Pita wotanami
wogub wo gigit irab tumun qabar end gerer darab irebig asi gar eng Yisas
git goan igamame geau. Wonoumingoan waat tumuniamir eng gari igama
garei. Gar engwo git erobon isubme geau. 6-7Ne bo Pita qanam irab tumun
erobon isub garei. Isub gar eng mingoan ar qei git goan ouriamir eng soro
ar et igama garei. A mingoan ger Yisas tarit waat tumuniamir eng gar eng
wonou wes opur et boat musub bigumirei igama garei. 8Ne bo munon ger
gigit dier eng bo tumun erobon isub gab oabigorei. 9 Qen end ombur gab
qob qoan gumatemir eng ‘Yisas wo bo igomot der bugemba’ ende igoar eng
omburme imbigau. 10Ende at wogub ombur ginamt isumirei.

20:11-18 YisasMakdala yamangarMaria wot dibentarei
(Matyu 28.9-10;Mak 16.9-11)

11Ne bo Maria diab tumun gabut et naget eab igo ne mag ya ten bo gerer
der irebig asiamorei. 12Asi gar eng Qenuwonou enger omburmingoan oan
nob qumaniamirei igo der Yisas bigumir uput end ger tarit itet ne ger gotent
umot bugab igurei. 13Ende ibegea ne ombur nob qamamir: “Meimet qamb
eab qib igoan?” Ende qamarariMaria qamar: “Yonoumunon baraimumun
engbiruet ba iuaeret bigurei qi engmegabeabqib igoum.” 14Endewurinob
qamb wogub igeser asi Yisas naget igama garei. Gab eng munon ger qamb
wagerei.

15 Ne Yisas der Maria qebi qamar: “Ne yourt asi eab qib igoan?” Ende
qamara Maria womunonman eng wonou ur eng qib igo qamb nob qamar:
“Io, barai, yonou munon barai eng ne wabi big igo gab eng yiimbiga baab
gibam.” 16 Ende qamara Yisas Maria unumot qas nob qamar: “Maria,”
qamaraMaria igeser Yisas imbig nob qamar: “Rabonai” (Yudawurinou qob
eng qanam eng ‘Imbigau munon.’) ende qamb is beeiba Yisas taisi qamar:
17 “Ne me yar yebe, ye tain qani me iroau. End ne ne isub yonou munon

banam eng ne yegan end wurinob qamara igunor. Ye yonou Tain, an gor
Tain, ne gor yonou Qenu an gor Qenu eng wowan iribam.”

18Ende qamara Makdala Maria eng isub Yisas wonou imbigau yurau eng
wurinob Yisas gar eng ne qob nob qamar eng gugumwurinob qamarei.

20:19-23 Yisas wonou yurauwurit dibentarei
(Matyu 28.16-20;Mak 16.14-18; Luk 24.36-49)

19 Sande end worom isa wogub wonou imbigau yurau eng Yuda munon
wurit yari ne erogori munai garit isub mondir ubet taisi wogub igamari
Yisas diab wobon et naget igama geari wurinob qamar: “Io, oau mein
big igoarar.” 20 Ende qamb ubent waramir sirigum eng ne dagar qeret
gumatemir sirigum eng gugum wurisiribiga gamirei. Gab ininou munon
barai gaun qamb borusi mismisiramirei. 21 Ende abari Yisas bo der wuri-
nob qamar: “Oau mein burab igamari Tain yiimuriamor gas ende ye an
animurimoum.” 22 Ende qamb qebman wurit arir qamar: “Igomurur qau
anit isa. 23 End ne an munon qei qomon boru abari end me misir igunon
engmomuburiba. A qomon boru abari ibagmewurimusiorunon engmom
ende igoriba,” ende qamarei.

20:24-29 Yisas Tomaswot dibentarei
24Qen end imbigau yurau mondir ubet taisi igamari Yisas wurit dier eng

munon gari qasmewurinob igamau eng Tomas, unumger Didimas. 25Yisas
ende geari qoa wogub ne Tomas deara nob qamamir: “In munon barai
gunei.” Qamarari Tomas wurinob qamar: “Yonou magqurt ain qer ubent
big waramir eng ne qauri dagar qeret gumatemir sirigum eng gagar gab ne
apand qemeribam, ar eng ue,” ende qamarei.

26Ne bo Sande ger ende der Tomas ne yurau qei eng erogori bo mondir
ubet taisiwogubmor igurei. Igamari Yisaswobunobun et diab naget qamar.
Oau meinburab igoarar.” 27 Ende qamb ne Tomas wonou sir nob qamar:
“Tomas, see qas der naget yonou uben e gab ne dagar qeret et uben big ge.
Gab ne yet oabig wog.” 28Ende qamara Tomas qamar: “YonouMunon Barai
ne gor yonou Qenu.”

29 Ende qamara Yisas nob qamar: “Apand quran ego ye yegab apand
quran. A munon qei yonou qob toau qas igub yet oabig mismisiraur eng ne
ye yegabmismisiran eng netanamimour,” ende qamarei.

20:30,31 Yon buk e gumater qanam eng
30Yisas qomonqiribitenwes-wes irou ebetwonou imbigauyurauwuriim-

bigor eng ye gugum buk et me gumaum. 31Qob qei gumaum eng wanunger
ne Yisas womunon inubersiau tari endwot oabigor. WoQenuwau ten. Wot
oabigunon eng wo gab-gab ne Qenu anseara qenen bebereg igoruboumon.

21
21:1-14 Imbigaumunon 7-ende ya tai gabut igo Yisas gamirei

1-2Qen geret Yisas wonou imbigau yurau eng is ya tai Taiberius qani end
igamari bo wurit dibentarei. Wuri igamari dibentar eng ete: Saimon Pita
ne Tomas unum ger Didimas. Ne Nataniel wo ai Galili ginam Kana eng ne
Sebedi wonouwau ombur eng ne Yisas wonouwuriimbigaumunon ombur
ger, ende erogori igurei. 3 Igoi wogub Saimon Pita der yurau qei wurinob
qamar: “Wa, ye yagwait dob bir arir qib igorib qamb iribam.” Qamara qei
qamamir: “In nob iruboun,” qamb erogori tabin geret isub iramirei. Irab
itum end dob ariramir eng wai ger yar erobonme isau.

4Ende at qib igamari woromweib deara ya gabut end asi gamir eng Yisas
naget igama gamirei. Gab Yisas wonou imbigau yurau eng Yisas wo sir me
imbigau. 5 Ende geari wurinob qamar: “Wau, an mi ger baiumanei, qiyo?”
Ende qamara wuri qamamir: “In mi ger me baioun.” 6 Ende qamarari bo
wurinob qamar: “Ende gab eng irab dob uberegent wes end bo arir yagwai
qei bauboumon.” Ende qamara bo uberegent wes end ariramari yagwai
irou yar erobon isorei. Isa maigas me ubumot dearau.

7 Ende gab Yisas wonou imbigau yurau end munon ger Yisas wonou sig
qenunget igo eng der Pita nob qamar: “Munon engMunon Barai gari wen.”
Ende qamara Saimon Pita imbig ne wonou mingoan it sarau beeib qamb
neri bigor eng bo naget ne yag qumo orubor isorei. 8 Isa yurau qei yagwai
ubumimari tabint deara baab ten ya gabut yaremirei, ya gab sig pa ue end.

9 Ende yarab tabin wogub ag darab gamir eng mut ger gumet yag wai
isetemir eng ne mani parau nob mutet end igama gamirei. 10 Ne Yisas
wurinob qamar: “Yagwai se baioumon eng qei ba yarari.” 11 Ende qamara
Saimon Pita tabinmor ito isub yagwai dob ten ubumimari ag qumo dererei.
Dara yagwai aib-aib erobon isuor engwanungeramir eng 153-ende. Yagwai
irou erobon isuor eng dob bais ger me purau.

12 Ne Yisas wurinob qamar: “Yarab mi niar.” Ende qamara wonou
wuriimbigau eng der qebi qomorub misir me igau, gugum Yisas imbig
wugumirei. 13Wuri isarimani paraumutet igoar eng bawurisab ne yagwai
eng gor wuriserei.

14Yisas umb der bugab qib wonou imbigau yurau wurit dibentar eng see
qen ombur gari ende wurit dibentar eng.

21:15-19 Yisas Pita sarau imbig qamarei
15Mani endewurisa niariwogub der SaimonPita nob qamar: “Ne Saimon

Pita, ne Yon wonou waumai munon qei e ye yeqenungour eng wuritanami
mom yeqenungan qiyo?” Ende qamara Saimon Pita qamar: “Io Barai, ye
nonou munon banam eng nonou mom yiimbigan eng.” Ne Yisas bo nob
qamar: “Ende gab eng yonouwai sipsip yeim eng gagarmusub oroar igoar.”

16Ende qambne bo qen omburt qebi qamar: “Saimonne Yonwonouwau,
nemomye qenungan qiyo?” Ende qamarawo qamar: “Io, ye nonoumunon
banam eng ne mom yiimbigan eng,” ende qamara Yisas bo sabar qamar:
“Yonouwai sipsip engmusub oroar igoar,” qamar.

17Nebosabarqenomburgarit qamar: “SaimonYonwonouwau, neyonou
munon banam qiyo?” Ende qamara Yisas Pita qen ombur garit eng qebi
qamaraoauquguraget igoiwogubnobqamar: “IoBarai, nemi gugum imbig
igoan. Ne ye gor mom yiimbigan eng, ye nonou munon banam.” Ende
qamara Yisas nob qamar: “Yonouwai sipsip yurau engmusub oroar igoar.

18 Ye apand nonob quraum, see ne moit end nonou numungoan big tuen
nonou qumani ne ginam eret qoaib eng ar iua igoan. A isi yarab qen geret
ne isigi burab ne uben bemeni igama munon qei numungoan begetet tuen
qumanimetet ne nebaub ginam ne me isib ierinen end nomot isubour.”
19 Yisas qob eng Pita nob qamar eng qen geret Pita werei maigas at umb
ne Qenu unum ba dibesieriner end nob qamarei. Ende nob qamb wogub
qamar: “Ye qob nenob quraum eng toat ende ebet qib igoar,” ende qamarei.

21:20-25 Imbigaumunon ger Yisas sig qenunget igoar engwonou qob
20 Qamara Pita igeser mogirt asi gar eng Yisas wonou munon qenunget

igoar eng igama garei. Munon eng qoan erogori mani bugab nub igo der
Yisas ete qebi qamar eng: “Barai, your ne duima nanambour?” 21 Qamar
eng naget igama Pita igeser gab Yisas nob qamar: “Barai, munon e mai?”

22Qamara Yisas taui qamar: “Mai, munon eng igama ne ye bo darab gibam
ende qemerin eng mai ne mi nob end? Ne ar ye toat qib igoar.” 23 Ende
qamara qob toau wonou imbigau yurau qei eng igub, “mai munon eng me
uminerei,” endemisir igumirei. Endemisir igumir ego Yisas qob eng qamar
eng munon eng me uminerei qamb me qamarau. Ue, wo qamar eng ete:
“Munon e igama ye bo der gibam qemerin eng mai ne mi nob end gab
quran?” ende qamarei.

24 Yisas wonou imbigau munon wot ende qamar eng ye gari. Ye see qob
eng gagar qamb gumaum eng apand ar.

25Yisas qomonqiyo sarau gugumebeter endqob suabwes-wes gumaunor
eng inmunon ai qent e ininou buk gugum uburiba, qob ar ui igoriba.

APOSEL
wurinou sarau

1:1-8 Yisas Igomurur imurieminer end qamarei
1 Io Tiopilus, qob gigit gumat nenob qamameng bo sabar nonob qemerine

ig. Qen end qob gumat nonob qamamengmi gugumYisas ago ete ebetri qib
igama ur Qenumot qite irer eng nonob qamamei. 2End newo qiteme iroau
igama ne Qenu wonou Igomurur qau eng wonou imbiga ne wonou munon
yurauwuriimbig qib igoar engwuriba sarau obounor engwuriimbigor eng.
3 Ne Yisas wo waramari uma tumuniamirei igama bo der bugab qen 40-
ende bo ago e qib igoai. Qen end qenen wonou wuriimbigau munon yurau
eng wuri eret igamari eng qenen wurit dibent igoai. Eng wonou imbigau
yurau eng Yisas mom umorei qomorunor qamb wurit dibent igo ne, Qenu
qomon qamb wo munon oroar igo eng gagar wuriimbig igoai. 4-5 Ne qen
geretYisaswonouyuraunobqiumuniminub igonewoderwurinobqamar:
“An Yerusalem qand wogub ai taut me iuar, an et igo qoan yonou Tain
Igomurur qau imurima der annonogursieriner qamb qamar eng, wo der
annonogursia ne Yerusalem wogub iuar. Eng Qenu Igomurur qau imurima
deriner end gigit aninobqamamend se bo ete aninobqemerin: QoanYon ya
asint munon obotar wurimaragansiarei. A Ye Igomurur qau ten anobotar
anmaragansierin qen engu pi bura,” ende qamarei.

6 Ne qen geret Yisas wonou wuriimbigau munon yurau eng nob bo ai
qaur nam Olib mon aib igo end iramirei. End irab qiumuni igo Yisas qebi
qamamir: “Barai, qoan Isrel wuri munon tarinob King eng oroar igama
yurau aib qeretutnob igour eng gas ende see bo ne inoar igama uber igorun
qiyo?” 7Endeqebiqamararinewoboder tauiqamar: “Miengmaiaansarau
ger nob ende gab ig qamb igoumon? Tainwonomi qen ger gabmi eng ebeib
qamb eng ar ebeiba. 8End ne an ar qoat igamari wonou Igomurur qau eng
imurima der anit isub annonogursieriba. Ende aba ne an der isub yedibesi
qambayonousaraubaumengmunonginamYerusalemaYudia, Samariane
munon ginam gugum isub yet qob suari igubour,” ende wurinob qamarei.

1:9-11 Yisas bo Qenu ginamt irarei
9Yisas qob eng endewurinob qambbis ugab neQenumot iroa qiter geari-

geari ir igoai. Ir iri-iwaber erobon isamegabwogomirei. 10-11QenendYisas
waber erobon isa me gab ebetemir e munon ombur-ombur mingoan oan
qenengi nob qumaniamirei igo diab wurinob naget igo ne qamamir: “An
Galili munon, an meimet qamb Yisas erer qite iroa gub qamb asi igoumon?
Qenuwonoumot ira. Qen geret eng iroa gaumon gas ende bo igeser deriba.”

1:12-26 Yudas uput qambmunon germaribigumirei
12 Ende wurinob qamarari wogub Yisas wonou wuriimbigau munon eng

ai qaur eng wogub ginam aib Yerusalem qumo isumirei. Sig pa ue, pi.
13Nemunon yurau eng ginam aib Yerusalem qumo isub isi wurinoumunai
igoi wogub iramir end isub iri munai tumbigi erer qitend ir igurei. Ne
munon yurau eng Yisas nob qib igour engwuri unum eng Pita, Yon ne Yems
Andru nob ne Pilip Tomas nob ne Bartolomyu Matyu nob, ne Yems ger ur
unumAlpius, ne Saimon germunon yurau qei wurinob Rom gabman sarau
eng wagar qamb ebet igoar eng ne Yudas ger ur unum Yems. 14 Munon
yurau engu ne yamangar qei, ne Yisas wonou unor Maria ne Yisas wonou
umuragrari eng gagar gugum qiumuni igo ne Qenut qenen igub igurei.

15Ne munon yurau eng Yisas toat igour eng wuri gugum 120-ende. Qen
geret qiumuni Qenut qebi qomorub at igurei. Ende qiumuni igo ne Pita wo
wubunobun end der naget wurinob qamar: 16 “Io, ye qob ger munon Yudas
Iskariotwo tapmaigas gabYisasmirimausimot nob isinemunonqaraumot
isubuyort bigarqambebeter eng. 17 In gun, qoanYisaswo in erogori inamar
qomon inimbig qib igoai.

18 Isi yarab qen geret wo misir boru igub ne Yisas ende ba sumungasi
wogub ne wo nomon qur bis ai ger taui baurei. Baub wogub ne ai end bo
yarsi qur omboipima iriam gugum ag dererei. 19 Ende ebet uma qamarari
igub Yerusalem munon der ai eng unum qamamir eng Akeldama, qanam
eng ete: “Qeru ai end isorei,” ende qamb igour.

20 Pita ende qamb ne qamar: ‘Qoan Qenu wonou Igomurur qau ininou
tonoan king Debit nob qamara ne gumater eng qob tau ger Yudas wo eng
ebeiner end igoai. Eng igoar end ne wonou qob eng toat ende irimanima.
Ne Debit wo uru qei gumaterei. Uru eng ger ete qamb wab igour: Munon
eng wonou ai engmunon ger endme igorinerei. Ar seger ai igoriba. Ne uru
ger gumater eng tau ger ete wab igour: Munon eng sarau qoan ebet igoar
eng bomunon ger uput qambmaribigune ebeiner.’

21 Ne see qas munon ger maribigune ininou munon barai Yisas der
bugamor eng qob eng dibesi qamb ininob sarau baab qib igoriner. 22 Ininou
yurau et gari; qen qoan Yon ya Yordan end munon obotarer qen end igoun
eng ne isi yarab ne Yisas nob qib igoun eng isi yarab ne qen see Qenu Yisas
mot erer irar eng.”

23 Pita ende qamb waga ne munon ombur-ombur wurimaribigumirei.
Munon ger maribigumir eng unum Yosep Barsabas qamb igour eng, ne
wonou unum ger qamb igour eng Yastus. Ne munon ger maribigumir eng
unumMatias. 24-25Eng endewurimaribig wogub Qenu qebi ete qamamirei:
“Ininou munon aib, ne munon gugummisir ne oau imbig igoan end ne see
munon ombur e wurimaribigour e your eng nonou qob qamarau munon
igoriner qamb eng inimbig. Inimbiga ne Yudas qomon boru at qibi wogub
sarauwogubumbwonou aiwotmaribigour end isuor enguput qambwobo
eng ebeiner.” 26Ende nob qambwogub nemunon omburwurimaribigumir
eng unum nomon omburt gumatemirei. Nomon eng qogumt big ba songesi
wogubbis ariramariMatias unumnob eng ag dererei. Ag deraMatias unum
gabwo sarau baab igoriner qambmaribigumirei.

2
2:1-13 Igomurur dererei

1YisaswonouurQenumot iroawogubne qenbais gurumnami ende uma
ne Yisas wonou wuriimbig qib igoar eng munai garit qiumuni igurei. Qen
eng Yuda wurinou qiumunimau qen aib. Qen eng “Pentikos” qamb igour.
(Pentikos qanam eng ete: qen aib Pasova uma wogub bo qen 50-ende uma
ne qen aib eng Pentikos qamb igour.) 2Ende qiumuni igo igumir engmi toau
ger moon urundu aib di toaima gas ende tat erer qitet igumirei. Ende igub
ebetemir e toau eng isi der munai mor igour eng yab di qorei. 3Ne mi eng
mut qarub derau gas ende ebeterei. Mut qarub qei gamir eng munon qebis
gas endewes-wespurab isYisasnobqib igouryurauengwurit isubriamorei.
4 Qen end Qenu wonou Igomurur qau eng wurit isub wurinonogursia der
qobwes-wes qamb igurei. Qob engqoanme igub igamau. Qen endqasQenu
Igomurur qau wuriimbiga qamamirei.

5 Qen end Yuda munon wurinou qob wes-wes qamb igour eng diab
ginamaib Yerusalem end qiumuni qen aib engmaribigub qamb ebet igurei.

6Ende qiumuni igamari ne mi toau aib ende igub isub gab qiet uburemirei.
Qietemir eng Yisas wonou yurau wurinob qib igoar eng wurinou qob gari-
gari end qamarari igub ebetemirei. 7-9 Ende ebet ne qamamir: “Munon e
Galili munon sisinam, ego maigas in qob gari-garit Qenu wonou mi wes
uberar ebetri igoar eng qamarari igoun? Wa, in munon yurau irou, mai, in
qei PartiamunonneqeiMidianeqei ElamneqeiMesopotemiaqei Yudia qei
Kapadosia, ne qei Pontus, qei Esia. 10-11Ne qei Prigia qei Pampilia a qei Isip
munon, a qei Libia munon wurinou ginam aib Sairini qani-qani igour eng
ne in qei Yuda munon Rom end igour eng ne qei Rom munon igo ne Yuda
wurinou qomon taut igour eng nob Yerusalem end yaremirei.Ne qei tomon
ya nipat ai qaur Krit end yaremirei. Ne qei Arebiamunon. Inmunon ginam
wes-wes end der qamararimusub igoun.” 12Ende qambwogub qi nogumer
igub igurei. Igoi wogub qei qamamir: “Wa, mi qanam eng maigas ende e?”
13NeqeiderYisaswonou imbigauyurauendwuritqinanqobqamamir: “Ue,
ar ya uter nub qanganget qabri igour.”

2:14-41 Pita qob suab qamarei
14Ende wurit qamarari ne Pita der naget qugiab wurinob qamar: “Yonou

yurau erogori eng ne anmunon ginam taut isari erogori Yerusalem e igo ne
mi e gabqangangetmisir qebebi igoumonengqanamdibesi qemerine igar.”
15Ende qambne qamar: “An qei in ya uter nub qangangetorour qambmisir
igoumon eng, ende ue. Se worom mom gagamarar e ya niau qen ue. 16Mi
eng gaumon eng qoan Qenu wonou munon ger Yoel nob qamara gumater
eng irimanima see gaumon eng.” 17 Eng ete nob qamarei:
Qen sindomund pi bura ne yonou Igomurur qau imurimine der munon

gugum wurit isiba. Wurit isa ne wau moi der inigau gas ende ebet
gubour. Nemunon baraitari eng gor ende sig.

18Ne yonou sarau munon yamangar eng gugum qebenau qau wurit isiba.
Isa ne yonou qob uber qanam dibesi qomorubour.

19-20Ende abari ne ye qomon wes eng tatet qitend ebeibam eng ete, worom
magwaber ne ai ituramba ne inaunmag qeru gas ende buriba. Ne ag
end qeru qambmut aib ooiba. Ne iap aib di worommag umimba. Mi
eng gagar ende mirorub gab igamari ne qen sindomund end aninou
munon aib eng yonou qer gagam eng ansirbigiba.

21 Qen end your yet oabig igo eng ye mot diab musine me uminerei, mom
qenen bebereg igoriba.

Qob tau eng qoan Qenu wonou qob gigit qamarau munon eng Yoel nob
qamara ende gumaterei.

22 Pita ende wurinob qamb ne bo imusi qamar: “An Isrel munon, ye qob
ger qemerine musub igar. Nasaret munon Yisas eng Qenu imurima dara ne
wonou nonogursia sarau gagamwes ebet, toar munonwurimusub ebet qib
igoar eng. Wo sarau eng aba an gab igoumon eng.” 23 Ende qamb qamar:
“Qoan Qenu wonou Yisas anit imurimb qamb misir igorei. Eng imurima
dara ne an bo munon qarau wurit imurimari isa nam qent big waramari
umor eng. 24 Eng waramari uma tumuniamir eng Qenu bo menima der
bugamor eng. Der bugab newo git goan uter wab qiyomi qei-qei borumisir
igub qib igoar eng gugum tumunt end wagerei, Yisas wonou wesi ar. 25Eng
king Debit Yisas mi eng gagar wot dieriner eng qoan qamb ugarei. Ete
qamarei:
Ye gaum e Munon Aib qenen yoat igo ne ye tenori mom igo eng gab ye me

yariminei.
26Ye nanabart uru wab uberet nemi uber dieriba eng gab qoat igoribam.

27 Ende at igimine ne ne qorasi ginam end ye me yenausierinenei, ne gor
nonou saraumunon uber eng waga tumunt endme bierinerei.

28 Igomder bugab qenen bebereg igamau tap eng yiimbigonei, ne gor qenen
yenob igama yemismisir igoribam.

29 Pita qob eng ende qamb ugab wogub bo qamar: “Ininou tonoan king
Debit qob eng qamar eng ye bo musub qemerine igar. Eng wo qamar eng
wonomit me qamarau, wo qoan uma wogub tumunimari biet isuor tumun
qas qoat igoun e. 30Debit wo git Qenu wonou qobmunon igoar end ete nob
qamar: “Nonou wau misinam der isunor tumbigi end munon ger ne king
gas ende darimba.” Ende qamar end qamarei. 31Pita ende qamb ne qamar:
“Debit wo Qenu mi qen ger ebeiner eng wo qoyam imbi-imbi end ne Qenu
wo munon ger init imurima der bo inamar iriner qamb qamar eng wo der
umb bo igom der bugemba. End ne wo qamar eng: Qenu waga mom umb
me bierinerei. 32 Munon eng wot qamar eng Yisas der uma wogub Qenu
bo menima der bogoma in gaminei, end in qob suab qib igoun e. 33 Wo
der bogoma newonou bomot irer eng seeMunon Aib uberegent bugab igo.
Ne Ur wonou qebenau qau utib qamb qoan qamar eng see mi eng gagar in
ubune gaumon eng, Yisaswo init imurimadara. 34-35Endne in gunDebitwo
qob eng at qamar eng wo git erer qite irab gab wogub der me qamarau. Wo
ar ende qamar:
Qenu yonou Munon Aib eng nob ete qamar: Ne diab ye yenob igoar. Ne

ye nob igama ye ebine ne nonou munon qarau eng ne orotanami
igoriban.

36Debit eng qamar end an Isrel munon mom imbigar: munon Yisas eng
qoan an io qamarari munon qarau ba nam qent erer big waramir eng.
Waramir ego Qenu wonou bo aba wogub munon aib igo, munon eng Qenu
init ininob igoar qambmaribigorei.

37Pita ende qamara wogubmunon eng igub borusi oau quguragetemirei.
Ne qei der Pita ne Yisas wonou yurau qei wurinob qamamir: “Ende gab
eng in maigas obouboun?” 38 Ende qamarari ne Pita bo der qamar: “An
gugum qomon boru-boru eng mogirt wab wagar. Wagari ne in Yisas uput
qamb igoun end ne ya obotar anmaragansiune neQenu an qomon boru eng
anit wab ariramba. Ende ebet ne wonou Igomurur qau eng imurima anit
isub annonogursieriba. 39 Eng wo qoan qebenau qau eng anit imurimine
annonogursieriner qamb qamar eng aninou wau misinam der isunor end
gor. Ne gor munon yamangar ai gugum ininou Qenu Aib eng wurit ara
wot oabigunor eng gorwonou Igomururqauengwurit imurimineworomar
igoar qamb qamar eng irimanimba,” ende qamarei.

40 Pita qob qebebi ende wurinob qamb wogub ne bo qugiab wurinob
qamar: “An ye qob quraum eng an igub wogub qomon boru eng imusi at
igorunon engmunon qei qomon at igour eng nob garisi boruburuboumon,”
ende qamarei. 41Pita munon yurau aib eng ende wurinob qamb igama igoi
munon 3,000-ende Yisast oabigari wogub wurimaragansi ya obotaremirei.
Ende abari ne Yisas wonou yurau gigit igour eng nob soriamirei.

2:42-47 Oabig qi banamsi igurei
42 Ende ebet wogub Yisas wonou wuriimbigau munon yurau eng qob

wuriimbigari igub qamb wuri qenungar ne qenen erogori bugab mi nub
mismisir, ne erogori Qenut simot ab ende ebet qib igurei. 43 Ne Yisas
wonou wuriimbig igoa yurau eng Qenu wurisia qomon wes-wes abari mi
git dibenara gab qesi igara igurei. 44Munon yurau engwuri ende gab apand
momYisast oabig nemisir gari bigwurinomi gari-gari engwurinomi tetemi
me qamarau, ininomi erogori gari ende qamb igurei. 45 Ende at ne qei der

ai qiyo mi wurinou gari-gari eng munon qei wurisab nomon qur taui ba ne
nomon qur end bo mani taui ba munon mi ue eng wurisab ende at igurei.
46EndeatqengugumYerusalemmunai aibTempelqamb igourendqiumuni
Qenut simotabendeat igurei. NemunonyamangarYisast oabig igouryurau
eng taupurabmunai germorend isub, taupurabmunai gerend isuberogori
mi nub a mi qob eng ebet borusi mom mismisir ne Yisas qen aibt qomon
ebetri igoar eng toat ebet ende at igurei. 47Munon yurau eng Qenut igub
erogorimismisir ende at qib igamari Yerusalemmunonqeneneng ibagamir
eng sig uber gab abari neQenuwuri oaumenimawuri gor diabYisaswonou
yurau eng imusiamirei.

3
3:1-10Munon ger goten gurumtar eng uberetarei

1 Qen geret ai gab-gab Pita Yon nob Qenu wonou munai aib Tempel eng
mor isub bo wot qomorub qamb isumirei. 2Munai end tend aib ger igoai
unum eng ‘Sig maieng’ ende qamb igurei. Tend aib eng gabut end munon
ger set unorbaia gotengurumtar eng tenende igoai. Qibqiyo saraugerbaab
ende me at igamau. Qenen mor eng yarub qamb baub qas bear tend gabut
end bugamsiari munonmor isub qamb yarari nomon qur yesari mi taui ba
ninqambubenwurit big endeat igoai. 3Ende igamanePitaYonnobmoreng
isub qamb isumirei. Wuri tend eng isub qamb ebetemir e munon eng ibag
nomon qur yeisar qamb uben bigorei. 4 Uben biga ombur ende gab naget
igurei. Naget igo ne Pita der nob qamar: “In nan inimbeg.” 5Ende qamarari
ne wo nomon qur yeisub quraur qamb mi big-big ibagarei. 6 Ende ibegea
ne Pita der nob qamar: “Borumesis, ye nomon qur ger igama me netinei.
Eng gab ne ye ete nonob qemeribam, Nasaretmunon Yisas Krais wo in uput
igoarar qamb innonogursi igo end nonob quraum: “Ne der naget is.” 7Ende
qamb ne Pita uben arir munon eng banagsia ne goten gurumtar eng wogub
bo qand uber ar der nageterei. 8 Naget ne Pita Yon nob mor isari wo nob
isubmor oruber-oruber Qenuwotmismisir at qib igoai. 9Ende at qib igama
munon yurau aibmor igour eng gamirei. 10Gabme qangangetarau, munon
goten gurumtar eng tend gabut qenen bugab igo nomon qur yeisar qamb
qibirat qamb igo eng gari. Ende qamb ne qiet ne gesi igara igurei.

3:11-26 Pita tempel mor isub qob qamarei
11Munonuberetar engPitaYonnobmomubentwuribaab tenmorengqib

igurei. Qibi isi yarabnemunai tumbigi ger ‘Solomonwonoumunai tumbigi”
qamb igour end isi naget igamari munon yurau qebebi ombur ibogoub
yaremirei. 12Yarari Pita der qamar: “Yonoumunon banam Isrel anmeimet
qamb mi aib eng gab qioumon? An ete misir igunon. In ombur qer gagam
end mi aib eng obour qamb igunon ende ue. 13Mi eng gaumon eng Qenu
wonou gari. Qenu eng ininou, ne ininou tonoan namungur Abraham Aisak
ne Yekop wuri Qenu wot igub igour eng. Ne see eng Qenu wo Yisast wonou
qer gagam eng init ba dibesia. Qoan Yisas eng aninou munon baraitari
wurit duimanei. Duimari Pailat wegib qamb ater eng an wo im gab me
wagau. 14 An munon boru mindigar qoat wurisearau gas ende munon
qoregen eng ende abatamanei. Ebet ne munon mindigar ne igeig qoat eng
bo wog qamb qamamanei. 15 Ne aninou munon inubersi igo eng duimari
waramb tumuniamirei. NeboQenuwonoubomenimaderbugabqib igama
inomburgaminend inqobsuabqib igoun. 16Endne inYisaswotoabig igoun
endwonou gagam endmunon e uber bura gaumon e.

17 End ne ye ete aninob qemerini: Yisas eng munon ar ende qamb an
munon baraitari wurinob sir ue end ne ba sumungasiamanei. 18 Ego Qenu
wonou qob qoan munon qei wurinob qamara gumatemir eng ete: Munon
eng Qenu init maribigor eng darab git goan uter wab boruburiba, ende
gumatemirei.

19 End ne see bo an misir ete igar: “Io Qenu Yisas init imurimb qamb
qamar eng se. Ende qamb aninou qomon boru at igoumon eng wagari
Qenu aninou qomon boru eng anit ba at ariramba. 20 Ende aba qen uber
yara ne an musub igoruboumon. Igamari qen geret Qenu qoan munon
ger init imurima inubersieriner qamb qamar end bo Yisas imurima darab
anamar iriba. 21Wogit eng qandmederinerei se igama igoi Qenumi gugum
ubersieriner qen eng yara ne deriba. Eng qoan Qenu wonou mi qen geret
dieriner engmunon qei wurinob qamara gumatemir eng.

22 In gun, qoan ir Moses ete qamarei: “Ininou Qenu mi qob sogotarer eng
wonou qob qamarari munon ger imurima anit deriba aninou tumbig end
gari. Ye yemaribigor gas ende gari. Munon engwo der qob animbig qamara
gabengan taritmomigar. 23Munongerwoqobqamarame iginqambbagau
wagir der qoeiner engwoQenuwonoumunon yurau end soroimewurinob
igorinerei, wo ar uburab wegiba.” 24 Qoan Moses qob eng ende wurinob
qamara ne wuri Qenu qob dibes qamb qib igour eng Samuel ne munon
qei gor. Eng in mi see ubune gaumon eng qoan Qenu wurinob qamara
gumatemir igo end in qob eng toat mi ubune abar eng.

25 Qoan Qenu mi uber yariner end wonou qob qamarau munon eng
qamara gumatemir eng. Ne gor aninou tonoanwurinob qamar eng see anit
yariba. Qoan Qenu Abraham nob ete qamar eng: “Munon ginam-ginam
nonou wau misinam der isunor tumbigi end ye wurimusieribam,” ende
qamarei. 26End ne Qenuwonou saraumunonmaribig imuriamor eng gigit
anit dererei. An qomon boru ebetri igoumon eng wogub bo qibanamsi
igoarar qamb Pita wo qob qamar eng isi ende.

4
4:1-22 Pita Yon nob kaunsel menmant naget igurei

1 Pita Yon nob mor end wurinob igo ne qob wurinob bo qamb igurei.
2Wurinob qamb qamamir: “Yisas waramari uma tumuniamirei igama bo
igom der bugamor end in gor umb der bugomboun,” ende qamarari igub
munonbaraitari inoroumunai qoat igour engnemunonyurauqei ‘Sadyusi’
qamb igour eng qob eng ende igub wurit borusi mom misiringetamirei.
3Ende at igamari ituramba gaumi diab omburwuribaab tourimorwuri big
igbarimendederqobwurit ubersiorubqambebetemirei. 4EngqenendPita
qob qamara igub Yisast oabigumir eng 5,000-ende.

5 Eng ende inemirei igama urigerma ne Yuda munon baraitari eng ne
Qenu qomon qoat igour eng ne qomon qerei imbig igour eng gugumerogori
Yerusalem umo isumirei. 6 Qen end munon unum Anas wo munon Qenu
qomonqoat igour engwogigit igoai. NeKaiapas, YonneAleksanderneAnas
wonou yurau gugumeng end yaremirei. 7Munonbaraitari aib-aib eng ende
isub qiumuni Pita Yon nob wuriba woboni wogub wuri qebi qamamir: “An
your aninob qamb annonogursia munon engmusiari uberburai?”

8-9 Ende qamarari ne Qenu Igomurur qau Pita wot isa misir uber igub ne
wuri qobqamamir eng taui qamar: “Munonbarai-barai yeqobqemerine an
igar: in ombur munon qoan goten boruburerei igama musiune uberburer
eng. 10 Ye ete qemerine an Isrel munon yamangar gugum mi eng imbigar:
munon goten gurumtar e bo qib igama gaumon eng in ombur gagam end

ue. Nasaret munon Yisas Qenu in boru igumune inubersi qamb imurima
dara aninou duimari waramari uma ne Qenu wonou bo meniamor eng
wonou gagam end in ubersiune qib igama gaumon eng.” 11 Ende qamb
ne bo qamar: “Qenu wonou qob ger mit big ete qamarei: Munon nomont
mon mindat igour eng wuri nomon uber ger boru qamb siningot at ari-
ramirei. Ariramirei igama munon qei gab bo ba big mon nomon erer end
mindatemirei. Nomon eng Yisas. 12 Munon ai qent et ger inubersi qamb
Qenu init memaribigau.” Pita ende wuri nob qamarei.

13 Pita Yon nob skurt ger isub qoyam me baiau. Qen end munon kaunsel
baraitari igamari qob qomorub qamb qubig daragabme abau. Ar sarog big
qobmusub ende qamarari ibag qietemirei. Munonombur eng Yisas nobqib
ig qoyambaumir eng imbigumirei. 14Munon gotenmusiamir eng armusub
wuri qani naget igama gab ne Pita qob qamar engme omboariramau.

15 Ende gab ne Pita Yon nob bo oromar kaunsel wurinou munai tumbigi
end wuri ariramirei. End igamari wurinou bo qebi ibagaiar qamb. 16Ende
wuriimuri wogub wurinou qob-qob qamamir: “Munon ombur eng mai
wurisioruboun? Munon ginam aib Yerusalem gugum igub ete misir igour:
Qenu wurinonogursia obour munon wurinou qas ende me ubunorei. End
bo in qetopur me qomorunei. 17 Ego qob eng bo tumbigi bigari munon
ginam-ginam Yisas unum igunor qamb qoronob wuritaisioruboun,” ende
qamamirei. 18WurinouqobendeqambnausiwogubPita Yonnobwuri bear
nagsi wuri qoronob taisi qamamir: “An ombur Yisas unumbo sabarmunon
ger gabmeqamarar. Nemunonginam-ginammewuriimbigar, see qasmom
wagar.”

19Endeqamarari omburder taui qamamir: “Aninou imbig gaiar, in anqob
quraumon eng toaun qiyo Qenu qurar eng toaun? 20 In ombur Yisas wonou
qomon qob ne wonou sarau aib ebet inimbigor end in maigas me wugunei
eng ininou sarau.” ende qamamirei.

21-22 Ende qamarari ne wuri der munon ombur maigas me uyort bigunei
qamb ne bo qoronob wuritaisiamirei. Eng munon yamangar gugum Pita
Yon nob munon goten gurumtar eng ende igama igoi togun 40 qiyo ende
umor end ne bo ubersiari uber qib igama gab ne Qenut mismisir igour end
kaunsel ininob agununor qambmisir igub ne munon ombur ar wuriimuri-
mari qoamirei.

4:23-31 Nonoguret Yisas toat sarau oboub qamb qebi qamamirei
23Ende wuriimurimari qand wurinou yurau end isub ne kaunsel munon

baraitari qobqamamir eng gugumwurinou yurau engwurinobqamamirei.
24Ende qamarari igub erogori der Qenu nob ete qamamirei: Ne garimunon
barai ai tat uyer ya ne mi gugum barsianei igama igour. 25 Qoan ininou
tonoan namungur Debit nonou saraumunon eng, nonou Igomurur qauwot
diab ete qamarei. Munon boru Isrel yurau ue eng meimet qamb Qenut
misiringet nob yogurub qamb at igurei? wuri misuu. 26 Ne king ag e ne
wurinou yurau eng nob erogori Qenu ne King erer ger init maribigor eng
nob yogub igurei.

27Debit qob eng ende igoar eng irimaniamorei. Herot Pontius Pailat nob
munon ar ne Isrel munon baraitari eng wuriba Yerusalem end qiumuni
Yisas qarausiamirei. Munon eng Qenu wonou sarau munon uber init
maribigorei. 28 Wuri qiumuni mi gugum nonou qamb nausien eng mi
gugum nonou gari tari igoan. 29 End ne ininou munon aib in nonou sarau
munon end ne munon qei ne nowogub ininob agunub inamar quraur. End
ne ne innonogursia nonou qob qamarau end me qubig me yariomun. 30Ne

gor nonou qenungau end munon toar nob eng wuri ubersi ne qomon wes-
wes Yisas gab-gab init aba dibeneriner.”

31Qenu nob ende qamb wagari ne ginam qiumuni igour eng iua igumir
engboyarimaumisirme igau,Qenu Igomururqauwurit isubwurinonogur-
sia sarog big qob qamb qib igurei.

4:32-37Munon gugum dermunon qei wurimusiamirei
32 Munon yamangar gugum Yisas qob igub wogub wot oabig ne misir

gari big ne wurinomi gari-gari end ininou gari me qamarau, ininou gugum
gari qamb mi eng bear erogori qerei baub igurei. 33 Ende at ne Yisas
wonouwuriimbigaumunon eng derMunonAib Yisas der bugamor qob eng
qamarari munon yamangar igumir eng qeretutnob. Ende abari ne Qenu
Yisas imbigau yurau eng wurinonogursia ne erogori uber igurei. 34-35Ende
igo ne munon ger mani qiyo munai nomon qurt qoot me abau. Munon ger
mi eng gar ue gab qamara engmunon qei der wurinoumunai qiyo ai qamb
eng munon ginam qei wurisab nomon qur qiyo mani taui ba munon mi ue
end wurit qerei ba erogori uber igurei.

36 Qen end Saiprus munon ger unum Yosep unum ger bigumir eng
Barabas, unum eng qanam eng ete: munon oau wurinonogursiau tari.
Wo munon Qenu munai qoat igour eng wurinou yurau. 37 Munon eng
wo ai ger igoar eng munon qei wuri imbiga baub nomon qur taui utari
ba Yisas imbigau yurau eng wurisa baub munon yamangar gugum wurit
qereiamirei.

5
5:1-11 Ananaias Sapaira nob ombur

1Munon eng ebeter gas ende munon ger ubeni nob igurei. Munon unum
Ananaias ne ubeni unum Sapaira. Wuri gor wurinou ai ger munon qei
wurisab nomonqur end taui baumirei. 2Baumir engnomonqur eng gugum
bisub Yisas wuriimbigau yurau engmewurisau tau aib ubeni nobwurinou
wabi wogub tau iosi ete bis wurisab wurimurimar qamamir. Nomon qur
ait baioun eng ende gari,” ende qamamirei. 3 Ende abari ne Pita der
Ananaias nob qamar: “Satan ne misir ba songesia ne ne diab yemirimot:
‘Ait nomon qur taui baioun eng ende gari,’ qamb Qenu Igomurur qau
mirimanei. 4 Eng ai end, qoan ai eng nonou tetemi igoar end taui nomon
qur baub qi engu aninou qi. Bo qiumuni ete maribig wogub nomon qur
taui ba gugum bigibam qaman end bo ba tau aninou wabimoumon, end
in me inmurimoroumon, Qenu mirimoumon,” ende qamarei. 5-6 Pita ende
nob qamara Ananaias uburab isub umorei. Ende uma ne wau moi qei yar
mumun bis tumunimari munon yamangar end gab yariamirei.

7 Bais umi-umi ende at ne ubeni bo diarei. Dier eng umami uma bis
tumuni qib igour eng wo sir ue. 8 Ende dera ne Pita der nob qamar: “Ie,
an namami nob ait nomon qur baioumon eng gari ye ba di yosoumon ne?”
Ne ubeni qamar: “Aqa, nomon qur ait baioun eng gugum gari ba di notoun
eng.” 9 Ende qamara Pita qamar: “An namami nob meimet qamb Munon
Aib Igomurur qau warigesi ebet igoumon? Ne ge, munon tendet quma yar
nogour eng namami bir tumuniwogub yar naget igour ne gor see qas ne bir
netumunimbour.” 10 Ende qamara ne wo gor Pita gotent end umb isorei.
Ende uma gab ne waumoi umami bir tumuni wogub yaremir eng bo ubeni
bir umami qani end tumuniamirei. 11Eng ende abari ne Yisas wonou yurau
buremir engnemunonginamarqei qobeng toau isa igubborusi yariamirei.

5:12-16 Qomonwes-wes dibentarei

12 Qen end Yisas yurau Qenu sarau qeretutnob beari wogub munon
yamangar gugum Yisas qenunget ne qenen is Qenu munai aib end isub
ne munai tumbigi ger: ‘Solomon wonou munai tumbigi’ qamb igour end
is qiumuni igurei. 13 Qenen ende at igamari munon Yisas yurau ue eng
der ende ebet igamari ibag qamamir: “Munon yurau eng uber ebet igour,”
ende qamb qen end me wurisorimau. 14 Ende ebet igamari igoi mesenau-
mesenaumunon yurau qei Yisast mom oabig yarab wurisoriamirei.

15 Yisas yurau sarau ende baab abari munon qei ibag ne toar munon qei
saberit wuribig bear tap goant wuriinesiune Pita isub wuribea toar wagar
qamb. Ne qei ende igamari Pita yar isa qenein erer wurit isa uberburer
qamb ende ebetri igurei. 16 Ne gor munon qei Yerusalem qani-qani igour
eng wurinou munon toar asin igab igoar eng ne qei ai bigau igaramor eng
woromar Yisas imbigau yurau end diarari wurimusub ende at igurei.

5:17-26 Enger imbigau yurauwurimusiarei
17-18Ende abari munon gugum orotoar abari ibag ne munon qomon qoat

igour baraitari aib eng Sadyusi qamb igour yurau eng outet wogub diab
Yisas imbigau yurau eng wuribaab uyort wuribigumirei. 19-20 Ende wuri
bigumirei igamari itumendMunonAibwonouenger derwuri beasimondir
weimatar oromar ago der qamar: “An Yisast oabig igoumon end anubersiar
end Qenu mon aib end isub qob gagam wurinob qamarari igunor,” ende
qamarei. 21Ne wuri enger qob toat munai eng wogub Qenu munai aib mor
isub qob qamb igurei.
Ende igamari nemunonqomonqoat igour baraitari aib engneYudamunon

baraitari eng nob bomomqiumuni qambqobmai qi gab sarau qenen
werisub qamb Yuda baraitari eng wurinou burtuumwuriimurimari
isub woromar diarar qamb wuriimurimari isub gamir eng munon
engmor endme igamau.

22-23 Ende gab ne burtuum bo diab qiumuni igour eng wurinob qamamir:
“In isub gaun engmunon oroar igour eng ende naget igomorourei ne
mondirnausi ubeteminenggor ende igama ininouweimor isubgaun
engmunon engme igamarau.”

24 Ende di qamarari ne burtuum wurinou baraitari eng ne qomon qerei
igour wurinou gigit eng der qamamir: “Wa, Yisas wonou imbigau yurau
eng mai uburei ii?” 25 Ende qamb igamari ne munon ger yar qamar:
“Munon uyort wuri bigumon eng irab munai aibt ite munon qob wurinob
qamb igour.” 26 Ende qamarari ne burtuum baraitari eng nob burtuum ar
qei wurinob irab munon eng oromar yaremirei. Wurinob yarab oromar
me qamarau, ende ubune munon qei der nomont iningarimunor qamb ar
wurinob isumirei.

5:27-32 Imbigau yurau qob qomorub qambme qubigau
27 Isi yarab kaunsel ne qomon qerei igour eng qiumuni igamari bis

wubunobun end wuri nagsiamirei. 28 Ende naget igamari ne wurinob
qamamir: “An Yisas qob eng qamb qib igamari momwagar qamb uyort an
bigumin eng bo sabarmeimet qamb irwurinob qamb igomoroumanei? See
ir qamarari Yerusalem munon yamangar gugum Yisas imbig ugaur. Mai,
Yisas umor end init mai qamarar qamb.

29 Ne Pita wonou yurau erogori eng der taui qamamir: “In Qenu qob
maigas qurar eng in toat ebet qib igoun. Munangit quraur eng in me tunei.
30An Yisas duimari munon qarau ba nam erer big waramari umor eng bo
ininou Munon Aib Qenu eng bo meniamorei. 31Ende ebine yonou gas ende
igoar qamb Qenu Isrel munon boru igamari ne Yisas imuriamor end ne

wuriubersier end bo sabar qomon boru endmisir me iginerei. 32 In munon
qob eng qamb qib igoun eng Yisas qoan inimbigar end ende ubune Qenu
Igomurur qau eng in munon yamangar wot oabigoun end mi eng gar aba
gaumon eng,” ende qamamirei.

5:33-42 Gamaliel imbigau yurauwurit isub qamarei
33 Ne munon baraitari qomon qoat igour eng qob eng ende igub mom

igaramb qamb misir igumirei. 34Qen end Parisi wurinou munon baraitari
aibgerunumGamaliel. Wo igomunonqeiqomonwuriimbig igoai. Gamaliel
wo der naget qamar: “Yisas imbigau yurau eng wuriimurimari munai
tumbigi geret is igorunor.” 35 Ende qamara wuri ag isari ne wo der kaunsel
wurinob qamar: “An Isrel munon yurau eng wurit meimi ger me abar,
wurinou wagari qi igorunor. 36 An eng me igub igoumon, munon Teudas
‘yonouuter’ qambgabman sarau engwogubmunon 400-endewuribawuri-
nob yogurib at wogub waramari uma wonou yurau qoamir eng. 37Ne ende
gas, Galili munon ger ‘Yudas’ qamb igour eng wo gor munon yurau wuriba
Rom gabman sarau eng wogub ‘yonou uter’ qamb at igama waramari uma
wonou sarauwagau igoar eng gagarme igubri bo eng at igoumon? 38-39End
ne ye aninob quraum eng bo munon yurau e sarau obour eng worowagari
wurinou qi at qib igorunor. Wurinoumisirt sarau eng obounor eng, eng gor
sarau eng wagau igama gaiar, a Qenu wurinonogursia ebet qirunor eng an
bomai gas Qenume bumaimunanei?”

40 Gamaliel ende qamara ne kaunsel burtuum wurinob qamarari Yisas
imbigau yurau engworomarmor diab pisirami igarambwogubne qoronob
wuritaisi qamamir: “An bo sabar Yisas unum ne wonou qob me qamb
qib igoarar, mom et wogub ar qib igoarar,” ende wuri irun wab wogub
wuriimurimari qoamirei. 41Yisas imbigau yurau eng ende igaramb wogub
wuriimurimari qoaub qamb borusi momQenut mismisir wogub qamamir:
“Yisas unumut in git goan uter iningara,” ende qamb wogub qoamirei.
42Ende isub ne qenenmunon ginam-ginam iua Yisas qobwurinob qamb ne
Qenumon aib end isub qob qamb qamamir: “Qenu Yisas initmaribigor end
in uber igoruboun,” ende qamamirei.

6
6:1-7Munon 7-ende bowurimaribigumirei

1 Qen end Yisas yurau eng bo irou burab wogub ne purab tau ombur
buremirei. Yurau qei Grik qob qamb ne qei Hibru qob qamb ende at
igurei. Ne Grik qob qamb igour eng der qamamir: “In erogori mi niau
qiumuni igoun eng anmani qerei igoumon eng in yamangar qindou qenen
mani qeemben me wurisab igoumon.” 2 Ende qiamat qamb abari ne Yisas
wonou yurau 12-eng der yurau bubun eng wuriba qiumuni ne qamamir:
“An in mani qereimar qamb quraumon eng uber ue. In Qenu wonou
qob uber qamarau eng ininou sarau. 3 Ende gab eng, aninou munon 7-
ende wurimaribigari yamangar mani wurisau sarau eng wuri uninim ebet
igorunor. Igamari Qenu Igomurur qau wurisia misir uber igub igorunor.
4 Ende abari in ininou sarau tetemi Qenu qebi qamb ne wonou qob dibes
qamb ende ebet qib igorun.”

5 Ende qamarari ne munon yurau eng wurimaribigumirei. Munon eng
wuri unum ete: Stiben, wo Qenu apand mom imbiga ne wonou Igomurur
qau Stiben boopurima ten igoai. Ne ger Pilip, ger Prokorus, ne ger Nikanor,
ger Timon, ger Parmenas, ne Nikolas. Nikolas wo Antiok munon wo Isrel
qomon eng toat ne Yisast oabig igoai. 6 Munon eng ende wurimaribigari

wogub Yisas yurau 12-eng der wuribaab Qenu qebi qamb wurinonogursi-
amirei.

7Ende at wogub ne Qenu qob qamarari Yerusalemmunon irou ne qomon
qoau yurau eng irou qob igub Yisast oabigwurit isub yurau qoan imusimari
sig munon yurau irou burerei.

6:8-15 Yuda Stibenwaramb qamb ebetemirei
8Ne Stibenwo Qenu Igomurur qaumomboopurima ne sarau qeretutnob

baab a toar munon wot derari wurimusub ende at igoai. 9 Stiben sarau
qeretutnob ende aba gab ne Yuda wurinou munai ger munon ar song-song
qiumuni igoarar qamb mindatemir eng. Munon yurau eng wuri qoan ar is
munai ginam aib-aib Aleksandria ne Sairini end igurei. Ne yurau qei Silisia
ne ai aib Esia endwuri erogori Stiben wo sarau eng at bea qob toau isa igub
nob agunub qamb ebetemirei. 10 Ende ebetemir eng wuri qobut maigas
me wotanamimau. Qenu Igomurur qau wot diara wogub wo qob uber sig
qamarei. 11 Ende at sig ue gab wogub munon qei mi wurisab taui wurinob
yurunegagqobStibent big qamararqambabari yaremirei. Yarabqamamir:
“Ininou tonoan namungur Moses Qenu nob wurit qob isi qamb qib igama
igub igoun.” 12 Ende qamarari munon yamangar qob eng igub borusi mom
misiringetamirei. Ne munon baraitari eng ne munon Moses qomon qerei
igour eng gor ende at wogub diab Stiben baab mot kaunsel qiumuni igour
end isumirei. 13Mot isub qamb munon gag qob munon baraitari wurinob
qomorunor eng nob isub qamamir: “Munon e qenen ininou qiumunimau
mon aib end isub qob isi qamb a Moses qob ba songesi at igo e e. 14 In
igub igumune ete at qamarei: Nasaret munon Yisas eng wo qiumunimau
munai aib eng bapami temen mindat ne Moses qomon qei qerei wogub bo
qei bubun bigiba ende qamb igoai.” 15 Ende qamarari kaunsel qiumuni
igour engder Stibennan gab igamariwomenman igeser engermenmangas
ende eterei.

7
7:1-53 Stiben qob dibes qamarei

1 Ende aba gab ne munon Qenut mian yab begetet igour wurinou gigit
eng der Stiben nob qamar: “Ne qob ger apand ende qamanei igama quraur
ii?” 2-3 Ende qamara ne Stiben wo der qamar: “An eng ye qebi quraumon
end ne ye qemerine igar,” qamar. “Qoan Qenu ininou tonoan namungur
Abraham wonou ginam qenen Mesopotemia wogub Haran me isau igama
Qenuwot di qamar: ‘Ne ginam qenen ewogub ai pa geret isa ye nesirbigine
end igoriban.’ 4 Ende qamara Abraham wonou ai qenen Kaldia eng wogub
ai pa end isib qamb is qataben ginam aib ger Haran qamb igour end weib
isorei. End is igama ne Abraham ur uma wogub Qenu Abraham bo ginam
end is qamb qamara is igoar eng see in Isrel igoun eng.” 5 Ende qamb
qamar: “Abraham git ai end igoar eng ai tau ger Qenu sirbig ai tau e
nonou tetemi ende me nob qamarau. Wo qob nonogursi qamar: “Ai e qen
geret nonou wau misinam der isub ai e baubour. Qenu qob qamar qen
end Abraham ubeni wau me baiau.” 6 Ende qamb ne qamar: “Qenu qob
ger Abraham ete nob qamarei qamar: ‘Nonou wau misinam eng der isub
qebebiet ne is ginam geret igo ne munon ginam eng sarau qenen batar
igorubour. Sarau eng baab taui mi ger me baunorei. Munon eng der oroar
wuriquguragsi ende ebet igamari igoi togun400-endeweriba, endeqamarei
qamar. 7End igamari ne ye munon ginam eng wuriquguragsieribam. Ende
wuriquguragsinenewuridernonouyurauengwuriwagariboginametdiab
yet igubour’ ende qamarei,” qamar. 8 Ende qamb ne ete qamar: “Qenu

Abrahamt qomon bubun ger ebeiner qamarei. Abraham wo munbor wau
gab eng goan sopur igama sirigum igama ne qen geret sirigum eng gab ne
Qenu qob qoan Abrahamt nausier eng qamb misir igub igorunor,” qamar.
Ne qen geret Abraham ubeni wau baia unum Aisak qamb ne qen 8-ende
ubura ne Qenu qamar gas ende goan sopuramorei. Ne Aisak barai burab
munon tari big irub baurei. Wonouwau Yekop eng ende goan sopuramorei.
Ne Yekopwo bomunon tari big irub baubwonouwau 12-ende eng gor goan
ende sopumimatarerei. Wau 12-eng wuri in Isrel munon yamangar ininou
tonoan namungur,” Stiben ende qamarei.

9 Stiben qob degesi ende qamb qamar: “Ininou tonoan namungur eng
wuri derwurinou imaYosepwotmisiringetwogubmunonqobgerqamarau
wurisab mi taui baiari wuri mot Isip umo isumirei. Isari wo is sarau ar
batar mi taui me baiau, ende ebet igoar eng, Qenu wo me wagau, 10musub
qoat igama ne qugurau qei wot dier eng Qenu wot biruet igoai. Ne Parao
menmant ir qob musierib ater eng Qenu misir weimata qob musub nob
qamarei. Ende aba gab Parao Yosep ba gabman sarau aib Isip eng newonou
sarau qei eng ba Yosepwot wagawo Parao uput qambmi gugum qoat igoai.

11Ne qen geret qunumber qen aib ai Isip end yar ne iri Kenan end irarei.
Ende aba ne ininou tonoan wuri mi ger gab me niau qamar. 12Ne qamar:
Yekop igor ego Isip umomani igo ende qamarari igub wonou wagrari mani
taui ba diarar qamb qen qamart wuriimuriamorei. 13Ne qen omburt wuri-
imurima isari Yosep umomori wurit dibent qamarei, ‘ye aninou ima’ ende
wurinob qamara ne Parao wo gor qen end Yosep umomori wuriimbigorei.
14 Eng ende wurit dibent wogub wurinob qamar, An irab tain Yekop nob
qamb an nob yarari Isip et erogori igorun ende qamara iramirei. 15Newuri
irab Yekop mot Isip umo isumir eng gugum 75-ende. Wuri is end igoi isig
burab umb uburemirei. 16 Ende umari mumun birab Abraham wonou ai
Sekem ite Hamormunonwurit tauiamor end bir wuritumuni igurei.

17 Stiben qob eng ende imusi qamb isub igoai. qamb qamar, In munon
yurau Isrel eng ende is igo sig irou buremirei. Ende abari ne qoan Qenu
Abraham nob qamar eng, munai ginam eng wogubour qamar eng pi burab
igo. 18Qen end munon qoan-qoan umb uburab wogub ne King bubun ger
dari ne Yosepwo sarau a qomon uber ebet igoar engwo sir ue. 19Nemunon
aib bubun eng wo der Isrel wuriba sarau qenen wurisab a wurimurimar
wuriba sumungasi ne qamar: ‘Isrel yamangar gugum munonbor wau ba
gab biua ai qorut wuribigari minemb umb uburunor qamarei,’ qamar.
20Ende at igamari ne qen endMoses unor baub gar engmenman sigmaieng
gab wonou qi mor wabi ig inau utab igama igoi inaun ombur gari umorei.
21Moses unor bis ai qorut bigorei igama ne Parao wonou waibo qibi nini
gab baub ba di wonou wau ten gas ende qoat igama barai burerei. 22Barait
ne wo Isipmunon aib-aib qoyam imbig igour eng gugumwo imbig ne sarau
aib-aib baab igoar eng ne qob wurinob qamar eng qeretutnob igumirei.

23Moses ende at qib igama igoi togun 40-end wara wogub ne wo wonou
yurau Isrel eng ibegeib qambmisir gagam igorei. 24Ne qen geret qibi ibagar
ego Isip munon ger Isrel munon ger waramb igoai. Ende ibag ne Isrel
munon eng wot isub Isip munon eng warama umorei. 25 Moses wo ende
ebine wonou yurau eng Qenu init maribigorei, inamar irib qamb abar eng
ende misir me igau. 26 Ne bo barim ende bo qib ibagar ego Isrel munon
wurinou ombur bo yogub igamari ibag wuriombopur qamar: “Aninou
omburmeimet qamb yogub igoumon?” 27Ende qamaramunon eng ger der
Moses qobomboarir qamar: “Neyour igo inqomoneubuneyar inoar igorib
qamb quran? 28 Ne ende at barim qas Isip munon ger warama umor gas

ende bo ye yanamb qamb yar qamb igoan?” 29Moses qob eng igub munon
gugum qob eng tubua igub uburari Parao gor igub yanaminer qamb iua ai
pa geret is igoai. Ai unumMidian end is qen dirigor igo yamangar ger baia
wau ombur igoai.

30 Stiben qob eng ende qamb imusi qamar. Moses is end igama togun bo
40-ende uma Qenu munon enger Moses wonou gari is ai qaur unum Sainai
end igo gar ego nam ger mut qarub di igama gar eng mut eng nam uben
mun ger me oau. 31 Ende gab is ta gib qamb ebeter eng maigas me geau.
EndeabamutqaruberobonendMunonAibnobqamar: 32“Yenonou tonoan
namungurwurinouQenuAbrahamAisak ne Yekopwuri yetmismisir igour
eng ye. Moses ende igub borusi qiet yari wogub bo qani me isau. 33 Ne
Munon Aib bo qamar: “Ne ai naget igoan eng ai qau. Goten yau nagan eng
qand neriom,” qamar. 34Qambqamar: Isipwuri yonoumunon Isrel wuriba
sumungasiari quguraget eab igamari ibagaumendnewurinouquguraueng
biruetaribam. Ne dara ne niimurimine Isip ite iriban,” ende qamarei.

35Qoan Isrel munon ombur yogub igamari Moses isa omboariramir eng
wo Qenu Isrel munon yamangar oromar iua qamb Qenu maribigorei. End
ne enger mut qarub ten namt di nob qamar eng. 36 Ne Moses Isip ite irab
qomonwes-wes ebet ne oromar is uyer ya mian nob qamb igour eng purab
ne ai seger munon ue end qib igamari togun bo 40-ende umorei. 37 Stiben
ende qamb qamar: “Moses eng gari Isrel munon wurinob qamar: Qenu
wonou qob munon aninou yurau end ger ye yiimuriamor gas ende. 38Ne
qambqamar: QoanMosesmunonyamangarwurinob ai seger igour eng. Ne
ininou tonoan wurinob igoai ne ai qaur Sainai end enger nob qobub Qenu
qobbaub igoar eng, qobeng gugumQenuwonouqomonnewonouqobuber
eng sisinam inimbigar eng.

39Moses ende ebeter ego ininou tonoan wurinou Moses qob omboarir ba
mogirt wab wogub bo yonam Isip ite diorub at igurei. 40Ne Moses oromar
bis ai qaur Sainai qani end wuriwogub wo ai qaurt irab Qenu qob qamara
igib qamb irarei. Ende iroa wurinou gari igo ne Moses umom Aront diab
qamamir. “Moses inamar bear ininesi wogub qoar engu bo me dieriner
qi eng gab ne ne mi ger barsitara ininou Qenu gas ende gab wot mismisir
igumunewo ininobqib igoriner.” 41EndeqamarariAronmiqei baburqarig
wanqugur ger barsitarerei. Qugur eng gabmismisir newai qeiwarambend
mianyabbegetetnubqugurendmismisir igurei. 42EndeabarineQenuwuri
mogirtwabwagawogubnewurinouworomt qiyo inaunt qiyo tapaitmi eng
gagar ininou Qenu qamb wot mismisir igurei. Mi eng gagar ebet igour eng
Qenu qamara ende gumatemir eng. Eng ete qamb gumatemirei igo:
An Isrel munon yamangar an ai seger end qib igamari togun 40-ende wara

newaiwarambyetmemian yamau, aninouQenu asin end ebetwurit
mismisir igumanei.

43 Aninou ubent qugur barsiaman end qas ebet igumanei. Ende at ne seri
mon qomourt ba qib igoumon eng qenu gag Molek eng wonou. Ne
qenu gag ger Repan qamb igour eng wonou tapai end qugur barsi ne
wotmismisir igumanei. Ende at qib igamari ye animurimine Babilon
ite iruboumon,

ende qamb gumatemirei.
44 Stiben ende qamb qamar: “Ininou tonoan ai seger ende qib mon

qomourt ger ba qib igour eng Qenu apand eng wonou ba qib igurei. Qenu
wonou Moses nob qamb imbiga barsiarei. 45Ne ininou tonoan tumbigi eng
bo der mon qomourt eng baub Yosua nob irab ne munon ginam di orotoar
arir ginam eng baumirei. Baub ne end igamari igoi-i qen geret King Debit

dariamorei. 46 Ende qamb qamar: Qen end Qenu Debit musia uber igo ne
inoroumunai apand germindaib qambQenuqebi qamar: Ne yonou tonoan
Yekop wonou Munon Aib mai nenet igub igamau munai ger mindaini qiyo
qamar ego Qenu iome qamara gab wagerei. 47Wagerei igama Debit wonou
wau King Solomon eng wo Qenuwot igaumom engmindaterei.

48 End ne an gaiar, Qenu mi gugum qanam end in wonou munai ger
mindutune mor end me igorinerei. End ne Qenu qob munon ger ete qamb
gumaterei:
49-50Erer qite igo ne mi gugum qoat igoum. Ai aib e gaumon eng ye igimine

igo. Endneanyemi gerbarsi qiyomongermindisari endme igorinei,
mi gugum ye gari barsiamei,

ende qamarei.
51 Stiben qamar: “An misir boru sisinam igub ne munon yurau Qenu

qob me igub igour gas ende at Qenu wonou Igomurur qau qenen bir
big igoumon. Ininou tonoan Qenu qob qamara bur iruges big igour gas
ende an gor ende ebet igoumon. 52 Qoan Qenu qob qamarau munon qei
der qamamir: Qen geret Qenu wo munon qoregen init imurima darab
inubersieriba,” ende qamamir eng ininou tonoan wurit misiringet gugum
igaramari umb uburemirei. Eng ebetemir gas ende see gor an Munon
qoregen Qenu init imurima derer eng duimari waramari umorei. 53Eng an
Qenu wonou qomon eng an imbigar qamb wonou yurau enger eng aninob
qamarari bagau wagir iua igoumon.

7:54-60 Stiben nomont waramari umorei
54 Stiben qob eng ende munon baraitari aib-aib wurinob qamara wuri

borusi mom misiringet topor igurei. 55 Ende abari ne Qenu Igomurur qau
Stiben wot isa qiter asi Qenu igama wonou mi begen qenengi nob eng gab
ne YisasQenuuberegentwes endnaget igama garei. 56Gabwurinob qamar:
“Ye gaum eMunangit wau Qenu uberegent wes end naget igama gaum.”

57 Ende qamara ne wuri qob eng me igun qamb iruges ba taisi yarab
bamirei. 58Baabneubumotbisimunai ginamaibqonut endbisubnomonba
waramb igurei. Ende at igo nemunonqei armindigar qobwot qiumuni qob
qambwurinobqamb igour engwurimingoannorumibigari newaumoi ger
unum Sol qoat igoai. 59Ne Stiben nomont waramari-waramari Yisas simot
ar: “Yisas yonou baraitari: yonou igomururmot ir e.” 60Ende qamb gamaur
wat bugab Qenut qamb ar: “Barai, qomon boru e yesiaur end tauimb qamb
misir me igu,” ende qamb abwogub umorei.

8
8:1-3 Sol Siosmunon yurauwurisumungasi igo

1-2 Stiben ende waramari uma munon Sol eng wo gor uber qamarei. Ne
munon qomon uberet igour eng Stiben mumun bis tumuni wogub borusi
toubet eab igurei. Qen end qas munon Yisast oabig igour eng ginam aib
Yerusalem igour eng wuriba sumungasiari qei iua Yudia Samaria wurinou
ai end isumirei. Ne Yisas wonou imbigau yurau eng ger me qoau, gugum
Yerusalem eng igurei. 3Ne munon Sol eng wo der munon yurau Yisas toat
igourengwurinoumunai gari-gari end isubwuriba sumungasinewuribaab
uyort wuribig ende at igoai.

8:4-25 Qob uber Samaria end qamamirei
4Ende aba nemunonYisas qenunget igour eng der ginam-ginam iua Yisas

qob wurinob qamb qib igurei. 5 Ende abari ne munon ger Pilip wo der
ginam aib Samaria end isub ne Qenu Yisas init maribiga der inubersier

eng wurinob qamb igoai. 6 Pilip ende wurinob qamb ne wurinou toar
munon qeiwurimusia nemunon yamangar gugumwot yar qob igub igurei.
7Ende abari ne munon qei ai bigau igaramor eng wuriwegib qamb atag ab
wogub iua qiyo goten amamir a goten iam nob qiyo toar wes-wes eng gagar
wuriwaga uberetriamirei. 8 Ende at ginam Samaria eng borusi mismisir
igurei.

9 Ginam aib end munon ger unum Saimon eng end igoai. Wo munon
wuri dumi qiyo qomon wes-wes eng gar ebet igoai. Ende aba ne Samaria
munon wot yari igurei. Wo igo ete qamb igoai: ‘ye gari aib” ende qamb
igoai. 10 Saimon wo qomon eng aba ne munon baraitari qiyo munon ar qei
der wo qob qamara borusi qenunget ne mingongir qamamir: “Wa, munon
e Qenu gagam eng wot igama igo ebet igo,” ende qamamirei. 11 Qamb ne
apand qambwo qob qamara igub igurei. 12Saimon eng ende aba nemunon
misir ubura ne wuri song igamari ne Pilip diab Qenu Yisas inubersi qamb
imuriamor eng qanam musub qamara igub wogub ne Pilip toat abari wo
derwurimaragansi ya obotarerei. 13Ende abari ne Saimonwo gor Pilip qob
qamara igub aba ne wo gor yat maragansiarei. Ende aba wogub Saimon
Pilip wogub mug me qoau, nob ten qib igoai. Nob qib ne Pilip qomon wes-
wes aba gab borumisir igorei.

14 Ende abari ne Yisas wonou imbigau yurau Yerusalem umo igour eng
Samaria munon Qenu qob igub uberet igour qamarari igub Pita Yon nob
wuriimuriamirei. 15-17 Pita Yon nob isi weib yarab Samaria munon Yisast
oabig igour eng ibagamirei. Ibag ne Qenu Igomurur qau der wurit isi
qamb Qenu qebi qamamirei. Eng qoan Samaria munon qomon boru
mogirt wagari Pilip Yisas unumt qaswurimaragansi ya obotarerei. Qen end
Igomururqau semewurit isau. Ende gabnePita Yonnob is ubentwuribeari
ne Igomurur qau der wurit isub nonogursiarei.

18-19Munon Saimon eng wo Pita Yon nob is munon wuribeari Igomurur
qau der wurinonogursia abari ibag ne wo nomon qur bis wurisab qamar:
“An qer gagam eng oboumon eng ye bo yesari ye bomunon qei ye wuribine
Igomurur qau wurit isa nonoguretorunor.”

20Ende qamara Pita der taui qamar: “Qenu Igomurur qau ne nomon qurt
taui baib quran? Ne ende ebet eng nomon qur nob mom umb isiban. 21Ne
gor ende ebet eng ne ininobme qirinenei Qenu nonoumisir soageni eng qo
gab imbigai. Ne qomon boru noopurima outet qib igoan. 22-23Eng gab ne ne
misir boru eng bo mogirt wab wogub ne Qenut misir gari big wot qamara
ne neubersieriba.” 24 Ende qamarari Saimon wo der Pita Yon nob wurinob
qamar: “An ombur yet Munon Aib nob qamarari mi eng quraumon eng yet
wab ariraminer.”

25 Ende qamara ombur der nomon qur wonou bo utab wogub qamamir:
“In mi e oboun eng Munon Aib Yisast baub ebet igoun.” Ende qamb wogub
bo Yerusalem umo isub qamb isub munai ginam qamaaman Samaria qani-
qani igo eng Qenu qobwurinob qamb isub igurei.

8:26-40 Pilip Itiopiamunon ger qob nob qamarei
26 Ende isari wogub Munon Aib wonou enger der Pilip nob qamar: “Ne

is Yerusalem wogub tap eng toat isi munai ginam Gasa end isi. (Ai tap eng
qo wogomirei.) 27-28 Ende qamara ne Pilip girinet der isorei. Is qataben
gar ego Itiopia munon ger isub igama is garei. Munon eng Itiopia wurinou
yamangar baraitari Kandasi wonou sarau munon nomon qur qoat igour
eng wurinou gigit igoai. Wo Yerusalem qite diab Qenu munai end isub wot
simot eabwogub bowonoumunait isib qamb qart bugab igamawai aib ger
ubumot isub igoai. Ende bugab isub igo ne Qenu wonou qob qoan Aisaia

nob qamara gumater eng wanunger-wanunger isub igama garei. 29-30Ende
gea ne Qenu Igomurur qau Pilip nob qamar: “Ne qar isub igo eng qani
isub ge.” Ende qamara Pilip qand munon eng qani isub igor eng wo qob
qoanAisaia gumater engwanunger isub igama igubnobqamar: “Barai, qob
eng wanungerman eng qanam bais imbigan qiyo?” 31 Ne munon eng nob
qamar: “Munon ger qanam birisi me yiimbigour. Yonou ar wanunger qas
gab qanam sir me iotoroum. Ne diab qanam bais yiimbiginen qiyo?”

32NePilipmunonengbugab igoarengnob irbugamanemunonengAisaia
qob ete gumater eng wanunger isub igoai:
Munon engwarambqambmot isumir eng bur sipsipwarambqambba isari

qi igo gas ende igoai. Ne sipsip yeim im sopurmb qamb abari me eab
igo gas ende igoai, a qob ger me qamarau.

33Munon eng ba sumungasi waramb a burind qob wot big qamb qiyo ende
atri wogubwaramari umbwogub bo ago et me igamau.

34MunonengqobengendewanungerwogubnePilipnobqamar: “Munon
eng qob eng at qamar eng mai wonomit qamarei qiyo yourt qamarei?”
35Ne Pilip taui nob qamar: “Qob e Yisast qamb gumaterei.” Ende qamb ne
qanambig Yisas qob Aisaia gumater eng qanammusub nob qamara iga-iga
isub igurei. 36 Isi yarab ya qubirt ger isub ne munon eng Pilip nob qamar:
“Yag e doroun e, mai ya ba ye yemaragansieriban qiyo?” 37 Ende qamara
Pilip nob qamar: “Git uber quran ego, nonou qas misir qerei igu. Ne mom
Yisast oabig qamara gab eng nemaragansieribam.” Ne munon eng qamar:
“Io, ye Yisast mom oabigoum, wo Qenuwonouwau ten.”

38 Ende qamb ne wai aib eng wurinob qamara qar ubumot isub igour
eng nagari ne ombur ag der yag et is naget Pilip munon aib eng ya ubetet
maragansiarei. 39 Ende at wogub ne ombur daan diab ne Qenu Igomurur
qau Pilip aba umangermame gabwogubwomismisir wonou ginamt isorei.
40 Pilip bo qand munai ginam Asdot end weib isorei. Isub ne tumbigi tap
eng toat isubmunon ginam-ginam eng qob uberwurinob qamb is-isi ginam
Sisaria end weib isorei.

9
9:1-19 Sol oau igeseramorei

1Qen endmunon Sol engwomunon yurau Yisast oabig igour eng oromar
qamb nemom igaramine umor qamb Qenumunai qoat igour eng baraitari
qob igeteib qamb wot isorei. 2 Isub nob qemerine namani gumat munon
Qenu wot igau munai aib Yuda wurinou Damaskus igo eng isa gaiar qamb
Sol womunon yurau Yisast oabig ne Yisas wonou ebet qib igoa gas abari Sol
wo qomon eng wagar qamb ebet qib igo, ende qamb gumatemirei. 3Ne Sol
der namani eng ba isorei. Is-isi Damaskus isib pisier egomi begen aib ger (ai
qebisimau gas ende) wot der qouiamorei. 4Ende gab ne ai qent qumo qurer
inab ne qob ger igor eng ete: “Sol, meimet qamb ye yurau wuriborusierib
qib igoan?” 5 Ende igub Sol qamar: “Ne your?” Ne munon qob eng qamar
engboqamar: “YeYisas, neyeyeborusieribqib igoaneng. 6Seeqasqandder
naget Damaskus umo isa munon ger ne meimi ebeinen eng nonob qamara
igu.”

7 Yisas Sol nob ende qamara munon yurau Sol nob isumir eng qob qas
igumirei. Munon git me geau. End ne wuri borusi qiet ar ta nub naget
igurei. 8Ne Sol der naget asi gar engu mi ger me geau. Ende aba ne munon
nob isumir eng ubumot nob Damaskus umo isumirei. 9Eng ebeter eng qen
ombur gari endemagme semau, mani ya qambme niau, ar tor igoai.

10 Damaskus end munon ger igoar eng unum Ananaias, wo Yisast oabig
igoai. Qen geret inig gea Munon Aib nob qamar: “Ananaias,” ne wo qamar:
“Barai, ye e igoum,” ende qamarei. 11 Qamara Munon Aib qamar: “See
girinet tap tog-tog eng isi yarab munon ger unum Yudas wonou munai end
isub Tarsus munon ger Sol qamb igour eng yar wo munai end igo ne yet
qamb igo. Ne is qebi ge,” ende qamarei. 12 Ne Ananaias wo ir Sol ende
sieriner endne Solwo gor inigwap-wapiAnanaias gar engdiab asiomqamb
tarit baab end at igama garei.

13 Ne Ananaias wo Munon Aib ende qamara igub ne qamar: “Barai,
munon irou Sol wo nonou munon yurau Yerusalem ite igour eng qenen
wuriba sumungasi qib igo ende qamarari igub igoum,” qamar. 14 “Eng see
Damaskus e darar eng qomon eng ebeib qamb darar eng.” 15 Ende qamara
Munon Aib qamar: “Eng ende igoum ego ye munon eng bemeinsi yonou
sarau beis qamb maribigumei. Ne irab gea ne wo munon yurau asin, Isrel
yurau ue eng wurit isub yonou qob wurinob qamb ne wurinou king eng
ne gor yonou yurau tetemi Isrel eng qob wurinob qem qambmaribigumei.
16 Ende qamb qib igama ne wo qoan yonou yurau wuriquguragsi qib igoar
gas ende wo bo yonou sarau bea siorunor eng imbigibam.”

17 Ende qamara ne Ananaias der mon qamar end ir gar eng Sol igama
gab ubent baab qamar: “Io, Yisas yiimurima negeib qamb diaum. Munon
eng gari qataben ite ne sier eng wo gari yiimurima diab nemusine mag
bo asiom qamb Asiama Qenu Igomurur qau noopurima nonogureteriban.”
18 Ananaias ende nob qamb wogub bea mi magt yagwai ninir gas is mag
opur igoar eng nener dererei. Dara bo mi musub gea wogub ne Ananaias
Sol maragansi ya ubeteterei.

19 Sol mag end asi ne bo mi nub gitgoan uput yar wogub qen bais gurum
nami ende Yisas wonou yurau wurinob Damaskus eng igoai.

9:20-25 Sol Damaskus end qob dibes qamb igama Yuda toat ariramirei
20 IgoiwogubnedariQenuwot igaumunaiYudawurinouend isubqamar:

“Segagam Yisas Qenu wonou wau ten.” 21 Ende qamara munon gugum der
qiet qamamir: “Wa, munon eng munon yurau Yerusalem qite Yisas qob
qamarari wurinob yogub awuriba uyort wuribig at qib igoar engwo bo der
qob eng qura eng ga? Munon yurau eng qas e igour eng uyort wuribig nob
Yerusalem qite irib qamb derer eng bomaigas aba-a?”

22 Ende qamb ebetemir ego Qenu Sol mom nonogursia wogub qob qa-
mar eng qeretutnob igumirei. Sol qamb qamar: “Qenu munon Yuda init
imurima der inubersieriba qamar eng Yisas imuriamor eng.” Sol qob eng
Yuda Damaskus umo igour eng ende wurinob qamb igoai. Qamara wuri
borumisir igub qob ger me qamarau.

Sol tugart bogoma beari-beari ag iro isub qoorei.
23Sol qobengmomendeqambqib igama igoi qenqeiumaneYudamunon

baraitari aib-aib eng der qiumuni qob qamb Sol waramb qamb ebetemirei.
24 Ende at ne bo ginam taut qoaib qamb dara waramb qamb munai ginam
aib eng qoan youn big opur tendwatemir eng qenenworomt itumuyat qoat
igurei. Ende ebet igamari Sol qabar utari igorei. 25Ende ebet igamari ne Sol
wonoumunon banam der itumwobon end Sol mot youn suit yar Sol tugart
bogoma wogub uyor degen aibt touri wogub erer qitet irab beari-beari ag
iro isub der qoorei.

9:26-31 Sol Yerusalem end igoai
26Sol endebaagbigari Yerusalem ite irabYisaswonouyurauengwurinob

erogori Yisas sarau oboun qamb ebeter ego wuri qomon qoan at qib igoar

eng ende igo inmurimausi at iningaramb aba qambwot yariamirei. 27Ende
abari ne munon ger Barnabas wo der Sol nob naget ne mot Yisas wonou
yurau end isub ne Sol qataben isa Munon Aib wot ebeter eng ne wo git
maigas-maigas ebeter eng ne wo is Damaskus umo igo Munon Aib qob
wurinob qamb igoar eng gugumqamara igumirei. 28Ende qamarmom igub
ioqambwogubneSol banamsimotwonobYerusalemginamaib eng gugum
isub Munon Aib qob wurinob dibes qamb qib igurei. 29 Sol wo qob ende
qambne Yuda qei Grik qob igub igour end bigisi wurinob qamar ego qei der
waramb qamb ebetemirei. 30Ende abari ibag ne wonou erogori sarau baab
qib igour eng Sol mot Sisaria umo isub imurimari tabin ba wonou ginam
qenen Tarsus ire isorei.

31Ne qen end Yisas wot oabig igour yurau Yudia ne Galili a Samaria eng
bo munon ger inborusieriner qi qamb me yarimau, Qenu Igomurur qau
wurinonogursi ne munon bubun qei wuri oau menima wuri gor diab Yisas
wonou yurau eng imusiari newuri gugumMunonAib qas toat igorub qamb
misir igumirei.

9:32-43 Pita Ainiasmusub ne Tabitameniamorei
32Endeabari nePita dermunonginamgugum isqobqambqib igoai. Ende

at qibi wogub qen geret Qenu yurau Lida igour eng ibegeib qamb isorei.
33Ginam end isub munon ger unum Ainias garei. Ainias togun 8-ende toar
wara goten uben qamb gagamari uburab wagerei, saberit qas inab igoai.
34 Pita ende is gab nob qamar: “Yisas wo ye uput igoar qamb yenonogursi
igo end ye nemusiaum. Der bugab saberi musi.” Ende qamara Ainias qand
der bugamorei. 35Munon ginam Lida ne ginam ger Saron eng ende gab ne
gugumMunon aibt oabigumirei.

36Ende abariwogubne ginamYopa endyamangar ger unumTabita. (Grik
qobt Dorkas qamb igour.) Yamangar eng Yisast oabig ne qenen munon
qei mani ue gab qiyo mi qei ugeari qenen mi wurisab igoai. 37 Qen geret
yamangar eng toar wara uma wogub yamangar qei der mumun birogoni
wogub birmunai tumbigi ger erer qitet bigumirei. 38Munai ginam aib Yopa
eng ginam Lida eng pi. End ne Pita Lida end igama ne munon Yisast oabig
igour eng Pita Lida end igo qamarari igub munon ombur wuriimurimari
isub qamamir: “Ne qand in nob irun.” 39 Ende qamarari igub qand girinet
ombur wurinob irarei. Ende iroa ne mot mon tumbigi erer end iramirei.
Iroa ne yamangar qindou eng gagar Pita qani yarab eab a yamangar umor
eng igom igomingoanmai wurisabriamor eng bear sirbig ende ebetemirei.
40Ende abari ne Pita der yamangar engwuriimurima ag isub uburari newo
Qenu qebi qamb wogub igeser yamangar mumun gab qamar: “Tabita der
bugom,” endeqamara yamangar asi Pita gabder bugamorei. 41BogomaPita
ubent bea der nageterei. Naga Pita yamangar qindou ne munon qei Yisast
igub igourendbiswuritwagauber igoai. 42Pita endeabaqob toauginamaib
Yopa qani-qani eng isa igub munon ar qei Munon aibt oabigumirei. 43 Pita
ende atwogubYopa endqendirigormunongerwai goantmingoanwes-wes
barsi igo eng nob igoai, munon eng unum Saimon.

10
10:1-8 Enger Kornilius wot di qob nob qamarei

1Ginam aib ger unumSisaria qamb igour endmunon ger unumKornilius
woRomyogoraumunon 100-ende oroar igoai. Yogoraumunon 100-eng Itali
yurau qamb igurei. 2 Kornilius wo wonou qanam erogori eng qas Qenut
oabig igurei. Ende at ne Yudamunonqeimani ue gab qiyomi qei ue gab eng

wo mi wurisab ne Qenut qenen qamb igoai. 3Qen geret ai gab-gab worom
erer qumand igama ne wo inigau gas ende ebet Qenu wonou enger gar ego
wo unumot qamar: “Kornilius.” 4 Ende qamara ne wo enger eng gab yari
igo ne qamar: “Maia?” Ne enger der qamar: “Ne qomon uber munon qei
mi ue gab wurisab qiyo Qenut oabig qenen wot qamb igoan end Qenu net
igub neubersieriba. 5 End ne see ne munon qei wuriimurima ginam Yopa
umo isub munon ger Saimon Pita nob diorunor. 6Munon eng wo munon
ger Saimon wai goan ba mi wes-wes barsi igo eng nob igo. Wonou munai
eng tomon ya gabut irond igo.”

7Enger ende qambwogub qoa Kornilius der munon ombur wonou sarau
betet igour eng ne yogorau munon ger Qenut oabig igo eng nob wuri
qereiamorei. 8 Qerei wuriimurimb qamb ne enger qob nob qamar eng
munon ombur gari eng wurinob qamb wogub wuriimurima Yopa umo
isumirei.

10:9-23 Pita wap-wap inigmi garei
9Barim ende der is-isi munai ginam Yopa qani end isumirei. Isari ne Pita

wo mon qirer erer qitet irab Qenu nob qobub igoai. (Munon eng wurinou
mon qirer soro ar end). 10-11Worom ginam tog yara ne munon qei mi mor
arsi igamari Pita minemb wogub mon erer end inab igo inig wap-wapi gar
engu tat miroau gas ende aba abau tarugau aib endmi uyabwugumirei ten
dererei. 12Abau erobon end wai qamba, mani qamba, a morogan qambmi
wes-wes end uyemirei igama ten dererei. Mi eng gagar qei Yuda gitab igour
eng. 13Ende dara ne Qenu nob ete qamarei: “Pita, ne der bugab wai e gagar
waramb yab ni.” 14 Ne Pita der qamar: “Barai, in Yuda wai e gagar gitab
igounendmeninei.” 15EndeqamaraneQenubonobqamar: “Yeminotoum
eng qau ger ue, mi gugum aren sig,” qamar. 16Mi eng ebeter eng qen ombur
gari ende aba gea wogub ne bo ba erer qite irarei.

17 Pita der bugab mi eng gar end misir qebebi igub ende at igama ne
Korniliusmunon Pita nob diarar qambwuriimuriamor eng isubmunon qei
Saimonmunai eng wuriimbigari ne wuri is tendet end naget igurei. 18Ende
is naget newuri qebi qamamir: “Munonqunanger unumSaimonPita qamb
igour eng et igo qiyo. 19Qen end Pita wo semon erer qite igo inigmi gar end
se misir igub igama ne Munon Aib Igomurur qau nob qamar: “Pita, munon
omburgari yarabnogoubqambnetqamb igour. 20Dernaget is ibagwurinob
is. Me iet wog, yonouwuriimurimine nonob irub qamb dururei.”

21Ende qamara Pita ag qumo dermunon eng wurinob qamar: “An yet asi
qib igoumon qi-i?” 22 Ende qamara wuri der qamamir: “Ininou yogorau
munon baraitari eng unum Kornilius eng inimurima nonob irub qamb
durunei. Munon engwoQenut qenen oabig amunon qeiwuri ubersia Yuda
munon wuri qenunget igour. Eng wo enger ger der nenet qob ger qamara
igu ende nob qamar end wo inimurima nenob irub qamb durunei. 23Ende
qamarari Pita munon ombur gari eng oromar mor isub itum end inemirei
igo urigerma itumdermunon ginamqenen eng qeiwurinob bo ite iramirei.

10:24-33 Pita Korniliusmunait isorei
24 Iri qataben inemirei igo urigerma isi Sisaria weib iramirei. Qataben

iroari-iroari ne Kornilius wonou munon banam a wonou yurau eng oro-
mar qamb Pita qoat-qoat qiumuni igurei. 25 Pita iri Kornilius munai mor
isiba ne (wurinou qomon eng) wo der gamaur wat bugab Pita menmant
inumoramorei. (Qomon eng munon aib ger yara ende ebet igour.) 26 Ende
aba ne Pita qand bea der naga nob qamar: “Ende me yesi, ye ne gas ende

gari.” 27 Ende qamb nob mor isub ibagar ego munon yurau irou mor end
qiumuni igurei.

28 Ende ibag ne wurinob qamar: “An gugum qoyam eng in Yuda ininou
qomoneng. InmunonarYudaueengwurinobbugabqiyominubawurinob
qobubendemeebet igoun. Enggitab igounego seeQenuwonouyiimbigane
qomonenguberueenggabseeanginamediaume. 29Endneyeeyaruqamb
qob yet bigari isa igub ye me wagau, ar igub diaum e. End ne an meimet
qamb yet qob bigoumon eng an qebi gibam.”

30 Ende qamara Kornilius der qamar: “Barim urigom bo urigom end ai
gab-gabyonoumunaimor end igoQenut qamb igiminemunongermingoan
oan qenengi nob eng ye menmant et naget igoai. 31 Igama gine ye unumut
qas qamar: “Kornilius ne qomon uber munon qei wurisi igo ne Qenut qebi
quran eng wo qo igai,” ende yet qamar. 32 Qamb qamar: “Ne munon qei
wuriimurima Yopa umo isub mun ger unum Saimon Pita qamb igour eng
yar mun ginam qenen ger wai goant mingoan wes-wes mai igo eng unum
Saimon wo nob igo wo munai eng tomon ya gabut end igo.” 33 Ende yenob
qamara igom end nenet qob bigine ne me iet wagau, uber yaran end ne see
Qenu ininob igo end ne Munon Aib qob maigas nonob qamara igub igoan
eng bo ininob qamara igun,” Kornilius ende qamarei.

10:34-43 Pita Kornilius wonou yurau qob nob qamarei
34 Qamara Pita bo qamar: “Apand, see ye imbigoum. Qenu munon

yurau gari qas me wurit igub igo. 35 Wo munon yurau gugum qob wes-
wes qamarau eng wot oabig qomon uber qas ebet igour eng wuriqenungar
igo. 36 End ne Qenu wonou qob eng in Yuda init imurima derer eng. Qob
eng in munon gugum qibanamsi igamau eng Yisas Krais ininou Munon
Aib eng insirbigorei. 37 Eng gaiar, Yon Yuda munon irou qob wurinob
qamara Qenu wot oabigari wurimaragansi ya obotarer eng. Ende at igama
ne qanamt Munon Aib Yuda wurinou wurit maribigorei. 38 Ne gor igub
igoumon eng, Qenu Nasaret munon Yisas wo nonoguret naget sarau be
qambwonou Igomurur qau endnonogursier eng. Ende siarawogubmunon
irou iam toar nob a umari wurimeni at qib igoar eng wo Qenu nob igoai.
39 End ne in munon Yuda ginam gugum ne Yerusalem ginam aib end at
qib igama gaminei. Wo ende at qib igama igoi baab namt uri waramari
umor eng.” 40 Pita ende qamb ne qamar: “Tumuniamirei igama qen ombur
gari ubura bo Qenu menima der bugamorei, ende ebine munon qei gaiar
qamb. 41 Eng menima der qib igama munon gugum me geau, munon qei
Qenu wonou gaiar qamb inmaribigor eng gari gune ininob qib bugab mi
nub igoai. 42Gune ne wo qob uber munon gugumwurinob qamarar qamar
end in qamb qib igoun. Ne gor Qenu wonou Yisas aib igo ne munon qoan
umumir eng ne se igour eng wurinou qomon at igour end wuriqereiom
qamb maribigorei. 43 Yisas wo qomon eng ebeiner end Qenu qoan wonou
qobmunonwurinob qamara ete gumatemirei: “Munon gugum Yisast mom
oabigunor eng Qenuwurinou qomon boru ebet igour eng wab arirama oau
uber burubour,” ende qamarei.

10:44-48Munon yurau ar gor Igomururwurit oauwurimeniamorei
44Pita qob ende wurinob qamb igama ne Qenu Igomurur qau dermunon

bugab qob igub igour eng wurit isorei. 45 Igomurur qau munon ar Yuda
ue eng wurit isa Qenu qob munon ginam qei wurinou qob qoan me qamb
igamau, qen end qas qambQenuwotmismisiramirei. 46Ende abari ne Yuda
qei Yopa umo Pita nob diamir eng der ende gab ne qiet misir qebebi igub
ete qamamir: “Wa, munon eng Yuda ue eng maigas Qenu Igomurur qau

wurit gor isa?” ende qamarari ne Pita der munon yurau wurinob yarer
eng wurinob qamar: 47 “Qoan in Igomurur qau init derer gas ende see bo
wuritdarareng. Wurimaragansi yaobotarunoreng inmaigasme taisiunei.”
48 Ende wurinob qamara wuri der Kornilius wonou yurau maragansiorub
qamb Yisas unumut qamb ne ya obotaremirei. Ende abari wogub ne wuri
der ‘qen bais gurumnami end igo wogub isar,’ qamarari Pita end ebeterei.

11
11:1-18 Pita Yerusalem isubmi gar end qob sorei

1 Qen end Yisas wonou imbigau yurau eng ne munon Yisast oabigumir
eng nob Yudia ginam end gagar igo ne igumir e munon yurau ar qei Yuda
yurau ue eng Qenu qob igub Yisast oabigumirei. 2-3 Ende abari ne Pita
Yerusalem ite iroa ne Yuda munon qei der qamat qamamir: “Ne munon
Yuda ue eng wurinou git goan me sopurmau ar igour eng wurinou munai
mor isub wurinob bugabmi nub igoan qi-i?”

4-5Qamat qamarari Pita taui mi gugum dibes wurinob qamar: “Qoan ye
Yopa end Qenu wonob qamb igo ne inig wap-wapi gam engu tat miroau
gas ende aba abau tarugau aib yet dererei. 6 Dara ye qani is gam eng wai
morogan qamb gugum in gitab igoun eng abaut igama gamei. 7Mi eng ende
ginemunon ger der ete qamar: “Pita der bugabwai e gagar qei waramb yab
ni.” 8 Ende qamara ye der ete qamam: “Barai, wai eng gagar in Yuda gitab
igoun eng gabamomwogoum,meninei.” 9Ye endeqemerinemunonengbo
qamar: ‘Qenu mi natar eng aren sisinam, mi gitarau ger ue.’ 10Mi eng inig
ende gine ne qob gor qen ombur garit ende yenob qamara igine wogub bo
mi eng abau ten erer qite irarei.”

11 Ende qamb qamar: “Ye ende at igimine qen end Sisaria munon ger
e munon ombur gari wuriimurima ye yenob irub qamb yar mon ye inab
igoumt ago eirot naget igurei. 12 Ende igamari Qenu Igomurur qau yenob
qamar: “Ne munon e dorour eng wurinob ir. Aninou Yuda qomon end
igub me qubig, ar sarog big wurinob ir. Ende qamara Yopa munon Yisast
oabigumir eng 6-ende wurinob munon yaremir eng enamar Sisaria ite
Kornilius munait end iraminei. 13-14 Irab wonou munai mor end isub
bugumuneete ininobqamar: “Barimurigombourigomendengereteyenob
qamarei, qamar: Nemunon qei wuriimurima Yopa umo isubmunon unum
Saimon Pita qamb igour eng nob diarari wo nonou yurau eng qob aninob
qamaraneanoauuberetoruboumon.” 15Munonengyeyenobendeqamara
ye qobwurinob qamb igimine Qenu Igomurur qau qoan init derer gas ende
wurit bo dererei. 16 Igomurur qau eng ende aba gab Munon Aib qob qoan
ete qamar engmisir igomei, ‘Yon ya asint anmaragansiarei. Qen geret Qenu
Igomurur qau nob anmaragansieriba’ qob eng misir igomei.” Pita ende
qamarei. 17 Qamb qamar: “Qenu wonou qenungau end Igomurur qau in
gigit ininou Munon Aib Yisast oabigune imuriamor gas ende bo munon
yurau e Yuda ue eng wurit imuriamorei. End ne in bo maigas Qenu me
taisiunei.”

18 Pita ende wurinob qamara wuri bo oau quguraget me abau. Ne Qenut
mismisir qamamir: “Io, QenumunonYuda yurauuemunon ar eng gor ende
wurisierine erogori qomon boru mogirt wab bebereg igoarar qamb abar
eng,” ende qamamirei.

11:19-30 Antiokmunon Yisas yurau buremirei
19Munon yurau qoan Stiben waramari umor eng bo munon Yisast oabig

igour eng bo wuriba sumungasi ende at igurei. Igamari ne munon yurau

Yisast oabig igour yurau eng ginam aib Yerusalem eng wogub iua ginam
wes-wes igour eng qei der ai pa Ponisia end isumirei. Ne qei tabin ba ai
qaur Saiprus end, ne qei ginam aib Antiok end gagar isubri munon Yuda
yuraumunonginamenggagar is igour eng sir qobwurinobqambqib igurei.
20Ende abari ne Saiprusne Sairinimunonqei Yisast oabigumir engwuri der
ginam aib Antiok end isubmunon Yuda yurau ue eng songMunonAib Yisas
qob wurinob qamb igurei. 21 Ende abari ne Qenu der wurinonogursia ne
wot oabigumir engmunon yurau irou buremirei.

22 Ne Yisast oabigumir Yerusalem igour eng qob ende igub munon ger
Barnabas imurimari Antiok umo isorei. 23 Barnabas end is Qenu wuriu-
bersia munon yurau irou wot igub mismisir igamari ibag wurit mismisir
qamar: “An Munon Aib wot igoumon eng mom qenen ende ebet igoarar,”
ende qamarei. 24Barnabas womunon uber end ne Qenu Igomurur qauwot
isub nonogursia sarau abamunon irouMunon aibt oabigumirei.

25 Barnabas wo ende at qibi wogub Sol Tarsus end igo qamarari igub gib
qamb Antiok eng wogub isorei. 26 Isub Sol gab nob Antiok ite diamirei.
Diab togun gari end omburmunon Yisast oabigumir eng wurinob igo Qenu
wonou qob wuri sirbig ende at igurei. Ende at igamari munon ar qei der
Yisas wonou yurau eng se qen qamart Kristen wurit qamamirei.

27 Qen end Qenu qob gigit qamarau munon Yerusalem igour eng qei
ibogoub qamb Antiok umo isumirei. 28Ende isub munon ger unum Agabus
nob igamari ne Igomurur qau wot isub nonogursia ne wobon end der
naget qamar: “Qunumber qen aib yariba, yara munon ginam-ginamminu-
mubour,” ende qamarei. (Qob qamar eng irimanima Romwurinou munon
baraitari unumKlodius oroar igoai). 29Ende qamara nemunon Yisast oabig
igour Antiok igour eng der nomon qur sarau baab qur ba qiumuni big igo
qunumber qen eng yara yurau qei ai Yudia igour eng wurisab igorun qamb
misir igumirei. 30 Ende ebetemirei igo qunumber qen eng yara nomon qur
qiumuniamir eng Barnabas Sol nob bamunon yurau ginam aibt Yerusalem
igour eng ba di wurisab igurei.

12
12:1-5 Herot Yemswarama uma Pita uyort bigorei

1 Qen end King Herot qanambig Yisas yurau igaramb qei wuriba uyort
wuri bigorei. 2 Ende at ne qen qamart yogorau munon ger imurima isub
bui qaurit Yon umomYems guma umorei. 3-4Herot Yems endewarama uma
Yuda mismisirari ibag ne bo Pita ba uyort bigib qamb aba yogorau munon
imurima isub ba uyort bigumirei. (Qen end Yuda mi aib qamb at nub igour
eng qoan wurinou ur qoan ai Isip end igamari Qenu enger ger der wuri
me igaramau, worowagerei ende qamb misir igub mani parau yis nob ue
eng nub igurei.) Pita ende ba uyort big wogub ne yogorau munon 16-ende
wuriqereimari 4-ende itumut qoat, ne 4-ende ai gab-gab qoat, ne bo 4-ende
itum qoat, bo 4-ende urigerma qoat, ende at igamari Yuda wurinou mi aib
qamb at nub igour inorou qen eng ubura Herot Pita qob qamara qereimb
qamb qamara ende at igurei. 5 Pita uyort bigumir eng ende igama ne Yisas
wonou yurau eng der Qenu nonogursi igoar qamb qebi qamb igurei.

12:6-19 Pita uyormunait ar sarog igoai
6Barim ende der Herot Pita bis qobmusubwaramune uminer qamb itum

endyogoraumunonomburPitaubent tourimari inawogubyogoraumunon
ombur ger ig et naga ger ig et naget ende at igamari yurau aib ag tend uyat
qoat igurei. 7 Ende qoat igamari itum end Munon Aib enger ger wobon

end dara munai mor eng begent uburerei. Ne enger eng Pita meni qamar:
“Qand der bugom.” Ende qamara uyort touri nausiamir eng wonou yaaser
uburerei. 8 Ende aba enger nob qamar: “Mingoan naget goten yau naget
ende aba yenob isun,” endeqamaraPita ende ebeterei. 9Ende ebet ne enger
eng toat isorei. Pita wo inigoum qamb misir igor ego wo me inigau, apand
endeebet igoai. 10Omburende isi yarabyogoraumunonyurauger igoureng
worowogub ne isi yarab yurau ger igour eng worowogub ne isi tend tog aib
momnausi obotemirt end isari ne tend engwonou arweima ne ag isumirei.
Yogoraumunonqataben-qatabenworowogubyaremirengwuriomburbais
me ibegeau. AgendederneYerusalem ir igour tapeng toat irabneengerPita
end wogub qi qoorei.

11 Ende wogub qoa ne Pita misir igub qamar: “Wa, io, me inigau, apand
Herot wonou yurau eng nob qomon eng yesiorubari gab Qenu enger
imurima der yemot ba di yewagar e.” 12 Ende qamb ne mom misir igub
wogubne tap toat is-isi diabMakunorMariamunaimorend isorei. Is ibagar
eng Yisast oabig igour yurau eng end qiumuni Qenut qebi qamb igurei.
13-14Pita ende irab tend togmondirwaramane saraubatar igoyamangarger
unum Roda eng isub your mondir warama qamb isub mondir me weimau,
ar igor ego Pita qamaramindiramgoten igubmismisirwogubbouyab-uyab
isub wurinob qamar: “Wa, Pita diab ago eiro naget igo.” 15 Ende qamara
wuri der qamamir: “Ne qanganget qob eng at quran?” Ne wo der qamar:
“Qangangetarau ue, apand di ago eiro naget igo.” Ende qamara wuri der
qamamir: “Ue qi, umbwogubmoui di naget igo qi?”

16 Ende qamb at igamari Pita der mondir waramb ten igoai. Igama der
mondir wei gab qietemirei. 17 Ende der gab qobub abari ne Pita wurinob
qamar: “Qi wagari, Munon Aib ye maigas ye mot der ag yewaga diaumi qi
eng qemerine igar,” qamar. Qamb ne mi gugumwot ebeter eng qamb ugab
wogubqamar: “Yemi eng aninobquraumengYemsne ininouyurau erogori
qei eng endewurinob qamarari igunor.” Ende qambwogub ai geret qoorei.

18 Itum end enger Pita nob ende mot der qoorei igama urigerma ne yogo-
rau munon eng der Pita gamir e me igama gab wurinou der qiet qanganget
igurei. 19 Ende at igamari ne Herot qob igub munon qei wuriimurima Pita
gub qamb asiamir e me gab, ne munon Pita qoat igour eng wuri qebiamor
enggoruegabnemunonqeiwuriimurimineyogoraumunonPitaqoat igour
eng igaramar qambwogubwo Yuda wogub Sisaria isorei.

12:20-25 Herot umorei
20 Qen end Herot wo munon ginam ombur Tair Saidon nob wurit

misiringet igama wuri der erogori Herot oau meinsiorub qamb yaremirei.
Eng Tair Saidon munon ginam ombur eng wuri Herot wonou yurau wurit
mani qamb taui ba igour ende. Yarub qamb ne gigit munon aib ger unum
Blastus wo munon Herot sarau betet igour eng oroar igo eng banamsiari
wogub qen geret qobmusiorunor eng Herot maribigorei.

21 Qen end wo git baab wogub is wonou nam qab end bugab igo ne
munon end wurit qob qamb igoai. 22 Ende qob qamb igama is gab qiet
atag ab qamamir: “Wa, qira munon ue qi-i, wo Qenu gas ende qamb igo,”
ende qamamirei. 23 Ende qamarari Herot uber yet quraur ende qamb me
wuritaisiau. Ende aba Qenu enger ger imurima der Herot sia toar wara
umorei.

24 Qen end Qenu qob bais me wagau, sabar-sabar qamb qiroari munon
bubun-bubun bo Yisast oabig isub igurei.

25Qen endBarnabas Sol nobmi ebet igour engugabwogubwau ger unum
YonMakmot Yerusalemwogub bo Antiok umo isumirei.

13
13:1-3 Barnabas Sol nobwuriimuriamirei

1 Ginam Antiok end Yisast oabig igour eng qei Qenu qob gigi wurinob
qamaradibesqambneqeiYisas yurauengwuriimbig endeat igurei. Munon
eng at igour eng unum ger Barnabas, ne goan qurun ger unum Simeon, ne
Sairini munon ger Lusius, ne Manain, wo wayit igama Herot ur unor qoat
igourengnegerSol ende. 2QenendminiaugitabneQenuwotqambigamari
Qenu Igomurur qauwurinob qamar: “An Barnabas Sol nobwagari ye sarau
ger abar qamb wurit maribigom eng obounor,” qamarei. 3 Ende at ne bo
mi gitab Qenu qob qamb igo ne wuriimurimune sarau end isar qamb wuri
nonogursi uben wuri tari erer end big wogub wuriimurimari Barnabas Sol
nob ombur qoamirei.

13:4-12 Barnabas Sol nob Saiprus end qob uber dibes qamamirei
4 Isubari Igomurur qau wonou sarau wurit maribigor end isub qamb ne

YonMakmot nob isi Selusia qumoder tabin ba ai qaur Saiprus end iramirei.
5 Irab isi ginam aib Salamis end isub Yuda munon qei end igour wurinou
Qenut igub igourmunai mor end isub Qenu qobwurinob qamb igurei.

6Ai qaur end ir igo ne ginamgugum isub qib qob qamb isi yarab ne ginam
aib ger Papos end is gamir eng Yudamunon ger unumBaryisas, munon eng
munon wuridumimau tari, wo der munon qei wurimurimar ete wurinob
qamb igoai: “Qenu qob apand yenob qamara quraum,” ende qamb igoai.
7Munon eng wonoumunon banam ger unum Sergius Paulus, womunon ai
qaurt eng igour eng ibag igoai. Wo qoyam aib end Barnabas Sol nob Qenu
qob qamarari igib qambwurit arei. 8Endewurit ara ne Baryisas Grik qobut
Elimas qamb igour engwoderwonoumunonbanamSergius Paulus engwo
Yisas qobnobqamarari oabiginer qambwo taisiarei. (Baryisas engwoYisas
qobmeqenunget igamauend.) 9EndeabaneSolunumgerqeniamirengPol,
woQenu Igomururqauwot isa neElimasnangabnobqamar: 10“Ne aibigau
misir neba songesiamir endqomonuberba songesi qobub igoan. Nemunon
wuriimurimarau tari, Qenu qob apand eng igama ne qoas-qoas qamb qib
igoan. 11Eng at qib igoan end ne see qas Qenunesieramag tuumburiba, qen
mai-mai qiyo isa bo asiemban.” Ende nob qamara qen end qas mag waber-
waber bura gab ebeter ego mom tuum bura munon wuribeib qamb uben
arir qib igoai. 12Gabmanmunon aib eng Pol Barnabas nob ende abari ibag
qesi wara igo neMunon Aib qob igub Yisast mom oau apand burerei.

13:13-52 Barnabas Sol nob Pisidia munon ginam aib Antiok end qob wuri-
nob qamamirei

13 Ende aba wogub Pol munon ombur eng Barnabas, Yon Mak wurinob
ginam Papos eng wogub tabin ba bo ai ger Pampilia end isub ne isi ginam
aib Perga end isub ne Mak end wuriwogub Yerusalem qite diarei. 14Mak
wuriwogub iroa Pol Barnabas nob ginam eng wogub bo ai Pisidia end diab
is ginam aib Antiok ger end igo ne Yuda wurinou qen gitab igour eng Sabat
qamb igour eng gab ne Pol Barnabas nob Qenu wot igau munai mor end
isub wurinob bugab igurei. 15 End is bogomari ne munon qei der Qenu
qomonMoses nob qamara gumater engwanunger neQenuwonouqob gigit
qamara munon gumatemir eng wanunger ende abari igub igurei. Qob eng
ende wanungermari wogubmunon baraitari munai eng qoat igour eng der
munon ombur eng wurinob qamamir: “Ne an ombur bo qob ger igama gab
eng qamarari in bo igub,” ende qamamirei.

16Qamarari Pol der qamar: “AnYudamunonnobmunonarqei nobQenut
igub igoumon eng ye qemerine igar,” qamar. 17 “In Yuda ininou Qenu eng

tonoan wurimaribiga toat igurei. End ne qoan ai Isip umo igamari wonou
aba munon yurau aib der isumirei. Ende aba ne munon ginam qenen der
wuriborusi sumungasi igamari Qenu wonou oromar igoai. 18 Ne wuri ai
Isip mom wogub ai munon ue ar end qib igamari togun 40-ende umor eng
Qenu oromar qib igoai. 19 Ende qib-qibi diab ai aib ger baumir eng Kenan.
Ginam end munon yurau 7-ende end igamari. Qenu wonou munon yurau
wurinonogursia ginam di ne munon yurau eng orotoar arir wogub munai
eng baumirei. 20 Baub end igamari togun 450-ende wara wogub ne Qenu
wonou munon qei wurimaribiga wuri der gigit oroar igurei. Ende at isi
yarabmom sindomundmaribigor eng unum Samuel.

21 Samuel ende igama ne Yuda wuri der Qenu King ger bo wurit maribig-
iner qamb at igamari ne Benyamin yurau end ger maribigatarer eng unum
Sol ur unum Kis. Eng bo togun 40-ende bo oroar igoai. 22 Sol ende igama ne
Qenu wo wogub bo Debit maribig ne wot qamar: “Yesi wonou wau Debit
eng wo yonou oau uri eng gab ne King igoar qamb mari bigetroum eng.
Munon eng wo ye mi eb qamb nob qemerin eng qob igub ende ebeiba,”
qamar. 23 Ende qamb qamar: “Debit wau misinam der isiner tumbigi qir
end munon baraitari aib darimba. Dari ne Isrel munon yamangar wuri
musieriba qamar eng unum eng Yisas,” qamar.

24Ne bo qamar: “Qoan Yisas deriner end Yon munon wurimaragansiau
eng Isrel wurinob ende qamara wuri oabigari wurimaragansi igoar eng.
25 Ende at ne Yon wonou sarau eng ugeib qamb birisi wurinob qamar: “An
yet mai yet quroumon? Ye munon qoan deriba qamarari an qenen qoat
igoumon eng ye eng ue, qamar. Wo eng se qanam yariba. Yariner eng ye
sarau ebine gaumon gas ende ue, wo yetanami wonouwesi ar ebeibaba.”

26 Pol ende qamb qamar: “An munon yurau ar qei eng nob in Abraham
yurau tumbigi nob erogori Qenu qob ininob qamara igub igoun e. End ne
in gugum erogori Yisas inubersi qamb init imurimb qamar eng. 27-28 Eng
imurima dara ne in munon yurau aib Yerusalem igour eng qob qoan
gumatemir eng qas inorou qent wanunger igour eng Yisas sir me imbigau.
Qob qoan gumatemir eng gor munon eng dara sumungasiorubour end taut
ebetemir engwurime imbigau. Yisasmindigar qob gerwot igo qamb gunor
ego ue gab Pailat uyes waramari uminer qamamirei. 29Qob eng qoan ende
igoar end ne Yisas nam tenori big waramari uma wogub munon ombur-
ombur bo beneri ba (wurinou qomon eng) nomon iru ger qoan igoar end
tumuniamirei. 30Tumuniamirei igamaQenubomeniamorei. 31Menimader
bugab newonou imbigau yurau eng qenenwurit dibentra gab ne yurau eng
wuri der Galili qamb, ne Yerusalem qamb eng isub qob suab qib igour eng.

32-33Eng imusi isi yarab ne in gormi nasim eng ebeter eng aninob quraun
eng. Qob eng qoan Qenu ininou tonoan wurinob qamara gumatemir eng
git bais misuu nami ende igoai, igoar eng seemomdiban ibirigeserma gaun
eng, end ne Yisas der bugamor eng. Qoan Isrel wurinou uru warau wepep
goan (“Sam” qamb igour) qen yabt gumatemir eng ete igoai:
Ne yonouwau ten, ye nonou tain
ende igoai. Eng Qenu qoanmunon ger nob qamara gumater eng ete:
Qoan Ye Debit nob qamam end anubersi annonogursi ne anme anweginei.

34EndneQenuYisasmenima der bugamor engmebierau. 35NeDebit uru
wab igour ger gumater eng ete:
Nonoumunon oau uri eng gab boru bur qambmeweginenei.
ende.

36 Ininou tonoan Debit wo Qenu sarau betet ende at igoi uma ininou
tonoan qei wuri tumuniamirt end tumunimari biet isorei. 37 Ne Qenu wo

Yisasmeniamor engbo sabarumbmebierinerei. 38-39Enggabne see aninob
quraum eng: In Yuda qomon qoan Moses gumater eng apand qamb toat
igorunoneng aninouqomonboru-borumogirtwabmewugunanei. AYisast
oabigunon eng aninou qomon boru-boru mogirt wab wagari wo anmusia
uberet ne qenen bebereg igoruboumon.” 40-41Pol ende qambqamar: “Qenu
qob ger qoan qamara gumatemir eng ete.
Ye anit mi wes uber ar oboum eng munon qei animbigari an maigas me

oabigunanei. Eng an yonou qob omboarir igamari ansieri ne borusi
qiet ne mom umb uburuboumon. Qob eng anit irimaniminer qamb
an gugum Yisast oabig igoarar,”

ende wuri irun wab qamarei.
42-43Pol Barnabas nob qob eng ende wurinob qambwogub inoroumunai

aib eng wogub qoaubari wuri der wurinob qamamir: “An qibi qen geret
init igub gab eng bo yar qob quraumon eng bo qamarari igun.” Ende qamb
wogub qei bunumban qoari wogub ne munon Yuda yurau eng ne munon
yurau ar qei der Pol Barnabas nob orotoar qiroari ombur etewurinobqamb
qib igurei: “An Qenumi aib init siar e gaumon end nemomqenen endmom
misir igub igoarar,” qamamir.

44 Inorou qen ger end munon ginam qenen gugum yar qiumuni Qenu
qob igub qamb yaremirei. 45Munon irou Pol qob igotoub qamb yarari ne
munon baraitari qei der Pol merimotet ne mindigar qob wot qamb igurei.
46 Ende abari igub Pol Barnabas nob ombur der qamamir: “Qenu qob e an
Yuda qobtari igari ne munon yurau ar qanamt igunor qamb Qenu ebeter
ego aninou der merimot me igun qamb ebet qenen bebereg igamau qob
eng siningot igoumon eng. Ende abari animbag in irigai iningara gab in see
anwogubmunon ginam ar qei end isuboun,” qamar. 47Qamb qamar:
Qenu wonou qob ger Yisast qamar eng ete: Ye ne munon Yuda yurau ue

eng wurinou urut begen gas ende nemaribigom end munon ai qent
gugum bebereg igamau ai tap eng imbigubour, ende qamar end in
anwogub munon Yuda ue eng wurit isub qob uber eng wurinob
qomoruboun.

48 Ende qamarari munon ar eng der qob eng igub borusi mom mismisir
qamamir: “Munon Aib qob eng qamar eng sig uber.” Ende qamb wogub
munon qei Qenu bebereg igoarar qamb maribigor eng Yisast oabigumirei.
49Endeat nemunonginampi-pi engQenuqob iruges big igub igurei. 50-51Ne
Yuda munon qei der ginam qenen munon baraitari qei ne yamangar aib
qei Yuda qomon toat igour engwurinob qamarari Pol Barnabas nob orotoar
ariramari ne ginam eng wogub Aikoniam end isumirei. Isub qamb ombur
irumban gotent igoar eng porongot ariramirei. Eng etemir eng ete qamb
wuri qob uber siningot igour eng Pol Barnabas nobwuri qob ger ue, munon
wurinou qas, ende qamb. 52Nemunon ginam Antiok igour eng Yisast oabig
mismisir igamari ne Qenu Igomurur qauwurit isubwurinonogursia igurei.

14
14:1-7 Barnabas Sol nob Aikoniam end qob qamamirei

1 Pol Barnabas nob ginam qei-qei qob qamarari munon yamangar Yisast
oabigumir gas ende bo ginam Aikoniam ende is Yuda wurinou Qenu qob
igaumor end isub qob qamarari Yuda nemunon ar irou Yisast oabigumirei.
2Ende abari ne Yuda qei qobme igun qamb ebetemir eng dermunon ar qei
wurinob qamb ne erogori big dermunon yurau Yisast oabigumir eng wurit
merimotar ende ebet igurei. 3Ende ebetemir ego Pol Barnabas nob qinining
me qoau, wuri qen dirigor ginam end igurei. Igo ne Munon Aib qob eng

me wagau, mom qeretut nob qamb igamari ne Yisas mom wurinonogursia
ne qomon wes-wes abari gab igurei. Munon Aib wonou qob eng apand
qamarar qamb. 4 Ginam aib end yurau ombur igurei, Yuda ne munon ar
qei der Pol Barnabas nob qob qamarari wurit isumirei a qei Yuda wurinou
yurau end igurei, ende. 5 Ende igo ne yurau Pol Barnabas nob qob me
igatarun qamb ebetemir eng wurinou baraitari eng der ombur nomont
igaramune umunor qamb ebetemirei.

6-7Ende abari ombur wuriimbig ne iua ginam ombur Listra Derbe nob ai
aib Likonia igo end isub qibMunon Aib qob wurinob qamb qib igurei.

14:8-20 Barnabas Sol nob Listra Derbe nob end qob dibes qamamirei
8 Ginam Listra end munon ger goten gurumtarei unor wonou set ende

baurei, me qib igamau. 9Qen end Pol is qob qamara igub igama ne wo der
garei. Gar engmunon eng Yisast oabig igo end nob qamara uber buriba eng
ion gab ne bo nan garei. 10Ende gab ne qugiab nob qamar: “Qand der nag,”
ende qamaramunon eng put der naget isorei.

11 Qen end munon Likonia ai eng gugum yar qiumuni Pol qob qamara
igub igour end mi eng ende aba gab qamamir: “Wa, munon ombur e
munon apand ue, Qenu qei munangit warub diaurei igo mi eng obour qi-
i?” 12 Ende qamb ne Barnabas unum bubun bigumir eng ‘Sus’ wurinou ai
bigau baraitari wot qamb igour eng bo Barnabas unum bigumirei. A Pol
qob qamarau munon eng gab ‘Hermes’ qamamirei. Eng wurinou Qenu ger
qob wurinob qamb igo end ende etemirei. 13 Eng wurinou Qenu Sus qamb
igour engwonoumonmindatetemir eng ginam aib qani end igoai. Qen end
munon mon eng qoat igoar eng der bur qarig qamagat qei ba yar a puriani
isaruber-uberengbaubneburqarigengbadiginamaib tendetendwaramb
qamb arsi igoai. Eng munon qiumunimari bur eng warambmunon ombur
eng wurit mian yamatar bigetarib qamb.

14 Ende at igamari Pol Barnabas nob qob igub wogub uyab-uyab munon
yurau aib engwuri qibi isub endeme abar qambwurinoumingoan bobumi
wogub qugiab oromar qamamir: 15 “Anmi eng init me abar inmunangit an
gas ende gari. In ombur Qenu qob uber eng aninob qomorune igar qamb.
Igub ne an Qenu apand ue end wot oabig a mi qei-qei ebetri igoumon eng
mogirtwabwogubneQenuapand gagamai barsi, a tat barsi, a uyer ya barsi
nemiqei-qei engebeter engqaswotoabig igoarar. 16Git apand, qoanmunon
qei der mi eng gagar abari Qenu ibag waga wurinou eng at igurei. 17 Ende
abari Qenu wo der me taui igamau, wo yet igar qamb ya weima der igo, a
worom aba asi igo. Eng ebet igo end mani ubune uber yaya burab irab git
arira nubmismisir igoun,” ende qamarei. 18Endewurinob qambwogub ne
mi aib at wurinob nunor qambwuritaisi igamari igoi wagomirei.

19Pol ende at igamari ne Yudamunon qei ginam ombur igour eng Antiok
AikoniamnobyarabListrawurinobnomonbaPolwaramari umbonerer isa
wogubmomumaqambubumot bismunai ginamengwogubqonut bis inesi
wogub qoamirei. 20 Ende inesi wogub qoari Yisast oabig igour eng yar Pol
gab qoui naget igamari bo der bogoma mot ginamt iramirei. Ne bo barim
ende der Barnabas nob ombur bo ginamDerbe end isumirei.

14:21-28 Barnabas Sol nob bo yonam Siria ginam aib Antiok end diamirei
21Ombur end is Qenu qob uberwurinob qamb igamarimunon irou Yisast

oabigumirei. Ne ombur bo ginam eng wogub bo Listra isumirei, end igoi
wogub bo tumbigi Aikoniam end is igoi wogub ne bo yonam Antiok ai
aib Pisidia ite igo end isumirei. 22 Pol Barnabas nob eng ende qib munon
yamangar qoan Yisast oabigumir eng wurinonogursi wurinob qamamir:

“An Yisast oabigoumon eng me wagar. In qen geret Qenu wonou munai
init musitarer end irub qamb eng see Yisast oabig wo maribig oboun eng
ende quguragetoruboun,” ende wurinob qamamirei. 23Eng munon ginam-
ginam isub qib igour eng munon Qenut misir erogori big igamari ibag eng
qei wurimaribig ende at qib igurei. Eng ende wurimaribig igamari munon
yamangar wuri uput qamb oroar qob wurinob qamb igoarar qamb.

24 Ombur isi yarab ginam aib Pampilia ai Pisidia end igo end isumirei.
25 Isub ne is munai ginam Perga end qob wurinob qamb wogub bo tumbigi
ginam aib Atalia weib isumirei. 26 Ombur Atalia wogub tabin ba deget bo
tumbig Antiok iramirei. Iroari ne ginam eng wurinou qoan sarau abari
Yisast oabigumir end wuri der Qenut mismisir oroar igama qibi yorour
qambwot qamamirei. 27Ne ombur der Yisast oabig igour yurau eng gugum
wuriba qiumuni wogub ombur sarau baab qiroari Qenu oroar aba munon
Yuda ue eng gor Yisast oabigumir eng gugum qob suari igumirei. 28Ende at
wogub bo qen dirigor Yisas yurau eng wurinob igurei.

15
15:1-21 Sios qiumunimau aib Yerusalem end igoai

1 Qen end Yisast oabig igour munon yurau Yudia igour eng qei Antiok
end diamirei. Diab Yisas yurau qei Antiok igour eng wurinob qamamir:
“An Moses qoan Yuda wurit qomon gumater igo eng gari toat ne igoarar,
goan sopurmari sirigum nob igama eng Qenu anit igub anubersi igoriba, a
endeme obounon eng ue,” ende qamamirei. 2Ende qamarari Pol Barnabas
nob eng igub me qenunget ne wurinob agunumirei. Ende at ne munon qei
der Pol Barnabas ne munon baraitari qei wurimaribigune qob eng birab
Yerusalem end qambmusiar qambwurimaribigumirei.

3Ne wuri Yerusalem irub qamb dari ginam Ponisia eng yar ne isi ginam
Samaria eng gagar qib Yisas yurau eng ibag wurinob qamamir: “In iua
munon ginam-ginam Yuda yurau ue eng Qenu qob wurinob qomorune
wuri gor qomon boru-boru mogirt wab wot oabigumirei,” ende wurinob
qamarari borusi mismisiramirei.

4 Ende abari ombur worowogub Yerusalem ite iramirei. Yerusalem ite
weib irab Yisas yurau eng ne munon yurau Yisas qob qamarar qamb
wurimaribigor eng ne wurinou baraitari oroar igour eng ende iroari ibag
oau uberetamirei. Ende abari wuri der sarau baab qib igamari Qenu mai
wurisier eng qob suari igumirei. 5Ne Yuda yurau qei Parisi qamb igour eng,
Yisast oabig igour eng der munon ar qei Yuda yurau ue Yisast oabig igour
eng wurit qamamir: “An munon Yuda yurau ue ar eng wurinob qamarari
gitgoan sopur ne in Yuda qomon Qenu Moses nob qamara gumater toat
igoun eng wuri gor toounor.”

6 Ende qamarari ne munon yurau Yisas wurimaribigor eng ne baraitari
eng gagar der qiumuni qob eng musiorub etemirei. 7Qob eng ende qamb
isub igamari ne Pita der naget qamar: “Eng qoan Qenu ye yemaribigor
eng an yiimbig igoumon. Eng qob ger qemerine igar: Ye Yisas wonou
qob eng munon ar eng wurinob qemerine igub Yisast oabig igoarar qamb
yemaribigor end ye qamb qib igoun e. 8Qenu in misir gugum mom imbig
igo end munon Yuda ue eng gor yet oabig igoarar qamb wonou Igomurur
qau init imuriamor gas ende wuri gor wurit imuriamorei,” ende qamb
qamar: “Munon yurau ar eng Qenut oau apand burarine wuriubersiarei.
9-10Wuri ininob yurau gari ende qamb ebeter end ne an wuriquguragsi in
Yuda qomon e tauar ende me wurinob qamb igoarar. Ininou tonoan ne see
gor in qomon eng musub me toat igoun. Qenen ende wurisi igorunon eng

Qenu anitmaigas ebeiba?” 11Pita ende qambqamar: “Qenu init igub ininou
munon baraitari Yisas imurima derer eng in wot oabig a wo maribig sarau
oboun eng wo inubersiar eng.”

12 Pita ende qamb waga ne Pol Barnabas nob wuri der munon Yuda ue
munon ginam qei-qei eng gagar qib qobwurinob qamb qib igamari munon
yurau ar eng Qenumai wurisier eng gugum qamb ariramari igumirei.

13-14 Ombur qamb wagari Yems bo der naget qamar: “An iruges big ye
qemerine igar,” qamar. Saimon Pita qob qurar eng se qamart Qenu munon
ar wuriubersier eng wurimaribigorei. 15 “Qoan Qenu wonou qob gigit
munonwurinob qamara gumatemir eng ende gas ende,” qamar.
16 Qob eng ete: Qen geret ye bo igeser darab ne King Debit wonou yurau

bubun bo wurimaribigibam. Eng ete gas, mon qoan ger irunguni
mom biet uburab igama ne ye bo irunguni bubun wab ibot bigine bo
temen gas ende buriba.

17Munon Yuda ue yurau ar eng qoan ye wurimaribigum eng ye yegab yet
yarari yonou oromar igoribam.

18Qenu qob eng qoan dibes qamar eng see bo qurar eng,
19 Yems ende qamb ne imusi qamar: “Ye ende misir igoum. In Yuda,

munon yurau ar Qenut oabig igour eng in me wuriquguragsi igorun.”
20 Ende qamb qamar: “Ende gab eng in namani gumutrune gab, mai qiyo
manimian yomb qamb big igamari gabme niar, a wai waramb qeru tenme
niar, a yamangar bowogub germe baiar, a yamangarmunon nob song-song
qib mi eng gagar obounor eng wurinob qomorune gitab igorunor,” qamar.
21Ne gor qamar: “Qomon end Moses qoan gumater igo end qenen inorou
qentQenut igaumunaimor isubwanungerqamarari igub igouneng. Ginam
aib-aib gugum eng qamarari igub igour.”

15:22-35Munon yurau ar oabigunor end namanimun gumataremirei
22 Ende qamara wogub ne Yisast oabig igour yurau eng munon baraitari

eng erogori big munon ombur wurimaribigumirei, Yudas, unum ger
Barsabas nemunon ger Sailas. Endewurimaribigari Pol Barnabaswurinob
Antiok umo isumirei. 23Munon ombur eng wurimaribig ne namani ba isar
qamb ete gumatemirei:
In aninou bain ima gas ende Yerusalem e igo Yisas toat igoun. End qob

e gumaun e an munon ai Siria igoumon eng ne ginam aib Antiok
igoumon eng ne ai Silisia igoumon eng in Yuda yurau erogori ue ego
anit mismisir ne anit igub igoun.

24 Ne gor in qob toau igoun ego in yurau et isub qob song-song aninob
qamb a ende abari igub animbig quraun. Munon yurau eng in me
wuriimurimau.

25 Eng gab ne ininou e qiumuni wogub munon ombur wurimaribigune Pol
Barnabas in erogori wuriqenungar igoun eng wurinob isubour eng.

26 Pol Barnabas nob ininou Munon Aib Yisas wapet sarau beau end me
yarimour.

27 End ne Yudas Sailas nob wurimaribigoun eng. Namani gumaun e bisari
geari ne bo wurinou qabarit musub qamarari igar.

28Qenuwonou Igomururqau insieramisir igubquraun. Eng inYudaqomon
engmom gugum tauar qambme anquguragsiunei.

29 Eng gab ne qob e gumaun eng gari gitab igoarar. Eng ete: Sogoin wurit
mian yab qiyo, inaunt mani ber opur bigari gab me niar. A wai qiyo
buru qeru ten gabme niar. Ne ger yamangar bawogub bo ger ba qiyo
yamangarmunonnob soroqibqiyoenggagarwagar. Qobengquraun
eng gugum toat eng uber igoruboumon in qob gari ende.

30 Ende qamb gumat wogub wuriimurimari isi Antiok umo isub munon
yurau Yisast oabig igour eng wuriba qiumuni namani eng wurisemirei.
31 Qiumuni namani eng wanunger gab sig mismisiramirei. 32 Munon
ombur wuriimuriamir eng Yudas Sailas nob ombur wuri Qenu qob gigit
wurinob qamara munon yurau Yisast oabigumir eng bo wurinonogursi
qen dirigor igurei. 33 Mom ende wurinob igoi wogub ne bo worowagari
Yerusalem ite irubari wurinob qamamir: “Io, uber animurimari der ininob
igo innonogursi wogub iruboumon eng o, irab gab qit eng ende wurinob
qamarari igunor o-o.” 34 Ende abari Sailas wo mom end igorib misir igorei.
35Pol Barnabas nemunon qei wurinob Antiok eng igoMunon Aib qobmom
wuriimbig igurei.

15:36-41 Pol Barnabas nob purabwes-wes isumirei
36Ende at igo ne qen geret Pol der Barnabas nob qamar: “Qen geret waga

ombur qoan sarau baab munon ginam-ginam qib qob wuriimbig qib igoun
engmaigas igourqi eng iua ibagqib igorun.” 37-38EndeqamaraBarnabaswo
Mak mot nob qib igorun ende qambmisir igub qamar ego Pol wo gigit Mak
nobPampiliaumonobqib igamariwoqiworowogubdier endbonobqirune
ende ebeiner qambwagerei. 39Ende at qimerimesab wogub Barnabas Mak
mot tabin ba Saiprus isumirei. 40 Isari wogub Pol der Sailas mot isib qamb
qamara Qenut qebi qamarari inopuri qib igoriner ende qambwogub Sailas
mot isorei. 41 Isi ai aib Siria yar munon yurau eng wurinonogursi wogub bo
ai Silisia end isubmunonwurinonogursi ende at qib igoai.

16
16:1-5 Timoti Pol Sailas wurinob isorei

1 Ne Pol ginam eng gagar wogub ne bo is ginam aib ger Derbe end isub
ne is Listra end isorei. Ginam endmunon ger unum Timoti, wo Yisast oabig
igoai. Wonou ur Yuda ue, wo Grik munon, wonou unor Yuda wo gor Yisast
oabig igoai. 2 Munon ginam ombur eng Listra Aikoniam nob wuri Yisast
oabig igour eng Timoti qenunget igurei. 3 End ne Pol Timoti nob qib igorib
qamb misir igor ego Timoti ur eng Yuda ue, wo Grik end ne Timoti goan
sirigum ue end munon ginam ombur eng wot agununor qamb Pol wonou
der goan sopurmeteterei. 4Ende at wogub Sailas Timoti nob oromar ginam
qei-qei qib igoai. Ende qib munon yurau Yisast oabig igour eng ibag qob
qoan Yerusalem ite qamamir eng bo qumurune mom igub igoarar qamb
wurinob qamb qib igurei. 5 Ende abari munon Yisast oabigumir eng der
munon bubun bo oromar Yisas yurau end qenen erogori igurei.

16:6-10 Pol inigMasedoniamunon ger garei
6 Ne Pol wurinob qib igoar eng oromar Esia ire isib ater ego Qenu

Igomurur qau taisia me isau. Wogub ne ai Prigia ne ai Galesia end qob
wurinobqambqib igurei. 7Eng isi yarabaiMisiaqangangend isumirei. Isub
ne yar deget ai Bitinia isub qamb ebetemir ego Yisas Igomurur qau bo end
wuritaisiarei. 8 Ende aba eng wogub ai Misia eng yar deget isi ginam Troas
weib isumirei. 9 Ginam end inemirei igo itum Pol inig gar ego Masedonia
munon ger di qamar: “Ne uyer ya e nipat yar in qob inimbig.” 10 Pol mi eng
inig gar eng ininob qamara misir igub wogub qamamin: “Io, Qenu wonou
qob end is Masedonia munonwurinob

16:11-15 Lidia Yisas yurau burerei
11 Ende qamb wogub isub tabin ger taui ba ai qaur Samotres. End is

ineminei igo urigerma der ginam Masedonia end ginam aib ger Neapolis

end isumirei. 12Ne bo Neapolis eng wogub bo tumbigi isi Masedonia distrik
wurinou ginam ger Pilipai. Ginam eng Rom wurinou. 13 In end igo ne qen
geret Yuda wurinou inorou qen ger gab ne in ginam eng wogub tap toat isi
ya ger gabut isuminei. Isub igumineqamamir: “YudamunonqeiQenut qebi
qomorub at igour,” ende igub is gamin eng yamangar yurau qei end darari
qob wurinob qamb igunei. 14 Ende qamb igumune yamangar ger unum
Lidia. Yamangar eng wonou ginam Taiataira. Wo mingoan sig uber-uber
mai nemunon aib qei wurisabmi taui ba ende at igoai. Ne wo qenen Qenut
igub igoar end se Pol qob qamara iruges big igub igama Qenu wonou sia
mom imbig wot oabigorei. 15 Ende aba wogub wonou yurau nob ya obotar
wurimaragansiunene inuruar ete qamar: “An initmisir igub gab eng, Yisast
mom apand oabigour, ende qamb gab eng yarab ininob et bais inab wogub
iuar,” ende init qamara wurinob igunei.

16:16-40 Pol Sailas nob Pilipai end uyort igurei
16End igo qen geret bowuri Qenu nob qamb qiumuni igour end isuminei.

Isub ne sarau batar igo yamangar wau ger maurem opuriamorei igo ne
mi qen geret mai ebeiner eng miteri qamb igoai. Ende igama ne munon
yamangar qei qen geret maigas obounor eng wurit qamara igub qamb
nomon qur utab igurei. Utari newonoumunon baraitari engwurisab igoai.
17Qen end yamangar eng intoar qib ete qamb ab qib igoai: “Munon yurau
eng Qenu mi gugum qanam eng wonou yurau. End ne in mai ubune Qenu
inubersieriner eng inimbigub yorour eng.” 18 Yamangar eng qenen ende at
intoarqib igamaPol ietwogub igesermauremopuri igoarengqamatqamar:
“Yisas Krais eng unumut nonob quraum. Yamangar ewogub der iua.” Ende
qamaramaurem eng wogub qoorei.

19 Yamangar eng Pol musia uberbura ne munon mi qen geret mi mai
wurisieriner eng qamara igub igour end ne gor munon qei yamangar eng
qoat musub igamari nomon qur ba wurisab igo eng der bo mi eng gar me
ubunerei eng gab Pol Sailas nob wurit misiringet wogub qob wurit musub
maigas gab uyort wuribigub qamb oromar isumirei. 20 Isi Rom gabman eng
wurinob qamamir: “Yuda munon ombur e in ginam aibt e yar igo qomon
boru song-song ebet qib igour. 21-22 In Rom qomon end mom gitab igoun
eng ombur ebet qib igour,” ende qamararimunon yurau eng gor der ombur
igaramb qamb ebetemirei. Ende abari gabman wurinou mingoan nob
boburmatararirwogubneburtuumwurinobqamararipisirami igaramirei.
23 Ende borusi igaramb wogub oromar uyort wuribig igour munai eng
isumirei. Isub munon munai eng qoat igo eng nob qamarari mondir nausi
mom ubotar musub mom oroar igoriner qamamirei. 24 Ende qamarari ne
qob igubwuribauyort igourmunai aib eng tumbigi qomourt ger endombur
wuriarir wogub nam ii ombur ba wurinou goten eng gugus big mom nausi
touriamirei.

Pol Sailas nob Pilipai end uyort igurei.
25 Itum wobon Pol Sailas nob Qenut uru wab a wot simot ab ende ebet

igurei. Igamari erogori uyort igour engder igub igurei. 26Endeat igamari ne
ai aib uyabmon aib eng ururasi nemondir nausi obotemir engwonouwei a
nam ii gugus bigwuritouriamir eng ururat uburerei. 27Burtuummunai eng
qoat igoar eng dermondir unat ende gabmunon gugum iua ubururei qamb
qasuri bawonomi gumatumibqambebeterei. 28EndeabaPol gabqamat ar:
“In ger me qoau, gugum igoun nonou quman me sopurom,” ende qamarei.
29 Ende qamara wogub urut qamara ba yarari mor ito isub Pol Sailas nob

wuribaab eerei. 30Ende at oromar ago der qamar: “Wa, yemai ansierine ye
yeubersioruboumon?”

31 Ende qamara wuri nob qamamir: “Ne Yisast oabiga ne nonou qanam
gari eng Qenu anubersieriba,” ende qamamirei. 32 Ende qamb Munon
Aib qob wonou qanam erogori eng wurinob qamb igurei. 33 Ende abari
ne burtuum eng der Pol Sailas nob bunomt igaramb igour iam eng iam
purianit tourimatarerei. Ende aba wogub Pol Sailas nob der burtuum
eng wonou qanam erogori eng ya obotar wurimaragansiamirei. 34 Ende
wurimaragansiari wogub wo der Pol Sailas nob oromar wonou munai mor
irab mi yab wurinob nub wogub ne wo wonou qanam erogori eng der wo
Qenut oabigor eng gabmismisiramirei.

35 Urigerma ne gabman munon baraitari eng burtuum qei wuriimuri
qamamir: “Irab munon uyort igour oroar igo eng nob qamarari munon
ombur eng worowaga qoounor,” qamarei. 36 Ende qamarari wuri diab Pol
Sailas nob wuriimurimb qamamir: “An qob ue, ar qi der iuar.” 37 Ende
qamarari Pol der burtuum qob ba diamir eng wurinob qamar: “Ende ue,
in ar qi me quunei. Qoan Rom gabman in ombur Rommunon buror qamb
inmaribigor ego barim in qomon boru obour qamb qob qanam musub me
igatarau. Ar munonmagqurt pisirami iningaramb uyort inbigomanei. End
ne see qas qand is aninoumunon baraitari eng wurinob qamarari diab qob
musitar wogub inimurimari qoauboun.”

38 Ende qamarari burtuum eng bo qand isub wurinob qamarari borusi
yariamirei. 39 Yari ne qand Pol Sailas nob igour end irab qamamir: “Io, in
qomon boru ansiaminei, end ne an ginam e wogub aninou taut iuar.” Ende
qambwuriimuriamirei. 40NePol Sailasnobuyort igamaumunai engwogub
bo Lidia wonou munai mor end isub Yisas yurau qei end igour eng oromar
qiumuni wurinonogursi wogub qoamirei.

17
17:1-9 Tesalonaika Pol Sailas nob igaramb ebetemirei

1 Eng qoamir eng isi ginam aib Ampipolis end yar ne bo tumbigi isi
Apolonia. Ginamengwogub isi ginamTesalonaika end isumirei. Ginamend
YudawurinouQenut igaumonaib end igoai. 2EndnePolwonouqomoneng
ginam gugum qib Yuda wurinoumonmor end isub qib igoar end bo ginam
end gor end isub oromar qiumuni igoai. Oromar qiumuni neQenuqob bukt
igoar eng wurinob inorou qen duor gari end qamb igoai. 3 Qamb qamar:
“Qenumunon init imurima inubersieribdererengwaramariumbwogubbo
der bugamorei. Ye end qanam animbig quraum eng, munon eng Yisas gari
wo munon ginam gugum wuriubersiau tari.” 4 Ende qamara Yuda munon
qei qob igub iot ne Pol Sailas nob orotoaremirei. Ne Grik munon irou Yuda
qomon toat igour eng ne ginam end yamangar qei baraitari igour eng wuri
gor qob igub Yisast oabigumirei.

5 Ende abari ne Yuda yurau qei der Pol Sailas nob qob qamarari munon
yamangar irou qob igub oabig abari ibag ne wuri der irigau munon qei
misir uber ue ar song-song qib igour eng oromar qiumuniamirei. Qiumuni
mindigar qob wurit qamb Pol Sailas nob wuriba uyort wuribigub qamb
Endeqamb isubYesonwonoumunaiqouiamirei. 6Endeat gamir engombur
me igamari ibag ne Yeson baab ne munon qei Pol yuraut igour eng nob
oromar munon Kaunsel baraitari ginam aib end isumirei. Isub oromar
qamamir: “Pol Sailas nob wuri qomon wes ebet munon ginam irou abari
musub erogori me igour,” qamamir. 7Qamb qamamir: “Ombur ininou king
Sisar Rom qob qamb igo eng biistet ne wuri ete qamb igour: in gugum king

ger Yisas eng qob igotoun, ende qamb igour,” qamamir. “Ende qamb qib
ginam e yarari Yeson wo wuriba mor big wurinob igo.” 8 Ende qamarari
munon ar ne kaunsel munon baraitari eng der oau boruburemirei. 9 Ende
at ne kaunsel munon baraitari eng der Yeson wonou yurau eng wuri nob
qamarari uyort igamauengwogubuput qambnomonqur tauiwurisemirei.
Wurisari qamamir: An qomon eng bo obounon eng nomon qur e bo me
baunanei.” Ende qambwuriimurimari isumirei.

17:10-15 Pol Sailas nob Beria end sarau ebetemirei
10 Isub igamari itumorama ne Pol Sailas nob wuriimurimari ginam Beria

end isumirei. End isub ombur Yuda wurinou Qenut igau munai end
isumirei. 11 Ginam end isub qob qamamir eng munon qob igau. End Pol
qob qamarawuri iruges big igub ne qob qoan bukt gumatemir igo eng boair
qob eng qeemben qi eng gub qamb. 12Ende ebet ne Yuda ne Grik yamangar
baraitari ne Grik munon qei qob end oabigumirei.

13Pol Beria end is qob endewurinob qamb igama Yuda Tesalonaika igour
eng qob igumirei. IgubBeria end isubmunonboru qarigtari ir qib igour eng
oromar qiumuni Pol qob soopurmb qamb ebetemirei. 14Ende abari Pol wot
isub igour eng qand imurimari uyer ya gabut isorei. Isa ne Sailas Timoti nob
eng igurei. 15 Igamari Pol wonou yurau qei wurinob isi ginamAtens end igo
ne Pol Sailas Timoti nob Beria igour end qob biga ba iramirei. Irab ombur
wurinob qamamir: “Pol an ombur wo qani isar qamb qob biga ba diaun,”
qamamirei.

17:16-34 Pol Atens end qob dibes qamarei
16 Pol qob big wogub ombur oroar igo ne ginam Atens eng gar wurinou

ai bigau irou qerismindou mi eng gagar qugur barsi wogub Qenu qamb
wurit igub igamari ibagarei. 17 Eng gab ne Yuda Qenut igau munai mor
end isub Yuda ne Grik munon qei Yuda qomon taut igour eng nob qamb
ne maket ginam end is munon ar end igour eng wurinob qamb ende at
igoai. 18 Pol qamb qamar: “In Yisast oabig eng umb Yisas der bugamor
gas ende der bugomboun.” Ende qamara Grik wurinou qoyam munon
yurau qei Epikurian ne Stoik qamb igour eng der wonob agunumirei. Ne
qei qamamir: “Munon e qindeindir qob song-song qamb wonou qen big
qib igo,” qamarari ne qei: “Aibigau song-song igour eng qob qamarari toat
igorun qamb qura qiyo,” ende qamb igurei. Eng qamamir eng Pol wo qob
uber Yisas wo umb der bugamor gas ende in gor umb der bugomboun
ende qamar end qamamir eng. 19-20 Ende qamb wogub Pol mot ai qaur ger
Areopagus qamb igour end irune kaunsel unumiramir eng Atens igour eng
qob qamara qerei igar qamb. Irab Pol nob qamamir: “Qob bubun munon
ginam-ginam wurinob qamb qib igoan eng bo qamara igun. In igoun eng
bubun, gab bo igub,” ende qamamirei. 21 Ende qamarari ne Atens munon
ne munon ginam qei yar ginam end qenen igour eng wuri qomon eng mi
bubun ger gab qob suab qib igour. End bo Pol qob eng qamara bubun igub
bo igub ebetemirei.

22MunongugumaiqaurAreopagus endqiumuni igamari Polwubunobun
end der naget qamar: “Ye qob qamara igun qamb quraumon end qe-
meribam eng. 23 Ye yar ginam et qib gaum eng an sogoin qamb aibigau
munai irou wuri mindatar mian yematar Qenu apand qamb wurit misir
aib igub igoumon eng diban animbagaum. Nam qab ger mian yomb qamb
nagsiamaneng erer endgaumenganqobger ete qambgumatemanei: Qenu
in qoyam ue eng wonoumani bigotoun, qamaman eng ye see wonou unum
qomon eng quraum eng.

24 Qenu ai tat nob barsi mi gugum bigor eng wonou qoat igo. End ne
munon ger wo mon mindetet qamara di end me igorinerei. 25 Ne gor wo
mi ger ue gab aba in me utunei, sig ue. Wo gari in munangit inoar a mi
qei-qei gabri igoun eng gugum inoar igama igom qib igoun,” qamar. 26Ne
qamar: “Qenu wo munon gari qas barsi wogub aba wonou wau misinam
qebebi darab tau purab isari tau purab isub ende at isi ai qent gugum opur
ne qob wes-wes qamb igour. Eng Qenu wurinou ginam maribigetar ne
wurinou igom igamau qen maribigorei. 27 Ende ebine munon gugum ye
yiimbig musub igoarar qamb. Wo ende at mugenderi me igo, pi igo, munon
ger wot igib qamb aba musierib qamb. 28 Wonou gari in munon gugum
ininouqanamendne inqibuber igoun. Endneaninoumunonqei imbigqob
ete gumatemir eng: ‘In Qenu wonou wagrari’ qamb gumatemir eng. 29 Pol
ende qambqamar: “In Qenuwonouwagrari qamb eng, in boQenu eng ‘mai
nomon aib ger gas ende qe,maimunonqei nam tau barsi igour gas ende qe,’
endeme qomorun.

30Segagam qoanmunon qei Qenu sir ue end qugur barsiari womewurisi
igamau. Ne see eng wonou qob gim mom diban biga munon ginam-ginam
isuor eng bo sabar ai bigaut oabig obounon eng ansieriba. 31 Ende at ne
wo qen geret munon gugum wurinou qomon at igour eng qerei insieriner
eng maribigorei igo. Wo Yisas imurima der bebereg igamau qomon eng
insirbigorei, wo umb der bugamor end.”

32Pol qob eng qamb isi yarabmunon ger umb der bugamorei eng qamara
igubmunonqei der ber qobwot qamamir. Ne qei qamamir: “Qob eng quran
eng bo sabar qamara igun.” 33 Ende qamarari Pol wogub qoorei. 34Qoa ne
munon qei qob bo igub qamb Pol toat isub Yisast oabigumirei. Ne munon
ger unum Dionisius wo munon wuriba ai Areopagus end wuri qiumuni igo
eng, ne yamangar ger unum Damaris, ne munon qei-qei gor Yisast oabig
isumirei.

18
18:1-17 Pol Korin end qob qamarei

1Ne Pol ginamAtens engwogub bo Korin isorei. 2Korin end Yudamunon
ger ubeni nob igurei. Munon unum Akwila, qoan unor baur eng ai Pontus
end. Wo aib burab yamangar unum Prisila baub ne ai Itali end isub ginam
Rom end igurei. Qen end Rom king unum Klodius wo Yuda munon Rom
ginam aib end yar igour eng gugum orotoar arirama wes-wes iua uburari
munon engubeni nob yarKorin eng igurei. 3Pol is ombur ibagar engwonou
sarau wai goan mai biga qur utab taui ba seri monmindat igour. Sarau eng
ombur gor ebet igamari ibag wurinob sarau eng ebet igoai. 4 Igo ne inorou
qen end YudawurinouQenut igaumor end isub Yuda nemunon yurauGrik
qei soroi qob wurinob qamb igoai.

5 Ende at igama Sailas Timoti nob Masedonia wogub yarari ne Pol sarau
ger ebet igoar eng wogub ne Yuda yurau eng qenen wurinob qamb igoai.
Qamb qamar: “Qenu munon init imurima inubersierib qamb derer eng
Yisas gari.” 6 Pol ende qamara qob me igotoun qamb der qob isi wot qamb
abari wo der wurinob qamar: “An qob eng siningot oboumon end qen
geret boruburab gab eng yet misir me igar, aninou qas. Ye se qas an Yuda
anwogub munon Yuda ue ar eng wurinob qamb qib igoribam.” 7 Ende
qamb wogub der is munon ar ger unum Titius Yastus wonou munai end
isorei. Wo Qenut oabig igoai. Wonou munai Yuda wurinou Qenut igau
munai qonut igoai. 8 Ne munon baraitari aib ger unum Krispus wo Yuda
wurinou Qenu qob igau munai eng qoat igoai. Wo wonou wagrari ne Korin

munon qei nob Pol Yisas qob wurinob qamara qob igetet oabig abari yat
wurimaragansiarei.

9 Qen geret itum Pol inerei igo inig wap-wapi gar ego Munon Aib nob
qamar: “Ne wurit yari qob bo me wurinob qemerinei qamb me eb, 10 ye
noat igoum end munon ger me nanaminerei. Munon irou ginam et yonou
qob igub yonou yurau igoarar qambwurimaribigomei igour ar degen qamb
igoar,” ende qamarei. 11 Ende nob qamara Pol nonoguret ne togun gari ne
bo inaun 6-ende Korin eng igo Qenu qob wurinob qamb igoai.

12 Ende igama ne munon ger unum Galio. Wo Rom gabman end yarab
ne wo gor sarau ende ebet ne Grik munon eng igour eng oroar igoai.
Qen end Yuda munon yar Pol mot qob musub uyort bigub qamb gabman
munai end isumirei. 13 Isub munon baraitari eng nob qamamir: “Munon
e in Qenut igub qomon ebet igoun eng wo bo qomon eng nugutumuget
ebet munon yamangar wuriimbiga in qomon eng wogub igour,” qamamir.
14 Ende qamarari Pol bo qemerini qamb ebeter ego munon eng Galio der
qobworetet Yudawurinob qamar: “Munon e gabman qomonnugutumuget
ebeterei qi eng ar qamarari soageni ebet qib igo eng ye imbigoum. Ar
qamarari ye musitarib qamb eng ar musitoroum qi. 15 End ne an naget
aninou mi qeir igoumon eng qamb a aninou qomon eng qamb bisari ye
wogoum. Ye aninou mi eng gar ye sir ue end qob me musitarinei.” 16 Ende
qamb Yuda mor igour eng orogar ag ariramorei. 17 Isub wurinou munon
baraitari aib Qenu qob igau mon qoat igo eng unum Sostenes wo baab bis
qob musiau munai igama qonut end bis waramb igurei. Ende at igamari
gab Galio qob ger me qamarau.

18:18-23 Pol yonamAntiok end irarei
18Ne Pol Korin end Yisast oabigumir eng wurinob qen qei igoi wogub ne

end worowogub wo bo Prisila Akwila wurinob bo ginam aib Senkria end
isumirei. End isub Pol wo Yuda wurinou qomon eng toat Qenu nob qamb
qenmaribig tari imme sopur igamau. Ginam end isub tari im sopur wogub
bo tumbigi tabin ba ai Siria end isub qamb isumirei. 19 Tabint isumir eng
isi yarab Epesus end weib isumirei. Isub munon yamangar eng nob end
worowogubwo Yudawurinou qob igaumunai end isub qobwurinob qamb
igoai. 20Ende qamara igubmunon ginam eng der duet qamamir egowo der
wuri nob qamar: “See me aninob igorinei. Qen geret Qenu wonou bo anit
yar qamb yiimurima eng bo yaribam.” 21 Ende qamb wogub Akwila Prisila
nob Epesus end worowogub wo tabin ba isi ginam aib Sisaria end isorei.
22 Isub ne bo gotent tumbigi isi, Yerusalem umo weib isub ne Yisast oabig
igour yurau eng ibagarei. Ibag bo ginam aib Antiok eng irarei.

23 Irab qen gurum nami eng igoi wogub ne bo ai Galesia ne ai Prigia
wurinou ginam gugum is qib munon yamangar Yisast oabig igour eng
wurinonogursi qib igoai.

18:24-28 Apolos Epesus end qob dibes qamarei
24Qen end munon ger ginam Epesus wes end igo wurit diarei, unum eng

Apolos. Wonou ginam qenen eng Aleksandria. Ginam eng ai Isip end igo.
Munon eng wo munon sarog, ne gor Qenu qob gigit gumatemir eng wo
musub mom imbig igoai. 25 End ne Yisas qob eng wo qo imbig ne wonou
qomon eng ne qob eng qoyam big wurinob qamb igoai. Ne qob gari qas eng
wo qanam sir me iotarau. Yon yat wurimaragansi igoar eng wo sir. Ego
Yisas wonou eng wo sir ue. 26Qen end Yuda wurinou qob igau munai end
isub qob dibeswurinob qamb igamaPrisila Akwila nob igubwogub yarmot
wurinou munai end isub ombur bo Qenu mi ebeter eng nob qamb igurei.

27Nob igamari Apolos bo Grik isiba ne Epesusmunon Yisast oabig igour eng
der Grik igour end namanimun gumutrunei igama Apolos bisa gab ba mor
big musub nob igamari Qenu wonou wurisera wot oabigumir eng Apolos
wo bo wurinonogursi igoar qamb. 28 Apolos end is igo ne qob irou Yuda
wurinob qamara wuri bo maigas me nob qamarau. Qanammom dibes end
wurinob qamara wuri der qamamir: “Io, qob gigit gumatemir eng Qenu
MunonAib Yisas in Yuda nobmunon ginam-ginam init imurimb qamar eng
ar qeemben,” ende qamamirei.

19
19:1-10 Pol Epesus end qob qamarei

1-2 Apolos is Korin end igama ne Pol ginam qani-qani eng qibei-qibei is
Epesus end weib diab munon qei Yisas womaribig igour eng end ibag wuri
qebi qamar: “An Qenu Igomurur qau anit isorei?” Ende qamara wuri
qamamir: “In Qenu Igomurur qau munon wot isiner eng qob eng ininob
qamarari musub me igau.” 3 Qamarari Pol qamar: “End ne an maigas
ya obotar anmaragansiamirei?” Qamara wuri qamamir: “In Yon qoan
wurimaragansi igoar gas ende at obotaremirei,” qamamir.

4Ne Pol qamar: “Yon wo wurimaragansi igoar eng munon qomon boru-
boru eng dibes qamarari ne wo munon ger wo qanam yar igoar eng unum
Yisas eng wot oabigari wurimaragansi igoai.” 5 Ende qamara igub Yisast
oabigari Munon Aib Yisas unumut wurimaragansiarei. 6Ne Pol uben erer
wurit biga ne Igomurur qau der gari-gari wurit isa qob bubun me qamb
igour engqambQenuqobqanamdibes qamamirei. 7Qenend Igomururqau
wurit isuor eng 12-ende.

8 Pol ende at ne wurinou qob igau munai mor end isub inaun duorgari
ende.” Erogori qibanamsi igamau eng Qenu wonou anoar igoriba qamb
ne qob qei-qei eng bo sabar qamb wurinonogursiarei. 9 Ende aba qei der
qob eng me wot oabig ne. Munon aibt qob isi qamb ende ebetemirei. Abari
Pol der Yisast oabig igour eng qas worowanunget ba bis munon ger unum
Tiranus imbigau munai end bis wuriqiumuni qob wurinob qamb igoai.
10 Pol sarau eng ebet igama togun ombur warei. Ende aba ne Esia munon
yurauengqeiYudaneqeimunonarendeMunonAibqobmusub igub igurei.

19:11-20 Sebawagrari aibigau toat ariramb ebetemirei
11 Qen end Pol Qenu qomon wes-wes aba gab igurei. 12 Ende gab ne

qei Pol wonou mingoan neri biga ba munon toar nob eng wurigigibanir
ariramari toarworowagerei. Neqeiaibigau igaramorengabariuberet ende
ebetemirei.

13-14 Ne Yuda munon baraitari ger wo munon Qenut mian yab begetet
igour eng wo gigit igoai, unum Seba. Wonou munonbor wau 7-ende, wuri
qib Pol Yisas unumot sarau baab igo gas ende ar munon ger ai bigau
waramorei igama ai bigau eng nob qamamir: “In Pol Yisas unumut ai bigau
wurit wab arir igo eng in gor ne nob quraun. Munon e wogub iua.” 15 Ende
qamarari ai bigau munon opuriamor eng wot di qamar: “Yisas Pol nob ye
qoyam ego an your?” 16 Ende qamb ne der munon 7-ende eng borusi mom
igaramb ne mingoan nob ombopumi arir ugab wogub qei ararau munon
eng wonou munai eng wogub ag der qoamirei. 17 Ende abari Yuda ne
munon ar qei Epesus igour eng qob toau isa igub borusi yari ne Yisast mom
oabigumirei. 18 Ne munon qei Yisast se oabigumir eng der munon yurau
wurimaragansiamir eng wurit qomon boru ebetemir eng dibes wurinob

qamarari Qenuwurimusiarei. 19Ende ebet wogub newurinou buk ger gab-
gabmunonwuridumi igour enggugumbaqiumunimutetwamirei. Bukeng
irou,munon taui baub qamb qurwurisunor eng qangang eng K50,000-ende
yariba. 20 Ende abari ne Munon Aib qob imusi-imusi isub ne munon yurau
aib Yisast oabig nonoguret uburemirei.

19:21-41 Epesus Pol nob agunumirei
21Ende abari Pol boMasedonia yar Grik di ne Yerusalem irini qamar. Irab

end igoi wogub bo Rom isini,” qamarei. 22 Ende qamb ne wonou erogori
sarau baab qib igour eng Timoti Erastus nob gigit wuriimurimaMasedonia
isari wonou Esia ai end qib igoai.

23 Qen end Epesus munon qei der Yisast oabigari wurimaragansiamir
eng end me igoarar qamb wuri nob agunumirei. 24Munon eng qanambig
wurinob agunuor eng unum Demitrius. Munon eng wo ai bigau unum
Artemis munai mindatetemir eng qugur wapet barsi igoai. Ende at munon
wurisab taui qur baub igoai. 25Ne Demitrius wo munon qei erogori sarau
eng ebet igour engwuriqiumuniwurinobqamar: “In sarau e ebet igoun end
nomonquraibyar igoend inuber igoun.” 26EndnePolwoqobqamb igoeng
aninou igub igoumon eng wo ete qamb igo: “Munon wurinou qugur ubent
barsi wogub Qenut big qamb igour eng uber ue ende qamb igo,” qamar.
Ende aba ne munon Epesus ginam aib e ne Esia munon gugum wo igetet
ne oabig wot isub igour eng. 27 Eng gab ye wo tumet igoum. Ati in sarau
e weibi wugune qinan qob init qamb ne ininou ai bigau yamangar munon
Esia ne munon ginam gugum wot igub igour munai eng ba meinsiorubour
eng, qamar.

28Demitrius ende qamara igub Polt borusi misiringet ne ai bigau Artemis
end amir: “Ne inmunon ginam aib Epesus e inmusub igoan.” 29 Ende qamb
ab is Masedonia munon ombur Pol nob erogori sarau baab qib igour eng
is wuribamirei. Wuri unum eng Gaius Aristarkus nob wuribaab ubumot
qiumuni igour end isumirei. 30 Ende oromar isari Pol is wurinob qemerib
isib ater ego wonou yurau qei der duetemirei. 31Duari ne gabman munon
baraitari ginam eng gor der Polt qiumunimau endme isiner qamb taisi qob
gimwot bigumirei.

32 Eng qiumuniamir eng qob ger togsi me qamarau, ger der qob qamar
eng wonou wes, ne ger der qamar eng wonou wes, ende at qob qamb ousi
igurei. 33 Ende at igamari Yuda der munon ger unum Aleksander qob qem
qamb qamarari der nageterei. Naga munon qei der wo qiumunimau e
qanambigarengqobqemerinerqamb igub igurei. 34 Igamariwoqobmusub
qemerib ebeter egowuri der Yuda ion gabwogub qamb amir: “Artemis gari
ininou Epesus munon gugum baraitari inoar igo.”

35Qob eng qen dirigor ab isub igurei. Ende qamb ab isub igamari gabman
munonnomonqur qoat igo eng derwuritaisiawagari ne qamar: Anmunon
ginam qenen, munon ginam gugum inimbig igour. In yamangar ai bigau
Artemis wonou munai mindetet ne wonou ai bigau nomon tatet qite derer
eng qas wot oabig igoun. 36End nemunon ger qob eme omboariraminerei.
Ende ebet qand mirinet wogub munon song-song igaramunon eng qomon
uber ue. 37Anmunon ombur e oromar yoroumon eng wuri ininou mi uber
ger ai bigau munai mor end urim me baiau. Ne gor ininou yamangar ai
bigau qob isi me wot qamarau.” 38 Qamb qamar: “Ende gab eng Demitrius
wonou erogori qur baub qamb sarau ebet igour eng wuri munon geret
misiringet gab eng qob musitarunor. Eng munon qob qerei igau eng mom
musub iginer.” 39 Qamb qamar: “An qob ger igama qomorub gab eng

qiumunimau et qamarari munon baraitari qob musub qerei igunor. 40End
ne qiumunimau see woguboun e. Qob tog ger me quraun, ar ber qob gari
qamb ousi igoun e, qiumunimoun e qob qanam ger ue. Gabman munon
baraitari qob ar song-song quraun e igub qamarari in mai qomoruboun.
Sig ue.” 41 Munon qur qoat igo eng ende qamb wogub wuriimurima mor
qoamirei.

20
20:1-6 PolMasedonia Grik nob end isorei

1 Ende qoari wogub ne qen end bais uber erogori igoi wogub Pol munon
Yisast oabig igour yurau eng wuriba qiumuni qobut wurinonogursiarei.
Endeatwogububer igoararqambwogubwoaiMasedoniaend isorei. 2 Isub-
isub Masedonia ginam qei isub qob wurinob qamb isi-i ai Grik end isorei.
3End isi igama inaunomburgari endeumawogubbogirinet tabinbaai Siria
end isibmisir igorei. Endeebeter egoYudamunonqei qob igubyuraut opuri
igour qamarari igub bo igeser Masedonia wes eng irab bo tumbigi ai Siria
isib qamb irarei. 4 Iriba nemunon qei nob iramir eng unum eng ete Sopater
ur eng Pirus, wonou ginam qenen eng Beria. Ne Aristarkus Sekundus nob
wurinou ginam aib eng Tesalonaika. Ne ger Gaius wonou ginam Derbe. Ne
munon ombur gari Timoti, Tikikus ne Tropimus wuri ai Esia. Munon yurau
eng Pol nob iramirei. 5-6Pol qamar: “Munon yurau eng gigit isub Troas end
inoar igamari in ombur Pilipai end igumu ne qen aib Qenu enger ininou
tonoan wuri me igaramau qamb mi at nub igour eng niari ibag igumu ne
qen 5-ende ubura in ombur tabin ba isi Troas end igamari ibag erogori end
igumu ne inorou gari umorei.

20:7-15 Pol qen sasam Troas ibag neMiletus isorei
7NeSandeqenendai gab-gab ingugumginamqenenengwurinoberogori

bugab mani qibi boat numinei. Nub igo Pol barim worowogub qoaun
ende qamb qob wurinob qamb igama igoi itum wobon isorei. 8 Eng munai
tumbigi erer qitend qiumuni yorumut gumet uri ende at igunei. 9 Pol qob
ende qamb isub igama igoi itum qir isa wogub wau qen ger unum Yutikus.
Womonir end bugab qugi igoi wogub uburab yarsi ago qumo dererei. Dara
is bemeni gamir e umorei. 10 Ende gab qamarari Pol qand isub baab gab
qamar: “An misir me igar, bo igomot der bugemba.” 11-12 Ende wurinob
qamb wogub bo erer qite irab mani parau nub wogub bo qob imusi qamb
isub igama igoi uriger worom weib dera, wau moi umor eng bo igomot der
bogomamismisir nobmor isari, Pol ginam Asos end isorei.

13-14 Isib qamb Pol in gigit isub ginam Asos end yoat igoarar qamb in-
imurima in tabin ba isune wo ag gotent dererei. Darab isi end inimbigea
wo nob bo tabin ba isi ai qaur Mitilini end isuminei. 15 End ineminei igo
urigerma bo isi ai qaur ginam Kios, end ineminei igo urigerma bo tumbigi
isi ai qaur Samos end isub bo deget Miletus end isuminei.

20:16-38 Pol qob sasamEpesusmunon baraitari wurinob qamarei
16Pol end tabin ba bo Epesus end isib ater ego ai Esia end qas qib igimine

qen uburiner qamb ne gor Igomurur qau wurit isuor qen ‘Pentikos’ qamb
igour eng gor piara gab qand Yerusalem qite irib qamb.

17 Ende at ne wo Miletus end igo munon Yisast oabig igour Epesus igour
eng yar yegaiar qamb qob bigorei. 18Qob biga yarari ne wurinob qamar:
Se qamart ye Esia umo anit yar aninob igo qomon ebine yiimbigomanei.

19 Sarau bam eng ger mein ger me beau. Yuda der ye sarau ebine
yequguragsi qas. Ende ebetemir ego ye yonomit misir me igau. Yisas
Munon Aib sarau betine obour eng ende qamb igumei.

20 End ne qenen aninou munai gari-gari end ye qob animbig ne qiumuni-
mari qob aninob qamb ne ye qob ger mewabi igamau.

21Yuda yurau eng nemunon ar garisi ye qob ete an irun wab qamb igumei:
“Aninou qomon boru-boru eng mogirt wab wogub Qenu wot igub
ininouMunon Aib Yisas toat igoarar,” ende qamb igumei.

22End ne see Qenuwonou Igomurur qau eng ye ginam aib Yerusalem qite ir
qamb ye sesima isibam. Engmaigas yesiorunor qiyo eng ye sir ue.

23 Eng ye ginam gugum qib igimine Igomurur qau ye irun wab ete qamb
igoai: ‘Ne git irinen eng nebaab nanamb nequguragsi ne uyort
nebigubour end me yariom,’ ende yenob qamara ne yonou git goan
endmisir me igoum.

24 Yisas wonou ye sarau yet maribigor eng mom at ugeini qamb yonou
sarau eng Qenu munon gugum wurit igub igo end ende ebine Yisast oabig
igoarar qamb 25 End ne erogori igamau qomon eng Qenu wonou qoat igo
eng ye animbig qib igoumeng. Ne se ye bomenmanme yegunanei. 26-27End
ne Qenu ansi igo eng qenen aninob qamb igoum eng. Eng ye ber begetet me
aninob qamb igamau. Munon ger wonou qob eng me igini qamb ebet eng,
wonou qas. 28 Ye bo me yegab eng aninou mom nonoguretaman eng. Qei
der qei nonogursi ende at igoarar. Ende abari qebenau qau ansiara uber
qi qoat-qoat igoruboumon. 29 Git ye anwogub quine munon qei iau qaar
wai sipsip got nub igo gas ende at diorubour. End ne an mom nonoguret
igoarar. 30 Ne qei aninou erogori end der qetopur qamarari an qei wurit
igub orotoar igoruboumon eng gor imbig igoarar. 31 Eng ye anmurimar
me quraum. Togun ombur gari ende ye aninob igo anitoubar qenen itum
woromt annonogursi igumei.

32End ne see Qenu anit wogoum eng wonou gari anoar animbag igoriba.
Igama an wot nonoguret qomon uber qas abar. Ebet wonou munon yurau
eng qoat-qoat igoarar.

33Qoan ye aninob igoum eng aninou nomon qur qiyomingoan ger yeisar
qamb qibirat me aninob qamb igamau, ue. 34 Ye yonou sarau baab mi ba
ne yonoumunon yurau qei mi wurisab ebine yegab igoumon eng. 35Ye eng
ebet qirine yegab igoumon gas ende an ger ende ebet munon banam qei mi
ue ar igour eng mi werisar. Qomon eng qoan Yisas ebet ininob qamar eng
ete: “Munon ger nemi ue eng gabmi ger neteiner eng uber. A nemunon ger
mi ue gab utab eng sig-sig mismisir, ende qamarei,” qamar.

36 Pol qob degen aib eng mom ende wurinob qamb ugab wogub (Yuda
wurinou qomon eng) gamaur wat bugab Yisast qamarei. 37-38 Ende ebet
wogub isiba qoan bomenmanmeyegunanei qamar end borusimom toubet
eab-eab ubent baabmot bis tabint wagari isorei.

21
21:1-14 Pol tabint isub Sisaria end iroa Agabus qob nob qamarei

1 End bis inogari in munon Epesus eng worowogub tabin ba isi ai qaur
Kos end ineminei. Urigerma bo tabin ba isi ai qaur Rodes end darab isi
ginamaib Patara end igunei. 2End is igo igumin eng tabin ger ai Ponisia end
isib at igo qamarari igub in bo tabin end isub bo Ponisia isuminei. 3-4Tabin
erer isub igo ne asi ai qaur Saiprus asi gab-gab isi ai Siria end isub wurinou
mind ginam Tair end big igamari ne in ginam end isub munon Yisast oabig

igour eng ibag wurinob inorou gari end igunei. Igumune Qenu Igomurur
qau Yisas yurau qei wuriimbig ete qamar: “Pol Yerusalem ite iroa wuri der
wobaabwarambuyort big ende siorubour,” endewurinobqamarawuri der
Pol Yerusalem ite iriner qamb taisiamirei. 5Ende abariworowogub isubune
munon yamangar wau ten nob isi ya gabut end is qiumuni orosout end
bugab Qenu nob qamaminei. 6Qambwogub tabint isub qamb uber igoarar
qambwogub isune wuri bo iramirei.

7Tabin eng inbisi ginamTolemes end inwagaYisast oabig igour yurau eng
bo qen gari end wurinob igunei. 8 Urigom der bo isi Sisaria end isuminei.
Ginam end isub Qenu qob qamaraumunon ger Pilipmunai end isub igunei.
Pilip wo qoan Yerusalem qite munon 7-ende wuriqereiamir eng ger eng wo
is ginamend igoai. 9Pilipwoyamangarwau4-endemunonmebaiau. Ar igo
Qenu qob qamb igurei.

10 Qen dirigor nami ende igumune munon ger Qenu qob qamara qamb
igomunonunumAgabus. WoYudia end igo yarerei. 11Yarab Polwonou bur
goan touri igoar eng nerubwonou gotent touri ubent touri ne ininob qamar.
“Ye e oboum eng Igomurur qau yesia mirorub oboum. Eng gas ende bur
goan ewonou ur eng baab uben goten Yerusalem qite iroa Yudamunon der
wobaab uben goten touri wogubmunon ar wurit imurimari isa bawaramb
a sumungasi ende oboubour,” qamar.

12 Ende ininob qamara igub in ne ginam qenen eng der Pol Yerusalem
qite me ir qamb dueteminei. 13Duet qomorune Pol der ininob qamar: “An
eng at eab abari ye quguragetroum. Ye Yerusalem ite irine uyort yebig
yesumungasi, a yanamari umin eng gor qob ue. Eng ye Yisas wo munon
baraitari aib yeubersi igo end wurinou ende yesiorunor. End ne an bo ye
me yequguragsiunanei.” 14 In nob ende qomorune wo ende ininob qamara
in bo maigas me taisiunei eng gab wogub Qenut qamamin: “Nonou gari mi
eng gagar wot eb,” ende qamaminei.

21:15-19 Pol Yerusalemweib isorei
15-16 Ende qamb igoi wogub Yerusalem qite irub qamb girinetei wogub

irubune Sisaria munon qei ininob iramirei. Irab inamar isi Saiprus munon
ger yar end igoar eng unum Nason wonou munai end isuminei. Nason wo
Yisast qoan oabig igoai. 17Qen end Yerusalem weib irune Yisas yurau eng
inimbag borusi mommismisiramirei.

18 Ineminei igourigermaderPol nobYemsnebanamori big ibogoubqamb
isuminei. 19 Isub ibag mismisir uben wuribaab ne Pol der munon ginam ar
qei-qei sarau bea Qenuwuri si igoar eng gugumwurinob qamb igoai.

21:20-26Munon baraitari Pol tempel mor isi qamb imuriamirei
20QobqamaramomigubwogubQenutmismisirwogubPolnobqamamir:

“Nonou gari imbigan eng Yuda munon irou Yisast oabigumir eng wuri der
Yuda qomon end mom nonogursi igour. 21 End ne ne ginam ar mug-mug
eng iua sarau baab Yuda qomon goan sirigum nob igoar qamb git goan
sopur igour eng wagar qamb qiroa qamb Yuda munon yogur isub ginam
eng gagar igour eng qob eng endemeten qob bigari e diara igub nenet outet
igour. 22End ne ne e dian eng qob igub ne mai nesiorub qamb abari in mai
obouboun? 23 In ar ete qomorune igu, in e munon 4-ende wurinou gitab
igamau end Qenut nob nausiamirei. 24End ne ne qandmunon engwurinob
inoroumunai aib end isubwuri nob Qenu qomon eng gitoroumqamb Yuda
wurinou at igour gas ende aba negounor. Negab ne, ‘qo, qob mugenderi ar
iguminei, wo qob eng ende me qamb qib igo,’ ende net qomorubour. 25Eng
in namanimun qo gumat munon Yuda ue yurau ar Yisast igub igour eng

wuriimbig ete qamaminei.” An sogoin wurit mian iset bigari gab qiyo wai
waramb yamari gab qiyo buru qeru girt ebet numbari gab eng me niar. Ne
gor yamangar ba omboagir wogub ar qarig ir me qib igoarar. Moses qomon
Yuda toat igour eng an nob tauar. Ende qambwuriimbiguminei,” qamamir.
26 Inemirei igo urigerma Pol der munon 4-ende eng oromar inorou munai
aib eng mor isub Qenut gitarau qomon eng ebetemirei. Ebet ne munon aib-
aib inoroumon eng qoat igour engwuri gimqob qenmai-mai uburamunon
4-eng gitab igour eng wogubour qi eng wurinob qamarei. A qen mait wai
gari-gari wurit berari Qenut mutet worunor qi eng qoyoam qob wurinob
qamarei.

21:27-36 Yuda munon Pol tempel mor end baab yogorau munon wurit
imuriamirei

27 Pol Yerusalem end igama ne qen 7-ende maribigumir eng uburib pisia
ne Yuda ginam Esia igour eng yar gab bamirei. 28 Baab qamamir: Isrel
munon yarari munon e gune wo gari munon ginam-ginam isub Moses
qomon gumater eng nob inoroumunai eng nob sai qob qamb qib igo. Ende
at ne munon yurau ar qei wurinob di gitarau qomon eng songi qib igour,”
qamamir. 29 Eng at qamamir eng Epesus munon ger unum Tropimus Pol
nob dier eng bo nob qib ginam eng qib igama gab ne engmommotmor eng
is gitab igour eng songi qib igo qamb qamamirei.

30 Ne qand qob bigari ginam aib eng isa ne munon yurau yar Pol baab
ubumot bis ag arir wogubmunai mondir qand ubet ugamirei.

31-32 Ende at Pol waramb mumusiorub at ne aib qamb yogub igamari
yogorau munon yurau Yerusalem ginam aib eng oroar igo eng igub wonou
yurau eng oromar yara gabnewogumirei. 33Ende yarabne yogoraumunon
baraitari eng Pol baab wonou yurau wurinob qamar: “Bunom ombur ba
munon e ubent tourimar.” Ende qamb ne bo wuri qebi qamar: “Munon e
youro? Newoqomonborumaigasatqib igo?” 34Endeqamaramunonyurau
aib eng der qob song-song qamamirei. Ende abari yogorau munon barai
eng sir me imbig ne wonou yurau eng wurinob qamara Pol mot wurinou
munai gagam end isumirei. 35-36Mot isi yarab wurinou munai semb-semb
naget irubari munon yurau ar qei qanam isumir eng qamb amir: “Munon
engmomwarambmumusiarar,” ende qamb amirei.

21:37-22:5 Pol wonou oau apand eng Yudawuriimbig qamarei
37Mommotmor isari Pol dermunonbaraitari engGrik qobut nobqamara

munon eng qiet qamar: “Ne Grik qob qoyam ne? 38 Ye ne Isip munon
qoan wonou yurau 4,000-ende oromar ininou Rom gabman nob agunub ne
wonou yurau oromar is ai segert igour eng ne qamb.” 39 Ende qamara Pol
qamar: “Yemunonengue, yeYudamunon, nani ginamTarsusendyebaurei.
Yonou ai aib eng Silisia. Yonou unum eng ginam aib end igo. End ne waga
munonewurinobqobqei qemerini qiyo?” 40Endeqamaramunonbaraitari
io qamara ne wo der naget qamara qobwogub qi igamari ne Yudawurinou
qobut qamara igub igurei.

22
1Pol ete wurinob qamarei: “Taineb, ye ete qemerine igar. Ye qomon boru

ger me abau, eng qemerinemusub igar.” 2 Ende qamb Yuda wurinou qobut
qamara qi bugab iruges big igub igurei. 3Wo ete qamarei: “Ye Yudamunon,
yonou ai aib eng Silisia. Ginam aib Tarsus end nani yebaurei. Ye wayi
igimine Yerusalem e ye nob diarari aninou munon baraitari Gamaliel eng
qoyam yiimbig igama igoi ye baraitari buremei. Wo ininou tonoan qomon

engmusubyiimbigorendyeQenuqoban toat igoumongasendeebet igoum.
4Qoan ye munon yamangar Yisast igub igour eng qei igarami ne umari ne
qei wuribaab touri uyort wuribig igumei. 5Ye eng quraum eng qetopur ue,
aninou munon baraitari eng qamarari iguboumon. Wuri namani gumat
yesari gab is Damaskus umo munon yurau Yisast igub igour eng oromar
Yerusalem di ne Yuda bunom taut igaramar qamb.

22:6-16 Pol Yisas yurau burer werei eng dibes qamarei
6 Ende qamarari ye Damaskus isib qamb isub igimine worom ginam tog

igamami begen aib ger ai qebisimau gas ende yet begentarei. 7Ende aba ye
gabai qentqumoqurer inab ig igumegomunonger ete yenobqamarei: ‘Sol,
meimet qamb ye yeborusi qib igoan?’ 8 Ende qamara ye bo qamam: ‘Barai,
ne youro?’ Ne wo yenob qamar: ‘Ye Yisas Nasaret munon eng ye yeborusi
qib igoan eng.’ 9 Ende yenob qamara munon yenob isumir eng begen qas
gamirei, qob yenob qamar eng wuri me igau.

10 Ne ye bo qebi qamam: “Barai ye mai ebeibam”. Ende qemerine wo
bo qamar: ‘Der bugab Damaskus umo isa Qenu ne mi ebeinen eng munon
ger nob qamara arsi igama is ebeiban.’ 11 Ende qamara ye der naget isib
atemego begen eng aba yemag tuumtar end tapmusubme gine yebaabnob
Damaskus umo isuminei.

12 Ginam end munon ger unum Ananaias end igoai. Wo munon Yisast
igub ne wo ininou qomon eng mom toat igama Yuda munon wot munon
uber qamb igurei. 13 Ye end isine ne wo di ye qani et naget ye unumot qas
qamar: ‘Sol, warigesi asi ge.’ Ende ye nob qamara ar ubersi asi wogomei.
14Ginewoqamar: “Ininou tonoanQenuwot igub igour eng newomi gugum
ebine imbig qamb abai. Ne gor wonou munon qoregen eng ne ge qamb
maribigeteter end wo net ara igan eng. 15 End ne ne wo mi aba gan eng ne
igan eng gugummunon qei wurinob qamb qiriban. 16 End ne meimet qoat
igorine, qand der naga nemaragansine ne ininou Munon baraitari eng wot
ara nonou qomon boru eng net wab arimba,” ende ye nob qamarei.

22:17-29QenuPol imurimamunonyurauarend isubqobwurinobqamarei
17Ende yenobqamarawogubboYerusalemediab ismunai aib endQenut

qebi qamb igo inigau gas ende ebetemei. 18 Ebet Munon Aib gine yenob
qamar: ‘Ne yonou qob Yerusalem munon yamangar wurinob qamara me
igutunorei. Ende gab ne see qas qand ginam e wogub iua.’ 19 Ende qamara
ye qamam, “Barai, ye Yuda wurinou nonou qob igau munai mor end isub
munon yamangar net igub igour eng ye igaramb uyort wuribig ende ebet
qirinemusubyiimbig igour. 20EngqoanmunonStiben engnonouqobqamb
qib igamanomontwaramariumayegorendoaupomaimotmunonwaramb
igour eng wurinou mingoan qoat igumei. 21 Ende qemerine Munon Aib ye
nob qamar: Der isa ye niimurimine munon Yuda ue munon ar ginam end
isiban.”

22 Pol qob ende qamara igub isi yarab wo der munon Yuda ue munon ar
eng qob uber wurinob qamb qib igumoi ende qamara igub wuri der wot
misiringet qob weretet qamamir: “Munon eng mom umb weginer igo eng
at qiribar eng.” 23 Ende qamb wurinou misiringet ebet igour eng mingoan
norumi bobumi arir a qoamin ubuet arir ende ebetemirei. 24Abari yogorau
munon wurinou gigit eng der wonou yurau wurinob qamar: “An munon
eng mot ininou munait isar. Isub bunom taut qas waramb wogub qebi
gaiar. Geari wo meimi qomon boru ger aba Yuda mom gumotoab waramb
ebet igour qi.” 25 Ende qamara wonou yurau eng Pol touri wogub is nob
igo waramb at igurei. Ne Pol wo yogorau munon yurau ger wurinou gigit

igo eng nob-nob et naget igo qand nob qamar: “Qomon ete igo, munon ger
unumRomgabmanbukend igamawoqomonboruger abagabengqobgigit
wot musub mai apand ende ebeterei qi eng gab waramb igour, ar song me
waramb igour. Eng ye ar meimet yanamb at igoumon?”

26Munon eng ende igub is wurinou gigit eng nob qamar: “Munon e mai
sierib at igoan? Wo unum ininou gabman buk end igo.” 27 Ne munon
baraitari eng is Pol qebi qamar: “Eng qurau eng segagam, ne unum ininou
gabman buk end igo?” Ne Pol qamar: “Aqa, ye unum end igo.” 28 Ende
qamaramunon eng qamar: “Ye unum bigib qamb Rom gabman eng nomon
qur aib mom ariramine taui ye unum bigumirei.” Qamara Pol qamar: “Eng
ye tainnanibwurinouunumRomgabmanbuk end igour endyeunumqoan
end igoai.” 29 Ende qamara munon bunomt waramb at igour eng qanam
endemusub qamara igubmisir qebebi igub wagomirei.

22:30-23:11 Pol Yuda kaunsel qobwurinob qamarei
30Wogub inemirei igo urigerma der ar nob igo ne Yuda wuri Pol qomon

maigas aba waramb at igour eng Yuda munon baraitari aib-aib inorou
munai qoat igour eng ne qob qerei igour munon barai eng wuriba qiumuni
wogub Pol mot isorei. Wuri Pol qomon maigas aba waramb at igour qi eng
igib qamb.

23
1 Qiumunimau end Yuda munon aib-aib eng end igamari Pol is naget

nan ibag ne wurinob qamar: “An yonou yurau gari end yonou qomon
eng diban Qenu yegab igo, end see ye qob qamarau end me qinininginei.”
2 Ende qamara munon baraitari Yuda oroar igo eng unum Ananaias der
munonyurauPol qaninaget igour engwurinobqamar: “Munonengmataisi
waramar.” 3 Ende qamara Pol wo Ananaias wo Yuda wurinou munon
baraitari engwo qoyamue end nob qamar: “Yonoumaimunon barai qamb
munon barai wurinou mingoan eng qumani igo qamb igo eng ga? Mai, ye
Moses qomon eng gugum toat igoum qamb ye qob qereimb quran? Ne ye
yanamarqambquranengqomonbiisitet quranendQenunonounanamba.”

4Endeqamaramunonwoqani naget igour engdernobqamamir: “Qei, ne
meimet qamb Qenu wonou Yuda wurinou munon baraitari maribigatarer
eng qob usai ende at wot quran?” 5 Ne Pol qamar: “Ie, wa, eng ye sir ue
end munon ar qamb song nob qurumei. Imbig ende qi eng qob ende at me
nob qamarau qi. Qob ende Qenu qob gigit gumatemir eng ete: “Munon ger
aninou gigit igo anoar igoriba gab eng qob usai ger me wot qamarar, ende
igo.”

6 Ende qamb ibagar eng munon yurau ombur qiumuni igurei, qei Parisi
qei Sadyusi. Ende ibag qiumuni igour eng wurinob qamar: “Yonou tonoan
eng Parisi end ye gor Parisi tumbigi. End ye ininou qomon eng toat ebet
qirine aninou uyort ye bigub at igoumon eng. In Parisi Qenu munon
umburiamir eng qen geret wurimenimba ende qambmisir gagam igo.”

7 Pol ende qamara yurau ombur eng wurinou der agunub wogub purab
tau-tau isumirei. 8Qanam eng ebetemir eng ete qamb Sadyusi wuri munon
ger igomurur nob me igour ne gor enger me igo. Ne munon umb igour eng
bo me der bugomunorei qamb igour. A Parisi wuri munon igomurur igour
a enger igour ne munon umb eng bo der bugombour. Qob eng wuri apand
qambigourendpurab tau-tau isumirei. 9Endeebetqobaib-aibqambwogub
ne Parisi yurau qomon wuriimbig igour eng der Pol wot isub qamamir:
“Munon e qomon boru ger wot igama me gaun. Mai igomurur qi enger
ger qob nob qamara ebet qib igamara in bo der nob agunub Qenu sarau

borusiorun qi?” 10Ende qambne yurau ombur engwurinou sui-sui agunub
qupurutarimari ne yogoraumunonwurinou gigit eng ati Pol momwaramb
mumusiorunor qamb wonou yurau wurinob qamar: “Ati waramunor qi
qandmot ininoumunai naut nob irauar,” ende qamarei.

11 Ende at igamari itum end Munon Aib diab Pol qani naget nob qamar:
“Nemunon Yerusalem e yonou qobwurinob qambne bo ismunon Romeng
gor ende gas wurinob qem,” ende qamarei.

23:12-22 Yuda Pol waramb qamb qob nausiamirei
12 Barim ende Yuda qiumuni ne Pol waramari uma wogub ya mani

qamb gitab igour eng bo nub qamb ebetemirei. 13 Munon eng qob ende
qamb nausiamir eng munon gugum 40-ende. 14 Ende qamb wogub is Yuda
wurinou munon baraitari oroar igour eng ne munon qei wurinou eng is
wurinob qamamir: “In qiumuni Qenut qob ete qamb nausiunei, mani ya
qamb gitab igoi Pol waramune uma wogub mi nuboun,” ende qamaminei.
15 End ne an kaunselt unum iraman eng an yogorau munon gigit eng wot
qob gim big ete wot qamarar: “Pol bo imurima diara in bo sabar qob
maigas qamb qib igo qi eng imbiguboun. Mirimausi ende qamarari diara
in waramboun.”

16 Ende qamb igamari Pol wonou wau qupou ger toat igub wogub Pol
qiumunimau end diara qataben ai yab igo gumaunor qamb qand isub Pol
nob qob eng gugum nob qamarei. 17 Ende qamara igub wogub Pol wo
yogorau munon baraitari ger nob qamar: “Ne wau e mot nob aninou gigit
end isa wo qob qei nob qemeriba.” 18 Ende qamara mot nob wurinou gigit
end isub nob qamar: “Munon uyort igo unum Pol eng wau e qob ger igama
nonob qemerib qamaramot yurumei.”

19 Ende qamara munon barai eng wau eng ubent baab ombur gari is igo
qebi qamar: “Meimi qob yonob qemerib yaranei?” 20Ende qamarawau eng
nob qamar: “Yuda qiumuni wogub barim Pol nobmirimausi diara waramb
qamb qamb igour. 21 End ne ne wo me imuriom. Munon 40-ende qataben
ai yab igo Pol waramar qambwurimaribigumirei. Ende at ne wuri mani ya
gitab igour engnubqambQenut qobnausiamirei.” 22Endeqamara yogorau
munon gigit eng wau eng nob qamar: “Ne qob eng yar ye yenob quran eng
munon ger bais me nob qem.” Ende qambwogub imurima qoorei.

23:23-35 Pol imurimari gabmanmunon baraitari Peliks wot isorei
23-24 Qoa ne munon aib eng yogorau munon yurau qei oroar igour eng

omburwurit ara yarari newurinob qamar: “Aninou yogoraumunon yurau
eng200-endewuriqerei, nemunonburhosererbugabqib igoureng70-ende
wuriqerei, ne munon qemi nob eng gor 200-ende wuriqereine gor Pol wo
bur hos erer bugab isiner eng gor maribig igamari itum wobon isa Pol mot
Sisaria umo isar.” 25 Ende qamb nemunon eng der munon baraitari Sisaria
umo igoar eng unum Peliks end namanimun ete qamb gumateterei:

26-27 Ye Klodius Lisias, qob ger net gumaum eng. Ne munon yurau eng
wurinou gigit igoan end ne munon eng wo unum ininou buk erogori end
igo ende qamara igubYuda e igour engmomwarambari gab imurimine isar
eng. 28-29Eng ende abari yewoqomonborumaigas abawarambat qib igour
qi eng ye qamarari igib qambmot Yudawurinou kaunsel endmot irine wot
qob qamarari igub isum eng wo qob boru ger qamara waramau ende ue,
wurinouqomonqei songimaqambwarambat igurei. 30Enggabne seemom
gumaub pisiari gab net ende imurimune isa wuri eng obour eng end isub
qob qamarari ne gor igu qamb, ende qamb gumaterei.

31-32 Ende qamb guma yogorau munon eng namani eng ba Pol mot itum
end is ginam aib Antipatris end inemirei igo qei wurinou ginam Yerusalem
ite diarari munon Pol mot isunor qamb wuriqereiamir eng wo mot Sisaria
umo isumirei. 33 Isi weib yarab ne Pol mot namani eng ba munon barai aib
wot isumirei. 34 Isub namani eng utari ba wanunger wogub Pol nob qamar:
“Ne munon ginam eret?” Qamara Pol qamar: “Ye munai ginam aib eng
Silisia.” 35 Ende qamara munon aib eng Pol nob qamar: “Ne qob eng quran
eng yemom igoum,munonne qobqerei igub qambyarari ne yenobqamara
wuri igari ye gor igibam.” Ende qambwogubwonou yogoraumunon yurau
engwurinobqamaramotKingHerotmonqoannausimindater endnob irab
musub qoat gab nob igurei.

24
24:1-9 Pol Yudamunon baraitari qob qereimetet igurei

1 Pol ende nob igamari qen 5-ende ubura ne Yuda wurinou munon
baraitari unum Ananaias eng munon Yuda qei ne munon ger qob musub
qerei qambebet igo engunumTertulus eng oromar isimunonaib Pelikswot
isub ne Polt qob qomorunor eng qamb igurei. 2-3 Ende abari Peliks wo der
Tertulus wo Polt qomon mai-mai ebet igoi eng qamara igib qamb qamara
der nageterei. Naget qamar: “Peliks, ne ininoumunon barai gigit igoan. Ne
misir uber qoyam aib end qomon uber-uber big aba ininou ai et uber igoun.
Igo qenen neqenunget igoun.

4 End see ye qob ubumot me qemerinei. Munon end gari qob tau gari
ete qemerine igu. 5 Ende qamb qamar: “Munon Pol eng wo qomon boru-
boru ebet igama munon qei wotoat gabman qomon nugutumuget igamari
ibagaum eng. Wo Nasaret munon Yisas eng wot oabig ne munon Yuda
ginam gugum igour eng wurit qomon boru at ne wurinob qamara agunub
qupurutari igour. 6Ende at ne qen geret qomon boru-boru eng is Qenut igau
munai aib end ismi qau in gitab igoun eng songi ebet igama in baabwot qob
musuminei. 7 Ne see bo ininou qomon eng ete: Munon ger ininou inorou
munai eng sumungasi engmomumb qasweginer. Ende igo end in Pol mom
waramb ebetemin ego yogoraumunon baraitari unum Lisias wonou yurau
eng nob diab inombopuramirei. 8 End ne tuan wurinou qas yar qamarari
igu. See eng wonou qebi qas qamara in waramb at qib igoun eng nonob
qamara igiban,” ende qamarei.

9 Qob eng ende igub wogub ne Yuda munon qei qiumuni igour eng
qamamir: “Qob engmom apand,” ende qamamirei.

24:10-23 Pol Peliks wot qob dibes qamarei
10Ende at ne gabmanmunon barai eng der Pol qamara igib qambqamara

Pol der naget qamar: “Ye ne imbigoum, ne gari in Yuda ginam gugum inoar
igo qomon qerei igama togun irou umb igo. End ne ye qob e nonob qemerib
qambmismisiraum. 11Eng nonou imbigan eng. YeQenunob qemerib qamb
Yerusalem qite irem eng see qen 12-end isar eng. 12End ne ye inoroumunai
end munon ger nob agunine me yegeau. Ne gor qiumunimau munai end
isub munon ger ber qob me nob qamarau. Ne ginam aib ag eng qib igoum
eng ende sig. 13 See wuri qob eng yet qomorub yorour eng yar qamarari
igunon eng qob apand ger me igunanei.

14 Eng git apand, ininou tonoan Qenut igub igour eng ye wot igib qamb
tap toat igoum eng tap boru toa qamb yet mindigarub igour. Ende qamb
qerei gaur eng ye Qenu qomonMoses gumater eng ne wonou qob qamarau
munon gigit gumatemir engme omboariramau. 15Ne gor wuri Qenut oabig

igour engyegor endegari. QengeretmunonQenut oabig igoumumir engne
wot me oa bigau eng gugum wurimenima der bugombour. Eng wuri ende
qamb igour engyegor ende. 16EndneyeQenuqomonuber ebineQenuuber
yegea nemunon yamangar gor yegaur eng uber.

17 Ende qamb ne qamar: “Ginam aib Yerusalem wogub iua qib igimine
togun qei uma wogub nomon qur qiumuni igoum eng ba yonou munon
yurau Yerusalem igour end wurit igub ba di wai ba Qenut mian iset begetet
igour munon eng wurisine waramb mian iset Qenut bigumirei. 18 Inorou
munai aib mor end wurinou qomon ebet igour eng toat ende ebet igimine
yegamir engmunon yurau aib me ye nob igamau amunon qei wurinobme
aguniau. 19Ne Yuda ai Esia igour eng Yerusalem diamir eng ye qomon boru
aba qamb yet mindigarub qamb igo eng darab nenob qamarari igiban. A
munon e darab igour e ye qomon boru ebetemei qi eng nenob qamarari igu.
20-21Enggit yonobagunub igour engqanamengyekaunsel qiumuni igamari
wuri magqurt der naget ete qamam end: ‘Munon umburiamir eng bo igom
der bugombour.’ Ende qamamend yonob agunub qib igour,” ende qamarei.

22Ne munon unum Peliks wo Yisast oabigau tap eng wonou mom qoyam
end ne qamar: “Qob eng me musub igo gab eng yogorau munon baraitari
unum Lisias eng e dara ne qob eng wo nob at musioruboun.” Ende qamara
qiumunimau eng wogub qoamirei. 23 Ne Peliks wo qoaib qamb yogorau
yurau ger wurinou gigit igo eng nob qamar: “An Pol mom musub qoat ne
wonoumunon banam engwurinob qamarami bear utab igorunor,” qamar.

24:24-27 Peliks Pol togun ombur uyort igoar qamb touriamorei
24Qen gurum nami ende umi wogub Peliks ubeni unum Drusila. Drusila

woYudayamangar. Peliksubeni bigPolt qamarari yarabnewoYisasqomon
toau end wurinob qamarei. 25 Pol qob qamar eng ende qamb ne, munon
qomon qoregen ende abar qamb ne munon wurinou qenungau eng bais
me abar qamb ne munon qomon eng ebet igorunor eng qen geret Qenu
wuriqereimba. PolqobengqamaraPeliksborusi yariwogubPolnobqamar:
“Ne is, isub igama qen geret ye nenet erine igub bo di,” ende qamarei.
26 Peliks wo Polt qenen mi big-big ende wot erine deara qob nob qamb
igimine nomon qur yeseiner qambwot ab igoai.

27 Ende at igamai togun ombur uma ne munon ger unum Porsius Pestus
wo Peliks uput qamb sarau eng baurei. Peliks wo Yuda wuribanamsi igorib
qamb Pol waga qen dirigor uyort igoai.

25
25:1-12 Pol Sisar qobwot qemeriner qamb qamarei

1 Ne Pestus ginam Sisaria end yarab gabman sarau baab igama igoi
qen ombur gari uma ne Yerusalem ite irarei. 2 Iroa ne munon baraitari
inorou munai qoat igour eng ne Yudamunon gigit eng end is Pestus wonob
qiumuniamirei. Qiumuni wuri Polt mindigar qob wonob qamb qen geret
Pol mot Yerusalem e di qamb qebi qamamirei. Ende aba qibanamsiorun
qamb. 3 Ende qamb ne wuri munon qei wuriimurimari is ai qorut ai yab
igo Pol diara gumaub qamb. 4Wuri qob qamb ende abari Pestus wurinob
qamar: “Pol Sisaria umo uyort igo. End ne ye oru diaum end bo isibam.
5 Ende gab eng see aninou munon barai qei wuriqereimari isub Pol qebi
qamarari wonoumeimemi qomon boru ebet qib igo qi eng qamara igunor.”

6 Ende wurinob qamb wogub qen 8 qiyo 10-ende isa wogub Sisaria umo
isub inerei igourigomderwo isqobmusiaumunaimorend isbugab ‘Polmot
diarar,’ qamarei. 7Pol mor is naga Yuda munon Yerusalem isumir eng qani

nagetemirei. Naget Polt qob song-song qamb ne qob ger sir qamb nausiari
Pestus me igau. 8 Wuri qob song-song qamamir eng Pol taui qamar: “Ye
meimi qomon boru ger ebet Yuda qomon qiyo a Tempel mor end qomon
boru ger qiyo ne Rom gabman qomon eng ye me omboariramau,” ende
qamarei.

9Ende qamara Pestus der Yuda oau uberburor qamb Pol nob qamar: “Ne
mai misir igan, mai, ye nob bo Yerusalem qitet iroa bo ye nob qob eng
musitoun qiyo?” 10 Ende qamara Pol qamar: “Ue, qob qereimau munon
baraitari aib e ye wo menmant naget qob qemerine mom qereima, meimet
qamb bo sabar qite irini? Ye qomon eng nonou mom imbig igoan eng, ye
qomon boru ger me abau. 11Ye qomon boru ger ebet qib igimine qob qerei
gab yanamari umin eng qob ue. A wuri ar yet mindigar qob qamb qibi
wogub yanamb at igour eng boru. End ne see ye Rom gabman baraitari end
isine yet qob musieriba.” 12 Ende qamara Pestus is wonou yurau erogori
engwurinob qambwogub yar Pol nob qamar: “Ende gab eng ne nonouRom
gabmanwuri soriman eng gab isib quran eng nonou is,” ende qamarei.

25:13-27 Pestus Agripa qebi Pol wot qamarei
13Qen geret king Agripawonou umamendi Bernaisi nob Pestus gub qamb

Sisaria end isumirei. 14-15End isub nob igamari qen geret Pestus der Agripa
nob qamar: “Munon ger unum Pol eng Peliks uyort bigorei igo. Igama ye
Yerusalem qite irine Yuda munon baraitari inorou munai qoat igour eng
ne munon barai qei qomon qoat igour eng der yonob qamamir: “Munon
eng wot qob musia wogub warama umb qas weginer.” 16-17 Ende qamarari
ye der wurinob qamam: “Rom gabman eng wuri munon ger qob musitoub
qamb eng wuri ar songmewaramari uminerei. Wuri qobmusub qamarari
qerei igub qob maigas qamarari eng igarambour a maigas qamarari eng
wuriwogub igour.” Ende qemerine wuri yenob e igo abari ye ger me
umimau. Endeat igumune igoi urigermanebodeget qobmusiaumunai end
isuminei. Isub yogoraumunon qei Pol nob diarar qambwuriimuriamei.

18Wuriimurimine is nob diararimunonPol qobmusub igour eng qobnob
qamarari igum eng qob uter ger waramari uminer qob ende ger ue. 19Wuri
Yuda wurinou qomont at qib igoar eng qas qamb ne munon unum Yisas
umor end qamb qib igoar end nob qamarari wo qamar: “Munon eng see
igom igo,” qamar. 20 Qob ue-ue end nob qamb abari ye iet wogub Pol nob
qamam: “Maigas, mai ye nob bo Yerusalem qitet irab bo ye nob qob eng
quraur eng musiteini qiyo?” 21 Ende qemerine Pol iet wogub yenob qamar:
“Ye yiimurima ininou gabman baraitari Sisar end isine qob musiseiba.”
Ende qamara qen geret gab mai end imurimb qamb wugine uyort igoai.”
22Ne king Agripa Pestus nob qamar: “Yonou bomunon eng qob igeteibam.”
Ende qamara Pestus der qamar: “Ende gab eng barim,” qamar.

23Ende inemirei igo urigermaneAgripa Bernaisi nob der yogoraumunon
yurau wurinou baraitari eng oromar ne munon ginam aib qoat igour eng
wurinobyaremirei. Yar gabmanmunai aibend isqiumuninePestusPolmot
diarar qamb wuriimuriamorei. 24Mot diarari Pestus der wurinob qamar:
“KingAgripane anmunonmor ebugomoumoneng, anmunone gaiar. Yuda
wuri qenen Yerusalem qite ne e igour eng gugum yemunon e warom qamb
yesesimot igour. 25Ego yewo gaum eng qomon boru ger abawaramau ende
ger ue. End ne wonou yiimurima ininou gabman barai gigit ‘Sisar’ qamb
igoun end isib,” qura end imurimb at igoum,” qamar. 26 Ne qamar: “Ye
munonbaraitari end namanimun gumatetmunon ewonou qomon endnob
qemerib atem eng, gumat meimi qob eng nob qemerini qi eng ye sir me iot
wagemei. End ne seemot diaume, king Agripa ne nobmunon e qob qamara

musub igub igoar qamb. 27 Ar song imurimune isub igama qen geret qob
musiaut mingongirun qamb. End ne see qob qamara musub qerei ne ye
namanimunmusubgumutunegab igamaqobmusiauqentubersioruboun,”
ende qamarei.

26
26:1-11 Pol wonomi duet Agripa qob nob qamarei

1-3Ne Agripa Pol nob qamar: “Ne nonou qob qamb qiroa net qamb igour
eng wurinob qem.” Ende qamara Pol miregesi ne king Agripa nob qamar:
“Ne, in Yuda qomon eng ne yurau qei qomon eng nonou imbig igoan eng
gab ne ye Yuda qob qebebi yet qamarari taui qemeribam eng. Nonou igub
musisa eng yemai oau pomaimoibam,” qamar.

4 Ye qoan wau moit yonou ginamt igo qomon ebetri igoum eng ne ir
Yerusalem qit igoum eng gugum Yuda wurinou qoyam. 5 In Yuda yurau
Parisi wurinou qomon gagam big Qenu igub igour eng ye gor wurisori ende
ebet igumei. End ne ye qomon eng wurinou qoyam. End ne see ye nenob
quraum eng wurinou bo qabarit qamarari igu. 6 Ne see gor ye Qenu qob
ininou tonoan wurinob qamar eng gor toat igoum. 7Qenu qob qoan qamar
eng Isrel qanam12-engwuri qenen itumworomtwot igub qamb igurei. Eng
gas end ye gor Yuda ebet igour gas ende ebet igoum. 8Engmeimet qamb an
bo Qenumunon umburiamir eng wurimenimba eng igub qiyo.

9 Eng qoan yonou gor Nasaret munon Yisas qob eng wot mindigarub
igumei. 10 End ne qoan Yerusalem qite Qenu munai qoat igour baraitari
eng wuri yet qamarari Qenut oabig igour munon yurau eng ye uyort
wuribig oromar dierine igaramari umari ye uber qamb igumei,” qamar.
11Qambqamar: “Qenen inoroumunaimor isubmunonyurauengwuribaab
igaramb ubune Yisast mindigar qob qamarar qamb ebet ne wurit borusi
misiringet ne ginam aib qei isub igaramb ende at igumei.

26:12-18 Pol Yisas yurau burer end qob suab qamarei
12 Ende at qirine qen geret inorou munai qoat igour wurinou gigit eng

yiimurima Damaskus qumo isub Yisast oabig igour eng oromar di qamb
qamar. 13 Qamb qamar: “Barai, ne bo iga gab, in ende isub igumune
qataben worom ginam tog yara ne mi begen aib ger worom arirama gas
ende, egoworomeng ion, sigbegenaibarir in isub igouneng init ariramorei.
14 Arirama in gab qiet qurer inab igo ye igoum ego munon ger Hibru qobt
ete ye nob qamar: ‘Sol, Sol meimet qamb yonob yogub qib igoan?’ Ne bur
tesimari opur qoaib qamb ubumot igama tes uben goa qarib ig gas at qibei
wogub nonomi git opuramban. 15 Ende yenob qamara ye der: ‘Barai, ne
your?’ Endeqemerinewoqamar: ‘YeYisasneyeyesumungasiqib igoaneng.
16Eng gab ne, see ne yonou sarau munon igo qob qamb qib igoar qamb net
di quraum, see qas der nag. Naget iuami e gagar ebine gan eng qei wurinob
qem. Ne qen geret ye mi eng nesirbigibam. 17 End ne see ye niimurimine
Isrel yurau end ne yurau asin end wurit isa nesumungasiorunor eng ye
me newuginei. 18 Ne munon mag weimau gas ende aba qomon borut
igour eng bo qomon uberet igorubour. Ne Satan yuraut igour eng bo Qenu
wonou burubour. Ende at yet oabig qomon boru mogirt wab wagari ye
wuriubersierine yonou yurau uninim igorubour.’ “

26:19-32 Pol wonou sarau end Agripa nob qamb ne Agripa oau apand
buriner qamb nob qamarei

19 Pol ende qamb wogub bo nob qamar: “Ye qob eng Qenu wonou ginam
end dara igub ye me omboariramau. 20 Se qamart ende igub der Damaskus
umo isomei igo ne bo Yerusalem qite diamei. Ne end Yudia ai gugum qib
igumei. Qib igomunon ar eng qob qemerine Qenuwot igar qamb. Eng ende
ebine wuri oabig qomon boru gugum wogub Qenut igumirei. 21 Ye ende at
inorou munai end qirine Yuda wuri yetoat arir yanamb at igour. 22 Ende
yanamb at igour eng Qenu ye yenonogursi igoar eng isi yarab see e naget
qamb igoum eng. Ye qob eng munon baraitari ne munon ar wurinob qamb
igoum eng git qoan Moses ne Qenu qob gigit qamarau munon gumatemir
gas ende qamb igoum. 23 Qob ete gumatemir eng: “Qenu munon Yuda
wuriubersierib qamb maribigor eng waramari umiba. Uminerei igo wo
gigit bo igomot der bugab ne Yuda munon ne munon ar gor wurinou urut
begen gas ende bura wuri qenen bebereg igamau ai tap eng gubour.”

24Pol qob degen ende qamb isub igama ne Pestus der sauget qamar: “Pol,
ne qangangetaran. Ne qob gigit gumatemir eng qenen wanunger isi yarab
qangangetqobengatqamb igoaneng.” 25EndeqamaraPol tauiqamar: “Me,
ye me qangangetoroum. Ye qob qamb igoum eng apand ar qamb igoum.
26King Agripa wo gor ye qob e qemerine imbig ig. End ye qob e gagar qaum
qemerib gab me qubigoum. Ne gor Yisas wonou qoan aba munon gugum
imbig igumirei.” 27 Ende qamb igeser king Agripa nob qamar: “Ne munon
qob gigit qamb igour eng wuri imbigan? Ye ne iotoroum, ne wuriimbigan.”

28Ende qamara Agripa Pol nob qamar: “Ne yet mai misir igan, seet qas ye
musia Yisas yurau end igorini qiyo. 29 Ende qamara Pol nob qamar: “Seet
qas qiyo qen geret eng gor uber. Ye Qenu nob qemerine ne nonou yurau eng
nob ye qob qemerine iruges big igoumon eng ye gas ende burunon eng uber.
Ego see ye ai qorut yetouriamirei igama igoum et gari.”

30-31Ne king der naga munon baraitari Pestus eng ne Benaisi ne munon
gugum der naget qiumuni igour eng wogub wurinou qob-qob qamamir:
“Wa, munon e qob qiyo qomon boru ger aba waramb uyort big ende abau
ger me gaum.” 32 Ende qamb igamari king Agripa der Pestus nob qamar:
“Munon e gabman baraitari Sisar eng qob ubersiseis qambme nob qamarei
ende qi eng, in ar wugune qoa qi,” ende qamarei.

27
27:1-12 Pol Rom isiner qamb tabint imuriamirei

1 Ende qamb wogub ne Pol nob munon qei uyort igour eng wuri-
imurimune ar Itali end isar qamb ebetemirei. Ne yogoraumunon baraitari
ger unum Yulius wo oromar isi qamb maribigumirei. Yulius wo Rom
gabmangigit ‘Sisar’ qamb igour engwonouyurauengwooroar igoai. 2Ende
inqereimari isub qamb gamin eng munon ginam Adramitium wurinou
tabin ger isib at igama in end isub isuminei. Tabin eng ar Esia tomon
ya gab-gab eng qib igo. Ende isubune Masedonia end munon ger unum
Aristarkus. Wonou ginamqenen eng Tesalonaika, wo ininob isorei. 3-4Ende
isub igumune urigerma is Saidon end weib isuminei. Isub ne Pol wonou
munon banam qei end igour eng ibigine mani qamb mi qei yeisar qamb
Yulius nob qamara imurima isorei. Isub ibegea mi utari ba bo tabint dera
ne bo Saidonwogub isub ubunemoon aib di tabin ba yonam iriba gab tabin
ba qib igour munon eng beari bo ai qaur Saiprus qubur moon ue wes end
isuminei. 5 End yar Silisia Pampilia nob wurinou tomon ya eng isi ai Lisia
end isuminei. Isub is ginam aibMaira end is nageteminei.

6 Ne bo tumbigi isub qamb ininou yogorau munon ininob isumir eng
munon Aleksandria wurinou tabin ger Itali isib at igama gab inamar end

ariramari isub bo ten isuminei. 7Moon aib aba mesenau isub igumune igoi
qen qei ubura neNidas end isub etemin egomoon aib bo end aba ginameng
wogub deget isi ai qaur Krit end yar bomoon uetwes iro isub is ai beren bur
Salmone qamb igour qani end isuminei. 8Ne isi ai qaur eng qani end yarab
ne tabin is inab igour end isubqambmoonaib abapondogubiwogubwenau
is inerei. Tabin is inab igour eng ‘Ai uber’ qamb igour. Eng ginam aib Lasea
qani end igo.

9Qen end moon diarau qen. End in is ginam end qen dirigor igunei. Igo
ne Pol munon tabin baab qib igour eng wurinob qamar: 10 “Wagari song et
igorun. Isub eng mi gugum boruburiba. Mind aib eng ne in git gor ya nub
umuboun,” qamar. 11Pol ende qamara ne yogorau munon oroar isub igoar
engdermunon tabinurengne tabinbaabqib igourengqobqamarari igorei.
Igub Pol qob qamar eng me toau. 12Ende at ne qob qebebi qamb isi yar qei
qamamir: “Ginam eng qen boru ete eng tabin musub me naget igorinerei.
Wagari tabin baab is ginamaib Piniks end isun. Ginamengmoonmedi igo,”
ende qamb igurei.

27:13-38 Qataben sanisani aib dariamorei
13 Igamari moon bo mein tomon yat wes end dera gab qamamir: “Moon

bais eng diar end in tabin gusima isuboun,” qamb tabin touriamir eng
norumi ne tabin baab ten ai qaur Krit qani end isuminei. 14 Isub igumune
sigepurau sig aib ai qaurt wes end yarerei. 15 Yarab tabin baab aba in
bo tabin baab tomon ya gabut isun qamb etemin ego moon mom aib gab
wugune wonou in bea ten isub igunei. 16 Ende is-is yarab ai qaur qomourt
ger ‘Kauda’ qamb igour end isubbo igeragartmoonuetwes end isubmunon
tabin qoat qib igour eng isub tabin qomourt ubumot qib igoun eng ba tabin
aib erer end big musub nausi touriamirei. 17Ende at ne tabin aib moon aba
nam ii qei ururatar eng bauyort nausi touri ende at igurei. Atwagariwogub
moon tabin bea tomon ya erer song qib igunei. Ende at qib mai moon tabin
bis ai Libia end bis nomon qaur erer in arirama umun qamb borusi yari ne
tabin mingoan eng neri wagari tabin wonou ar igama moon bea mesenau
qib igunei. Eng moon aib di mingoan gusima ne tabin sig qand ai qaur end
isinerqamb. 18Barimendedergamireng tomonyasigqaribdi abagabmind
qei ba ariramirei. 19 Ne barim urigom bo tabin wonou mi sarau baab qib
igour eng ba ariramirei. 20Qen wobon eng qib igoun eng worom me geau,
tapaime geau, ue ar. Ya qas der,moon aib aba inmomgugum tabin endumb
uburuboun qambmisir igub qib igunei.

21Qen end nogomwurigumatopurma mani me niau. Ende at qib igoi Pol
naget qamar: “Ye ende qambwagari Krit itet igorun qambqamamego an ye
qobme igesau eng gabmi gugum boru bura. 22Ende gab ete qemerine igar:
An gugumumuboun qamb oaume boruburar, in git ar igoruboun, tabin qas
momboruburiba. 23Qob e aninob quraumeng yeQenuwot oabigwot sarau
baab qib igoum eng wonou munon enger eng imurima itum der ete ye nob
qurai: 24“Polnemeyariom, near gabmanbaraitari Sisarmenmantnagiban.
Ne Qenumunon tabint wurinob igoan engwurit toubar igo, me umunorei,”
ende qurai. 25End ne anmisir qebebime igar. Qenu yonob qamara quraum
gas ende inmusieriba. 26Ne tabin e gari qas ai qaur geret mom boruburiba,
ende qamarei.

27-28 In tomon ya Mediterenian end qib igumune inorou ombur umorei.
Ne itum endmunon tabin qoat igour eng see ai qaur ger qani yoroun qamb
misir igub ne uyor ger nomont touri wogub ariramari isi orosou qumo
qotra ubumimari dera ya qangang maribig gamir eng erer qite isi orosout

qumo 120-ende. Ende gab ne bo bais isub umi-umi ende at bo arir maribig
gamir eng qangang 90-ende. 29 Ende gab ne tabin is nomon erer irab aba
boruburun qamb anka qamb igour eng (tabin wonou tomon ya wobont is
inab ig moon ba isiner qamb mi qugurau uyort touri ariramari isub tabin
nonoguret inab ig) 4-ende mogirt umot ariramari isorei. Isa wogub ai qand
urigeromqambirubet igurei. 30Endeat igonemunon tabinqoat igourengqi
qoaub qamb tabin qomourt ger erer igoar eng uyort touri wogub ba tomon
yat isubat igurei. Igamari ibagqamarariwurimurimarqamamir: “Ankager
e bo tabin metut itot bo ariramb at qib igoun.” 31 Ende qamarari Pol mom
wuriimbigwogub yogoraumunonbaraitari eng ne qei oroar igour engwuri
nob qamar: “Munon eng qoari in tabin borubura umbuburuboun.” 32Ende
qamara wuri der uyor touri igour eng sopumi yag ariramirei.

33 Ende at igamari ai uter tubub diara Pol mi niar qamb wurit arei. Ara
yarari qamar: “Inorouomburanmi germeniau, endat igoumoneng. 34End
ne see an mi nub nonoguretarar. Munon ger me uminerei, gugum uber
igoruboun.” 35 Ende qamb wogub mani parau ger ba Qenut uber qamb
wogub boat norei. 36Pol ende abamunon qei nonoguretwogubmi numirei.
37Munon yurau tabint igour eng gugum 276-ende. 38Mani ende mom nub
wogub wit qur qei abaut igoar eng tabin quguraget ten isiner qamb abau
ten-ten ba tomon yat ariramirei.

27:39-44 Tabin boruburerei
39Ende at igamari uriger ubura ne tabin git is ininer ai gamir ego munon

tabin baab qib igour eng wuri ai eng wuri qoyam ue. Ende at wogub ai ger
gamir eng tabin is ininer eng uber gabwogub end isun, qamamirei. 40Qamb
anka uyort touri ariramari tabin nonoguret igoar eng ten sopurmari yag
qumo isorei. Ne uyor tabin beari isub igot touriamir eng neri, ende at
wogub mingoan ger bir tabin metut itot tourimari moon end bea tabin is
qamb Ende at wogub baab isub qamb etemirei. 41 Ende abari tomon ya
tabin ba bis nomon qaur aib ger tomon ya erobon igoar eng gumaterei.
Gumat tabin met orosou weib isorei maigas me benerimunorei. Ne tabin
durumtumomomquburabubura tomonyamordiarei. 42Endeabayogorau
munon der munon uyort wuribig oromar isumir eng ya gugurt isub mom
qoounor qamb igorub etemirei. 43Abari yogorau munon wurinou gigit eng
der Pol toubet wogub wuritaisia wagomirei. Wogub wurinob qamara your
ya gugurt igo qoyam eng gigit oruber gugurt daan iramirei. 44 Iroari ne
qei qoyam ue eng nam tatau qiyo tabin nam ii quburab dureteriamor eng
qamara ba ten oruber erer end inab gugurt daan irab uburemirei, ger me
umau.

28
28:1-10 Pol ai qaurMalta end isub igoai

1-2 In gugum end isune ne munon ginam eng der wurinou ai qaur eng
unum Malta ende ininob qamb wogub sig mom inbanamsi ne qen end ya
derer end winingune gab mut gumotar ende at diamirei. 3 Ende abari Pol
mur qungau ger bemeni mut erer qumo bigor ego mur qungau erobon end
mani guterag ger igama ten ba biga mut oa bo paranub diab Pol wonou
ubent goterei. 4Got uri igamamunon ginam qenen ende gab wurinou qob-
qob qamamir: “Wa, munon eng mai igeig tari end qiyo ya nub me uminer
qamb mani goar eng. Moui qomon boru eng taui goa umibar eng.” 5 Ende
qamb igamari Pol mani ubent uri igoar eng ombopur mutet ariramorei.

6Ende ebetmag uburab qiyo uminer qamb qoat igamari qen dirigor isa gab
qamamir: “Wa, e munon apand ue, ai bigau ne,” ende qamamirei.

7Ne ginam eng qani endmunon baraitari aib ger igoai. Womunon yurau
eng gugum oroar igoai. Unum eng Publius. Wo inamar wonou munai mor
end isa is qen ombur gari end igunei. 8Qen end Publius wonou ur eng toar
wara inab igoai. Ende igama Pol munai tumbigi end isub Qenut qamb git
goanbaababa toarengwagerei. 9Endeabaqob toau isa igubmunonaiqaurt
eng toar igab igoar eng gugum yarari Pol wurimusub igoai. 10 In ginam end
igumune mi irou ar indab igurei. Ende at igamari inaun ombur gari uma
wogub bo qoaub pisiune tabint isubminomun qambmani irou ba di tabint
ariramirei.

28:11-16 Pol Romweib isorei
11-12 In ginam end igumunemunon ginamAleksandria wurinou tabin ger

isib ater eng moon aib ende aba wogub igoai. Tabin eng ‘Aibigau ombur
eng wurinou’ qamb igurei. Moon diarau qen mom waga in ai qaur eng
wogub tabin eng ba isi ginam aib Sirakyus qamb igour end is qen ombur
gari bo end igunei. 13Ne bo end tabin ba tumbigi isi ginam aib Regium end
isumirei. Urigerma der tumbigi isubune moon yaremint wes end yar tabin
bea ten isub igumune qen ombur ubura ginamaib ger Puteoli end isuminei.
14-15Ginam end isub ibagamin eng munon yurau qei Yisast oabig igour eng
end igo inororari inorou gari end wurinob igoi wogub bo tumbigi isi maket
ginam ger ‘Apius wonou maket’ qamb igour end weib isune Rom munon
qei Yisast oabig igour eng inombogoub qamb diamirei. Derari bo erogori
tumbigi isi yarab mon ar ombur gari mindatemir end igumune bo Yisas
yurau qei Rom wogub qataben inombogoub qamb diamirei. Diab igamari
ibag Pol Qenut borusi mismisir wo end nonoguretarei.

16Ende atwogubRomginamt umo isub Polwonoumunaiwes utari igama
burtuum ger qenen qoat igoai.

28:17-31 Pol qob uber Rom end dibes qamarei
17Ende igamari qen ombur gari uma ne Pol Yudamunon barai-barai Rom

igour eng wurit qamara yaremirei. Yar qiumunimari wurinob qamar: “Ye
qomon boru ger ininou yurau end ger ebet qiyo ininou tonoan qomon eng
ger me nugutumugau. Ar ye baab Yerusalem qite uyort yebigumirei igo
ye mot Rom gabmant isumirei. 18 Isub Rom gabman munon eng ye qebi
qamarari ye meimi qomon boru ebetemei igama yanamb at igour qi eng
qemerine igub me yanamau. 19 Ende yewagari Yuda wuri der yanamar
qamb Rom gabman qenen sesimot igurei. Ende abari ye qob ger qamarau
ue eng gab yiimurimari gabman gigit Sisar wot isub qob qemerine iginer
ende qemerine yemot dururei. Ye yonoumunon tau eng bouyortwuribigib
qamb me darau. 20 Ye qob eng aninob qemerib qamb anit qurumei. An
eng imbigar: ye uben tourimour ten igoum eng qanam eng. In Isrel boru
igumuneQenuMunonAib init imuriamorengwotoabigwoqobnewosarau
ebeter eng ye toat at qirine qomon boru qamb yetouriamirei.”

21Ende qamara wuri der qamamir: “In Yudia end nenet namanimun ger
gumari me geau. Ne munon banam ger yar nonou qomon eng gagar gor
ininob qamarame ne iotarau. 22Egomunon gugumdermunon Yisast oabig
igour eng wurit mindigarub igour eng in qoyam. End ne mai ne gor wuri
yurau eng wurinob soriamonei qiyo. Eng sir qamara igun.”

23 Ende qamb wogub qen ger maribig wugumirei igo munon yurau irou
yarari Pol qobwurinob qamb igoai. Qambqamar: “Qenumi gugumqanam.
Wo in munangit inoar igo Munon Aib init imurima derer end inubersia
qenen bebereg igoruboun. Qob eng Moses qomon gumater eng ne munon

Qenu qob gigit gumatemir eng Yisas inubersierib qamb dara wuri qob eng
irimaniamorei,” Pol itumut ende wurinob qamb igama igoi isi itum wobon
isorei. 24 Ende qamara qei io qamamir, qei wo qob me igetau. 25-26 Misir
qebebi igub at igamari Pol qob ger ete wurinob qamar:
“Qenu Igomurur qau wonou qob gigit qamarau munon Aisaia nob qamara

aninou tonoan eng wurit ete gumaterei: Ne is munon eng qob wuri-
nob qamara git igunor ego qob sir me imbigunorei. Ne git gunor ego
musubme gunorei.

27 Munon yurau eng wuri qomon wes-wes qo wuritramor end qob igun
qamb iruges bataisiorubour. Ne mi gun qamb mag maurimbour.
Wuri mi git gab a iruges big igub yet oabig igo qi eng qomon boru
mogirt wabwogub yet yarari ye wurimusiaum qi,

Qenu ende qamarei.
28Pol ende qambwogub qamar: “An igar, an YudaQenu qob uber siningot

oboumon eng aninou tonoan qomon eng mom toat igoumon. End ne see
munon yurau asin eng irou Qenu qob igub wot oabigari wuriubersieriba.”
29 Pol ende wuri nob qambwaga wuri iua wurinou agu qupurutari igurei.

30 Ne Pol togun ombur Rom end igo wonou munai igoar eng taui mi
wurisab ne munon irou qunan yar wo banamsiari mismisir igoai. 31 Igo
qen end boQenumi gugumqanamne Yisas ininoumunon baraitari aib eng
gugum dibes wurinob qamb igoai. Munon ger qen end me taisiau. Ye qob
ende gari.

Rom
1:1-8 Pol Yisas wonou imbigaumunonwaruor end dibes qamarei

1 Io ye unum Pol, ye Yisas wonou sarau eb qamb yiimbig yemaribigorei.
Ende at ne Qenu qob uber dibes munonwurinob qem qamb.

2 Qoan ir Qenu wonou munon qei wurinob qamara munon eng miteri
qamb qob qau eng gumatemir eng. 3 Qob eng qamar eng wonou wau
ten ininou munon Baraitari imurieminer end qamara gumatemirei. Wau
eng in munon ag e warub tonoan nogobi Debit tumbigi end dariminer
end qamarei. 4 Wonou Igomurur qau eng wau eng dibesiar eng Yisas
gari. Qenu wonou qiribi ten eng wonou wau eng bo menima igomot der
bugab inimbigorei. 5 Qenu Yisas gab-gab ne in wonou imbigau munon
inmaribigorei. Ende ebine munon ai qent gugum wonou qob igub toat ne
wot oabigar qamb. 6 End ne an gor Rom wurinob igoumon eng gor Yisas
wonou yurau end erogori igoarar qamb anit qamarei.

7EndneangugumRomigoumonengQenuanqenungarnewonoumunon
yurau qamb anmaribigorei. Qenu ininou Tain ne ininou munon Baraitari
Yisas ansiara an oaumein burab qibanamsi igoarar.

1:8-15 Pol Rom ibegeib qamb ibitiri igoai
8 Ye qamart ete aninob qemerine igar: Munon ginam gugum an Yisast

oabig igoumon end qob suab igour. End ye Yisas gab-gab Qenut mismisir-
aum. 9 Ye Qenu wonou qob apand e quraum eng wonou nonogursia. Ende
aba ne ye wo mom qenunget ne wonou wau qob uber eng ye dibes qamb
igoum. Ye anit qenen igub igoum eng Qenu wo ye yiimbig igo. 10 End ne ye
qunan yar animbegeib qamb qenen Qenu simot ab igoum. End ne wonou
qas, yiimurima eng yar animbegeibam. 11Ye Igomurur qau mi ar yasab igo
eng yar animbag ye bo anit qereimb qamb sig qenungoum. 12Ye qob eng at
quraum eng qanam eng ete: Yonou oau apand end anmusine ne an aninou
oau apand end ye yemusiar qamb. Ende at erogori qibanamsi igorun qamb
quraum.

13 An eng musub imbigar, ye aninou wau ima gas ende. End qenen anit
yarib qamb qemerine igub igoumon eng. Yonou sarau eng munon Yuda
yurau ue eng gor oromar yar sorimb qamb ebet igoum. End an gor ende
ansierib qamb yonou sarau git dibenter qamb oboum ego mi gari qas ye
qororub igo. 14Qenu ye sarau eb qamb qamar eng Grik munon eng ne Grik
ue eng qob uber wurinob qemerib qamb qib igoum. Ne munon qoyam eng
ne munon qoyam ue eng gor ende sig. 15 End ne an munon Rom igoumon
eng gor qob uber aninob qemerib qambmismisir igoum.

1:16-17 Qenu qob uber engwonou qiribiten end igo
16 Ye qob uber dibes munon wurinob qamarau end me qubigoum. Qob

uber eng Qenu wonou end ye qemerine yenonogursieriba. Munon qob
igub wot oabigunor eng wuri nonogursieriba. Yuda wuri gigit ne munon
yurau ar gor. 17Qob uber end Qenu qomon qoregen munon wuriimbig ne
wonouuyesmunonqoregenwurit qamb igo. Endne inwot oabigune qenen
munon qoregen init qamb igoriner. End ne Qenu qob ete qura: “Munon ger
oabiginer eng Qenu munon eng qoregen ende wot qemeriba. Qamb seara
qenen igomot igoriba.”

1:18-23Munon gugumQenumogirt wabwugumirei



Rom 1:18 249 Rom 2:2

18 Munon qomon boru ebet mindigar qob ten igamari Qenu wurit
misiringet wogub tauieminer eng qoan init dibesiarei. Wuri Qenu qob
apand mogirt wab wogub wurinou qomon boru end bumai igamari wurisi
igo. 19EngQenuwonouwurimaribigor endendewurisierine imbigarqamb.
Wonou uyes wurimaribigor end. 20Qoan ir Qenu mi gugum barsier eng isi
yarab see in gab igoun eng. End ne munon gugum mi eng gab ne Qenu wo
me imbigunor qamb newonou endewurisierine newonou qeretut nob eng
qenen igo eng imbigar qamb. Imbig newuri ai gerwaber igamau engue eng
ne qob taui qamarau ger ue eng gor imbigar qamb.

21 Wuri git Qenu imbig igour ego wot me igub ne wot me oau apand
qamb igour end. Wuri ende at nemisir eng tumbet wogub qanganget igour.
22Wuri ende at qanganget ne der: “In qoyam,” qamb igour. 23 Ende at ne
Qenu qenen igomot igo eng wot uru wab wot mismisir abau eng wogub bo
munon umb igour eng wurit mismisir, a morogan qugur qamb a wai qugur
qamb amani qugur qamb endwurit mismisir igour.

1:24-32Munon qomon boruwes-wes ebet igour
24Ende abari ne Qenu wurisiningoar waga wurinou misir boru-boru eng

toat ebet newurinoumunonbanamqeiwurisumungasi igour. 25WuriQenu
qobapandeng igubwurinoumisirt bobiigesqob soagensi qamb igour. Wuri
ende at ne Qenumi barsier eng gab ne Qenu apand qamb endwotmismisir
igour. In endemeoboun, Qenu apandmi gugumbarsier endwot igubqenen
simot ab igorun ende.

26Munon wuri qomon eng ebet igour end ne Qenu wurisinigoar waga ne
wurinou yamangar eng der qomon boru toat qarigir yamangar wurinou-
wurinou qibaub igour. 27 Ende gas ende, munon wuri gor, der qomon uber
eng wogub qarigir munon wurinou-wurinou qomon boru ebet igour. Ende
abari qomon eng taui qambwurinoumi quguragsi igour.

28 Wurinou Qenut igau eng wagari ne Qenu wonou wuriseara qomon
soagen munangit me obounor eng ebet igour. 29Wuri qomon qoregen ue
sig boru eng ebet igour. Qomon eng gagar: Mi sig qenunget ne qi qarausi
ne munon ger sau binat igama gab wot oau biriberi nub ne igeig yab ne
misiringet, ne munon ger wonomi eng baub qamb mirimot qamb wo mi
eng wagabaub a munon qei wurisumungasi, ne munon qei mindigar qob
wurit qamb. Qomon eng gagar sig borusi ebet igour. 30Ne gor qei der qinan
qob dibanwurinob qambqiyo neQenut gormisiringet ne der quyai napi ne
munon qei qen inimbagaiar qamb at ne qomon boru bubun-bubun at dibes
qiyo, a unorimagrari qob qamarari bagauwagir big wogub iua qiyo ende at
igour. 31Misir bais me igau. Mi ger obouboun qamb eng gor qob toat me
abau. Ne wurinou qanam erogori eng der qob qamarari me igatar qiyo a
munon qei me wuri toubar igamau. 32A, Qenu wonou qomon qoregen eng
ete qura: “Munon qomon boru eng gagar tandari ebet eng umburiomunor.”
Endeqamaramunon imbig igour egowuri baisme toat igour. Ne gormunon
qei qomon boru ende abari qei der wuritarab igour.

2
2:1-16 Qenu qomon qoregen qereimba

1An munon qei wuriqerei wurit big qamb igoumon. Ende at munon tari
goan me ibag igoumon. An eng ebet igoumon eng an munon maigas? An
munon qomon qerei igoumon ego an qomon ebet igoumon gas ende wuri
gor at igour. Qomon bubun boru wes ger abari ibag me qomurunanei,
qomorunon eng aninou ebet igoumon eng gari gab woguboumon. 2 In

gugum qoyam eng, Qenu wo qomon eng wot me igo end ne munon qomon
boru abari tauiminer eng qeemben buriba. 3 Ego an munon ger wonou
qomon boru ger aba gabwot qomorunon eng aninou gor ebet igoumon end
maigas obouboumon? Anmai, Qenu taui me inquguragsieriner ende qamb
misir igoumon qiyo? 4 Qenu wo an misir igar qamb anoar aninou qomon
boru eng qand me taui anquguragsi igo. Qenu wonou qomon uber eng an
gaumon eng mai, mi ue gas ende qiyo? Qenu wo an wot igar qamb ansi
igo eng an qoyam ue? 5An misir ger igau ue sig mom gagamet wogoumon.
Eng oboumon eng aninou qomon boru eng qiumuni bigari yamau yab igo
gas ende at igo. Ende at igamari qen geret Qenu anit misiringeteriner qen
eng yara wonou qomon qoregen end anqereima an qomon ebet igoumon
eng taui ende guboumon. 6 Qenu munon wurinou qomon wes-wes ebet
igorunor end wuriqereimba. 7Munon qei qomon uber qenen ebet ne Qenu
wonomi wes end wot asi ne mismisir igomot igorub at igorunor eng Qenu
wuriseara qenen bebereg igorubour. 8 A qei wurinomit qas igub a qomon
uber boru nob ba songesi ebet igorunor eng Qenu wurit misiringeteriba.
9 Munon yurau eng borusi quguraget migeri ur igeriba. Yuda gigit ende
abari ne munon yurau ar qanamt ende oboubour. 10 A qomon uber ebet
Qenut mismisir wot oabig ne qibanamsi igorunor eng wurisiara mismisir
igorubour. Yuda gigit ne munon ar qanamt. 11 Qenu wonou qomon eng,
munon qen gabme qereiminerei, munonwonou qomon end qereimba.

12 Munon yurau ar eng wuri Moses qomon eng wuri sir ue end qomon
boru ebet igour eng qomon end me wuriqereiminerei, wuri ar uburubour.
A Yuda wuri Moses qomon eng gugum qoyam. Ego wuri me taut igour
end qomon end wuriqereimba. 13Munon qomon ar irugest igour eng wuri
munon qoregen ue. Qomon igub ne maigas qurar eng toat igour eng wuri
munon qoregen. 14 Munon yurau ar qei Moses qomon gumater eng wuri
sir ue. Ego wurinou misirt qomon qei toat igour eng wuri qomon apand
toat igour. Munon yurau eng wuri qomon wurit igo. 15Wuri eng ebet igour
end ne Qenu qomon gumater eng wurit dibenara. Wurinou misirt qomon
eng qei qamb igour. Ende at igour end ne qen qei wurinou misirt qomon
eng wuriquguragsi igo, a qen qei sarog big igour. 16Qomon eng at igoumon
end ne qen geret qeemben ende dieriba. Qob qomon nob qi at igoumon
end Qenu qereimba. Qereimau sarau eng Qenu Yisas imbiga ne Krais Yisas
wo ebeiba. Qob uber ye aninob qamb igoum eng qanam end aninob qamb
igoum.

2:17-24 Yudawuri qomon qas toat igurei
17 Eng an meimi munon yurau? An Yuda end ne an qomon end mom

misir apand burab aninou qen big: “In Qenu yurau,” qamb igoumon end
anqereimba. 18 An Qenu qomon nob mom imbig igoumon end an qomon
qoregen end qas igorub at igoumon. 19An ete misir igub igoumon: ‘Qomon
end in mom mi gugum qoyam end in munon mag tuum eng in ar werei
qoregen wuriimbiguboun. A munon qomon me imbig itum igamau gas
igour eng ar begenwuriimbiguboun,’ qamb igoumon eng. 20Ne gor, ‘munon
barai qomon qoyam ue eng imbig ne wau qamaaman eng gor in wurinou
imbigau munon igoruboun,’ ende qamb igoumon. 21Git apand munon qei
ende wuriimbig igoumon ego meimet qamb aninomi me imbig igoumon?
An wuriimbig ete at qamb igoumon: “Anmi urimme baiar.” Ende wurinob
qamb wogub aninou bo mi urim baub igoumon. 22Ne gor, ‘yamangar song-
songmewurinob qib igoarar’ qambwogub aninou bo yamangar song-song
nob qib igoumon. Ne gor, ‘qenu apand ue endmewot oabigar,’ qambwogub

an bo munon yurau ar eng wurinou qenu apand ue end mian iset inorou
munait big igour eng an urimbaub igoumon. 23An aninou qen big ete qamb
igoumon: “In Qenu qomon mom qoyam imbi-imbi,” qamb igoumon eng,
Qenu wo animbag qinining igo. 24 End ne Qenu qob ete igo: ‘An Yuda an
munon yurau ar eng wuri ba songesiari wuri der Qenu qob isi wot qamb
igour.’ ende qura.

2:25-29 Git goanmagbigau qanam eng
25Anqomon igoendqomon toat git goan soopur igoumonenggit uber. Ego

git goan soopurwogubboqomonme toeinen engne git goanme soopurmau
gas ende igoruboumon. 26Nemunon yurau ar git goanme soopur igour eng
wuri qomon toat qoregen igorunor eng wuri munon git goan soopurmau
gas ende gari. 27 Git segagam, an Yuda git goan soopurmar ende qamb
qob igo end toat ebet igoumon, ego an qomon ombarir igoumon. End ne
munon yurau ar wuri qomon mom musub toounor eng wuri an munai
up ba an qomon me toari animbag qininingau qob aninob qomorubour.
28 Yuda munon ger der, ar qabarit qas, ‘ye Yuda’ qamb qomon me toeiner
eng wo Yuda apand ue. Git goan soopurmau eng ar git goan erer end qas
ue. 29Munon ger ye git goan soopur igoum end ye Yuda qamb gab eng oau
apand big qemeriner segagam. A ar qob igo end misir igub git goan soopur
ar qabarit qas, ‘ye Yuda’ qomorunon eng an segagam Yuda apand ue. Git
goan soopurmau qomon eng misir apand end igoriner. Munon ger misir
ende igub ebet engmunangit yegaiar qamb ue, Qenu giner qamb ebeiner.

3
3:1-8 Qomon uber qomon boru bumaiminer

1 Eng gab ne mai Qenu Yuda munon ibagar eng munon yurau ar me
wuritanamimour qiyo? Wuri goan soopurmau qomon endme uberet igour
qiyo? 2 Ende me qomorunei. An eng gaiar, Qenu wonou qob se qamart
munangit wurit dibesier eng Yuda yurau end. 3 Git apand, Yuda munon
qei me wot oabig igamau. Mai wuri qei ende abari Qenu mai mi uber
wurit ebeibam qamb eng bo wegiba? 4 Sig ue ar, in munangit apand ende
qimurimar igoun, ego Qenuwo ende ue. Ende ne qob ete qura:
Munon gugum nonou qob qamara igunor eng qeemben ar. Ne qob gag-gag

net qomorunor eng nenet me yarinerei,
ende qura.

5Endne inmunangit qomonboru song ebet igumuneQenuwonouqomon
uber end init biruet arirama bo uber igoruboun ende qamarari igub ye
maigas taui aninob qemeribam? Mai Qenu in qomon boru ubune gab
inquguragsieriner eng mai wo qomon boru ebeiba qiyo? Ye ar ininou mu-
nangit qomon end misir igub quraum. 6Ende ue, Qenu wo qomon qoregen
ue ende qi engmunon yamangar ai qent gugumwurinou qomonmaigasme
qereima qi. 7Munon qei ete qamb igour: in munangit oau apand ue qomon
boru song imusi ebet igumune Qenu wonou oau mein ne wonou qiribiten
mom dibeneriba. Ye ende ebine Qenu qob apand sig mom dibenteriner
eng wo meimet qamb bo yet munon boru qamb yequguragsieriba? 8 Ende
gab eng in ete at qomorun eng uber qiyo: “Ende gab eng in qomon boru
at igumune Qenu wonou uyes qomon uber eng aba init dibeneriner,” ende
qomorunqiyo? Siguear. Engmunonqei yet ‘Polwoendeatqamb igo’meten
ende yet qamb igour. Munon yurau eng at qamb igour eng Qenu qeemben
ende wurisieriba.

3:9-20Munon germunon qoregenme toat igo

9 In Yuda mai misir igoun? “In munon yurau ar wuritanamimoun,” ende
misir igoumon qiyo? Sig ue, in Yuda ne munon ar in erogori qomon boru
qeemben inmorima igoun.
10 In Qenu qob ete wanunger gab igoun eng: Munon qoregen ger ag et me

igo, sig ue ar.
11Munon qoyam ger et igo Qenu gib qambme qoot igo.
12 Munon gugum Qenu mogirt wab wogub qomon boru eng gari ebet qib

igour. Munon ger qomon uber bais ger me imbig igour, sig ue ar.
13 Wurinou qabari eng munon tumuni wagari unat igo gas biet qogom

igo dearau gas ende at igo. Wuri munon irou wurimurimar qamb
munon wuriba sumungasi igour. Eng ebet igour eng munon ubuemi
worogora aruab igour gas ende wurisi igour.

14Ne qob isi-isi munon qei wurit qambwuriquguragsi igour.
15Wuri ende at ne qandmisiringet munon qei qand igaramari umb igour.
16Wuri eret iua engmunon qeiwurinomi gab eng qand ba sumungasi igour.
Ende at nemunon qei wuriquguragsi igour.
17Ende at nemunon qei wurinob qibanamsi me igour.
18Wuri ende at ne Qenut igub yari igamau eng wuri sig ue.

19See in imbigouneng, qomonqobengarme inimbig qamb igo. Munangit
wurinou qomon end mom igorub qamb ibitiriari qamb igo. End ne munon
ger ete at me qemeriner: “Ye mom munon qoregen igoum,” Ende me
qemeriner, sig ue. In munon ag e gugum Qenu magqurt uber ger ue. In
gugum uyort inbigau qeemben gari. 20 Qomon toau end Qenu magqurt
munonqoregen ende ger ue ar. Qomonqob eng ininouqomonboru at igoun
eng insirbig qamb igo.

3:21-31
21 End ne see Qenu wonou qomon qoregen eng init ba dibesia gaun eng.

Eng qomon toat igoun end ue. Qomon qob gumatemir eng ne munon
qob gigit qamarau munon yurau eng wuri Qenu wonou qomon qoregen
eng dibeneriner end qamamirei. 22Qenu munon qoregen wurit qamb igo
eng ete: Munon ger Yisast mom oabiginer eng wo munon qoregen. End
ne munon gugum Yisast oabigun eng init munon qoregen ende qamb igo,
munon ger wonou wes ar ue. 23 In gugum qomon boru ten igoun end Qenu
nobwonouginamt endnob igamauengqeembenue. 24Ego,wonou init igub
Yisas ar init imurimaderer endwogab-gabwonouuyes initmunonqoregen
init qamb igo. Eng in meimi ger ubune gab me abau. 25Qoan Qenu Yisas ag
e imurimine dara waramari umb qeru igerama ne munon end oabigunor
engwurinou qomon boru eng uburiba. Qomon end ne Qenuwonou qomon
qoregen eng inimbig ne wonou uyes init munon qoregen qamb igo. Qoan
Qenu munon qomon boru abari gagt ibag ende at igoai. 26 A qen see, eng
wonou qomon qoregen eng init ba dibesiarei. End ne in gun, Qenu wonou
munon qoregen ar. End ne in munon gugum Yisast oabigun eng init gor
munon qoregen ende init qemeriba.

27Endne in ininouqenbig abau engmaiwerei ger igo qiyo? Wereimaigas
end ininou qen biguboun? Sig ue ar, ininou qen bigau werei eng Qenu qo
taisiarei. Meimi end taisiarei? Qomon toau end qiyo? ue, Yisast oabigau
end ininou qen bigau werei eng taisiarei. 28 End ne munon ger wot oabiga
gab eng gari munon qoregen wot qemeriba. Qomon toa gab eng ende me
wot qemerinerei.

29Mai, Qenu wo Yuda wurinou Qenu gari qiyo? A munon yurau ar eng
gor wurinou? Ende ue e, munon ar eng gor wurinou Qenu. 30 Qenu wo

gari qas, end Yuda wot oabigunor eng munon qoregen wurit qemeriba. Ne
gormunon yurau ar eng gorwot oabigunor engmunon qoregen endewurit
qemeriba, ende. 31 End ne mai, Yisast oabig ne qomon eng nugutumugoun
qiyo? Ende ue, wot oabig ne qomon eng nonogursiaun.

4
4:1-12 Oau apand burub qamb eng Abraham gun

1Abrahamwo in munangit gari, ne ininou tonoan nogobi. Ego womeimi
garei? 2 Wo qomon gugum toat igama Qenu gab wot munon qoregen
qamarei ende qi eng wonou mi qen big qib igoai qi. Ego wo Qenu magqurt
wo ende me abau. 3 End ne Qenu qob ete qura: “Abraham wo Qenut oabig
igoar end wonou oau apand eng gab-gab munon qoregen wot qamb ba
qubeiamorei.” 4Munon ger qur sarau munon ger bata taui qamb qur utab
igo, eng in armunonbanamenduta endemeqamb igoun. Engwonou sarau
eng taui qamb utab igo. 5Eng gas ende, munon ger qomonme toat igoriner
eng wo Qenut qoregen oabiginer eng wonou oau apand eng gab-gab wot
munon qoregen qamb ba qubeimba. 6Debit wo gor, munon qomonme toat
igo Qenu qas oabig igour eng Qenuwurit munon qoregen ende wurit qamb
igo. Munon yurau eng wuri uberet igorunor. 7Debit ete qamarei:
MunonQenutqas oabig igour engwurinouqomonboruengQenuousiwaga

wuri uberorubour.
8Munon ger qomon boru aba Munon Barai wonou qomon boru eng ar ousi

waga gab engmismisiriner.
9Debit qob eng at qamar engmai, munon Yuda git goan soopur igour eng

qas uberorunor qamb qamarei qiyo? ue e, munon ar, git goan me soopur
igour eng gor wurit qamarei. In Qenu qob qura eng musub imbig gun,
‘Abraham wo Qenut mom oabiga ne wonou ba qubei munon qoregen wot
qamarei.’ 10EndneAbrahammeimi ebet igamauput qambmunonqoregen
wotqamarei? Wo,mai, git goanqo soopuramorei igamaenggab-gabmunon
qoregenwot qamarei qiyo? Amunonqoregenwot qamara qietwogub gegir
git goan soopuramorei? Ende ue e, wo git goanme soopuramau igamaQenu
wot munon qoregen qamarei. 11 Wo git goan me soopurmau igo Qenut
oabigor end Qenu wot munon qoregen qamarei. Isi yarab git goan soopur
ne wonou mi Qenut iyet git goan soopuramor eng wonomi maragansiarei.
Abrahamwo eng ater end ne in munon gugum git goanme soopurmau eng
ininou tonoan namungur. Eng munon gugum Qenut oabigari wurit munon
qoregen qamb igo. 12Ne gor munon yurau qei git goan soopuramir eng gor
wurinou ur qoan namungur, git goan soopuramir eng gari ue. Munon git
goan soopur ne end igubAbrahamqoan git goanme soopurmau igo oabigor
gas ende ebeiner eng womunon qoregen.

4:13-25 Qenu qob nausi qamar engmunon gugum oabigunor engwurinou
13 Qoan Qenu Abraham wonou wau misinam der isari ai eng gugum

werisiner endwurit iyet wagerei. Engmai, Abrahamqomon toat igama gab
ai eng utib qamb wot iyet wagerei qiyo? Ue, wo Qenut oabiga gab wonou
ba mori wogub munon qoregen wot qamarei. 14 Eng ete: Munon qomon
qas toat igour end mi gugum werisib qamb wurit iyet wagerei ende qi eng
oabigau eng nob Qenu mi werisib qamb iyeter eng ar isi igo qi. 15 End ne
qomon eng ininou qomon boru at igoun eng inimbig igo. Qomon ue ende qi
eng munon qomon boru ger aba gab eng in der, ‘munon eng qomon biisitet
aba’ endeme qamb igoun qi.

16 Qenu wo Abraham wau misinam der isunor end musub wurit iyet
ebeterei. End ne Qenu mi wurit iyeter eng baub qamb eng wot oabig ne
baubour. Eng munon qomon toat igour eng gari ue, munon ar gor Abra-
ham oabigor gas ende ebet eng wo mi bauor gas ende qeemben baubour.
Abraham wo ininou munon gugum tonoan nogobi. 17End ne Qenu qob ete
qura, ‘Ye nemaribigoum eng munon gugum wurinou ur geren gari eng ne.’
Qenumi wot iyet qamar engmom qeretutnob igama AbrahamQenut oabig
igoai. Abrahamwo Qenumom imbigorei. Qenu womunon umunor eng bo
menima der bugomunor eng qeemben gari. Ne gor wo mi gugum qamara
mom dari uburemirei igour. End ne AbrahamQenumomwot oabig igoai.

18Qenu wo Abraham mi wot iyet eb qamb qamara Abraham wo sirsi ne
imbig ebeter engwomomQenut oabig ebeter endmunonmi gab abaunami
ende ebeterei. End ne wo munon irou wurinou ur nogobi. End ne Qenu
qo ende qamar end, ‘Nonou wau misinam ende der isubour.’ 19 Abraham
wo togun qo 100 pisier eng womom sig isigi burerei ego wowonou git goan
end igub oau apand engmemeinburau. Wo git goan eng qo umau gas ende
ebeter end. Ne gor ubeni Sara wo gor wau misinam der isau qen eng gor
uburerei. 20Wonou oau apand eng gor wonou tenori end igoai. Wo misir
qebebi igub, Qenu mi wot iyet qamar eng me wagau. Oau apand eng mom
qeretutnob mom igama ne Qenut igub igoai. 21Wo ende igo ne mi gugum
Qenumi wot iyet qamar eng ebeiner qamb qoat igoai. 22WoQenut qas igub
mi gitab utari igama eng gab ne Qenu ba qubeimamunon qoregen igoai.

23-24 Qenu qob ete qura: ‘Abraham munon qoregen,’ qurar eng wot gari
me qura, in gugum init qura. In gugum Qenu Yisas bo menima igomot
der bugamor end mom oabigun eng gor in munon qoregen init qemeriba.
25Qenuwo inqomonboru ten igumuneYisas ende imurimaderumbqomon
boru eng biruet ariromqamb. Ne bomenima igomot der bugamor end in bo
oabigunemunon qoregen init qemerib qamb aterei.

5
5:1-11 Qenu anit munon qoregen qamb igo

1End ne see in Yisast oabigune Qenu init munon qoregen qamb igo. Yisas
wo ininou Bain Baraitari eng wo inmusub ne wo gab-gab Qenu inbanam-
siarei. 2 In see igounengYisaswo inamaryarabQenutnob inbanamsiwager
end igoun. End ne in mismisir ne Qenu wonomi wes ebeter eng in igub
bo gim bigune munon qei igunor. 3 Ne gor end gari ue, in quguraget gab
eng end gor mismisirun. In quguraget ne end nonoguret sarau obouboun.
4 In quguraget gab Qenut isub uber qomurune in seara bo uberurune in
qubeimanonoguretoruboun. 5 Inendeoabiguneng ininouoauapandengar
isi me isinerei, Qenumom inqenungar newonou Igomurur qau ar imurima
der init isub innonogursi igo.

6 Qoan in qibanamsi igamau werei eng in sir me imbig, ne Qenu mogirt
wab wogub igumune wonou uyes init igub munon inubersiau tari Yisas
imurima dererei. 7Qomon engwonouwes. Mai, inmunangit ininou qomon
eng munon ger wonou munon banamt igub wonomi dui uminer eng qand
ende me ubunei. Ego munon gari-gari ende obounor qiyo, ye sir ue. 8 Ego
Qenu wo wonou wes, wo in qomon boru ten igoun end misir me igau, wo
sig-sig mom inqenungar igoar end Yisas imurima der in uput qamb umor
eng. 9 Wonou qeru ai e iriget mundasi bisuor end eng gab-gab in Qenu
menmant munon qoregen. End ne qen degen ende mom inmusub igoriba.
10 In Qenu wonou munon qarau ego wonou wau ten imurima darab in
wagar mer omboaia gab inbanamsiarei. End ne wonou wau ten umor end

inbanamsi wogub see wonou wau bo igomot der bugamor end wo gab-gab
inmusia bebereg igoruboun. 11End gari ue, Yisas ininou Bain Barai eng der
inqubeima ne Qenuwot mismisir igoun.

5:12-21 AdamYisas nob
12 End ne qomon boru qanam bigor eng munon gari qas ebeter end ne

imusi-imusi yar igo. Qomon boru igo end ne taui qamb in umb igoun.
13 Qomon qob se me dearau igama qomon boru qo igoai. Qomon qob eng
ue ende qi eng qomon boru gari-gari maigas me maribigunei. 14 Adam
igoar qen eng isi yarab Moses igoa qen wobon end munon qand-qand umb
igurei. Munon qei Adam qomon ebeter gas ende me obounor eng gor
umburi igurei. Adam wo munon qanamt darieminer eng wonou menman
gas ende. 15 Adam munon qanamt dariamor eng nob ombur qeemben ue.
Adam igoar eng isi yarabMoses igoa qen wobon end Qenu qen see ar indab
igo gas ende ue. Munon gari qas wonou qomon boru ebeter end munon
irou umb igurei. Isi yarab Qenu wonou in sig borusi inqenungar igoar end
wonouuyes,munon gari qas imurimader inqubeiamorei. Eng Yisasmunon
inubersiau tari eng, wo gab-gab mi ar indab igo. 16 End ne Qenu mi ar
indab igo engmunon gari qas qomon boru ebeter eng imusi isub igowobon
end qeemben ue, wo wonou wes. Munon qomon boru ebeter eng wonou
qomon eng Qenu wonou qomon eng nob qereiminer eng Qenu wonou eng
wotanamimba. End ne Qenu ete qura: ‘Munon gari qas wonou qomon eng
mom pupurot uburiba.’ End ne munon irou qomon boru ebet igour, ego
Qenu wonou uyes inubersi ne munon uber init qamb igo. Eng ebet igo end
in imbigun, wo mi ar indab igo. 17 Git eng apand, munon gari qas wonou
qomon boru ebet eng init imiamor end taui qamb umb igoun. Ego Qenu init
igub barai gasinmi ar indarer eng gab-gab inmunon qoregen init qamb igo
eng umau eng wotanami igo. Munon gugum Qenu Yisas wonou uyes init
imurima der init umor endmom imbig eng igomot igorubour.

18End ne qob eng at qura eng in musub imbigun: Munon gari qas qomon
boru ebeter end imusi in mom umb igoun. Eng gas ende bomunon gari qas
qomon qoregen ebeter eng gab-gabQenu initmunon qoregen qamb igo end
in igomot igoun. 19 Eng gas ende gari, munon gari qas qob omboariramor
end ne in gugum qomon boru inboopurima ten igoun. Eng gas ende gari,
bomunon gari qas qobme omboariramau endmunon iroumunon qoregen
qamb Qenuwuribanamsieriba.

20 Isi yarab munon qomon qob igub wogub ne bo sabar qomon irou
biisitet ne gor ebet igurei. In munon qomon boru imusi ebet igumune ne
Qenuwonou oaumein eng ininou qomonboru nugutumugetwogubwonou
qomon uber end intanami ebet igo. 21Qomon boru ebet eng taui qamb umb
igour eng sig aib igoai. Eng see Qenu ininou Baraitari Yisas Krais imurima
derer eng wonou tari goan gab-gab inmunon qoregen init qamb ne inseara
igomot qenen bebereg igamau eng aba sig aib inqubei igo.

6
6:1-14 Yisas der bugamor end in nob der bugaminei

1End ne inmaigas at qomoruboun? “Qenu bo sabar inborusieriba gab, in
ar qomon boru ubune-ubune wo ar inmusub igoriba,” ende qamb qomon
boru tandari ebet igoruboun qiyo? 2 Sig ue ar, in qomon boru ten igoun end
ne inmomumuminei. Endnebo sabarmaigasqomonboruebet igoruboun?
3 An mi e mom imbigoumon eng. In munon inubersiau tari Yisas eng nob
qiumunimune inimbag inmaragansi ya obotaremirei. Eng ebetemin end ne
Yisas wo umor eng in wo nob umuminei. 4 Yisas wo uma tumumiamir end

ne in yat inmaragansiamir eng in wo nob erogori umune intumunimau gas
ende gari. Qenu Yisas uma wogub wonou qiribiten wes end menima der
bugamor gas ende in gor inmenima bo igom uber igoun.

5 Eng in Yisas umor eng wapet wo nob erogori umb wogub bo Qenu wo
menima bugamor eng gas endewo nob erogori bo der bugomboun. 6 In eng
mom imbigoun eng, Ininouqomonboruqoan eng git goan etme igoar qamb
Yisas umb der bugab wogub mom biruet ariramorei. End ne in bo sabar
qomon boru wonou wau gogor gas ende me igorun. 7 End ne munon ger
umb eng bo sabar qomon boru ger bais me ebinerei. 8 In Yisas nob erogori
mom umumin eng, wo bo der bugamor eng in wo nob erogori bugomboun
qamb oabig igoun. 9Eng inmomqoyam, Krais wo umbwogub der bugamor
end bo maigas me uminerei. Umau qomon eng wo bo qeretutnob igo gab
bo sabarme bumaiminerei. 10Woqen gari qas umorei. Umbwogub qomon
boru eng gugumbumaiamorei. Munon gugum init qen gari qas umb igomot
der bugamorei. End see Qenu nob qenen igomot igo. 11 Eng gas ende an
gor qomon boru end mom umuminei qamb misir igar. Umari eng bo sabar
qomon boru me anoar igorinerei. Ne gor an Krais Yisas nob erogori bo
igomot der buguminei qamb Qenumenmant sarog big qib igoarar.

12 End ne qomon boru ger oboub qamb misir igub gab eng nugutumuget
wagar: Git goan e umb bieribar eng wonou misir eng aba an toat qomon
boru ebet igomoui tenmomumunon qamb. 13Anmunonmomumbwogub
bo der bugab igour gas ende Qenut isari annonogursia ne qomon qoregen
qas at qib igoarar. Misir boru ger igub, gotent qiyo, ubent mi baub ebet
gab eng gugum nugutumuget wogub Qenut qas misir igar. 14Qomon boru
bo sabar aninou baraitari me igorinerei. Qomon qob Moses gumater eng
qoan anmorima igoumon eng isi yarab see Qenu wonou oaumein eng uyes
anmusia igoumon.

6:15-23 Qomon qoregen endwau unebi gas ende igorun
15 End ne in maigas obouboun? Qomon igama ne in qitengorwab ebet

igunei. See Qenu wonou oau mein end igoun, meimi ger me ebinerei qamb
qomon boru song-song obouboun qiyo? Ende ue. 16An qomon ete igo eng
misir igar. Munon ger qob qamara qenunget toat eng an aninou misirt mi
germeubunanei. Enggasende, anqomonboru toat igoenganumuboumon.
A, Qenu qob toat eng an qomon qoregen end igoruboumon. 17 Git apand,
qoan qomon boru end igumanei. See Qenu wonou qob end anmusier end
wot uber qambwonouqob eng inimbigor engmisir gugumwot gari big igub
igoarar. 18An qomon boruwonouwau gogor gas ende igamari Qenuwonou
uyes anbirueter end see an wonou qomon qoregen end igoumon. 19An mi
eng sir me imbigari gab ininou munangit qomon end big qemeribam. Ye
musub ete at qemerine igar. Qoan anmisir gugumqomonboru toau endqas
igo qomon irou biisitet igumanei. Ne see an misir gugum qomon qoregen
end qas igub igoarar. Igo anmunon qau igoruboumon.

20Qoan an qomon boru end wau gogor gas ende sarau qumundigir ebet
igoumonqen end anmunonqoregenme igamau. 21Eng anqiningau qomon
eng ebet taui mi uber ger baumanei qiyo? Qomon boru ebet eng umb
qas woguboumon. 22 See an qomon boru eng mom mogirt wab wogub an
ar munon banam Qenu nob igoumon eng. End ne an mi uber eng gagar
bauboumon: Qomon boru end gitab igo ne qenen bebereg igoruboumon.
23Qomon boru ebet eng taui qamb umuboumon. Ego Qenu initoubar Yisas
Krais imurima derer eng gab-gab ar anmusia qenen bebereg igoruboumon.

7
7:1-6 Inmunon bubun ger bauminei

1 Io, an yonoumunon banam end ye qob e apand aninob qemeribam. An
gugum qomon qob Moses gumater eng mom imbig igoumon eng, munon
igom igamari qomon eng wurimori igo. 2 Eng ete gas ende: yamangar
munonnob igoengqibaiauqomonend igoriba. Isi yarabumamiumaengbo
qibaiau qomon end me igorinerei, bo wonou qoi igoriba. 3Ne umami igom
igama wo is bo munon ger bainer eng, ‘wo boru yamangar qarig’ ende wot
qomorubour. A umami uma wogub wo bo yamangar qoi bura, munon ger
gab bainer eng qob ue.

4Qomonengquraumeng anit igo. Endne an gor qomonqob toat igoumon
eng isi yarab munon inubersiau tari darab umor end ne an wo nob erogori
umumanei gas ende. Eng an Krais nob umuminei qamb ebet igoumon eng
qomon qob bome anmoriminerei. Anwagawogub ne anmunon bubun ger
baumon eng, munon eng igomot der bugamor eng. Munon eng anbaub ne
ansiara Qenu sarau uber betet igoarar qamb. 5 Eng in qoan ininou misirt
igoun eng qomon qob gumatemir eng gab misir boru eng wonou aba in
qomon boru at igunei. Qomon boru eng at igoun eng taui qamb umb igoun.
See qomon qob bo sabar me inoar igorinerei. 6Qomon qob Moses gumater
eng igama in wot mom umuminei qamb ne Igomurur qau wonou werei
bubun inimbigar eng toat Qenu sarau betet igoun.

7:7-13 Qomon boru inbanambansiarei
7Endne inmaiqomoruboun? QomonqobMoses gumater eng,maiwonou

boru ai qorut igo qiyo? Sig ue ar. Qomon eng in munangit qomon boru eng
inimbig igo. Qomon qob erobon ger ete igama gumatemirei: “Munon ger
wonomi gabme qenunget eb.” Qomon engme gumau ende qi eng in qomon
boru engme imbig igounqi. 8Qomonboru engwoqomonqob igo eng toat at
igoun. At ne inimbig oaumenimaqomonboruat igoun. Qomonqobue ende
qi eng qomon boru eng mein igo qi. 9Qoan qomon me igamau qen end ye
igomot igumei. Isi yarab Qenu qomon ba dibesier qen end ye igomot igoum
engbo toaryenaraumomei. 10Seqamart igomot igamauqomonengyetbiga
derer ego yanama umomei. 11Ne qomon boru ger, mirimot qamarau eng,
qomon end at qirine yanama umomei.

12Qomon qob wonou qas eng wo qau, ne gor qomon qob gumatemir eng
gor qau, ne qoregen sig maieng. 13 Eng maigas? Mi uber eng quraum eng
yanama umomei? Sig ue ar, qomon boru eng yanama umomei. End ne
qomon boru eng dibentra gaun engmi uber ue eng. Qomon boru engwomi
uber eng ba songesi wogub aba munon umb igour eng. Qomon gumatemir
eng qomon boru qanam eng inimbiga gaun eng qomon uber ue eng.

7:14-25 Qomon boruwonou younman end igoun
14Qomon igo endne Igomurur qauqomon endnaget neQenu inimbig igo.

Ego ye qomon boru yebumaima ten igoum end ne qomon boru ebet igoum.
15 Ye mi ebet igoum eng qanam sir me imbig song ar ebet igoum. Qomon
uber ebeib qamb misir igoum eng bo me ebet igoum. a, qomon sig boru ye
me ebein qamb gitab igoumeng ebet igoum. 16Qomonqoan yeme abau eng
bo ebet igoumendne ete quraumeng: “QomonMoses gumater eng qoregen
uber,” quraum eng. 17 Ye eng qemerine igub, ‘munon eng qomon eng ende
at qib igo eng qurar eng,’ ende me qamarar. Qomon boru eng yet igo eng
ende at igo end quraum. 18Ye imbigoum, mi uber ger ye me yeboopuri igo.
Qomon qoan eng gari yeboopuri igama at igoum end quraum. Git apand,

qomon uber ebeib misir igoum ego me ebet igoum. 19 Qomon uber ebein
qamb misir igoum eng wogub uput qamb qomon boru ebet igoum. 20 End
ne eng at quraum eng: ‘Qomon uber ebein qamb misir igoum eng bo me
ebet igoum,’ quraum eng. Ye ende me ebet igoum, qomon boru yeboopuri
igo eng wonou at igo.

21 Ye qomon ete igo: ye qomon uber ebeib misir igoum ego qomon boru
yetaisi igo. 22Git apand ye misir eng Qenu qomon eng sig qenunget igoum.
23Ego, qomon ger eng gor yeboopuri ten igo, neQenuwonouqomon eng yar
yeboopuriemin qamb abar eng wo qarausi igo. Ebet ne wo mom yebisub
yenausi waga qomon boru ebet igoum. 24 Io, ye git goan me sarog buroum,
eng your yemusia bo git goan sarog burab igibam? 25Qenu ininou munon
Barai Yisast yemusier eng gab wot uber quraum. End ne yonou misir eng
Qenu wonou qomon end igoum. A qomon qoan end ye qomon boru end
igoum.

8
8:1-17 Igomurur qau inamar yar Yisas wot wagerei

1 See in Yisas nob qiumuni igoun end ne Qenu in bo qobmusitar ne uyort
me inbiginerei. 2 Eng Igomurur qau wonou qomon uber end inamar yar
Yisas nob insoriamor end igomot igoruboun. Qomon boru ebet umb igoun
eng inouri igama inboair ba yarer end igomot igoun, end bo sabar qomon
boruqiyoumauengme init igorinerei. 3Ete, ininouqomonqoanengqomon
uber biruet igo end in ar bininger wogub igoun. Qomon eng wonou ar me
ebet igo, Qenu wonou ebet igo. Wonou wau imurima ininou munangit asin
wau gas ende at ag e dererei. Darab ininou qomon boru eng Yisas wo gari
biruet ariramorei. 4Wo eng ebeter eng in qomon qoregen end qib igoarar
qamb. End ne see in bo sabar qomon qoan endme qib igoun. Igomurur qau
wonou qomon bubun end igoun.

5Munon qomon qoan toat igour eng wurinou misir eng qomon qoan end
qas igo. A qomon temen Igomurur qauwuriseara imbigour eng wonou end
qasqib igour. 6Munongerqomonqoanendqasmisir igub igoriner engmom
umiba. A munon Igomurur qau wonou qomon end qib igoriner eng igomot
igo sarog big qib igoriba. 7Ne gor munon ger qomon qoan end qas igub at
igo eng Qenu qarausi igo. Wo Qenu qomon eng gab me wotrama at qib igo
end. 8Munon qomon qoan end qib igour eng Qenu womi qenunget igo eng
maigas me ubunerei.

9 Ego an qomon qoan end me igoumon. Ue, an Qenu wonou Igomurur
qau qomon end igoumon. Apand munon ger Krais wonou Igomurur qau
me opuri igoriner eng Krais wonou munon yurau ue. 10An git goan qomon
boru aningarama umuboumon ego Krais anit igo end ne Qenu anbanamsi
wogubanmunonqoregenanit qamb igo. Endeabaaninou igomurur igomot
igoriba. 11Qenu Yisas menima der bugamor end io qomorunon eng wonou
Igomurur qau anit igoriba. Igama Qenu Yisas menima der bugamor gas
ende an gor. Git goan e umiba, ego Qenu wonou Igomurur qau wonou uyes
ende ansieriba.

12 Io, yonou munon banam, in Qenut mi ar baumin eng igo, taui mi abau
eng ininou munangit qomon boru eng bo me toat qib igorunei. 13 End ne
an qomon qoan eng toat qib igorunor eng umuboumon. Ego Igomurur qau
wonou qeretutnob end aninou qomon boru anopuri igo engwaramari uma
wogub igomot igoruboumon. 14Munon gugumQenu Igomurur qau toat qib
igour eng wuri wonou wau igour. 15 Igomurur qau anopuri igo eng mom

inbataisia sarau qenen baab igoruboun qamb me yarimar. Ue, Igomurur
qau anopuri igo eng anseara Qenu wonou wau igoruboumon. Wo inseara
Qenut, ‘Tain, Tain” qamb igoun. 16Qenu wonou Igomurur qau eng ininou
misir eng nonogursi ne wo in Qenu wonou wau igoun eng inimbig igo. 17 In
wonouwau igo ne qen geret Tainwonomi eng qei in apand bauboun. In eng
baneQenumi uber-uberKraiswot iyeter engwonob erogori bauboun. End
ne see inwonou sarauengebet oauquguraget qib igorunengqengeret Yisas
nobmismisir igoruboun.

8:18-30 Qen geret qiribiten igoruboun eng
18 Qen geret Qenu wonou ginamt mismisir igoruboun eng init dibenara

guboun. See in git goan uter iningab a migeri iningara ebet igoun eng
mom uburiba. 19 Mi gugum Qenu barsiriamor eng wuri Qenu mag nasi
gab ne wonou wau eng weib dibenorunor end qoat igour. 20 See mi qei-
qei boruburab biet igour eng wurinou ai qorut me ebet igour. Ue, Qenu
wonou wuriseara ebet igour. Ebet ne Qenu wonou bo wurimusieriner eng
qoat igour. 21 See mi gugum mi inbataisia igo biet igoun eng gugum biruet
arirama ne bomi bubun sig uber ar end inmusia Yisas nob uber igoruboun.

22EndneQenuwomi gugumbarsier eng yamangar ger qoaibqambmogis
qert aruab igo gas ende igiba. Igub yeiser igorunor eng isi yarab see. 23Eng
mi eng gagar quraum eng gari ue. Qen qamart Qenu Igomurur qau ar init
imuriamor eng. Ne gor see in quguraget qiyo a git goan uter iningara yeiser
igoun eng isi yarab Qenu mi eng gagar init birogoni ne bo init ‘yonou wau’
qemeriner eng qen se igo. Qen eng Qenu ininou git goan bainer eng. 24 See
Qenu inqubeiamor endwot oabigmi uber eng in baiar qambqamar eng init
irimaniminer end qoat igoun. Eng ete: In mi ger gub qamb qoat igo ne gab
wogub bo sabar gub qambme qoat igoun. Munon germi uber ger gib qamb
qoat igo gabwogub bo sabar gib qambmeimet qoat igoriba? 25Eng gas ende
qen geret in mi uber ger guboun qamarari eng in mom qenunget wot oabig
ibitiri mom qoat igo ne gab igoun.

26Werei eng gas ende gari Igomurur qau in munon oau apand mein ue
eng innonogursi igo. In maigas at Qenu nob qomorun eng, a misirt qas
qomorun eng Igomurur qau wonou igub Qenu nob qemeriba. 27Qenu wo
ininou munangit misir eng diban gab igo eng wo Igomurur meimi ger eng
Qenuwonou qenungau toat ebet in uput qamb Qenu nob qamb igo.

28 End ne in gun, munon Qenut oabigunor eng Qenu wo wurimaragansi
wurinob igama wuri sarau obounor eng git qas buriba. Munon yurau eng
wuri Qenu wonou yurau igoarar qamb qo wurimaribigorei igour. 29Wuri
Qenu wot igub igorunor end Qenu wuriimbig igo. Wuri Qenu wonou wau
iitari igoarar qamb. Wonou wau irou ende igamari ne Qenu wonou wau
ten Yisas Krais eng wurinou umom ten igoar qamb. 30 Munon yurau eng
wuriqereiamor eng wonou wurit qamarei. qamb ne gor wurit munon
qoregen ende wurit qamarei. Munon eng wurit qamar eng wuri igomot
igamari wuriseara wonou qeretutnob gubour.

8:31-39 Qenu Yisas gab-gab inqenungar igo
31Qenu inmusub igoeng ingab inmaiqomoruboun? Qenu ininausi igama

your ger bo sabar inqarausieriba? 32 Wo wonou wau ten misir igub me
indarau. Misir ue ar imurima dermunon gugum inmusiarei. End newonou
wau eng gab-gabmi uber-uber qei ar indab igoriba.

33EndneQenuwonoumunonwurimaribigor engmai your ger bo qomon
borudibesiteiba? Sig ue,wonoumunonqoregenwurit qamb igo. 34Your ger
bo munon qomon boru ten igo end umiba ende init qemeriba? Eng gor ue.

Munon inubersiau tari Yisas qo ai opur umbder bugab irabQenuuberegent
end igo init Qenu nob qamb igo. 35 Yisas inqenungar igo eng your ger me
inqereiminerei. In ger quguraget gab qiyo, a git goan uter iningara qiyo, a
munonger inquguragsia gabqiyo, aminembgabqiyo, amigeruet ebetqiyo,
a mi ger inborusieriba gab qiyo, a munon ininob yogurubari qiyo. Mi eng
gagar gugummaiYisas inqenungar igo engqenend inwegiba? Sigue. 36End
Qenu qob ete qura:
Innonoumunonyurau igounendqenen iningaramari umb igoun. Innonou

sipsip gas ende igumune qib baab iningaramari umb igoun.
37 End ne mi eng gagart me misir igar. Munon inubersiau tari eng mom

qeretutnob inqenungar igo end ne mi eng gagar omboarir igoun. 38-39 Io,
ye mom imbigoum, Qenu inqenungar igo eng mi ger maigas me diab in
songiminerei. Mai qiyo, umau qiyo, igom igamau qiyo, a enger ger qiyo, a
ai bigau qiyo, a mi see igour eng qiyo, a mi qen geret yarunor eng qiyo, a mi
wes gagamger qiyo, ami ag et qiyo,mi erer qitet qiyo, ami qei-qei song-song
igo eng gagar gugumQenu inqenungar igo eng biruet me inbumaimunorei.
Yisas munon inubersiau tari eng wo gab-gab inqenungar igo.

9
9:1-5 Pol Isrel munon borusi wuritoubeterei

1 Ye munon inubersiau tari eng wonou sarau munon. End ye meimi qob
aninob quraum eng apand ar. Igomurur qau wonou yeseara ne misir igub
quraumeng qetopur ue. 2Yonoumisir eng qenenmomyonoumunon yurau
end quguraget igo borusi wuritoubar igoum. 3 Ye misir igoum eng Qenu
yonoumunon banam ne yonou imaori igour eng wuriqubeiom qambmisir
igoum. Egowerei ger gab engyeQenunobqemerine yesiningotwagayonou
munon yurau wuri uput qamb ye umb wuriubersiaum qi. 4Wuri munon
yurauarue,Qenuwonouwurimaribigawonouwauburemirei. Endnewuri
Qenu wonou begen ne wonou qiribiten eng gamirei. Wurinou wurit qob
nausier eng igama ne qomon wuriserei. Wurisab ne wonou wot igub ebet
igamauengneqobqeiwurit nausiarei. 5Munonqoangeren ir engwuri gari.
Ne munon inubersiau tari eng wurinou tumbigi end gari munangit warub
dariamorei. End ne see wo gor Qenu apand endwomi gugum gigit igo. End
in qenenwot misir igub unum bereri igorun. Apand.

9:6-18 Qenu Isrel wurisier end Pol dibes qamarei
6 Ye eng quraum eng Qenu qob nausier eng ar isi me isau. Munon Isrel

yurau enddariamir engwuri apand Isrelmunonue. 7Endne in etemisirme
igun: “Wuri Abraham tumbigi end wuri Qenu wonou yurau ten.” Ende ue,
Qenuwo Abrahamnob ete qamarei: “Aisak tumbigi end gari nonou yurau.”
8Qanam eng, ininoumunangit qomon endwau dariamir eng Qenuwau ue.
Ne Qenu qob nausier end oabig wau dariomunor eng wuri apand Abraham
tumbigi. 9EndQenu qob nausier eng ete: “Ye qen germaribigom eng gab bo
derin eng Sara wau ger baiba.”

10Eng gari ue, Rebekawau ombur engwuri ur gari qas. Eng Aisak, ininou
tonoan namungur eng. 11 End ne Qenu wonou qomon eng toat munon
wurimaribigib qamb ebeter eng munon qoyam uber sarau baab igo end
ue. Wo wonou misirt munon ger song ar maribigiba. End ne wau ombur
eng mai qen geret unor wuribaia qomon boru obounor eng wo misir me
igau, song ar sarau wurit maribigorei. 12 Ende at Qenu Rebeka nob qamar:
“Wau qamar eng wo wau yab gas ende igo ar sarau betet igoriba.” Qob eng
qoan qamarei igama unor wuribaurei. Wuribaia baraiburab qomon boru

qiyo qomon uber ebetemir eng Qenu qo sarau wurit maribigor end wuri
ar toat sarau ebet igurei. 13 End Qenu qob ete qura: “Ye Yekop borusi mom
qenungoum. A Iso ye sig me qenungoum.”

14 Eng gab in Qenut mai qomoruboun? Wo munon musub gagt ibag
me qereimau. Ende qomoruboun qiyo? Sig ue ar. 15 End Qenu Moses
nob qamar: “Ye munon ger musierib eng ar musieribam. A toubet eng ar
toubeibam.” 16 End ne Qenu munon maribiginer eng wonou ar ai qorut
end igo gabme qugurageterinerei. Ue, Qenu wonou seara wonoumisir eng
toat igoriba. 17Qenu qob ger Parao nob ete qamarei: “Yonou qenungau end
munon baraitari nemaribigoum. Ne igama yonou qiribiten eng munon ai
gugumwuriimbigine gab yonou unumba dibes isar qamb.” 18End ne Qenu
munon ger boopur igorib qamb eng wonou qas ende ebet igo. Amunon ger
wegib qamb eng ar waga wonou quguraget qib igo.

9:19-29 Qenuwonoumisiringetarau eng newonou oaumein eng
19 An ger ye ete yenob qomoruboumon: “Ende gab eng meimet qamb

Qenumunonqomonboru ten igo eng siningot igo? YourQenu qob omboari-
ramba?” 20 An ende qamarari igub ete qemerin: An munangit maigas at
Qenu qob qamaraweretet qomoruboumon? Ete gas: Munon ger ai egi barsi
igamaneai egi engdermunangit ete at qebimeqamb igo. “Nemeimet qamb
ye ende at yebarsianei? 21Munon ai gari eng ba ne egi ombur barsi igo. Ger
mi yab nin qamb ne ger ar barsi igo.

22 Eng gas ende gari Qenu gor ende. Wo misiringet igo eng ba dibesine
munongugumgabnewowonouwes eng imbigar qamb. Munonyurauboru
eng toar aib igara iraret igo mom umor qamb. 23Ne gor wonomi uber irou
eng ba dibesine wonou munon yurau eng uber igoarar qamb. Eng qoan
init arsi init igiamor eng baiar qamb. 24Munon yurau eng Yuda gari ue, in
munon yurau ar gor init maribigorei. 25 End ne Hosea qob ger end qamb
gumater eng ete:
Munon yurau eng yonou munon yurau ue eng gor wurit ‘yonou munon

yurau’ qemeribam. Nemunonyurauyemewuriqenungar igoumeng
gor wuriqenungaribam.

26Ne munon ginam qei wurit ‘an ye munon qarau’ wurit qamb igoum eng
bo wurit an Qenu igomot igamau eng wonouwau, ende igoai.

27Aisaia gor Isrel wurit ete qamb arei:
Isrelmunon yurau orosou gas ende burunor ego Qenu gari duor ete oromar

iriba.
28QenendMunonBarai qandqobmusitar newurinouqomonmaigas qi eng

munon ag gugum tauimatariba.
29End ne Aisaia ete at qamarei:
Munon Barai qeretutnob eng in munon yurau qei wuriqarasi wager end

wau tumbigi qei der isumirei. Wo ende me ebeterei ende qi eng in
SodomGomora nob gas ende burab gugum umuminei qi.

9:30-33 Pol Isrel wurit Qenu qebi qamarei
30 End in mai qomoruboun? Munon yurau ar eng Qenut igub in munon

qoregen init qemqambmeabau egowonouuyeswurimusiarei. Wurimusia
ne wot oabigari munon qoregen wurit qamarei. 31 A munon Qenu wonou
wurimaribigor eng wuri qomon toat igumune init munon qoregen qem
qamb ibitiriamir eng mi git me geau. 32Meimet qamb wuri ue? Wuri oabig
munon qoregen burau eng wuri ue, wuri sarau ebet ne qoregen igorun
qambat igurei. Wuri eng ebet igour engmi qer gerwurigumara qiet uburab
is inau gas ende at igurei. 33End Qenu qob ete igo:

An gaiar, ai qaur Saion end ye nomon nanat ger munon wurugumar qamb
bigomei igo. Nomon eng ende igamamunon qei yarari wurugumara
qiet yarsiorubour. A your ger nomon end oabiginer eng nomon end
naget du qambwegiba.

10
10:1-15 Isrel wuri Qenu qomonme imbigau

1 Io, yonou munon banam, ete qemerine igar: yonou munon yurau Qenu
bo wuriqubeiom qamb misir qenen igub Qenu qenen qebi qamb igoum.
2 Ye qenen wuriimbig igoum end quraum. Wuri Qenu qomon qob eng
qeretutnob big toat igour. Ego wuri mi qei sir me imbig ebet igour. 3Munon
qomon maigas abari Qenu wurit munon qoregen wurit qemeriner eng
wuri sir me imbig at igour. At ne wurinou qomon qoregen eng qas toat
igour. Wuri ar Qenut mi big-big igamari wonou uyes munon qoregen wurit
qemeriner eng wuri me at igour. 4 Qomon igoar eng isi yarab Munon
inubersiau tari engdaraqomonenguburerei. Endnemunongugummunon
inubersiau tari end wot oabigunor eng qas Qenu munon qoregen wurit
qemeriba.

5 Moses qomon qob gumater eng munangit wurinou qomon eng toat
qoregen igoarar qamb. End ete qamarei: “Munon qomon eng gugum toat
igomot igorubour.” 6Ne munon oau apand bura gab Qenu munon qoregen
wot qemeriner end ete qamarei. “An ete misir me igar: your Qenu ginamt
iriba?” Eng qamb Yisas bo ubumot ag e der igoun. 7 Ete gor me qamarar,
your ai erobon qumo isiba? Eng qamb Yisasmenimune der bugab igo. 8Eng
qamb igoun end mai qura? Ete qura: “Qenu qob eng an qani igo. Aninou
qabarit nemisirt igo.” Qob eng ininou oau apand eng dibes qamb igoun eng.
9Anqabarit, “Yisas ininouMunonBarai,” qambgab engQenuYisasmenima
der bugamor end gor mom oabigunon eng Qenu anqubeimba. 10 In misirt
Qenutmom oabig ne qabarit ininou oau apand eng dibes qomorun eng init,
‘munon qoregen’ init qamb in ba qubeimba.

11 Qenu mi end ete qamarei: “Munon ger wot oabig eng qen geret mi
qeemben ende irimanima gib aba.” 12 End in munon gugum qeemben
gari. Yuda munon yurau ar eng nob, ger wes ue. Qenu eng Munon aib
gari qas. End munon wot qemeriner eng sig-sig mom ubersieriba. 13 End
qob ete qura: “Munon gugum Munon Barai unumot qomorunor eng uber
igorubour.”

14Wuri Qenut me oabig maigas at wot qomorubour? Ne gor wuri qobme
igub maigas at wot oabigubour? Ne munon ger qob me wurinob qamara
wurinouarmaigasat igubour? 15Qobwonouarmaigasat isa igubbo tumbig
imusi qomorubour? End qob ete qura:
Munon qob uber qamb qib igour eng wuri goten wes big qib igour.

10:16-21 Isrel wuri Qenu qob uberme imbigau
16 Munon qei qob uber dibes qomorunor eng munon gugum qob me

igatarau. Aisaia wonou ete qamarei: “Barai, your in qob igatariba?” 17 In
qob qamarari iruges big igoun eng ininou oau apand eng nonogursi igo.
Qob uber qamb igoun eng Munon inubersiau tari mom derer end qob suab
igoun.

18End ye bo qemerini: Engmai apandwuri qob engme igau end at igour?
Ue, wuri qo igumirei. End qob ete qura:
Munon yurau qob qamamir eng toau qomunon ginam-ginam isorei.

19 End ye bo ete qemerini. Qob toau isa munon Isrel me igau igo at igour
qiyo? Ue, wuri eng obounor endMoses qo gigit qamarei:
Ye munon yurau ar eng wuri qubeimbam. Ende at wuribanamsi igimine

yegab wurit misiringetorunon ego ye musub wurinob igimine gab
bo qenungouboumon. Munon sig qoyam ue eng oromar igimine gab
wurimerimataruboumon.

20Aisaia gor me qubigau, ete at qamarei:
Munon ye yegoub qamb yoat endeme at igamau engwuri qo yegaur. Ne gor

wuri ye me yiimbig munon qei wuri qebi qib igour eng yonou uyes
wurit dibentaremei.

21 Ne Isrel munon yurau end ete qamarei: Ye qenen qob igisounor qamb
wurinob qamb igoum. Ego wuri der yonob agunub qob isi yet qamb igour.

11
11:1-12 Qenu Isrel wurimusiarei

1 End ne ye an qebi qemeribam eng: eng abari Qenu mai wonou munon
yurau eng wuri agi wagerei qiyo? Sig ue. Ye gor Isrel munon Abraham
tumbigi. Geren ir eng Benyamin. 2End Qenuwonoumunon yuraumewuri
agi wagau. Qoan ir wonou wuriqereiamorei. An Elaiya qoan ebeter eng an
me imbig igoumon? Woqoan IsrelmunonwurinouqomonborudibesQenu
nob qamarei: 3 “Munon Barai, wuri nonou qob gigit qamarau munon eng
igarambne nonoumian iset namqabt begetet igour eng biigi ende at ye gari
yeqarasi wagari igoum. Igimine bo yanamb at qib igour.” 4 Ende qamara
Qenu bo maigas taui nob qamarei? Wo ete nob qamarei: “Ye munon yurau
qenu apand ue unum Bal eng wot oa me big igour eng 7000-ende yonou
wurimaribigomei.”

5 Eng gas ende, see gor Qenu wonou munon yurau eng gas ende ig-
eragart igour, wonou qomon uber end wuriqereiamorei. 6 Wuri qomon
qiyo sarau uber ebet igamari ibag me abau, wonou qomon uber end ar
wuriqereiamorei. Munon sarau uber qiyo qomon uber ger aba gab wot
uberet qereiminer eng wonou qomon uber eng dibanme imbigunei.

7End ne in mai qomoruboun? Isrel munon yurau mi gub qamb asi igour
engmegeau. YurauqeiQenuwonouwurimaribigor eng qas gamirei. Yurau
ar qei ar tumbet wugumirei. 8End ne qob ete igo:
Qenu wonou wuriseara misir tumbet igorubour. Ne gor wuriseara mi me

gunorei ne qobme igunorei. Ende igamari isi yarab qen see.
9Ne Debit wo gor mi end ete qamarei:
Wuri mani nunor eng wurinomi ibiari ten igo qiyo dob erobon is igo qiyo

a tumun erobon is igo tair-tair mi niau gas ende at igorubour. Eng
wurinou qomon boru at igorunor eng taui qamb ende at igorunor.

10Ne gor mag borubura asi mi musub me gunerei. Wurinou qomon boru
engmomwuribataisia mom qumor igo wurinou gitopur igorunor.

11 End ne ye ete qemerini: Yuda wuri qomon eng biisitet igour end wuri
momboruburemirei qiyo? Endeue. Wuri qomonwerei biisitemir endQenu
munon yurau ar qei wuriqubeiamorei. Ende wuriqubei wurimusia ne Isrel
ibag wuriqenungaiar qamb. 12Yuda wuri qomon boru ebet igour end Qenu
wurit munon ag gugumwurimusiarei. Wuri Qenu qomon biisitet igour end
wo bo munon ar sig-sig mom wurimusiarei. Ende aba gab Isrel munon
gugumbowurinouqomonboruengdibangabwot igubmunonyurauareng
wurit isari neQenumiuber-uber insirbiginer engmi gugumwotanamimba.

11:13-24 Qenumunon yurau ar gor wuriqubeiamorei

13 Ne see bo an munon yurau ar eng bo aninob qemeribam eng igar:
Qenu wonou sarau an munon yurau ar end anit eb qamb yeqereiamor end
qenen ye uberet ebet igoum. 14 Anit ende ebine Qenu anopuri igama an
mismisirari yonou yurau tetemi eng animbag qenungari ne bo wobon end
qei wuriqubeimbam. 15 Qenu wo Isrel wuri agi wager end munon ginam
gugum wonou wuribanamsiarei. Isrel eng gab wurinomi toubet bo wot
igunor eng, umb igomot der bogomau gas ende oboubour.

16 End ne se qamart mani tau baiste boat Qenu utinen eng mani tau ten
eng wonou. Ne gor nam durun gari qas Qenu wonosieriner eng nam qen
uben im eng gor wonou sisinam. 17Nam olib uben qei Qenu soagir ugab ne
nam olib qaar uben eng bo soogibi ba diab up end iyeterei igo. Nam olib
qaar uben iyeterei quraun eng, an munon Yuda ue eng anmoriamor end
qura. See bo an Yuda wurinob igoumon end nam uben qei eng nob sori
berub igamau gas ende. 18End ne an nam uben qenen eng igamari wobont
igoumon eng gab an qob isi me wurit qamarar. An qob wurinob qomorub
eng qob imbig wurinob qamarar. End ne nam uben igama durun me igo.
Durunwo igama nam uben igo.

19Endne anmai ete qomorunon eng: “Io, Qenunamuben soagiramor eng
up end in bo iniyeterei.” 20 Git eng apand ende ebeter eng wuri oau apand
ue eng gabwurisoagiramorei. End an oau apand burari animbagwuri uput
aniyeter eng mom ende igoruboumon. Ego an mom qoyamet igoarar. Bo
bagau wagiromunon eng an bo yarimboumon. 21 Qenu wo Yuda munon
yurauengwonounamuben tetemigasendeeng im ibagmewagau, ar soagir
ariramorei. Eng gas endeangor endeobounonengar endeansieriba. 22End
an see Qenu wonou qomon eng, munon wurimusub ne wurisumungasi igo
engmom imbigoumoneng. Munonwonouqomonengbiisitounor eng qand
oromarqamb igo. Endne anwonouanqenungar ne anbanamqent iyeterei.
An bo qob omboarir obounon eng bo ende ansoagirmba. 23Ne nam uben
qoan soagir ariramor eng bo wot oabigunor eng bo ba up end iyeiba. Qenu
wo mi eng gagar ebeiner eng qeemben. 24 An munon yurau ar eng an
qoan nam olib qaar wonou uben gas ende igumanei. Igamari Qenu wonou
ansoagir ba bo olib uber end aniyeter end nam qen eng aninou apand ue.
End ne Qenu nam olib wonou uben apand eng qoan soagir ariramor eng bo
ba uput end iyeib qamb eng ar ende ebeiba.

11:25-36 Qenuwonou qomon uber engmunon gugum inimbigorei
25 Io, yonou munon banam, an qob wabermau apand igoumon end mom

imbigar qamb quraum. Ar igo ete qomorunon qamb: “In mom qoyam,”
ende qomorunon qamb ye qob wabermau eng aninob quraum. Eng ete:
Isrel munon yurau igeragart tumbet igour eng ende igamari isi yarab
munon yurau ar eng wuri bo munon yurau aib burab Qenut yarubour.
26Qomon end ne bo Qenu Isrel munon gugumwuriqubeimba.
Qenu qob ete qura: Munon inqubeimau tari eng wo Saion end deriba. Wo

darab Yekop tumbigi end qomon boru gugumwurit biruet ariramba.
27Arir ne qob ger wurit mom nausi ne wurinou qomon boru ten igour eng

ye biruetaribam.
28 Wuri qob uber wagomir end Yuda wuri Qenu qarausierari ne bo an
munon yurau ar an banamsiarei. Qoan Qenu wonou wuri qenungar
wurimaribigorei. Wurinouurnamungur ir endwurit igubebeterei. 29Qenu
wonou qomon eng. Munon ger ar musub ne wonou ba qubeiminer eng bo
me bagiminerei.

30 Qoan an munon yurau ar eng Qenu qob me igetet igamau. Ne see
bo an Qenu anmusia ne Isrel wuri bo Qenu qob me igotour. 31 Eng gas

ende gari, wuri Qenu qob me igetet igamari anmusier end ne Yuda wuri
gor wurimusieriba. 32 Munon gugum Qenu qob me igetet igamari uyort
wuribiga igurei. End ne wonou uyes bo gugumwurimusieriba.

33Wa, Qenu wo maigas igama in at igoun? Wo munon qoyam imbi-imbi.
Your ger wonoumisir qoyam eng imbig ne ininob qamara iguboun? Sig ue.
34End qob ete igo:
Your Munon aib misir eng imbig igo? Ne wo qoyam eng your imbiga

qoyametarei?
35Qoan yourmi uterei igama bo taui utiba?
36 Sig ue ar. Wo wonomi gugum barsier end wonomi qanam tenori. Ne mi
gugumwonou ur gari igo. End in gugumwot gari igub unum bereri igorun.
Apand ar.

12
12:1-2 Ininou gitgoan eng Qenuwot duiomun

1 Io, an yonoumunon banam end Qenu sig-sigmon inubersi igo endmisir
igub aninob quraum. Aninou git goan igom igoumon end Qenu mian iset
bigatau gas ende abari Qenu wonosi igoriner. Ende abari Qenu anseara
wonou mi qenungar eng an ebet igoruboumon. Ende ebet Qenu mom wot
igub igoruboumon. 2Ende at ne an munon qomon boru ten igo at qib igour
gas ende me at qirar. An wagari Qenu wonou anseara misir bubun ne
qomon bubun end qirar. Ende ebet eng an Qenu wonou misir eng musub
mom imbiguboumon. Imbig ne qomon uber eng ne gor Qenu wo qomon
abar qambmisir igub igo eng diban guboumon.

12:3-8 Qenumi banam ar indab igo eng in wonou sarau eng oboun
3 Qenu wo ye yemusier eng mom imbig ne ye an gari-gari aninob qamb

igoum. An ininou qoyam imbi-imbi qamb qenubig inimbagaiar qamb ende
me abar. Qenu qoyam animbigar eng an wot oabigoumon eng qeemben
ende abar. 4 Ininou git goan gari qas engwurinou sarau ebet igour eng sarau
wes-wes ebet igour. 5 Eng gas ende gari, in munon yurau irou igoun. Ego
Yisast in munon git goan gari qas gas ende. End in gugum gari-gari git goan
qei eng gas ende qeemben gari.

6End Qenu inubersi ne wonomi eng in ar wes-wes indab igo eng. End ne
munon ger wonou Qenu wonou qob dibes qem qamb imbiga eng, wonou
eng qas oau apand big qemeriner. 7 Ne munon ger wonou munon banam
wurimusieribqambenggorwonousarauengqasoauapandbigwurimusub
igoriner. Ne munon ger wonou qoyam eng munon qei wuriimbigib eng gor
mom apand eng qas ebeiner. 8Ne ger munon nonogursierib qamb gab eng
mom sarau eng qas apand ende ebeiner. Ne ger munon banammi utab gab
eng ui ar bo utiner. Munon ger wonou sarau tari qamb ebet baab gab eng
apandmom qenunget ebeiner. Nemunon ger wonoumunon banam toubet
musub gab engmommismisir musieriner.

12:9-21Munon banam apandwuriqenungarun
9 An munon banam wuriqenungar gab eng ar gag-gag me abar, apand

mom wuriqenungaiar. Qomon boru mom mogirt wab wogub qomon uber
qas toat abar. 10Yisas anbanamsi igo gas ende aninou bo ende qibanamsi ne
qi qenunget igoarar. 11Anqomonuber abau endme ietarar,momqangiribig
qomon uber qas ebet igamari Munon aib anopuri igama wonou sarau ebet
igoruboumon. 12 An mismisiroau eng abari dibeneriner. Ansumungasiari
gab eng qigimiet igo ne Qenu anubersieriner end qoat igoarar. Igo ne qenen
Qenut qamb igoarar.

13 Ende at igo ne munon Yisast oabigour eng qei mi ue gab abari mi
wurisab igoarar. Ne munon qunan animbogoub yarari eng munai wuriim-
bigari inunor.

14Munon qei ansumungasiari gab Qenu simot qamarari wurimusieriner.
Wurimusi qamb nob qamarar, wurisumungasi qamb me nob qamarar.
15Munon qei wuri mismisirari ibag, an gor nob mismisirar. A wuri toubet
eari ibag an gor eaiar. 16 An munon mind nob qiyo munon mi ue eng ibag
qerei me abar, soro wurimusiarar. An qen big inimbagaiar qamb me abar.
Ininou gari qoyam imbi-imbi qambmisir me igar.

17Munon ger nesumungasia gab ne bo taui sumungasierib misir me igu.
Nesumungasia gab ne bo taui qomon uber abamunon gugum gunor.

18 Ne mi ger ebeib qamb misir me igu. Ne ar munon gugum wuri-
nob qibanamsi igoarar. 19 Io, munon anborusiari an bo imusi me abar.
An ar ete igamari Qenu wonou wuriseara gaiar. End Qenu qob ete
qura: “Qomon boru abari tauimau eng yonou ebeibam. Ye taui qamb
wurisumungasieribam.” Munonaib endeqamarei. 20NeQenu init ete qura:
Aninou munon qarau ger minemb igama gab eng mi utari niner. Yat ebet

igama gab eng ya utari niner. An ende siarari ne wonou qomon boru
ansieriner end borusi qininingiba.

21Qomon boru abari me anmuasereminer. Qomon uber ibiausiari aibet ne
qomon boru umaisiner.

13
13:1-7 In gabmanwuri ii igorun

1 Munon gugum gabman qomon bigari toat igorunor. Gabman wuri
sarau eng Qenu wonou wuriimbiga ebet igour. Ne wuri git igour eng Qenu
wurimaribig wurinonogursia igour. 2 End ne munon gabman qob qamara
omboarir eng Qenu qomon biisitet igo. Munon qomon eng biisitet eng
taui qamb wonou qugurageteriba. 3 Gabman wuri munon qomon uber
abari wurisumungasiau ende ue. Wuri munon qomon boru abari taui
wuriquguragsiorun qamb igour. End an gabman wurit yarimoumon qiyo?
Wurit yari gab eng qomon uber qas abari wuri anit uberorubour. 4Wuri
Qenu wonou sarau munon end anmusiari uber igoruboumon. A an qomon
boru ebet eng aninou uyes wurit yarimboumon. Wuri bui qauri baub qib
igour eng ar ue, wuri qomon boru abari igaramb qamb. 5End ne in gabman
qob qamara igub qomon uber qas toat igorun. In qomon boru ubune taui
inqugeragsiorubour ende qamb yari me oboun, ue. Qomon uber eng toat
uber igoruboun ende qamb oboun eng uber.

6Qomon end gari bo gabmant qur big igoumon eng. Gabman wuri Qenu
wonou saraumunon, endwuri sarau engmomuber igoar qamb ibitiri igour
eng. 7Wuri sarauengarebet igourendan tauiqambmi irouwerisuboumon.
Munon qur baiau eng qiroa gab eng qur utar. A qomon imbigib qiroa gab
eng qomon imbig ne wo qob qamara qas toat igoarar. Munon gari qas qob
qamara igetet gab engmom eng gari.

13:8-14Munon yurau ar qei wuribanamsiorun
8 An munon ger bo mi ar me wot baiar. Mi ar gari qas baumin eng gari

wagari igoriner. Mi ar baumin eng nonou munon banam qiqenungau eng.
Munon ger wonou munon banam qenungeiner eng qomon qob mom toat
igo. 9 Qomon end ete qura: yamangar baub me omboagirom, me igeig
yom. Mi urim me bai. Munon ger wonomi gab oau me nag. Qomon eng ne
qomon qei gor igo, qanam eng gari qas, eng ete: “Nonou git goan qenunget

igoan gas ende gari munon gugum wuriqenungar.” 10 Munon ger munon
qei wuriqenungar igo eng wo qomon boru ger me ebet igo. Wo munon
wuriqenungar ne wo qomon toat igo eng apand toat igo.

11 An eng abar qamb quraum eng, qen eng aninou imbig igoumon eng.
An gungurut mi abau qen ende ue, mi sobor-sobor abau qen eng see. An
imbig igoumon eng, se qamart in Qenut oabigune inqubeimb ater eng qo
qiren igoai. A see, eng qo pi yar igo. 12 Itum igoun eng isi yarab urigeremb
pisi igo. endne itumqomonengqoetewogun. Wogubburigyomiba ininomi
agi begent igorun. 13 InMunonworomtqib igo gas endeat qirun. Ininoumai
qambyauter nubmeqangangetorun. Ne gor qarigir yamangar qiyomunon
irou wurinob qib a qomon boru song-song ebet ende me oboun. Mirinet ne
munon qei wurinomi gab oau naget endeme oboun. 14Mi eng gagar gugum
wogub ininouMunonBarai inubersiau tari Yisas eng aninou burig yomi gas
ende ba aninomi agimari wonou anmusia igoruboumon.

14
14:1-12 Ininoumunon yurau qei wurinou qomonme qereiomun

1 An ende igo ne munon qei oau apand end misir qebebi igub igour eng
an wurinonogursi ne wurimorimar. An ende wurisiorub qamb eng an der
wurinob agunub endeme abar. 2Eng ete: Munon ger wonou oau apand big
nemi gugummegitab igo, soronub igo. Nemunongerwonouoauapandbig
ne wai qei gitab igo. 3Ne munon mi me gitab igo eng der munon wai gitab
igo eng wot misir soagensi me wot iginer. Ne gor munon wai gitab igo eng
dermunonmime gitab igo endwotme qemeriner. Ue, Qenumunon gugum
wurimorimba. 4 Eng ete: ne munon barai wonou sarau munon ger sarau
borusi bea gabmai nemunon ar is qamat qemeriban? Ue, saraumunon eng
wonoumunon barai eng sir is wonou qomon qereimba.

5-6 Munon ger ete misir igub eng: qen eng qen sig aib, qen qei wuri-
tanamima. Ne ger bo ete misir igub eng: qen gugum eng qen qeemben gari.
Munon gugumwurinou wes-wes qen ende qerei imbigunor. Munon ger ete
misir igub igo eng: qen eng qen sig aib, qen qeiwuritanamimaqamb igo eng
woMunon aib igub at igo.

7-8 In see igom igoun eng ininou ai qorut me igoun, ne umb igoun eng gor
ininouaiqorut igomeumbigoun. UmbgabengMunonBaraiwonou. Endne
umb qiyo igom igo gab eng in Munon Aib wonou gari. 9Munon inubersiau
tari wo umb igom mot der bugab ne in igom igoun eng ne umb igoun eng
wonou gigit igo.

10End ne, nemeimet qamb nonoumunon banam gerwonou qomon boru
aba nob agunub igoan? Ne gor meimet qamb sai qob nob qamb igoan? In
gugum Qenu menmant nugune wonou gari inqereimba. 11 End Qenu qob
ete qura:
Munon Aib ete qamarei: ye igom igimine munon gugum ye menmant

gamaur wat bugombour. Bugab Qenut Qenu apand qomorubour.
12 In gugum ende at ne ininou gari-gari qomon wes-wes eng Qenut dibes
qomoruboun.

14:13-23 Inmunon germe igumusiorun
13 End ne ininou munon banam qomon qereimau qomon eng seet qas

wogun. Ete misir igub: ininou munon banam sumungasiune oau uburab
isub qomon boru abar eng boru, ende igun. 14 Munon Aib Yisas wo
yenonogursi yiimbiga qoyametoroum. Mi ger wonou ai qorut unun nobme
igo. Munon ger wonou misirt mi ger boru qamb gitarib at igo eng wonou

misir end mi eng ununsi igo. 15 Ete, nonou munon banam wo mi gitab igo
eng ne song nia negab wo nesiningoa ne ne wo ieri ne wo siningoiban. End
ne Munon inubersiau tari eng wo munon end gor umor end ne ne mi niau
end at nonoumunon banamme sumungasi. 16Munonmi gitab igour eng an
wuri magqurt me niar. An gor gitab wagar. Wuri magqurt niari animbag
anierimunor qamb. 17Qenuwonou bibis end igamau eng ya qiyomani niau
end ue. Qenu wonou bibis end igamau eng qomon qoregen ne qibanamsi
mismisir igamau eng. Igomurur qau wonou ba dibes igo. 18 Munon ger
munon inubersiau tari eng wonou sarau munon igoriba eng Qenu wonou
qomon eng qenungamunangit gor uber gubour.

19End ne inmomqibanamsi igamau engmomqenenwotibig igorun. Eng
ininou munon banam oau apand eng nonogursi igo. 20 An mi niau end at
Qenu wonou sarau weipiomunon. Git apand, mi gugum niau tor. Ego mi
qei munon qei me nub igour eng an wuri magqurt niari ansiningoar wuri
qomonboruobounor endgari imbigar. 21Anwainubqiyo,wain yanubqiyo
aqomonger abari aninoumunonbanamanimbagansiningoarqomonboru
abari ibag an wuri magqurt mi eng gagar wogunon eng gor uber. 22Qenut
oabigaueng ininoumunonwurinougari-gariQenunob. Munongermiuber
ebeib qamb sigemisir igub gab eng mismisiriner. 23 A munon ger mi nib
qamb misir qebebi igub gungurut wogub niner eng Qenu quguragsieriba.
Wo mi end oabig me niau end. Munon gugum me oabig mi obounor eng
apand qomon boru.

15
15:1-6 Ininoumi qenunget igoun gas endemunon gugum gor ende sig

1 In your ger, oau apand igo munon ger quguraget igama musub gab eng
ininomi dibes me qomorun. 2 In gari-gari ininou munon banam wurimu-
siune uberet nonoguretorubour. 3Munon inubersiau tari wo munon ende
wurimusub wonomi me dibesiau. End qob ete qura: ‘Munon qob isi anit
qomorunor eng yarab ye yuumimba.’ 4 End qob qoan gumatriamir eng
in see oboun end qamb gumatriamirei. Qob eng wanunger gab nonoguret
ne wot oabig igorun qamb. 5 In Qenut oau apand burune wonou gari
innonogursi igo. End ne Qenu wonou anseara an Munon inubersiau tari
Yisas eng wonou qomon eng mom wapet igoarar. 6 Ende at ne qibanamsi
igo ne qabari erogori big Qenu Munon inubersiau tari Yisas ininou Munon
Barai wonou ur eng wot uber qamb igoarar.

15:7-13 Qenu qob ubermunon yurau ar gor wurinou
7Munon inubersiau tari wo inqubei inbanamsier gas ende an wo wapet

an bo aninou munon banam bo ende wuriqubei qibanamsi ne Qenu unum
ba dibesiarar. 8Ye ete qemerine igar: Munon inubersiau tari engwomunon
ar warub Yuda wuri Qenut oabigar qambwuriimbigor eng. Wo ende ebine
Qenu qob apand eng nonoguret ne wonou qob qoan ininou tonoan wurit
nausier eng irimaniom qamb. 9Ne gor Yisas wo ende ebine munon yurau
ar gor Qenuwurimusub igo eng imbigwot oabigor qamb. EndQenu qob ete
qamarei igo:
Yenenetuberqambnonouunummunonyurauarengwurit dibesqemerine

igari ne neunumot uru wabmismisirine yegoubour.
10Ne bo ete qamarei:
An munon yurau ar, an Qenu munon yurau wuriqereiamor eng nob qiu-

muni wot uber qamarar.
11Ne bo ger:

Anmunon yurau ar, gugum aninou qas Munon Aib unum ba dibesiarar. Ne
munon ai qent gugum aib qambwot uber qamarar.

12Ne bo Aisaia qamar:
Munon ger Yesi tumbigi endderiba. Wodarabmunonyurau arwuri qeisiau

gas ende aba wuri geari oroar igoriba. Oroar igama wuri qenunget
igorubour.

13 An mismisir qenunget oabigau eng Qenut gari ibig igoriner. Igama
wonou Igomurur qau mom qeretutnob ansiara qenungunon eng nob oau
apand eng nobmom imusi-imusi ende igoriba.

15:14-21 Pol wonou sarau endmismisir namanimun gumaterei
14 Io, ye misir igoum eng an qomon uber ebet igoumon eng ye mom

imbigoum. End ne anmi gugum imbigoumon endmunon banam qei werei
uberwuriimbiguboumon. 15Yeqobqei anit gumaumengangaboauuburab
isuboumon. Ego ye end misir me igoum, song quraum. Qenu yemusier
end igub an bo musub imbigar qamb. 16Wo yeseara ye Munon inubersiau
tari Yisas wonou sarau munon yemaribiga ye munon yurau ar end wurit
sarau eb qamb. Ye munon Qenut mian iset bigau gas ende igo Qenu qob
uber munon yurau ar eng wurinob qamb wuriqubeiom qamb. Ende ebine
Igomurur qau wuriseara munon qoregen igorubour. Igamari ye woromar
Qenut yar wai ger waramb Qenut mian iset bigau gas ende wurisieribam.

17 Ye sarau ende ebine Munon inubersiau tari Yisas eng yenonogursia
ye Qenu sarau ebein end mismisiribam. 18 Ye mi geret me qemerinei.
Ue, Munon inubersiau tari yemusia ye munon yurau ar eng qob wurinob
qemerine Qenu qob igetemir end. 19 Ye qob qamb sarau ebetem eng wo
yenonogursia sarau ebetem eng ya uyerei. Ne sarau ebine wo qomon
qeretutnob wes eng yet isa ebine wuri gamirei. Ne Igomurur qau gor
qeretutnob yenonogursiarei. Mi eng gagar yet ebeter eng munon yurau
ar eng wuri gab Qenu toat igoarar qamb. Ende yeseara ye nonoguret
Munon inubersiau tari eng wonou qob uber eng ye ginam aib Yerusalem
end qanambig wurinob qamam eng isi Ilirikum qangang end isomei. 20 Ye
munon ginam Yisas unum qoan bais me igau end qob wurinob qemerib
qamb sarog bigomei. Ye munon qob igumir sabum eng wurinob qamarau
end ietamei. 21Qob ete igo end:
Munonyurauqeiwonouqobmewurinobqamarari igau eng gubour. Ne gor

munon qob toau isa me igau engmusub igubour.
15:22-33 Pol Rom ibegeib qambmisir musub qerei igoai

22Qanamendneyeqenenanit yaribqamb igoumengmeyar igoum. 23See
ye sarau ig emomubura yar animbegeib qambebet igimine togun irouumb
igo. 24End ne see ye ai Spen end isibam, end ne ye yarab animbag qen bais
qurumnami ende aninob igo oau bais pomaimot wogub isibam. Qen end
isibine an yemot bisub qataben yewoguboumon.

25 End see qas ye Yerusalem ite irab Qenu munon yurau wuri nonogursi
wogub. 26Munon yurauMasedonia Grik nobwuri mind qo qiumuni wogub
Qenu munon yurau Yerusalem igour eng mi uet at igour eng wurit unumir
qiumunimb qamb qob nausiamirei. 27 Eng wurinou misirt ende ebetemir
ego wuri Yerusalem wurit mi ar baumir eng tauiomunor eng gor igo. Yuda
wuri munon yurau ar eng misir uber igub bebereg igoarar qamb Qenu
wonouqobwuriimbigumirei. Nemunonyurau ar engwuri igo bo taui Yuda
wurinou git goan endmi werisubour eng se igo.

28 Sarau eng igo end ne ye engmom ebet ugab wogub Spen end isib qamb
yarab animbegeibam. 29Ye anit yarin eng Yisas ye yoopurima ten yaribam.

30 Io, ye anit ete misir igoum, an mom ininou Munon Barai inubersiau
tari Yisas end mom wot igar. Wo gab-gab Igomurur qau init dibentar eng.
An end nonoguret musub imbig qeretutnob naget ne Qenu qebi qamarari
yenonogursieriner. 31 Ende abari Yuda munon qei ye qob qemerine me
igisab igour eng Qenu yesiara wuriwegibam. Ne an Qenu qebi qamarari
wonou munon yurau Yerusalem ite ye wurit sarau ebein eng wuriseara
qenunget igorunor. 32 Ende abari Qenu wonou yiimurima anit yarab
ubereribam. Yarab aninob baist umimbam.

33Qenuwonou ansiara oaumeinburab igoarar. Apand.

16
16:1-16 Pol munon irouwurit ‘io’ qamarei

1 Ye ete misir igoum, ininou yamangar banam Pibi eng musiarar. Wo
Senkria munon wurit sarau ebet igo. 2 An Munon Aibt misir igub Pibi ba
morimari aninou yurau end igoriner. In Qenu wonou yurau eng in sarau
eng oboun. Wo mi ger ugab aba eng an mi gab utar. Yamangar eng wo
munon irou wuri musub igo. Ne ye gor yemusub igo end aninob quraum.

3YeqobenganinobquraumengPrisilawonouumamiAkwilawuri ombur
ende wurinob qamarari igunor. Wuri ombur in erogori Munon inubersiau
tari Yisas engwonou sarau ebet qib igoun end. 4Erogori sarau at qibi ombur
umub pisiaur end. End ne ye gari wurit igub me quraum. Munon yurau ar
eng Yisas yurau buremir eng gor omburwurit igub igour. 5Munon yurau ar
engwuri gor yarmunon yamangar engwurinoumunait qiumuni igour eng
gor wurit quraum eng ende qamarari igunor. Ne gor Epainetus wo yonou
ima ten gas ende Esia munon igamari wo gigit Yisast oabigorei.

6NeMaria wot gor igub quraum. Wo sarau aib anit ebet igo end.
7 Ne munon ombur eng, Andronikus Yunias nob.Wuri ombur in Yuda

yurau erogori. End erogori uyort igunei. Ombur wuri Yisas wonou yurau
unumendgarisi igo. Endomburwuri gigitMunon inubersiau tari endunum
iramirei.

8Ne gor Yisaswonou qomon end in Ampliatus nob qibanamsiaminei, end
gor wot igub quraum.

9Ne Urbanus wo in ombur Munon inubersiau tari eng wonou sarau eng
ebet qib igo ne qibanamsiamin end gor wot igub igoum. Ne Stakis yonou
munon banam eng qenunget igoum endwot igub quraum.

10Ne Apeles wo gor Yisas unum toat igo end gor quraum. Ne Aristobulus
wonou yurau gor wurit igub quraum.

11 Ne yonou munon Yuda tau eng Herodion gor wot igub quraum. Ne
Narsisus wonoumunon yurau Yisast oabig igour end gor wurit igoum.

12Ne yamangar ombur eng, Tripina Triposa nob ombur wuri munon aib
sarau qeretutnob ebet igour end gor wurit igoum. Ne yonou yamangar
banam uber Persis wo gor Munon Aib sarau qeretutnob ebet igoar eng gor
wot igoum.

13Ne Rupus woMunon Aib wonoumaribiga qob toat igo. Ne wonou unor
eng gor yonou nani gas ende gari, end wurit igoum.

14Ne Asinkritus Plegon nob ne Hermes, Patrobas, ne Hermas. Ende wurit
igub ne wurinou yurau Yisast oabig igour eng gugumwurit igoum.

15 Ne Pilologus wonou irub Yudia nob ne Nereus wonou umemi eng
nob. Ne Olimpas ne wonou munon yurau Qenu imbig igour eng gor wurit
quraum.

16 In gugum Qenu yurau qamb eng aninou munon banamsi ne qi qotub
igoarar. Yisas wonoumunon yurau eng gugum anit igub qob ende quraur.

16:17-20Munon qei sios yurau bubur qerei igour
17 Io, an yonou munon banam. End ye qob qei aninob qemerine igub

qoyamet imbig igoarar qamb. Munon qei qob eng igub abarimunon qei der
qob eng siningotmunon yurau bubur qerei igour. Ende abari wuri qob igub
igour eng siningot wogub igour. End ne an ende ansiarari ibag wuri mogirt
wab wagar. 18Munon yurau eng wuri ininou Munon Barai Yisast igub me
obour. Wuri wurinou misir soagen eng toat at igour. Ende at ne munon qei
qomonborumeobounqambgitab igour engwurit isubwurimurimarqamb
ende ebet igour. 19An Qenu qob uber eng toat igoumon eng munon gugum
qob toau qo igub ue. End ye gor anit mismisiraum. End ne an qomon uber
end mom igorub qamb mom misir igar, a qomon boru eng wagar. 20 Ende
abari Qenu wo anitoubar igo end Satan anit nugutumugeib pisi igo. Ininou
Munon Aib Yisas wonou oaumein eng anamar igoriner.

16:21-24Munon qei Romwurit uber qamb qob imuriamirei
21 Timoti in ombur sarau baab qib igoun eng anit igub uber qamb qob

bigar eng. Ne gor Lusius ne Yeson ne Sosipater wuri gor yonou yurau eng
anit igub uber igoarar qamb quraur.

22Ye unum Tertius, Ye Pol wonou qob eng baMunon Aib Yisas gab-gab an
uber igoarar qamb anit namanimun e gumatoroum.

23 Gaius wo ye nob igimine yemusub ne munon yurau Yisast igub igour
eng wurimusub igo eng anit igub uber igoarar qamb qura. Ne gor Erastus
wo ginam aib end igo gabman nomon qur qoat igo eng nob ininou munon
banamKwartus nob ombur gor anit igub uber qamb igour. 24 IninouMunon
Aib inubersiau tari Yisas wonou oaumein eng anamar igoriner. Apand.

16:25-27 Qenu qas unum ba ereri igorun
25 In gugum wagari Qenu wonou unum wes eng bereri igorun. Igumune

Munon inubersiau tari Yisas wonou qob ye dibes aninob qamb igoum eng
annonogursieriba. Qob eng qoan qi igoar eng see Qenu wonou ba dibesiar
eng. 26Qenu qenen bebereg igo eng ininob qamara qoan qob gigit qamarau
munon gumatemir eng inmunon yurau irouwurit dibes qamb igoun. Ende
ubune qob qi igoar eng seemunon gugum igub ue. Qenuwonou ende ebine
munon yurau ar qei qob eng igub wot oabig ne qomon toat igoarar qamb.
27Qenu wo gari mi gugum qoyam. End in Munon inubersiau tari Yisas wo
gab-gab qenen unum bereri igorun. Apand.

1 KORIN
1:1-3 In Yisas wonou yurau igoarar qamb inmaribigorei

1Ye Pol, Qenu wonou uyes ye Yisas munon wuriubersiau tari eng wonou
sarau ebeter eng ye bo imusi eb qamb yemaribigorei. 2 Yonou munon
banam Sostenes nob ombur namanimun gumat an Qenu munon yurau
Korin igoumon end gaiar qamb bigotoroun. Munon inubersiau tari Yisas
anseara an munon qoregen wonou yurau igoarar qamb anmaribigorei. An
anmaribig nemunon ginam gugum gor wuri ininouMunon Aib inubersiau
tari Yisas unumut qamb igour eng gor soro wurimaribigorei. End wuri
in nob garisi ininou Munon Aib. 3 End Qenu ininou Tain ten eng Munon
inubersiau tari Yisas nob wurinou uyes anubersiari oaumein igoarar.

1:4-9 Pol Qenut uber qamb qamarei
4 End Qenu Yisast anmusier end ye qenen anit igub wo nob uber qamb

igoum. 5 Yisas wot an erogori igo ne gor an saubinat igo wonou qob werei
wes-wes at qamarau engmom imbig igoumon eng. 6Munon inubersiau tari
wonou qob aninob qamamin eng an mom iruges big igub oabigumon end
mom nonoguret igoumon. 7 End ne see an mom ininou Munon inubersiau
tari eng dibeneriner eng mom qoat igoumon. Ende ebet igoumon end Igo-
mururqaumibanamarandab igomi germeanwogub igo. 8Endat igoumon
end munon inubersiau tari Yisas eng mom annonogursia ten igama isi qen
sasameng yariba. Ende obounon eng ininouMunonBarai Yisas deriner qen
end an mindigar qob ger igama me ginerei. 9 An Qenu wonou wau Yisas
inubersiau tari engnob tenorimom igoarar qambanmaribigorei. EndQenu
womi ebeib qamb qamar engme biistinerei, ebet qas wegiba.

1:10-17 Yisas yurau purab tau-tau isumirei
10 End ininou Munon Barai inubersiau tari Yisas wo gab-gab ne ye an

irun wab qemeribam eng: An mom erogori igo qob qeemben gari qamb
igoarar. Bo purab tau-tau isub ende me abar. An erogori igo ne qi qenunget
misir gari big igoarar. 11 See igoumon eng an musub me igoumon. End
Kloewonou yurau qei yar ende yonob qamarari igub aninob quraum. 12An
gari-gari der ete at qamb igoumon: Ger der, “Ye Pol wonou yurau,” ne ger
bo der, “Ye Apolos wonou yurau.” Ne ger bo, “Ye Pita wonou yurau.” A
ger bo, “Ye munon inubersiau tari eng wonou yurau.” 13 Ende at qamb
igoumon eng maigas? Mai, munon inubersiau tari eng wo mai, munon
ende bubur qereiamorei qiyo? Ne gor ye Pol, ye mai, nam tenoribig
yanamari umb anmusiamei qiyo? Mai ye unumut yat anmaragansiamirei
qiyo? 14 An munon yurau end munon ombur-ombur Krispus Gaius nob
wurimaragansiamei, ger ue. End ye Qenut uber qamb igoum. 15 End
munon ger yonou unumut munon ombur eng wurimaragansiamei qamb
mewurit qomorunor. 16 Io, ye Stepanaswonouyuraugorwurimaragansiem
eng nasi wogub munon qei me wurimaragansiau qurumei. Mai, munon
qei gor wurimaragansiamei qiyo ye sir ue. 17 Munon inubersiau tari ye
yiimuriamor eng munon wurimaragansi qamb me yiimurimau. Wo ye
wonou qob uber engwurinob qemqamb yiimuriamorei. End yemunon qei
qob gugummom imbig wogub qamb igour gas endeme qemerinei. Ye ende
ebein eng Yisas nam tenori big waramir end qob suein eng yonou qob eng
qeretutnobme yigisunorei.

1:18-31 Qenuwonou qiribiten eng Yisas boopuri tarubarei igo
18Munon qei wurinou mi dui mom umub qamb eng Yisas nam tenori big

waramir qob eng soagen ende qamb igour. A in munon Qenu inmusiarei
qamb wot oabig igoun eng, Yisas nam tenori big waramir eng Qenu wonou
mi wes ebeter eng imbig igoun. 19End Qenu qob ete at qamarei: “Yemunon
wurinou qoyam imbi-imbi wurisierine bo nasiorubour. Ne gor munon buk
qebebi wanunger ne mom qoyamet igour eng wurisiningoar wegibam.”
Qenu qob qoan ende qamb gumatemir eng gab ye ete qemerin: 20 End ne
munon qoyam aib eng mai oboubour? Ne munon qei qoyametorub qamb
buk irouwanunger igour engwurimai oboubour? Nemunon gugumqob at
agunub igour eng gormai oboubour? Munon yurau engQenuwuriseara sig
mom qanganget uburubour.

21Munonai qentwurinouuyesQenu imbigubounqambbur youn iru isub
igamariQenu ibagar engmisue eng ibagwonouqoyam imbi-imbi endwerei
wurit taisiarei. Munonwonouqob soagen eng in dibes qamb igoun eng igub
munon inubersiau tari endwotoabigari qoqubeiamorei. 22YudawuriQenu
wonomi wes eng aba mag qurt gub qamb ibitiri igurei. A Grik wuri qoyam
eng mom imbigub qamb ibitiri ende at igurei. 23 Ego in Munon inubersiau
tari eng nam tenori big waramari umor end qob suab qirune Yuda wuri
inmerimotar igour. A Grik wuri qob eng igub qob soagen qamb igour. 24Ego
in Yuda qiyo Grik nob garisi Qenu wonou inmaribigor eng in ete imbigun:
Yisas mi wes ebeter eng Qenu wonou qiribiten eng nob qoyam eng nob ba
dibesiarei, ende imbigun. 25Qenuwomi song ebeiner engmunangit qoyam
eng wotanamimba. Ne Qenu wo mein buriner eng sig gagam munangit
wurinou eng gor wuritanamimba.

26 Io, qoan an maigas igamari Qenu anseara wonou yurau buraman end
misir igar. Qoan an munon qei ag e mi imbig qeretutnob mi abau eng
musub me imbig igamau, ne an qei qiribiten me igamau, ne qei unum
dibanme igamau. An ende igamari Qenu ansearawonou yurau buramanei.
27 Munangit qomon soagen qamb igour eng Qenu wo munon qoyam eng
wurinob qamara qininingubour. Ne gor, mi ag et munangit mi qeretutnob
ue qamb igour engQenuwo bo abami qeretutnob see igour eng bumaimba.
28Qenu womi unum diban ue eng nobmunangit mi siningot igour eng nob
ba ubersiarei. Mi qoan me igamau eng ba mi qoan igoar eng aba uburerei.
29End ne seemunon ger Qenumenmantme qen biginer. 30Qenu anMunon
inubersiau tari eng nob garisi igoarar qamb anmaribigorei. Wo munon
qoyam ininou gigit igo. Yisas wot in munon qoregen igoruboun. Wonou
inmusuor end in munon qoregen qib igoun. 31End ne Qenu qob ete igo eng
in toat igoarar qamb qenungar igo: “Munon ger mismisir gab eng munon
Aibt gari mismisiriner.” Qoan Qenu qob ende at qamb gumatemirei.

2
2:1-5 Pol Korin wurinou oau apand endwurinob qamb igo

1Qoan ye anit yarab Qenu wonou qob eng aninob qamam eng. Ye qoyam
aib igama yarab qob ipi-ipi aninob qamb a qobwerei wes-wes atme aninob
qamarau. 2 End ye ete misir igoum: Ye aninob igorin qen end ye mi geret
misir me iginei. Ue, ye Yisast gari, wo nam tenori big waramari umor end
gari misir igub igoribam, ende qamb misir igub anit yaremei. 3 Yarab ne
aninob igoum qen end ye me nonoguretarau, ye daragab igumei. 4 Ende at
igo qob aninob qamb igoum eng munon qoyam qob aninob qamarau gas
ende ebine an mi qei musub me imbigau. Ue, ye ar Qenu wonou Igomurur
qau engwomaigas anopuri igo qi eng gari werei animbig qamb igumei. 5Ye

eng ebetem end an oabig gab eng munangit qoyam end ue. Qenu wonou
anseara oabigoumon.

2:6-16 Qenu Igomururmisir ne werei uber inimbig igo
6 End ne munon qoan mom Qenu qomon mom imbigumir eng wurit

qob qomorub qamb eng qob qeretutnob wurinob qomoruboun. Git eng
qomorunengmunonagetwurinouqobue. Negormunonbaraitariumunor
eng wurinou qob ue. 7 In qoyam qob quraun eng Qenu wonou qob uber
qeretutnob waber igoar eng qamb igoun. Wo ai gugum me barsiau igo init
iyeterei. End see init dibesia uber igoruboun. 8Munon baraitari ag et ger
qob eng qanammusubme imbig igo. Wuri ger imbig igo ende qi engMunon
Barai Qenu ginam wogub derer eng ende me ba nam tenoribig waramari
umau qi. 9End ne in qob eng suab qib igoun eng. Qenu qob ete waramir igo
end: “Mimagqurtmegabeng irugest gorme iginerei. Endeebetnemi imbig
me ebinerei. Qenumi arsier engmunonwot oabig igour eng gari wurinou.”
10 Qob git qoan waber igoar eng Qenu wonou Igomurur qau inimbiga in
qamb igoun. Igomurur wo mi gugum imbig igo. Wo Qenu wonou qomon
wonou misir eng init waber igo eng ba dibes igo. 11Engu, munangit wonou
igom meriri opuri igo end wonou misir eng imbig igo. Eng gas ende Qenu
wonou Igomurur qau boopuri ten igo endwonoumisir eng imbig igo. 12End
Igomurur init imurima dererei. End inopuri ten igo engmi ar indab igo eng
in imbig qamb igoun. Ai qent e misir igub me qamb igoun. 13 End imusi
qob quraum eng gor munangit misir end ue. Igomurur wonou inseara in
misir uber igub qob suab igoun. Igomurur munon wuriopurima ten igour
eng wonou qob eng wurinob qamb igoun.

14 Ego munon Igomurur me opuri igo eng Qenu wonou Igomurur gab-
gab mi ar indab igo eng wot me isinerei. Wo qob eng iginer eng misue
gas ende. In qob eng qamb igoun eng Igomurur inimbiga qamb igoun end
munon Igomurur me opuri igo eng qob eng gagar qanam musub bais me
imbiginerei. 15 Munon Igomurur opuri igo eng mi gugum imbigiba. Ego
munon ar ger munon Igomurur opuri igoriner eng me imbiginerei. 16 End
Qenu qob ete qura: “Your ger Munon Aib misir imbig igo? Ne gor, your
Munon Aib mi ger qangangetra imbigiba?” Ego in Munon inubersiau tari
eng wonoumisir eng init igo.

3
3:1-9 Siosmunon engwuri Qenuwonouwau unebi

1 Io, anyonoumunonbanam, gigit yeqobaninobqamamengan Igomurur
qau anboopuri igama qob aninob qamarau gas ende ue. Qen end an
munon ar qomon ag toat igamari animbag qob aninob qamamei. Qen
end an wau ber gas ende, Yisas qomon eng musub me imbigau. 2 Ye wau
unor inau utau gas ende at igumei. Mani gagam me andarau. Qen end
an me nonoguretarau, eng gas ende see gor ende igoumon. 3 See gor an
munangit qomon end igoumon. Igo qimerimot qiyo a aguniau qomon eng
me boopur wagau, ten igoumon. Qomon eng gagar ebet igoumon eng
munangit wurinou qomon qoan eng. 4 Ende at ne ger der, “Ye Pol wonou
yurau” qamb, ne ger bo der, “Ye Apolos wonou yurau” qamb ebet igoumon
end anmunangit qomon eng toat igoumon.

5Engat igoumonendanmusub imbig gaiar. Your engApolos, neyePol eng
ye your? In ombur in Qenu wonou sarau munon gari. In ombur sarau wes-
wes abar qamb inimbigor end ubune an Munon Aibt oabig igoumon eng.
6Yemi niau qur gunine ne Apolos wo qaur di gegereteriner qamb yawot igi

igo. NeQenumusia di igo. 7Endnemunonmani ubub igo eng nob yawot igi
igo eng nob omburwuri abarimi ubermedi igo. Qenuwonou garimimusia
di arit igo. 8Munonmi ubub igo eng nob ya wot igi igo eng nob ombur wuri
qeemben gari. Qenu wurinou sarau taui mi qeemben werisiba. 9An Qenu
wonouman gas ende igamari in ombur Qenuwonoumani obotau gas ende
at igoun. Ne gor an Qenuwonoumonmindaterei gas ende.

3:10-15 Siosmunonwuri munaimindau qoyam imbi-imbi
10Qenuwonou uyes yetoubetar end yemunonmonmindau qoyam imbi-

imbi gas ende. End ne ye qoren qamar yimine munon ger mon dagari-
amorei. Endnemunon gari-garimomqoyametmondagariomunor. 11Qenu
woqoren unotari qo yamor engMunon inubersiau tari Yisas. Munon ger bo
sabar qoren unatari me yiminerei. 12Qenu qoren yamor erer end munon
qei mon mindaub eng mai qei nam ningirim qiyo yember qiyo, qouiom
qiyo. Ne qei arur qiyo a mogorumb qiyo, tub isur eng gagar ba mon dagari
igour. 13Munon gugum mon eng at mindat igour eng qen sindomund end
dibenarawuriqereimba. Qereimauqenendmutnanau tendarimba. Nanau
engmunon wurinou qomon gari-gari eng wuriqerei ne ba dibesia wurinou
sarau uber ebet igurei qiyo boru qiyo eng diban gubour. 14Munon ger qoren
erer endmonmindat igamamut oabmon engme oeiner eng taui mi baiba.
15 Ne sarau munon ger wonou mon oab uburiner eng wo ar qer uter wab
wegiba. Ne wo git ar uber igoriner eng munon mut oa bo ineri baiau gas
ende.

3:16-17 In Qenuwonoumunai qoregen
16 Aninou git goan eng Qenu wonou munai qau. Wonou Igomurur

an erobon end igo. 17 End ne munon ger Qenu wonou munai eng ba
sumungasieriner eng wo gor munon eng sumungasieriba. An Qenu wonou
munai qau, end ne an git goan eng wonoumunai mor.

3:18-23Munon qei unumme ba ereriomun
18 Munon ger wonou misirt ete qemeriner eng: “Ye qoyam imbi-imbi,

munon gugum wuritanamimoum.” Munon ger ende qamb gab eng wo
unumme bererieminer. Qi igo ne wo sig-sig mom qoyam imbi-imbi igoriba.
19Munangit qoyam eng Qenu gar eng munon qanganget igo gas ende. End
Qenu qob ete igo: “Munon qei in qoyam imbi-imbi qamb igorunor eng qib
igamari Qenu qemi imot igamawuribeiba.” 20Ne qob ger ete qura:
“Munangit in qoyam imbi-imbi qamb ebet igour eng Munon Aib ibagar eng

mi ue gas ende.”
21End nemunon ger igo inmunangit oboun eng gab in unumme bereriem-

iner. Eng an igamari mi gugum anonogursi igo.
22 Pol ne Apolos ne Pita, ne ai, ne igom igamau eng, ne umau eng, ne mi

gugum see igour eng, ne bo qen geret diorunor eng gugum aninou.
23 Ne gor an git goan eng Munon inubersiau tari eng wonou. Ne Munon

inubersiau tari eng Qenuwonou.

4
4:1-5Munon Aibwonou sios saraumunon
wuriqerei igo

1Eng in see saraubaabqobqambqib igumune inimbagaumoneng ete init
qamarar: Munon inubersiau tariwonousarauarbetet igo. Qenuwonouqob
apand waber igoar eng munon wurit dibesiarar qamb wurimaribigor eng.
2MunonBaraitari engwonou sarau ebqambmunongernobqamaraneqob

musub toat at igoriner. 3 End ne an qiyo, munangit ger yonou qomon eng
qereiminer eng, ye gin eng mi ue gas ende. Ne gor ye yonou qomonmaigas
me qerei igoum. 4Ye qomon boru ger biistetemei igo me igoum. End ye ete
at me qemerinei: “Ye munon qoregen uber,” ende me qemerinei. Yonou
qomon qereimau sarau eng Munon Aib wonou. 5 End ne qen se igama an
munon ger wonou qomon qereimau wagar. Qomon qereimau eng Munon
Aib qen sasam gab yarab wonou qereimba. Mi gugum waber igour eng ba
dibesieriba. Ende at ne munangit misir qi igo eng gor ba dibesieriba. Ende
at ne qen end inmunangit sarauwes-wes ebet igoun engmai uber qiyo boru
qi engmusub inimbiga guboun.

4:6-13 Korin wuri wurinou unum ba ereri igurei
6 Io, ye anmoromsi igorin qamb misir igub in Apolos nob ebet igoun end

big qob e aninob quraum. In ombur qomon eng an gab imbig ne Qenu qob
qura gas ende qoregen igoarar, me biisitatar. An der munon qei im ibag,
ne qei wurisiningoar ende me abar. 7An your anseara munon qei wurinou
baraitari igoumon? Ne gor Qenu meimi ger me andarau? Mi gugum Qenu
andab igo engbomeimet qambaninouunumbereri igoumon? Mi eng gagar
gugum aninou ar baub igoumon qiyo?

8Qoanmi irou baumon end sau binat igoumon. Qoan in initanamiwogub
munon baraitari igoumon eng. End ye qenungoum, an baraitari igamari
in gor barai igo erogori igorun. 9 End ye ete misir igoum: Qenu in wonou
imbigau yurau igoarar qamb inmaribigor eng in mom sasam. End in umor
qamb induimau gas ende ebetemir end in umuboun. End munon gugum
menmant ne enger menmant iningaramb at igour. 10 In Munon inubersiau
tari unum bereri qib igoun end in munon qomon susu abau nami ende.
Ego an Munon inubersiau tari wonou qomon end qoyam imbi-imbi qamb
igoumon. Ne in me nonoguretoroun, ego an qo nonoguretamanei. Ne in
munon diban ue, ne anmunon diban igoumon. 11Qoan inminemb qiyo yat
ebet qiyo a mingoant qoot ebet igoun eng see ten ende igoun. Ne munon
qei der ubentausi mataisi iningaramb qiyo ende insearari in musub bugab
mime ubub nub igamau. 12 In ininou ubentmi segub ubunewuri init igerig
igurei. Ende insearari in boderwurit purabqobuberwurinobqamb igunei.
Wuri insumungasiari in ar qi igumune wurinou utari insi igurei. 13Wuri
inamar qamarari in bo qob mesenau wurinob qamb igoun. In munon
gugum wurinou mi sair gas ende, ne gor munon gugum wurinou unun gas
ende. Qoan in ende insi igour eng ten isi yarab see gor ende sig.

4:14-21 Korin wuri Pol wonou qomon engmom toounor
14 Ye qob eng at qamb gumotoroum eng an gab qininingar qamb me

gumaum. An yonou wau ten gas ende end, ende aninob qemerine imbigar
qamb. 15 End ne mai qiyo, aninou munon baraitari 10,000-ende igo anoar
ne Munon inubersiau tari wonou qomon eng animbig igamari eng git uber.
Ego an tain eng gari qas. Munon inubersiau tari Yisas wonou qomon end
ne ye aninou tain gari. Wonou qob uber ye animbig qamb igoum end an
yonou wau. 16 End ne an yonou qomon eng gas ende at qib igoarar. 17 End
ne Timoti yonou oau uri eng anit imurimine isar eng. WoMunon Aib sarau
musub baab igo. Wo anit isub ne bo musub ye Yisas qomon maigas at toat
igoum qi eng qamara iguboumon. Munon ginam gugum Yisast igub igour
eng ye qomon endwuriimbig qamb igoum.

18Anqei ye anitmeyarinerqambbagauwagir qib igoumon. 19MunonAib
wonou yiimurima eng qand anit yaribam. Yarab munon ye qobme igisoun
qamb at qib igour eng ibigine yonob qamarari igibam. 20Qenuwonou bibis

eng qobt qamarau qas ue. Qenu inseara qeretutnob igo mi wes obouboun.
21 An mai, ye qombuni ba yarine qob igisouboumon qiyo? A, ar oau mein
yirine qob igisouboumon?

5
5:1-5Munon yamangar qarig iroau qomon eng Korin end igoai

1Yamangar song-song ubumot abau qomon eng an end irou ebet igamari
qob toau isa igub igoum. Qomon eng munon Yisas yurau ue eng me ebet
igour eng an aninou wes ar abari igoum. Eng ete: Munon ger wonou ur
ubeni eng baurei. 2 An qob sig me igoumon ne? Qomon eng bais wogub
aninomi toubet gaiar. Munon ger qomon ende aba gab eng an qarausiari
aninobme igorinerei.

3 Ye yonomit qemeribam eng. Ye git eng mugenderi e igoum. Ego yonou
igom meriri eng anamar igo. Ininou Munon Barai Yisas wo unum end ye
aninob igamaugasende igomunonqomonboruebeterengyeqoqereimetet
ugamei. 4 Aninou erogori igoumon. Ye eng ininou Munon Barai Yisas
yeseara yonou igom meriri eng anamar igo. 5Munon qomon boru ebeter
eng Satant duimari isa wonou git goan eng ba sumungasieriner. Ende aba
ne wonou igom meriri eng igama Munon Aib qen sindomund gab deriner
endmusieriner.

5:6-13 Korin wuri munon ger qomon biisita gab eng agi wogunor
6 An qob igub bo me igau gas ebet igoumon eng boru. Yis baiste ba wit

wambin si wogub baab isiari aib qarib igo eng an qoyam ue e? 7An yis nai
boru engbiruet arirmarimani paraububuneng gariwagari igoriner. In qen
aibPasovaenggabmaniyisuenub igounengqoarsitarerei. Qenaibendwai
sipsipwanwaramb igour enguput qambMunon inubersiau tari nam tenori
big waramir eng. 8 In wonou qen qau end igub mani nub qamb eng yis nai
end misir me igun. Yis nai eng qomon boru sig qau. Mani parau yis nob ue
tor eng nub ne qen aib eng gun. Mani parau bubun eng misir uber qomon
bubun eng.

9 Ye qob ger qamb gumatarem eng ete qamb gumatemei: An munon ya-
mangar song-songubumotqib igourengnobsorime igoarar. 10Yeqobengat
qamam eng. Munon gugum yamangar ubumot qiyo, a munon ger wonomi
gab qenungetwot ba qiyo, ami urimba qomonbiisitet qiyo, ai bigau, sogoin
qamb song-song wurit oabig igour eng gagar gugum wurisiningoar wagar
qamb me qamarau. An ende at eng ai e gor mom woguboumon. 11 Ye qob
gumatem eng ete: Munon ger aninou bain qamb igorunon eng qomon boru
eng gagar quraum eng ebetrima gab eng gari bo qarausi ne mi nobme niar.
12Maigas, munon Yisas me imbig igour eng wurinou qomon qereimau eng
ye sarauue, Qenuwonouwuriqereimba. Munonaninouerogori Yisas imbig
igoumon eng an wuriqerei igoumon. 13Qenu qob ete qura: “Munon qomon
boru ebet an nob sori igo eng boopur wes arirmari igoriner,” ende qamara
igoun.

6
6:1-11 Yisas yurau siosmunonmewuribubur qereimunor

1Aninou yurau erogori endmunon germindigar qob ger gab engmai, wo
Qenu munon yurau eng wurinipar isub Qenu yurau ue eng wurinob qamb
musiaun qamb obounon eng boru. 2 In Qenu munon yurau, in munon ar
gugumwuriqereimboun eng anme imbig igoumon? Git eng apand, munon
gugumwurinou qomon eng qereimboumon engmaigas at qereimboumon?

Mindigar qob qamaman eng mai aninou qereimunon eng misue qiyo? 3 In
engerwurinou qomon eng gor qereimboun qiyo? Io, engerwurinou qomon
eng gor qereimboun. End ne mi ag et qereimoun eng qeemben gari. 4 End
ne anmindigar qob ger igub engmeimet qambmunonYisasme imbig igour
eng qereimar qamb wurinob qamb igoumon? 5 Ye qob eng at quraum eng
an igub qininingar qamb quraum. Maigas, aninou yurau end gari ger igo
germindigar qobwot qamara gab ne ger der qobmusitariner eng qoyamue
qiyo? 6Ego an bomunon eng nipat qut bigunemunon Yisas me imbig igour
engmusitarar qamb ebet igoumon.

7 Io, an qiagunubqut big igoumon end yemomanimbigoum. Qomonboru
qo anmuaseramorei. An munon ger anquguragsia gab eng song qi igamari
ende ebeiner. Amunon ger anmi urimbaia gab eng qi igamari bainer. 8Eng,
an oaumeinwogub ne an yurau gari qas banamori imaori ten igoumon eng
nasi wogub qisumungasi qiyo, a mi urim baub qiyo, ende at igoumon.

9Munonqomonboruebet igourengQenuwonoubibis endme igorunorei.
Qob eng an qoyam ue? Aninou misirt mi gag obounon eng qoyametarar.
Munon yamangar irou wurinob qib igo eng, ne ai bigau, sogoin eng gagar
wurit igub igo eng, ne yamangar baub wogub bo yamangar qei wurinob
qib igo eng, ne munon der wurinou qibaub igour qiyo, mi eng gagar. 10Ne
gor mi urim ba nemunon ger wonomi wot ba ne ya uter nub qanganget, ne
munon ger qob isi wot qamb at igour munon yurau eng Qenu wonou bibis
endme irunorei. 11Qoan anmunon yurau eng gas ende qei igoumon ego yat
anmaragansi obotarari ne Qenu wonou anqubeiamorei. Anqubeima ne an
munon qoregen buramanei. Ininou Qenu eng Yisas munon inubersiau tari
eng gab-gab ne wonou Igomurur qau end inmusiarei.

6:12-20 Ininou git goan e Qenu Igomururwonoumon
12 End ne munon qei ete qomorunor eng: “Mi gugum qau ue, ye ar

ebeibam,” qomorunor eng git uber eng mi gugum me inmusierinerei. Ye
ete qemerin eng: “Mi gugum ye ar ebeibam” qemerin eng uber ego mi ger
ye me yoat igoriner. 13Ne munon qei ete qomorunor eng: “Mani nioun eng
iriamt isub igo, iriamengmaninub igo,” qomorunoreng, git apandegoQenu
wo mi ombur eng aba uburiba. Git goan eng yamangart at qib igamau ue,
git goan eng Qenu wonou, ne Munon Aib eng git goan eng end igo. 14Qenu
wonou Munon Aib menima igomot der bugamor gas ende in bo inmenima
der bugomboun.

15Aninou git goan gugum engMunon inubersiau tari wonou git goan eng
anit igo. End ne mai, ye bo wonou git goan eng ba yamangar qarig ir qib
igo end big qemerini qiyo? Sig ue. 16 Munon ger wonou yamangar qarig
nob qenen qib igoriner eng ombur git goan gari gas ende. Qomon end ne
Qenu qob nausi ete qamarei: “munon yamangar qibaub eng git goan gari
qas burubour.” 17 Ne munon ger Munon Aib mom tenori igo eng wonou
Igomurur qau eng nob mom igo. 18 Yamangar song-song nob qib igamau
qomon eng siningot wogub iuar. Qomon boru qei munon ebet igour eng
git goan ag ar. Ego yamangar song-song nob qirun eng git goan mom iriget
isub borusi igo. 19Aninou git goan eng Igomurur qauwonoumunai qau end
gitetet igoarar. Qenu Igomurur qau imurima der anit isuor end wo an git
goanerobonend igo. Endneangit goanengboaninouue. 20Qenumi sig aibt
antauiamorei. End ne an qenen aninou git goan eng gugum wot mismisir
igoarar.

7
7:1-16Munon yamangar qibaiau qomon

1 See ye an qob qamb gumataman eng ye bo taui qemerine igar. Munon
ger yamangar me bainei qamb wonou git goan gitetet weginer eng git uber.
2 Ego yamangar song-song nob qiroau qomon igo end ne munon gari-gari
wurinou wes-wes yamangar nob sig igorunor. 3 Yamangar ger wonou
umami git goan eng wonou ubeni eng wonou, end umami wonou git goan
medueiner. Negormunongerwonouubeni git goanengmunonengwonou,
wo me dueiner. 4 Eng gas ende sig, ubeni git goan eng wonou me qoat
igo, umami qoat igo. Ne gor umami git goan eng ubeni qoat igo. 5Munon
yamangar nob qibaub gab eng ger der wonou git goan duet me ieriner. Git
apand, qen qei Qenut qebi qamb qen dirigor nami ete gitab ar igorub eng
ende abar. Igoi wogub ne bo ombur inar. Qen dirigor mom gitab igorunon
eng Satan anwarigesieriba. 6Ye qob eng aninob quraum eng aninou ye qebi
qamaman end Io quraum. Ego qomon gagam ger nausi ende toat igoarar
qamb me quraum. 7 Ye misir igoum eng an gugum ye gas ende burar. Ego
Qenu qomon wes-wes abar qamb inmaribigor end ininou qomon wes-wes
toat ebet igorun.

8See bo yamangar yorou, munonmoi ne yamangarmunon qoi endwurit
ete qemeribam: an ye qomon ebet igoum gas ende ebet ar igorunon eng
uber. 9Ego an munon yamangar yurau eng ar ende igorunon eng qeemben
ue gab an munon ba qiyo yamangar ba ende obounon eng gor uber. Ar igo
eng yamangar qiyomunon baub qamb oau naget igorunon qamb.

10Ne bomunon yamangar nob qiyo irubmunon nob eng anit qomon qob
e aninob qemeribam eng igar: qob eng git yonou misirt me qemerinei, ue.
Munon Aib wonou qomon igo eng. Eng ete: yamangar wonou umami eng
nob sir igoriner. 11Umamiwogubar igo gabengwoar sir igoriner. Bowonou
umami nob igorib misir igub gab eng bo nob bugab qob musieriner. Ende
aba gab umami bo wegib misir me iginer. Ne gor munon an yamangar me
omboagirmar.

12Ne bo yonou misirt munon yamangar soro ete aninob qemeribam eng.
(Yemunon aib ue) Munon ger wo Yisast oabig igama newonou ubeni Yisast
me oabig igo ego wo umami qenunget nob igoriba gab eng omboagirmb
qamb misir me iginer. 13 Ende gas ende gari, yamangar ger Yisast oabig
igama ne wonou umami Yisast me igub igo ego wo ubeni qenunget nob
igoriba gab eng yamangar eng der munon eng wegib qamb misir me
iginer. 14 Munon Yisast me oabig igoriner eng wonou ubeni Munon Aibt
oabig igama musub nob igama ne Qenu wo ubeni tari goan gab umami
qubeiamorei. Ne gor yamangar Yisast me oabig igoriner eng umami oau
apand igama Qenu wo umami tari goan gab wonou irub qubeiamorei. Eng
ue ende qi eng wurinou wau gor me wuriqubeimau qi. Eng ebeter end
wurinou wau gor wonou yurau igoarar qamb maribigorei. 15 Ne munon
qiyo yamangar ger Yisast me oabig ne wonou irub qiyo umami Yisast
oabiginer eng wegiba gab eng yamangar qiyo munon me qiruet obounor.
Munon Yisast oabig igo gab eng wonou ubeni wogub qoa ne wo bo ar
igorib qiyo bo yamangar ger baib qamb eng song ende ebeiner, qob ue.
Ne yamangar gor ende sig ebeiner. Ende at ne oau mein igoarar qamb
Qenu anmaribigorei. 16Endne an yamangar Yisast oabig igoumon eng,mai,
aninou munon eng Yisas wuriimbigari wuri gor Yisast oabigunor qi eng sir
ue. Ne gor an munon, yamangar baumon eng Yisast me oabig igamari mai
Yisas wuriimbigari wuri gor oabigunor qi eng an sir ue.

7:17-24 Qenu qomon in toat igoarar qamb init qereiamor end igorun
17Munon Aibwonou qomon qiyo sarauwes-wes abar qambwuriimbigor

eng end qas igoarar qamb Qenu qamb igo. Ye qomon qob eng Yisast oabig
igour eng qenen wurinob qamb igoum. 18 Munon ger git goan soopur
igamariQenuwonouyurauqambwotqamaragabeng, bo sabarder git goan
musierib me ebeiner. Ne gor, munon ger ar song igama Qenu wot qamara
gab eng bo der git goan soopurmb misir me iginer. 19Git goan soopur qiyo
me soopur igour eng mi aib ger ue. Qenu mi end me qerei igo. Wo munon
ger Qenu wonou qomon engmom qoregen toat mom gitab qib igoriner eng
gari. 20 Munon sarau ger ebet igama Qenu wot qamara gab eng bo sarau
eng wogub sarau uber ger ebeib misir me iginer. Wonou sarau end gari
igoriner. 21Munon borumunon ger ar sarau betet igama Qenu wot qamara
gab eng me qugurageteriner. Ego sarau uber ger gab eng unebi sarau eng
songwogub sarau uber eng ebeiner eng qob ue. 22Munonunebi boru igama
Munon Aib wot qemeriner eng wo bo unebi ue. Wo Munon Aib mag qurt
wo bo munon baraitari aib igoriba. Ende gas ende gari, munon ger song
ar igama Munon Aib wot qemeriner eng wo bo Munon inubersiau tari eng
wonoumunonunebi igoriba. 23Anmunonboruunebi igamari Qenuwonou
uyes mi uberet taui anmusiarei. End an bo munon qei mag qurt munon
unebi gas ende me igurunanei. 24 Io, an gari-gari Qenu sarau erogori ebet
igamari anqubeima gab eng Qenu tenori mom igoarar.

7:25-40 Polmunon yamangarme qibaiau nob yamangar qindou nobwurit
qamarei

25Ne bo anmunonmoi, yamangar yorou, yamangar qindou igoumon eng
gagar aninob qemeribam eng. Ye Munon Aib qomon eng sir me qemerinei,
yonou misirt ete qemerine igar: Qenu ye yemusub igo end ye qob aninob
quraum eng an mom musub iruges big igar. 26Qomon boru wes-wes yara
gab igoun end ete qemerine igar: see uber igoumon eng bo me wagar, ende
mom igoarar. 27 An yamangar nob igo gab eng bo omboagir wogub qamb
misir me igar. Ne gor anmunon qoi igo gab eng bo wariges yamangar baub
qambmisir me igar. 28Nemunonmoi igo yamangar ger bainen eng qomon
boru ue. Ne gor yamangar yorou germunon bainer eng gor qomon boru ue.
Egomunon yamangar qibaub eng quguragetorunor qamb quraum.

29 End ne ete qemerini: Qen pi burab igo, end munon yamangar nob eng
ar moi gas ende ar qi erogori igorunor. 30Munon toubet eab gab eng bo me
toubau gas ende igorunor. A uberet mismisir gab eng gor me mismisiroau
gas ende igorunor. Nemunongermiuber taui baubgabeng gormimebaiau
gas ende song igorunor. 31Nemunon ger sarau uber ag et baab taui mi uber
ba gab eng misir end sig me igunor. In mom imbig igoun eng, ai e igeser mi
gugum bo bubun buriba.

32An mi irout misir qebebi igub me abar. Munon moi igo eng wo Munon
Aib qomon end qas igub igo. Wo Munon Aib qomon qenunget igo eng wo
ebet igo. 33Munon yamangar nob eng wo mi ag e baib qamb misir qebebi
igub at igo. Wo ubeni misir eng gari toat igo. 34 Ende at misir irou igub
igo. Ne yamangar qindou qiyo yamangar yorou wuri Munon Aib qomon
end qas igub igour. Igo wurinou git goan igom meriri nob gitab qi igour.
Ne yamangarmunon nobwurimi ag etmisir qebebi igub newonou umami
misir eng qas toat igour. 35Ye qob eng aninob quraumeng anmusub igoarar
qamb quraum. An igub quguragetarar qambme quraum. An igub imbig ne
Munon Aib wonou sarau eng qoregen abar qamb. An misir qebebi igub at
qirunon qamb annonogursiaum.

36Munon ger yamangar bai qambmaribegetet igamari bo wogub qomon
biisitein qamb eng, ne gor yamangar maribagatari mom qenunget baib
qamb eng bainer, eng qomon boru ue. 37 Ne munon ger, wonou misir
mom gagam ar igorib qamb igub igama ne yamangar ger bai qamb uyes
maribagatari wegib qamb eng wonou misir eng toat weginer eng uber.
38 Wau moi yamangar yorou ger bainer eng uber. Ne gor munon moi
yamangarme bainer eng gor sig uber mom.

39 Munon yamangar nob qibaub eng ombur mom tenori igorunor. Isi
yarabumamiumaneyamangarqindouburabwonouqenungaumunonger
gab baib eng uber bainer. Ego baib qamb eng munon Yisast oabig igo eng
gab bainer. 40Ne yonou misir igoum eng wo ar qoi igoriner eng sig uber. Ye
misir igoum eng Qenu Igomurur qau eng yoopuri ten igama qob e quraum
eng.

8
8:1-13 Sogoinwurit mian yab igour end Pol qamarei

1 See ye sogoin qamb ai bigau eng gagar mian yemetarari nub igoun
end qemeribam eng: Git apand, in mi eng gugum qoyam. Eng, munon
ger qoyamet eng wonomit igub qen big qib igoriba. A munon ger igo ger
qenunget eng munon eng nonogursieriba. 2 Munon ger, ye mom qoyam
imbi-imbi qamb yegaiar qamb at qiriner eng wo qoyam apand ue. 3 Ne
munon ger wonomit me igub wonomi bumai qiriner eng munon eng Qenu
wonoumunon eng imbig igo.

4 End mian yab sogoin qamb eng gagar end bigari niau eng, ye ete
qemerine igar: Sogoin qamb ai bigau qamb eng gagar wuri qenu apand ue,
munon wurinou qugur barsiamirei. Qenu qebebi me igo, Qenu apand gari
qas igo. 5Git apandmi irout qenu irouqamb igoun, nemunonaib irouqamb
igour. Ego qenu eng qamb igour eng mai erer qitet qiyo ag et igamari ibag
eng apand. 6Ue gab eng ar me qabari uter iningab igoriner. In Qenu apand
gari qas igo eng ininou Tain gari eng. Mi gugum barsier eng in munangit in
wonou tetemi. NeMunonAib engYisas gari,Munon inubersiau tari eng. Wo
mi gugum barsier eng, in wot in igomot igoun.

7Egomunongugummi engme imbig igour. Qei qoanaibigau sogoinqamb
wurit oabig igour eng ten ende igour. End wuri sogoin wurit wai min mian
yab big igour eng wuri misir ue song ar nub nemisir soagen end igub igour.
8Ego mani nub igoun eng inamar Qenu qani me irinerei. Mani me nub eng
Qenumag qurt qomonme biisitet igoun. Ne gormani nun eng gor Qenume
inmusierinerei. 9 End an mom qoyametarar. An ar song at qiroari munon
oau apandmein boru eng animbag wuri qomon boru oboubour.

10 An aibigau wurinou munai qau mor isub bugab mi nub eng imbigar.
Munon ger oau apand mein eng animbag wo gor oau naget aibigaut mian
yomunor eng niba. 11 Wo ende ebeiner eng an qanam abari wo qomon
biisiteiba. Munon banam eng wo gor Munon inubersiau tari wot umb
qubeiamorei. 12 Munon banam qei wuri misir gagam ue. End an qomon
boru ende ebet wurinou oau apand eng wurit biruounon eng an qanam
Munon inubersiau tari wot qomon boru obouboumon. 13 End mi niaut at
munon banam qomon biisita gab eng wai min eng ye bo me ninei. Mom
gitab igimine isi yarab qen eng uburiner. Bo at nine munon banam yegab
qomon biisiteiner qamb.

9
9:1-18 Pol imbigau sarau baab qurme baub igo endmismisir igo

1Ye mai, meimi ger ye taisi igo qiyo? Ne mai, Munon Aib wonou sarau eb
qamb yeme yemarigibau qiyo? Yemai, ininouMunon Aib Yisas yeme geau
qiyo? Ne gor ye Munon Aib wonou sarau eng anit ebine wot me oabigau
qiyo? 2 Munon qei apand yet Yisas me qereimau ende yet qamb igour.
Ego an ye mom yiimbig igoumon. Ye Munon Aib wonou imbigau munon
yemaribigor end ne ye sarau anit ebetem end anMunonAib imbig igoumon
eng.

3Munon qei yet qamb abari ye ete wurinob qamb igoum: 4Ye mai, sarau
bine taui qambmani ya nob yesari nin eng boru qiyo? 5Ne gor Yisas wonou
imbigau yurau qei, ne Pita ne Yisas wonou umuragarari yamangar baub
qamb Yisas imbig igour yurau end yamangar baub sarau ebet qib igour gas
ende ye gor ende ebein eng mai, boru qiyo? 6Qo, in Barnabas nob ombur
gari qur baub qamb sarau ebet igoun qiyo? 7Ne yogoraumunon ger wonou
yogorau sarau eng ebet ne wonou bo mi git taui baub igama qob toau igub
igoumon? Ne gor munon ger wonou mi ubub wogub ariara wonou bo me
nub igo qiyo? Ne munon ger wonou sipsip bea qirima bo wonou inau bea
isa me nub igo qiyo?

8Mienggagarquraumengmunonmisir eng toatquraumqiyo? Ue, qomon
qob ende igo eng toat quraum. 9Moses qomon qob eng ete qamb gumaterei:
“Bur qarig wit qur nogosair qiroari an qabari taisi me tesimar.” Qob eng
mai, Qenu bur qarigt qas qamarei qiyo? 10 Qo, init gor qamarei? Ue, qob
eng init gor qamarei. Munon mani ubib qamb iriau wab mani uba di arira
wonou ba nub-nub sarau baab igo. 11 Inmi ubumin eng aninou igommeriri
mani eng obotareminei. Endan in git goanmusiau eng indarunoneng, inmi
obotaremin eng taui mi indarau gas ende. End an misir maigas igoumon?
12Endmunon qei mi ende anit baunor eng in gor qeemben ende bauboun.
Ego in ende baun eng bo me baiau. Qanam eng in Munon inubersiau tari

eng wonou qob uber isiner werei eng me opuromun qamb. End in
song quguraget igoun.

13 An mom imbig igoumon eng. Munon Qenu munai qau mor sarau baab
igour engwurimanimor eng nub igour. Amunonmian yab big igour
engmani tau nub igour.

14 Eng gas ende gari. Munon Aib wonou qomon ete igo: “Munon qob
uber dibesmunon qei wurinob qomorunor engwuri taui qambmani
wurisari nunor.”

15Qobende igoegoyemiger tauimebaiau. Negoryeqobeqambgumaum
eng mi ger taui yeisar qamb me gumaum. Ue, qen geret ye umb ne mi eng
oboumendmismisiribam. Endmunon ger yemismisir igoumwerei engme
opureminer. 16Ye qob uber dibes qambqib igoumeng qen yegaiar qambue.
Ye werei ger ue, ye mi eng ar ebet igoribam. Ye qob uber dibes me qemerin
eng ye borusi quguraget igoribam. 17 Yonou misirt sarau ebet eng mi taui
baibam. Ego ye wogub ne Qenu wonou sarau yiimbigor eng ebet igoum.
18 End ne meimi taui baibam? Ye mi taui baibam eng me baub igoum eng
ete: qob uber dibes qamb igoum end mi taui baiau eng me baub igoum. Ye
qob uber eng ar munon wurinob qamb igoum. Eng yonou sarau taui qamb
mi baiau gas ende.

9:19-23 Pol munon gugumwurinouwau unebi gas ende igoai
19 Ye munon unebi igo ger ar sarau me betet igoum. Yonou uyes munon

unebi gas ende at igo munon gugum wurit sarau ar ebet igoum. Ende at

munon irouwurimbanamsierinqamb. 20EndneYudawurimagqurt endye
Yuda munon gas ende at wuriba qubei igoum. Ego wurinou qomon Moses
gumater eng ye me toat igoum. Wurinou mag qurt end gag tooum qamb
ende ebine yembanamsiariwuribamori igoum. 21Eng gas ende garimunon
yurau ar eng wurimbanamsierib eng wuri qomon me toat igour gas ende
ebet wuriba mori igoum. Ye eng ebet igoum eng Qenu qomon eng biisitet
me ebet igoum. Ye Munon inubersiau qomon eng mom toat ebet igoum.
22Munonboruqer ue engwurimorimbqambengwuri gas ende ebet igoum.
Ye munon wurinou qomon ebet igour eng gugum end wariges toat ebet ne
munon qei wuriba mori igoum. 23 Ye eng ebet igoum eng qob uber eng ba
dibes ebet igoum. Ende ebet nemunon qei wurinob nonoguret igoum.

9:24-27Mi uber baub qamb eng uyab-uyab irun
24 Munon irou mi uber ger baub qamb eng uyab-uyab isub igour. Isub

munon gari qas gigit isub maribigunor end weib isiner eng womi uber eng
baiba. Qomon eng an qoyamue e? Endne an gor uyab-uyab isub nemi uber
eng baiar. 25 Munon gugum uyab-uyab isub mi uber eng baub qamb eng
wurinou git goan nonogursiari qeretutnob bura isub igour. Wuri eng ebet
igour engmiqandnai buriner engbaubqambebet igour. Ego in e ebet igoun
engmiuber qenenginob engbauneqenenbebereg igoriba. 26Yemi engbaib
qambuyab-uyab isub igoumengai ger-ger asime isub igoum. Nemunonger
nob yogub eng uben ar song-song me arir igoum. 27Ue, yonoumommusub
imbig ne git goan uter yeneriner eng igub-igub ne uben arirmin. End ne ye
qobuber ar qabarit qasmunonwurinobqambqibwogubyonoumomumin
qambmommusub imbigin.

10
10:1-13 Imbig-imbig igorun

1 Io, Tain qoaneb Moses toat waber ger wuri oroar igama toat qib igour
eng anmom imbig igoarar. Wuri gotent qas uyer yamian nob aib eng purab
isumir eng. 2 Wuri Moses toat qib igour end maribig waber uyer ya nob
end wurimaragansia nonoguret qib igurei. 3Ne wuri mani parau nub qib
igour eng gor Igomurur wurisab igoai. 4 Ya nomont weib dara numir eng
Igomurur wurinob qib igoar eng aba dara nub igurei. Nomon eng Munon
inubersiau tari eng Yisas. 5Munon yurau irou end qei wurinou qomon end
Qenu me wuriqenungarau. Ende ebet wuriseara umbrimari mumun seger
ai end wuriarir qib igurei.

6Mi eng gagar gugum ebetemir eng see in gab imbig ne qomon boru eng
biisitet wogun. Wuri qomon boru ebetemir gas ende in me oboun. 7Ne gor
wuri qei qenu apand ue end wot igub at qib igour gas ende me oboun. End
Qenu qob ete wurit qura: “munon misir ue, ar mani ya qamb nub wogub
sauarau song-song eng ebet igour.” 8 Ne gor yamangar qiyo munon der
yamangar qiyo munon song-song nob qarigir me qib igorun. Qoan wuri
qei qomon eng ebet wogub qen garit munon yamangar 23,000-ende umb
uburemir eng. 9Ne gor Munon Aib me nob sauorun. Qoan qei ende abari
mani uter orogoraumumirei. 10NegorQenunobmeaguniar. Qoanqei ende
abari Qenuwonou enger der igarama umb uburemirei.

11 Mi eng gagar gugum ebeter eng munon gab imbigar qamb, qob suab
gumatemir eng igo. See in wanunger gab misir igub imbig igumune qen
sasam eng yariba. 12 Munon ger ye mom nonoguret igoum qamb gab
eng mom imbig igoriner. Bo at uburab isiner. 13 Mi qei anwariges igo
eng mi bubun ger ue. Munon gugum mi wuriwariges igo gas ende. Ego

Qenu wonou qob nausier eng anit igo end anoar igama mi anwarigesiar
end me wot uburab isunanei. Mi anwarigesia omboarirmar qamb Qenu
werei animbigiba. Werei eng Qenu wonou qob eng gab imbig ne end
nonoguretoruboumon.

10:14-22 Qenu apand gari qas unum ba ereri igorun
14 End ne an aibigau, sogoin qamb eng gagar toat igoumon eng gugum

mommogirt wab wagar. 15Anmommi gugum imbig igoumon end ye ende
qemerine aninou ye qob qerei imbig gaiar qamb quraum. 16 In wain ya
qogumtwari nub qambQenu qebi qumurune nonogursi igo. Engmai, Yisas
munon inubersiau tari wonou qeru eng wain ya eng nob me sori igo qiyo?
Ne gor mani parau nub qamb qerei igoun eng Yisas wonou min eng nob
me sori igo qiyo? 17 In munon yurau irou igoun eng mani parau gari qas
qerei erogori nub igoun end in gugum git goan gari qas. 18An Yuda munon
wuriimbigar. Wuri Qenut mian yab nam qab end big bo erogori nub ne
Qenu nob qiumuni igour.

19 Ye qob quraum eng an maigas igoumon? Ye mai ete quraum qiyo?
Mani qenu apand ue end mian yab igour eng, mai, mani eng apand qiyo,
qenu eng apand? Ye ende qemerine igoumon qiyo? 20Ue e, ye ete quraum:
munon yurau ar engwurimian yab igour eng aibigauwurit yab igour, qenu
apand end ue. End ne an aibigau wurinobme sorimar qamb quraum. 21An
Munon Aib qeru qogumt nub igoumon eng bo aibigau nob me sorimar. Ne
gor wonou min nam qabt bugab nub igoumon eng bo aibigau nam qab
end bugab me niar. 22 In eng ebet igoun eng Qenu insiningoara in mai
obouboun? In wo qeemben omboarirmboun qiyo? sig ue ar.

10:23-33 Qen gugumQenu unum ba ereri igorun
23Mi gugum oboub qamb eng ar obouboun, ego mi gugum me inmusier-

inerei, ne me innonogursierinerei. 24Munon ger wonomit qas igub musub
igorib misir me iginer. Munon gugum wurit igub wurimusub erogori
qeemben igorun.

25An wai min eng aren sig song ba niar. Ba nub qamb misir qebebi igub
endeme abar. 26End Qenu qob ete qura:
“Ai et mi gugum igama gab igoun eng Munon Aib wonou tari.” 27 Munon

qei mi soro nub igour eng mi aib at nub qamb anit qabar bigari isub
gab eng, wuri mi arsiari an gab gungurt misir qebebi me igar. An mi
me nub igoumon eng arsi andarari gab song ar niar. 28 Ego munon
ger ete aninob qamara gab eng: “Mani e aibigaut mian yumurei,”
ende aninob qamara gab eng mani eng apandme niar. 29Eng aninou
misirt ue, munon ger wonou misir qebebi igub aninob qemeriner
eng song wagar. An mi gugum nunon eng uber, ego munon eng wo
wonou misirt aninou qomon eng imbig qemeriba? 30 Eng ye mani
eng nib qamb Qenu qebi qamb wogub nine bo meimet qamb yigisab
qemeriba?

31 End ne an mani qiyo, ya ne mi qei song-song nub gab eng Qenut igub
nunon eng meimi ger me ansierinerei. Qenu wonou qiribiten eng anopuri
ten igoriba. 32 End an Yuda ne munon yurau ar eng ne Qenut igub igour
yurau eng wurit igar. Abari wuri gor qomon boru imusi ebet isubour. 33 Ye
gor, munon gugum qomon qenungounor eng qas ebet wuriimbig igoum.
Qenumunon gugum ibag wuriqubeiom qamb ebet igoum.

11
11:1-16 Tari im bugamanimau end Pol qamarei

1 Ye Munon inubersiau tari eng mom wapet qib igoum gas ende an bo ye
yewapet qib igoarar. 2An yet mom igub ne ye qob igub aninob qamb igoum
eng mom toat igoumon, ende igub mismisiraum. Eng qomon sig uber at
igoumon. 3Ego an etemisir igar qambmisir igoum: Munon gugumwurinou
baraitari eng Munon inubersiau tari eng. Ne yamangar wurinou baraitari
engwurinou umumiagarar. NeMunon inubersiau tari engwonou baraitari
eng Qenu. 4 End munon ger Qenut qebi qamb qiyo, a wonou qob dibes
munon qei wurinob qamb ne tari metei igo qemeriner engwonou baraitari
eng qininingiba. 5Ne gor yamangar gerQenut qebi qambqiyo, awonou qob
munon mag qurt qemerib eng tari me meteiminer eng gor wonou umami
wot qininingiba. Eng yamangar ger tari im me meteiminer eng wonou tari
im gugum wabur arir qinining igo gas ende gari. 6 End yamangar tari im
me meteimb eng tari im soopurma piten buriner. A piten me soopur qiyo
a gugum waburmau end qinininginer qamb tari suumieminer. 7 Munon
wonou tari me suumieminer. Qenu wonou qiribiten eng wot igo. Ne
yamangar womunonwonou git baab igo gas ende.

8Qenu yamangar git goan eng ba munonme barsiau, ue, munon git goan
eng ba yamangar barsiarei. 9Ne gor Qenu yamangart igub munon barsine
nob igoar qamb me barsiau. Munont igub yamangar barsine nob igoar
qamb barsiarei. 10 End ne munon yamangar wonou baraitari igo end ne
wonou tari im eng suumi igama ne enger wuri ibag imbigubour.

11End ingugumMunonAibwonou, endyamangar igamarimunonueqiyo
munon igamari yamangarueqiyoendeue. 12Munongit goanendyamangar
barsiarei. End see yamangar wurit munonmisinam der isub igour.

13Aninouqobengqerei imbigar. YamangargermagdibanQenut igubqebi
qemerib qamb eng tari me meteiminer eng uber qiyo? 14Git apand, ininou
munangit qomon eng ende: Munon ger tari im degen isiner eng uber ue.
15 Yamangar wurinou tari im degen ende igoriner eng uber. Qenu wonou
tari imdegen ende aba diab tari qer engmoni igoar qamb. 16Egomunon ger
wonou mi end qomon ger bigib eng ende ebet igoriner. Ego in Qenu yurau
wot qebi qomorub eng qomon ger endme igo.

11:17-22Munon Aib git goan uter war eng
17 Qomon eng ebet igoumon end ye qen me animbiginei. Ye qomon ger

ete qemerine igar: aninou qiumuni igoumon end qomon uber ger me ebet
igoumon, qomon boru qas ebet igoumon. 18Qenut igub qamb qiumuni eng
an purab tau-tau isub igoumon. Eng qamarari igub ye apand an ende ebet
igoumon qamb quraum. 19 End ne munon qei qomon abari an ibagaumon
eng qomon uber ue gab eng an end wuri gitatar an purab tau-tau isunon
eng uber. Munon qob uber qamarari igub eng anwurinob qiumuni igoarar.
20 Qen end an gugum qiumuni Munon Aib mani eng an me nub igoumon.
21 Eng an qei qand der aninou mani wes-wes eng ba nub igoumon. Ende
abari qei ar igo minemb igour. Qei ar igamari an qei ya uter nub qanganget
igoumon. 22 End ne mai, aninou munai mor end igo ya mani qamb nunon
eng ue qiyo? An mai, Qenu yurau eng mi ar gas ende ibag wagari wuri
minemb qinining qib igour qiyo? Ye mai aninob qemeribam? Ye an qomon
ende abari animbag mismisiribam qiyo? Sig ue ar. Ye im animbag me
quraum, song aninob quraum.

11:23-26MunonAibmani parauwain ya nobwonou imbigau yurauwuris-
erei

23 Ye qob eng aninob quraum eng yonou misirt me quraum. Munon Aib
wonouqobete igo eng toat quraum: itumendYudas ininouMunonAibYisas
munon qarau wurit duiamorei. Ende aba itum end Yisas mani parau ba,
24Qenut qebi qamb boroumi werisib qamb qamar: “mani e yonoumin nob
morogot igo. An ba nub nonoguretoruboumon. An ende at igo yet qenen
igub igoarar.” 25 Eng ende at wogub bo wain ya qogum end wari wurisab
qamar: “wain ya qogumt e yonou qeru nob morogot igo. Qenu wonou qob
bubun anit nausiar eng. An qenen nub ne yet misir igub igoarar.” 26Qenen
an mani parau ya qogumt eng nob nub Munon Aib umor end dibes qamb
igoumon. Ende at ten igamari Munon Aib deriner.

11:27-34 Ininoumisir musub qerei neMunon Aibmani nun
27End munon ger wonou qomon boru end misir me igub song ar Munon

Aib wonou mani parau nob wonou qeru qogumt wariamor eng nob niner
eng, wo Munon Aib wonou min qeru nob ba sumungasi igo. Qen geret
munon eng wonomit imiamor end qubuagiba. 28 End munon ger mani
parau ne ya qogumt igo eng nib qamb eng mom musub imbig ne niner.
29MunonAibmin qeru nob endme igubwonoumi ar niau gas ende ebeiner
eng wonomi dui ebeiba. 30Qanam end ne an munon irou qer uburab toar
aningara ne qei umb uburamanei. 31 In mom musub imbig nun eng Qenu
insiningoarme inwanunginerei. 32EndMunon Aib ininou qomon boru eng
gab inquguragsi igo. Ende aba inwonou yurau igoarar qambmunon ai qent
e wurinob sori umumar qamb.

33 Io, end ne an Munon Aib wonou mani eng nub qamb qiumuni gab eng
qeime yarari gab eng oroar igoarar. 34Munon germinemb gab engmor end
mi niner. An qiumuni munon qei imiemet abari an gugum qomon biisitet
aninou bo mit imimunon qamb. Ye qob eng gumaum eng tau igo, qen geret
bo anit yarabmusub qemerine igar.

12
12:1-11 Qenu Igomururmi banamwes-wes ar indab igo end Pol qamarei

1 Io, an yonoumunonbanam, Igomururqaumibanamar indab igo eng an
at qangangetorunon. 2Qoan an Yisas me imbig igamau qen end munon qei
der wurinou aibigau qob qamarau ue eng qugur barsi wogub ansesimari
orotoar qib igumanei. 3 End ne an imbigar: Qenu wonou Igomurur qau
munon ger boopuri ten igama eng munon eng ete at me qamb igo: “Yisas
eng uburiba” ende me qamb igo. Ne gor, Igomurur qau me opuri igoriner
eng ete gor atme qemerinerei: “Yisaswo ininouMunonBarai,” ende gorme
qemerinerei.

4 Igomurur qau git gari qas eng mi wes-wes banam ar indab igo. 5End ne
Munon Aib wonou sarau wes-wes ebet igoun? Eng Munon Aib git gari qas
engwonou sarauwerei wes-wes at beau eng. 6Qenu git gari qas engmunon
wurinonogursianewonou sarauwes-wesbaab igour. 7Ne Igomururmunon
gari-gariwurinonogursi igo engwuri bo imusimunongugumwurinonogur-
siarar qamb. 8Munon ger Igomurur oau menima misir uber igub munon
wurinob qamb igo. Ne ger nonogursia Qenu wonou qob werei eng qamara
munon yamangar Qenu imbig igour. 9Ne Igomurur gari engmunon ger oau
bea wot oabig igo. Ne Igomurur gari eng munon ger opuri igama munon
toar igarawurimusub igo. 10Nemunon ger nonogursia qomonqiribiten ger
ebet igo, ne ger Qenu wonou qob eng imbiga musub dibes qamb igo. Ne

ger imbiga munon wurinou misir song-song eng wuriqerei imbig igo. Ne
germunon qobwes-wes eng imbiga qoyamet igo. Ne ger imbigamunon ger
qobwes-wes engqemeriner eng igubqanamdibesqamaramunonqei imbig
igour. 11Mi eng gagar gugum Igomurur gari qas engwonoumunon gari-gari
mi wes-wes banam ar wurisab igo.

12:12-31 In gitgoan gari qas eng unumwes-wes igo
12Munon inubersiau tari engwo git goan gari qas igo. Eng unumwes-wes

igoenggugumqiumunigit goangariqas. 13Enggasende sig, Yudamunonne
munon ar ne munon unebi boru eng ne munon uber eng gugum Igomurur
gari qas eng gab-gab yat inmaragansiari git goan gari qas bureminei. End
qogum gari qas end ya erogori nub igoruboun.

14 In git goan git gari qas ego unum wes-wes igo. 15 End ne goten der ete
qemeriner eng: “ye uben igo gab end ye git goan ue.” Ende qamara gab eng
an wo qob eng me igatatar. Eng wo ar ai qorut me igo, wo git goan end iyet
igo. 16Ne bo iruges ete at qemeriner eng: “ye mag igo gab end ye git goan
ue.” Ende qamara gab eng gor qobme igatatar, wo gor git goan end iyet igo.
17Endne in git goangugummagqurqas igamaengmaigasmi toau iguboun?
Ne gor git goan gugum iruges qas igama engmi qogommaigas imbigiboun?
18Ue ar, Qenuwonou imbig ne git goan tauwes-wes barsier eng git goan gari
end iyet igour. 19End ne git goan saranang ar igama eng in maigas git goan
imbiguboun? 20End git goan tau wes-wes end goan gari end iyet igour.

21 End ne mag qur der uben nob agunub ete me qemeriner: “Ye ne me
neqenungoum.” Ne gor tari der gotent: “Yonou gari uber igoum, ne me
neqenungoum.” 22 Ende ue, git goan tau qei ue igoriner eng git goan gugum
uber me igorinerei. 23Git goan qei bais boru qamb wotumet igoun eng wo
sig-sig mom git betet igoun. 24Qenu git goan gugum barsier end qeemben
igour. Ne git goan gari-gari siningot igoun eng wuri git goan aib eng aba
sarog big igo. 25 Ende aba ne git goan gugum purab tau-tau me isar qamb.
Erogori git goan gari qas qeemben igour. 26 End ne git goan eret uter wara
eng git goan gugumquguraget igour. A gugumuber igo eng gugummismisir
igour.

27An gugum Munon inubersiau tari eng wonou git goan gari. Wonou git
goan igeragart eng an git goan eng. 28Qenumunon yurauwonou sarau abar
qamb wurimaribigor eng: Qamar wonou munon yurau wuriimuriamor
eng. Ne yab wonou qob qamarar qamb wurimaribigor eng, ne bo imbigau
munon wurimaribigorei. Eng imusi munon yurau qomon qiribiten abari
dibent igoeng. Neboeng imusi toarmusub igouryuraueng. Neboeng imusi
munon ar qibanamsiau eng, ne bo munon sarau aib qoat igamau eng, ne
qobmindiramgotenwes-wes qamarau eng, ende. 29Munon yurau engwuri
gugummai,wuriimurimauyurauengsori igoqiyo, aqobdibesqamaraueng
gari igo qiyo, a imbigau munon gari igo qiyo. A qomon wes abau eng gari
igo qiyo? 30Qo toar munon wurimusiau eng gari igo qiyo? A qob weswes
qamarau eng gari igo qiyo, a qob qanamengmusub dibes qamarau eng gari
igo eng, mai obouboun? 31 End an musub imbig qerei ne mi uber-uber ar
banam indab igo eng gab toat igoarar. End ne ye qomon ger sig uber eng an
toat igoarar qamb aninob qemeribam eng.

13
13:1-13Munon gugumwuriqenungarun

1 Ye munon qei wurinou qob ne enger wurinou qob eng ye qoyamet ne
qamb igorin eng. Git ye munon qei me wuriqenungar ar ende ebet igorin

eng, banderi qiyo ain iru waramari toau igo gas ende. 2Yemiteri qob qamb
ne Qenu wonou misir qi igo eng mom imbig ne mi gugum mom imbig ne
gor wot oabig ne ai qaur eng nob qemerine nerer isub taut nagiba. Ego
ye munon qei wuri me qenungarin eng gor ye mi ue gas ende. 3 Ne gor
yonomi gugum qerei munonmi ue eng wurisab ne gor munon qaraumutet
yegumoubari eng ye benau wugine mutet yegumari umin eng. Ye munon
eng wuri me qenungarin eng ye ar umb isibam.

4Munon ger munon qei wuriqenungar igo eng, wo ba sumungasiari wo
me tauiminerei. Nemunongugumwurimbanamsi igo. Munonger saubinat
igama gab wot me outet igo. Ne wonou qen big me qib ne me qangiribig
igo. 5Munon qei qob qamarari me omboarir igo. Ne wonomit qas me igub
igo. Ne qand memirinet igo. Ne gor munon qei sumungasiari wo qand oau
meinburab igo. 6Qomonboruenggabwomemismisir igo. WoQenuqomon
apand end wo mismisir igo. 7 Quguraget gab eng end me mein burab igo,
qenen oau apand qas burab Qenu yemusi qamb qoat igo. Mi gugumwo bais
mewot uburab isub igo.

8 Munon qei wuriqenungarau qomon eng bais me uburinerei, qenen
bebereg igoriba. Ne qob qanam dibes qamarau eng uburiba, ne qob wes-
wes qamarau eng gor uburiba, ne qoyam bubun imbigau eng gor uburiba.
9Mi gugum tau-tau gari imbig igoun ne Qenu qob dibes qamb igoun eng gor
tau-tau gari qamb igoun. 10 End ne qen geret mi tau-tau imbig qiyo tau-tau
qamb igoun eng irimani ne mi tau-tau qas ebet igoun eng mom uburiba.
11Qoan ye wau qomourt igo qob qamb igoum eng ne misir igub igoum eng
wau qomourt wonou qomon eng at igumei. Ne see ye mom baraiburab ne
wau qomon eng ye mom wogomei. 12 See in mi gaun eng qigin bais-bais
ende yameririt mi gaun gas ende. Qen geret mommusub menman boabur
guboun. See mi imbigoun eng tau-tau gari, ne qen geret mi gugum mom
imbiguboun. Qenu wonou inimbig igo gas ende gari imbiguboun. 13 See mi
ombur gari in ebet igoun eng, oau apand burab igoun eng neQenut qas igub
qoat igamau eng nemunon qi qenungau eng ende. Egomunon qi qenungau
engmi ombur engmomwuritanamima.

14
14:1-12 In oau naget Qenu qob dibes qomorun

1Munon qei wuriqenungarau eng mom sig-sig ebet igoarar. Igo ne Igo-
murur mi banam ar andab igo eng mom ba gitet wab igoarar. Ne Qenu qob
dibes qamarau engmom qeretutnob igoarar. 2Munon ger qobwes-wes end
qamara munon qei qob eng me imbigunorei. End Igomurur oau menima
wo mi waber igo eng Qenu qas nob qamb igo. 3 A munon ger Qenu qob
dibes wurinob qamara wuri igub oabig ne nonoguret qomon uber qas ebet
igour. 4Munon ger wonou qob wes end qamb igo eng wonomi nonogursi
igo. Ne Qenu qob dibes qamb igo engmunon yamangar wurinonogursi igo.
5 Ye qenungoum eng an gugum qob wes-wes end qamarar. Ego an gugum
Igomurur an oau menima Qenu qob gor gugum dibes qomorunon eng sig-
sigmomqenungoum. Munon ger Qenu qob dibes qamb igo engmunon qob
wes end qamb igo eng wotanami igo. Munon qob wes end qamara gab eng
bomunon ger biigesmunon gugumqob igub igour end qamara gugum igub
nonoguretorunor. 6End ne ye anit yarab qob wes-wes qei aninob qemerine
an me imbigunanei. Eng, mai, Qenu qob yiimbig igo eng me aninob qamb
qiyo me animbig qiyo, Qenu qob me dibes qamb qiyo, ebein eng an maigas
imbiguboumon?

7 Eng gas ende, sibemi qiyo ain mer gusit qiyo birouri mindat ende me
oboun engmaiwurinoumaigas toau bigari toau uber iguboun? 8Nemunon
yogurub qamb ain mer musub me gusimari igub maigas imbig mi musub
igorubour? 9Eng gas ende gari, munon ginam qei wurinou qob munon qei
me igub igour end qob wurinob qamarari wuri maigas imbigubour? Me
imbigunorei, aninou qob eng ar isi isiba. 10 Git apand, qob wes-wes ag et
igo. Ego qob eng qomour ger ar me igo, qob mi git nob qas igo. 11 End ne
munon gerwonou qobt qamara yeme iginei. Igub ne ye imbigibam,munon
eng wonou ginam ger. 12 An gor ende sig, Igomurur mi ar banam andab
igo eng aninou mom gitet wab igorunon eng Qenu wonou munon yurau
wurimbanamsi igo eng wuriqubeimboumon.

14:13-25 Qobwes-wes qamarauwerei end Pol qamarei
13 Munon ger wonou qob wes end qamb gab eng bo Qenu qebi qamb

ne qob qemeriner eng qanam dibes qamara munon gugum igunor. 14 Ye
qob wes end Qenut qebi qemerin eng git apand Igomurur ye oau menima
Qenut qebi qemeribam. Ego qob qemerin eng qanam musub me imbig ne
ar qabarit qas Qenu nob qemeribam. Yonou misir me nonogureterinerei.
15 End ne ye mai ebeibam? Qen qei Igomurur ye oau menima qob wes-wes
end Qenut qebi qamb qiyo uru wab ende ebet igorin. Ne gor qen qei ye qob
igubneqanammusub imbig-imbigQenutqebiqambqiyouruwabendeebet
igorin. 16 An Igomurur oau menima qob wes end qamb Qenut uber qamb
igamari munon ar ger igub wo maigas imbig, qob eng apand qemeriba?
Eng wo me imbiginerei, qob toau qas igiba, qob qanam sir me imbiginerei.
17 Git apand Qenut uber qomorun eng munon eng me imbiginer end uber
ue. 18Ye qobwes qamarau eng tari igoum ye an antanami igoum end Qenut
mismisir igoum. 19Ego siosqiumunimauqob5-endedibesqemerinemunon
yamangar musub igub imbigunor. A qob wes end qemerib qamb eng qob
10,000-ende qemerinemunonme imbigunor eng song wegibam.

20 Io, an wau qamaaman misir gas ende me igar. Qomon boru eng an
ende igorunon eng uber. Qomon uber eng an munon baraitari misir qo
qomon end igoarar. 21 End qob ete gumatemirei igo: ‘Yonou munon yurau
e igamari munon ginam qei wurinou qob wes end wurinob qemeribam.
Munon yogurisauwurinob qemerine tumbig yonoumunon yurauwurinob
qomorubour. Ende abari wuri ye qob me igisunorei.’ Munon Aib ende
qamarei. 22Qob eng ende igo end ne Sios yurau qiumuni qei qobmindiram
goten wes end qamb igamari munon Yisast me oabig igour eng yarab ibag
Qenuwurimaribigor eng imbigarqamb. MunonYisastmomoabig igour eng
wuri ue. A, qob qanam dibes qamb igamari munon Yisast mom oabig igour
eng yarab ibag Qenu wurimaribigor eng imbigar qamb. Yisast me oabig
igour eng wuri ue.

23An ende abari sios munon yurau qiumuni igamari an der qob wes-wes
end qamarari ne munon qei me imbig ne gor me oabig eng mor diab ete
aninob qomorubour: “qanganget at igoumon?” 24 Ende qomorunor ego an
Qenu qob apand dibes wurinob qamb igamari munon ger me imbig qiyo
me oabig mor dieriner eng an qob eng oau menima ne oabigiba. 25Wonou
qob gugum misirt igoriner eng dibenara gab gamaur wat bugab Qenut
mismisiriba. Ende at aninob qemeriba: “apand Qenu anoopuri ten igo,”
ende qemeriba.

14:26-40 Sios yuraumusub igamau eng
26 Io, ye qob quraum eng an imbigoumon? An gugum qiumuni sarauwes-

wes abar. Ger uru weriner, ger qob imbig qemeriner, ne ger Qenu wonou

uyes qob imbiga eng dibes qemeriner. Ne ger munon qob wes-wes end
qamara ger qob eng biiges qemeriner. An gugum ende abari sios munon
gugum nonoguretorubour. 27 Munon qei qob wes-wes end qomorub eng
mai, omburqiyo ombur gari engmom. Ger qambwaganebo ger qemeriner.
Ende abari ne bo qei der qob eng biiges qamarari imbigunor. 28Ne munon
ger qob eng biiges qemeriner eng ue gab eng me qemeriner. Wonou gari
Qenunobqemeriner eng uber. 29Munonombur qiyo ombur gari endeQenu
qob qanam dibes qomorub eng qamarari qei ar igo qob eng qereimunor.
30Nemunon ger der qob qamb igama nemunon ger bugab igamaQenu qob
ger imbiga qemeriba gab eng munon naget igo qob qamb igoriner eng wo
bo weginer. 31 Werei end ne an gari-gari qob qeemben qamarari munon
gugum imbig nonoguretorubour. 32 Munon Qenu qob dibes qamb igour
eng wurinou imbig igour. 33 Qenu wo me inqangangsi igo. Wo inseara
qibanamsi igoun.

34 Sios qiumuni gab eng yamangar wuri qob ger me qomorunor, qi
igorunor. Yuda wurinou qomon igo gas ende yamangar wuri gigit me
igorunor. Sios gugumwurinou qomon ende igo. 35Wuri qob qanam ger me
imbig eng mor end igo wurinou umami qebi gunor. Qiumunimau end isub
yamangar wuri qib qomorunor eng wuri qomon biisitoubour. 36Mai, Qenu
qob an gari gigit imbig ne munon qei wurinob qamamanei qiyo? A an gari
aninob qamarari imbigumanei qiyo?

37Anmunon ger wonou ete misir igub eng: “Ye Qenu qob dibes qamarau
eng qoyam imbi-imbi qamb qiyo, a Igomurur ye gari yoopuri igama sarau
uber oboum,” ende qamb misir iginer eng ete nob qemerine igar: ye qob e
gumaum eng Munon Aib wonou qomon eng qamb gumaum. 38Munon ger
ende misir igub ye qob omboarirminer eng munon eng aninob qamara me
igatatar. 39 Io, end ne an Qenu qob dibes qamarau end anme qer urimar. Ne
gor munon qei qob wes-wes end qob qomorubari gab an me wurigitatarar.
40 End ne an Sios munon yurau end sarau booub qamb eng qomon uber
uninim toat abar.

15
15:1-11Munon inubersiau tari der bugamorei

1 Io, see ye bo Qenu qob uber qoan qemerine igumon eng bo sabar
ete qemerine igar qamb. Qob uber eng igumon end see an nonoguret
igoumon. 2 Qob uber eng igumon end mom oabig igamari Qenu an qo
anqubei anubersiarei. Eng an oau apand ue ende qi eng ue qi.

3Qob qamar aninob qamam eng qoan yonob qamarari igom eng. Munon
inubersiau tari engwoumbininouqomonboruengbirogoniamorQenuqob
igoa gas ende. 4Uma tumuniamirei igama qen ombur gari ubura bo igomot
der bugamorei. Qenu qob qoan igoa gas ende. 5Der bugab Pita qamar wot
dibentnewonouwuriimbigauyurau12-engwurit dibentarei. 6Neqengeret
wonou yurau bubun wot oabigumir eng qangang 500 wotanami gamirei.
7Neboqengeret Yemsgeanewonouwuriimurimagimqib igour eng gugum
gamirei.

8 Ne mom sasam eng ye munon uber ue, munon boru end yet dibenara
gamei. 9 Ye Yisas wonou imbigau yurau eng igamari ye boru ooirut end
igoum. Ye qoan Qenu munon yurau wuriba sumungasi igoum end munon
yet Yisas wonou yurau ende yet qomorunor eng misue. 10Ego Qenu wonou
uyesyeseara seearme igoum. Woyemiebqambyemusier engar isiwugine
me igo. Ye sarau qeretutnob ebet igoum. Yisas wonou yurau qei sarau ebet

igour eng wuritanami ebet igoum. Ego sarau eng ebet igoum eng yonou
ai qorut ue, Qenu wonou yenonogursia ebet igoum. 11 Mi eng gagar mai,
ye ebet igoum qiyo, wuri ebet igour qi eng song. Eng qob gari eng wuri
qamarari ye qamb igoum eng an igub oabig igoumon.

15:12-34 In bo der bugomboun
12 Qenen in Munon inubersiau tari eng umb wogub bo igomot der

bugamor end aninob qumurune an qei der: “Munon umb bo maigas at
igomot der bugombour?” qamb igoumon. 13Munon umb igomot me der
bugumunorei qamb gab eng Munon inubersiau tari eng igomot me der
bogomau qomoruboun. 14Munon inubersiau tari me der bugamorei ende
qi eng in bomeimet qamb an oabigar qamb aninobme qumurunei. 15Yisas
me der bugamorei ende qi eng inmunon qei wurimirimoar quraun qi. Eng,
in Qenu apand Yisas meniamor end qanam dibes qamb qib igoun. Qenu
in munangit me inmenimba ende qi eng Munon inubersiau tari gor me
menimau qi. 16 In ete qamb gab eng: “Qenu munon umari me wurimeni
igo.” Ende qamb gab eng Munon inubersiau tari eng me menimau ende
qomoruboun. 17Qenu Munon inubersiau tari me meniamorei ende qi eng
aninou oau apand eng me annonogursierinerei. Aninou qomon boru eng
ar ten igoumon qi. 18 Ne gor, munon wot oabig igo umumir eng gor mom
uburubour. 19End in ag et igom igamauendgari igubMunon inubersiau tari
wot oabigoun ende qi eng in sarau ar isi isiner qambmunon gugum borusi
in toubar igorubour.

20 Ego, Qenu wo Krais menima der bugamor eng apand ar. Munon umb
igour engwo gigit werei barsitar der bugamorei. Mani qen yar igo gas ende.
21Munon ger munon umau werei eng imotarerei, ne bo munon ger munon
umb igomot der bogomaueng imotarerei. 22Eng ete: Adamyurau engumau
eng, a Krais yurau eng bo igomot igamau eng. 23 End ne in gari-gari ininou
oau apand end igomot der bugomboun, Kraiswo gigit, wobo yonamderiner
qen end in wot oabigun end der bugomboun.

24 Qen sasam yara mi gugum uburiba, gabman sarau ne munon uber
wonou sarau mom uburiba, baraitari wurinou sarau ne mi gagam gab
igoun eng gugum uburiba. Ubura ne wonou mi bibis big igoar eng gugum
wonouUrQenuwotwaga qoat igoriba. 25Munon inubersiau tariwomunon
baraitari igo ne munon qarau wurugumutumai ugeiba. 26 Wo ende at
munon qarau qei wurugumutumai ugab ne gor umau qomon eng gor aba
uburiba. 27 Ende Qenu qob ete igo. “Qenu mi gugum wo wot waga wonou
mom qubei igoriba.” Qob eng igo end ne Qenu mi gugum wot waga qoat
igo. Ne ur wo wau nonogursia mi gugum qoat igama ne wo gagt gab igo. Ur
wo der mi eng gagar garisi igama wau der me qoat igo, ur wonou wesopur
igo. 28Mi gugumMunon inubersiau tari engwotwagamomqubeima gabne
Qenuwonoubowonouwauengnobmi gugumsoriwuriqubei newowonou
baraitari aib gigit igoriba.

29 End ne mai, munon umb bo igomot me der bugombari ende qi eng
munon qei see igom igour eng wuri mai obouboun? Wuri eng mai meimet
qamb munon qei ar qo umumir eng uput qamb munon qei nob qamarari
ya obotar wurimaragansi igour? Munon umb bo igomot me der bugombari
ende qi eng wurinou qomon ar isi isiba. 30 Ne see in gor umb bo me der
bugumunei ende qi eng meimet qamb ar benau wugune munon qei ende
inquguragsi igorubour? 31 Io, ye qenen umau gas ende igoum. End anit
mismisir qob apand aninobquraum. In gugumMunon inubersiau tari Yisas
nob igounendmismisirdibesendeaninobquraum. 32Yemigeretbiganinob

qemeribam eng: Ye Epesus end igo iau qaar wurinob yogub igoum eng mai
meimi uber ger baib qamb at igumei? Munon umb bo igomotme der bugab
igamari ende qi eng ye gor barim umibam end see song ye mani qamb nub
mismisir igo barim eng song umbwegin ende qamb ende ebet igoribam.

33 Munon qei anmurimar qomorunor qamb qoyametarar. An munon
qomon boru ebet igour eng wurinob garisi qib igamari aninou qomon uber
eng ba songesiorubour. 34Anmisir song-song eng wogubmisir qoregen eng
imbigar. Qomon boru bo sabar me abar. An munon yurau erogori end qei
Qenu me imbig igour. End ye qob eng at qemerine qei igub aninou qomon
end qinininguboumon.

15:35-58 Git goan der bogomau engwonomiwes
35 Munon qei ete qebi qomorubour: “Munon umb maigas at der bu-

gombour? Der bugomunor eng wuri git goan maigas igoriba?” 36 Ende
qamarari an qanganget gab eng an nanasingir qur goanet igoumon end
imbigar. Nanasingir qur gonari qaur di qur eng mom uburab ne aibet
isari git ombomai yar igo. Ar geren ai erobon igoriner eng qaur di git me
ariterinerei. 37Mi qur gugum goanet igoun eng im isar, qen qamb eng diban
gabmegoanet igoun, qurqasgoanet igoun. 38NeQenuwonouqoyamendmi
gugum aba im isar qen qamb eng aba wes-wes di igour. 39Git goan gugum
qeemben ue, munangit git goan wonou wes, a wai wuri git goan wes. Ne
morogan wurinou wes, ne yag wai wurinou wes ende igour. 40Ne mi erer
qite ne ag e gaun eng sig uber ar. Mi erer qite git goan wonou wes igour ne
mi ag e wonou wes igour. 41Worom gaun eng wonou goan wes, ne inaun
gaun eng wonou goan wes, ne tapai wuri irou end goan wurinou wes-wes
sig maieng gab igoun.

42Munon bo igomot der bugombour eng, eng gas ende. Git goan tumuni
igoun eng biet isub igo, ne git goan igomot der bugeminer eng bo me
bierinerei. 43Git goan tumuni igoun eng uber ue ne gagam ue. Ne git goan
igomot der bugeminer eng sigmaieng ne qiribiten. 44Git goan tumuni igoun
eng ai e wonou. Git goan igomot der bugeminer eng Igomurur wonou.
Git goan ombur igour, ger ag ewonou, ger Qenu ginamt igoriner engwonou.

45 End Qenu qob ete qamb igo: “Adam qamar eng git goan igomot
igamau eng qanam.” Ne bo Adam ger engMunon inubersiau tari eng
wo umb igomot der bogomau engwonou tari. 46End umb igomot der
bogomau eng gigit me darimau. Git goan igom igamau eng gigit dari-
amorei, ne umb igomot der bogomau eng qanamt. 47Munon qamar
AdamengwoQenu ai ba barsiarei. Adambubun ger bo dariamor eng
wo wonou munon erer qite, Qenu ginam wogub dererei. 48 In see ag
e igoun eng Adam wonou tumbigi end igoun. Qen geret igomot der
bugomun eng Munon inubersiau tari Qenu ginam wogub derer eng
wonou iitari igoruboun. 49 See igoun eng Adam wonou git goan gas
ende igoun. Qen geret bo Munon inubersiau tari wonou git goan gas
ende igoruboun.

50 Io, ye qob eng apand aninob quraum, munon ag e me oabigunor eng
Qenu wonou bibis end me irunorei. Ne gor mi ag e boruburab igo eng
Qenu ginamt mi uber igo eng nob morogot me igorunorei. 51 End ye qob
qi ger aninob qemeribam eng igar: In gugum me umb uburunei, git goan
qas igeser bo bubun buruboun. 52 Qen sindomund end ain mer sasam
gusimari qandmunon umburiamir eng der bogomari ne in gugum git goan
qas igeser bo git goan bubun buriba. 53 Ete: git goan see igoun eng umb
igo end ne bo qen end wonou bo igeser uber qenen bebereg igamau end bo

igeseremba. 54 Git goan e biet igo eng bo ninirneri bo uber igomot qenen
bebereg igoriba. Qenu qob ete igo eng irimanimba: “yogorau umau eng
nob Qenuwotanamiamorei.” 55Umau qomon, mai igom igamau nob yogub
wotanamimba qiyo? Umau qomon, mai inongoara uter iningeriba qiyo?

56Qomon boru eng wagar gas ende iningara umb igoun. Qomon gugum
igo endne qomonboru igo. 57EndneQenu init igub ininouMunonAib Yisas
inubersiau tari eng imurima der innonogursier end in qomon boru eng nob
yogubwotanami igoun. End Qenut uber qamb igorun. 58 Io, end ne anmom
du qamb igo ne Munon Barai wonou sarau eng ebet igoarar. Wonou sarau
see ebet igoumon eng ar isi me isinerei. Ende imbig neMunon Barai wonou
sarau eng qenen qeretutnob baab igoarar.

16
16:1-4 Nomon qur Yerusalemwurit imurimau end Pol qamarei

1See annomonqur qiumuni Qenumunon yurau Yudia igour engwerisub
at igoumon end ye aninob qemeribam eng. Qenu yurau Galesia igour
eng wuriimbigine ebet igour gas ende an gor ende abar. 2 Inorou gugum
nomon qur baub igoumon eng an gari-gari nomon qur eng boopurwesopur
bigari igoriner. Ende obounon eng ye yarab qemerine bo nomon qurt asi
me ubunanei, eng gari bigunon eng ba bo qiumuni biguboumon. 3 Qen
geret ye yarine yegab aninou der munon qei wurimaribigari nomon qur
banam werisub qamb bigumon eng ba Yerusalem qite irubour. Irubari ye
namanimun gumat wurisab wuriimurimine irubour. 4 A yonou qenunget
nob irib qamb eng yonou nob iribam.

16:5-12 Pol Korin ibegeib qambmisir igorei
5 Ye anit yarib eng gigit Masedonia end irab sarau bais ebet-ebet wogub

qanamt anit yaribam. 6 Ye yarab aninob igorun eng ya darau qen end qen
gurum aninob igoribam. Igoi wogub ai bo sigenima gab tumbigi isibine an
qei ye nob isuboumon. 7An mom imbigoumon eng, an ar qataben igamari
yar animbigeau eng ye ietroum. Munon Aib wonou qenunga gab eng ye
yarabmom gurum aninob igoribam. 8Ego ye Epesus end igo Igomurur qau
derer wonou qen eng ubura anit yarib qamb misir igoum. 9Qenu ye sarau
eng eb qamb tap tog aib imosau gas ende ebeterei igo. End ye sarau ebine
munon irou Yisas imbigar qamb ebeibam egomunon qarau irou igour.

10 Timoti anit iroa gab an banamsi musub nob igoarar, wo ye Munon Aib
saraubaabqib igoumgas ende ebet qib igo. 11Wogitwaumoi end anqei der
ber qob nob qamb qiyo a qei der siningot endeme abar. Qi musub banamsi
nob igoi wogub wonou yarau qen eng gabmusub imurimari yet yariner. Ye
banamori qei oromar wo e qoat igoruboun.

12 Ne ininou munon banam Apolos wot qemeribam eng: wo wonou
munonbanamqeiwurinob irabanimbogounorqambqenensesimot igoum.
Ego wo sig iet wogub igo, qen geret qen uber ger gab eng anit iriba.

16:13-24 Pol wonou qob sasam
13 An Munon Aibt oabig eng mom qeretutnob tenori ete mom qoyamet

igoarar. Ne gor munon qarau wurit me uburab isar. 14 An mi gugum ebet
gab eng Qenut igub ne gor munonwuriqenungar abar.

15 Io, an Stepanas wonou yurau eng nob ebetemir eng an imbig igoumon
eng. Wuri Grik yurau end wuri gigit Yisas yurau burab wogub wurinou
misirt Qenu munon yurau wurimusub igour eng. 16 Ye qenungoum eng
Stepanas wonou yurau nob igamari an munon eng ii igoarar qamb misir

igoum. Ebet ne munon qei der munon qei wurimusub igamari ibag an gor
der qomon eng toat ebet nonogursi igoarar.

17 Stepanas ne Portunatus ne Akaikus wuri ye yogoub qamb yarari ye
borusi mismisiramei. An e me yurunanei end wuri uput qamb yarari
menman ibag uberetamei. 18 Wuri yarab ye oau pomaimsiamirei. Qoan
wuri yarab an oau anpomaimsiamir gas ende ye gor ende yesiamirei. End
ne anmunon eng ebetemir eng wurit igar.

19 Sios munon Esia igour eng anit uber qamb igour. Akwila Prisila nob
wurinoumunon yurau eng qenenwurinou omburmunaimor end qiumuni
igo. Munon Aib gab-gab anit uber qamb igour. 20 In Qenu wonou munon
yurau e igoun eng gugum anit uber qamb igoun. End aninou gari-gari
qibanamsi igoarar.

21YePol, yonouubentmunonbanamsiuber igoararqobenggumotoroum.
22 Munon ger Munon Aib me wot oabiginer eng mom uburiba. Ininou

Munon Barai, init yar.
23 Munon Aib Yisas wonou oau mein eng anit isub yab di iua igoriner.

24Munon inubersiau tari Yisas gab-gab ye an gugum anqenungar quraum
eng.

2 KORIN
1:1,2

1 Ye Pol, Munon inubersiau tari Yisas qen gab Qenu ye wonou sarau
munon yemaribig yiimuriamorei. End ye Timoti nob ombur namanimun e
an Qenu wonoumunon yurau Korin nob ai Akaia igoumon eng nob gugum
gaiarqambgumotoroun. 2Qenu ininouTainneYisasMunon inubersiau tari
nob anmusia oaumein end igoarar.

1:3-11 Pol Qenutmismisirarei
3Munon inubersiau tari wonou Ur Qenu ne ininou Tain Qenu eng unum

ba ereriomun, wo munon intoubar ne munon quguraget igamari eng oau
wuri meinsi igo. 4 In quguragetorune oau inmeinsi igo gas ende in bo
wo wapet munon qei quguraget igour eng ende wurimusiorune oau mein
igorunor. 5 Munon inubersiau tari Yisas git goan uter war gas ende in
gor ende at igoun. End ne Yisas wonou oau mein eng init yab di iua igo.
6 End in quguragetorun eng an oau mein buruboumon. Ende abari Qenu
anqubeimba. Ne Qenu oau anmeinsi eng in gor oau inmeinsieriba. Ne in
quguraget igoun gas ende obounon eng Qenu oau anmeinsi igo. 7 In misir
gagam igoun eng an mom nonoguret igoruboumon. In mom imbigoun, in
git goan uter iningab igo gas ende an gor ende at igoumon end in erogori
oaumein igoruboun.

8 Io, in ininouerogori endqoan inEsiaend igoquguragetaminenganmom
imbig igoumon eng. Qen end qugurau sig boru mom inbumaima qer uri
wagominei. Mom umuboun ende misir iguminei. 9Git apand, umau werei
end mom isuminei. Qugurau init dier eng ininou uyes me bumaimun eng
inimbig ebeterei. Qenuwonoumunonumariwurimenub igo eng in imbigar
qamb. 10Mi boru eng mom inmumusierib ater ego Qenu bo in musuorei.
Eng ebeter gas ende bo qen geret ende insieriba. End in wot mom oabig
ten igumune mi boru iningarama umubune wo ende inmusia in bo periri
igoruboun. 11 Ego an init igub qenen Qenu simot nob qamb igoarar. Ende
abari munon irou init igub nob qamarari inmusub igoriba. Ne qugurau eng
Qenu init birueter end wot igub uber qomorubour.

1:12-22 Pol Korin wurimurimarme nob qamarau
12Qenu qomon qoregen ne misir qoregen inimbiga in qomon boru gitab

wogub qomon misir uber end in munon qau qib igoun end wot uberet
igoun. Munon ai qent et ger mi uber eng me inimbigau. Qenu wonou gari
inmusiara in munon irou mag qurt qomon qoregen end qib igoun. Ne anit
qomoneng sig-sig at igoun. 13 In namanimungumatar igoun engqob soagen
ger ue, an wanunger qanam musub imbigunon eng gari gumat igoun. End
in mom imbigoun, an qob qanam eng qenen musub imbig igoruboumon.
14 Qoan an musub me imbigau. End qen geret ininou Munon Aib Yisas
wonou qen eng gab an init uberarari in anit uberet ende at igoruboun.

15-16An qomon uber eng toat igamari ye qob toau igub oau naget gigit anit
yarab animbag wogub Masedonia isib qamb misir igomei. Isub Masedonia
ibag wogub bo yonam diab animbigine qen omburt Qenu wot mismisiroau
gas ende abar qamb misir igomei. Qen omburt animbag wogub bo Yudia
isibine ye mot bis end yewagar qamb misir igomei. 17 Ye ende ebeib qamb
aninob qamam eng mai, ar qabari ya big wagomei qiyo? A munon qei mi
oboub qamb qob qetopur qamb igour gas ende ebetemei qiyo? Mai ye qob

qamam eng, ‘mai, ende ebeini qiyo,’ ende qemerine igomanei qiyo? Sig ue
ar. 18 In gugumQenut gari oabigun. Endanwot garimom igar. Inqobgugum
aninob qamb igoun eng, ‘ende oboun qiyo? A ende me oboun qiyo?’ Ende
me aninob qamb igoun. 19 Ye Sailas ne Timoti ende in qob dibes aninob
qamamin eng qob ar ue. Qenu wau ten Yisas Munon inubersiau tari eng
wonou qob apand eng. Anmom imbig igoumon. Munon inubersiau tariwo,
‘ende ebeini qiyo? A ende me ebeini qiyo?’ Ende ger me qamb igo. Wo qob
qamb eng toat qas mi ebet igo. 20Qenu qob irou qamb nausier eng Munon
inubersiau tari toat qas aba wirab isub igo. End ne in Qenu qob igub Yisas
gab-gab qob apand qas qamb Qenu unum ba ereriomun. 21Qenu wonou in
erogori innonogursiara Yisast nonogureturune sarau inimbiga ebet igoun.
22Wonou git goan end init iyet mag big wogub inmaribigorei. Qenu wo mi
gugumqengeret initweginer eng in imbigar qamb Igomururqau in git goan
et qositarerei.

1:23-2:4 Pol namanimun qas Korin wurit gumaterei
23 Ye anmurimar qemerine gab eng Qenu wonou yonou qob qetopur eng

ba dibesia gaiar. Ye qob eng quraum eng Qenuwonou yiimbiga quraum. Ye
apand aninob quraum, ye Korin eng qand diab eng an quguragsieribameng
gab. 24An oau apand igoumon eng in end anamar igumuneme at igoumon.
Ue, aninou qo oau apand burab nonoguretamanei. End in anit mismisir
sarau qei ende aninob ubune uberet igoarar qamb.

2
1 End yonou misirt ete aninob quraum: ye bo sabar irab animbag me

anquguragsierinei. 2 Ye irab animbigine an quguragetarari your bo ye aba
mismisiribam? An gari. 3An abari ye anit mismisir igoum. End bo anit diab
anquguragsearau endwogoum. Ye etemisir igoum: yemi ger ebetmismisir
igoum eng an gor gugum yenob mi end mismisir igoumon. Qanam end
namanimun qoan gumat aninob qamam eng. 4 Apand namanimun qoan
gumat bigatarib qamb oau borusi quguraget mag ya dererei. Eng ye qob
qugurau ger gab gumaterinei igama gab quguragetorunon qamb me abau.
Ue, yonoumom an qenungar igoum engmom yiimbigar qamb.

2:5-11Munon qomon boru aba gabwot biruounor
5Seemunonger qomonboruaba anqei oauquguraget gab eng yenoboau

quguragetara qamb misir me igar. Ue, aninou gugum munon eng qomon
qei aba quguragetoroumon. Ye eng at, ‘qomon qei’, quraum eng, munon
qomon boru ebeter eng nob aguniau eng wogub qomon qei qas quraum.
6 Qomon boru ende aba gab taui qamb an gugum der agi wogunon eng
uber. 7 Ende ebet ne qomon ger wot ete abar: wonou qomon boru eng
nugutumugetetwogub oaumein siarar. Wagari qen dirigor igo eng qugurau
aib yar muaseremba. 8 End aninob quraum eng, see qas wo gab banamsi
abari animbag oau mein buriner. 9 Qoan ye namanimun gumatarem eng
ye mi gugum aninob qamam eng toat ende ebet igoumon qiyo eng ye gib
qamb anwariges gumatemei. 10Munon ger meimi qomon boru ger aba an
nugutumugotounon eng ye gor ende si igoum. A munon ger qomon boru
yet abawegib engMunon inubersiau tarimenmant end qo biruetemei. 11Ye
ende oboumeng Satan inmurimar inborusieriner qamb,wonouqomon eng
inmom imbig igoun eng.

2:12,13 Pol Taitus gib qambmisir igorei

12 Qoan ye Munon inubersiau tari wonou qob uber Troas end qemerib
isine Qenu wonou ye sarau eb qamb tap imoseserei. 13 Ego ye Taitus
yonou wau ima gas eng me gab wogub borumisir igub Troas wuri wogub
Masedonia e yaremei.

2:14-17 Qenuwonou saraumunonwurinonogursi wuriimuri igo
14 End see ye Qenut uberoroum. Wo qenen inopuri ten igama ne munon

iningarambari wo init biruet igo. Munon inubersiau tari wo innonogursi
igama qugurau end me uburab isub igoun. In sarau ubune Qenu wonou
in qabarit di qob dibes qamara munon Yisas imbig igour. Sarau eng ebet
igumuneqob toau isub igo eng,mi qogomuber ger ubune isamunon gugum
igau gas ende. 15Apand ininou git goan engmi qogomuber Yisast di Qenut ir
igo. Qogom uber eng munon bebereg igorubour eng nob mom uru irubour
eng nob wuri igub igour. 16Munon yurau mom umubour eng wuri umau
qogom igub igour. Igub mom umb igour. A bebereg igorubour eng wuri
qogom eng igub periri igour. Your sarau eng ebeiba? In gugum abau eng
misuue. 17Anmom inimbig igoumon eng, in munon yurau qei gas ende ue.
Wuri der ginam gugum isub Qenu qob qamb taui qur ba igour gas ende ue.
In Qenu sarau eng ebet igoun eng in ar gag-gag me ebet igoun. In Yisas nob
misir gari big qoregensi wogub Qenumagqurt qob dibes qamb igoun.

3
3:1-18 Qenu wonou sarau munon wuriimuriamor eng wonou qob bubun

qamb nausier end qob suab qib igurei.
1 Io, see bo in qob eng at qomurune toau isa igoumon eng mai qen

inimbagaiar qamb oboun qiyo? Qo, in munon qei gas ende munon ger nob
qomorune init igub namanimun gumat andara gab unum inba ererimar
qambqiyo? Qo annamanimunende gas gumat in indarari in gabnonogure-
tarar qamb qiyo, ende ue. 2 Namanimun gumat unum inbemenimau eng
an gari. Ne namanimun ingong big gumau eng in misirt igo. Munon
gugumnamanimun eng imbigwanunger igour. 3Anmunon inubersiau tari
mom imbig igoumon eng wonou namanimun gumat bigau gas ende diban
igoumon. In sarau ebet igoun end Yisas namanimun eng gumaterei. Mi
gumat igour ya end me gumau, Qenu wonou Igomurur igom igamau end
gumaterei. Nomont me gumau, munonmisir end gumaterei.

4 Qob eng quraun eng qanam eng ete: munon inubersi igo eng wonou
ininou oau apand eng nonogursia Qenut mom oau apand burab quraun.
5 Apand, ininou gari sarau eng oboun eng misuue. End ininou misirt mi
eng ebeteminei ende me qomurunei, ue. Qenu wonou gari inboopuri ten
igama sarau eng qeemben obouboun. 6 Wonou aba in qeemben qomon
temen end sarau ebet igoun. Qomon temen eng namanimunt gumatemir
endue. Igomururqauwonomi ebeterei. Qomonqobgumatemir engmunon
igarama umb igour. A Igomurur qaumunonwuriseara igomot igour.

7Qenu qomon gumater eng nomont gumaterei. Ne qomon eng inmuaser
igamaumb igoun. EgoQenuwonou qiribiten eng end dibent igo. EndMoses
menman eng begenara Isrel munon maigas me geau. Begen eng ubura ne
gamirei. 8End Qenu Igomurur qau munon wurit isub begener qamb arsier
eng munon wurit isub begeneriner eng begen qoan gamir eng wotanami
wurit begeneriba. 9 Qomon eng qoan qamar end in uburuboun eng dibes
inimbig igo. Qomon eng Qenu wonou begen ten igoai. Ende igoar ego qob
bubun nausier end in toat munon qoregen init qamb igo eng Qenu wonou
begen qiribiten eng ten igo. 10 Sarau qoan begentar eng begen see gas ende

ue. Meimet qamb, sarau see ebet igoun eng sig begen aib end qoan eng
mein bura. 11Qomonqoan yarab uburer engQenuwonou qiribiten eng nob
dibentarei. A qob bubun qamb nausier eng qenen igoriba eng Qenuwonou
qiribiten sig-sig mom ten igo. Begen qoan igoar engmomwotanamima.

12Begen eng init dibent qenen igoribar end wot oabig qoat igoun. End in
me qubigoun, in ar dibes qamb igoun. 13Moses wo begen sig aib qen piten
igo uburib ater eng wot begenara Isrel menman yegounor qamb mi goant
muaseramor gas ende ue. In menman ba dibes qib igoun. 14 Ego munon
wurinou misir bais me imbigour. Ende at wurinou der qomon qoan eng
qas wanunger igour. Eng at igour eng, mi goan tau muaseramor eng isi
yarab see ten ende igo. Ego Munon inubersiau tari Yisas gab-gab mi goan
eng biruet igo. 15 Qenen Moses qomon eng wanunger igour eng me imbig
igour eng isi yarab see eng ende sig. 16EndQenuqob ete igo: ‘munon oauber
igeser Munon Aibt oabiginer eng munon eng mi goan muaser igo eng at
ariramba.’ 17 ‘Munon Aib’ quraun eng Igomurur. Munon Aib Igomurur
munon ger boopuri ten igoriner eng meimemi ger qororub me ebinerei,
sarog big igoriba. 18 See in gugum mi ger in menman me muaser igo. End
Munon Aib wonou begen eng init begent igo. In ya meriri gas ende begen
engyar init begentneboyonammunonwurit arir igo. Begeneng init arir igo
eng qenen imusi-imusi inseara in barai burab Munon Aib iitari igoruboun.
Munon Aib eng wo Igomurur endmi eng at igo.

4
4:1-15 Munon gugum Qenu Igomurur wuriboopuriminer eng wuri ai egi

gas ende
1 Io Qenu intoubar ne sarau e abar qamb inimbigor end in me iet igoun.

2 In qininingau qomon qi eng in gugum mogirt wab wuguminei. Ne
wurimurimar qamb qiyo a Qenu qob eng in bo biiges qamb qiyo ende me
at igoun. Ue. In Qenu magqurt qib igo ne qob apand eng dibes qomurune
munon gugummom imbig ne ininou sarau eng gor imbigar qamb. 3Ne qob
uber in dibes qamb igoun engmunon qei me igun qamb obounor engmom
umb uburubour. 4 Aibigau wuri banambansier end qob uber me igub ne
wonou begen gor me gab igour. Begen eng Munon inubersiau tari Qenu
iitari qiribiten igo eng.

5 In ininomi ebet end qob suab me qib igoun, ue. In ete at qamb igoun:
‘munon inubersiau tari Yisas wo ininou Munon Barai, Yisas wonou qob
qamar eng in weregi in aninou sarau munon igoun,’ ende qamb igoun.
6Qoan Qenu ete qamarei: ‘Itum igama wobon end begen igoriner.’ Qamar
end Qenu wonou begen eng der init begent igama in misir uber igo. Begen
eng ete: Qenuwonou begen eng Yisast yab di iua igo eng in imbig igoun.

7 End in munangit eng mi uber ger ai egi erobon igo gas ende. Mi uber
qiribiten init igo eng Qenu wonou mi tetemi munon gugum imbigar qamb,
inmunonmi ue. 8Ginam gugum qib in qugurau eng gab igoun ego qugurau
eng me inbumai igo. Mi irou in misir ba songesi igo, ego in nasi me wogub
igoun. 9Munon irou iningarambqamb intoar arir igour egoQenume inbagi
igo. Iningaramb arir igour ego in me umb igoun. 10Qenen in Yisas mumun
togor qib igoun. End Yisas bo der bugab bebereg igo eng gor in git goan
end dibeneriner. 11 In Yisas wonou sarau ebet igoun end in qenen igom
igoun. Munon iningaramari umun eng Yisas wonou git goan eng in git goan
bieriner end dibeneriba. 12End in umau werei end sarau ebet igoun. Ne an
igomot igamauwerei end igoumon.

13 End Qenu qob ete igo: ‘Ye Qenut mom oabig ne wonou qob dibes
quraum.’ Ende igo end ne in gor Yisast oabig ne wonou qob dibes qamb
igoun. 14 In mom imbig igoun. Qenu Yisas ininou munon aib menima der
bugamor gas ende in gor der bugomboun. Bugab an in nob erogori irab wo
nob igoruboun. 15Mi eng gagar gugum an uber igoarar qamb. Ende abari
Qenuwo imusi-imusi munonwurimusia gabmunon irouwot uberet unum
sig-sig mom ba ereri igorubour.

4:16-5:10 Oau apand burabmi git end qoat igoun
16 In end misir igub Qenu wonou sarau end me iet igoun. Git apand, in

git goan eng boruburiba. Ego ininou misir eng misir bubun-bubun init iger
der igo. 17 In qugurau see gab igoun eng mi aib ue, qen piten igo bo qand
uburiba. Ubura qen geret Qenu ginamt qenen mismisir igoruboun. Qenu
ginamt qenen uber igoruboun eng see quguraget igoun eng wotanamimba.
18 In seemagqurt asimi gab igounendmisirme igoun. Ue. In asimagqurtmi
me gab igoun end qoot qamb igoun. Mi mag qurt gab igoun eng qen pitent
igoriba. Amime gab igoun eng qenenmom igoriba.

5
1 In imbigoun,mon see inmor igoun eng bieriba, nemon bubun ger Qenu

wonoumindatariba. Monengmunangit ubentmebarsiau engQenu ginamt
qenen bebereg ar igoriba. 2Mon seemor igoun eng quguraget igoun. End in
munai mor igo uberet igamau eng Qenu ginamt igo end igorub qamb oau
orubor igoun. 3Mor end isub bo ararau me igorunei. 4 See mon ag et igo
quguraget eab igoun. Git goan see ten igoun eng ninir nerub wagau qamb
ue. Git goan bubun bomi goan nagau gas ende ubune apand qenen igoriba.
5Qenu wonou in igom end igoarar qamb init arsier eng igo. Igomurur qau
init imuriamorengqengeretmi gugumindarauber igoararqamb Igomurur
gigit imuriamorei. End in apandmom indariba qamb uberet igoun.

6 End misir igub qenen nonoguret igoun. Ininou git goan see ten igoun
eng ininou mon gas ende igama mor igoun. End ne see in munon aib nob
wonou ginamt end me igoun. 7Git me nob igoun ego wot oabigau eng wot
oabig igoun. 8End qo quraum eng, in qenen nonoguret igoun. Munai ginam
see oru igoun eng bo wogub irab Munon Aib nob ininou ginam qenen end
sarog big igorub qamb uberet igoun. 9Endmunai ginam qenen end nob igo
qiyo, a mugon e igoun eng, in wo nob ginam qenen end igamau gas ende.
Munon aib wonou qomon in toat igoarar qamb qenunget igo eng in toaub
at igoun. 10 In mom imbig igoun eng, in munon gugumMunon inubersi igo
menmant endnugune inqomonqereimba. See git goannob igoqomonuber
ebet igunei qiyo, a qomon boru ebet igoun qi eng, in gari-gari ininou qomon
ebet igoun eng toat ende insieriba.

5:11-21Munon inubersiau tari in wagarmer omboaia gab Qenu inbanam-
siarei

11 In sarau eng ebet igoun eng, Qenu wot yari ne sarau ende ebet munon
yamangar wuriimbigune wuri Qenu musub imbig wot oabigar qamb. Ego
in Qenu magqurt in diban ar igoun. Ne gor in ete misir igoun: an misir end
gor in diban igoun. 12 Qob eng at quraun eng ininou unum ba ereri qiyo
a an igub unum in bererimar qamb me quraun. Ue, in qob eng gumaun
eng an igubmunon qeimagqurt init mismisiroari animbogounor qamb. Ne
gor munon qei wurinou qen big qomon erer magqurt qas gab qerei igour.
Munon yurau eng anit yarari ibag qob eng taui wurinob qamarar qamb.
13 In apand qanganget song ar igo Qenu wonou sarau oboun eng qob ue.

Ne apand misir uber igub ende aninob qomorun eng anmusub quraun.
14Munon inubersiau tariwonouoau inmenima saraubaab igoun. Inmusub
mom imbigoun eng munon gari qas in uput qamb umor eng in gugum in
qubeiamor end in gor umau gas ende gari. 15 In gugum uput qamb umor
end in ar ininou ai qorut igo qib igoun qamb misir me igun. Ue, Munon in
uput qamb umb igomot der bugamor end qas wot igub qib igorun.

16 End ne see in bo sabar qomon qoan eng toat ne munon ger wonou
qomon me qerei igoun. Apand, qoan eng in qomon qoan end naget Munon
inubersiau tari wonou qomon qerei igunei. Ego see in bo end naget qomon
me qerei igoun. 17End ne munon ger Yisast igoriner eng Qenu seara apand
munonqugurebi igoriba. An engmusub imbigar: see qomonqoanengmom
uma isub qomon temen engmom dibenara.

18 Qenu wonou mi gugum qanam end mi eng ebet igo. Qoan in
wonou munon qarau igunei, see Munon inubersiau tari wo im gab bo
inqubeiamorei. End in sarau eng ende ebet wonou munon qarau eng
wurimeinsi ende ubune bo wuriqubeiom qamb. 19 In qob qamb qib igoun
eng, Qenu Munon inubersiau tari end wot qubor munon yogub igour eng
wurisearabowonoboaumeinburab igour. Wurinouqomonboruendmisir
me igub igo. Munon qarauwuribanamsi igo qob eng Qenuwonou inimbiga
dibesqambqib igoun. 20Yisaswonouqobeng in toat indibesqamb igoun. In
wonouqobmunon gugumwurinobqamb igoun engQenuwonou in qabarit
di anit ab igo. In Munon inubersiau tari wonou qob eng in toat ete at qamb
igoun: an yogorau qomon eng nugutumuget wogub Qenu wonou misir eng
weregimar. 21Munon qomonboruwotme igo engQenu ininou qomonboru
engbawotbigawomunonqomonboru tengasendeebeterei. Woengebeter
eng inwo nob igoarar qamb ebeterei. Endwonou uyes insier end inmunon
yamangar gugumQenumenmant munon qoregen.

6
6:1-13 Yisas wonou imbigau yurau sarau baab quguraget igurei

1 In Qenu inopuri ten igama sarau ebet igoun end qob gagam ete anamar
quraun: ‘Qenu qo anmusuor end igoumon. End wo anmusuor eng ar isi
wagari igoriner qamb quraun.’ 2Qenu ete qura:
Ye uber anit qamb igoum end qob qamarari igatar igoum. A munon bo

wuriqubeiam qen endwurimusub igoum.
End igar, see qas qen uber end wagari Qenu anqubeieminer.

3 In sarauengebet igounendatqob song-songqamb tutai barsiaugas ende
ubune qoimir yarsiorunor qambme ebet igoun. 4Ue. In Qenuwonou sarau
ebet igoun end qomon uber qas ete ebet munon wuriimbig igoun: qugurau
init yara gab eng in mom qigimiet igoun. Mi ger insumungasia gab qiyo a
inborusia gab eng in end wot uburab me isub igoun. 5Wuri iningaramb in
ba uyort big igour. Munon qarau qob isi init qamb intoar arir igour. Ende
abari in borusi wuri pondogub igoun. In musub mi nub musub me inab
igoun. 6Ende abari in qoyam imbi-imbi burab qomon qoregen eng qas toat
igoun. In qand me mirinet igoun. In wurimusub igoun. In Igomurur qau
end qeretutnob igoun. Igo munon gugum oau apand burab wuriqenungar
igoun, qabarit qas ue. 7Qenuwonou inopuri ten igama qob apand eng dibes
wurinob qamb igoun. Qomon qoregen eng ininou qauri qemi wagar qas
ende uben ig-ig end igama end nonoguret yogub igoun.

8 Ende ubune munon qei qen inimbag igour. A qei inbumai igour. Qei
qob boru mindigar qob init qamb igour. A qei qen inimbag ne munon qei
wurinob ininou qomonuber endwurinob qamb igour. Wuri in qob qetopur

qamb igour ende init qamb igour, ego in qob apand qamb igoun. 9Munon in
me inimbigau gas ende insi igour. Egomunon irou inimbig igour. Inmunon
gogorau gas ende inimbag igour. Ego inmunon qugurebi igo sarau at igoun.
Munon qei ingogorausi igour. Ego mom me inmumusi igour. 10 In borusi
mom quguraget igoun, ego qigimiet mismisir igoun. In munon maranat
asin, ego munon irou mi wurisab igoun. In mind ger sig ue, ego in munon
sau binat qamb igoun.

11An munon Korin, qob apand ar sarog big aninob quraun. In apand ar
anqenungar igoun. 12 In me an nasi igoun, qenen anit igub anqenungar
igoun. Ego aninou uyes eng abari me qi banamsi igoun. 13 End se ye qob
e aninob quraum engwau ger ur irunwab qamb igo gas ende at quraum. In
eng ansi igoun eng an bo taui in bo inbanamsiarar.

6:14-7:1 In Qenuwonoumunai
14Munon Yisas yurau ue eng wuri an gas ende ue. End an wurinob qib

a wuri qomon abari an wuritoar me abar. An eng gaiar, qomon qoregen
mai qob omboarirmau nob qeemben qiyo? Ne gor, itummai begen nob sori
igour qiyo? 15 Ne Munon inubersiau tari wo Satan nob qi banamsi igour
qiyo? Nemunonoabig igo engnobmeoabig igo engnobmisir gari qeemben
qiyo? 16Maigas Qenu munai qau eng nob moui munai nob ba sorimban?
An mom imbig igoumon, ininou git goan eng Qenu bebereg igo eng wonou
munai qau. End Qenu qoan ete qamarei: ‘Ye wurinob igo oramar qiribam.
Ye wurinou Qenu igimine wuri yonou munon yurau igorubour.’ 17 End
Munon Aib bo ete qura:
An wuri gitatar wes opur igoarar. Igo qomon boru me abar. Ende abari

yonou anqubei igoribam. 18Ye aninou Tain igimine an yonoumunon
yamangar wau igoruboumon,

Munon Aibmi gugum qanam eng ende qamarei.

7
1 Io, an yonoumunon banam, Qenu qoanmi indarib qamb init big qamar

eng qo indarerei. End in git goan qomon boru eng nob qugur qomon boru
eng nob gitab wogub pangim igorun. Ende at Qenut yari qomon apand eng
qenen toat igorun.

7:2-16 Pol Korin wurit mismisirarei
2An inmominbanamsiarar. Inmunongermeba sumungasiau; nemunon

ger me ba borusiau. Ne munon ger mirimot qamb wonou mi urim ger
me baiau. 3 Ye qob eng at quraum eng anit mindigarub me quraum. Ue,
ye ete aninob qamam eng: in anbanamsi igoun, end an umunon eng in
nob umuboun. A an igom igamari eng in nob igom igoruboun. 4 Ye qob
waberemau germe aninob quraum, qob diban aninob qamb igoum. Ye anit
sig-sig mismisir igoum. Qugurau gugum in gab igoun eng, ye anit qas igub
igoum. Ende at ne ye oaumein burab uberet igoum.

5 Qoan in Masedonia diamin eng gor in git goan sarog big me abau.
Qugurau irou in gaminei. Munon yurau irou wurinob agunuminei. Ende
at in borusi yariaminei. 6 Ego Qenu munon quguraget igamari oau wuri
meinsi igo. EndTaitus imurima init diabqen endoau inbameinsiarei. 7Qen
end Taitus qas diab in oau me ba meinsiau. Ue, Taitus wo dieriba an oau
meinsiari dier eng diab qob sua iguneQenu aninou qob engmoromsi in oau
bameinsiarei. Anyeyegoubqamboaueroboneab igoumonengneyeyegab
yebanamsiorub at igoumon eng gugum di qob sua igub ye borusi mismisir
igoum.

8Ye animbigoum, yenamanimunanit gumatemeng gabmisir qebebi igub
igoumon. Ego ye end oau me quguragetoroum. Git apand, qoan ye oau
quguraget igoai, ego see ue. Namanimun eng gab quguraget igoumon eng,
qen dirigor me igorinerei, qen piten qas. 9 See ye mismisir igoum eng an
quguraget igoumon end ue. An quguraget ne oau igeser igoumon end. Ye
imbigoum, Qenu wonou anseara an quguraget ne oau igeser igoumon. In
qob aninob qamamin end me quguragetrau. 10 Qenu wonou inquguragsi
igo eng, ende aba in oau igeser igoun. Qomon end ne Qenu wonou bo in
qubei igo. End ne in oau igeseramau end me quguragetorun. Ego munon
me oabig igour eng wuri ende quguraget ne bo me oabig igour end mom
umb igour. 11Anmusubmom imbigar. Qenuwonou anquguragsi igo end an
wot oabigari ne qomon uber-uber anit aba dibent igo. Wonou anirubar aba
aninou mindigar qob qand musub igoumon. Ne gor anirubar aba munon
qomonboruebeterengmommusiamanei. AnQenuwotyarine inimbogoub
qamb inirubar igoumon. Nemunongerqomonboruabaanmusiorubqamb
mom qenegigir igoumon. Sarau gugum ebet Qenut igub igoumon. Munon
qomon boru aba anmusub ne inimbogoub qamb oau erobon eab igo. Sarau
gugum ebet igoumon eng qob musiorub at igoumon end aninou qomon
qoregen eng diban burab igo. Anit qob ger me igo.

12Apandqoanyenamanimungumataremengmunonqomonboruebeter
end wot qamb me gumau. A munon ger ar igama wot qomon boru ebeter
eng gorwot igubme gumau. Ue. Ye aninouqomon eng ende anit dibesierine
Qenumagqurt an ete imbigar qamb: an in mom inbanamsiaumon. Qanam
end namanimun gumataremei. 13An qomon eng ebet igoumon end in oau
ba meinsi igoumon. In oau gari mein me igoun, mismisir gor igoun. Taitus
anit yara wot uberet musiamau end wo mismisir ne ininob qamara igub
in gor borusi mismisir igoun. 14Qoan ye Taitus magqurt an unum ba ereri
quyai napiem end ye me qininingoum. Ue, qob gugum aninob qamb igoun
eng apandqas. EndneTaitusmenmant unumanba ereri quyai napiaminei.
Qob eng gor diban, qob apand gari. 15Taitus set anit isa an yari daragab ne
ba qubeimari qob aninob qamara toat igumanei. Wo eng siaman end igub
antoubar igo. 16 See ye mom animbigoum, qomon gugum qoregen qas ebet
igoruboumon endmismisiraum.

8
8:1-15 Korin wuri Yisas yurau Yudia igour end wurit igub mi banam ar

wurisunor
1 Io an ete imbigar qamb aninob qomoruboun eng: Qenu sios munon

Masedonia igour eng wurimusuor eng. 2 Wuriwarigesi ne qugurau aib
aba diab wurimuaseramorei. Qen end wuri mi ger ue, ego wuri mismisir
igurei. Igo ne munon banam qei wurit igub nomon qur irou qiumuni
wurisemirei. 3 Ye end imbigom end dibes aninob quraum. Wurinou misirt
nomon qur eng qiumuniamirei. Mi wurisau qeemben eng gabwurisemirei.
Wurinou mi igoar eng gugum wurisab igurei. 4Wuri init io qamarari ebet
ininob wurimoromsi sios munon yamangar Yuda igour eng wurimusub
igorun qamb ibitiri igurei. 5 Qoan in ete misir iguminei: Nomon qur qas
werisubour. Endemisir igumin egowuri nomon qur garimewurisau. Wuri
gigit wurinou git goan igomurur nobMunon Aibwot duimari ne Qenuwuri
oaumenima bo inbanamsiamirei.

6Qoan Taitus anit yarab mi banam ar wurisau werei uber eng qanambig
animbigorei. End in wo mom sarau eng at irimaniom qamb misir igub
igoun. 7Qomongugummomsiguberebet igoumon. AnQenutmomoabigne

aninoumisir eng abari dibent igo. Anmom qoyam imbi-imbi burab wogub
ne Qenu sarau end oau naget ebet igoumon. Ende at in mom inbanamsi
igoumon. Eng gas ende gari bo see Qenu anmusuor end mi banam ar
wurisau qomon eng ebet igoarar.

8Ye qomon animbigme quraum. Yemunon qei sarau apand oboub qamb
oau naget ebet igour eng animbig quraum. Qomon end naget an wariges
quraum. End in imbiguboun, qitoubau qomon eng apand. 9Anmom imbig
igoumon, ininouMunonAib inubersiau tari Yisas engwonou inmusuor eng
wonou qomon uber eng mind irou gas ende. Ne wo in inmusierib qamb
munon boru warurei. Eng ebeter eng anmind irou andarib qamb.

10Eng see yonoumisir eng dibes aninob qemeribam eng: togun ger umor
end anmi banamarwurisau sarau eng anitarama ebet igumanei. 11End see
qomon eng at ugaiar. Qoan an sarau eng qand qenunget abatamanei. Eng
gas ende see bo qand ende at ugaiar. Aninou nomon qur igo eng qeemben
endeqiumunimar. 12Munonger germi utib qenungeiner engQenu sigmom
qenungeiba. Qenu qomon eng sig qenunget igo. Qenu wo munon ger mind
igama eng wonou qomon eng nob qerei igo. Munon mind ue end me misir
igub igo.

13 Ye quraum eng munon qei uber igamari an gari boru igoumon qamb
me quraum, ue. An gugum qeemben igoarar qamb quraum. 14 See anmind
igo eng munon mi ue eng qeemben werisar. Ende ebet igamari wuri bo an
mi ue gab abari wuri andarubour. Qomon end ne an qeemben-qeemben
igoruboumon. 15EndQenu qob ete gumatemirei igo: “Munon germani irou
usisi bauor engmani uiarme igamau. Amunon germani baiste usisi bauor
eng qandme uburau.”

8:16-24 Pol Taitus imurimamunon qei wurinob Korin isumirei
16Qenu Taitus oau menima in ansi igoun gas ende ansierib qenunga gab

in Qenu unum ba ererimoun. 17Wo in qob eng qas toat me aba, wonou gor
uyes sarau eng ebeib qamb anit isar eng. 18Wo isiba ininou munon banam
ger imurimune nob isar eng. Munon eng wo sios munon yurau irou qob
uber dibes wurinob qamarau tari igo. End ne sios yurau irou wuritarama
qenunget igour. 19Ne gor qob qamarau gari ue. Sios munon inamar qib mi
banam ar yurau qei werisiner qamb maribigumirei. Sarau eng Munon Aib
wonou unum dibent isiner qamb. Ende ubune munon yamangar in sarau
end umb at qib igoun eng inimbigar qamb. 20 Sios yurau qei mi banam
ar munon qei werisar qamb mi nasim qiumuniamir eng in musub qoat
wurisab igoun. Munon ger at mindigar qob init qemeriner qamb. 21 In
qomon uber eng toat at qib igoun eng, Munon Aib qas uber inimbegeiner
qamb ue. Munon ar gor ininou qomon uber eng gaiar qamb. 22Ne ininou
munon banam ger gor imurimune ombur wurinob isar eng gor qen irou
sarau wes-west wariges gab igoun eng, qeretutnob ebet igo. End an qomon
uber obouboumon endwo anit oau apand bigwogub sarau eng ebeib qamb
wot iyet isar eng.

23 Taitus wo ye nob-nob igama ombur sarau ebet igoun eng imurimine
aninob sarau ebeib isar eng. A ininou munon banam ombur eng, wuri sios
munonyurauqeiwurinou saraumunon. Munon inubersiau tari engwonou
unumqiribiten engba ereri qib igour. 24Endaninouqomonuber engombur
wurisierari gunor. Ende abari sios munon yurau qei aninou qomon uber
eng gunor. Gab in anit mismisirune qob toau isa igub igour eng wurinou
magqurt gubour.

9

9:1-15Korinmi banamarYudiawerisub qambengmi ui ar qiumunimunor
1 An Qenu wonou ar anbanamsier end an mom imbig wogub wonou

munon yurau eng mi banam ar wurisab igoumon eng ye animbigoum.
End ye qob degen me qemerinei. 2 An munon qei mi banam ar werisub
qamb qenegigir igoumon eng ye qo animbig igoum. Animbig ne munon
Masedonia wuri mag qurt unum an ba ereri igoun. Ye anit ete at qamb
igoum: ‘Akaia munon wuri togun qoan wagomin end wuri mi banam ar
qiumunimb qamb mismisiramirei.’ Ende qemerine wogub Masedonia ye
qob eng igub oau naget wuri gor ende ebetemirei. 3 End ne in unum an ba
ereri igounqob engqurauneng at qob arme igoriner. An eng igub ye aninob
quraum gas ende abari git dibent igoriner. Qanam end ne ininou munon
banam qei wuriimurimine anit isumirei. 4 End ne an mom tug igamari ye
Masedonia munon qei wurinob yarine wurimusiarar. Ende me obounon
eng in qob qamamin engmi git ue gab an in nob qinininguboun. 5End ne ye
munon banam qei gigit wuriimurimine anit isubour. Isari anmi ar werisub
qamb qamaman eng musiorunor qamb. Mi ar werisub at igoumon eng mi
apand, in animbiguneme ebet igoumon.

6 An mi ete end imbigar: munon mi ibiau irou man end ubiner eng,
bo mi git irou arira ba nub igo. A ios ubiner eng ios ende arira ba nub
igo. 7 Eng gas ende an gari-gari mi eng qerei ne mi ar werisub eng ende
abar. Munon ger ansesimoar qamara mi wurisunon eng mindigar qob wot
qomoruboumon. Munon germi armunonwerisib qamboaunagetwurisab
igo eng Qenu munon eng qenunget igo. 8Ende obounon eng Qenu bo mi ui
ar andara an bo mi irou igoriba. Qen gugum mi irou igama an bo mit qoot
me ubunanei. Ar igo sarau uber bemeni igoruboumon. 9Qomon end Qenu
qob ete gumatemirei igo qamarei:
Munon eng mi irou qerei munon mi ue eng ar wurisab igo eng. Wo munon

germi ibiau irou gab ububmian gabnub igo gas ende. Wonouqomon
qoregen eng qenen igoriba.

10 Qenu mi ibiau munon ubub niar qamb wurisab ne mani wes-wes
munon gugum wurisab igo. End Qenu mi andara an ba bo munon banam
werisar. Ende obounon eng aninou qomon uber eng imusi isub igoriba.
Munon mani imusi-imusi ubub qen yara imusi-imusi nub igour gas ende.
11 An gugum Qenu anseara an sau binat igo munon banam mi ar wurisab
igoruboumon. An munon banam ar mi wurisab igorunon end in sarau
ubune wuri Qenut uber qamb igorubour. 12 Qenu wonou munon yurau
mit qoot obour eng an ende wurisierari wuri mind nob igorubour. Qomon
end gari ue, ende abari wuri der Qenut qenen uberet igorubour. 13 An
ende at igorunon eng aninou qomon uber eng dibeneriba. Ne gor munon
qei animbigunor eng an Qenu qob toat ne Munon inubersiau tari Yisas
wonou qob uber eng dibes qamarau gas ende. Ne animbogounor eng an
munon banam ar mi irou wurisau gas ende animbegeari munon qei gor
ende animbogoubour. Ende ebet Qenu unum ba ererimbour. 14 Ne gor
animbogounor eng Qenuwonou qomon uber eng anit iger der igama diban
gubour. Gab anqenungar ne Qenut qebi qamarari annonogursi igoriba.
15Qenu mi ar indab igo eng mi sig aib end in wonou qob maigas me qamb
ugunei. End in womi ar indab igo end wot uberet igorun.

10
10:1-18 Munon yamangar Pol wonou sarau bumaimbari wonou sarau

nonogursi qamarei
1 Munon qei qob qei yet big ete at qamb igour: “Pol wo ininob igo qob

qugiab ende atme ininobqamb igo. Inwogubmugenderi iua igo qobqugiab
ininob qamb igo.” Ende at qamb igour, ego ye Pol, ete aninob qemerine
igar: an Yisas wonou qomon musub qerei imbigar. Wo wonomi bumai
wogub qomonmein endmunonwuriimbig igoai. End ye qob ger ete aninob
qemeribam: 2 Qen geret ye anit yarab qob qugiab aninob qemerin qamb
qoyamet igoarar. Qob qugiab eng qemerin eng munon qei yet munangit
qomon toat qib igo qamb misir igub igour eng oramar qemeribam. 3 Git
eng apand, in qib igoun eng munon ai qent e qiroau gas ende gari. Ego in
qib wuri yogub qib igour gas ende at me qib igoun. 4 In mi gagam ba qib
igoun, ego mi gagam eng munon igaramun qamb ue. Mi gagam eng Qenu
wonou qeretutnob eng in ten qib igoun,munon qarauwurinou youn gagam
bapamimb qamb. 5 In wurinou misir ne qomon bunumban igama Qenu
me imbigub qamb ibitiri igour eng, wurinoumisir eng in soopur qomurune
Qenu imbigar qamb. In munangit misir eng ende bumai qomuruneMunon
inubersiau tariwonoumisir eng toat igoarar qamb. 6End in an anoar igoun.
An inqobquraunengan igatarari gabengmunon inqobomboarir igour eng
wuri borusioruboun.

7 Qomon eng an magqurt opur igoarar. Munon ger wonou oau apand
end Munon Aib yurau igo gab eng, wonou bo musub misir qerei ete iginer:
Munon engwoYisas yurau igo eng in gor erogoriwonou yurau igorun, ende
iginer. 8Munon Aib in sarau eng abar qamb inmaribigorei. End in aninou
oau apand eng nonogursi qamb igoun. An borusiau ue, anmusub igoun. Ye
ininou sarau eng ebet qen big qib eng ye end me qinininginei. 9Ego an qob
eng gab yarimar qamb namanimun me gumotoroum. 10Munon qei ete yet
qomorubour, ‘Pol wo namanimun mugen gumatar eng wo inamar qugiab
ininob qamb igo. A wo ininob igo eng wo boru mein, wonou qob eng mi ue
gas ende.’ 11 Ego ye anamar igo qob qamb igoum eng nob mugenderi e igo
namanimun qas gumotoroum eng qob wes ger ue, an musub qerei imbig
gaiar.

12 In mai ininou, munon qei unum bereri igour gas ende at qib igoun
qiyo, eng ininou maigas me imbig qomurunei. Ne gor ininou qomon eng
nob munon qei wurinou qomon eng nob maigas me qereimunei, ue. Wuri
wurinou misir igour end wurinomi qerei igour. Ne ger der munon ger
wonou qomon eng toat ebet igo. Munon eng ebet igour engwuri boru tagug
aib. 13 Ego in ininou misirt ar unum me bererimunei. Qenu wonou sarau
abar qambqereimotarer qangang end qas ebet isi yarab anit isiba. 14 In anit
me yarau igo ininou uyes ar wobont me unum bereri igoun. In gigit Munon
inubersiau tari wonou qob uber eng qamb igoun. 15 Ne gor in ar wobont
der munon qei sarau ebetemir end in ar me unum bereri igoun. In misir
gagamete igo: aninouoauapandengmomnonoguret igamane ininousarau
eng mom anit aibt isa ne end mom dibeneriba. 16End ne in qob uber bisub
qomorun eng ginamqei anmogirt igo end isub qomoruboun. Munon ginam
qei munon ger wonou sarau qoan ebeter end isub in ar qen inimbagaiar
qamb engme ubunei.

17 End Qenu qob ete igo, ‘munon ger wonou qen big eng Munon aib
yoopuri ten igo ende qamb Munon aib unum ba ererieminer.’ 18 In mom
qoyameng,munongerwonouqenbig qiriner engQenumenmantwounum

ue. AQenuwonoumunongerunumbereriminerengwoapandunumdiban
igo.

11
11:1-15 Pol imbigaumunon apand

1 An qi wagari ye qob song-song qei aninob qemerine igari gab. 2 Qenu
womunon wurit umb ne wonou yurau qas igoarar qambwuri maribig igo.
End ye anit qas igub igoum. An munon gari qas Yisas munon inubersi igo
eng gari baiar qamb anit maribigomei. An yamangar yorou qoregen igo
gas ende. 3 Ego ye yarimoum, meimet qamb? Qoan mani qoyam imbi-imbi
Ib mirimoter gas ende an bo ende an mirimora toounon qamb. Toat ne an
misir qoregen Yisast gari igub igamau eng nasiorunon qamb. 4Munon qei
diab Yisas wonou qob eng ba songesi aninob qamb igour. In Yisas wonou
qob qoregen aninob qamb igoun eng ue. Qomon end ne ai bigau ger der an
opuri igo. Igomurur qau qoan anit isuor eng ue. Ne qob bubun ger bo igub
igoumon, qoan qob uber igumon eng ue. Munon ger ende aba eng an ar qer
uri wagari ende ebet igo.

5Ye ete misir igoum, aninou imbigau munon barai igour eng ye me wurit
uburab isub igoum. 6 Git apand, ye qob qamarau werei eng musub me
imbigoum, ego qoyam eng ye igo. End qoyam gugum init igama qomon ebet
igoun eng gugum dibesiorune gab igoumon eng.

7An imbig igoumon eng, yeQenuwonouqobuber eng dibes aninob qamb
igoum end taui qamb mi ger me baiau. End ne yonomi bumai wogub an
ba ererimbam. Ye eng oboum eng mai, qomon boru qiyo? 8 Ye sios yurau
qei wurit nomon qur ba nonoguret ne anit sarau ar ebet igoum. End ne ye
sios qei wurinomi ar wurit baiau gas ende. 9Qoan ye aninob igo mi ue gab
qoot ebetem eng ye der munon ger yeis qamb qibirat me qamarau. Munon
banam qei Masedonia wogub Korin diamir eng ye mit qoot ebet igoum eng
ba diamirei. Mi gugum ye musub qoat igoum end ye me anquguragsiau.
Qomon eng me wuginei. Yonou ende toat ten igoribam. 10Munon inubersi
igo wonou qob apand eng ye yeboopuri ten igo. End ne apand, Akaia ginam
gugum munon ger der yonou qomon eng ebet unum bereri igoum eng me
ye taisierinerei. 11Ye qob eng at quraum engmai, yeme anqenungar igoum
qiyo? Ue, Qenu yemom yiimbig igo, ye mom anqenungar igoum.

12Munon qei in gas ende ebet munon qei qen inimbagaiar qamb at igour.
Abari ye der wuri taisi igoum. Yonou qomon eng me wuginei, ende ebet
igoribam. 13Munon yurau eng wuri sarau munon apand ue, qetopur tari.
Wurinou qomon boru eng wabi wogub git goan qas in Yisas wonou sarau
munon apand qamb at igour. 14 Eng abari an ibag wurit uburab me isar.
Satan wonou qomon eng wabi wogub git goan qas Qenu munon enger
qiginnob qamb at igo. 15Ende aba ne Satanwonou saraumunon engwonou
qomon eng toat wuri gor der munon magqurt in sarau munon qoregen
qamb at igour. Eng in ibag me wurit uburab isun. Qomon eng ebet igour
eng taui qamb qen geret ende gubour.

11:16-33 Pol quguraget igoar endwonou unum bemeniamorei
16 Qob gigit quraum eng bo sabar qemerini: munon ger ye qanganget

aba, ende yet me qemeriner. Ego aninou qas ende yet qomorub eng ende
qamarar. Qamb ne yegab wagari yonou bais unum ba ereri gini. 17 Ye qob
eng at quraum eng Munon Aib wonou misir eng toat me quraum, ue. Ye
yonouunumbereri ne qob soagensi quraum. 18Munon iroumunangitmisir

eng toat ne wurinou unum ba ereri igour. Eng gas ende ye gor qomon eng
toat ne yonou unum bereri quraum.

19 An misir uber end ne benau wagari munon qob soagensi qamarari
igatar igoumon. 20 Ende at ne munon ger uyor sarau andariba gab qiyo,
a aninomi gugum ba ugeari qiyo, a anmurimar qamara gab qiyo, a qob
qamarari me igatara gab qiyo, a mataisi aningarama eng an ar benau
wagari ende ansi igo. 21 Git apand, qomon ende in maigas nonoguret
me ansierau. End ye qinining dibes quraum. End munon ger wonou
qomon eng dibes qemerib qamb ibitiriner eng, ye gor munon qangang
gas ende, yonou qomon eng qemerib qamb ibitiribam. 22 Wuri in Hibru
qomorunor eng, ye gorHibru. A in Isrelmunon qomorunor eng, ye gor Isrel
munon. A in Abraham tumbigi qomorunor eng, ye gor Abraham tumbigi.
23Wuri in Munon inubersiau tari wonou sarau munon qomorunor eng ye
qob soagen ete qemeribam: Munon inubersiau tari wonou sarau eng ye
wuritanamimoum. Sarau aib ebet igoum end wuritanamimoum. A uyor ye
big igour end ye wuritanamimoum. Nemunon qen irou yanamari qembes-
qembes umb igoumend sig-sigmomwuritanamimoum. 24Qen 5-ende Yuda
wurinou uyor gagam tau end yanamir eng isi qangang 39-ende. 25 Qen
omburgari endebunomtautyanamirei. Aqengaritnomontyanamirei. Abo
qen ombur gari tabin borubura tomon ya erer igimine itum gari ne worom
gari ende. 26Qen irou ai pa eng ye ar gotent qib igoum. Ne gor ende qib ya
quum nob yogub qiyo. Amunon igeig ai yab igo munon qiroari igarambmi
wurit baub igour eng ibag qiyo. A yonou munon banam der yesumungasi
qiyo, a munon yurau qei der yeborusi qiyo. A ginam aibt isine yeborusi
qiyo, a seger ait qirine yeborusi qiyo. A tomon ya erer boruburab qiyo,
a yonou qanam erogori eng der yesumungasi qiyo, ende abari quguraget
igoum. 27Ne gor sarau irou ebetmigeri yanab qiyo, a sarau ar ebetmungam
isi qiyo. A minemb qiyo, a oau saragairoa yat ebet qiyo. A qen irou mani
me nub qiyo, a mi goanmeteimau uet uiening qiyo, a mi goan nagau eng ue
gab qoot qiyo, ende at igoum. 28Ne gor qugurau eng gari ue, qen gugum sios
munon yurau eng ibegeib qamb gormisir qebebi igub igoum. 29Munon ger
qer urima gab eng ye gor qer urimbam. Amunon ger qomon boru qororub
yarsia gab eng ye oau uter yanab igo.

30 Werei ger ue igama yonou unum ba ereri eng apand ye gagam ue
ende qamb yonou unum bereri igoribam. 31Ego Qenu woMunon Aib Yisas
wonou Ur eng ye qob apand e quraum eng mom yiimbig igo. In gugum wo
gari unum ba ereri igorun. 32 Ye Damaskus end igimine Gabman munon
baraitari Aretas eng der yogorau munon wuriimurima ye uyort ye bigar
qamb Damaskus tap uyat qoat igurei. 33 Igamari yonou munon banam qei
der yetugari wogub munai ginam aib youn eng nipat ye beari-beari ag iro
der gabmanmunon eng wogub qi qomei.

12
12:1-6 Pol inigmi geau gas ende aba Qenu qob dibesi nob qamarei

1Unum ba ererimau eng qomon uber ue, ego werei ger ue eng gab song
yonou unum ba ereri qob qei inig Munon Aib gine qob qei waber igoar eng
dibes yenob qurar eng qemeribam. 2Qoan Munon inubersiau tari wonou
munon ger igama Qenu wonou mot wonou ginamt irer eng isi yarab see
togun 14-ende warar eng ye imbig igoum. Ego munon git goan ten irarei
qiyo, a igomurur qas irarei qiyo, ye sir me imbigoum, Qenu wonou imbig
igo. 3-4Ne bo sabar qemerini, Munon Qenu mot wonou ginamt irer eng ye
qoyam. Ego git goan ten irarei qiyo, qo git goan wogub irarei qi eng ye sir

ue. Qenu gari imbig igo. Munon eng ir Qenu ginamt igor eng qobmunangit
maigas dibesme qomurunorei, ne gor dibes qamarau eng qau. 5Munon eng
ye unum ba ererimbam, yonou unum me bereriminei. Ye yonou unum ba
ereri igoum eng ye qer gagam ue eng gabmismisir ne qamb igoum.

6Git apand, yonou unum bereri qemerib eng ye armisir ue song-songme
qemerinei, qob apand qas qemeribam. Yonou unumba ererime qemerinei.
Ende qemerine munon yet munon sig uber ende yet qemeriner qamb. An
ye qomon oboum eng ne qob dibes qamb igoum eng gari qerei ne yemusub
yiimbiguboumon.

12:7-10Mi qer ger Pol git goan gumau gas ende aba igub igoai
7 Qenu wonomi wes-wes yedibesia gam eng mi sig aib. Ye mi aib ende

gab yonou qen big yegaiar qamb qirin qamb Qenu yetaisiar eng mut yoa
uyeriri gasendeyisia. EngSatanwonousaraumunonyeyanomqamb. Ende
yemeinsia yonou unum sig me ba ereriemin qamb. 8Mi uter yenera gab ne
Munon Aib ye yemusi qamb qen ombur gari ende wonob qamb qebi gam
eng, 9wo ete yenob qamar: ‘Ue, Ye nenonogursi ten igoum. Ne qer gagamue
end yonou qiribiten eng nenet dibenera gubour.’ Ye munon qer gagam ue
igimineMunon inubersiau tariwonouqiribiten engyet dibeneriba. Eng gab
ye sig-sig mom oau pomaimot igoum. 10End ne Munon inubersi igo wonou
sarau endmunon qei yeborusiari qiyo, amindigar qob yet qomorunor qiyo,
a qugurau qei gab qiyo, a yesumungasiari gab eng ye uberet qas wegibam.
Ye qugurageterin qen end qas bo sig-sig nonogureteribam.

12:11-21 Pol Korin wuri oau apandwogunor qamb nonogursiarei
11 Ye qob soagensi eng at quraum eng aninou yiimbigari quraum. An ye

unum ye ba ereriomunon eng qomon uber. Ego an ende me oboumon. Git
apand yemunon asin, ego yemi eng gagarme yebumai igo. Ye aninou sarau
munon gigitMunonAib yiimuriamorei. 12Se qamart anit yarab yonoumisir
nonogursi ne sarau irou qeretutnob anit ebet igomei. Sarau anit ebine mi
git gamau eng Qenu qomonwes-wes ne qer gagam eng anit dibentarei. Eng
ye Qenu wonou sarau munon yiimuriamor eng an imbigar qamb. 13 Sios
qei qomon wuriimbig igoum eng gas ende gari an gor qomon eng gari
animbigomei. Mi gari qas anit igo me abau. Ye sarau ebet taui mani yeisar
qamb aninob me qamarau. Borumesis, qomon eng boru qamb misir igub
eng yet biruet wagar.

14 End see qen ombur gari anit yarib qamb girinet igoum, yarab mi ger
yeisar qamb qibirat anit me qemerinei. Ye aninomi ger me bainei. Ye an
munangit eng gari anbaibam. An qoyam eng, wau wuri der urimagrari mi
qiumunime bigatar igour. Ue, urimagrari wuri derwurinouwaumimusub
qiumuni bigatar igour. 15 End ye an musierib qamb ne yonou mindgoten
gugumandabneyonougit goangorandaribam. Ye sig-sigmomanqenungar
igoum end an bo taui ye bais ende ye qenungouboumon qiyo?

16Munon qei yet ete qamb igour: ‘Mi init baiau eng ue. Ego ber qob eng
ende init qamb ne inmurimar inubumar qib igo,’ ende qamb igour. 17 End
yemunonqeiwuriimurimine anit isumir eng,mai ye germirimot qemerine
isub aninomi ger baurei qiyo? 18 Ye Taitus ininou munon banam eng nob
wuriimurimine isumir eng. Mai, Taitus wo isub anmurimar qamb aninomi
ger baurei qiyo? Mai, in Igomurur qau gari qas wonou qer gagam end me
qib igounqiyo? Mai, in Taitus nobwerei gari qas engme toat qib igounqiyo?
Eng anmusub imbigar.

19 An qob eng gugum wanunger gab eng, ininou unum inba ererimar
qambue. InMunon inubersiau tariwonoumunon igounendQenumagqurt

quraun. Qob eng wanunger oabigari Munon Aib annonogursieriba. 20 Ye
yar animbegeib qamb bais yarimoum eng ete: An munon ger gas ende
igamari yar animbegein qamb ne gor ye yarine yegounon eng munon ger
gas ende yegounon qamb. Qomon qei ete igoriner eng: agunub qiyo, a
bain qo imat misiringet qiyo, a qi qamat qiyo, a qob birebir qamb qiyo, a
mindigar qob qiyo, a qob ombarir qiyo, a sios qomon biisitet qiyo, qomon
eng gagar igoriner qamb ye yarimoum. 21 Ye anit yarine yonou Qenu an
magqurt yebumaieminer qamb. Ende aba ye der munon irou qoan qomon
boru ebet oaume igeser qomon borumogirt wabwagau engwuribaab eein
qamb. Munon qo yamangar irou nob qib igamau eng, ne mi gab oau naget
qiyo, a mi eng gagar qoan ebetemir end yarimoum.

13
13:1-10 Pol Korin sasamwuri irunwab qamarei

1 See ye qen ombur gari anit yaribam eng. End munon ombur qo
ombur gari qob ger qeemben qamb igamari eng Qenu qob igo gas ende
musioruboun. 2 Munon qomon boru qoan ebetemir eng ne an munon ar
qei gor, qen yabt ye yar aninob igo ye mi see ebein end aninob qamam
eng. Ne see ye mugenderi e igo bo sabar aninob ete qemerini: ye bo
yar aninob igimine munon qomon boru ger ebeiner eng ye me ebesam
werinei. 3An imbigub qamb eng Munon inubersiau tari wonou ye qabarit
di qamb igo. End ne an imbigar, Munon inubersi igo eng wo anit qer
me uri igo. Wo qeretutnob anmusub igo. 4 Apand, qoan eng wo qer uri
igama baab nam tenori big waramirei. Ego see Qenu wonou qeretutnob
end see igomot igo. End qoan in wonob soriamin end in qer uri igoun.
Ego Qenu wonou innonogursia ne in wo nob igomot igoun end anit yarab
anqoregensioruboun.

5 Qenen aninou oau apand eng wariges igoarar. An oau apand eng
qeretutnob igo qiyo, ue eng. End aninou wes-wes der aninou qomon sir
qerei igoarar. Munon inubersi igo Yisas eng anamar igo eng an qoyam ue
e? An musub imbig me qereimunon eng an ue. 6 Ye mom an imbigoum, an
inqereimunon eng in qangang end igoun eng inimbiguboumon. 7 End an
qomon boru obounon qamb ne in Qenu nob qamb igoun. End annonogursi
igoriba. In quraun eng, ininou uyes aninou saraumunon diban igoun qamb
me quraum. Ue, in qenungoun eng an qomon qoregen toat igamari in
munon ar gas ende igorun eng qob ue. 8 In maigas ebet qob apand eng
me bumaimunei. In qob apand eng weregi qamb nonogursiau eng gari
werei igo. 9 In qer uri igumune an qeretutnob igamari eng in uberoruboun.
End in qenen Qenu qebi qamb igumune annonogursia Yisas wonou yurau
apand igoruboumon. 10 See ye mugen e igo namanimun qas gumat aninob
quraum eng qanam end gari. Qen geret ye is aninob igo bo sabar Munon
Aib ye yenonogursia sarau gagam ebet igoum end me anamar qemerinei
eng gab. Wo eng yenonogursi igo eng ye der an bo annonogursierin qamb,
anbumaimau qamb ue.

13:11-13 Qob sasam
11 Io an yonoumunon banam end see qob sasam aninob quraum, an song

uber igoarar. An Yisas wonou yurau apand nonoguret igoarar. Ye qob
anamar quraum eng toatmisir gari big qibanamsi igoarar. QenuwoMunon
uber end antoubar ne oau anmeinseara igoarar.

12 In Qenu wonou munon yurau end an gari-gari der aninou munon
banam ibag sarog big wurinob igoarar.

13 End in e Qenu wonou yurau eng anit igub uber qamb igour. Munon
Aib inubersiau tari Yisas anmusia ne Qenu antoubara ne Igomurur qau an
gugum anboopuri ten igoriner.

GALESIA
1:1-5

1 Io, an Galesia munon ye qob ger aninob qemerine igar. Ye Pol, Yisas
wonou imbigaumunon. YemunonargerYisaswonou imbigaumunon igoar
qamb me yeqereimau, ue. Yisas Krais wonou ur Qenu menima igomot der
bugamor eng wonou yeqereiamorei. 2 Yurau e ye nob erogori sarau baab
igoun eng in erogori qambanGalesia gaiar qambnamanimun gumotoroun.

3-4End ne ininou tain Qenuwonou oaumein eng ansiara uber igoarar. Ne
ininou Munon Aib Yisas Krais wo ur Qenu imurima darab wonomi wager
eng. Eng in munon ai qent igoun ininou qomon boru-boru eng wogub uber
igorunqambQenuYisas imurimaderer eng. 5EndneQenuwonomiwes eng
qenen igoriba.

1:6-10 Qenu qob uber gari qas igo
6 Wa, an Qenu Yisast anubersier eng bo qand wogub qob ger toat ebet

igamari igub qiet ne aninob quraum. 7 Git qob see toat igoumon eng
qob uber ue. Ego aninou munon qei der Munon Aib Qenu inubersierib
maribigor qob uber eng ba soagensi qamb aninoumisir eng ba songesiari at
igoumon. 8Eng mai qiyo, in qiyo enger munon ger Qenu ginam eng wogub
der in qob gigit qamamin eng wogub bo wonou misirt qob bubun imusi
qemeriner eng munon eng uminer eng moui nob mom umiba. 9 Eng qob
gigit qamamin eng bo sabar quraun eng: Munon bubun ger der qob bubun
ger aninob qemeriner engmunon eng uminer engmoui nob umiba.

10 End ne qob see aninob quraum eng mai qiyo, ye munon qei yegaiar
qambyonouqenbig igoumqiyo? AQenu yeqenungeiner qambebet igoum?
Munon yegaiar qamb ebet igimine qi eng ye Krais wonou sarau munon ue
qi.

1:11-24 Polmaigas ebet Yisas imbigau yurau burerei?
11-12 Ye qob uber qamb igoum eng an musub igar. Munon ar ger qob eng

ye nob qambme yiimbigau, sig ue ar. Yisas Krais wonou gari yiimbigorei.
13 Qoan ye Yuda wurinou qomon toat ebet igoum eng an mom imbig

igoumon eng. Yemunon Qenut oabig igour eng igarambwuriba sumungasi
igumei. 14 Yonou yurau erogori nani in bauor erobon end ye mom wuri-
tanami wogub Yuda qomon eng toat, ne yonou tonoan wurinou qomon eng
mom pongurir toat igumei.

15Gitqoannanimeyebaiau igamaQenuqoanyet igubyewonousaraueng
be qamb yemaribigorei. 16 End ne Qenu wonou wau yet dibesia ne munon
yurauarengqobwuriimbigqemqambendeyet abagabyemunonger sarau
yiimbigar qamb me wurinob qamarau. 17 Ne gor Yerusalem munon gigit
Yisas yurau buremir eng gor is mewurinob qamarau, ue. Ye ar ai Arebia ite
di bo yonam ginam Damaskus umo isomei. 18 Is umo igimine togun ombur
gari uma ne ye Pita gib qamb Yerusalem qite iramei. Irab gab nob igimine
inorou ombur umorei. 19 Ye eng ir igoum eng Yisas yurau qei me ibegeau,
Yisas umour Yems eng gari gamei. 20Ye qob e gumaum eng apand, qetopur
ue. Qenuwonou yegea-yegea gumaum.

21 End igoi wogub qen geret bo ai Siria Silisia nob end isomei. 22 Qen
end munon Yudia Yisast oabigumir eng ye menman me yegab igamau.
23Munon qei qas yet ete qamarari igub igurei: “Munon qoan iningaramb

insumungasi qib igoar eng see bo qomon engnugutumugetwogubqobuber
qamb qib igo.” 24Qenu ye yesier eng ende qamarari igubwuri Qenut borusi
mismisiramirei.

2
2:1-10 Imbigau yurau qei Pol wurinou qubeiamirei

1Ye ai Siria Silisia end is igimine togun 14-endewarawogub bo Yerusalem
qite irib qamb Barnabas Taitus wuri nob iramei. 2 Ye eng irem eng yonou
misirt me iroau, Qenu ye munon yurau qei wuri qob wuriimbig qib igoun
eng irab wurinob qem qamb irem eng munon baraitari eng sir wuriba
qiumuni wogub qob eng wurinob qamamei. Yonou sarau gigit ebetem eng
ne see ebet qib igoumengaruburinerqamb. 3-4Yemunongernobqib igoum
eng, Taitus wo Grik munon, ego wo git goan me soopurmau. End git goan
soopurom qamb me sesimot qamarau. Ne Yuda munon qei in yuraut end
mi big-big diab goan soopurmatoub ebetemirei. Ebet ne in Krais Yisas sarau
baab qib igoun eng gagt gub qamb yaremirei. Yarab Yisas in boru igumune
inmusier eng wuri bo inbumaimb qamb ebet igurei. 5 Ende qamb abari ne
in wuri qob eng bais me igatarau. Qomon goan soopur qiyo qomon qei-qei
eng mi aib ue. Yisas wonou qob eng wot oabig igorunon eng mi aib igo ne
qenen anit igoriba.

6Endnemunonqei baraitari qamb igour eng, eng gor yewuritmeuburab
isoum. EngQenuwomunonunumnob end gariwotme igub igo. Nemunon
unum nob eng wuri der ye qob imusi me qamb igour. 7 Qenu ye munon
yurau ar eng qob wurinob qem qamb Pita Yuda wurit imuriamor gas ende
yeyiimuriamorei. 8YeYisaswonou imbigaumunonendQenuyeyenogursia
munon yurau ar end qob uber wurinob qamb qib igoum. Eng gas ende
Pita wo gor Yuda yurau end qob qamb qib igo. 9Ne Yems Pita ne Yon wuri
baraitari igo sarau beau eng wuri qoyam. Ye Qenu wonou ye sarau eng
eb qamb yemaribigorei. Ne wuri der in Barnabas nob ombur uben inbaab
wagari ne in ombur munon yurau ar eng qob wurinob qamb qirune wuri
Yuda yurau end qob qamb ende at qib igunei. 10Wuri init, ‘munon mi ue
engmusub oroar igoarar’, ende qamarari in uberet sarau baab qib igunei.

2:11-14 Antiok end Pol Pita wonou qomon boru eng dibes qamarei
11 In ende qib igumune Pita Antiok end diara ye der diban borusi nob

agunomei. Wo qomon boru ger at qib wogub deara gab.
12Pitawo ete ebeterei: Yemswonoumunon yurau eng oromarme dearau

igama wo munon yurau ar eng wuri nob soro mi nub igoai. Igama igoi qen
end Yems munon yurau oromar dera gab munon yurau ar goan me soopur
igour end wurigitatar igour end wuri dearari ibag wurit qubig wogub bo
oromar mi me niau. 13 Pita ende aba Yuda qei gor der ende abari ne
Barnabas gor ende ebeib misir igorei. 14 Ende gam eng qob uber qura eng
mom sorasi isubari gab erogori igamari ye der Pita qamat qamam: Ne git
Yuda igo qenen munon yurau ar oromar qib mi nubei mumun isub wogub
bo sabar der in Yuda qomon eng tooun qamb abamaigas negoubour?

2:15-21Munon ger Yisas wot oabiginer engwomunon qoregen
15-16 Git apand in munon yurau ar ue, in Yuda. In gor qomon boru ten

igoun. Eng munon ger Yuda qomon toat igoriner eng Qenu wo munon
qoregen ende me wot qemerinerei. Wo Munon Aib imurima inubersierib
qamb derer eng Yisas eng wot oabiginer eng Qenu wo munon qoregen wot
qemeriba. Eng gab ne in Yuda yurau ego in Yisas wot oabigoun. In ende
ubuneQenu initmunon qoregen qemqamb. In Yuda qomon gugummaigas

me toounei. 17 End ne in Yisast oabigune Qenu init munon uber qoregen
qurar eng bo sabar munon yurau qei gas ende burab mi boru ebet eng in
mai qomoruboun? Yisas munon boru qomoruboun qiyo? Bais ende me
qumurunei, sig ue. 18Ye mi ger ba borusi wogub bo ubersiaum qamb ebein
eng apand ye qomon biisitet oboum. 19Qomon yanama umomend bo sabar
qomon ye me yoat igorinerei. Ye Yisas Krais nob nam tenori big yanamari
umomei. End Qenu nob igoribam. 20 End ne see ye igom igoum eng yonou
ar ue, Krais yet igama igoum. See ye igom igo qib igoumeng, yeQenuwonou
wau yet igub der wonomi waramb umor end wot oabig igoum. 21 Ye Qenu
uyes yeubersi igo eng yemeombariramoum. Munon gerwonouqomon end
mom gitab pangim igorib qamb ebeiner eng Yisas umor eng wonomi ue gas
end giba.

3
3:1-14 Qomon toat qo, oau apand burau eng

1AnGalesiamunon, your ansiaramingongir igoumon? InqoanYisas nam
tenori bigwaramariumorenganimbiguneaninoumagqurt geaunamiende
abatamen eng bo sabar meimet qanganget igoumon? 2Mi gari qas e anqebi
qemerine tauiqamarari igub: Qenu Igomururqauanit isuorengmaiqomon
eng toat igamari der anit isorei qiyo? A wonou qob eng igub wot oabigari
anit der isorei? 3Maigas sig mom qanganget igoumon? Set qanambig Qenu
Igomurur qau endnonoguretamanei. Ne see bo aninou qer gagamenduber
igorub qamb at igoumon qiyo? 4End ne anmi uber gigit gaman eng ar ende
ebeterei qiyo? Mi eng bomusubqerei gaiar. 5Qenu Igomurur qau anit imuri
neqomonwes-wes anit aba gabri igoumoneng,mai anqomon toat igoumon
endmi eng gagar ebeterei qiyo? qob igub wot oabigari ebeterei?

6 Eng qob gigit gumatemir gas ende: Abraham Qenu wot apand mom
oabiga ne wonou oau apand end wo munon qoregen wot qamarei. 7 End
ne an ete igar: Munon ger qob uber eng iruges big igub qob end oabiginer
eng wo Abrahamwonouwau tumbigi. 8End ne qoan ir Qenumunon yurau
Yuda ue eng gor wonou qob igub wot oabigunor eng wo qo imbigorei igoai.
Ende abari munon yurau eng wurit munon qoregen wurit qemeriner end
qoan Abrahamt qamara ete gumatemirei: ‘Ne negab-negab ne munon ag
gugumoaumein burubour.’ 9Abrahamwonou oau apand enduber igoa gas
ende munon gugum wo gas ende ebet eng gor uber igorubour. 10A munon
qei qomon engmi gugumwotanamima ende qamb qobme igun qamb ebet
igorunor end qob ete qura: ‘Munon gugum qomon buk erobon end qob
gugumgumatemir engwanungerme toat engmomumbuburubour.’ 11End
ne see mom imbigoun eng, munon Qenut oabiginer eng munon qoregen.
Qomon toau end ue. End ne qob gor ete qura: Munon Qenut qas oabiginer
eng gari igom igamau werei. 12-13 Munon ger wonou igomot uber burib
qamb engwonou qer gagam end qomon toat igoriner eng oau apand ue. Git
eng Munon Aib qob ete gumatemirei: ‘Munon ger qomon toat eng bebereg
igoriba.’ Eng munangit qomon irou igo end qomon gugum maigas me toat
igorinerei. Wo qomon gari qas biisitet eng qomon gugum biisita gas ende.
End ne wo mom umiba. Eng gab ne Qenu in boru igumune Munon Aib
init imurima inubersierib qamb der in uput qamb umorei. Eng qoan ir
gumatemir eng ete: Munon ger nam tenori big waramari eng mom qugur
nob umb uburiba. 14 Qenu Yisast ende ebine tap qoregen eng Abrahamt
igoareng imusimunonyurauarengwurit isi qambEngebeterend ingugum
qob end oabigune Qenu qoan qamar end Igomurur qau init isiba.

3:15-20 Qomon eng Qenu qob nausier engme biisitet igo
15 Io, imab, ye ininou qomon end big aninob qemeribam eng: Munon

ombur-ombur wurinou mi eng wurinou wau end qambmommusub wuri-
imbig wagari wau wuri mom musub igub imbig igamari munon ger bo
wurit isub wo bo mi eng wuriimbig qamb ende me ebeinerei. 16 Eng gas
ende, Qenu Abraham tumbigi end mi uber qen geret dieriner end qamarei.
Wo qamb ete at me qamarau: ‘Nonou weinori,’ ende me qamarau, wo
ete qamarei: ‘Nonou wein.’ Eng qamar eng wau tumbigi irou wurit me
qamarau, wo Yisast gari big qamarei. 17 Ye qob eng quraum eng qanam
eng ete: Qenu qob qoan ir qamb nausiarei igoai. Igama ne togun 430-
ende wara bo qomon eng qanamt dererei. End qomon eng Qenu qob qoan
nausier eng me ombariraminerei. 18End ne in qomon toat eng qenen uber
igoruboun ende qi eng qob qoan nausier eng ue qi. Ego Qenu wo Abraham
uber igoar qamb nausier end Abrahamwot oabiga ubersiarei. 19-20Meimet
qamb qomon init bigorei? Eng ete, qomon boru ebet igoun eng diban gab
wogun qamb Ne qomon eng isi yarab ne Abraham tumbigi end darieminer
end qomonmomuburiba. Qenuwonou yurau enger wurinob qamarawuri
bo imusi Moses nob qamarari ne init gumaterei. A qob uber nausier eng
Qenu munon ger nob qamara bo tumbig Abraham nob me qamarau. Wo
Abraham qoregen nob qamarei.

3:21-25 Qomon inamar yarab Yisas wot in wogub igo
21Mai, qomon eng Qenu qob nausi qamar eng mai biruet gugum wagar

qamb inimbig qamb igo qiyo? sig ue. Mai qiyo, qomon ger toat munon
gugum igomot igorubune ende qi eng Qenu qob qoan nausier eng segagam
biruet arirama qi. 22Eng Qenu qob ete qura: Munon ai qent gugum qomon
boru tandari ebet igour eng uyort igamau gas ende. End igo nemunonQenu
Yisast inubersierib qamb imurima derer end oabigunor engQenu qob qoan
nausier endmunon eng aba igomot igorubour.

23 Qoan oau apand eng waber igama me inimbigau. Igama qomon gigit
inimbigorei. Qen end in mom intouri nausi wagerei igama igumune oau
apand qanamt init dibesiarei. 24Qomon eng wo in inoar igo, inamar Yisast
iriba. Iroa in qob uber igub wot oabigune Qenu init munon qoregen ende
init qemeriba. 25End ne qomon bome inoar igo, qob igub oau apand burau
eng gari dibentara.

3:26-29 Oau apand inmusia in Qenuwonouwagragar igoun
26An gugummom Yisast oabigari in gugumQenuwonou wagrari igorun.

27 An gugum Yisast gari anmaragansi ya obotaremir end Yisas aninou
mingoan qumanimau gas ende. 28 End ne in Yuda qiyo yurau ar ne wau
gogor ger qiyo munon ar ger qiyo ne munon yamangar nob, in yurau
goan wes-wes ende wanunger qobot ende me ubunei. In gugum Yisast in
qungau gari qas gas ende. 29An Yisas ininou qamb gab ne in Abrahamwau
tumbigi qamb gab eng Qenu anit bebereg igoarar qamb nausier eng ende
igoruboumon.

4
4:1-7 Yisas wonou sarau end in bomunon qowau unebi me igoun

1-2Ye qobmit big qamameng bo qemerin: Munon gerwonouwau eng der
ur uma wogub wonomi gugum wonou sieriba. Wau qomourt igoriner eng
wo ur qas toat qib ne munon barai-barai qei qob qamarari toat ende at qib
igoi wo mom munon tari big ur wonou mi gugum imbiga ur munai up ba
mi eng gagar wo qoaiba. 3-5 Eng gas ende, in gor wau qomourt igo aibigau

song-song wurit oabig-oabig qomon song-song ebet igunei. Igumune Qenu
wonou wau imurimb qen maribigor eng gab imurima dara yamangar ag e
bauor eng. In munon qomon inmorima igoun end wo gor dara qomon eng
bamoriamorei. Newo qomon eng toat qibwogub umor end inwot oabigun
eng Qenu init yonouwau ten init qemeriba.

6 An ete imbigar qamb in wonou wau, ende imbigar qamb wonou wau
Igomurur qau eng init imurima derer engmisir uber inimbig igo. Igomurur
qaueng inoauerobonet igo, ‘Tain,Qenuyonou tain’ endeqambab igo. 7End
neqoananwaugogor gas ende igumanei. See bowonouwau ten. Anwonou
wau ten buroun qamb Qenuwonomi eng gugum an baiar.

4:8-20 Pol Galesia wurit oau quguraget igoai
8 Eng apand, qoan an Qenu apand eng an sir me imbig ne aibigau song-

song wuri Qenu apand ue eng wurit oabig sarau batar igumanei. 9 End ne
ye ete qemerini: See an Qenu imbigoun qamb quraumon eng ue. Wo gigit
animbigorei. End ne bo sabar meimet qamb waber-waber mi ar gag eng
oboub qamb ibitumut isub igoumon? Ende ebet isub eng bo ai bigau song-
song wuri sarau batar wau gogor gas ende igoruboumon. 10An inaun qen
qiyo worom qen qiyo ne togun qen eng qeemben maribig gitab igoumon.
11An eng abari ye anit sarau bam eng bo uburiner qamb yarimoum.

12 Ye an gas ende burem eng an bo ye gas ende buror qamb misir igoum.
Ye aninob igoum eng ger me yesumungasiau. 13 An eng gaiar, Ye meimet
qamb se qamart toar nob-nob Qenu qob aninob qamb igumei. 14Qen end
ye me nonoguretarau, eng an ye me ye mogirt wab wagau, ne me ierau, ue.
Qenu wonou enger ger gab qiyo Yisas Krais gab ba qubeimau gas ende yesi
igumanei. 15An qoan eng at mismisir igoumon eng eret igo? Yonou gari mi
eng aninob qemerini. Qen end aninoumagqur eng gumotoabur ende qi eng
ye yesamanei qi. 16 End ne see ye qob apand eng at qamb aninob aguniau
gas eng at anqarausiaum qiyo?

17-18Munon qei yarab anit igub anubersiorub qamb ebet igour ego wuri
anmurimar qamb igour. Yet an bubur qereimb qamb ebet igour. Wurinou
qenungau eng aninob sorimb qamb ebet igour. Git uber, ego munon wuri
aninob sorimb qamb ebet igour eng qob ue, ego anmurimar ende obounor
eng boru. End ne ye aninob igimine qiyo mugen et igimine ende ebet
oau apand burab aninob qomorunor eng uber. Eng wuri ansi igour eng
qamarari igub antoubar igoum. 19 An yonou wau ten gas ende bo ete
qemerine igar: ye anit oau boruburoum eng yamangar ger qurag ig qoaib
qambmogisqert arub igogas endeat igoum. Isi yarabanYisasKraismomba
igusiaugasendeabariqob toau iguboaupomaimoibam. 20Seeyemeaninob
igoumend borusi anitoubar igoum. End yemisir ger aninob qemeribam. Ye
aninou qomon eng ebet igamari misir qebebi igub igoum.

4:21-31 Hagar Sara nobwurit big qob eng
21 Ende gab eng see qas your munon qomon qas toat igorib qamb ebet

igo eng ye nob qamarari igin. An qomon qob qoan me igau? 22 Ete qura,
Abrahamwauombur igoai. Wonouyamangar apandendwaugernewonou
sarau betet igoar end ger igoai ende. 23 Ne yamangar geret wau bauor
eng ininou munon qomon end, ne wonou ubeni segagam eng mom isig
burabwaumaigasme bainerei igama Qenuwonoumusia wau baurei. 24Ye
yamangar ombur eng wurit big qemerine igar. Yamangar ger Abraham
wonou sarau betet igoai, unum Hagar. Wo wau bauor eng ininou munon
qomon end. 25 Hagar wo ai qaur Sainai ai Arebia end igamau gas ende.
Qoan ir Moses ai qaur Sainai end iroa Qenu qomon sirbiga ininob qamb

gumaterei. Hagar wowau gogor gas endemunon sarau betet igoai. Eng gas
ende munon qei Yerusalemmunon baraitari qamarari igub taut ebet igour
eng gor wau gogor gas ende qomon toat pondogub igour. 26 A yamangar
ger wo Abrahamubeni apand eng, wowau bauor eng Qenuwonou qobwot
nausier endbaurei. WoginamYerusalemapand engQenuwonouginam igo
gas ende, sig uber ar. Wo ininou nani. 27End Qenu qob ete qura:
Ne yamangar wau me baiau, ar igoan eng, oau uberet igoar. Ne wau baib

qamb mogis qert me aruab igo eng mommismisir ne uru wab igoar.
Eng yamangar munon baurei igo wau me baiau igo isig burab wau
bauor eng wonou wau tumbig irou der isiba. Yamangar munon nob
eng wotanamimba.

28 Io, anQenuwonouqobnausier enddariomanei, Abrahamwonouubeni
apandwauAisak gas ende. 29Engwau ger qoan unormunon qomont bauor
eng der wau Qenu Igomurur qaut unor bauor eng nob yogub igoai. Eng gas
ende qomon eng see igo. 30 End ne see Qenu qob maisi qura? Ete at qura:
‘Sarau yamangar wau nob wuriimurimari qoounor, igo ur mind goten eng
bainer eng uber,’ ende at qura. 31 Eng gab in see sarau yamangar eng wau
tumbigi ue, in yamangarmunon nob eng wonouwau tumbigi.

5
5:1-15 Qomon boru gitab pangim igorun

1 Yisas Krais in uber igoarar qamb inubersiarei. End an nonoguretarar.
Meimet qamb aninou bo sabar wau gogor gas ende qomon toat pondogub
igorub at igoumon.

2 Ye Pol qob eng aninob quraum. Aninou bo goan soopur sirigum nob
igorub oboumon eng Yisas Krais aninou si me igurunanei. 3-4 Ye bo ete
aninob qemerini, an benau wagari munon qei goan soopurmatarari gab
eng an qomon eng gugum taut igoarar. An munon qei aninou misirt: in
ende at qomon mom toat igumune Qenu inqenungariner qamb obounon
eng, aninou uyes Yisas mogirt wab igoumon. Qenu yurau endme igoumon.
5 In eng Qenu wonou Igomurur qau end in innonogursi qamb tugusi igoun
end in munon qoregen init qamb igo. 6 In erogori Yisas ininou si wot oabig
igoruneng goan soopurqiyo goanme soopurmuneng gugumqeembengari,
meimi ger me ebeinerei. Yisast oabig qenungoun eng gari mi apand.

7 Qoan an qomon uber at igoumon eng see your aninob qamara bo qob
biisitet igoumon? 8Anqomon eng ebet igoumon engQenuqamarame abau,
an your qamara ebet igoumon qiyo? 9 Mai qiyo, an bur suab uter susu
sooipimari qurunaut isub irigeiner eng bur qurunau aib eng ar uter gab
woguboumon. Ende gas ende an munon qei misir ende igunon eng aninou
qibanamsi me igurunanei. 10 Ye anit qenen igub igoum eng Munon Aib
aninob igo, end ye qob eng aninob quraum eng taut misir ger me igar. Your
munon anmisir bumai igo qi eng wonou qas, qen geret Qenuwonou giba.

11 Ye eng qenen yesumungasi igour. Eng meimet qamb Ye munon goan
soopurmar qamb qamb qirine ende qi eng yanamb qambme ebet igour qi.
A Yisas nam tenori big waramari umor end oabigar qamb qob suab qirine
yesumungasi yanamb at igour. 12 Ye ete misir igoum, munon qei an misir
abari qanganget gab eng wagari wurinou goan soopur ne bo imusi (mi ger)
soopur ende at igorunor. Wuri ende obounor eng wuri Yuda yurau end me
igorunorei.

13 Io anit quraum eng, Qenu an uber igoarar qamb anmusiarei. End ne
an uber igoumon end aninou misirt qomon song-song me abar. An igo

munon qei wuriqenungar erogori igoarar. 14Qomon qob irou igo ego gari
qas ete qura: ‘Aninou git goan qenunget igoumon gas endemunon qei ende
wuriqenungarar.’ Qomon qob eng qura eng qomon gugumwuritanamima.
15An eng igub wogub der yogotaut bur usuget taut ariramau nami ende at
igorunon eng an gugummom umb uburuboumon.

5:16-26 Igomururwonou qomon ne ininou qomon nini eng
16Ye eng aninob quraumeng. Igomurur qau qomonuber animbig igo end

qas qib igoarar. An ende at eng qomonboru eng bome tunanei. 17Git apand,
qomonboru Igomurur qaubumaimbqambaba, a Igomurur qauder qomon
boru bumaimb ebet, ende abari an maigas me ubunanei. 18Ende abari gab
eng an Igomurur qau toari eng qomon bome anit igorinerei.

19-21 In munangit misir taut qomon boru-boru ebet igoun eng ete: Munon
yamangar nob song-song qib a Qenu apand ue eng wot oabig a dumi a igeig
yab a munon ger waramb ne qi qamat qamb a munon geret misiringet, a
munon gerwonoumi gab qenunget baib qambmisir igub, amunon qen big
yegaiar qamb qib a munon yurau bubur qerei agunub, a ya uter aib nub
qanganget a uru boru song-song wab, a qomon boru eng gagar. Ye qoan
aninob qamam eng bo sabar quraum. Munon ger ende ebet gab eng Qenu
wonou bibis endme irinerei.

22-23 Ne Qenu Igomurur qau munon wurit isa eng ete ebet igour: “Qi
qenunget a mismisir a taui me borusi a munon ger musub, a munon ibag
sarog big, a mi ger ebeib qamb qemeriner eng toat ende ebet a wonomit
igub me ebet a wonou qenungau musub qerei uber gab eng ebeiner a boru
gab eng weginer, qomon uber eng gagar Igomurur qau init isa ebet igoun.
Qomon ger qomon eng gagar me gitetarinerei. 24 Munon Yisas Krais wot
oabig igour eng wurinou misir qoan qomon boru nob Yisas umor end ten
umorei. Eng Yisas nam tenori big waramari umor eng gas ende wurinou
misir qoan eng ba waramari umorei.

25 Wuri ende obounor eng Igomurur qau wurit isa igomot igour. End
in Igomurur qau tap inimbigar end qib igorun. 26 End ne in qen big
inimbagaiar qamb ende at me qib igorun, a in munon qei ubune init me
misiringetorunor, a munon ger wonou mi gab qenunget baub qamb misir
me igun.

6
6:1-10Meimimani ubub igoun eng, git qoregen ende gab igoun

1 Io, an munon ger gunon eng qomon boru ger aba gab an der me nob
aguniar. An Igomurur qau anit igo endwot isub qobmesenau nob qamarar.
An gor qoyamet igoarar. Satan anit gor yara eng ende obouboumon. 2 An
munon ger quguraget igama gabwot isub qugurau eng an sui togoromunon
engKraisqomonengqeembenobouboumon. 3Munongeryemi irou igoend
ye saubinat qambebeiner engapandwomiue, qanganget ebet igo. 4Munon
gari-gari qomon qiyo sarau qerei gunor. Gab uber qiyo boru qi eng. Uber
gab eng wonomi mismisiriba. Munon qei sarau qiyo qomon obounor eng
qerei me abar. Aninou qomon qas qerei gaiar. 5 Eng gas ende munon gari-
gari wurinou wes-wes qugurau uninim togoromunor.

6Munon gerQenuqobmunon ger imbiga qoyametmi uber ba gab eng tau
omboopurmunonwonou imbiga qoyameteriner eng utiner.

7 An me qanganget igoarar. In Qenu maigas me mirimot qumurunei. In
tan ubunei igama irab ber bo mani me isub igo tan ubun eng irab ber eng
tan wonou isub igama goanet gab igoun. 8 Eng gas ende munon ger wonou

misir qoan toat ebeiner eng umb mom-mom umiba. A munon Igomurur
qau wot igub wonou misir bubun qomon uber qas ebet qib igoriner eng
umb igomot der bugab qenen bebereg igoriba. 9 End ne in qomon uber
abau end me iorun. Eng gas ende, in qer omboat man suab mi ubun
eng mi mian gab nuboun. Eng gas ende in qomon uber oboun eng qen
geret Qenu init tauima igomot uber igoruboun. 10 Eng gab munon gugum
qomonuberetwurimusiorun. MunonYisast oabigour engmommusub ibag
wurimusiorun.

6:11-18 Pol qob sasamwuri irunwarei
11 Eng gaiar, yonou ingong aib yonou ubent gumotoroum eng. Qob eng

wanunger igoumon eng munon ger me gumau. Yonou gari aninob quraum
eng. 12 Munon qei meimet qamb an goan soopurmar qamb ibiteri igour?
Eng wuri munon qei inimbagaiar qamb qenu big at igour. Wuri ete misir
igub: Yisas umor end oabig igumune iningaramb at igour. 13 Qei git goan
soopurmb at igour eng wuri gor qomon eng me toat igour. Ar der git goan
soopurmuturune qen inimbagaiar qamb at igour. 14 Yonomit ete qemerine
igar: ye munon ger wot uber ende me qemerinei. Ye Yisas Krais umor
end wot gari mismisir igoum. Wo umor end qomon boru-boru ag e gugum
umorei, yonou misir ende. End ne ye gor munon umau gas ende gari ye ai
qent qomonme toat igoum. 15Goan soopur qiyome soopurmau eng gugum
mi aib ger ue. Qenu wot oabigun eng gari qas-qas wo munon bubun gas
ende inimbag inqenungar igo. 16Munon gugum misir ende igo eng Qenu
wuritoubar wurimusia wonou yurau igorunor.

17 Io, ye qob sindomund eng ete: Ye Yisas wot oabigoum end
yesumungasiari git goan sirigum nob igo e. End ne munon ger bo sabar ye
mindigar qobme yet qemerinerei.

18 Io, ininou Munon Barai tari Yisas Krais aninou igomurur nonogursia
igoarar. Ende gari.

EPESUS
1:1,2

1Ye Pol, QenuwoMunon inubersiau tari eng Yisaswonoumisiguor eng ye
bo imusi eb qambyemaribigorei. End anQenuwonoumunon yurauEpesus
igoumon end namanimun e gumotoroum. Munon inubersiau tari Yisas
wot igub ne toat igoumon. 2 End Qenu ininou Tain eng nob Yisas Munon
inubersiau tari ininou munon baraitari nob wurinou uyes anubersiari oau
mein igoarar.

1:3-14 QenuMunon inubersiau im gab ininou igomurur nonogursi igo
3 In gugum Qenu, ininou munon barai Yisas wonou ur eng, wot uberet

igorun. Munon inubersiau tari wo gab-gab Qenu ininou misir nonogursi
wonou ginamtmi uber-uber inimbiga qoyamet igoun. 4Qenuwomi gugum
me barsiau qen end Munon inubersiau tari wo gab-gab in wonou yurau
igoarar qamb inmaribigorei. Inmaribigine Qenu magqurt in munon qau
igo qomon boru gitab igoarar qamb. 5 Yisas ag e darab inqubeieminer end
Qenuqoan inqenungar inmaribigne inwonouwau initqamarendwodarab
inqubeiamorei. Eng Qenu wonou misir end uyes ebeterei. 6 Qenu sig-sig
mom inqenungar ne wonou wau oau uri eng ar init imuriamor end wagari
in gugumwo unum bemeni igorun.

7-8Munon inubersiau tari wo sig-sig mom inqenungar ne umb qeru init
igeramor end ininou qomonboru birueter endne see in uber igoun. Ebet ne
qoyam uber misir uber inimbigorei. 9Qoan Qenu Yisas imurimb misir igor
engwonou qi igoai. End seewonoumisir qi igoar eng Yisas ag e darab Qenu
wonou misir qi igoar eng aba dibentar eng. 10Qenu womisir igoar eng ete:
Mi gugumQenuwonou ginamt ne ag e barsier engmommusub qoat igama
is-is yarab wonou qenmaribigor eng gab mi gugum eng Yisas wot waga wo
wurinou gigit igo oroar igoriba.

11Wonou qenungau eng igoar end in qoan ir inmaribigorei. Qenu wonou
inmaribig ne Yisast in ba qiumuniamorei. Qenu womi ebeib qamb qanam-
big qamar eng ebet qas wager eng. 12 End in munon yurau qamar Yisast
oabig taut igoun. End Qenuwonomi wes ebeter end unum bemeni igorun.

13An gor qob apand eng igari Qenuwonou an yonoumunon yurau qamb
anmaribigorei. Qob uber eng an ba qiumuniamorei. An Yisast oabigari gab
Qenu anuruar igo Igomurur Qau qoan init imurimb qamar eng imuriamor
eng anboopurima ten igoumon. 14 Igomurur engQenuwonoumunonyurau
wurit imurimine ete imbigar qamb: Igomurur set inopurima ten igoun eng
igoi qen geret mi gugum init iyeter eng irimanima guboun. Qen end Qenu
wonou yuraumi ger wuriqororubme ebeinerei, sarog uber igorubour. End
in wonomi qiribi ten ebeter endmismisir igorun.

1:15-23 Pol Epesus wurit igub Qenu qebi qamb igoai
15 Qanam end ye igoum eng an mom Yisas ininou Munon Aib end mom

oabig ne Qenu wonou munon yurau eng mom wuriqenungar igoumon.
16End ye anit igub Qenut taurabme qamb igoum, qenen annonogursi igoar
qambqebiqamb igoum. 17Yisasmunon inubersiau tariwonouUrengQenu,
wonou ginamt qiribiten igo eng qebi nob qemerine Igomurur imurima anit
isub oau anmenima misir uber igub wonou qob qanam eng imbig ne Qenu
wonou git gor imbigar qamb. 18 Ye qebimine aninou misir eng aba wonou
begen eng gab imbigar qamb. Ende aba anwonomimom tenen igub igoarar

qamb, anit iyeter eng igub qoat igoarar qamb. End an imbigar, in Qenut
igub igumune wonomi init maribigor eng sig uber ar. 19 An eng imbigar,
in Qenut oabigun eng wo mom tenen ete igo innonogursi igo. Gagam eng
qiribiten mom innonogursi igo, in maigas me imbigunei. 20Wonou gagam
qiribiten endgari qoanebeter eng, Yisasmenimaderbugamor eng. Bogoma
mot irab wonou ginamt end uberegent wes end bugamsier end see wonou
unum diban igo. 21 End ne see Munon inubersiau tari wo munon baraitari
Qenu ginamt igour eng, ne munon aib gigit igo eng ne munon qer gagam
aib eng ne munon aib-aib eng ne munon unum nob see igour eng, a qen
geret igorunor eng gugum wuritanami wo wurinou gigit igo. Ne qen geret
eng gor wonou mom ende igoriba. 22 Qenu sios mi eng gugum mom Yisas
gotenqanamt endbigorei igamawowonou tarimom igoqoat igo. 23Sios eng
Munon inubersiau tari eng wonou git goan igeragart eng. Mi gugum Yisas
wo igo, ne sios erobon eng wo yab di iua igo.

2
2:1-10 In umbwogub bo der buguminei

1Qoan an Qenu qob me toat, qomon boru ebet igoumon end aninomi dui
wogub umau gas ende abatamanei. 2Qen end an ai e wonou qomon boru
eng toat qib igumanei. Ai bigau wurinou baraitari eng toat igumanei. Ai
bigau seemunon oauwurimenima toat igour engQenu qob omboarir igour.
3Qoan in gugum munon yurau eng wurinob garisi igoun end qomon qoan
eng toat igunei. Qomon qoan eng in misirt et igo inbumima toat igunei.
Ininou ende igo ende qi engmunon boru eng wurinob garisi taui qamb uru
iraminei qi.

4 Ego Qenu inqenungar igoar eng sig-sig mom aib end intoubarerei. 5Git
apand ininou qomon boru eng mom iningarama umuminei. Ego Qenu init
igub igoar eng sig aib mom end Yisas munon inubersiau tari wo nob garisi
bo inmenima igomot der bugaminei. End Qenu wonou qenungau end bo
anmusia uber igoumon. 6 End Yisas munon inubersiau tari wo nob garisi
inmenub ne Qenu wonou ginamt end wo nob garisi in unum irarei. End
wo Qenu ii igama ne in bo Yisas ii igoruboun. 7Wo eng ebeter eng munon
gugum see ne qen geret wuriqenungar igoriner eng inimbig ebeterei. Wo
inqenungarer eng ete: Yisas wonou sarau uber ebeter end inimbiga. 8 An
Yisast oabigari ne Qenu anqenungar ne anqubeiamorei. Mi eng aninou
maigas me ubunanei. Qenu wonou uyes mi eng anit ebeterei. 9Ne gor, an
sarauuber abari gab taui qambmeabau, ue. Eng gabmunongerwonouqen
big yegaiar qamb me ebeiner. 10 Yisas ag e dara Qenu bo in munon bubun
inbarsiarei. End in qomon bubun uber eng toat igoarar qamb. Wonou qoan
mi eng abar qamb arsitarer end ereteri ebet igoun.

2:11-18Munon inubersiau tari wot inmunon yurau gari bureminei
11 An mom imbig igoumon, Yuda wurinou ubent uyes git goan suab

maribigwogub anit: “munon yurau ar” qamb igour. End anmusub imbigar,
qoan apand aninou git goan end an munon yurau ar igumanei. 12Qen end
anYisas pime igamau. Ne gorQenuqobnausimunon yurauwurimaribigor
yurau end me igamau, an ai e munon yurau eng wurinob ag igumanei.
Ende igo ne mi uber see gaumon eng an qoan qoyam ue. Ne Qenu gor me
imbig igamau. 13 Ego see Munon inubersiau tari Yisas umor end anamar
yar Qenu tenori igoarar qamb anwager end igoumon. 14Munon inubersiau
tari wonou oau inmeinsi ne Yuda yurau eng nob yurau ar eng nob yurau
gari inmaribigorei. Qoan Yuda munon yurau ar eng nob yogub igour eng

youn gas ende igoai. Igama Yisas umor end ne youn eng bapami wogub
yurau ombur igour eng aba soriamirei. 15 Yisas wo qomon qoan igoar eng
ne qob tau ne ingong tau igoar eng gugum biisiteterei. Ende ebine munon
yurau ombur eng bo yurau gari burab munon yurau bubun igoarar qamb.
Endneqibanamsi igoun. 16Munonyurauombur eng gabMunon inubersiau
tari dara nam erer uri waramir end yogorau qomon eng bumaiamorei.
Bumai wogub ne yurau ombur eng wuriba qiumunima git goan gari burari
wuriqubeiQenuqani isuor end ten igour. 17Munon inubersiau tariwoderer
eng qobubermein eng anmunon yurau arQenume imbig igoumon eng. Ne
Yuda munon wo qani igour eng soro qob uber eng dibes aninob qamarei.
18 Igomurur werei inimbigor end in Tain wot irub qamb eng Yisas werei qo
inimbigorei ereteri igo.

2:19-22 In Yisas yurau buremin end in Qenuwonoumunai apand
19 End ne see an bo munon yogur isau gas ende ue, Qenu wonou munon

yurau eng wurinob qiumuniaman end an Qenu wonou yurau apand. 20 In
munon Yisas inimuriamor eng nobmunon qob gigit qamb igour eng nob in
munai qoren. Ne an munai git Qenu qoren erer end mindaterei. Ne qoren
unatari eng Yisas Munon inubersiau tari eng wonou. 21Mon magari qamb
eng Yisas tenori big waramir end mom nautarei igo. End ne Qenu mon eng
bo imusi-imusi mindat bisa mon eng aib burab ne Munon Aib wonou mon
qau igoriba. 22 An gor Yisas tenori igoumon end Qenu munon Yisas yurau
igour eng nob an qiumuniamorei. End an gugum Qenu wonoumon apand.
Wonou Igomurur end anit isub igoriba.

3
3:1-13 Pol qob ubermunon yurau arwurinob qamb igoai

1 Qanam end ne ye anit igub Qenu nob qamb igoum ye Pol, ye Munon
inubersiau tariYisaswonousaraubetet anmunonyurauarqobuberaninob
qamb igimineuyort yebigari ten igoum. 2Anmomimbig igoumoneng,Qenu
yemusuor end ye bo an anmusierin qamb sarau ebet igoum. 3 Qenu qob
qoan waber igoar eng ye yiimbiga qoyametoroum. End qoan qob pitent
gumat aninob qamam eng. 4An wanunger gab igo eng. Ye qob eng aninob
qamam end ye Munon inubersiau tari wonou qob wabermau eng mom
imbig ugaum. 5Qoan qen gugum Qenu qob waberamau eng qanammusub
me wuriimbig igamau. See Qenu wonou Igomurur Qau eng in munon
wonou imbigau yurau qau eng nob qob gigit qamarau munon eng nob init
isub inseara dibes qamb ugaun. 6Qob qi igoar eng ete: qob uber eng igari
oau anmenima an end wot oabig an munon yurau ar Yuda nob sori bo
Qenu wonou yurau gari boromanei. End an in nob erogori Qenu wonomi
uberMunon inubersiau tariwot qob nausi qamar eng qerei imbig igoumon.
7 Ye Qenu wonou wau unebi yeba yemamin baab wonou qob uber e qem
qamb yiimbigor end qamb igoum. Ne ye musub wogub wonou qiribiten
eng yet isub yenonogursier end sarau e baab igoum. 8 Ye Qenu wonou
munon yurau qei eng igamari ye wuri ii ete igoum. Ego wonou yetoubet ne
wonou qob uber eng munon yurau qei wurinob qem qamb qamara qamb
igoum. Qob uber eng Yisasmunon inubersiau tari wonou qomon newonou
sarau ne qoyam eng in munangit maigas me qerei imbigunei, misue ar.
9Qenu wo mi gugum barsier eng ne mi see ebeiner misir eng wabiamorei
igoai. Misir eng qoan waber igoai. End ne see qob eng ye dibes qem qamb
yemaribigorei. 10 Sios munon yurau wuri der Qenu wonou misir ne qoyam
uber end wonou mi wes-wes aba dariamor eng mom imbig gab musub

obounor. Ende abari munon baraitari erer qite igour eng wuri der Qenu
wonou qoyam ne misir aib uber eng gab imbig qoagurui ete qomorunor:
Qenu wonou qoyam eng sig aib. 11 Munon inubersiau tari Yisas, ininou
Munon Aib wo der sarau ebeiner eng Qenu qoan ir arsiarei. 12 In Yisast
oabig nob igo ne me yarimunei. In mom qoyam eng, Qenut iroau ai werei
eng Munon inubersiau tari eng gari. Wo umb wogub erer qite irer end in
bo iroau werei ereteri igo. 13 End ne ye ete aninob qemerine igar: ye anit
sarau baab qibei uminei gab an qer uriomunon. Ue, ye ende ebine an unum
dibeneriba.

3:14-21Munon inubersiau tari inqenungar igo eng sig aib
14 Qanam end ne ye Tain menmant gamaur wat bugamei. 15 Munon

Qenu ginamt igour eng ne in ag e igoun eng nob garisi Qenu qoan in
unum bigorei igo. 16 End Qenu wonou qiribiten mi uber-uber ui ar igo
eng gab ye anit igub wonob qemerine wonou Igomurur anit imurima isub
annonogursia nonoguretoruboumon. 17 An Yisas anamar igoar qamb nob
qemerine an wot oabigari anamar igoriba. Ende aba Qenu sig-sig mom
anmusia annamdurunai qoronobbeanamqengagamnaget igo gas endeqi
qenunget igoruboumon. 18Ende aba an gugum Qenu wonou munon yurau
eng nob gari qas igoruboumon. Igo Munon inubersiau tari inqenungar
igo eng sig aib ne sig qit-qite ne sig qum-qumo ne sig wauimau aib eng
imbiguboumon. 19 Ne gor Munon inubersiau tari wo initoubar igo eng
qoyam gugum wuritanamima. Mi uber-uber Qenut yab di iua igo eng anit
iger der igoriba.

20Wonou qiribiten eng in opuri ten igo. End ne in wot igub qamb qiyo a
misir maigas insi qamb igub igoun eng wotanami mi ui ar indab igo. 21End
ne in Qenu imbig igoun yurau eng Munon inubersiau tari Yisas unumut
qenen-qenen Qenu unum bemeni isub igorun. Apand.

4
4:1-16 In Yisas wot oabigumin end inwonou gitgoan igeragart

1 See, ye Munon Aib wonou sarau eng ye musub qib igimine uyort
yebigumirei. End ye ete misir igoum: Qenu wonou anit igub wonou yurau
end igoarar qamb anmaribigor end ye ete an irun wab qemerine an wonou
menmant end qoregen qib igoarar. 2 Igo munon qei igamari an wuri ii igo
qi wurinob igoarar. Ansumungasiari gab eng me tauimar. Munon gugum
wuriqenungar ne qei quguragetarari ibag wurimusiarar. 3 Igomurur Qau
an garisi qungai ne anseara an qibanamsi erogori igamau werei end qib
igoarar. 4 In git goan gari ne Igomurur gari. End misir eng gor garisi big
Qenu anmusierib qamar eng qoat igoarar. 5Munon Aib gor gari qas ne oau
apand eng gor gari, ne yat inmaragansiau eng gor gari. 6Ne Qenu gor gari
qas ininou Tain eng. Wo munon gugum wuritanami igo ne munon gugum
wuri opuri ten igamawonou sarau ebet igour.

7Munon inubersiau tarimi ui ar indarer endQenu inmunon gari-gari sig-
sig mom inmusub igo. 8End Qenu qob ete qamara gumatemirei igo:
Munonengwoererqite irabmunonuyort igour eng irouoramar irarei. Irab

mi ui ar munon eng wuriserei.
9 Ne qob qanam eng, maigas? “Oramar erer qite irarei” eng maigas?

Wo se qamart erer qite me iroau, qamart wo ai sig qum-qumo igo end
isorei. 10 Munon ag e derer eng gari bo erer qite irarei. Erer qite irab
Qenu ginam gugum isub mi gugum erer qite igo eng wonosi wurimusiarei.
11Ete atwurimusiarei: Qeimunonwuriimbigar qambwuriimuriamorei, ne

qei Qenu qob gigit qamarar qamb, a qei Qenu qob wuriimbigar qamb, qei
munon oroar igoarar qamb, a qei imbigau munon igoarar qamb. 12Wo eng
ebeter eng Qenu wonou munon yurau eng wuri ende qereima ne Munon
inubersiau tari mom imbig ne wonou sarau eng qoregen abari Munon
inubersiau tari wonou qob unum nob dibent uburiner qamb. 13 Sarau eng
mom ende is-isi yarab in gugum mom qibanamsi oau apand buruboun.
Burab Qenu wonou wau end qoyam gari igoriba. Ende ebet Qenu wonou
wau qomon inimbigor eng in mom toat ugoun eng Munon inubersiau tari
iitari igoruboun. 14 See in sabar bo waii igamau ue. Munon qei ber qob
qamb igour eng wuri qob qei qetopur qamb igour. Qob eng at qamb igour
eng in me inba biiges-biigesieminer. Ne gor moon namanimun gusit ba qoa
gas ende me ebeiner. 15Ue, in munon gugumwuriqenungar qob apand qas
qomorun. In munon apand Munon inubersiau tari nob tenori igorun, wo
ininou munon gigit. 16Wonou inoar igo end git goan wes-wes eng aba gari
qas igo. End in qoyam wes-wes inimbigor end sarau wes-wes baab igorun.
Git goan gari-gari musub igoun eng git goan aib end gari iyet igo. Ende aba
ne git goan aib burab igo, ende ebet gugum der git goan gari qas igo unum
diban ba ereri igour.

4:17-32 In Yisas yurau end qomon bubun toat igorun
17 End ye ininou Munon Aib unumut qob gagam ger aninob qemeribam

eng. An bo sabar munon qomon boru ebet igour eng me tauar. Wuri misir
song-song engqas toat igour. 18Wuri qoyameng itumgas ende. Wuri qoyam
ger ue, end Qenu nob igo igomot igamau werei eng siningot wogub werei
susu toat qib igour. 19Wuri qomonboru endmeqinining igour. Wuri qomon
boru endmom tarimor isubwogubmisir eng qomonboru song-song oboub
qas igub igour.

20Qomon eng an qanambig Yisas yurau igorub qamb qomon qiyo qob ger
ende igub Yisas yurau me burau. 21 An mai, se qamart Yisas qob apand
musub me igau qiyo? 22Qob apand eng ete: qoan an qomon boru end qib
igumanei. Qomonboru qanameng,munon gerwonoumi ger gab oau naget
baib qambmirimot me qem. Qi mirimot qiyo, a mi gab oau naget abau eng
anmuaserembar eng gabmugenderi igoarar. 23Ende at aninoumisir qoyam
nobwagari bubun bo igoriner. 24Anmunon yurau bubun bo darimar. Qenu
munon bubun barsia ne Qenu wonou gas end dariamorei. Munon bubun
eng wonou qomon eng qoregen ne qau.

25 End munon qei wurimurimarau qomon eng wagar. Qob apand qas
aninou munon oabig igour eng wurinob qamarar. Eng in Yisas nob igorub
qamb unum iramin end in gugum Yisas wonou git goan garisi end. 26 An
munon geret misiringet gab eng, misiringet ten ende igamari qen dirigor
me isiner. Ende igo eng qomon boru obouboumon. 27 Ende igorunon eng
Satan mondir weimatau gas ende abari diab anit isiba. 28 Munon ger mi
urim baub igo gab eng weginer. Wogub sarau qanam big baab mi git gab
ba munon mi ue eng wurisiner. 29 Qob isi ger qabarit end me qamarar,
munon qei wurimusiau qob eng qas qamarar. Ende obounon eng munon
qob wurinob qomorunon eng igunor eng uber igubour. 30Ne an qob qamb
Qenu Igomurur Qau me quguragsiarar. Igomurur wo anmaribigib qamb
imurimaanit isuor enganopurima ten igoumon. Igoi qengeretQenuwonou
anmaribigor endanimbig anmusia sarogbig bebereg igoruboumon. 31Ende
gabneanmisir boru igubmisiringetarauengneqobomboarir qamaraueng
ne quyai qob, ne qomon boru qei-qei engme abar. 32Munonwuriqenungar
ne qomon mein eng qas abar. Qenu aninou qomon boru Yisas unumut

biriotar ariramor gas ende, an gor munon qei qomon boru anit abari gab
an bome tauimar.

5
5:1-20 Begent qib igorun

1Qenu sig-sig mom anmusuor end an wonou wau iitari igoarar. 2Munon
inubersiau tari at qib inimbigor gas ende at qi qenungau qomon end qas qib
igoarar. Wo ende at ne umb wogub inmusuor eng mian yamari qogom sig
uber iroa Qenut igubmismisiroau gas ende ebeterei.

3An Qenu wonou munon yurau qau. End an bo maigas yamangar song-
songnobqibqiyo, qarig ir qiyo, a qomonboruoaunaget qiyo, ami eng gagar
an bo wobon end bais me abar. 4 Qob isi ne qob soagen ne qob boru gag-
gag gor me qamarar. Qomon eng Qenu magqurt misue ar. End an Qenut
qenen mismisir uber qamb igoarar. 5 An mom ete musub imbigar, munon
yamangar song-songwurinobqibqiyo, amisir soagen igubqiyo, a oaunaget
igo eng, wo aibigau song-song eng toat igo ebet igo. Munon yurau eng wuri
Qenu neMunon inubersiau tari wurinou bibis endme igorunorei.

6Munon qei abari anmurimar qob soagen me aninob qomorunor. Ende
obounor eng Qenu wonou qob omboariramau gas eng gab wo misiringe-
teriba. 7 End ne an munon boru qomon eng nob igour eng an bo me wuri
magermar. 8Qoananinou itumend igumanei. Ego see anMunonAibwonou
yurau anqubei ne anamar yar begen end anwagerei. End an begent qib
igoun gas ende at qib igoarar. 9 Begent qib igamau mi git eng, qomon uber
ne qomon qoregen ne qob apand qas qamarau eng. 10Munon Aib wonou
qomon uber end qib igoarar qamb animbigar end wariges qib igamari
Qenu animbag anitreminer. 11Munon qomon boru ebet igour eng me wuri
magermar. Qomon eng itum gas ende. An qomon qoregen end qib igamari
qomon boru eng dibenteriner. 12 (Wuri qomon boru waber qi ebet igour
eng ye dibes me qemerinei qabari qubig wogoum). 13 Ego meimi qomon
ger munon ebet igour eng begen eng wot begenara diban gab ne uber boru
nob qereimboun. 14Qenu wonou begen eng gari mi gugum begesia begent
uburiba. Qob eng igo end nemunon yurau endwurit ete qura:
An munon inab igoumon eng an umau mumun gas ende. End qand der

bugab qob igar. Igari Munon inubersiau tari anqubeima ne wonou
begen eng anit begeneriner.

15An qoyamet qib igoarar. Munonmisir ue qib igamau gas ende atme qib
igoarar. Munonqoyam imbi-imbimisir qoregen igubqib igamaugas ende at
qib igoarar. 16Qen see igoun eng qen borut igoun. End Qenu wonou qomon
ne wonou misir eng toat igamau eng. Ar igumune qen eng isi isiner qamb.
17Anmeqangangetarar,MunonAibwonouqomonabar qambqenunget igo
eng qoot abar.

18Wain ya eng aib nub me qangangetarar. Qomon eng an ba sumungasi
igo. Wagari Qenu Igomurur eng anmuaserama ten igoarar. 19 Ende aba an
qiumunimunon qei wurinob qamb gab eng buk Samqob eng qiyo, uruwab
qiyo, ende at ne Munon Aib wot oau uber burab uru wab igoarar. 20 Ininou
Munon Aib Yisas Munon inubersiau tari wo gab-gab Qenu ininou Tain mi
gugum indab igo end uberet unum bemeni igoarar.

5:21-33Munon yamangar qibaubmusub igorunor
21 An Yisas ininou Munon aib unum bemeni ne an gari gari der Qenu

wonou yurau wuri ii igoarar.

22Yamangar an, Munon Aib qob qamara igetet igoumon gas ende aninou
munon gor igatar igoarar. 23Aninou munon eng wuri aninou baraitari igo
anoar igour. Munon inubersiau tari sios munon yurau qeretutnob oroar
igo gas ende. Ne Sios yurau eng Munon inubersiau tari wonou musuor end
Sios eng Munon inubersiau tari wonou git goan. 24End Sios wonou Munon
inubersiau tari igama ii igo gas ende an yamangar aninou munon wuri ii
igoarar.

25Anmunon, aninouyamangarwuriqenungarar. Munon inubersi igo eng
Sios qenunget ne wonomi dui umb Sios musuor gas ende. 26 Wo ende at
ne Sios ya qob nob ba Sios birogonimau gas ende aba oan bura ne Sios eng
wonosiarei. 27Ende ebet Sios git goan eng gar eng sig maieng, unun ger ue,
ninir ger ue, maieng ar. Sios mindigar qob ue, qau igoar qamb. 28 Eng gas
ende anmunon aninou yamangar wuritoubar wuriqenungarar. Aninou git
goant igub igoumon gas ende abar. Munon wonou ubenit igub musub igo
eng wonou git goan musub igo gas ende. 29 In gugum at imbig igoum eng,
munon gerwonou git goan siningotmenob yogub igo. Womi uta niamusub
qoat igo. Eng gas ende gari Munon inubersi igo eng Sios ende at musub igo.
30End in Yisast unum iramin endwonou git goan igeragart eng in sios igoun.
31 End ne Qenu qob ete igo: munon ger yamangar baub eng ur unor mom
wuriwogub wes opur isub ombur bo git goan gari qas burab igour. 32Qob
eng qanam aib waber igo end munon maigas me imbigunerei. Ego yonou
misir igoum eng Yisas Sios wonou sieriner end qamarei. 33Ne qob eng anit
gor qamarei igo. Anmunon gari-gari, aninou git goant igubmusub igoumon
gas ende aninou yamangar wurimusiarar. Ne yamangar, an aninoumunon
im ibag igoarar.

6
6:1-4 Pol wau ur unorwagrari wuri irunwab qamarei

1Anwau qamaaman, tain nanib qob qamarari igatarar. Qenuwonou tain
nanib wurimaribigor end igour end qob qamarari igatar igoarar. 2-3Qenu
wonou qomon qob irou in toat igoarar qamb nausier eng igo. Ego qomon
qob qamart in toat igoarar qamb nausier eng ete: aninou nani taineb qob
qamarari igub toat igoarar. Ende at qen dirigor ag et igoruboumon.

4An wau ur unor gor qob e igar. Aninou wau abari me misiringetorunor.
An musub oroar igo ne Yisas wonou qomon eng wuriimbigari qoyame-
torunor.

6:5-9Munon baraitari nemunon soro ar end Pol wurit qamarei
5 An munon boru qei der munon mind nob eng ar wurit sarau baab

igoumon eng an igar: an aninoumunon baraitari eng im ibag ne qob qama-
rari toat igoarar. Misir ombur igub sarau me batarar, Yisast igub igoumon
gas ende aninoumunon eng gor endewurisiarar. 6Wurimagqurt qas sarau
bune qen inimbagaiar qamb ende me abar. An Munon inubersiau tari eng
wot igub Qenu an sarau abar qamb animbigar eng qas oau apand big abar.
7Anwurit mismisir sarau batarar. Sarau eng oboumon engmunangit wurit
sarau me ebet igoumon. Munon aibt ebet igoumon. 8 End an igar, munon
gugumsarauarbatar igorunor engnemunonuberwurinou sarauuber ebet
igorunor eng Munon Aib wurinou qomon uber end wuriqereimba. Ende
at ne wurinou qomon uber qo boru ebet igorunor end mi qeemben ende
werisiba.

9Munon barai an gor, aninou wau unebi ba nob igamari ar sarau batar
igour eng gor musub oroar igoarar. An wuri ba sumungasiari me anit

yariomunor. An ete igar: an aninou wau unebi nob aninou Baraitari gari
erer qite igo eng aninou qomon qeemben qereimba.

6:10-20 Yogoraumunon git baab igour endmit big qamarei
Yogoraumunonwonou git baiau eng.

10 End ye qob sasam ete aninob qemeribam: An Munon aibt mom igub
erogori igoarar. Igo wonou qiribiten anopurima ten igoarar. 11Qenuwonou
burig gagam indab igo eng bisub nagasi end qubor igoarar. Qubor igo ne
Satan wonou qomon boru gag qi-qi ebet inwariges igo eng nob yogub toat
arir igoruboumon. 12 In munangit gari wurinob yogorau ue, aibigau boru
erer qite igour eng wurinob yogub ne aibigau baraitari wurinob yogub ne
aibigauwurinou gigit igour eng ne, aibigau uter aib ai e qoat igama itum igo
qomonboruebet igounengnobyogubendeebet igorun. 13EndseeqasQenu
wonou burig tabi nob indab igo eng ba end qubor igoarar. Ende at igamari
aibigau yurau aninob yogurub yarari ibag endnonoguretoruboumon. Ende
at an wuritanami eng an qeretutnob igoruboumon.

14 An ete at ar tug igoarar: qob apand eng ba numungoan gurum bigau
gas ende at ne tuen ba uiebig mom nausi tourimar. Ne qomon qoregen
eng ba tabi aninou togum qer agi qumurimau gas ende abar. 15 Ende at
Qenu qob uber munon wurinob qomorub tug igo eng goten yau naget igo
qamarau gas ende abar. Ebet qob uber wurinob qomorunon eng Qenu
wuriseara oaumein burubour. 16Mi eng gagar ba ne oau apand eng aninou
yomi qaigau gas ende abar. Yomi end Satan wonou wagar mut ten yariner
eng omboariramboumon. 17 Qenu an qubeiamor misir eng aninou mebir
gagam tarit bugamsiau gas ende igoriner. A Qenu wonou qob animbigor
eng bui qauri gas ende ba igoarar. Eng Igomurur Qau eng andarerei. 18Mi
eng gagar gugum quraun eng at ne Igomurur an oau menima Qenut qenen
qebi qamb wot nonoguret igoarar. Qenen mi end igub imbig igoarar, me
umimar. Qenen Qenu wonou munon yurau wot igub igour end gor qebi
qamarari wuri nonoguret igorunor. 19 Ende at ne yet gor igub Qenu nob
qamarari yenonogursieriner. Ende aba ne Qenu wonou qob qi igo eng ye
dibes qemerib me qubigin, ar qabari sarog big qemeribam. 20 Ye uyort
igoum eng qanam eng qob uber eng qamb qib wogub uyort igoum. End
bo qemerib qubigin qamb an Qenu nob qamarari yenonogursia yemomdu
qamb naget qemerini.

6:21-24 Qob sasam
21 Tikikus wo ininou munon banam ten, ne wo Munon Aib wonou sarau

munon uber. End wo ye meimi sarau ebet igoum qi eng aninob qamara
imbiguboumon. 22 Ye wo imurimine isar eng, isub in e maigas ebet igoun
qi eng qob sua igub an nonoguretoruboumon.

23 Ininou Tain Qenu nob Munon inubersiau tari Yisas ininou Munon Aib
an yonou munon banam oau anmeinsia igoarar. Igo an seara oau apand
burab qibanamsi igamau qomon end igoarar. 24 Munon gugum ininou
Munon Aib Yisas wonou qomon eng mom toat igour eng Qenu anmusia
igoarar.

PILIPAI
1:1,2

1Ye Pol Timoti nob ombur Munon inubersiau tari Yisas eng wonou sarau
ar betet igoun eng in ombur namanimun e an Pilipai munon Qenut igub
igoumon eng gaiar qamb gumotoroun. An gugum Munon inubersiau tari
Yisas nob qiumuni igoumon eng ne an Sios munon barai gigit igoumon
eng ne munon ar qei Sios wurinonogursi igoumon eng gugum gaiar qamb
bigune isar eng. 2Qenu ininou Tain ne Yisas Munon inubersiau tari ininou
Munon Aib wurinou uyes anubersiari oaumein igoarar.

1:3-11 Pol Pilipai wurit igub Qenu nob qamb igoai
3 Ye qenen anit igub ne yonou Qenu end uber nob qamb igoum. 4 Ye

qenen Qenu nob qamb igoum eng, an musia uber igoarar qamb nob qamb
mismisir qas igoum. 5An ye yemusub igoumon eng se qanambig Qenu qob
aninob qemerine yemusub igoumon eng ten isi yarab see. 6End ye etemisir
igoum: Qenu wonou qanam big sarau uber anit ebeter eng. Eng mom ten
ende igoriba. Is is isi yarab Munon inubersiau tari Yisas deriner qen end
mom sasam. 7 An yonou oau uri igoumon end an gugum anit ende misir
igoum eng qeemben ar. Eng, ye see uyort igoum eng, a qoan ar igoum eng
qobuber qeretut nobmunonwurinobqemerine yonob aguniari ye qigimiet
igoum eng isi yarab see. Ye ende igimine an qenen Qenu maigas yumusub
igo qi eng an gor ende ansi igo. 8 Qenu yegab igama qob apand aninob
quraum. Munon inubersiau tari Yisas oauyemenimaapandangugummom
animbegeib qamb ibitiri igoum.

9 Ye Qenu nob qamb igoum eng wo oau anmenima an mismisiroau eng
imusi-imusi ende ebet ne qoyam ne misir uber eng abari anmuaserama an
erobon end igoarar qamb. 10 Ende at igo qomon uber eng qereimboumon.
Qerei ne an mom qau qoregen igo Munon inubersiau wonou qen end an
uber igoruboumon. 11Ende at Yisas Munon inubersiau tari qomon qoregen
inimbigor eng anit yab di qoa an qomon eng qas abari dibeneriba. Qomon
eng Qenu unum aba dibenara ne an wo unum bemeni igoarar.

1:12-18 Pol uyort igoar end qob uber ibogot igama uber di igoai
12 Io, an ye mi e qemeribam eng musub imbigar: ye uyort igoum eng qob

uber eng ubur qambme abau, ue. Qob eng imusi-imusi isub igoriner qamb.
13EndnemunonginamqeneneneyogorauyurauengnobgugumyeMunon
inubersiau tari Yisas unumut uyort igoumengwuri yiimbig igour. 14Munon
banam irouMunonAibt igub igour engwuri der ye uyort e igiminewuri yet
nonoguret yarimau eng wogub Qenu qob eng dibes qamb qib igour.

15 Git apand, ye ende ebine munon qei der ye gigit igo qob wurinob
qemerin eng wuri yet iet wogub wurinou uyes ye ai opur der naget Munon
Aib qob dibes qamb igour. Ego qei musub imbig qob qamb igour. 16 Ye qob
eng qamb qib wogub uyort igimine ye toubet ne qob eng nonogursi qamb
igour. 17Qei misir qoregen ue wurinou unum ba dibes qob ende qumurune
qen inimbagaiar qamb. Ne gor qob qei yet big qamb yuguragsiari uyort
mom igoar qamb. 18 Git mai, wuri ende ebet qob apand dibes qamb igour
qiyo, a gag ebet igour qi eng, ye end misir me igoum. Ego, wuri Munon
inubersiau qob ipi dibes qamb igour end gari mismisir igoum.

1:19-26 Igom igamau qiyo umb engMunon inubersiau tari wonou qas

19Ye animbig igoum, an qenen yet igubQenut qebi qamarari YisasMunon
inubersiau tari wonou Igomurur yeboopurima igub igoum. End ne ye me
qugurageterinei, uber igoribam. 20 End ne mi eng yet dieribar eng mom
imbigoum. Ye bo qob qemerib qamb me qubiginei ne qomon qenen ebet
igoum eng gor me nasierinei. Qomon eng ete: Igom igo qiyo, a umin eng
Munon inubersiau tari wonou sarau qo unumye qo ba dibesiem end dibent
isub igoriba. 21 Yonou misir eng ete: Igom igoun eng Munon inubersiau
tari nob igoum. A umb eng mi sig maieng eng baibam. 22 Igom igoum
eng munon irou wuribanamsi wurinonogursi igoribam. Isi yarab maigas
ebet eng wegibam eng ye qoyam ue. 23 End misir ombur igub igoum. Git
goan e qo wogubMunon inubersiau tari nob igorib qamb eng ibitiri igoum.
24 Ne gor igom ag e igoum end anamar sarau ebet igorin eng gor sig uber.
25End yemom oabig ne imbigoum, se anamar igo ne aninou oau apand eng
ye nonogursieriner mismisir igoruboumon. 26 End ye bo yarin eng an yet
mismisir neMunon inubersiau tari Yisas eng unum bererimboumon.

1:27-30 Pilipai wuri quguragetarari Qenuwurinonogursi igoai
27End an qib igorub qamb engMunon inubersiau tari wonou qob uber an

maigas at qib igoarar qamb qenunget igo eng toat qas qib igoarar. Ende at
igamari ye yarab animbag qiyo, a qob qas igin eng an gugumoau erogori big
ne misir gari tog big ne munon qei qob uber wurinob qamarari oabigunor.
28Aninoumunon igeig qiyomunon qarau wurit me yarimar. An ende abari
wurimomumunor eng imbigubour. Ne aninou gorQenu anopuri ten igama
uber igorunon eng gor musub imbiguboumon. 29Qenu Munon inubersiau
tari wot anmusiarei. End an wonou sarau tau eng abar qamb anit wagerei.
An Munon inubersiau tari wot oabigar qamb gari me musiau, ue. Wonou
sarau eng an toat ende ebet ne quguraget git goan uter aningeriner qamb.
30 End qoan ye qugurau irou yet yara ye migeri ur yenera ebet qib igimine
yegab igoumon eng. See gor ten ende qugurageterine yegab igoumon. End
qugurau eng anit gor yarar eng gab yenob naget erogori qugurau eng qerei
igoun.

2
2:1-4 Inmisir gari big igomunon qei wurimusub igorun

1AnMunon inubersiau tariwot igub igoumon end annonoguret igoumon
qiyo? Ne gor wo antoubar igo end oau mein igoumon qiyo? Ne gor
Igomururanmuaserama igoumonqiyo? Endneanmunonqeiwuribanamsi
wuritoubar igoumon qiyo? 2 An ende ebet igo gab eng ye gor ende yesiari
ubereribam. Qomonete igo end: Oaunemisir gari big neqibanamsi igamau
eng. 3An aninomit qas igubmunon qei wuri pesuimau engwagar. Aninomi
bumai wogub munon qei wuribererimar. 4 Ne gor aninou mind qiyo mi
qei-qei musub qoat igoumon gas ende munon qei wurinomi eng gor ende
at qoatar igoarar.

2:5-11 Yisas wonomi bumaiamor end Qenu bemeniamorei
5 An Yisas Munon inubersiau tari wonou misir gas ende at qib igoarar.

6Yisaswo gor Qenu iitari, egowowonomi duet wonou ur gas ende qiribiten
igorib misir me igau. 7 Boru bigan burab wogub munangit qomon eng
mom toaterei. Toat ne wau unebi mom warurei. 8Munon gamir eng mom
munangit warub wogub ne wonomi bumai wogub Qenu qob qamara toat
igoai. Isi yarabmomnam tenori bigwaramari uminer ari qen eng gabumor
eng. 9 Qanam end ne Qenu bemenima erer qite irer eng. Iroa unum ger

bo bigor eng unum gugumwuritanamima. 10Unum Yisas bigor endmunon
Qenuginamt igourengneage igourengneai erobonqumo igourenggugum
Yisas unum ba ereri ne menmant end gamaur wat bugombour. 11 Ende at
ne Yisas unum ba dibes ete at dibes qomorunor: Yisas Munon inubersiau
tari ininouMunonAib. Ende abari Qenu ininou Tainwonouunumqiribiten
igoriner.

2:12-18 Ininou qomon eng urut begen gas ende igoriner
12 Io, an yonou munon banam, qoan qenen aninob igo qob qemerine

toat igoumon gas ende see gor qob mugen aninob quraum eng ende toat
igorunon eng sig uber ar. Qenu qo anqubeiamor end anwot yari newot oau
naget sarau qeretut nob baab igo qen geret bebereg igorunon end qamar
end igoruboumon. 13Qenu wo anopuri ten igama sarau ebet igoumon. Wo
oau anmenima sarau obounon eng wonou iitari obouboumon.

14 Sarau baab qiyo, a qomon gugum ebet eng agunub qiyo a qi merimisab
eng aba wagar. 15Ende ebet igorunon eng Qenu magqurt wonouWau uber
me igorunanei. 16 Igo ne bebereg igamau qob eng igub an urut begen gas
ende begent munon ai qent e qomon qoregen wogub qomon boru at qib
igour eng wurit ariramari gubour. Ende at igamari Munon Aib bo igeser
deriner qen end ye uberet ete misir igibam: Ye sarau ebetem eng ar isi me
isau, mi git gaum an, ende qemeribam.

17 Aninou oau apand eng Qenut mian iset bigau gas ende. End yonou
oau apand end yanamari qeru wain ya gas ende isiner eng sig uber, ye
mismisiribam. An gugum antoubar ne mismisiribam. 18 Eng gas ende an
gor ye yetoubet nemismisirar.

2:19-24 Pol Timoti imurimine Pilipai is qambmisir igoai
19 Munon Aib wonou Timoti anit imurimin qamb qamara gab eng qen

piten anit imurimbam. Imurimine isub anmaigas igoumon qi eng animbag
wogub diab yonob qamara igub ubereribam. 20Munon ger Timoti wo gas
ende ue, wo gari yenogursi igo ne an musierib qamb qenen anit igub igo.
21 Munon irou wurinomi qas musub igour. Yisas Munon inubersiau tari
wonou sarau eng musub oboub qamb me wuritrab igo. 22 End an Timoti
wonou qomon eng an qoyam eng, wo munon uber. Wo wau ger wonou ur
nob sarau baab igo gas ende ye nob Qenu qob qamb qib igoun. 23 End wo
anit imurimbamqenpi. Endwo imurimine isayemaigas ebeini qi eng imbig
gab. 24 Ye Munon Aib wot oabigoum, wonou werei ger yiimbiga eng ye gor
anit yaribam.

2:25-30 Pol Epaproditus imurimine Pilipai is qambmisir igoai
25 Ininou munon banam Epaproditus eng, qoan an yet imurimari diab

yenob saraubaab igoomburnagetmunonqeiwurinobyogaminengmunon
eng gor imurimine anit isiner qambmisir igoum. 26Wo toarwab igama qob
toau isa igumon end oau quguraget animbegeib qamb oau biriberi nub igo.
27Apand, wo toar wara qeembes umor ego Qenu toubet musia uberetarei.
Wo uma ye qugurau aib yemuaserembar eng gab ye gor yetoubet munon
eng musia uberetarei. 28 End ne ye wo bo imurimine isa an gab oau
pomaimotarar qamb misir igoum. Ne gor wo isa an geari ne ye quguraget
igoum eng bais mein buriba. 29Wo isa an Munon Aib unumut mismisir ba
qubei nob igoarar. Munon ende gas eng an unum bererimar. 30 An yenob
Munon inubersiau tari wonou sarau maigas me ubunei eng gab wo sarau
eng ebeib qambwonomi dui dier end qinam umorei.

3
3:1-11 Qoregen igamauwerei apand eng

1 Io, ye qob sasam ete qemerine igar: an Munon Aibt nob qiumuni
mismisir igoarar. End qob qoan aninob qamam end bo sabar aninob
qemerib me qubigoum. Qob eng annonogursia igoruboumon end sabar-
sabar ende igar.

2 Munon qomon boru ebet igour eng wuri iau uter gas ende, end an
qoyamet igoarar. Ne gor an igamari wurinou uyes git goan soopuromunor
enggor imbig igoarar. 3Git goan soopurqasQenuwonouyuraume igorunei.
In qomon apand ebet igoun eng git goan sirigum nob igo. Qenu wonou
Igomurur eng inseara inwot igubMunon inubersiau tari Yisas unumbereri
igoun. 4Munangit qomon toat uber igorun qamb me oabigun. Eng, meim
munonmunangit qomon toat nonogureterib qambmisir iginer eng yemom
wotanamimoum. 5 Ye nani set yebaia qen 8-ende isa git goan suemirei.
Ye Isrel munon, Benyamin tumbigi end dariamei. Ye Hibru munon yurau
qeru tumbigi. End ye Parisi yurau Yuda wurinou qomon eng ye gugum toat
igumei. 6 Ye Qenu qomon eng qeretut nob toat wogub Sios munon yurau
eng igaramb igumei. End nemunon qomon toat igour eng ye yegounor eng
ye uber yegoubour. 7Ego see Yisas Munon uber eng gab-gab ye qomon end
unumdiban igoar engbomiuegas ende. 8YeengquraumengYudawurinou
qomon end qas me quraum. Yonou Munon Aib Yisas wonou qomon eng
mi sig aib. Ye wonou qomon eng mom yetrama mom toat ebet ne qomon
qei eng wagomei. Mi gugum gam eng mi tatau gas ende gab sogot arir
wogub Yisas mom tenen ete igorib qenungoum end nob igoum. 9Yemunon
qomon toat ne munon qoregen igoribam qamb eng ye me ebinei. Qomon
ete ebet munon qoregen igorib qamb qenungoum: Yisast oabigine ne Qenu
yegab munon qoregen yet qemeriner eng uber. 10 Yonou misir eng Munon
inubersiau tari igomot der bugamor end wonou qer gagam eng ye diban
gaum. Wonou qer gagam eng mom imbig ne wo mom tenori ete igo wo git
goan uter war qomon eng ye bo toat ende ebeibam. Wonou misir eng toat
umor gas ende ye gor ende ebeibam. 11 Ye ende ebet eng ye umb eng bo
igomot der bugembam eng imbigoum.

3:12-21 Pol mi uber baib qamb uyab-uyab isub igo
12Ye etemisir me igoum: Munon inubersiau tari wonou qomon engmom

toat ugab igoum end ar igoribam ende me qemerinei. Ue, wonou ye mom
yebaab ten igo gas ende ye gor ende baab ten igoribam. 13 Io ye qomon eng
musubme toat igoum. Misir gari qas igo. Qomonqoan eng gugumwogubne
qen geret igamau qomon eng toat igorin qamb ibitiri igoum. 14 Ye mi uber
ger yet maribigumir eng baib qamb uyab-uyab ir igoum. Mi uber eng Qenu
Munon inubersiau tari Yisas gab-gab yetmaribigor engQenuwonouginamt
irab igomot igoribam eng.

15 In gugum Igomurur inopurima ten igo barai burab igoun end ye misir
quraum eng toat ende oboun. A misir wes-wes igoriner eng Qenu aba
dibenara guboumon. 16 End qomon qo imbigumin eng bo nasi me wogun,
toat ten ende igorun.

17 Io, an gugumyonouqomonengqas tauar. Toat nemunon gugum ininou
qomon toat igour eng mom maribig abar. 18 Qob eng qoan aninob qamb
igoum eng bo see sabar aninob qamb mag ya dara. Munon irou Munon
inubersiau tari nam tenori big waramir end qarausi igour. 19 Wurinou
git goan qenunget igour eng wurinou qenu gas ende at igour. Qomon
qininingau eng wuri oboub qamb mismisir igour. Mi ai qent et qas igub

igour. Munon yurau eng moui git goan nob mom umubour. 20Ego in ginam
e oru igoun, ininou ginam qenen eng Qenu wonou ginam eng. End Munon
inubersiau tari Yisas Qenu ginamwogub der inamar iribar end qoat igoun.
21 Ininou git goan boru see ten igoun eng Yisaswonoumusiawonou git goan
gas ende qiribi ten buriba. Ende at wonou qer gagam end mi gugum aba
wonou ii igorubour.

4
4:1-9 Pol Pilipai wuri irunwab qamarei

1 Io, an yonou munon banam, ye anqenungar ne antoubar igoum. Ete
gas: An yonoumi uber ger baubmismisir igoum gas ende igamari igub anit
uberet igoum. An Munon Aib wot oabig wonou qomon ebet ne nonoguret
igoarar.

2 Yuodia Sintike nob ombur, ye an irun wab qemerine igar. An ombur
Munon Aib wot igub mom qibanamsi igoarar. 3 Ne, ne gor in ombur
sarau gari qas baab igoun end nonob quraum, yamangar ombur eng wuri-
nonogursi. Wuri ombur ye nob naget qob uber dibes qamb igunei. Klemen
ne munon qei gor wuri nob sarau baab igour. End wuri unum eng igomot
igamau buk end Qenu gumaterei igo.

4End an igom igoumon end qenenMunonAibtmismisir igoarar. Bo sabar
qemerini: qenenmismisir igoarar.

5 End an qomon mein end qib igamari munon gugum animbigunor.
Munon Aib deribar qen eng piara. 6Anmi qeit misir qebebi me igar. Mi qeit
igub gab eng Qenut qamarari meimi baub qamb qomorunon eng andariba.
Qenen wot oabig mismisir nob qamarar. 7 Oau mein eng Qenu wonou
qanam, wot igo init der igo. Munangit qoyam eng wuritanami igo. Munon
inubersiau tari Yisas wo sarau ebeter end oaumein eng anmisir end igama
ne qomon end abari dibent igoriner.

8 Io, ye qob ger bo aninob qemeribam eng. Qob eng ete: qomon apand
eng, ne misir uber qomon eng, ne qomon qoregen eng, ne qomon gobir
eng, ne qomon sig maieng eng, ne qomon ebet unum uber igamau eng, ne
qomon uber qei-qei ubune munon inqenungarunor eng. 9 Qomon gugum
ye animbigine mom qoyametamanei. Ne qomon gugum yonou qabarit
qemerine qiyo a magqurt yegab mom imbigumon eng tandari ebet igoarar.
Ende abari Qenu oaumein eng init igo eng qenen anamar igoriba.

4:10-20 Pilipai mi banam ar Pol wot bigari gabmismisirarei
10 Ye qen gurum nami ende ar igoum eng isi yarab see aninou yet igub

yemusiaumon eng gab Munon Aibt mismisir igoum. Git apand qoan yemu-
siorub qamb misir igumon ego tap ger ue gab wogomanei. 11 Ye qob eng
at quraum eng ye mi ue ar monerau igo me quraum. Qomon ete end ye
imbigoum: qomon wes-wes yet yariner eng ye end uburab me isinei, uber
qambwegibam. 12Yemi ue ar igorib eng, ar ende igoribam. Nemi irou baib
eng ar baibam. Ne mani irou gab nub qurt igamau eng ye imbig igoum.
Ne gor mi ue gab minemau eng gor qoan imbigomei. Ne gor mind nob
igamau eng gor ye qoyam, ne mind ue ar igamau eng gor ye qo imbigomei.
Ginam gugum ye qib igoum engmi eng gagar ye wariges ugamei. 13Munon
inubersiau tari eng wo mom ye yenonogursi igo end qugurau eng gagar
gugum omboarir igoum.

14Ego ye quguraget igoum eng an qomon sig maieng ebet ye yenonogursi
igoumon. 15An Pilipai munon aninou qomon eng yesi imbig igoumon eng.
Ye qob uber Masedonia end qanambig qamb wogub iuam eng Sios munon

yuraueret ger ye yenonogursimiqi utab-utab endemeat qib igamau. Ue, an
gari ende abatamanei. 16Ne ye Tesalonaika end igomi geret an qebi qamam
eng qen qei mi eng imurimisari diarei. 17 Eng ye mi ar yeisar qamb qibirat
me qamarau. Ue, aninou oau apand eng ye gab unum anba ererimb qamb.
18Mi gugum ye qoat ebet igoum eng an yet bigari Epaproditus ba diab yesa
ye mom qeemben buroum. Mi ar eng yet igub bigumon eng mian yamari
qogom sig maieng Qenut iroa igau gas ende. Qenu wo qomon ende gas eng
sigqenunget igo enganengabariwooaumeinburab igo. 19QenuwoMunon
inubersiau tari eng gab-gab mi sig uber-uber eng arsitarerei igo. Mi uber
eng baub qamb simot qoot wot eounon eng andariba. 20 Qenu wo ininou
Tain apand, end in qenen wonou unum qiribiten eng bereri igorun. Eng sig
apand.

4:21-23 Qob sasam
21 Io, an Yisas Munon inubersiau tari wonou yurau igoumon end ye anit

uber quraum. Ne munon yurau ye yonob igour eng gor anit uber quraur.
22 Ne Qenut oabig igour eng e igour eng anit uber quraur. Ne munon qei
munon aib Sisar wot sarau baab igour eng wuri gor sig-sig mom anit uber
quraur.

23 IninouMunon Barai Yisas Munon inubersiau tari wonou oaumein eng
aninou oau engmeinsia qomon uber end igoarar.

KOLOSI
1:1,2

1-2 Ye Pol, Munon inubersiau tari Yisas wonou uyes ye yequbeima yegab
Qenu wonou sarau eb qamb yiimuriamorei. In Timoti nob ombur naman-
imun e an Qenu wot oabig igoumon yurau Kolosi igoumon eng gaiar qamb
gumaun. An ininou munon banam Yisast oabig igoumon eng Qenu ininou
Tain anmusia wonou oaumein end igoarar.

1:3-8 Pol Kolosi Yisast oabigari ibag Qenut uber qamarei
3 In anit mismisir ne Yisas Munon inubersiau tari ininou Munon Aib

wonou ur Qenu end uber qamb qenen nob qamb igoun. 4-6 In ombur igoun
eng qoan qob uber anit isa igumon end Qenu mi uber andarib qamb anit
maribigor eng baub qamb oabig qoat igoumon. End an Yisast mom oabig
ne Qenu wonou munon yurau eng wuri qenungar igoumon. Ginam gugum
qob uber apand eng yab di qoa wogub munon qomon uber end qas igour.
End ne an gor se qamart qob uber eng igari anit rama ne Qenu uyes wonou
munonwuriqenungar igo eng anmomqoregen imbigomanei. 7Epapraswo
qob uber eng animbiga Qenu anubersi igo eng imbigomanei. Wo Munon
inubersiau tari wonou sarau munon uber end ininou sarau erogori baab
igoun. Wo in ombur innonogursi naget ne Yisas wonou sarau musub ebet
igo. 8 Wo ende at ne an maigas Igomurur oau anmenima qiqenunget
igoumon eng ininob qamara iguminei.

1:9-14 Pol Qenu Kolosi wurinonogursi qamb nob qamarei
9Qanam end ne in qenen anit igub Qenu nob qamb igoun. Qomon uber

eng at igoumoneng in igubQenunobqumurune ansearaQenuwonoumisir
engmom imbigar qamb. Ende abari Igomurur Qau ansearamisir ne qoyam
uber eng mom imbiguboumon. 10 Ende at ne Munon Aib wonou qenungar
end qib igamari aninou qomon eng wo qenungeiba. Ende aba an sarau
uber imusi abari mi git dibeneriba. Ende aba an qoyam imbi-imbi aib bura
Qenu iitari buruboumon. 11 Ende aba an nonoguret ne qugurau wes-wes
anit yariner engwonou qiribiten anopuri ten igo end omboariramboumon.
Ende at ne an bo misir qebebi me igunanei, mismisir igoruboumon. 12Mi
uber-uber eng Tainwonou indara baub igoun end inwot uber qamb ne qen
geret mi uber init maribigor eng wonou bibis end igo. Eng Qenu wot oabig
igour yurau eng nob erogori baub begen uber end igoruboumon. 13Qomon
boru inmuaserama ten igumunewonou inbiruet ba yarwonouwau oau uri
eng nob wonou ginamt end igoarar qamb inwagerei. 14Qenu wonou wau
der umor end ininou qomon boru eng init birogoniamor end in sarog uber
igoun.

1:15-23 Munon inubersiau tari wo mi gugum Qenu barsier eng wurinou
gigit igo

15 Qenu wonou wau eng wo Qenu in magqurt me gab igoun eng wonou
iitari igo. Qenu ai big-big mi bigor eng wonou gigit igo. 16 Wo gab-gab ai
tat nob bigorei. Mi diban gab igoun eng ne mi me gab igoun eng gugum.
King, gabman, nemunon baraitari, nemunon unumdiban eng gugumwuri
barsier endmi gugum eng wonou. 17Mi gugumwonou barsier end wo gigit
igama mi qei wo ii igour. 18Munon inubersiau tari wo Sios yurau wurinou
tari, newonougit goaneng inmunonyamangarwotoabig igouneng,wonou
gari mi gugum qanam. End wo qamart umb igomot der bugamor end mi

gugumwuritanamima. 19Qenuwonouwaumigugumimbignewonou iitari
igoar qamb ebeter end wo gor Qenu qeemben. 20Wonou wau gab-gab mi
gugum bo wonosierib qamb. Yogorau qomon eng wonou wau nam tenori
bigwaramirendmeinsinemigugumage igourengnobwonouginamt igour
eng nob wonou bomusubwogub oromar yar Qenu nobwurinosiamirei.

21 Qoan aninou qomon boru ebet misir boru igub igoumon end Qenut
mugenderi igo wo qarausi igumanei. 22 Ego see wonou wau ag e der git
goan waruor eng umor end wo gab-gab anbanamsier end an munon qau,
munon qoregen, munon qomon soagen ue gas ende anbanamsia wot qani
yar igoumon. 23 End an mom nonoguret qer qeretutnob wot oabig igoarar.
Qomon boru qei-qei an qororia at qob uber igub oabigumon eng bo abari
meinburiner. Qob uber eng ye Pol yeseara sarau munon buremei. End qob
uber engmunon ai qent gugumwurinob qamb igoun.

1:24-29 Pol Kolosi wurit sarau ar ebet igo
24 End ye anit igub sarau ebet igo quguragetoroum end anit mismisir

igoum. Munon inubersiau tari wonou git goan eng Sios eng ye musierib
qamb. Munon inubersiau tari wo git goan uter war eng igeragart se igo.
End ye wonou sarau ebet igo git goan uter yanab igo eng wo git goan uter
wab igeragart igo eng ye at ugab igoum. 25 Qenu wonou ye anmusi qamb
sarau munon yemaribiga Sios sarau eng ebet igoum. End ye Qenu wonou
qob apand eng gugum dibes qamb igoum. 26 Qob apand eng qoan munon
gugum wurit waber igama me igub igamau. Isi yarab see munon yurau
Qenut oabigari qob eng wurit dibenara. 27Qenu wonou yurau inqenungar
igoar eng qob qi igoar eng see ende inimbiga qiribiten sig maieng ende gab
munon yurau ar qei wurimusiorun qamb. Qobwaber igoar eng ete: Munon
inubersiau tari eng anit igo. End an qoat igamari anamar Qenu wonou
ginam qiribiten end iriner. 28 End in munon gugum Munon inubersiau
tari imbigar qamb wurinob qamb igoun. Qoyam wes-wes munon gugum
wuri irunwabwuriimbig igumuneMunon inubersiau tarimom imbigbarai
buremirei. Ende abari Yisas wonou wurisi wogub oromar yarab Qenu wot
wagerei igour. 29 End Munon inubersiau tari wonou ye sarau eng eb qamb
sig-sig mom yenonogursia ye ar qer omboat igoum.

2
2:1-5 In oau apand burab nonoguret igoun

1 Ye ete aninob qemerine igar: ye an anmusierib qamb qer gagam big
sarau aib ebet ne munon ginam Laodisia eng ne munon ginam qei ye
menman me yegab igour eng gor wurimusierib at igoum. 2 Ye sarau eng
ebet igoum eng wuri mom nonoguret igo munon qit igub qitoubau qomon
eng ebet igoarar qamb. Wuri misir uber igari ne misir uber eng wurinou
oau apand eng nonogursieriba. Ende ebet ne Qenu qob waber igo eng
qanam musub imbigubour. Qob waber igo eng Munon inubersiau tari wo
gari. 3 Qenu wonou qoyam imbi-imbi qiribiten waber igoar eng Munon
inubersiau tari opurima ten igomi gugum ba dibes igo.

4 Munon ger at anwariges ber qob qei aninob qemeriner qamb aninob
quraum. Wuri misir uber ger me igo. 5Git apand, ye me aninob igoum, ego
yemisir enganit igoenggit erogori igamaugasende. Endneanerogorimisir
gari big sarau qoregen ebetMunon inubersiau tariwotmomoabig du qamb
igamari animbagmismisiraum.

2:6-15 InMunon inubersiau tari boopuri ten igo igomot igoun

6An Munon inubersiau tari Yisas wot mom baraitari qamb igoumon end
mom tenori igo nob qib igoarar. 7Wot naget nonoguret igoarar nam durun
aib baab nonoguret igo gas ende abar. Mon qoren unatari yumune mon
gagam igo gas ende igoarar. In qob uber animbigumin eng wot oabig ne
Qenut qenen uber qamb igoarar.

8An qoyamet igoarar. Munon ger qob qetopur qamara qob toau isa igub
apand qamb igotounon. Munon qob ende qamara igub eng wonou ur qoan
qiyo ai bigau qob song-song mi qob sugor eng qob suari igub igoar eng
qemeriba. Munon inubersiau tari wot qobme suinerei.

9 Qenu wonou qob uber ne qomon uber eng Munon inubersiau tari wo
git goan end yab di iua igo. 10 Mi aib-aib qiyo mi unum diban igour eng
gugumwo tari. Anwomomtenori igoumonengQenuwonouqomongugum
anit yab di iua igo. 11Anmunon yurau ar eng yarab Yisas nob erogoriaman
end an git goan suamanei mari nob igo. Mari eng aninou git goan end ue.
Munon inubersiau tari wonou qomon qoregen end aninou qomon qomisir
qoan eng biruet wogomanei. Qomon eng abataman end aninou git goan
suab mabigau gas ende ebet Qenu wonou yurau qoregen igoumon. 12 Ya
obotar an maragansiamir eng, an Munon inubersiau tari nob git goan gari
burab wo nob umumanei. Ne Qenu wonou sarau qeretut nob end oabigari
Munon inubersiau tari bomenima der bugamor eng an yat anmaragansiari
wonou git goan gari buraman end an wo nob bo igomot der bogomomanei.
13 Qoan an qomon boru toat igoumon eng ne goan me sopurmau ende
igoumon end umb igumanei. See Qenu bo Munon inubersiau tari menima
an nob der bugamor end ininou qomon boru eng Qenu init birogoniamorei.
14Qomon qob irou gumatemir eng mom inbumaimba gab Qenu init biruet
ariramorei. Qomon qob eng inouriamorei igama qutbig igunei. Ego Qenu
nam tenoribigwaramane qomon engmomuburerei. 15Munonbaraitari ne
munonaib gigit igourwurinouqer gagamengbumaiamorei. Nam tenoribig
waramor qen endmunon aib-aib in qoyamqambat igour eng qen endQenu
wuribumaimamunon gugum diban gab imbigumirei.

2:16-23 In Munon inubersiau tari nob umumin end qomon bo sabar me
inoar igo

16 End ne munon ger abari mani niau qomon end qiyo, a ya niau qomon
end qiyo, a umimau qomon end qiyo, a inaun se dibenara mismisiroau
qomon end qiyo. A inorou qen aib ger gab qiyo. Qomon eng gagar bo abari
me angitarunor. 17Mi eng gagar mi qen geret dibenorunor eng qugur gas
end gari. Mi apand eng Munon inubersiau tari wo gari. 18Ne gor, munon
ger inab inigmi gaumqambaninob qambqiyo, a gagwonomi bumaiwogub
enger yurau eng wurit igub igoum, ende aninob qamb aba gab an apand
qambme igatatar. Munon ende qamb aba gab eng wo ar qen big munangit
qomon eng opurima ten igo at igo. 19WoMunon inubersiau tari mi gugum
qanam eng wo ba mogirt wab wogub at igo. Munon inubersiau tari wo
wonou git goan gugum musub igo. Ininou qer imusiriamor eng mindirom
eng abamusub iyet igour. End ne Qenuwonou ininou git goan qarimsi igo.

20Eng, an Munon inubersiau tari nob umumon end bo sabar ai bigau me
anoar igorunorei. Eng gab ne bo sabar meimet qamb munangit mi qei an
gitetarari toat igoumon? 21Qomon eng gagar toat igoumon eng: “mi e qau
me be, mi e qau me ni, mi e qau me bai.” 22 Qomon eng gagar toat igoun
eng boruburiba. Qomon eng munangit wurinou misirt qomon big ininob
qamb igour. 23Qomon engmunon wurinou uyes in qoyam imbi-imbi qamb
mi qei gitab igour. Wuri gag wurinomi bumai wogub enger wurit igub
wurinou gitopur igour. Gitarau qomon eng gagar mi aib ger ue, munangit

wurinou misirt qas qomon big toat mismisir igour. Ego qomon eng gagar
me innonogursi ne qomon qoanme bumaimunorei.

3
3:1-4 InMunon inubersiau tari nob bo der bugaminei

1 An Munon inubersiau tari nob igomot der bugaman end Qenu wonou
ginamt qomon end qas qoot igoarar. Ginam end Munon inubersiau tari
wo Munon baraitari aib Qenu uberegent wes end igo. 2 Aninou misir eng
Qenu ginamt mi igo eng gub qamb qoot igoarar. Mi ag e gub qamb qoot
me at igoarar. 3 An umumon end aninou igom eng Munon inubersiau tari
nob waber Qenu qani igo. 4Munon inubersiau tari wo in igomot igamau
qanam eng. Qen geret wo dibenara an nob dibent wonou begen eng anit isa
an wonou qiribiten end igoruboumon.

3:5-11Munon bubun dariaminei
5 End ne ai qen e wonou qomon boru an misirt igo eng gugum mogirt

wab wagar. Qomon boru ete end quraum: yamangar qiyo munon song-
song nob qib qiyo, a qomon boru qei, a mi gab oau naget qiyo, a munon
ger wonou mi gab qenunget abau eng ai bigau wurit oabigau gas ende
gari. 6 Munon qomon eng qas toat igorunor eng Qenu wurit misiringet
wurigumutumaimba. 7Qoan aninoumunon yurau engwurinob qib qomon
eng gugum at igumanei.

8 Ego see an qomon eng gagar gugum wagar: misiringet oau biriberi
nub, a munon ger siningot, a mindigar qob qamb, a qob isi qamb, qomon
eng gagar. 9-10 An git goan qoan ninir-neri wogub bo bubun buraman
end munon banam qimurimar me qamarar. Qenu munon bubun eng
barsier end ansearawonou qomon ubermusub imbig newonou iitarimom
buruboumon. 11End qomon bubun eng, munon yurau ar qiyo, a Yuda qiyo,
a munon git goan mari nob qiyo, a mari ue qiyo, a qob wes-wes ne munon
wes-wes, ne wau unebi qiyo, a munon unum diban qiyo, eng gagar gugum
ue. Munon inubersiau tari wonou gari igo mi eng gagar aba qeemben gari
igour, ger wuritanami erer me igo. Wonou gari wuriboopuri ten igo.

3:12-17 Inmunon qei apandwuriqenungar igorun
12Qenuwonou anqenungar newonoumunon yurau anqereiamorei. End

ne an qomon ete abar: munon gugum wurit igub wurimusiarar. Aninomi
bumai wogub munon qei qomon mein eng wuriimbigar. Ne munon qei
ansumungasiari ibagwagari ende ansiorunor. 13Aninoumunon banam ger
wonoumunon yurau end dermindigar qob gerwot qamb igamari engwuri
qi igamari wurinou qomon boru eng wurit dibes qemeriner. Munon aib
aninou qomon boru anit birogoniamor end an bo imusi munon qei ende
wurisiarar. 14 Qitoubau qomon eng qomon gugum wuritanami ne qomon
uber qei wuriqubei igo. Ende ebet ne qomon qei gor erogori aba dibent
uber igour. 15 Munon inubersiau tari wo in munon qomon paparau boru
engmeinsi igo. Qomonmein eng aninoumisir endmom igama toat igoarar.
Igamari Qenu anit ara an git goan gari burab oau mein end igoruboumon.
End Qenut qenen wot uber qamb igoarar. 16Munon inubersiau wonou qob
uber eng qenen abari aninou oau end yabri iua igoriner. Igama an misir
uber igub aninou munon banam qomon uber end wuriimbigar. Aninou
misir end Qenut uber qamb ne buk Sam qob end qiyo uru uber qei-qei wab
aninou igommeriri eng abari nonoguret igoriner. 17Qob qamb qiyo, sarau
ebet gab eng Munon Aib Yisas unumut qas abar. Wo gab-gab Qenu ininou
Tain wot uber qamarar.

3:18-21 Ininou yurau tetemimusubwurinob igorun
18 An yamangar, aninou munon wuri ii igoarar. Qomon eng Munon

Aib magqurt qoregen. 19 An munon, aninou yamangar wuriqenungar ne
wurimusiarar. Wuritumar abari wuri oaume quguragetorunor.

20Anwau, aninou tain nanib qob qamarari igatar toatmi qomorunor eng
abar. EndeabariMunonAib anqenungariba. 21Anwauurunor, aninouwau
mewurisesimoarar. Ende wurisearari wuri bo ietorubour.

3:22-4:1 Polmunonbaraitari nemunon soroar engwuri irunwabqamarei
22 An wau unebi, aninou munon barai qob qamara igetet mi gugum

qemeriner eng toat abar. Wo magqurt qas sarau ubune qen inimbegeiner
qamb me abar. An Munon Aibt igub aninou misirt sarau qoregen abar.
23 Mi gugum ebet eng qeretutnob abar. Munangit sarau obotoroun ende
misir igub me abar, ue. Munon Aib sarau obotoun ende qamb abar. 24Ende
obounon eng qen geret sarau uber eng taui Munon Aib mi andarib qamb
anit iyeter eng igo. An Munon inubersiau tari wonou sarau munon igoarar,
wo aninou Munon aib. 25Munon ger qomon soagen ebeiner eng taui qamb
Qenu seara boruburiba. Qenu munon gugum qeemben qereimba. Munon
ger aib qamb qiyo ger boru qamb endemewanungereminerei.

4
4:1

1An munon barai, aninou munon sarau batar igour eng qomon qoregen
eng imbig ne qeemben ende wurimusiarar. An qoyam, aninou Munon Aib
wo gor aib Qenu ginamt igo.

4:2-6Wuriimbigau qob
2AnQenut qebi qamarau eng taurabme abar. Qebi qamb nemusub qerei

ne Qenut uber qamarar. 3 Qebi qamb ne init gor igub Qenu nob qamarari
wonou qob in dibes qomoruboun eng werei inimbiginer. Qob eng Munon
inubersiau tari wonou qob waber igoar eng. Qob end at qibei see ye uyort
igoum. 4Anyet igubQenunobqamarariwonouqobwaber igoar engmusub
yiimbiga yemusub dibes qemeribam.

5Munon ag igour eng an qoyamet wurinob qib igoarar. Sarau beau qen
eng ar isi wagari me isiner. 6An qob qamb eng qob uber qamarari munon
igub wuritreminer werei end at qamarar. Ende abari munon qob aninob
qamarari musub taui wurinob qomoruboumon.

4:7-9 Pol munon omburwuriimurima isumirei
7Nemunon bubun ger anit imurimune isar eng unum Tikikus, wo ininou

munon banam apand, ne gor wo Munon Aib wonou sarau uber ebet igo.
End wo yonou sarau eng wo mom imbig igo end yet qob sua igar. 8Qanam
end ne wo imurimine anit isar eng. Isub in e maigas igoun qi eng anit qob
sua igari ne aninou misir eng nonogursieriba. 9 Onesimus gor imurimine
Tikikus nob ombur isour eng. Onesimuswo ininou ima ten gas ende, ne gor
wo aninou munon yurau tau. Wuri ombur isub mi gugum e ebet igoun end
qob suoubour.

4:10-18 Qob sasam
10 Aristarkus wo ye nob uyort igo end qob qas anit bigar eng. Ne Mak

Barnabaswonouwauqupouengwogoranuber igoararqambqobanit biga.
Wo igo qen geret anit isa gab eng, qob qo anit bigoumeng, ende bamusiarar.
11Ne munon ger unum Yisas unum ger Yastus qamb igour eng wo gor anit

uber qura. Munon ombur gari eng wuri Yuda munon end ne ye nob nagari
munon Qenu bibist igour eng wurinonogursi qeretutnob at qib igoun.

12 Ne aninou munon yurau ger Epapras wo gor anit uber qura. Wo
Munon inubersiau tari Yisas wonou sarau munon. End wo qenen anit igub
Qenu qebi qamara annonogursia an wonou yurau apand igo Qenu wonou
qenungau engmai gas igo qi eng imbigar qamb. 13Yewomommusub imbig
igoumend ete dibes aninob qemerini: wo anit igub nemunon ginamombur
eng, LaodisiaHierapolis nobwurit igub sarauborusi ebet igo. 14Lukwo toar
munon inmusiau sig uber. Wo Demas nob ombur anit uber quraur.

15 An ye qob uber eng anit bigoum eng an igub ininou munon banam
Laodisia igour eng wurinob qamb ne yamangar ger Nimpa Sios munon
yurau oramarwonoumunai qiumuni igour eng gorwurinobqamarar. 16An
yonou qob e gumaum eng wanunger gab wogub bo imurimari Laodisia
wurit iroa wuri bo wanunger gunor. A Laodisia wurit gumotoroum eng
wuriwanungermari an gorwanunger gaiar. 17AnArkipus nob ete qamarar:
“Ne Munon Aib sarau wot ebet igoan eng qoyamet ebet ne sarau end qas
igoar,” ende qamarar.

18 Ye Pol, ye uyort se igo anit uber igoarar qamb namanimun e gumo-
toroum. Oaumein eng anit yabri qoa yet igub igoarar.



1 Tesalonaika 1:1 339 1 Tesalonaika 2:5

1 TESALONAIKA
1:1

1Ye Pol ne Sailas ne Timoti ende anmunonYisast igub igoumonyurau eng
Tesalonaika igoumon end namanimun e gumotoroun. AnQenu ininou Tain
ne Munon Aib Yisas Munon inubersiau tari eng nob igoumon. End Qenu
uyes anubersia oaumein end igoarar.

1:2-10 Tesalonaikawuri oau apand burab igour end Polmismisir igoai
2 In qenen anit igub ne anunumar Qenu nob qamb igoun. 3 In anit igub

Qenu ininou Tain eng nob qamarau end baisme iet igoun. Qenen nob qamb
igoun end aninou oau apand eng nonogursia qomon uber eng abari dibent
igo. Ende at ne qi qenungau qomon engmom qeretutnob toat igoumon. Igo
aninoumisirnonogursineMunonAibqoat igoumon. 4 Io, anyonouwau ima
gas ende, in imbigoun eng, Qenu anqenungar ne an wonou munon yurau
igoarar qamb anqereiamorei.

5End in qobuber aninobqamb igoun eng armeqob suab igamau, qob eng
igari Igomururqauqeretutnob tenqambigunei. Igari aninouoauapandeng
nonogursia nonoguretamanei. In anit sarau ende at bune aninou inimbag
imbigumon eng.

6End in qomon eng toat neMunon Aib qomon eng gor toat igoumon. Qob
eng igub toaub qamb abari ansumungasi igour. Ego Igomurur qau anseara
bo mismisir igoumon. 7 An ende at igamari munon oau apand Masedonia
Akaia nob igour eng animbag wuritrama toat igour. 8 An Munon Aib qob
dibes qamb igoumon eng, qob toau munon yurau ombur eng, Masedonia
Akaia nob end gari me isub igamau. Ue, ginam gugum aninou oau apand
eng qob suari igumirei. End ne in sabar bo anit qob ger me qumurunei.
9Qoan in qunan animbogoubqamb isune inbamor bigumon eng, ne qomon
qoan aibigau qambmogirt wabwogubQenu apand igomot igamau endwot
oabigumon eng gugum qamarari igub ugamirei. 10Ne gor, an Qenu wonou
wauYisasumb igomotderbugabQenuginamt irer engbo igeserderiner eng
qoat igoumon. Wau engumawogubQenuwonoubomeniamorei unumeng
Yisas. Qen geret Qenu wonou misiringet mi gugum gumutumaieminer qen
endmismisir igoruboun.

2
2:1-12 Pol gigit Tesalonaika end sarau ebeter endwurinob qamb igo

1 Io, an yonou wau ima gas ende, qoan in qunan animbogoub yaremin
eng, in yarab anit sarau ebetemin eng ar isi me isau. 2 Qoan in ginam
Pilipai end isune iningaramb git goan ba borusiari uter iningarer eng an
mom inimbigomanei. Ego ininou Qenu innonogursia in munon qarau end
wurit uburabme isau. Ue, inmomqigimiet igo Qenu qob uber dibes aninob
qamb igunei. 3Qen end in qob aninob qamb igoun eng, qob soagensi germe
aninob qamarau. A qen big qiyo, a anmurimar ger me qamarau. 4Ue, Qenu
wonou inwarigetaba inmomnonoguretrunegabsarauabarqambinimbiga
qob uber qamb igunei. End bo see qob dibes quraun eng, munon ininou
sarauenggabqen inimbagaiarqambue, Qenuwonou inqen inimbegqamb.
Wonou ininoumisir qomon eng gugum qerei igo. 5Anmom inimbigoumon
eng. In gag-gag qob uber ger me aninob qamb igoun, ue ar. In mi ger
qenungetwogub sarau ar git goanbig ebet igounqi engQenudiban inimbag

igo. 6 Inmunangit qen inimbagaiar qamb qiyo, a an qen inimbagaiar qamb,
a munon qei qen inimbagaiar qamb gor ue. 7 Ego in Munon inubersiau
tari wonou imbigau yurau igoun. End wot igub an taui mi indarar qamb
qomorun eng uber. Ego qoan in anamar igoun eng,wauber ger unormusub
qi qoat igo gas ende anamar igunei. 8 In eng ansi igoun eng, in sig mom
anqenungar ne Qenu qob uber eng aninob qamb igunei. Qanam end gari
ue e, in sig-sigmomanqenungar ne ende at an uput qamb in umun eng uber
ende qamb.

9 Io, an yonouwau ima gas ende, eng in anit sarau qen gugum qeretutnob
ebet qer omboat igoun eng an mom qoyam. Qenu qob uber aninob qamb
igounqen end in itumworomt ininouminiau sarauubune anmequguraget
igamau.

10 Inqomonanmunonoabig igoumonengansi igounengan inimbigari ne
Qenu gor inimbig igo. In qomon eng ebet igoun eng, qomon qau ne qoregen
ar, qomon soagen ger ue. 11 In gari-gari ansi igoun eng wau ur qomon
qoregen imbig igo gas ende ansi igunei. 12 An quguragetarari antoubar
qenen annonogursi igunei. An Qenu wonou qomon eng qoregen mom toat
qib igoarar qamb. Wonou anit ara yarari wonou bibis end igo ne wonou
ginamt end ar qenen ibeibi igoarar qamb qenen ibitiri annonogursi igunei.

2:13-16Tesalonaikawurimomnonoguret igourendquguraugamirendme
uburab isau

13 Qanam ger in Qenut mismisir nob qamb igoun eng ete: In Qenu qob
qoan aninob qumurune igumon end. An qob igumon eng munangit qob
qamarari igau gas ende ue. Qenu wonou qob apand eng igomanei. Qob
eng igub oabigumon eng annonogursi igo. 14 Io, yonou wau ima gas ende,
an qomon abataman gas ende gari Yudia munon eng gor ende ebetemirei.
Wuri Munon inubersiau tari Yisas wonoumunon yurau burab Qenu tenori
mom igurei. An aninou munon yurau anquguragsi igour gas ende wuri
gor Yuda ende wurisearari quguraget igurei. 15 Yuda wuri der Munon
Aib Yisas waramirei, ne qob gigit qamarau munon igaramirei, ne in gor
inqarausiaur. Qenu qomon eng abari ibag wurisiningoar waga wuri der
munon gugum wurinob yogub igour. 16 In munon yurau ar eng Qenu qob
wurinob qumurune oabig erogori igoarar qamb oboun eng, wuri intaisi
igour. Qenu qubeieminer end wuri iet igour. Eng at igour end wurinou
qomon boru eng aibet isa Qenu qo ibag wurit misiringetar eng ten igo.

2:17-20 Pol Tesalonaika bo ibegeib qambmisir igub igo
17 Io, yonou wau ima gas ende, see qen piten menman me qi gaun. Git

eng apand, ego in misir eng an in nob erogori igamau gas ende igo. End
ne in maigas ebet werei ger gab yarab bo menman animbogoun qamb anit
eabsi igoun. 18Qen geret in yarab animbogouboun. Yonou gari qenen yar
animbegeib at igoum, ego Satan mom intaisi igo. 19 In mi eng ebet igoun
eng qen geret ininou Munon Aib Yisas bo igeser dara in meimi bauboun?
Meimit mismisiruboun? Taui qamb meimi uber ger ba uberoruboun? An
gari. 20 In anit sarau ebet igoun end an animbag-animbag in unumdibenara
mismisiruboun.

3
3:1-5 Pol Timoti imuriamor

1 In yar animbogoub qamb ibitiri igoun eng igoi seret wogub in ombur
Timoti anit imurimune isa wogub in Atens e igorub qamb misir iguminei.
2 Timoti wo in nob Qenu sarau ebet Munon inubersiau tari qob uber dibes

qambqib igo, eng anit imurimune isub irunwabneanmusubne aninouoau
apand eng nonogursi qamb imuriaminei. 3 An qei aningaramb eng abari
git goan uter end yari wurit uburab isunon. An mom imbigomanei, Qenu
inmaribigor eng, in ende insiarari in bo uberburar qamb. 4Qoan in anamar
igo mi eng anit dieriner end mom an irun wab ete, anamar qamb igunei:
“Qen geret ininob yogurubour.” Eng qamb igoun eng qeemben see gaumon
eng. 5 End ne ye wanin baab me abau. Munon eng qo anit imurimine
isub aninou oau apand eng gab yonob qamara animbigib qamb imuriamei.
Munonanmurimar anwariges igo eng toat igamari in anit qer omboat igoun
eng isi isiner qamb.

3:6-10 Timoti bo diabwurit qob sua igub Polmismisirarei
6Timoti anit imuriamin eng bo se qas e diara nob igoun. Wo diab aninou

oauapand igomunonqeiwuriqenungar igoumonendqobsua igoun. Negor
init igubmismisir igoumonengne an inimbogoubqamb ibitiri igoumoneng
gor qamara igoun. Qamara igub in gor an animbogoub qamb ibitiri igoun.
7 Io, an yonou wau ima gas ende, in igoun eng an oabig igoumon eng gab in
nonoguret ne sarau ebet quguraget qib igoun eng, mi git irimanima, ende
qamb in bo igomot igamau gas ende buroun. 8 Eng ete: An mom Munon
Aib tenori mom igorunon eng, in mom igomot igoruboun. 9 In qenen anit
igub ininou Qenu mag qurt mismisir igoun. End ne Qenu wo eng inseara
mismisiraun end qenenwot uber qamb igoun. 10 Itumworomt qenen Qenu
qebi qumurune werei ger inimbiga menman animbogoub qamb. Aninou
oau apand engmein bura gab eng bo anmenimune peririeriba.

3:11-13 Pol is ibegeib qambQenu qebi qamarei
11 Ininou tain Qenu wonou ne ininou Munon Aib wurinou werei barsi-

tarari yarabmenman qi guboun. 12 Inmisir eng,MunonAibwonou anseara
munon qi qenungau qomon eng sig-sig mom ebet igoarar. Igo ne aninou
munon banam ne munon gugum wurimusub igoarar. In anqenungar
igoun gas ende an gor ende abar. 13 In qenungoun eng, Qenu ende at
annonogursieriner. Qen geret ininou Munon Barai Yisas wonou yurau bo
wurinob deriner qen end an munon qoregen ne munon qau ininou Tain
Qenumag qurt end igoruboumon.

4
4:1-8 In qomon qoregen ubune Qenuwotreminer

1 Io, an yonou wau ima gas ende, see an in Qenu qomon end mom qib
igoarar qamb animbigoun eng toat unum bereri igoarar. End in Yisas
unumut qob gagam mom nausi aninob quraun. See qomon eng toat
igoumon engmom qeretutnobmom ende at igoarar.

2Qob qoan aninob qamamin eng, Yisas Munon Barai inubersiau tari wo
qiribiten igo end qob mom nausi qamaminei. 3Qenu wo anmunon qau igo
ne yamangar qiyomunon nob song-song qiroau eng gitab igoarar qamb sig-
sig mom qenunget igo. 4 End an munon gari-gari qomon qoregen qau end
qib aninou yamangar tetemi eng sir nob igoarar. 5Munonyurau arwuri oau
naget qarig ir qib igour gas ende me abar. 6Qoan qomon end in qo aninob
qamaminei. Aninou munon banamme igaramar. Ne gor me wurimurimar
qamarar. Munon Aib wo munon qomon boru ende ebet igour eng igaramb
igo. 7 Qenu wo inqubeiamor eng qomon boru eng toat igoarar qamb me
abau, ue. Qomon boru gitab igoarar qamb inqubeiamorei. 8End ne munon

qob eng igub mogirt wab weginer eng munangit mogirt wabme weginerei.
Qenumogirtwabwegiba. Qenuwonou Igomururqauanit imurimadererei.

4:9-12 In qomon qoregen imusi oboun
9 Qob qei munon banam oabig igour eng qi qenungau qomon eng ye

me aninob qemerinei. Qenu qoan qomon eng toat igoarar qamb qo ani-
mbigorei. 10 An munon Masedonia igour eng gugum mom wuri qenungar
igoumon. Ego, an yonou wau ima gas ende, qomon eng mom qenen ende
ebet igoarar qamb bo aninob quraun. 11 Qomon mein end igamau eng
iruges nan big igub igo ne aninou mind qanam musub qoat igoarar. Qob
qoan aninob qamamin eng, aninou ubent qoregen sarau baaiar. 12 Ende
at ne qomon qoregen end qib igamari munon Yisast me unum iroau eng
animbogoubour. Ende ebet anmi geret qoot me ubunanei.

4:13-18Munon Aib bo darab inamar iriba
13 Io, an yonou wau ima gas ende, end munon umumir eng maigas

obounor qi engmusub ete qomorune igar. MunonQenuwotme oabig igour
engwurimunonumariwurit eabnederbugomunorendmeqoat igour. 14 In
Yisas umb wogub bo igomot der bugamor end oabig igoun. End Qenu Yisas
im gabmunon qoan oabig umumir eng Yisas bo dara wuri der bugombour.

15 In qob see aninob qamb igoun eng Munon Aib wonou qob eng ete igo:
Qen geret Munon Aib bo igeser deriner qen end munon qoan umburiamir
engwuri gigit der bugombour. Bogomari inmunon igom igoun eng qanamt.
16 Qen end Qenu qugiab qamara ne enger baraitari eng qugiab ara Qenu
wonouainmer eng toaimba. ToaimaMunonAibQenuginamwogubderiba.
Daramunon qoan Yisast oabig igo umumir eng gigit der bugombour. 17Qen
end Munon Aib in munon see igom igoun eng nob der bugomunor eng nob
garisi inamar waber ten iroa irab wo nob qenen bebereg igoruboun. 18End
ne aninoumunon banam qob eng wurinob qambwurinonogursiarar.

5
5:1-11 InMunon Aib bo deriner end pisi igorun

1-2 Io, an yonouwau ima gas ende, mi eng gagarmeimi qent qiyo, ameimi
inaun end dieriner qi eng ye imbig igo gab me animbig qemerinei. Aninou
mom imbig igoumon eng. Munon Aib deriner qen eng wo munon mi urim
baib qamb itum wobon qi qib igo gas ende at deriba. 3 Qen end wuri ete
qomorubour: “See qen uber mismisir igorun.” Ende qamarari mi wuri
borusieriner eng qand wurit yariba. Yara igunor eng yamangar qugurau
igo qoaib qamb mogis qert aruab igo gas ende igubour. Mi eng me wuri
sorasiminerei, qeemben ende wurit yariba. 4 Ego an yonou wau ima gas
ende, qen eng yariner eng an itum end igamari gab munon mi urim baib
qamb itum qi di igo gas ende me ebinerei, ue. 5 An munon gugum begent
igoumon. An gugum woromt munon, itum munon ger ue. 6 End in munon
qei inab igour gas ende me igorun. Qenen girinet tug igo asi qas igorun.
7Munon itum inab igour, ne gor ya uter nub eng itumnub igour. 8 Inworomt
munon end asi ten igorun. Oabig qitoubau qomon eng yomi gas ende opuri
igorun. A Qenu inamar iriner qamb qoat igo eng, tabi qumurimau gas
ende at igorun. 9 Qenu inmaribigor eng, Yisas Munon inubersiau tari wo
bo dara Qenu init misiringet iningaramba qamb wot yarimar qamb ue. In
qenen mismisir igomot igoarar qamb. 10 Qoan wo umor end inmusuorei.
End in igom igorun qiyo a umun eng wo deriner qen end erogori bebereg
igoruboun. 11 End ne an gari-gari qob uber, misir uber eng aninou munon

banam wurinob qamb wurinonogursiarar. See at igoumon gas ende at
igoarar.

5:12-28 Pol qen sasamwuri irunwab qamarei
12 Io, an yonou wau ima gas ende, in bo ete aninob qumurunei igar:

sarau munon anit sarau baab igour eng an wuri qob qamarari igatarar.
Munon Aib wonou munon baraitari eng wurimaribigor eng an anamar igo
annonogursi igoarar qamb. 13 Sarau bounor end wurit igub misir gari big
wuriqenungaiar. Ende at aninou qi banamsi igoarar.

14 Io, an yonou wau ima gas ende, an munon iet qib igour eng, wuri
irun warari igunor, ne munon yari igour eng wurinonogursi ne munon qer
gagam ue eng wurimusub ende at qomon mein end munon gugum oramar
igoarar.

15 Munon qei ansumungasiari ibag an me tauimar. Qen gugum qomon
uber qas munon banamwurisirbig nemunon ar gugum gor ende sig.

16-17 Qenen mismisir ne Qenut qenen qebi qamb igoarar. 18 An munon
inubersiau tari Yisas mom tenori igo qomon eng ende abar qamb Qenu
qenunget igo. Endmi gugum ba Qenut uber qamb igoarar.

19 Igomurur qau oau anmeni igo eng me taisiarar. 20Wo munon ger oau
menima Qenu qob gigit aninob qamara gab eng me mogirt wab wagar.
21-22 Ego qob gugum musub qereimar. Uber gab misirt bigar, a boru gab
aisiari an wogub isiner.

23 Oau mein eng Qenut igo init der igo. End wonou anseara munon
qau igoarar. Aninou misir ne oau ne git goan eng musub igama an uber
igoruboumon. Igamari Munon Aib Yisas Munon inubersiau tari bo darab
git goan gobir ar animbegeiba. 24 Qenu anmaribigor eng qoregen ar, end
ende ebeiba.

25 Io, an yonou wau ima gas ende, init igub Qenu simot eari inmorom-
sieriba.

26 In anit igub uber quraun eng an bo imusi ininoumunon banam gugum
wurit uber qamarar.

27 Munon Aib unumut qob gagam aninob quraum, namanimun e ba
aninoumunon banam gugumwurit wanungermari igunor.

28Munon inubersiau tari Yisas wonou oau anmenima wonou oau mein
end qas igoarar.

2 TESALONAIKA
1:1,2

1 Ye Pol ne Sailas ne Timoti ende an sios munon yamangar Tesalonaika
igoumon end namanimun e gumotoroun. An Qenu ininou Tain ne Munon
Aib Yisas munon inubersiau tari eng nob igoumon. 2 Ininou Tain Qenu ne
Munon Aib Yisas anopuri igamawonou oaumein end igoarar.

1:3,4 Tesalonaikawuri qugurau endmewot uburab isau
3 Io, in qenen anit igub Qenut uber qamb igorun eng qeemben ar. Aninou

oau apand eng sig qeretutnob burab igo. End aninou gari-gari munon
banam sig mom qi qenungau eng mom imusi ende igo. 4Qomon end in an
unum anbereri igoun. Munon qarau aninob yogub qiyo a qugurau qei-qei
anit diara anmaigas at igoumon eng in Sios qeiwurit qob suab igoun. Qamb
ete at qamb igoun: “Munon Tesalonaika wuri oau apand aib end qugurau
irou gab endmewot uburab isub igour,” ende qamb igoun.

1:5-10 Ininou qomon qoregen end Qenu inqerei igo
5 An eng abari ne in Qenu wonou qomon eng ete imbigoun: Qenu in

munon qomon qoregen end qas in qerei igo. Qugurau eng togor igoumon
eng Qenu wonou bibis eng musub igoumon. End qen geret an momwonou
bibis end igorunon eng mom qeemben. 6Qenu qomon qoregen ete ebeiba:
Munon aningaramunor engwo gor taui igaramba. 7See quguraget igoumon
eng anit birua an in nob bebereg igoruboun. Qen eng Munon Aib Yisas
Qenu ginam wogub wonou enger wurinob qiribiten diban darari ibogoun
qen end. 8Mut qarub ten der nemunon Qenume imbig igour eng ne ininou
Munon Aib Yisas qob uber me igun qamb bagau wagir qib igour eng wuri
gumutumaimba. 9Munon yurau boru eng wuri ete oboubour: Munon Aib
menmant pi endme igorunorei. Newonouqigin engmewurit ariraminerei,
wuri ar itum end qenen quguraget igorubour. 10Wo dara wonou qigin eng
munonwot igub oabig igorunor endwuri unum bererimbour. An qob qoan
aninob qomorune wot oabigumon end an gor munon yurau eng wurinob
sori igorunon eng ende obouboumon.

1:11,12 Pol Qenuwurinonogursi qamb qebi qamarei
11Qanamendne inanit igubqenen ininouQenunobqumuruneanmusub

igoar qamb. In igoun eng Qenut anit ar end toat eng abari igub Qenu ende
nob qumurune wonou qomon abar qamb misir igo eng mom toat ende
ebet igoarar. Ende nob qumurune mom annonogursia qomon uber oboub
misir igub igoumon eng sarog big abar qamb. Ende at Munon inubersiau
wonou sarau oau apand burab ebet igoumon eng mom imusi at igoarar.
12Werei end ne anit aninou Munon Aib Yisas unum abari dibenara ne an
wot dibentoruboumon. Mi eng ininou Qenu ne Munon Aib inubersiau tari
Yisas wurinoumisirt anmusiari mi eng ende anit dibenara guboumon.

2
2:1-12Munon qomon gugum omboariraminer eng dibeneriba

1 Io, an yonou munon banam, in ininou Munon Aib Munon inubersiau
tari Yisas bo darab inamar iroa irab erogori igorun end anamar quraun. In
qob eng aninob qomorun eng an musub qerei imbig igoarar. 2 End munon
qei qo Munon Aib dererei qamb qo aninob qamamirei ne. Ne munon ger

Igomurur yiimbiga quraum qamb qo qamarei ne, ne ger Qenu qob dibes
qamb igo qamarei ne, ne ger mai in namanimun mugenderi gumat aninob
qamaminei qambmisir igunon. Mi eng gagar gugumende aninob qamarari
igub eng an mein burab qer biet yari ende me abar. 3 Munon qei qomon
qiyo a qob qei anmurimar qamarari igubmewuri banamsiarar. Qen sasam
eng ar qob tai igo me yarinerei. Qen eng pi bura gab munon irou Qenu
mogirt wab wogubour. Ne munon ger qomon gugum omboariraminer eng
sig-sig mom dibeneriba. Munon eng wo qomon boru abau tari end qugur
nobmom uburiba. 4Munon eng ende ebet munon Qenut igub igorunor eng
wuribumai wogubwo ye Qenu qamb ebeiba. Ende at wonou unumba ereri
wogub mi gugum bumaimba. Ne inorou munai mor end is bugab ete at
qemeriba: “Ye gari Qenu apand.” Ende qemeriba.

5 Mi eng gagar diara wogub Munon Aib bo deriba end qoan ye aninob
igo aninob qamb igoum eng an nasi wogomanei qiyo? 6 Munon eng
yariner werei eng mi opur igo eng see an imbigoumon. Qenu wonou qen
maribigeteter eng gab dibeneriba. 7 See qomon omboariramau eng sig
aib dibenara me gaun, waber igo. Munon eng wonou opur igo aisia ne
dibeneriba. 8 Qen end munon qomon omboarir bagau wagir qib igo eng
dibeneriba. Ende abaMunonAib Yisas qabarit qas qamat qamara toau igub
umiba. Ende aba Munon Aib wonou qigin eng dibenara munon boru eng
gab wonou uyes ar purir uburiba. 9Qen eng gab munon boru eng wo gor
Satan wonou qiribiten eng opurima ten diab Satan wonou qomon gag-gag
sarau gagam ebet qomon wes eng aba dibeneriba. 10 Wonou qomon gag
eng wonou munon yurau qenen migeri igab igorunor eng wurimurimora
toaubour. Munon yurau boru eng Qenu wot oabigari eng wuriqubeimba.
Ego wurinou wogub igour. 11 End Qenu wonou mi wuriwarigesieriner eng
wurit imurima diab wuriwarigesia mi eng wurit oabig apand qamb toat
igorubour. 12Endeat qobapandendmeoabig qomonboru endqasmismisir
igamari Qenuwonoumunon qomon qereiminer qen endmom imusi qenen
endemigeri igara igorubour.

2:13-17 Qenu bo anqubeimb qamb qo anmaribigorei
13 Munon Aib anit igub anmusuor end in qenen anit igub qebi qamb

igoruboun. Qoan ir Qenu anit igub bo anqubeimb qamb wonou munon
yurau qau an maribigorei. Igomurur qau wonou an Qenut anmaribigorei.
Ende aba an qob apand end oabigari bo an wonosiarei. 14 In Qenu wonou
qobuberdibesaninobqambigounendwoanit arei. IninouMunonAibYisas
Munon inubersiau tari wonou qigin eng ne wonou mi uber-uber eng qen
geret aninou qubeimboumon. 15 End ne an mom nonoguret igo Qenu qob
gugum in qabarit aninob qamb a namanimun gumat mugen aninob qamb
igoun eng gugum toat igoarar.

16 IninouMunonAib inubersiau tari nob ininou TainQenu nob inmusuor
end. End qenen inmusub igama oau mein end igumune ininou oau apand
eng nonogursia qen geret sig uber igoruboun qen end init eriner qamb
piauri ete igorun. 17 Igumune ininoumisirnonogursiaqomonuberqobuber
qas qamb toat igorun.

3
3:1-5 AnQenu qebi qamarari innonogursieriba

1 Io, in qob ger igo eng ete: an init igub Qenu qebi qamarari innonogursia
Munon Aib wonou qob ya uyab ginam gugum isub wonou unum diban
buriner. Qoan an igamari ansier gas ende. 2Ne gor an imbig igoumon eng.

Munon boruQenutme oabig igour. Endwuri insumungasi igour, end an init
igub Qenu simot arari orotoar arireminer.

3MunonAibwo qomon apand qas ebet igo end anwot qas oabigunon eng
wo anopuri ten igama Satan me anwarigesierinerei. 4 Ne gor Munon Aib
wonou inoau inmenimaete animbigoun: Anmiabarqambanit qamb igoun
eng qeemben ende at igoumon. Eng qen geret eng ar ende at igoruboumon
eng in animbigoun.

5 End Munon Aib aninou misir eng nonogursia ne Qenu anmusub igo
eng imbig ne Munon inubersiau tari wot nonoguret qugurau eng ar togor
igoarar.

3:6-15Munon germi nib qamb engwonou sarau ebeiner
6 Io an ininoumunon banam, end ininouMunonAib Yisasmunon inuber-

siau tariwogab-gabqobgagameteabarqambaninobqomoruboun: Aninou
munon banam ger in qob aninob quraun eng wo igub wogub iet ar igama
gab eng an wo pi me isar. 7An in qomon eng mom imbig igoumon eng. Eng
mom toat igoarar. Qoan in anamar igoun eng in iet wogub ar me aninob
igamau. 8 In anamar igoun eng mi ar ger anit ba me nub igamau. In taui
qas ba nub igunei. End in woromt itum sarau borusi baab igumune an me
quguraget igamau. 9Miniauqobquraumeng, anmani eng in gitabmeabau,
ue. In ende ubune gab an imbig inopar ende abar qamb.

10 In qoan anamar igoun eng ete aninob qamb igoun eng: ‘Munon ger
saraut iet igo eng mani gor me niner,’ qamb igoun eng. 11 In eng anit
qamb igoun eng, qanam eng an munon yurau qei sarau me baab igamau.
Wuri ar iet igo munon qei mi indarar qamb qibirat qamb qib igamari ibag
qamaminei. 12 End Munon Aib Yisas inubersiau wo unumot munon yurau
ar qib igour eng ete wurinob quraun: wuri qibirat qamarau wogub musub
bugab wurinou ubent sarau baabmi git gab nunor.

13Endanqomonuberabauendme ietwagar. 14Munonger innamanimun
e gumaun eng gab me toat aba gab eng an musub iot ne me banamsiarar.
Ende siarariwonouqomonboruebeinereng imbigneqininingiba. 15Angab
munon qarau gas endemag gari gabmewagar. Qob uber qei nob qamarari
imbiginer. Aninou bain qo ima irun warau gas ende abar.

3:16-18 Qob sasam
16Qi banamsi oaumein burab igamau engMunonAibwonouqanam. End

mi gugum oaumein end qas abari wonou an gugum anamar igoriner.
17 Ye Pol, yonou ubent qob sasam e an uber igoarar qamb gumotoroum.

Namanimun gugum qob sasam yonou ubent gumat igoum eng munon
imbigar qamb.

18 Ininou Munon Aib Yisas Munon inubersiau tari gugum anmusub ig-
oriner.

1 TIMOTI
1:1,2

1 Ye Pol, Munon inubersiau tari Yisas wot Qenu inqubeiamorei. End
in Yisas gub qamb qoat igoun munon eng ye wonou imbigau munon
yemaribigorei. 2End Timoti, nonou oau apand end ne yonouwau ten. Qenu
ininou Tain ne Munon inubersiau tari Yisas ininou Munon Barai nemusub
oau nemenimawo nob ten igoar.

1:3-11 Qob qetopur qamarari wuritaisiorun
3 Qoan ye Masedonia end isib qamb nonob qamam eng bo sabar nonob

qemeribam eng: ne Epesus end igo munon qei der qob qetopur munon qei
wurinob qomorubari ibag wuritaisi igoar. 4 Ende aba wuri der wurinou ur
qoan qanam end qob suab mi qob sugor qanam eng tandari qamb imbig
ende me at igorunor. Qob eng tandari qob suab abari wurinou misir eng
bumaima Qenut me oabig igour. 5 Ye qomon qob eng nonob quraum eng
wuri toat engmisir uber igub oaumein igorubour. Igo Yisast oabig qi toubet
igorubour. 6 Munon qei qomon eng biisitet wogub mingongir qob song-
song qamb igour. 7 Ende at Qenu qomon qob eng qas munon wuriimbigub
at igour. Ne wuri der, “in qob quraun eng sig apand ar.” Ende qamb ne
wurinou qob qanammeimet qura qi eng sir me imbig igour.

8 In imbig igoun eng, Qenu qomon inimbigor eng toat ne ende oboun eng,
qomonenguber. 9Ego in imbigun, qomonengmunonqoregenwurinougari
ue. Qomon engmunon qomon omboarir wurinoumunon baraitari qobme
igatar igour eng wurinou, ne Qenu qomon eng mogirt wab wogub qomon
boru ebet igour eng, ne Qenu qob suai wab wogub wurinou misir toat qib
igour eng. Neqomonengmunonurunorwuridui amunonqeiwuriduimari
umburi igour eng wurinou. 10 Ne gor munon qiyo yamangar qarig ir qib
igour eng ne Sodom qomon gas ebet igour eng ne munon qei der munon
boru qei uyes wuriba munon barai qei wurisab taui qur ba igour eng. Ne
munon qob qetopur qamarau eng ne gor qob qetopur qamb wabi wogub
gagam qamb igour eng. Qomon eng qomon boru gugum wuriqubei wogub
qob apand eng qarausi igo. 11Qob uber eng qob apand. Ye dibes qem qamb
Qenu yiimbigorei. Qob uber eng Qenu inimbig ete qamb igo: “Qenu wo sig
uber ne qenen uberet igamau eng wonou qanam.”

1:12-17 Qenu Pol toubeter endmismisirarei
12End ininouMunonAibmunon inubersiau tari Yisas yewonou saraueng

ebein engqeembenengyegabyemaribigor endye sarau eng ebet igoumend
uberet igoum. 13 Git apand, qoan ye wo me imbig ne sai qob wot qamb a
wonou yurau wot oabig igour eng igaramb ne mag birebir qib igumei. Eng
ye wot me oabig ende at qirine wonou uyes yetoubeterei. 14Munon Barai
wonou sig-sig mom yetoubetara ne ye wot oabig mom qenunget igoum.

15Munon inubersiau tari in munon qomon boru ten igumune inqubeimb
qamb dererei. End qob eng sig apand, munon gugum qob e igub oabigunor.
Qomon boru tari eng ye gari. 16 Ego Munon inubersiau tari Yisas intoubar
igoar eng ye gigit yemusuor end ye aninou qugur gas ende igoum. End qen
geret munon gugum ye yegab wot oabig qenen bebereg igorubour. 17Wo
munon Baraitari qenen ende igoriba. Wome uminerei, ne munonmagqurt
geau eng misue. Wo gari Qenu ne unum qeretutnob qen e qen e ende
igoriner. Apand.

1:18-20 Timoti qomon boru nob yogub omboarirom qamb nob qamarei
18 Io, Timoti, ne yonouwau gas ende, Qenu qob qoan nonob qamamin eng

ye bo sarau beau qob nonob quraum. Qenu qob eng mom iruges nan big
igub igo end naget munon qarau wurit me uburab isinenei. 19 Ende at ne
oau apand ne qomon qoregen eng waga nonomi gas ende igoriner. Munon
qei qomon qoregen eng mogirt wab wagomir eng wurinou oau apand eng
tabin ger tomon ya erer qib igo nomon tangangur gumat quburab igo gas
ende ebetemirei. 20 Himeneus Aleksander nob Qenut birebir qob qamb
igamari Satan wot duimine isub qoyammusub imbig Qenut birebir qob bo
me qamarar qamb.

2
2:1-8 In Qenumunon yamangarwurimusi qamb qebi qomorun

1Ne sarau qamar ete eb qamb nonob qemeribam eng: Ne munon gugum
wurinob qamara ne wuri Qenu wot mismisir qebi qamarari munon gugum
wurimusieriner. 2Munon baraitari wurit igub ne gabman wurit igub Qenu
nob uber qamara wurimusieriner. Ende aba Qenu in gugum oau inmeinsia
wonou qomon qoregen qas toat igorun. 3 Qomon eng sig uber, Qenu bo
inqubeiamor end init uber qamb igo. 4 Munon gugum wonou qob apand
eng igari bo wonou wuri sierib qamb. 5 In mom imbig igoun eng. Qenu
gari qas igo ne Qenu igamamunangit igamari munon wobont igo eng Yisas
munon inubersiau tari eng. 6Qen end Qenu wonou munon wurimaribiga
ne Munon inmusub igo eng Yisas wonou umb wogub bo munon gugum
wuriqubeiamorei. Qomon end in ete imbigun: Qenu munon gugum bo
wonou insier end igomot igoruboun. 7EndQenuwonou yemunon yurau ar
eng wurinou imbigau munon igoar qamb yiimuriamor end ye wonou qob
eng qamb qib igoum. Ende ebine munon yurau ar eng wot oabigar qamb.
Qob eng qetopurme quraum, apand ar quraum.

8 End ye qenungoum eng Sios munon yurau wes-wes gugum Qenut qebi
qomorunor. Ende oboub qamb misiringet qi qamat qamarau qomon mom
gitab wogub igo qebi qomorunor.

2:9-15 Yamangarwuri sarau obounor engwurinou git beau gas ende
9Negor yamangarwurit qemeribam. Yamangarwuri git booubqambeng

ios ete at bounor. Wuri ar qen big tari im ubumimari degen isub qiyo. A
gorur uber-uber qumorub qiyo, a mi goan qenenginob nomon qur aibt taui
ba qumani ende me obounor. 10Wuri Qenu wonou wagrari igorub qamb
eng sarau uber-uber obounor eng wurinou git beau gas ende. 11 Yamangar
wuri wurinomi bumai qi igo ne qob qas igub igorunor. 12 Ye yamangar
ger ebesam wurine munon qei qomon wuriimbig qiyo a umami me bumai
igo. Ue, wuri irugest qas umami qob igatar igorunor. 13 Qanam eng ete:
Qenu Adam gigit barsi ne Ib qanamt barsier end quraum. 14 End mani der
Adammemirimoau, ue. Mani der yamangar gigitmirimoterei. Ende aba ne
yamangar der Qenu qomon biisiteterei. 15 Ego yamangar wuri wau baiau
eng wurinou sarau. Ende at wuri qenen Qenut oabig igo qitoubau qomon
engmom toat misir uber igub qomon boru gugum gitab igorunor eng Qenu
wuriqubeimba.

3
3:1-7 Siosmunon baraitari qomon qoregen qas toat igorunor

1Qob eng apand ar: munon ger Sios wurinou munon baraitari igo sarau
uber ebeib eng sarau eng uber. 2 Sios munon barai wo qomon boru ger me
ebeiner. Wo yamangar gari qas nob igoriner. Ende igamamunon yamangar
wuri wot me ierimunorei. Wo qoregen igo misir tog-tog gari igoriner. Igo
munon gugum wuribanamsi ne qomon wuriimbig igoriner. 3 Ne wo ya
uter nub me qangangeteriner. Qand me mirinteriner, ne gor qand me
wurinob yogub ebeiner. Wurinob mein igo nomon qur baib qamb qand
me oau negeiner. 4Wo yamangar wau musub oromar igo wau wurimusia
qob qamara igetet igorunor. 5 Munon ger wonou yamangar wau oromar
musub igoriner eng Sios wurinou baraitari igoriner eng qeemben. 6Munon
ger se qas oau apand burab sios munon baraitari me igoriner. Wo baraitari
igo qen big yegaiar qamb qiriner eng Qenu Satan toat ariramor gas ende
sieriba. 7Munon yurau ar munon eng qerei gab wot munon uber ue qamb
qomorunor engwo baraitari me igorinerei. Womindigar qob nob igo Satan
wonou numuran erobon end isa warama umiba.

3:8-13 Nomon qur qirinau qoat igamau yurau eng
8 Ne gor, Sios munon baraitari wuri musub igo ne munon yamangar

wurit qur ba qirinau big igorunor. Ya uter irou nub me qangangetorunor
ne nomon qur qei qi baub qamb misir me igunor. 9 Misir qoregen igama
ne qob apand end oabigunor. 10 Ende igo ne se qamart an sios munon
yurau wurinou sarau wariges gunon eng sarau qoregen abari ibag eng qei
wurimaribigari sios munon baraitari igorunor. 11 Ne wurinou ubeni gor,
wurinou qomon ebet eng musub imbigunor. Mindigar qob me qomorunor.
Wuri musub igo ne qomon qoregen qas ebet igorunor. 12 Sios nomon
qur qirinau qoat igamau munon wuri yamangar gari qas baub nob igo
yamangarwaumusuboroar igorunor. 13Munon sios saraumunon igo sarau
musub ebet igorunor eng,munonunumwuribererimbour. Ende abariwuri
Munon inubersiau tari wonou qob uber dibes qomorunor eng qeretutnob
igubour.

3:14-16 Qob qeretutnob qoan qi igoar eng dibentarei
14Ye namanimun e gumatoum eng ne gab igama ye qen pi yar negeibam.

15 Qand me yarine yegab eng Qenu toat igamau werei eng gugum naman-
imunt gumaum eng gab toat ende at igama. Qenu wonou munon yurau
eng Qenu bebereg igo eng wonou sios. Qoren unotari mon bea gagam
igo gas ende wonou qob eng munon wurinou misir end ende nonogursia
igour. 16 Qenu wonou qob qeretutnob qi igo eng munangit maigas me
bumaimunorei. Qob eng ete:
Wo munangit warub ne dibentara munon diban gamirei. Igomurur qau

wonou qomon qoregen eng inimbigorei. Ne Qenu wonou munon
yurau enger eng gamirei. Wonou qob eng munon ginam yagsi isorei.
Munon ai qent wot oabigumirei. Qenu bomot wonou ginamt irarei.

4
4:1-5 Imbigaumunon qei munon yamangarwurimurimar qamb igour

1 Igomurur qauqomon ete oboun endqodibes qamarei: qen geretmunon
qei bo me wot oabigunorei. Munon qei sogoin wurinou qob song-song eng
wurimurimar qamarari wuritoar igorubour. 2 Munon eng wurinou misir
qo qoyam eng irinei diarau gas ende ebeter end qetopur wurinou qob eng
ba dibesiorubour. Ende ebet munon misir ba songesiari qomon uber werei
eng maigas me imbigunerei. 3Munon yurau eng wuri yamangar me baiar
qamb qiyo a mani qei me niar qamb wuri gitatarubour. Ego Qenu mi eng

gagar gugum in soro big ebet wonou qob apand eng inimbigar qamb. Mi ba
nubwonou unum bereriomun. 4Mi gugumQenu barsier eng aren tor, boru
qambmewogun. Ba nubwot gari uber qas qamb igorun. 5Qenuwonou qob
eng nob in wo qebi qomorun eng nobmi gugum aba aren tor burab igo.

4:6-16 Pol Timoti sarau ebeiner engwerei imbigorei
6Ne qob engmunon banamwurinob qamb eng neMunon inubersiau tari

Yisas wonou saraumunon qoregen igoriban. Ne oabigau qob endmom sig-
sig mom nonoguret ne qoyam qei-qei musub imbig toat igoar. 7Munon qei
yamangar isigi gas ende qob song-song qamarari igub eng, ne mogirt wab
wog. Wogub Qenu wonou qomon eng musub qerei imbigiban. 8 Ne mom
imbig igoan eng. Qomon ger tandari ebet igumune initreminer eng git goan
sarog buriba. Ego Qenu qomon eng tandari toat igumune initreminer eng
qenen git goan sarog big igoruboun. See igom igoun eng ende at igorun eng
ten isi yarab qen geret igomot igorun eng imusi ende gari. 9Qob eng apand
ar, munon gugum igub oabigunor eng uber ar. 10 Qenu wo munon gugum
wuriqubeiamorei. Ne in munon apand wot oabigumin eng inba igusub igo.
Qenu bebereg igo end apandwot oabig qoat qo urumet igumune bo inamar
iriba. Qanam end in qer omboat qib igoun.

11Qob eng nonob quraum eng munon yamangar imbig wurinob qamara
toat igorunor. 12Wurinenegounor engwaumoi, engnegabnemunonar gas
endeme nesiorunor. Newurinou qugur gas ende igamamunon oabig igour
eng netoat igorunor. Qob qemerinen end, ne qib igamau end, ne munon
wuri toubarau end, ne oabigau qomon end, ne qoregen qib igamau end.
13Ye me yarine yoat igo gab eng Qenu qob eng dibes wanungeramamunon
igari ne qomon qei musub wuriimbiga toat igorunor. 14 Sios munon barai
wuriQenuqobtnenemaragansiamir engnoopuri ten igoendnemeinburab
me eb. 15Qenen ne sarau eng qas ebet igoar. Igama munon gugum nonou
sarauengwuritremba. 16Nonouqomonebeiner engmusubqerei nemunon
wuriimbig. Qomonendnaget ebeinen engnonomimusubnemunonqei gor
nonou qob eng igari wuritrama sarog big igorubour.

5
5:1,2 Timoti siosmunon yurauwonou yurau tetemi gas endewurisieriner

1 Ne munon isigi ger qamat me qem. Nonou tain apand gas ende, qob
mesenau nob qem. Ne wau moi gor me wurinob aguni. Nonou imaori qob
mesenau wurinob qobub igoan gas ende wurisi. 2Ne yamangar isigi wuri
nonou nanib gas ende wurisi. Ne yamangar yorou wuri nonou imemragar
gas ende wurisi ne qomon qoregen qas wuri imbig.

5:3-16 Yamangar qindou oroar igamau qomon eng
3 Yamangar qindou ger wonamai igama gab eng ne musia wo oau

ubereriner. 4 Yamangar qindou ger wau barai-barai igo gab qiyo a wonou
umaibmagar igo gab eng, wuri ete imbigunor: wuri waiit igamari urima-
grari wuri qumundigir igour end wuri taui qamb wurimusiorunor. Qenu
qomon eng sig qenunget igo.

5 Yamangar qindou ger wonamai igo eng ete ebeiner: wo Qenut oabig
woromt itum qenen Qenu simot eab igoriner eng nonogursieriba. 6 Ne
yamangar qindou ger wonamai gab wonou git goan song-song biua arir
qiriner eng wo qo umorei gas ende. 7Qob eng nonob quraum eng yaman-
gar wurinob qamara igub toounor eng yamangar wuri qob ger me wurit
igorinerei. 8 Munon ger wonou yurau qiyo, a wonou qanam erogori eng

mag qurt qas ibag weginer eng munon eng oau apand ue, wo munon boru.
Munon Yisast me oabig igour eng qomon eng endeme at igour.

9 Yamangar qindou wurinou unum gumat gab eng yamangar sig isigi,
togun 60-eng ibag unum big. Yamangar eng wuri yorout igo munon gari
baumir eng isi yarab umami umari wogub qindou igour. End ende unum
big igama Sios yurau imbig ne mi qei wurisab igorubour. 10 Yamangar
yurau eng wuri yorout umami nob igo sarau uber ebet igurei ne: mai,
qoan wau wurimusub igamari barai burab uburemirei qiyo. A munon
qunan ibogoub isarimaniwuriserei qiyo. A, oabig igourmunon engmunon
wuribanamsiarei qiyo, amunon qei quguraget igamari oauwurimeinsiarei
qiyo. A sarau uber irou ebetemirei, ne yamangar yurau eng sir ibag unum
wuri big.

11 Ne yamangar yorou munon se baiari umami umari qindou ibag eng
unum me big. Wuri munon bubun bo baub qamb misir igub Munon
inubersiau tari mogirt wab wogubour. 12Wogub ne qoan oau apand igoar
eng wogub qomon qob nausier eng biisitounor qamb. 13Ne qomon ete gor
ebet igour: wuri ar iet mor igo munon gugum wurinou munai mor isub
wurinou qob qamarari ubumot ite umo ende at qib igour. Ne gor qob boru
misue in mai gas me qomorun eng gor qamb igour. 14 End yamangar qei
munon se baiari umami umari qindou igour end yemusub ete qemeribam:
wurimunonbubun gab baunor. Ende ebetmunonbubun endwaumisinam
der isari igo munai musub qoat igorunor. Ende ebet uber igamari munon
qarau ibogounor eng qob ger wurit ue eng ibag me init mindigarunorei.
15 Yamangar qindou qei qomon uber qoan biisitet wogub Satan toat qib
igour. 16Oabigau munon yurau end munon qanam erogori end munon ger
uma ubeni qindou igama eng munon yurau eng wurinou der yamangar
eng musub qoat igorunor. Ende obounor eng Sios wuri misir qebebi igub
me ubunerei, ar wuri nasi wogub yamangar munon yurau ger ue, me
wurimusiorunorei eng ibag wurimusiorunor eng uber.

5:17-20 Timoti siosmunon baraitari musub oroar igoriner
17 Munon baraitari sarau musub ebet igour eng taui qamb nomon qur

musub werisar. Gigit munon barai Qenu qob wurinob qamb wuriimbig
igour eng werisar. 18Qenu qob ete gumatemir eng aninou imbig igoumon
eng: “Bur qarig mani qugisar uririmat nogotogibimbari qabari taisi me
tesimar. Wuri sarau ebet engmani nunor. Ende gas gari, saraumunon sarau
eng ebet taui qamb qur baunor,” qob ende igo eng. 19Munon gari qas ete
aninob qamara eng: “Munon barai eng qomon boru abai,” end qamara eng
an me igatatar. Munon ombur qiyo, a ombur gari ende aninob qamarari
eng igatarar. 20 Sios munon baraitari qomon ende biisitari ibag eng munon
gugummagqurtwonouqomonboru engdibes nobqamararimunongugum
igub qinining wuri gor qomon borume ubunerei.

5:21-25 Timoti wonou gormusub imbig igoriner
21 Qenu ne Munon inubersiau Yisas ne enger wuri magqurt qob apand

nonob quraum eng qerei imbig sarau eng eb. Munon ger qomon boru
ebeterei qi, me abau qi eng ne musub gab qem. Ne ar qand der: ‘Ebeterei,’
qo ‘me abau’, ende qamb ne der nonou munon banam wurinob munon
end qob qi-qi me wurinob qem. 22 Ende at ne qand der munon bubun ger
maribiga sios munon baraitari me igoriner. Ende ebeinen eng munon qei
wurinou qomon boru eng ne qororiban. Qomon boru end nonomi gitab
pangim igoar.

23Ya asin arme ni, wain ya bais ba ya ar end igi nob nia nonou toar qenen
nanab igo eng wegiba. 24 Munon wes-wes, munon qei paparau boru eng
qomonborugigitqanddibesabari ibagwuriqerei igoun. Aqeiboruqubigau
end, mesenau abari dibenara ibag igoun. 25Eng gas ende gari, qomon uber
eng ende sig gab igoun. Munon qei wurinou qomon uber qand imbig igoun.
Ne qei waber igoriner eng qenen waber me igo, qen geret dibenara gab
imbig igoun.

6
6:1,2Munon arwau unebi gas ende sarau ebet igour engmusub obounor

1 Munon ar qei wurinou munon barai sarau ar batar igour wuri der
wurinou munon barai eng qen ibag unum wuribereriomunor. Ende abari
wuriderQenu ieri qiyo, a inqobqamb igouneng siningot endemeubunerei.
2 Munon ar wurinou munon barai wuri sarau batar igour eng wuri Yisas
yurau ibag eng wuri der: ‘yonou ima’ qo ‘yonou bain’, qamb qob qamarari
omboarir ende me obounor. Wuri der ‘Yisas yurau’ ende wurit qamb qob
qamarari igatar im ibogounor. Qob eng tandari ende wurinob qamara igari
ne gor wurinob qamara toat mi obounor.

6:3-10 Qomon boru gugum qanam eng munon mind nob igorib qamb oau
negeiner eng

3 Yisas Munon inubersiau tari wonou qob eng Qenu musub inimbig igo.
End munon ger Yisas qob qoregen eng igama wo bo qob soagen munon
wurinob qemeriner eng. 4 Munon eng Qenut ber qob qamb at igo. Ne
wo misir ue misir soagen qas igo. Munon qei qob qamarari wuripesui ne
wurinob agunub qas igo. Munon qob ende at qamb igo eng wo qomon ete
bemeni igo: Munon qei wurisiningoar qiyo, a agunub qiyo, a munon qei
wuripesui qamb ne munon banam wurisiningoar igo. 5Munon eng misir
soagen igo endmunon qei wuritmisiringet ende abari qob apand engwurit
me igo. Ende at ne wuri ete misir igo: Qenu qomon eng toat mind irou
bauboun, ende qamb igour.

6Git apand, munon Qenu qomon eng toat ne qomon uber end ye mind ui
ar baibam ende qamb gab eng wo mom qeemben. 7Nani set inbaumir eng
mind nobme inbaiau, ue. Ende gas gari bo umb engmind ger bame irunei.
8Endne see igoun engmani gari duor ete qiyo ami goan gari duor ete igama
eng mom. 9 Munon mind irou baub qamb misir igub igour eng, wuri mi
wuriwarigesia bur tumun isa wagar gumat igo gas ende oboubour. Mi boru
irou gab uber qamb oau naget ebet isi yarab mingongir wogub mom umb
isub purirubour. 10Nomon qur baub qamb sig qenunget igoun eng, qomon
boru qanam eng. Munon qei nomon qur baub qamb ibitiri igour end oau
apand eng nasi wagomir end borusi quguraget igour.

6:11-16 Timoti momnonoguret igoriner
11 An Qenu wonou munon yurau eng qomon boru-boru eng mogirt wab

wogub iuar. Iua qomon qoregen eng toat ne Qenu wonou qomon apand
eng toat oabig toubau qomon end qib, ne qugurau gab end naget nemunon
gugumwuribanamsi qomon mein end oromar igoarar. 12Munon ger oabig
eng mi uber ger gab baub qamb munon qei wuritanami gigit isub igo gas
ende at qiriner. End ne ne mi uber eng baib qamb gigit isub igoar. Qenen
bebereg igamau werei eng toat qib igoar. Qenu ne bebereg igoar qamb
nemaribigorei. End ne nonou oau apand engmunonmagqurt dibes qaman
eng.

13Qoan Qenu mi gugum aba aruab dariamir eng see ten ende igour. End
qoan Munon inubersiau tari Yisas wo Pontius Pailat magqurt dibes qamar
eng. End ne toat ende eb qamb nonob quraum. 14 Qenu qob eng musub
imbig toat igoar. Ende ebet igoriner engmunonqei nesiningotmeubunerei.
Ende at igama isi yarab ininou Munon Aib Yisas diban yariner qen eng
yariba. 15Qenu wonou qen eng maribigeteter eng igoi qen eng gab Munon
uber eng init dibesia guboun. Qenuwonou gari uberet igamau qanam. End
Qenuwonou gari munon baraitari wonou baraitari ne munon aib wurinou
Munon Aib. 16Wo gari bais me umb igo. Wo begen aib end igo, end in wo
qani isau engmisuue. Munon ger qoanmegeaune see gormaigasme gunei.
Unum aib ne qeretutnob qenen ende igoriba. Apand.

6:17-19Munonmind nobwuri munonmoneraumiwurisab igorunor
17Munonmind nob eng wurinob qamara wuri mindet qas asi qen big me

qirunor. Mi gugum qand biet igo end oau naget baub qambme at igorunor.
Wuri Qenut mom oabigari Qenu wonou mind uber-uber irou indab igo
end ende aba mi geret qoot me ubunei. 18 Wurinob qamara qomon uber
toat wurinoumind bubur qerei munonmonerauwurisab igamari wurinou
qomonuber eng dibeneramismisirubour. 19Ende ebet igorunor eng qomon
uber eng qen geret wurimusia igomot igorubour.

6:20,21 Qob sasam
20 Io Timoti, ne Qenu sarau eb qamb niimbigor eng qas ebet ne qob ar

song-song Qenu qob biisitet qamb igo engmogirt wabwog. Qomon end qob
qetopur qei ete qamarari eng, “Qenu qomon eng imbigau werei eng,” ende
qamarari me igatar. Qob eng Qenu qob uber eng qarausi igo. 21Munon qei
der, “in mi gugum qoyam” qamb qob apand eng biisitet igour. Qenu oau
mein eng noopuri ten igoriner.

2 TIMOTI
1:1,2

1 Ye Pol, Munon inubersiau tari Yisas wonou sarau munon. End Yisas
wonou yeqenunga ne Qenu yemaribigorei. End ye wonou sarau munon
yemaribig ne wonou qob munon yamangar wurinob qem qamb. Qenu
wonou qob qoan qamb nausier end Yisas wot inba qiumunima igomot
igoruboun. 2 Timoti, ne yonou wau ten end namanimun e gumotoum.
End Qenu ininou Tain ne Munon inubersiau tari Yisas ininou Munon Aib
netoubet nemusia oaumein end igoar.

1:3-18 Pol Timoti bo nonogursiarei
3 Yonou tain qoan wuri Qenu qomon toat igour gas ende ye gor ende at

igoum. End yonou misirt qomon eng ebet igoum eng qoregen ar. Itum
woromt qenen nenet igub Qenu qebi qamb igoum. 4Qoan ne ea negam end
ye bo negab mismisirib qamb nenet igub igoum. 5 Ye ete misir igoum, ne
oau apand burab igoan eng gagam ar, qetopur ue. Nonou nani qoan Lois ne
nonou nani Yunis wuri oabig igour eng gas ende ne gor ende at igoan. 6End
ne ye bo ende nonob qemerine Qenu qomon uber eng ebet igoan end misir
igub igoar qamb. Qoan ye nebaab Qenu nob qemerine wonou nonogursier
qomon uber eng ar noopuriamor eng ten igo. End bo imusi ende aba aibet
isub igoriner. 7 Qenu Igomurur init imuriamor eng in Igomurur end wot
yarimar ue. Igomurur engwo innonogursia ininoumunon gugumqimusub
igo ne ininou gari-gari igom igoun engmusub igoarar qamb.

8 Ininou Munon Aib unum dibes qamarau end me qubig ne gor yet me
qubig. Yewonou sarau end uyort igoum. End neQenut nonoguret ne ye nob
naget qugurau eng ombur togor qob uber eng dibes qamb igorun. 9Wonou
inqubeine inwonoumunonyurau init qamarei. Qomonubergerubunegab
me abau, wonou qomonuber end uyes init arei. Qoan ir Qenumi gugumme
barsiau igamaMunon inubersiau tariYisas init iyeter engwaber igoai. 10See
Munon uber diban darab wonou sarau ebeter end Qenu inqenungar igoar
eng diban inimbigorei. Yisas wonou umau qomon eng bumai ne qob uber
end igomot igamau eng inimbig ne begen end inmoriamorei.

11Qenu wonou qob uber eng ye dibes qamb qib igoar qamb yiimuriamor
end ye imbigau munon igoum end qob eng animbig qib igoum. 12 Qanam
endne ye sarau eng ebet quguraget qib igoumeng. End yeme qubigoum. Ye
munon Yisas wot oabig igoun eng wonou sarau eng eb qamb yiimbigor end
ebet igoum. Sarau eng qenen uber igoriba. Isi yarab qen aib Yisas wonou
yariner qen engmi gugum uburiba.

13 Ye qob qoregen nonob qemerine igon eng mi qugur gas ende gab
ne munon wuriimbigau werei eng imbigiban. End ne mom Yisast oabig
qenunget ne qob engmommisir endwaga igama ten igoar. 14 Igomurur qau
wonou qeretutnob eng init igo. End Qenu wonou mi uber eng nenet wager
eng musub qoat igama mi uber eng nonou sarau ebeinen end noopuri ten
igama sarau aba ya uyab igoriba.

15Ne mom yiimbig igoan eng, Esia munon gugum ne Pigelus ne Hermo-
genes nob wuri gor mom yewogub iua uburemir eng.

16EndyeOnesiporuswonouyurauendwurit igubMunonAibqebi qemer-
ine wurimusieriba. Qenen Onesiporus wo ye uyor sarau baab igoum end
yetme qinining igo, wo qenen ye oau pomaimsi igo. 17End see qas ye yegeib

qamb Rom e yarab yet asi qibei seret wogub yegarei. 18Wonou qomon uber
end wot igub Munon Aib qebi qemerine qen aib end wo nonogursieriba.
Onesiporus wo ye Epesus ite igoum eng qenen ye musub igoar eng nonou
mom imbig igoan eng.

2
2:1-13 Timoti Yisas wonou yogoraumunon uber igoriner

1 Io Timoti, ne yonou wau end qenen Munon inubersiau tari Yisas neu-
bersi igo end nonoguret igoar. 2 Qob gugum dibes munon irou wurinob
qemerine igon eng. Ne bo imusi munon qei qob eng musub igub igour eng
wurinob qamara wuri bo imusi munon qei wurinob qomorunor.

3Ne Yisas Munon inubersiau tari wonou sarau munon uter igo ne ininob
erogori naget wonou sarau ebet gitgoan uter iningeriner. 4Yogorau munon
sarau uber ebeib eng, sarau qei me ebet igo. Wo yogorau sarau eng mom
qoregen ebet igama wurinou munon gigit eng wonou sarau eng gab unum
ba ereri igo. 5Munon mi uber ger baib qamb uyab-uyab isub wotanami mi
eng baib engwotanamimi baiau qomon eng toat isub igo. Endeme ebet eng
mi uber eng wo me bainerei. 6Munon ger man aib suab mi ubub igo eng,
mani qen yara gab eng munon man ur eng wonou gigit ber opur nub igo,
munon ar ger ue. 7 Ye qob eng nonob quraum eng musub qereiminen eng,
Munon Aib neseara qob qanam engmusub imbigiban.

8NeMunon inubersi igo Yisas wo umb der bugamor endmisir igub igoar.
Wo Debit tumbigi. End ye wonou qob uber eng ye dibes qamb igoum
eng. 9 Ye qob uber eng dibes qamb qirine yequguragsi uyort yebig ende at
igour. Ego Qenu qob eng maigas me uyort bigunorei. 10 End ne ye yonomi
nonogursi ne qugurau eng togor Qenuwonoumunon yurauwurimaribigor
engwurimusierib qamb. Ende ebinewuri gor YisasMunon inubersi igo eng
igomot igo gas ende wuri gor igomot qenen bebereg Qenu ginamt igoarar
qamb.

11Qob apand eng ete igo:
In wo nob umb engwo nob bo igomot igoruboun. 12 In qugurau endwotme

uburab isun eng, in gor munon aib igoruboun. In mogirt wab wogun
eng, wo gor ende ebeiba. 13 In qabarit qaswot oabigoun qambwogub
wo me toaun eng wo wonou qob eng toat inmusub igo. Wonou qob
engme biiges igo.

2:14-26 Saraumunon qomonmusub qerei igorunor
14 Ne qenen qob eng munon wurinob qamara igub igorunor. Qenu

magqurt wurinob qamarawuri qob qei-qei endme agununor. Qomon ende
obounor eng qob eng munon ger me nonogursierinerei, wuriba songesi
igoriba.

15NeQenu saraumunon apandnonoguret igoar. Munon gerwonou sarau
ebet me qubig igo gas ende. Munon ger Qenu qob musub imbig qob apand
wurinob qamb igo gas ende at igoar. 16 Yuda wurinou qomon qob irou igo
end toat ne Qenu wonou qomon eng biisiteiba gab eng, ne mogirt wab wog.
Wurinou qomon wes-wes big wogub yurau purab tau-tau isub igour. Ende
ebet munon yamangar oramar wurinou qomon end isari Qenu werei uber
eng mogirt wab wogub igour. 17 Wuri qob song-song ende at qomorunor
eng, Qenuwonoumunonyamangar oauapand engba irebigiba. Ete gas iam
qarat aib ir min biet tumun qir isub igo gas ende oboubour. Munon ombur
eng, Himeneus Piletus nob wuri munon eng wurinou yurau. 18 Munon
yurau ende gas eng wuri der qob apand eng nugutumuget wogub ete at

qamb igour: ‘In qoan umb der bugaminei, bo sabar me der bugumunei.’
Ende at qamarari munon qei Qenut oau apand burab igour eng bo wogub
igour. 19 Ego Qenu qoren unotari qoan yamorei du qamarei igo, munon
ger me ururasierinerei. Qoren unotari end qob ete qamb gumatemirei igo:
‘MunonAibwonoumunon yurau engwonou qo sires igo.’ Ne bo qob ger ete
gumatemirei igo: ‘Munon gugum Munon Aib wot oabig eng, qomon boru
gugummogirt wabwogunor,’ ende igo.

20 Mon aib end qamami tabin qamb egi qamb mi wes-wes end barsi
bigumirei igo. Qei mi qenenginob wes-wes end barsi ne qei namt, ne qei
ait barsi ende at bigumirei. Ego tabin eng gagar qei sarau song-song oboun
qamb, a qei sarauuber obounqambende. 21Endnemunon ger qomonboru
eng biruet weginer eng qamamitabin sarau uber oboub qamb bigumir gas
ende igoriba. Munon qau igowonoumunon aibmusub igo sarau uber-uber
irou ebet igoriba.

22Ne qenen wau moi misir soagen igub igour gas ende igub eng nugutu-
mugot wogub qomon qoregen qas toat igoar. Oau apand burab ne munon
qei wuritoubar ne oaumein end igo ne munon qei qomon qoregen ebet igo
munon aibt qenen mismisir igour eng wuribanamsi igoar. 23 Munon qei
misir soagen igo end Qenu qob ba sumungasi wogub der munon wurinob
agunub abari ibag eng, ne wogub iua. Ne mom imbig igoan eng, qomon
ende ebet eng, qi agunub qi qamat qamb igamau eng qanam. 24 Munon
Aib wonou sarau ebet igo eng me yogub igour. Wuri qi igo munon gugum
wuriqenungar igo imbigau munon uber igama munon qei sumungasiari
wo bo me tauieminerei. 25 Wo qi igo ne munon qob omboarir igour eng
wurimeinsieriner. Wo ende ebeiner eng Qenu wo im gab ne munon boru
engwuriseara oau igeser qob apand engmai, imbigunor qiyo. 26Satan qoan
wurimoriamorei igama wonou yurau end igour. End ne qob uber wurinob
qamaramisir bo waui igub Satan yurau igour eng wogub bo qob apand eng
toounor qiyo, sir ue.

3
3:1-9 Qen sasam end qomon boruwes-wes dibeneriba

1 Timoti, ne mom qoyam imbi-imbi burab igoar. Qen sasam end qugurau
irou dieriba. 2 Munon irou der wurinomit qas igub ne nomon qur irou
baub qamb qoot qib igorubour. Ne wurinou qen big qomon boru song-
song ebet Qenu wot ber qob qamb, ne unum me ba ereriomunorei. Ne
wurinou ur unor qob me igatarunorei. Qomon gitab igamau eng gugum
biisitet wogubour. 3 Ne wurinou yurau end wurit me igunorei. Wurinob
agunub mindigar qob qamb ne wurinou git goan musub me qoat igour.
Ende ebet munon wuriba sumungasi, qomon uber eng abari uma isub igo.
4 Ende ebet wurinou munon banam wuriduimari igarambour. Wuri misir
ger soagen igub eng qand mirintorubour. Wurinou gari in aib qamb ebet
ne wurinou git goant qas mismisir Qenu bumaimbour. 5Git goan end Qenu
qomon tooun qamb at qomon apand engmogirt wab wogubour. Nemunon
yurau engmewuri banamsi.

6 Munon yurau qei der yamangar oau mein qo wobont ar igour eng
wurinou munai mor end qi isub igour. Isub ber qob gag qei wurinob
qamarari wuritoar igour. Ende abari yamangar yurau eng wuri qomon
uber sig-sig mom biisitet igour. Ende ebet wurinou mi quguragsi igour eng
imbig igour. Ne munon eng wurinou der oau naget yamangar yurau eng
wuriubumar qomon borumisue eng toat igour. 7Munon yamangar eng qob
uber git igub igour ego qob apand eng me wuritreminerei. 8Qoan munon

ombur eng Yanes Yambres nob wuri Moses nob agunumir gas ende munon
yurau eng wuri gor der qob uber ende omboarir igour. Wurinou misir eng
soagen igo end wurinou oau apand eng gor soagen igo. 9 Ego wurinou qib
igorunor end ne qomon obounor end dibenera munon gugum imbigubour.
Qoan Yanes Yambres nob wurinou qomon at igour gas ende.

3:10-17 Pol Timoti sasam irunwarei
10 Ne apand yonou yonob qib munon qei qob wuriimbig qemerine qoy-

ametanei. Ne yonou qib igoum eng ne yonou qomon qanam eng gor ne sir.
Ye Qenutmomoabig ne yonomi nonogursi ne sarau baab igoum. Nemunon
gugumwuribanamsinewurinouqugurauengye togorqib igoum. 11Qomon
boru gugummunon yesiamir eng nonou imbig igoan eng. Antiok end igo ne
Aikoniam end, ne Listra end igo git goan uter yenara eng ye endme uburab
isau. MunonAibyetbiruetariramorei. 12 IomunongugumYisasMunon inu-
bersi igo eng tenori mom igorubari eng ende sumungasiorubour. 13Munon
boru miteri mi gaun qamb munon wurimurimarubour. Ende abari Satan
wo gor sig-sig momwurimurimara qomon sig boru ebet igorubour.

14 Ne qob qoan igub oabigon eng waga misirt end mom nonogursia
igoriner. Qob qoan in nonob qumurune igon eng. 15 Ne gor, qoan ne wau
qomourt igoBukQauengwanungerqo imbigonei. Buk engwanungermane
Yisas Munon inubersi igo eng imbig ne wot oabig igoriban. 16Qenu wonou
Igomurur qau engwonouqobba dibesiarei. Qob engmisir uber inimbigiba,
ne qomon boru inimbiga woguboun, ne tap qoregen inimbigiba. 17Qob eng
inseara inQenuwonoumunonyurauapand. End inwonou sarauuber-uber
eng wanunget obouboun.

4
4:1-5 Timoti nonoguret igo Qenu qob qanam dibes qemeriner

1 Qenu Munon inubersiau tari Yisas nob magqurt ye ete ne irun wab
qemeribam: Qen geret munon igom igour eng nob umumir eng nob
wuriqereimba. Ende ebet Munon inubersiau tari Yisas wonou munon
gugummagqurt Baraitari gigit igoriba. 2 End ne qob eng ne dibes wurinob
qem. Qamara ne qob igotoub qamb obounor qiyo, ame igotoub qamb abari
ibag eng ne wuritrab me wog. Ne ar qob qeretutnob wurinob qamb igoar.
Wurinou qomon end naget qamaramisir igub oabigunor. Qenu qomon eng
toounor qamb ne mom wuribanamsi ne wuriimbig. 3 Io, qen ger yara gab
eng wuri qob apand eng nugutumuget wogubour. Wogub qob song-song
igub qamb iruges nan big qirubour. Ende at munon qei qob song-song eng
qob suari igub qamb wurit gim ibogoubour. 4 Ibegeari yarab wurinou mi
qob sugor end qob suari igub wuritrama toat igorubour. 5 Ende abari ibag
nemomqeretutnobnaget nequguraueng togorneqobuber engmomwerei
end naget munon wurinob qamb igoar. Munon wurimusiau eng ne mom
tari mor isub wurimusub ne sarau apand eb.

4:6-8 Pol umau qen eng pi yarerei
6Yonomit qemeribameng: munonwain ya baQenumagqurt biigimunon

wurimaragansi igour. Eng gas ende, yonou qeru igereminer eng pi burab
igo. 7 Ye yogub wotanami mi uber bai qamb Qenu yet qangang bigor end
weib diaum. Ne gor mi uber baib qamb oau apand burab uyab-uyab isub
igoum eng isi yarab see. 8 Ende ebine Munon Aib qomon qoregen end
inqerei igo eng wo mi uber init iyeter eng qo yet maribigorei igo. Wonou
qen aib yara mom yeisiba. Ye gari ue, munon gugum wot oabig tug igour
engmom indariba.

4:9-22 Qob sasam
9Ne yet qand di. 10Demas womindet asi qib wogub ye yewogub Tesalon-

aika isorei. Ne Kresens yewogub Galesia isorei. Ne Taitus Dalmesia isorei.
11 Luk gari qas ye nob igo. End ne dierib qamb Mag qamb nob die. Wo ye
yonob sarau ebeiner eng qogonau uber. 12Tikikus imurimine Epesus isorei.

13Ne gor dierib qamb yonou mi goan buk qamb Troas end wogub diem
eng baisab di, Karpus munait end. Ne buk qungau ger wai goant barsiamir
eng ne at nasi wogub dierinen engmom igub igo ba qas di.

14Munon Aleksander wo mi qenenginob barsi igo eng ye mom yiierima.
End qen geret Munon Aib wonou qomon boru end taui qamb borusieriba.
15Wo in qob qumurune bagauwagir qib igo. End ne gor wot qoyamet igoar.

16Qen qamart ye qut big qob qamam eng munon ger ye mogirt naget me
yenonogursiau. Munon gugum yewogub qoari Qenu wurisi qamb bireri
me qamarau, wurimusi qamb nob qamamei. 17 End yewogub qoamir ego
Munon Aib piauri igoar end yenonogursiarei. End ye qob uber munon
yurau asin e igour eng wurinob qemerine igumirei. Iau uter ye mom ye
nib qamb yogosub igama Qenu iau uter qabari boagir yebaurei. 18 End
yeborusiorubariMunonAibwonouyemusubneyemotwonouginamtbibis
end igoriba. End in gugumwo unum qen e qen e ba ereri igorun.

19 Io, ye Prisila Akwila nob wurit igub igoum end nonob quraum eng
ende wurinob qamara igunor. Ne Onesiporus wonou wagrari big gor wurit
igub igoum. 20 Erastus wo Korin end igo. Ne Tropimus wo toar nob gab
Miletus end wogomei igo. 21 Ne igama moon qen eng yariner qamb qand
die. Yubulus ne Pudens ne Linus ne Klodia ne banamori gugum nenet uber
qamb igour.

22Munon Aib noopuri ten igoar. Wonou oau mein eng an gugum anamar
igoriner.

TAITUS
1:1-4

1 Io Taitus, ye Pol Qenuwonou saraumunon. NeMunon inubersi igo Yisas
eng wonou ye wonou imbigau munon igoar qamb yiimuriamorei. End ye
Qenuwonoumunon yurauwurimaribigor eng ye qobtwurinonogursierine
wot oabigar qamb. Qob apand eng igub oau naget Qenu wonou qomon eng
toaubour. 2Qoan irQenumi gugummebarsiau igo in igomot igorunendqob
qambnausierengmebiisiteinerei. Qobengmunonendewuriimbiginewuri
igub wurit igomot igorunor end ubert igoarar qamb. 3 Isi yarab wonou qen
maribigor eng gabmunonqeiwurimaribigawonouqobdibes qamamir end
qob qoan nausier eng end dibentarei. Qenu qenen inqubei igo eng wonou
ye qob eng dibes qem qamb qamara qamb igoum.

4Taitus, ne yonouwau ten gas ende end namanimun e gumotoum. In oau
apand igogasendenegor igo. IninouTainQenunobMunon inbaqubeiamor
eng see inmusub igo Yisas eng wot oaumein burab igoar.

1:5-9 Taitus wo siosmunon baraitari wurimaribig igoriner
5 Ye newagom eng see ne Krit end igoan. End qoan nonob qamam gas

ende eb. Sarau ebet tatau wagomin igo eng ne bo ebet qoregensi ne sios
munon baraitari ginam gugum wurimaribig. 6Munon ger maribigib qamb
eng musub gab. Munon qomon boru wes-wes end gitab igo eng ne ubeni
gari qasnob igamagabeng. Newonouwagrari engYisast oabig igamari ibag
eng. Ne qomon boru wot abari qand me mirinet, ne ur unor qob qamarari
tarit igub igo eng. Munon ende gas gab sios baraitari maribig. 7 Sios munon
baraitari wuri Qenu wonou sarau engmusub qoat igour. End wuri qoregen
qib igamari munon yamangar ibogounor eng wuri mindigar qob ger wurit
me igorinerei. Wuri ininou gari qoyam qamb qob me omboariromunor.
Qand me misiringetorunor. Ne ya uter nub me mingong irunor. Munon
me igareminer. Ne nomon qur irou baib misir me iginer. 8 Wo munon
bubunyarari ibagwurimusubneqomonuber eng gugum toat nemisir uber
eng aba dibeneriner. Wo mom qoregen igo ne Qenu qomon eng toat ne
wonou misir uber eng toat igoriner. 9 Igo qob uber qamarari iginer eng
mom oauberet biga igo qob uber eng nonogursia igo ne munon qei bo qob
qoregen endwurinonogursieriba. Munon qob omboarir igour eng qoronob
oramar qamara wonou qob eng igetet wurinou qomon boru eng diban gab
wogubour.

1:10-16 Krit munon qei qob qetopur qamarau tari
10Munon irou qob omboarir igour. Wuri der qen inimbagaiar qamb qob

song-song wuriimbigari toat igour. Ne munon yurau aib eng erobon end
Yuda munon wuri der sig mom wurimurimar munon goan soopuramar
qamb ibitiri igour. Munon Yuda wuri git goan soopur igour eng wuri der
munon irouwurimurimarqamb igour. 11Munonengwuri qomonboru ebet
taui qamb nomon qur wurit baub qamb. Ende ebet ne qomon soagen in
me oboun eng wuriimbig igour. Ebet munon qei wurinou yurau nob misir
wuribumai igour. Munon yurau qomonboru eng ebet igour eng ne qoronob
wuritaisia wogunor. 12Qoan Krit qoyammunon ger dermiteri ete qamarei:
“Munon Krit wuri qob qetopur qamarau tari. Wuri bur qaar gas ende, mani
irou nub iet qib igour.” 13Qob eng qamar eng apand ar. End ne ne qoronob
oramar qamb newurinou oau apand eng bowurinonogursi. 14Ende aba ne

wuri bo der Yuda wurinou qob song-song qamarari iruges big me igunor.
Ne munon wurinou qomon wes-wes big toat qob apandmogirt wab wogub
igour eng gor me toounor.

15Munon misir uber igo eng mi gugum uber ebet igour. A munon misir
boru igama Yisast me oabig igour eng wuri mi uber ger ue. Misir oauber
nob mom boru burerei. 16Qabarit qas, “in Qenu mom imbig igoun” qamb
igour. Ego git goan engwuri qoanQenumogirt wabwugumirei. Abari Qenu
gor wuri mogirt wab waga wuri misir uber ger igub qomon uber ger qerei
me ebet igour.

2
2:1-5Munon yamangar isig wuri qomon uber toounor

1 End ne ne qob wuriimbig qemerib qamb eng, Qenu qob qoregen qas
wurinob qamara igunor. 2 Munon barai wuri ya uter me nunor. Qomon
qoregen end mom igorub qamb misir nanbig igub igorunor. Oau apand
burab qitoubau qomon end igo qugurau gugum togor igorunor.

3 Eng gas ende gari yamangar isigi wuri gor qoregen qirunor. Wuri
mindigar qob me qomorunor. Ne wain ya nub qamb misir me igunor.
Qomon uber eng qas imbig igorunor. 4 Igo yamangar narom wuriimbigari
ete obounor: wurinou umami wuri qenungar ne wurinou wau wurit umb
igorunor. Ende abari munon qei Qenu me imbig igour eng der Qenu sai
qob me wot qomurunorei. 5 Ende at wurinou misir musub igub qomon
boru gitab igorunor. Igo wurinou munai musub qoat ne wurinou munon
wurimusub wau oroar igorunor. Ende ebet wurinou munon qob qamarari
toari nemunonwuri der Qenume bireruimunorei.

2:6-8 Taitus qomon uber toatmunon barai wuriimbiginer
6Ne gor munon barai wuriimbiga wurinou uyes misir uber qoregen igub

igorunor. 7Nonou qomon uber ebet igoan eng qugur gas ende wuriimbiga
wuri der ne qomon eng toat qomon uber-uber obounor. Qob uber wurinob
qemerib eng qob soagen nob morogot me wurinob qem. Qomon apand
end qas naget sarau eb. 8 Qob qoregen qas qamara munon me qangange-
torunorei. Ende ebeinen engmunonqarau init qob isime init qomurunorei,
wurinou uyes qininingubour.

2:9,10Munon arwuri munon baraitari qob qamarari igatarunor
9Ne munon baraitari wurinou sarau munon eng ete oramar qem: wuri-

nou munon barai qob qamarari igatar ne wurinou sarau ende abar qamb
qomorunor eng qeemben ende obounor. Qob qamarari ombarir me qo-
morunor. 10Newurinoumi tau ger urimmewurit baunor. Qobmusub toari
ne wurinou munon barai der wurit umunor. Ende abari munon yurau ar
qei Qenu qob igo eng toaubour. Munon Aib qob in dibes qamb igoun eng
irimanima gubour.

2:11-15 InQenuqomontoat igoMunon inubersiau tariderinerqenengqoat
igorun

11Qenu wo munon gugum inmusierib at igoar eng qo ba dibesiarei. End
bo in wonou munon yurau inqubeimba. 12 Qenu wonou uyes inmusub
ne qomon boru eng mogirt wab wagar qamb werei inimbig igo. Ai qent
qomon boru-boru eng qen see et wogub Qenu wonou qomon qoregen eng
toat igorun. 13 Wo inmusub igo eng qen geret in mismisir igoruboun eng
inimbig igo. In end oau apand mom igo qen eng irubet igorun. Qenu
qiribi tenengqoat igumuneMunon inubersiau tariYisasQenuwonoubegen



Taitus 2:14 361 Taitus 3:15

qiribiten eng wot dibent deriba. 14Munon inubersi igo eng wonou git goan
end in qomon ombarir igumune inqubeiamorei. Wo inbirogoniamor end in
wonou munon yurau. End in qenen qomon qoregen qas ebet igorun. Ende
ubune ininou munon yurau munon qei mit qoot abari wurisau werei eng
imbigunor. Werei end ne wurinou qomon uber eng irimanima imbigubour.

15Qob eng qenen ende munon yamangar wurinob qamara toat igorunor.
Nemunonwotme igub igour eng oramar qamarawurinou qomonboru eng
wogunor. Munongernenegabmunonarqambmagpesuieminer eng imbig.

3
3:1-11Munon Yisast oabig igour engwurinou qomon

1 Nonou munon yurau eng wurinob qamara wuri qenen gabman ne
wurinou saraumunon engwuri ii igo qob qamarari toat igorunor. Igo sarau
ne qomon uber qas ebet igamari wurit rama igorunor. 2Wurinob qamara
munon ger qob isi me wot qomorunor, ne me wurinob yogurunor. Qomon
mein end igomunon gugumwuribanamsi igorunor.

3Qoan ininou gormisir uber germe igub igamau. Ende at igumune Satan
inbumaima in mingongir qib igunei. Mi gab oau naget ebet ne git goan end
qasmismisir igounengmominourima ten igunei. Munonqeiwurisiningoar
newurinomi gab oau naget ba, ende atwuri der inqarausiari in bo derwuri
qarausi ende at igunei.

4EgoQenuwonouqenungauwonouwes end inbanamsi igoar endmunon
inqubeiamor end ba dibesiarei. 5Wo eng ebeter eng in wonou sarau uber
ger ubune im inimbag gab me abau. Ue, wonou uyes intoubar ne inqubei
ne inbirogonima wau ber gas ende ubune Igomurur qau bo inseara igomot
ubureminei. 6 Munon inubersiau tari Yisas wo inqubeiamor end Qenu
Igomurur qau ar isi init igiama dererei. 7Munon inubersiau tari wo ende
inmusia gab ne Qenu in munon qoregen init qemerib qamb. End in bo
munon igomot qenen bebereg igoarar qamb inmaribigor end in oabig qoat
igoun eng. 8Qob eng apand ar.
End ye qenungoum, ne birisi ende wurinob qamara igunor. Igub Qenut

mom oabig qomon qoregen end mom naget igorunor. Sarau eng
munonwuri nonogursia sarog big igorubour.

9Egoqobsoagen irouqubeinewurinouurqoansigiamotqambneqomont
qiqamat agunub igour eng in gab qoasi wogun. In mom imbig igoun eng,
qomon ende eng qomon uber ger imbig me toat igorunei.

10Munon sios qomon biisitet aba sios yurau purab tau-tau isunor eng ne
qen garit qiyo a qen omburt irunwor. Ende ebeinen engneqobme igata gab
eng mogirt wab wog. 11Ne mom imbigan eng, munon ende gas eng wonou
qomon boru eng bamagaramorei, werei uber endme igo.

3:12-15 Qob sasam
12 Qen geret ye Artemas Tikikus nob wuriimurimine isari ibag ne qand

Nikopolis end diab yege. Sani-sani qen gab Nikopolis end igorib qemerine
igon end. 13 Qomon imbigau munon ombur eng, Senas Apolos nob wuri
qirunor eng ne wurimusub ibag oroar igoar.

14 Ende ubune ininou munon yurau inimbig wuri init nonoguret ne
munon qei mi ue gab abari wurimusiorubour. Wuri ar tagug igo eng Qenu
qomon qoregen engme imbigunorei.

15 Munon gugum ye nob e igour eng nenet uber quraur. End ne ne gor
munon inbanamsi Qenu qomon toat nonob igour eng in anit uber quraun

eng wurinob ende qamara igunor. Qenu oau mein eng anmuaserama ten
igoarar.

PILEMON
1-3

1 Ye Pol ye Munon inubersi igo Yisas eng wonou sarau munon end uyort
igoum. Ininou wau ima Timoti nob ne ininou munon banam ten ende
erogori sarau baab igoun. End ye Timoti nob ombur namanimun e gumo-
toun. 2 Io, Pilemon, namani e gumotoun eng ininou imemi Apia gumotet ne
Arkipus gor gumotoun. Arkipus wo yogorau munon uter gas ende ininob
naget Munon Aib qob dibes qamb igo. Ne sios munon yurau diab nonou
munait qiumuni igour eng gor namanimun e gunor.

3 IninouQenuneMunonAib inubersiau tari Yisasoauanmeinsearaubersi
igoarar.

4-7 Pilemon qomon uber aba gab Polmismisirarei
4Pilemon, ye nenet igub yonou Qenuwot uberet qenen nob qamb igoum.

5 Nenet qamarari igub igoum eng, ne Munon Aib Yisas qenunget ne wot
oabig ne munon yurau qei Qenut oabig igour eng wuribanamsi igoan.
6 End in oabig igoun gas ende ne gor ende. End ye Qenu nob qemerine
nonou oau apand eng nonogursia oau apand end nonoguret misir uber eng
nemuaseramaqomonuber gugumYisas niimbig igo eng toat igoar. 7Munon
Yisast oabig igour eng nemomwuriqenungar igoan endwurinoumisir eng
nonogursi igoan. End yemommismisir ne oaumein burab igoum.

8-22 Pol Onesimuswot igub Pilemon nob qamarei
8End ye nonou munon barai gigit igoum end qomon qoregen ger igo eng

Munon inubersiau tari unumut qugiab nonob qemeribam. 9 Ego ende ebet
meqemerinei. Inomburqibanamsi igounendqobmesenaunonobquraum.
Io, ye Pol ye Yisasmunon inubersiau tariwonou sarau end ye uyort igoi isigi
buroum. 10 Ye ete nonob qemerine ig: Onesimus yonou wau ten gas ende
misir ig. Woyeuyort igonewonouoauapandengye imbigomei. Qomonend
wo yonouwau ten gas ende burerei. 11Qoanwo endeme nemusub igamau.
Ego see wo sarau uber ebet in ombur inmusub igo.

12End ye bo imurimine nenet irar eng, wo yonoumisir eng gugum ba ira.
13Yonou sarau eng, qob uber dibes qambqirine uyort yebigumirei. Qen end
ne uput qamb ye Onesimus duet nob uyort e igimine ye nob sarau ebet igo.
14 Endne ne eng qoyam ue end ye uyes wo me duinei, ue. Ne qomon uber
aban eng nonoumisir end ende eb.

15Onesimuswoqenpitentnewogubmugenderi igoar end taui qambQenu
wonou bo imurima diab oau nemeinsi qenen nonob igoriba. 16 See wo bo
sarau munon ar ue, wo qomon eng mom imbigorei. End in ombur ininou
wau imaendmomqenungoun. Yemomyonou ima tenendeqambqenunget
igoum. Ne wot Yisas wonou sarau munon end wot qamb ne qenunget nob
igoar.

17Ne yet ombur tenori mom igo Munon inubersiau tari sarau ebet igoun
ende yet qamb gab eng Onesimus wo gor ende si. 18Wo ne bais nesiningot
qiyo a nonomi ger ar baia gab eng yet big qem. 19 Qob e yonou ubent
gumotoum. Wo mi ger ar net ba igama eng yonou mi taui neteibam. A ne
yet mi ar bauon eng, ye qob uber dibes qemerine igub oabigon end bebereg
igoriban. Mi eng ne bo maigas me tauieminerei. 20 Io, wau ima, Munon Aib

unumutneyet sarogbigamenmannegein. In omburMunon inubersiau tari
wonoumunon yurau end oau yemeinsi.

21Yemom imbigoum, ne ye qob engmom toat igoriban. End namanimun
e gumotoum. Yemom imbigoum, ye qob e nonob quraumeng toat ne nonou
misirt qomon sig uber eng aba dibeneriba. 22 Ye qob ger ete: an ye yogoub
qambQenut qebi qamb igoumon eng ye imbig igoum. Ego ari qen gab Qenu
wonou ye uyort igoum eng yebeasi waga eng diab animbegeibam. End ye
diab igorin engmunai tumbigi ger arsisab igama.

23-25 Qob sasam
23 Epapras nenet uber igoar qura. Wo ye nob munon inubersiau tari

wonou qob uber qamb qirune uyort inbigumirei. 24Ne yonou sarau erogori
baab igoun eng, Mak ne Aristarkus ne Demas ne Luk wuri gor nenet uber
quraur. 25Munon Aib inubersiau tari Yisas eng wonou uyes anmusia oau
mein ten igoarar.

HIBRU
1:1-3 Qenuwonouwau end inwonou qob imbig igoun

1Qoan irQenu ininou tonoanwurinobqambne IgomururQaumunonqei
oau wurimenima qen irou miteri werei wes-wes qamb gumat igurei. 2 Isi
yarab see eng Qenuwonouwau engwonou qabarit end di ininob qamb igo.
Wonou wau eng mi gugum qubeiom qamb wonou wot iyet wagerei igo. Mi
gugum wonou uben end Qenu mi barsiarei. 3 Qenu wonou begen aib eng
wonou wau end wot isub init begent dererei. End wonou wau eng Qenu
wonou iitari. End wonou qob eng qeretutnob igo end mi gugum qob end
nonogursi igo. Wo sarau aib ebet qomon boru gugum biruet arir ugar end
see Qenu sig aib wonou uberegent wes end bugab igo.

1:4-14 Qenuwonouwau enger yurauwuritanami igo
4 Yisas wo eng aba sig uber gab ne Ur der enger wurinou munon aib

maribagatarerei. End ne wo enger wurinou munon aib gigit igama wuri ii
igour. 5Wo eng ebeiner end ne Qenu qoan ete qamarei:
Ne yonouwau. See ye neba dibesiaum.
End ne:
Ye nonou Tain, ne ne yonou wau. Qenu qob ger ende gas enger wurit me

qamb igamau.
6Qenuwonouwau qamarmot ag e darab qamar:

Qenuwonou enger eng wuri gor wau eng unum bererimbour.
7Ne Qenu enger wurit igub qamar:

Qenu wonou enger eng aba moon gas ende igour. Igo wonou sarau munon
eng abari mut qarub gas ende di igour.

8Newonouwau end qamar:
Io Qenu, ne munon baraitari qenen igoriban. Nonou munon yurau qomon

qoregen end oroar wuriimbig igoan. 9 Qomon qoregen ne mom
qenungetneqomonboru siningot igoan. EndnenonouQenuqoregen
welya nenet igimetet end ne neba dibesi ne Baraitari nemaribigorei.
Nonoumunon yurau qei ne sarog big igoan gas endeme ubunorei.

10Ende qamb bo qamar:
Ne Munon Aib, qoan qanambig ai tat nob nonou ubent qoregen barsianei.

11Mi gugum mom uburiba. Ne ai tat nob gor mi goan nai gas ende
oboubour. 12Ne gor, newurimusub boat bigiban,munon germi goan
boat musub big igo gas ende ebeiban. Ende at bo wuri uput qamb
bigiban, munon ger mi goan uput big igo gas ende. Ego ne ger me
uburab ne gor me igesereminenei, qenen ende igoriban. Ne uburau
qen ger bais me igo.

13Qoan Qenu ete qamarei:
Ne yonou uberegent end bogama ne nonoumunon qarau eng wuriimurim-

ine wurinugutumugar igoriban. Qoan Qenu der enger ger qob ende
at wot qamarei qiyo? Sig ue ar.

14 Enger wuri igomurur, end Qenu wot sarau baab igour. Igamari Qenu
wonou munon yurau wuriqubeimb qamb maribigor eng wuri nonogursi
igour.

2
2:1-4 Qenu inqubeiamor engwonouwes ar

1 End ne qob e igoun eng mom misirt et igama ne toat igorun. Qob
eng igub qer uri me wogun. 2 Qoan Qenu qob qei enger wurinob qamara
imusi ininou tonoanb wurinob qamamir eng qob eng gagammom igo. End
munon qob eng biisitet igour eng taui qamb qubua gab igour. 3 End see
Qenu inqubeiamor eng mi sig aib, end in mai obouboun? Qenu wo sarau
aib init ebeter eng in biisitet mag gari gab wogun eng qomon boru eng
maigas insorasimba? Misue ar. MunonAibwonou inqubeieminer enddibes
qamara munon qei igumir end wuri dibes ete ininob qamamirei: “Qob eng
apand ar.” 4 End Qenu qob eng nonogursi ne qomon qiribiten wes-wes ebet
a sarauqeretutnobebeterei. Ebetwonou Igomururqauwonoumisir banam
ar wurit qereiamorei.

2:5-13 Yisas wonomi bumai wogub inqubeiamorei
5 See bo ai qen geret igoriner end bo qomoruboun. Enger ger wuri ai eng

qoat igoarar qamb Qenuwuri me qereimau, ue. 6Qenu qob tau ger qamara
munon ger gumater eng ete:
O Qenu, munangit eng maigas gab ne wot igub igoan? Munonbor wau eng

maigas gab musub qoat igoan? 7-8Qen pitent qas wo aba enger wuri
ii igoai. Igama nonou ba maribig dibesia unum aib dibeneriner qen
end nonou bererimami gugumwonou qubei ne gagt gab igoriba.

Io, Qenu mi gugum munangit wot wagerei, wo qoat igo. Mi ger ar waga ai
qorut me igo. Ego see bo gaun engmi gugum in qoat igoun eng bome imbig
igoun. 9End inYisas gun,woqenpitenete engerwuri ii igoai. Engebeter eng
wo Qenu wonou oau mein eng ba dibes ne umb munon gugum inmusierib
qamb. Wo git goan uter wara umor end Qenu unum bereri ne mi gugum
wotanami igoar qambmaribigorei.

10 Qenu wo mi gugum qanam wonou barsiarei. End munon gugum
wonou wau wurisi oromar irab wonou ginamt end uber igoarar qamb.
End Yisas duima git goan uter war end mi gugum wotanami ne in munon
inqubeiamorei. Qenu wo qomon eng ebeter eng sig maieng ar. 11 In
imbig igoun eng, munon engmunon yamangar wurinou qomon boruwurit
birogonimamunon yurau eng qau buremir endmunon engwuri qau igour.
End wurinou ur eng munon eng wonou ur eng gari. End Yisas wo yonou
imaori wurit qemerib qambme qubig igo. 12EndwoQenu nob ete qamarei:
Yonou imaori aib qamb qiumuni igamari wubunobun end nonou unum

dibes qamb uru wab unum bererimbam ende ebeibam.
13Ne bo qamar:
Ye wot mom oau apand burab tenori mom igoribam.
Ende qamb qamar:
Qenuwonouwagrari yet maribigor eng wuriqubei oromar igoum.

2:14-18 Yisas inqubeimb qambmunangit warorei
14Qenu wagrari eng wuri munon git igamari Yisas wo gor wuri gas ende

igo umiba. Wo uminer end munon ger munon umb igour baraitari igo eng
gumutumaimba, munon eng Satan. 15 Munon yamangar gugum ag et igo
umau end qenen yari igour. Yarimau eng wuri ourimau gas ende aba at
igour eng Yisas wo umbwogub eng beasimatarau gas ende ebeiba.

16Wo eng ebeter eng enger wurimusierib me abau, ue. Abraham wonou
yurau eng qoregen wurimusierib ebeterei. 17 End ne mi gugum ebeiner
eng wonou umuragrari mi obounor gas ende ebeiba. Wo ende ebet eng
Qenut mian iset bigau baraitari igo wonou sarau betet igoriba. Wo munon
sarau qoregen beau tari ne gor wo munon oau mein wurimusiau tari.
Ne gor wo munon qomon boru eng ten wurimaragansia qomon boru eng

wapaririner eng wo qeemben. 18 Wo mi warigesia git goan uter war eng
wo nugutumugeterei. End munon mi wuriquguragsieriner eng wo qoan
qoyameter end wurinonogursieriba.

3
3:1-6 Yisas woMoses wotanami igo

1An yonou munon yurau Yisast oabigumon eng, Qenu wonou ginamt igo
eng wo Yisas wonou sarau anit ebeter end ne wo gab-gab an gor wonou
yurau buramanei. End ne an Yisas mom imbigar, Qenu munon imuriamor
engwomunonbaraitari gigit Qenutmian yamor end inwot oabig newonou
unum dibes qamb igoun. 2 Qenu sarau eng eb qamb wot maribigor eng
wo toat qeemben ende ebeterei. Qoan Moses Qenu wonou munon yurau
wurisi igoa gas ende ebeterei. 3 Ego Qenu Yisas unum ger wot biga Moses
wotanamiamorei. Etegas,munongermonmindainerengmunonengunum
diban igo, mon eng wonou ar unum diban me igo. 4 Mon gugum munon
mindat igour. Ne mi gugum ereteri igo eng Qenu wonou gari. 5Moses wo
sarau munon, end Qenu qob gugum wo toat wonou munon yurau oroar
igoai. Moses wo qob gugum Qenu mi qen geret ebeiner eng dibes qamb
igoai. 6 Ego Munon inubersiau tari eng wo Qenu wonou wau ten. End wo
gigit igoQenuwonoumunonyurau eng oroar igoriba. EndQenuwonouqob
eng gugum toat sarau ende ebeterei. End ne in gor qenen end mom oabig
mismisir Munon Barai qoat igorun eng, in gor Qenuwonou yurau apand.

3:7-19Munon yurau qob omboarir igour eng oaumeinme igorunorei
7-8End ne Igomurur qau qob ete ininob qurar eng igun:

See anQenuqobqurar eng igubeng, aninoumisir engme taisi igoarar. Qoan
aninou tonoanb Qenu qob qamara omboarir me igotoun qamb at ye
qob qamam engme igisau. Wuri seger ai end qib igo ne ye yewariges
yenasi wugumirei. 9 Wuri ende qib igamari togun 40-ende ye mi
irou wurit ebetem eng gamirei. Ego wuri ibitiri-ibitiri ye yeomboarir
qib igurei. 10 Ende at qib igamari ye munon yurau end wurit borusi
misiringet wogub qamam, ‘Munon yurau eng ibitiriau tari bur iruges
bigumir end ye qob qemerine qenen biisitet me igisoun qamb ebet
igour.’ 11 Ende qamb borusi misiringet wogub qob apand ete qamb
nausiamei, ‘Munon yurau eng obour eng ye igoum ginam end diab
me umimunorei, sig ue ar.’

12 Io an yonoumunon banam, ye yetaut oabig igoumon eng qob e qemer-
ine igar: aninou munon banam ger wobon end der misir boru igub Qenu
qenen igo eng siningot ebeiner eng an magt opur igoarar. 13 Qen see eng
Qenu init maribig, “see qas mi eng abar” qamb qamar eng init igo. End qen
gugum aninoumunon banamqob uberwurinob qamb abari wurimisir tog
gari igub igorunor. At qomon boru aninoumunon banammuaseramamisir
uber me iginer qamb. Qenu qob ende ininob qamb igo. 14Qoan oabigumin
engseewugune tenende igamatara isi yarabengnob tenumun. Endeoboun
eng inMunon inubersiau tari wonoumunon yamangar igoruboun.

15End ne qob eng see ete ininob qamb igo:
SeeQenuanit ara toau igub eng anmusub iruges big igar. Woara igub iruges

me taisiarar. Qoan aninou tonoanb Qenu qob qamara bagau wagir
igour gas endeme abar.

16 Qoan meimi munon yurau Qenu qob qamara igetet wogub omboarir
qib igurei? Munon yurau Isip end igamari Moses oramar isuor munon
yurau eng gari. 17Togun40-endewar eng, Qenuyourwuritmisiringet igoai?

Munon qomon biisitemir eng Qenu wuriseara umari mumun seger ai end
wuriarir igurei. 18Endeat neQenuqobgagamger etewurit qambnausiarei,
“Munon boru eng ibitiriaur engwuri umi igoarar qamb aiwuritmaribigom
endme irunorei.” 19 End ne in mom imbigoun eng, wuri Qenut me oabigau
end umi igamau ai endme iroau.

4
4:1-13Munon yurau Qenu qob toat igour eng ibeibi igorubour

1Qenuwonouqobqambnausier igoendneeteqamarei: “Anyonoumunai
ginam end irab ibeibi igoarar.” Ende qamar end in qoyamet igorun. Qenu
qob eng nausier end an qei at qob eng biisitet igo mom umb isunon qamb.
2 In qob uber igub igoun eng qoan Isrel igumir gas ende. Ego wuri qob eng
ar igub wogubme oabigau. End qob uber igumir engmewurinonogursiau.

3 In qob end oabig igoun end in wonou ginam end ibeibi ar igoun. Ginam
end Qenu qoan ete qamarei:
Ye misiringet qob qeretutnob qamb nausierin eng, wuri yonou ginam end

diab ibeibi igoarar qamb wurit maribigom end me igorunorei. Qenu
wo qob eng qamar eng, wo qoan ai barsi ugab wogub umiamor end
qamarei. 4 Qenu qob tau ger wo sarau baab isi yarab qen 7-end
umiamor end ete qamb igo: Qenu wonou sarau gugum mom ebet
ugab wogub qen 7-end ibeibi igoai. 5 Qob tau eng igo end ne bo
sabar ete qura: Ye ibeibi igoum ginam eng wuri bais me diorunorei.
6 End ne qob eng se igo. Qoan munon qei qob igub omboarir wogub
me oabigau eng ibeibi igamau munai ginam end me iroau. Ne qei
qenunget igour eng munai ginam end irubour. 7 End ne Qenu qen
ger bo maribig qamar eng ete, ‘qen see gari’. Qoan ir Qenu Debit oau
menima qob qamar eng quraun eng.

See qas an wonou qob igub engmisir tumbet mewagar.
8Qoan Qenu ibeibi igoarar qamb qenmaribigor eng Yosua momwuriim-

bigorei ende qi eng, Qenu bo sabar qen geret ibeibi igoarar qamb qen bome
maribigau qi. Yosua wo ibeibi igamau ginammewuriimbigau end. 9End in
Qenuwonoumunonyurauend in ibeibi igorubouneng inmomimbig igoun.
Qenu wonou qen 7-end ibeibi igoa gas ende. 10 End mom imbig igoun eng,
munon Qenu wonou ibeibi igo ginam end iriner eng wo sarau baab wogub
umi igogasende. QoanQenuwonousaraubaab isi yarabumiamorgasende.
11Endne see inmom ibitiri igo ne ibeibi igamau ginamend irun. Munon qei
qoan qob ebetemir gas ende at omboarir igo mom umunor qamb.

12 Qenu qob igomot igo eng inirubar qo insesimoar igo. End bui qauri
nanat quriam eng wotanami igo. End munon gumat pus arirama. Munon
moui igommeriri nob quburab ig-ig isub igo. Ne qer iriget yar qoum qobot
isub igo end inmunonmisir maigas igo eng gugum qerei imbig igo. 13Qenu
wo mi gugum barsier end wonou magqurt maigas me waber igorinerei.
Mi gugum wonou magqurt diban igo end ininou qomon gugum wonou
qereimba.

4:14-16 Yisas womian yab bigau tari
14 End ne in Qenu ginamt end irar qamb ne ininou munon baraitari

inmaragansi wogub wo gigit Qenu ginamt irer eng. Munon eng Yisas, Qenu
wonou wau. End ne, in end oabig qob dibes qamb igoun eng mom toat
igorun. 15 In ininou qomon boru eng nugutumugoun eng misue. End
ininoumunonbarai gigit inmaragansier engwomunon intoubarau tari end
intoubarei. Mi irou inbumaimb qamb inwariges igo engwo gor ende siarei.

Egowomi endwot uburab isub qomon boru germe toau. 16End ne in Qenu
qani isau endmequbigun. Woqani isunewomunon intoubarau tari im gab
in ba qubeimba. In quguragetorun eng init sigesieriba.

5
5:1-10 Yisas womian yab bigau tari igo inmoromsi igo

1Munon qei mian yab bigau gigit igoarar qamb wurimaribigub eng ete
at igour: Qenu wonou Isrel munon mian yab big igour yurau end ger gab
qereimamunonyamangarwurit sarauebet igo. EndeabaQenuwonouuyes
sarau uber wes-wes banam ar imbiga ebet ne wurinou qomon boru wes-
wes abari wurimaragansi wurit biruet igo. 2Munon eng wonou maigas me
nonoguret sarau irou ebeinerei. End ne womesenaumunon qoyam ue eng
nob munon yurau Qenu qomon biisitet igour eng nob wurit sarau ebet igo.
3 Igo munon yamangar wurinou qomon boru end mian yab big ne wonout
gor mian yab big ende at igour.

4Munon qomon boru wurit biruoub qamb mian iset bigau sarau eng sig
qau. Endmunon ger wonoumisirt sarau eng ebeib qambme ebeinerei. Ue,
Qenu wonou munon gab musub qereima ne sarau eng ebeiba. Qoan Aron
sier gas ende.

5Munon inubersiau tariwoQenuwau, egowogor ende sig ebeterei. Qenu
wonou maribig sarau eng eb qamara ebeterei. Ebet ne Qenu wonou nob
qamar:
Ne yonouwau, see yonou nedibesiaum. End Ye nonou Tain igoum.
6Ende qamb ne qob tau ger bomaragansiau end qamar:
Ne qenen igo munon wurimaragansi igoan, Melkisedek gas ende qenen

igoan.
7Qoan Yisas munangit ag e der qib igoar qen end Qenu nob qamb igoai. Wo
umawogubQenu bomot iriner qen endQenu simot ab eab igoai. Wonou git
bumai wogub simot eab igama Qenu toubet musiarei. 8 Yisas wo git Qenu
wau, ego wo git goan uter war end ne Qenu wonou qob toat ebeter end
dibenara imbigorei. 9Qomon eng ebeter end ne wo munon gigit Qenu qob
toau tari. Ne wo munon gugum wonou qob igetet igour eng wurimusub ne
wuriqubeiamor end qenen uber igorubour. 10 End Yisas qomon eng ebet
igama gab womian yab bigau tari, Melkisedek gas endemaribigorei.

5:11-14 Inwau qamaaman gas endeme igorun
11 Unum Melkisedek eng qanam irou igo eng animbig qomoruboun eng

anmusub me imbigunanei eng gab wogoun. 12 See an imbigau munon
burunonqen eng. Ego anmisir ue gas ende igamarimunon ger boQenuqob
qanam bigor eng bo animbiga iguboumon. An mani gagam aninou naret
me nunanei, inau qas nub igoumon. 13 In mom imbig igoun eng, munon
gugum inaut igo eng unor inau qas nub igour. Igo qomon qoregen eng
wuri me imbig igour. 14 Ego munon barai wuri mani gagam wurinou uyes
gotoroumi naret nub igour. Munon ende gas eng mi gugumwurinou imbig
igour. Qomon qoregen ne qomon boru eng gugum qerei imbig igour.

6
6:1-12 Inmomoau apand burab igo gab eng bo igeserme isun

1-2 End in tandari Yisas yurau buremin end qob suab me igorun. Ete
gas: mon unotari tandari me yomun. In oabig ne qomon boru-boru eng
gagar mogirt wab wogub Qenut qas igub igorun qamb qob suab igun. Yat
maragansi qiyo, a uben git goan erer end big qiyo, a munon umumir eng bo

igomot der bugombour end qob suab qiyo, a qen geret munon qomon boru
ebet igour eng qut bigubour qiyo, mi eng gagar sabar-sabar me qob suoun.
Munon barai wurinou qob igau werei end at qomorun. 3Qomon eng ende
ebet igumune Qenuwo qenungeiner eng, apand ende ebet igoruboun.

4Munon qei qo oau apand burab qomon boru eng wogub Qenu wonou
qomon qoregen end igour. Wuri Qenu wonou mi uber banam ar wurisab
igo eng wariges qebisit gamir eng qer maieng. Ende abari Igomurur wuri
boopuri ten igo. 5Wuri Qenu qob igumir eng sig maieng. Ende gab wuri
qereiamir eng qen geret igorunor eng sig uber ar. 6 Munon yurau eng
wuri Qenut oabigumir eng bo mogirt wab wogunor eng bo sabar maigas
me oabigunorei. Qomon end ne Qenu wonou wau eng bo sabar ba nam
tenoribig waramb igour. Ende ubune bo sabar gab igerig ber qob wot
qamarar qamb.

7 Qenu qenen ai e nonogursi ne ya weima darab ai aba ururat igo. End
munon gugum mani ubub mian gab nub igour. Werei end ne Qenu ai e
musub qoat igo. 8Egomani ai ger end dereminer eng,mi git ue, durun sagar
gab eng ai eng boru. Qenumagqurt mom boru burib pisi igo, end qen geret
mut oab irinei dieriba.

9 End in ete at qomorun eng. An ininou munon banam ten end an-
touboroun. Ende qamb wogub bo qob an igub yarimar qamb werei eng
aninob quraun. Ego qob eng in mom imbigoun, in qob eng quraun gas
ende me boruburunanei. Ue, an Qenu qenunget igoumon end bo anamar
iriba. 10Qenuwomunon borumirinatarau igo gab an sarau uber abari end
misiringeteriba gab. Ue, an wo mom qenunget igoumon eng mom animbig
igo. End oau naget Qenu wonou munon yurau eng wurimusub igoumon
eng ten ende igoumon. 11End an qenen ende ebet igoarar qamb misir igub
igoun. Qenut oabig igoumoneng ten ende igamaQenuboder anamar iriner.
Qomon uber eng ten ende igama isi yarab aninou qen eng mom uburiner.
12An me ietarar. Munon qei oabig eng me iet igour, sarau qeretutnob ebet
igour gas ende abar. Wuri ende ebet igour end qoan Qenumi werisib qamb
qamar endwurinou wau tumbigi engmi gugum baumirei.

6:13-20 Qoanmeimi ger init iyeter eng apand ar
13Qoan Qenu Abraham wot qob qamb nausier eng munon ger wo Qenu

gas ende igama munon eng unumir qob qamb me nausiau. Ue, Qenu
wonomit unumirAbrahamwot iyet qamar eng ete: 14“Yeqob segagammom
nonob quraum, ne mom sig-sig mom nonogursieribam. Ende ebine ne wau
misinam tutumauder isubour.” 15Endeqamar endAbrahamwoqendirigor
qoat igoar eng qand me iarau. Qoat igo ne Qenu wot qob nausier eng mi
gugum ende irimanima gab baurei.

16 Qob qamb nausi igour eng werei ete: Munon ger wo aib igama wo
unumir mi geret qamb nausiorun eng, munon unumir qomorun eng wo
munon aib igoriba. Igama in munon aib eng unumir qob qamb nausiorun
engmunon qei in qobme biisitunorei. 17 In Qenuwonouwagrari, end qoan
init qob apand qamb nausier end in mom diban imbig igoun eng. Wo qob
nausier eng bo wobon end yarab biiges ende me abau. Wo wonomit qob
qamb nausiarei. 18 End ne see mi ombur igo eng Qenu bo wogub ne qob
qetopur me qemerinerei. Mi eng ininou misir nonogursia Qenu wot isune
wo in ba wabieminer. 19 In mi qoat igoarar qamb Qenu init qamar eng,
ininou qoren unotari gas ende igotariner. Qoren unotari eng wo munai
tumbigi qau, mi goan gurum aib inorou munait uriamir eng wotanami
mogirt isorei. 20 Yisas wo qamar munai tumbig eng isuor end inmusiarei.

Womunon qamar Qenu wot mian yab bigorei, Melkisedek gas ende qenen
igo.

7
7:1-10Munon inubersiau tari woMelkisedek gas ende

1Munon Melkisedek eng wo Salem wurinou munon baraitari. Ne gor wo
Qenu sig qau eng mian yemetet igoai. Qoan Abraham munon baraitari qei
wurinob yogub mom igaramb wogub ginamt iroa munon eng qataben gab
nonogursier eng. 2 Ende aba Abraham der munon ginam di mi bauor eng
qiumuni bubur 10-ende bigwogubbubur gari qasMelkisedek uterei. Unum
Melkisedek qanam eng ete: Munon qomon qoregen abau tari, ne gor wo
Salem wurinou munon baraitari. Ne Salem qanam eng ete: munon wuri
oaumeinsiau tari. 3Munon engwo ur unor ue, ne yurau tumbigi eng ue. Ne
unor bauor eng qen gor ue, ne umor eng gor ue. Wo Qenuwonouwau iitari
igo qenen inmaragansi mian yab Qenut big igo.

4AnMelkisedek eng gaiar, wo unum sig aib. End Abraham ininou tonoan
gigit eng wo munon ginam diab mi uber-uber bauor eng qerei bubur 10-
ende big ne gari qas wot wager eng. 5Qenutmian yab bigau sarau eng Libai
wonouyurau tumbigi eng gari. Neqomongagamgor ete igo: Isrelwurinomi
bubur 10-ende big igour eng bubur gari-gari wuri baub igour. Libai wo
Isrel munon yurau aib eng wonou umomori umuragrari ten, ne wuri
gugum Abraham tumbigi. Ego Libai yurau eng wuri umomori umuragrari
wurinomi tau aib eng wuri baub igour. 6Ne Melkisedek wo Libai tumbigi
end ue, wo wonomi beren ger. Ego wo Abraham wonomi tau eng ba ne gor
Abraham maragansiarei. Ne Abraham wo Qenu wonou munon banam, ne
wonou qob qeretutnob eng wot nausiarei igo. 7 End ne in imbigun, munon
ger igamamunon ger dermi bamunon engmaragansieriner engmunonmi
ba ebeiner eng munon aib igoriba. Ne munon maragansieriner eng wo ii
igoriba.

8End Libai wuri mi bubur gari-gari ende baub igour, ego wuri umb igour.
Ne Melkisedek wo gor mi ende gas baub igoar ego Qenu qob ete qura, ‘wo
me umau, bebereg igo.’ 9 End in ete qomorun eng uber: apand Libai wo
mi bubur gari-gari baub igoai. Ego Melkisedek wo Abraham wonomi tau
bauor end ne Libai wonomi tau eng gor baiau gas ende gari. 10 End ne
ete qomorun eng qeemben: Libai unor me baiau, ar ai togum igoai. Qen
geret Libai Abraham wonou git goan end darimba. Ne Melkisedek wo gigit
Abrahamwonomi tau baurei.

7:11-28Munonmianyabbigau tari bubun eng Isrelmunonyuraumianyab
bigau tari wuritanami igo

11Qoan Qenu Isrel qomon wuriimbigor eng, Libai yurau eng gari Qenut
mian yab igorubour. Libai wuri mian yab munon wurimaragansiari sig
uber igurei. Ego bomeimet qambqomonengbiisitetmunonyurau ar ger bo
qen geret sarau eng ebeiba? MunonMelkisedek gas ende, AronLibaiwonou
yurau engue? 12Endnemunonmian yab igour engwuri ba songesi gab eng,
qomon gor ba songesiau. 13Qenumunonmaribig qamar eng munon yurau
ar end ger. Qoan wonou yurau end ger Qenut mian yab me big igamau,
ue. 14 In mom imbig igoun eng, ininou munon aib eng Yuda tumbigi end
dariamorei. Ne Moses wo qamar eng munon yurau ar eng wuri mian yab
igorunor qambme qamarau.

15Ne see bo munonmian yamau ger bo darima, woMelkisedek gas ende.
Qob qanam eng see mom dibenara. 16Wo munangit wurinou qomon end

qiyo a wurinou tumbig end me darimau, ue. Qenu wonou bebereg igamau
end mian yamatar igoar qamb maribigor end me uburinerei. 17 End Qenu
wot ete qamarei:
Nonou git goan end mian yeminen eng qenen ende igoriba, Melkisedek gas

ende.
18Qomon qoan eng boru irigau, qer urimau, ne me inmusierinerei, eng gab
Qenu birueterei. 19Qoan qomon igoar engwerei uber germe inimbigau, ne
gor wo munon uter gas ende igo insesimoar igoai. Ende at igama ne Qenu
wonouwerei mein ger barsier end ne inamar yar Qenu qani wagerei.

20Qenuwonou Yisasmian yabmunonwurimaragansi qambmaribigorei,
ar me maribigau, qob qamb nausi wogub maribigorei. Munon qoan mian
yab igour eng wo qeemben ue. Munon qoan mian yab igour eng, munon
ger qob qamb nausi wogub wurimaribigari mian me yab igamau. 21 Ego
YisasQenuwonouqobqambnausiwogubmian yabmunonwurimaragansi
qambmaribigorei. Ende at nob qamar:
Munon Aib qob qoan qamb nausier end ne, ne weregi mian yamau tari

igoriban.
22Miengwonouwesar, negorYisasqobnausier eng siguber, qoanqobnausi
igour eng wotanamima.

23Qoan munon irou mian yab igour eng, see ger bebereg me igour, umb
uburemirei. Eng qanam ger ende. 24 Ego Yisas qenen mian yab igoriba.
Sarau eng bo munon ger imbiga wo uput qambme ebinerei. 25End munon
wo gab-gab Qenu qani yarari wuriqubeima qenen bebereg igorubour. Wo
qenen bebereg igo Qenu nob qamb igo end Qenuwurimusieriba.

26 Yisas wo mian yamau tari, end wo inmusieriner eng qeemben ar. Wo
munon qau nemi soagen ger me ebet igo, wo gobir ar. Qomon boru ger wot
me igo, wo wonou wes Qenu ginam eng wotanami erer qitend igo. 27Qoan
munonmian yamau baraitari engwuri qen gugummian yab igurei. Qamar
mian yab wurinou qomon boru end igub maragansi wogub, ne bo qen yab
end munon yamangar gugum wurit igub yab igurei. Sarau qumundig ur
ende ebet igurei. Ego Yisas sarau qumundigi endeme abau. Woqen gari qas
wonou git goan end mian yab Qenut biga inmaragansier eng see ten ende
igo. 28 Qomon eng munon qer uri igamari ibag wurimaribig munon mian
yamau baraitari eng igour. Ego qob apand eng wo qanamt erer qite igo ag e
dererei, Qenu wonou wau eng maribigorei, end mi gugum qeemben qenen
ende igoriba.”

8
8:1-6 Yisas ininouMunon Barai mian yab bigau tari Qenu ginamt igo
Yudawurinou inoroumunai urumun eng.

1Qob e quraun eng qob qanam eng ete: Munonmian yab igo baraitari aib
eng wo gigit Qenu wonou ubereget nam qab gigit end bugamorei igo. 2Wo
end igo ne Qenu wonou munai qau end mian yab igo. Munai urumun eng
apand Qenuwonoumindaterei, munangit ger memindau.

3 Munon ai qent e wuri Qenut mian yomb qamb eng wai qamb eng ar
Qenut mian yab big igour. Ego ininou munon mian yamau tari eng wo gor
mi ger ba mian yemba. 4 Yisas wo ag et igo ende qi eng mian me yama qi.
Meimetqamb,munon iroumianyab igour enge igour end. Wuri igomiwes-
wes eng ar ba Qenu utab igour. Yuda wurinou qomon igo gas ende. 5Qoan
Yuda wuri mon urumun end mian yab igour eng, mi qugur qo qenein gas
ende at igurei. Qenu wonou munai qau apand eng wonou ginamt end igo.

Moses inoroumunai urumungermindaibaQenunobqamar eng, “Mi qugur
ye ai qaurt qite mom niimbigine gan eng gas ende mom maribig mind.”
6 End see mian yamau sarau eng Yisas wonou sier end munon gigit mian
yab igour eng wuritanamiamorei. Qob qoan igoar eng wo wobont darab
ne ombeasiamor end ne qob eng meinburerei. Ne qob wobont nausier eng
mein. Qoan ir igoar eng qeretutnob.

8:7-13 Qob bubun nausier eng qoan engwotanamima
7Qob qamar nausier eng uber igama ende qi eng bo sabar me nausiau qi.

8Egomunon yamangar wurinou qomon eng ba dibesitar ne qamar,
Munon aib qura an igar. Qen geret ye qob bubun ger Isrel Yuda nob wurit

nausieribam. 9 Qob eng wurit nausierin eng qob qoan wurinou ur
qoan wurit nausiem gas ende ue. Qoan ye qob nau qamb ne yonou
ubent wuriubumar Isip wurinou ai eng wogub isumirei. Ego ye qob
nau qamam eng me toari ibag ye wurimogirt wab wagomei.” 10 Ne
Munon aib bo qamar, “Qen eng ubura ne qob ger bo Isrel wurit
nausieribam. Qob eng wurit nausieribam eng ete: yonou qomon
gugum wurinou tari qoum erobon end qiyo, a misirt gumat igimine
ten igamari ye wurinou Qenu igimine wuri yonou munon yamangar
igorubour. 11 Igo newurinou gari-gari dermunonbanamqiyo, umom
umour qiimbig ete me qomorunor, “Ne munon aibt oabig,” ende me
qomorunor. Wurinou gari-gari ye mom yiimbig igorunor. Munon
barai isi yarabwau qamaaman ende sig. 12Yewurimusub igo newuri
qomon boru abari end me iginei. Ar wurit biruet igoribam”, Munon
Aib ende qamarei.

13 Qob bubun qamb wurit nausierib qamar eng, qob see qamb nausia, ne
qobqoan engborunaiwaria. Endminai qo isigi burar eng bais igo-igomom
uburiba.

9
9:1-10 Qoanwuri wai qeru bamian yab big igurei
Munai tumbigi qamar opuramir end nam qab ger igama ne yorumut ne

mani parau ende Qenumenmant end igoai.
1 Qenu qob qamar qamb nausier eng qomon qei wonou wot igub toat

ebet igamau eng. End inorou munai qei ag et igoar end mor end isub
musub imbigarqamb. 2Endeatne inoroumunaiurumungermindatemirei.
Mindat ne munai tumbigi qamar opuramir end nam qab ger igama ne
yorumut ne mani parau ende Qenu menmant end igoai. Munai tumbigi
eng, ‘qau’ qamb igurei. 3 Munai tumbigi eng igama wobon end mi goan
gurumaib ger opur uriamirei. Eng igamamogirt endmi goan ger uriamirei.
Munai tumbigi eng, ‘sig qau’ qamb igurei. 4Munai tumbigi end namqab ger
nomon qenengi nobt barsiamirei. End Qenut mian isiari qogom uber wot
ir qamb. Nam qab eng munai tumbigi sig qau end igama ne tugar ger Qenu
qob qambnausier eng erobon end igoai. Tugar eng nomonqenengi nob end
gugum muaser wugumirei. Tugar end egi qenenginob pitent igama mani
parau Isrel nub qib igour eng ten igoai. Ne Aronwonou tugotau qoan ba qib
igoar eng, bo igomot di im sagatar eng ne nomon ombur qoan Qenu qomon
qob gumat Moses uter eng ende tugar end igurei. 5 Ende igama ne Qenu
wonou munon enger ombur git baab wogub tugar erer end igurei. Wuri
Qenumaribig,munai tumbigi end igoqamb. Wuri igamariwobonend tugar
qipiot igour erer end wai qeru igimari qomon boru birogonimau eng igoai.
See mi end ye qanam gugummusubme animbig qemerinei.

6Mi gugum ende musub wogub ne qen gugum munon mian yamau eng
munai tumbigi qamar end isub wurinou sarau eng end ebet igour. 7 Ne
munon mian yamau baraitari eng wuri gari munai tumbigi yab end isub
igour. Wuri togun gugum qen gari-gari end isub igour. Wuri isub qamb eng
ar me isunorei, wai qeru qas ba isub igour. Isub wonou qomon boru nob
munonyamangar qomonborume imbig song-song ebet igour engnobmian
yab wurimaragansi igo. 8Qomon end ne Igomurur qau werei ete inimbiga:
Munai tumbigi qamar end sarau ebet igo gab eng, Qenu wonou munai
tumbigi qau end isauwerei engme dibenara. 9 Inoroumunai urumun qoan
mindat igour eng see igoun eng qenein gas endemaribig igo. Inoroumunai
urumun end, mi wes-wes ar banam Qenu utab ne mian yab bigau eng gor
wes-wes. Ego qomon eng gagar at igour eng, Qenu wot igub abau werei eng
wurit meinsi qiyo, a wurimusiari uber igamau, ende ue. 10Wuri mian yab
igour eng, mi niau end, ne ya qamb ne yat maragansiau werei end gari at
igurei. Qomon eng git goan musub igamau werei eng gari. Qenu qomon
eng bigor eng oru ar ende toat ebet igamari isi yarabmi gugummommusub
ugeiner qen end.

9:11-14Munon inubersiau tari wonou qeru bamian yab bigorei
11Egomunon inubersiau tariwomianyamau tari ag edarabmiuber-uber

gugum aba dibentarei. Wo darab inoroumunai urumun engmor isuor eng
sig uber ar, qoan engwotanamiamorei. Womunaimor isuor engmunon git
me mindau, ne gor mi ag et wonou ue. 12Munon inubersiau tari wo munai
urumuneng isibqambwaiqeruqiyoburqarigqerubamianyembqambme
isau, ue. Wonou qeru uninim eng bamor isorei. Qen gari qasmor isubmian
yamor end in gugum inmaragansier end qenen uber igoun. 13Ne wai qeru
mianyab igour eng,munonqei unun ibagnemunonmianyab igour engder
burmeme qeru eng ba ne bur qarig qeru ne bur qarig unor engwaramb ten
mutet worunor irinei eng ba ei wogubmunonwurit igi igour. Ende abari bo
Qenu menmant uber igour. 14 Ego Munon inubersiau tari wo wai qeru gas
ende ue. Wo qomon boru ger wotme igo. Igomurur qau qenen igoriner eng
wonou git goan engQenutmian yamorei. Endwonou qeru eng ininou unun
git goan e gari birogonimau ue. Ininou misir ne qomon boru eng gugum
birogoniamor end inQenu qenen bebereg igo engwonou sarau ebet igorun.

9:15-22Munon inubersiau tariwonouqeru igiamor endQenubo inbanam-
siarei

15 Qanam end Munon inubersiau tari wo munon qeg igo qomon bubun
eng nausi igo. Wo umor end munon qomon qoan end igo qomon boru ebet
igour eng birogoniamorei. End ne munon gugum Qenu wurit ab igo eng
igub toat isunor eng, qoanbebereg igorunor endqamar engwuriimbiga end
igorubour.

16Ete gas: Munongerqengeret uminqambwonoumindgoten eng gugum
qob qamb nausi wogub wau wuriimbig igo. Ende aba ne munon qei gor mi
eng gugum wau wurit wogub qob nausieriner eng imbig igour. Ende ebet
woguburumawaumi engbaub igour. 17Munonengqobqambnausiwogub
uminer engwonouqobenggagam igo. Near igom igoqobqambnausieriner
engmein igo. 18Endneqobqoannausier engnonogursiorubqambwaiqeru
ba mian yab igurei. 19 Qen qamart Moses qomon qob eng gugum munon
yamangar wuriimbigorei. Ende at wogub bur qarig qeru ba ne meme qeru
ba ya ba ne wai sipsip im miannob eng baurei. Baub ne buk erer biigi ne
munon gugum wurit igiamorei. 20 Ende at qamar, “Qeru e qomon bubun
Qenu an toat igoarar qamb nausiar eng nonogursiaum.” 21 Ende at ne qeru

eng tau ba inoroumunai urumun eng gorwot igi nemimor eng igamamian
yab igour eng gugum wot igi ugarei. 22 Qoan qomon igoar end wai qeru
ba mian yab igour end unun uburab igoai. Qeru me igereminer eng, Qenu
qomon borume birueinerei.

9:23-28 Munon inubersiau tari wonou qeru igeramor end qomon boru
uburiba

23 Qoan wai qeru ba mian yab wurimaragansiari qomon boru uburab
igoar eng, Qenu ginamt qomon igo eng wapet at igurei. Ego wai qeru
wotanami igo eng mi sig maieng. Eng Qenu wonou ginamt igo eng mi
gugum maragansia uber buriba. 24 End Munon inubersiau tari wo munai
qaumunangit barsiamir endme isau. Munai qaumindatemir eng gor Qenu
ginamtmunai qau engwapet ebetemirei, endme isau, Ue. Wo Qenuwonou
ginamtmunai qau end qoregen isorei. Isub Qenumagqurt dibentar end see
inmusub igo.

25 Qoan togun gugum qen gari-gari mian yamau munon baraitari eng
wonou gari wai qeru ba munai tumbigi qau end isub Qenut mian iset igoai.
Wo eng ebet igoar eng wonou qeru eng ba me yab igamau, ue. Ego Munon
inubersiau tari wo ende ue, wo wonou qen gari qas-qas Qenu ginamt isub
wonou qeru qoregen end mian yamau gas ende ebeterei. 26 Wo qen irou
wonou git goan endmian yamau gas ende ebet ende qi eng, Qenu qanambig
mi barsia git goan uter war eng ten ende igama isi yarab see ende igo qi.
Wo ende ue, qen gari qas ag e darab wonou git goan end Qenu magqurt
mian yamau gas ende ebet inmaragansi qomon boru gugum birueterei.
27 End ne munon gugum qen gari qas umb wogub Qenu magqurt qut big
igour. 28 Eng gas ende gari, Yisas qen gari qas umb wogub in munon
gugum inmaragansiarei. Bo qen yabt deriner eng munon qomon boru me
birogoniminerei. Ue. Wo deriner eng, munon wo wot oabig igour eng qas
wurinob iriba.

10
10:1-10 Qoanmian yab bigau qomon eng in qomon borume birueinerei

1 Yuda wurinou qomon qoan eng in gab ete imbigun: mi uber qen geret
dibeneriner eng qenein gas ende inimbig igo, qenein apand ue. End qomon
qob ete igoai: togun gugum mian yamau qomon eng werei gari qas ende
toat ebet igorubour. Endne qomon toat ne inoroumunait isunor eng qomon
eng wuri birogonima Qenu menmant qoregen me igorunorei. 2Mian yab
igour eng qomon boru wurit birogonima uber igorub ende qi eng bo sabar
meimet qambmian yab igour? Qomon igo end inorou munai mor isub qen
gari qas mian yab big ne bo qomon boru init igo qamb misir me igunorei.
3Wo ende ue end ne togun gugum qomon boru end misir igar qamb qenen
mianyabwurinomimaragansi igour. 4Burqarig qeruqiyoaburmemeqeru
eng qomon borumaigas me birogoniminerei.

5EndeendneMunon inubersiau tariwoag edarabQenunobeteqamarei:
Wai waramb mian yomunor eng ne me netreminerei.Ego munon git goan

ger yet arsi. 6 Wai ger waramb ten mutet wab wogub qomon boru
wuritmaragansi birogonimatar igour eng gor nemeqenungan. 7End
ye ete qemerini: io Qenu, ne yegab igoan. End qob qoan yet qamb
gumatemir igo end ye e doroum eng nonou qob qoan qamara gu-
matemir eng toaibam.

8Qen qamart qamar eng, qomon toat mian yab big igour end ete qamarei:
“Newaiwarambmianyabqiyo, awaiwaramb tenmutetwabwogubqomon
boru wurimaragansi birogoni qiyo, eng gagar me qenungan.” 9 Ende qamb

ne bo qamar: “Io Qenu, ye e igoum. Ye e doroum eng nonou qob eng ye
toaibam.” End ne Qenu qomon qoan eng biruet wogub qomon bubun eng
uput qamb nonogursiarei. 10 End Munon inubersiau tari Yisas Qenu mi eb
qambwotqamar eng gugumtoat ebeterei. Ebetwonougit goanendqengari
qas umb wogub init mian yab inmaragansiau gas ende ebet ininou qomon
boru eng gugum biruet wogub in wonoumunon qau inmaribigorei.

10:11-18Munon inubersiau tari wo qeemben qomon boru init birueiba
11 Yuda munon mian yab igour eng qen gugum goten uter naget-naget

mian yab igour eng, qomon boru bais me birogoni igamau. 12 Ego munon
inubersiau tari wo qen gari qas mian yab inmaragansi qomon boru gugum
birogoniamor eng qenen ende igoriba. Wo ende at wogub Qenu uberegent
end bugamorei igo. 13 Igo ne Qenu wonou munon qarau eng wuriimurima
daran erobon is igorunor eng qoat igo. 14Woqen gari qasmunonwurimara-
gansia uber buremir eng wuri pangim igour end qenen bebereg igorubour.

15End Igomurur qau gor ete dibes ininob qamb igo: 16 “Munon aib qamar:
qen eng ubura ne qomon temen ger bo big wurit nausieribam. Qomon
temen eng ete: qomon gugumwurinoumisirt end gumat igimine ten igama
ne igub igorubour.” 17 Ende qamb bo qamar: “Qomon eng ende igama ne
wurinou qomon boru obounor end misir me iginei.” 18 End Qenu qomon
boru gugum biruet ugea eng, bo sabar mian yamau qomon eng bo me
igorinerei.

10:19-25 In Qenu qani isun
19 End ne munon banam, Yisas umb wogub qeru iger ai e iriget isuor

end in qeemben munai tumbigi sig qau end iruboun end misir qebebi me
igar. 20 Wo ininou igom igamau werei eng imotarerei. Mi goan gurum
aib tend opur igoar eng wei mor isuor eng. Mi goan eng wonou git goan.
21Endne ininoumian yamaumunonbaraitari gigit igoQenuwonoumunon
yurau oroar igo. 22 Ininou qomon boru misirt igama igub igoun end
wonou qeru eng bures init ariramorei. Ne wonou ya qiginnob end ininou
git goan birogoniamorei. End ne ininou misir soagen-soagen eng mom
nugutumuget wogub Qenut oabig wo qani isun. 23 Ininou oau apand dibes
qamb igoun eng mi uber bauboun eng qoot igoun. End oau apand eng bo
me bagiomun. In mom qoyam eng, Qenu wo mi init ebeib qamb iyeter
eng apand mom ende ebet qas wegiba. 24 End ininou munon banam gor
wurit igub wurimusiorune wuri oau meinburab qomon uber ebet munon
qei wuribanamsiorunor. 25Munon banam erogori qiumunimau eng an bais
mewagar. Munon qei ebet igour gas endeme abar. An qenenwurinoumisir
eng nonogursiarar. Meimet qamb, Munon inubersiau tari bo deriner qen
eng pi burab igo.

10:26-31 In Qenuwaumemogirt wabwogun
26 InYisastmomoabigwogubbo sabarqomonboru toat qiruneng, qomon

boru biruau eng werei ger ue. 27 In ende at qib eng, Qenu qarausiorun end
wot yari qas igoruboun. Igo wonou mut aib Qenu wonou munon qarau
mutetweriner endnob sori isuboun. 28EndMosesqomonqoangumater eng
in imbig igoun eng: Munon ger qomon biisita munon ombur qiyo, ombur
gari ende gunor engme toubunorei. Dibes qamararimomwaramari umiba.
29 End munon ger Qenu wau mogirt wab weginer end mai misir igoumon?
Munon eng sig borusi qugurageteriba. Meimet qamb, Munon inubersiau
tari wonou qeru eng munon eng birogonima qau burer end. Wo Yisas
wonou qeru engmi ar gas ende ba sumungasi ne Igomurur qaumag birebir

qib igo end. 30 In mom qoyam, Munon Aib ete qamarei: “Qomon boru taui
igaramau eng yonou ebeibam.” Ende qamb bo qamar: “Munon aib wonou
munon yamangar nob qomon wuriqereimba.” 31 End Qenu qenen igo eng
inba qubei wogub ininou qomon boru qereiminer eng in wot oau uburab
isuboun.

10:32-39 In oau apand end nonoguretorun
32 End qoan an maigas igoumon qi eng imbig gaiar. Qoan an Qenu

wonou qomon end igoumon end ansesimoar abari an git goan borusi
migeri aningab igoar eng an mom nonoguret igumanei. 33Qen qei anamar
munon mag diban end an nagasi qob isi anit qamb anquguragsi igurei.
Qen qei munon qei ende wurisiarari an der wurinob naget wurinonogursi
igumanei. 34Munon qei uyort igamari an wuritoubar igumanei. Qen qei
munon qei an mi ba sumungasiari an wurit mismisir igumanei. An eng at
igoumon eng, an mom qoyam. Mi uber qenen bebereg igoriner eng anit
igoriner eng imbig at igumanei.

35Endaninouoauapand eng at igoumonengbais germewagar. Qen geret
mi git apandanit dibenara guboumon. 36EndanmomendenonoguretQenu
qob eng ende toat igo wonomi uber anit iyet qamar eng baiar. 37 End Qenu
qob ete qura:
Qen pi, munon deriner eng deribar eng. Wo gurum baab me derinerei.

38 End yonou munon qoregen eng wo oau apand igo end igomot
igoriba. Egowomienggaboauuburab isiner eng, yewogab ieribam.”

39End in munon yuraumi eng gab oau uburab isubmom umau ende ue. In
munon yurau oabig ne qenen bebereg igamau eng e igoun.

11
11:1-3 Oau apand burau qanam eng

1 Oau apand burau qanam eng ete: ininou misir eng Qenu mi indarib
qamar eng irubet igamau eng. Mi eng ininou magqurt me gunei, ininou
misir eng mi eng apand igo qamb qoat igorun eng. 2 Munon qoan igour
eng, wuri Qenut oabigari ibag wurit, ‘munon qoregen,’ qamb igoar eng. 3 In
gor, wot oabig ne, “Qenu qabarit qas qamara mi gugum darab isorei” qamb
igoun eng. Mi gugum gab igoun eng, Qenu wo mi gugumme gab igoun end
wuribarsiarei.

11:4-7 Abel, Enok ne Noa ende Qenut oau apand buremirei
4 Abel wo Qenut oabig ne mian yab big igoar end Kein wonou eng

wotanami, wonou sig maieng ar. Abel wonou oau apand end Qenu wot
munon qoregen qamb igoai. Abel wo Qenu mi banam uter eng oau apand
end qas. End ne Abel wonou qomon uber end Qenuwot qob suab igo.

5Enokgor, Qenut oabig igama igomarQenumot erer qite irarei,meumau.
Ende aba munon gub qamb qoot qib me gab wugumirei. Qenu mom mot
irarei. End Qenu qob ete inimbiga, “Enok wo Qenu me mot iroau qen end
wo Qenu wonou wau iitari igoai.” 6 Ne munon Qenut me oabig eng, Qenu
womisir igo eng toat endememi ebeinerei. Munon Qenu bo yenob ir qamb
eng wot oabig ten igoriner. Munon wot oabig igour eng taui qamb mi uber
wurisab igo.

7Noa gor, Qenut oabig igoar end mi qen geret dieriner eng imbig qamara
oabig igoai, mi git se me geau. Wo Qenu qob toat tabin aib barsier end
wonou wagrari wurinou ubenimagar mor isub uber igurei, me umau. Noa
wonou oau apand end munon gugum wurinou qomon dibes qamarau gas

ende. Noa wo Qenut oabig tenenmom igoar end Qenu wot munon qoregen
qamarei.

11:8-19 Abrahamwonou ubeni Sara nob Qenut oau apand buremirei
8 Ne Abraham gor, Qenu wot oabig igama gab ne wonou ginam qenen

wogub iua ai ger wonou mom ba igoar qamb wonob qamarei. Qamara
Abraham wo qoyam ue, ego Qenut oabig igoar end wonou qob toat isorei.
9 Isub Qenu wonou ai wot maribigor end isub igoai. Wo ai end isub igoar
eng munon ginam ger wurinou ai. Wo end isub seri munai mindat wonou
wau Aisak ne wau qanam Yekop nob ombur oromar igoai. Wau ombur eng
wuri qen geret der wau misinam der isub ai eng baunor end. Qoan Qenu
qamar gas ende. 10 Qenu wonou qoyam imbi-imbi end munai ginam aib
youn nomont big opuramor eng Abraham wo qenen gib qamb misir igub
igoai.

11 Sara gor Qenut oabig igoar end wau baiau qen uburer ego oabig igoar
end wau baiau qen eng yarerei. Sara wo ete misir igorei: “Qenu ye wau bai
qambqob yet nausiarei igo. Womunonqob apand qas qamb igo.” 12Munon
gari qas eng wo mom isigi burab umib pisi wogub wau misinam der isuor
endwau irouwurinoudatouqanamgari. Waumisinamder isumireng tapai
gas ne orosou gas ende, wanungermau engmisue.

13Munon yurau eng wuri ag et igo oabig igo umumir eng, wuri Qenu mi
uber werisib qamb qoan qamar eng wurisa ba me umau, ue. Wuri mugen
igo magqurt qas gab ete qamamirei, “In ag e igoun eng munon qunan isau
gas ende yarabqenpitent qas e igoun.” 14Munonqob eng at qamamir eng in
mindiramgoten igub eng in ete qomorun: Wurimiuber engwurinouginam
qenen end baub qamb qamamirei. 15Wurimisir engwurinou ginam qenen
qoan wogub yaremir end mom igorunor eng, wuri qeemben bo irubour.
16 Ego wuri qamamir eng wurinou ginam qenen ag et me qamarau, ue.
Wurinou misir eng wurinou ginam ger ai geret igo eng ginam ag e igo eng
wotanami sigmaieng endqamamirei, ginamengQenuwonou. EndneQenu
womunonengwot ‘Ne ininouQenu’ endewotqamararimequbigau, ue. Wo
armunon yurau eng wurit munai ginam aib ger waburmatarerei.

17-18Abraham sig-sig mom oabig igoar end ne Qenu wariges wonou wau
Aisak waramb mian yom qamb nob qamarei. Qoan wonou wau Aisak
end Qenu qob nausi ete qamar eng igoai, “Aisak wonou wau misinam der
isunor eng Qenu wonou yurau tetemi.” Ende qamar eng qen end Abraham
wonou wau ten eng waramb mian yemb qamb ebeterei. 19 Abraham wo
ete misir igub ebeterei: “Aisak waramine uminer eng Qenu bo menima der
bugemba.” Ende qamb ebeter eng, sig apand ar. In ete qomorun eng uber:
“Abraham wonou wau Aisak uma tumuni wogub bo ineri igom baiau gas
ende.”

11:20-22 Aisak, Yekop ne Yosep ende Qenut oau apand buremirei
20 Aisak Qenut oabig ne Yekop Iso nob wurimaragansiarei. Wurimara-

gansi ne qen geret omburmeimi obounor qi eng oramar qamarei.
21 Yekop gor Qenut oabig igoar end qen geret wo mom isigi burab umib

pisi ne Yosep wonou wau ombur eng wurimaragansiarei. Ende at wonou
tugotau end tari mauet igo Qenut mismisir igoai.

22 Ne Yosep gor Qenut oabig igoar end umib pisi ne Isrel munon yurau
ai Isip wogub wurinou ginam qenen irunor end qamarei. Qamb ne uma
tumuniomunor end gor qamarei.

11:23-28Moses oau apand burer eng

23Ne gor Moses ur unor nob oabig igour end Moses unor baia gamir eng
wau sig maieng. Ende gab qomon igoar endme yarimau, inaun ombur gari
ende wabimari igoai.

24-25 Bo imusi, Moses oabig igoar end baraibura ne, “Parao wonou waibo
eng wonou wau” ende me wot qamarar qamb wonou uyes Qenu wonou
yurau eng nob sori uyor sarau eng baab igorib ebeterei. Qen piten ag e igo
mismisir igamau eng iet wogub. 26Wo ete misir igorei: “Munon inubersiau
tari unumut quguraget qiyo qinininginer eng, nomon qur qiyo mind irou
baub mismisir igamau eng wotanamima.” Ende misir igub ne mi sig uber
qen geret Qenu utiner werei eng toat igoai.

27 Ne gor, wo Qenut oabig ne ai Isip eng wogub qorei. Munon baraitari
Parao wo Qenut misir me igau, wo ar misiringet igoai. Moses wo end misir
igub me yarimau. Wo Qenu wot oabig igoar end wonou magqurt geau gas
ende at nonoguret igoai. 28Wo Qenut oabig ne Qenu wuriqubeiom qamb
wai sipsip waramb qeru ba qorent qosiarei. Ende ebine enger darab Isip
munonbor wau igaramb Isrel wurinoumunai qani me isiner qamb.

11:29-40 Isrel munon qei gor Qenut oabigumirei
29 Isrel wuri oabig ne ai Isip wogub ai qengerenget wes end isub uyer ya

miannob eng purab isumir eng. Isari Isip wuri gor orotoar ya eng purab
isubari ya wurimuarerei.

30Negor Isrel oabig igourend is ginamaibYerikoengqen7-endeqouimari
youn gagam aib eng bininger isuorei.

31Ne yamangar ger ai qorut qib igoar eng unumRahap. Wo oabig ne Isrel
munon ombur munai ginam gagt gub qamb iroari wuri ba wabiamor eng.
Wo eng ebeter endmunon Qenut me igub igour eng nob garisi me umau.

32 End ne munon eng gagar: Gideon ne, Barak ne, Samson ne, Yepta ne,
Debit ne Samuel ne munon qob gigit qamb igour umburiamir end wurit
qob me suinei, qen ue gab wogoum. 33 Munon yurau eng wuri Qenut
oabig igour end yogorau munon uter-uter ginam irou eng wurinob yogub
wuritanami igurei. Wuri qomonqoregen toat abari Qenumiwerisib qamar
eng wuriserei. Wai uter laion qamb igour qabari eng taisiamirei. 34Mut aib
oab igoar eng opursi ne qauri opursiamirei ne bui qauri me wurigumarau.
Wuri qer uri igo ne bo nonoguretamirei. Wuri munon sig qeretutnob
burab yogub igurei. Ende at yogorau munon yurau orotoar arir igurei.
35Munon umumir eng bo der bugab wurinou unor nob igurei. Munon qei
uyort igamari munon qarau wurisumungasiomunor eng qeemben. Qenu
mogirt wab wagari gab eng munon qarau qeemben wuriwagari qoaubour.
Ego wuri munon qarau qob me igatarau, ue. Wuri umb der bugab qenen
bebereg igorubour endmismisir at igurei.

36 Qei wuri quguragsi ne qob isi wurit qamb ne pisirami igaramb wuri
touri bisub uyor munait wuribig igurei. 37 Qei nomont igaramb ne qei
ende abari iam iroa git goan tog-tog wurisoobur, ne qei bui qaurit wurigu-
maremirei. Munonqarauderborusi endewurisumungasi nemi goanqamb
mi gugum mom wurit borusi ugamirei. Ende abari munon qei oabig igour
engderwai sipsipnememegoanengbaqumaniqoamirei. 38Munonagwuri
munon yurau Qenut oabig igour eng nob sori igorunor eng misue. Eng gab
wurisumungasiari iua is seger ait end waber igo qiyo, a ai qaur end ir igo
qiyo, a nomon iru end ne ai iru end iua igurei.

39Munon yurau engwuri oabig igour end Qenumenmant sarog big igour.
Ego Qenumi uber werisib wurit iyet qamar eng seme baiau. 40Qanam eng,
qoan mi sig maieng eng Qenu init iyeter eng igo. End munon qoan oabig

igour eng wuri inabar wuri gigit me uber burunorei. Ue. Wuri in nob garisi
uber buruboun.

12
12:1,2 In Yisas iitari igorun

1End see in qob eng igubmai obouboun? Qoanmunonyamangar oabigau
qomon eng at inimbig waber aib yar inumimau gas ende ebetemir eng.
End in quguraget qiyo qomon boru in git goant igo eng wogun. Wogub
ininoumisir nonogursi ne Qenumi uber init maribigor eng uyab-uyab isub
baun. 2 Ininou mag tog eng asi Yisas giner. Yisas wo ininou oau apand
eng musieriba. Yisas wo qen geret mismisir igoriner end nonoguret igo
nam tenori big waramari git goan uter wara umor eng. Wo nam togoramau
end me qininingau, eng mi ue gas ende. Wo eng ebeter end see wo Qenu
uberegent wes nam qab end igo.

12:3-11 Qenu inquguragsi igo eng in qoregen igoarar qamb
3 An mi eng musub imbigar. Munon boru Qenu qarausi igour eng wuri

qoan Yisas nob yogamir eng. Abari wowurit me uburab isau. An end imbig
ne ietme qer urimar. 4Anqomonborunob yogub igoumon, ego an endqeru
me igeramau. 5End Qenu aninoumisir eng nonogursi qob ete at qamar eng
an nasi wogomanei qiyo? Wo anit yonouwau qamb qamar:
Yonou wau, Munon Aib nemusierib qamb qomon ger neseara gab eng,

ne mag gari gab me wog. Nequguragsia gab ne oau me uburab isi.
6 Ne qoyam, Munon Aib munon ger qenunget eng wonou qomon
eng musub igo. Ne munon ger wonou ba mamin bea ibitiriner eng
qombunit waramine igu qambwaramb igo.

7 End an nonoguret igamari Qenu wonou uyes anmusieriner. Qenu wonou
wau sier gas ende ansi igo. Meimi wau ger wonou ai qorut igama ne ur me
musub igo? 8 Ue, wau gugum wurinou ur musub igour. Wau ger wonou
ur der wonou qomon me musieriner eng, an gugum an tain ger ue, wonou
ar ai qorut igoumon. 9 End an mi eng musub imbigar. Ininou tain ag e
innagsiamir eng wuri inmusub igour end in wuri unum bereri igoun. End
ne in mom ininomi bumai wogub ininou igomurur Tain Aib misir eng qas
toat igo igomot igoruboun. 10 Ininou tainb see ininou qomon musub igour
engwurinoumisir eng qen pitent gari. EgoQenu ininou qomon sig-sigmom
musub igo end in wonoumunon qau burab wonou iitari igoruboun. 11Tain
ininouqomonmusitarib eng inquguragsia in endmemismisir igoun. In oau
quguraget qas igoun. Ego wo ende in quguragsi wogub bo inmusia qomon
qoregen toat gab bo oaumeinburab igoun eng.

12:12-17 In quguraget gab engme qer uriomun
12Endneaninouubenengqeruri igamagabengboqeretutnobbemenine

sarau baiar. Ne aninou geitari gurumara gab eng bo degesi arir der nagari
uberburiner. 13Aninou goten end sir qib igoarar. Goten ig boruburiner eng,
geitari nobme boruburinerei, bo uber buriba.

14Munon qei wurinob qibanamsi igamau eng abari anmuaser igama toat
at igoarar. Igomunon qau qiribiten igoarar. Munon qei qau igamau end qer
uri igorunor eng, Munon Aib me gunorei. 15Anmusub qoyamet igoarar. At
aninoumunonbanamgerQenumibanamarutab igo engbiisiteiner. Ne gor
aninou munon banam ger nam qur irou big wogub git ten binatub isub igo
gas ende at an gor anquguragsia at Qenu magqurt munon bigan burunon.
16Yamangar irou oramar song-songmeqib igoarar. Ne gor,munon gerQenu
mogirt wab Iso qoan ebeter gas ende me ebeiner. Qoan Iso wo minemb

wogub see qas mi nub qur dieriner end at wogub wonoumi uber qen geret
bainer qamb ur wot iyeter eng biisitet wagerei. 17 Ende at wogub mi uber
eng bo baib qamb ebeter eng Qenu werei taisiarei. Iso ur wonou mi uber
eng baib qamb eeier eng, oau igesereminer werei eng tuum burerei.

12:18-24 In Qenu ginam aib end qoweib iraminei igoun
18-19 An see igoumon eng mut aib oab igama qiyo, a ai itum igama qiyo,

a urundu aib di igama qani qiyo a mi ger gusi igamari toau aib isub igama
qiyo. A munon ger qob qamara toau qiyo. Qoan Isrel ai qaur Sainai igama
qani isub at igour gas ende ue. Isrel munon yamangar qob toau eng igub
borusi yari Moses nob qamamir: “In qob toau eng bo me igunei.” 20 Qenu
qob ete qamar end wuri yari wogub, ‘munon ger ai qaur e qani isa gab eng
nomontwaramari uminer. Bur qarig qiyo awai sipsip eng ende sig.’ 21Wuri
mi eng aba gamir end. Ne gor Moses qamar: ‘Ye gor mi eng gab borusi qiet
yarimoum,’ ende qamar end.

22Qoanmi irouyarimarqambendeabayari igourgasendeanseeendeme
gaumon. Ue. An ai qaur Saion end igoumon, ne igomot igamau ginam qau
aib Yerusalem Qenu wonou ginamt igo end igo enger yurau aib wuribumai
isomanei mismisir igoumon. 23 An Qenu wonou munon yurau qoregen
unum wuribigor wonou ginamt igo eng nob qiumuni igoumon. Munon
gugumwurinou Qenu qomon qereiminer eng igama qani igoumon. Munon
yurau eng Qenut oabigari wurinou moui qo gugur eng, munon qoregen
wurit qamar eng gor end igamari erogori igoumon. 24 Ne gor Yisas wo
munon qeg igo qomon bubun eng nonogursier eng, eng gor end igama
erogori igoumon. Yisas wonou qeru igeramor eng qanam sig aib end unum
dibanburab isub igo. Abelwonouqeru igeramorenggasendeue. Eng igama
an qani isumanei igoumon.

12:25-29 In qoyamet igorun
25 An mom qoyamet igo munon see qob qurar eng iruges big igar. Qoan

Qenu wonou qob gagam munon ag e gugum wurinob qamar eng wuri
omboarir igour end wurinou qomon boru eng me wuribiisitarau. Ne see
Qenu wonou qob gagam ininob qurar eng in biisitet eng me sorasimunei,
init ibig yara qubuaguboun. 26Qoan Qenu qob qamara qob toau eng ai aba
uyerei. Ne see eng ete ininob qurar eng, ‘Ye bo qemerine ai uyeiner eng ai
tat nob uyeiba.’ 27 Qob eng, ‘Ai bo ebine uyeiba,’ qurar eng, ete inimbiga:
Mi qoan barsier eng see omboariraminer eng, bo me igorinerei, ne mi me
omboariraminer eng igoriba.

28 End Qenu wonou bibis end igoun end munon ger mi eng me omboari-
raminerei. End in Qenut mismisir unum bereri ne wonou sarau in abar
qamb inimbigar eng qoregen oboun. Ebet wot qas igub unumbereri newot
yariomun. 29 Meimet qamb, ininou Qenu wo munon mut aib oab mi oab
irinei di igo gas ende.

13
13:1-6Maigas at Qenu qenungouboun

1An Yisas wonou yurau end munon gugum qibanamsi igoarar. 2Munon
qei aninou munai mor end yarari wuriba mor bigar. Qoan munon qei
ebetemir eng: Enger yarari wuri qoyam ue, munon ar qamb wuriba mor
bigumir eng.

3Munon qei uyort igamari gab eng an gor uyort igamau gas ende igoarar.
A qei git goan uter igara aruab abari eng an gor ende gas at igoarar.

4Munon yamangar gugum qibaiau qomon eng sig uber. Qi baiau qomon
engwagarimi gerqiginnobgas endewagariQenumagqurt igoriner. Umami
ubeni nob qoregen igorunor. Munon qiyo yamangar ende qibaub wogub
qomon biisitet song-song yamangar qiyo munon nob qirunor eng, Qenu
wurinou qomon eng qereimba.

5Ne gor, an nomon qur baub qamb inab aruab endeme abar. Nomon qur
qiyo mind gari-gari baub gab eng mom, mi eng annonogursi igoriba. End
Qenuqob qo qamar eng igo, ‘Ye anmogirtwabwogubme igorinei, anigusub
ten igoribam.’ 6Qob eng igo end ne in end yoosi ete at qomorun:
Munon Aib yemusub igo end ye mit qoot qiyo me yariemin. Munon qei

meimi ger me yesiorunorei.
13:7-16 In Yisas wotme qininingun

7Endeqambaninoumunonbaraitari endwurit igar. QoanwuriQenuqob
dibes aninob qamarari igumon eng. Wurinou qomon ne oau apand eng an
woropar qib igoarar.

8 Yisas wonou qomon eng barim igoar eng ne see igo ne qenen ende
igoriba. 9An abari misir soagen end yarab misir uber eng bumaima Qenu
wonou werei uber eng at wogunon. Ininou misir eng Qenu inmusub igo
qamb gab eng uber. Mi niau qomon wes-wes igo end ininou misir me
nonogursiorunei. Qomon eng gagar munon yamangar wurinonogursia me
igour.

10 In mian yab bigau nam qab igo. End munon mian yamau wuri Yuda
wurit mon urumun end mian yab nam qab end big wuri me nunorei. 11Ne
mian yamau munon barai gigit eng wuri sipsip ne bur qarig qeru qas ba
munai tumbigi sig qau end isub Yuda wurinou qomon boru end wurit yab
maragansi igour. Wai git eng munai ginam ag end mutet wab igour. 12 End
ne Yisas gor munai ginam aib ag git goan uter wara umor end wonou qeru
end munon gugum wurimaragansier end munon qau igour. 13 End ne in
gor ginam aib ag end isub wo quguragetar gas ende in gor quguragetorun.
14Munai ginam aib ger ag et qenen me igo. In munai ginam aib qen geret
dieriner eng qoat igorun. 15 End in Yisas gab-gab Qenut qenen mismisir
igorun. Mismisiroau engmian yamau gas endeQenumenmant ebet igorun.
In qabari eng wonou wot wogub ne wonou unum dibes qamb igorun.
16Qomon uber toat ebet munon qibanamsiau eng ininomi tetemi. Qomon
eng Qenut mian yab bigau gas ende gabmismisir igoriba.

13:17-21 Qenu inseara uber igoun
17Aninoumunon baraitari im ibag wuri qob qamarari toat igoarar. Wuri

musub anoar igo qen geret sarau obounor end Qenu nob qomorubour. An
end obounon eng wuri me quguragetorunorei. An wurinou qob omboarir
ende obounon eng an gor me nonoguretorunanei.

18 Inmisir igoun eng inQenumagqurt qoregen igoun. End an innonogursi
Qenunobqamarari inqenenQenumagqurt qoregenqib igorub. 19Negor ye
anit qand yaribmisir igoum, end anQenuqebi qamarariwerei ger yiimbiga
yarin.

20Qenuwooaumeinendqomonbubunqenen igoriner end ininouMunon
aib Yisas menima der bugamorei. End Yisas wo wai sipsip oroar igamau
tari. 21 End Qenu wonou qomon uber eng anboopuri ten igama wonou
qenungar end qas toat igoarar. Ne gor in gugum Yisas unumut wonou
qomon qenungar eng inboopuri ten igama igorun. Wonou gari unum
qiribiten qenen igoriba. Apand.

13:22-25 Qob sasam

22 An yonou munon banam, end qob e qugiab aninob qemeribam eng
aninou misir end nonogursi igoarar. Namanimun e gumaum eng piten.
23 End ininou munon banam Timoti uyort igoar eng bo wagari ar igo. End
wo yet qand diara eng yenob ombur yar animbogouboun.

24 In qob eng aninob quraun eng imusi aninou munon baraitari eng ne
Qenut oabig igour yurau eng wurinob qamarar. Ne Yisas yurau ai Itali
wogub ininob igour eng gor anit uber quraur.

25Qenuwonou oaumein eng an boopuri ten igoriner.

YEMS
1:1

1YeYems, yeQenunob ininouMunonAibYisasMunon inubersiau tari eng
wonou sarau munon eng. An Yuda munon yurau eng an ai qenen wogub
iua munon ginam qei wurinou ait bunumban igoumon end namanimun e
gumatoroum eng.

1:2-4Mi inwariges igo eng innonogursi igo
2 Io, an yonou munon banam, end mi irou anwarigesia gab eng an end

misir me igar. An ar mismisir igoarar. 3 Mi anwarigesieriner eng aninou
oau apand eng nonogursi ebeiba. 4 End an mom nonogurt igo ne mi
anwarigesieriner eng omboariramboumon. Omboarir ba mogirt wogub an
mismisiruboumon. Ende at Qenu wonou qomon eng an ar qoregen toat
igoruboumon. Mi ger bome an qororub ebinerei.

1:5-8 Qoyam uber imbigub qamb eng Qenu nob qomorun
5Munon ger Qenu qomon uber eng imbigib qamb eng Qenu qebi qamara

imbigiba. Qenuqoyamaibmunonqei qebi qamarariwuriimbig igo. Munon
ger misir ue gab qebi nob qemeriner eng bo qamat me qemerinerei. 6 Ego
munon eng Qenu nob qemerib eng misir qebebi igub me qemeriner. Mom
oau apand mom wot igub qemeriner. Wonou misir eng moon yar nam bea
uyab gas endeme ebeiner. 7Munon eng gas engQenumi apandmeutinerei.
8Munon eng wonou misir eng irou igo. Mi qei-qei ebeiner end misir igub
ende at nemisir tog gari me igo end.

1:9-11Munonmind ue nemind nob
9Munon ger mi ue igama Qenu seara wonou bibis end aib igoriner end

mismisiriner. 10 Ne gor munon ger sau binat igama Qenu bumaima bo
quguraget gab eng end gor mismisiriner. Eng munon mind aib nob eng wo
nam isari bo qand gegert igo gas ende aba mind eng me nonogursierinerei.
11Worom aib asiema nam isar uber gab qenunget igoun eng ar qand gegert
igo. Eng gas endemunonmind irou igama gab qenunget igorun eng ar qand
ende umbwagamind uber eng ar ende boruburiba.

1:12-18 In qomonme biisitarar qambQenu inqenungar igo
12 Munon ger quguraget gab qiyo a mi warigesia gab eng end me wot

uburab isiner eng wo mismisir igoriner. Munon eng ebet igo eng wo Qenu
wot igub ebet igo end seara igomot igoriba. 13Munon ger mi oau menima
qomon boru ebet gab eng ete me qemeriner: “Qo, Qenu oau yemenima
qomon boru oboum,” ende me qemeriner. Qomon boru eng Qenu me
banamsi igo. Ne gor Qenu munon ger ar sesimot qomon boru eb qamb me
nob qamb igo. 14 In munangit ininou qomon boru eng oboub qamb oabig
ebet igoun. Ininou git goan qomon boru inopuri igo eng oau inmenima
qomon boru ebet igoun. 15Mi gab ne oau naget qomon boru oboub qamb
misir igoun eng yamangar qugurau igamau gas ende. Isi yarab wau baia
baraiburab igo eng in qomonboru ebet isi yarab taui qambqomonboru eng
iningarama umb igoun eng.

16 Io, qomon boru eng anmurimausia toat igorunon eng qoyamet igoarar.
17 Qenu wo se qamart qob qamara mi begen gugum diarei. End ne wo
munon qoan igoa gas ende qenen igoriba eng wo bo igeser aba itum end
me igorunei. Mi uber-uber gab igoun engwonou gari init imurima dara gab

igoun. 18Wonou misirt qob apand qamb inbarsia dariaminei igoun. Qenu
ende ebine in wonoumi gugum barsier eng wurinou gigit igoarar qamb.

1:19-27 Qob igubmi git oboun
19 Io, an mi eng musub imbigar. Qob qamarari qand iruges big igar. Ne

qob qamarau eng an qand me qamarar. Ne gor qand me misiringetarar.
20Munon misiringet eng Qenu qomon qoregen eng aba me dibenerinerei.
21 End ne qomon boru gugum an ebet igoumon eng wab arir ugaiar. Ende
at ne aninomi bumai wogub qi igo ne Qenu wonou qob uber igumon eng
ibugari uber qerent igoriner. Ende ebet igorunon eng qob eng aninoumoui
engmusia bebereg igoriba.

22Qob eng igub mai abar qamb qurar eng toat ende abar. Ar igub me wa-
gar. Wogunon eng misir soagen eng toat qomon qetopur eng obouboumon.
23 Munon ger qob igub toat qob qura gas ende wariges me ebeiner eng
wonou menman maigas igo qi eng yameririt giner gas ende. 24Gab wogub
bo bigwogub iuawonoumenmanmaigas giner eng bo qand nasi wogub igo
gas ende. 25Munon ger qomon uber ininou qomon boru init dibes igo eng
mom imbig qereiminer eng sig uber. Imbig ne ar qi me weginer, dibes ne
meimi qomon eng uber abar qamb qurar eng qemeriner. Qamb ne wo gor
toeiner eng Qenumunon eng aba wonou sarau git dibeneriba.

26Munon ger ye mommunon qoregen igo Yisas wonou sarau ebet igoum
qamb ne qob boru song-song qamb igo eng wonou git goan ba sumungasi
igo. Wonou oau apand eng mi ue gas ende. 27Qomon qoregen sig maieng
ubune ininou Tain Qenu wotrab igo eng ete: Wau ur unor qiyo a yamangar
umamiumaqiyoubeni umaqindou igoquguraget igorunor engwurimusub
igoriner eng. Ne ger: Wonou qomon uber ne qob qemeriner eng ne qib
igoriner engmomqoregen ende sig igoriner engwo apandmunon qoregen.

2
2:1-13 Qomon qeembenmunon gugum endwurisiorun

1 Io, an ininou Munon Aib Yisas Munon inubersiau tari eng wot oabigar.
Wo qiribiten qenenginob Qenu ginamt end igo. End ne an qomon eng
qoyamet ebet igoarar: Munon baraitari aib eng gab musub ne munon boru
eng mag gari gab wogunon eng qoyametarar. 2 Munon ger mind irou igo
eng mi goan it qenenginob eng naget ne um qenenginob naget an qiumuni
igamari end yara nemunonmi ue engwomi nai boru purab-purabweginer
eng gor qumani yar igour. 3 Yarari an munon mi goan uber qumanieminer
eng wot ete qamb igoumon: “Io munon barai, ne nam qab et bugom.” Ende
wot qamb nemunon boru end wot: “Ne aisi iret isub nag, qo ye goten namt
ag oumot bugom,” endewot qamb igoumon. 4An qomon ende obounon eng
aninoumunon banammisirt wuriqerei igoumon. Aninoumisir soagen end
wuriqerei igoumon eng uber ue.

5 Io, an qob eng igar: Munon boru mi ue gab igoun eng wuri oau apand
irou igoriner eng Qenu wuri ibegeiner eng munon mind irou igo. Qoan
qamar eng: Munonwomomwot oabig qenungounor engwuri wonou bibis
end igorubour. End ne munon mi ue eng wuri Qenu wonou bibis end
igoarar qamb wurimaribigorei igour. 6 End an bo munon boru eng wuri
abari qinining igour eng. Munonmind nob eng wuri qenen aninob agunub
anquguragsi ne uyort anbig igour. Wuri ende an si igour eng an qoyam ue?
7Qenu wo Munon inubersiau tari wonou unum uber eng bo anit bigor eng
bo munon yurau eng der unum eng ba sumungasi igour. Wuri ende ebet
igour eng an qoyam ue?

8 An Qenu wonou bibist igamau qomon eng qoregen toat igorunon end
wonou qob ete at qura: “Aninou git goant igub igoumon gas ende aninou
munon banam ende wurit igar.” 9 Nonou munon banam ten eng wot igub
ne bo munon ar eng me wurit iginen eng qomon eng biisiteiban. End ne
qomon qob end ne an qerei gunor eng an munon qomon biisiau tari gas
end animbogoubour. 10Munon ger qomonmom gugum toat ne gari qas me
toeiner eng qomon gugum me toat igo gas ende. 11 In gugum mom imbig
igoun eng. Qenu ete at qamb igo: “An yamangar ba bome omboagir wagar.”
Neger etequra: “Ne igeigmeyom.” Qomonomburengqurar eng, yamangar
ba musub nob igo, ne igeig yeminen eng qomon gugum biisitau gas ende
gari. 12An endmusub imbig gaiar: Qomon eng igo end imbig qob qomorub
qamb qiyomi oboub qamb eng end qerei abar. Qenuwo qomon eng igo end
ne an qerei qomon boru eng nugutumuget an seara sarog big igoruboumon.
13Munongermunonqeimewurit igub ebeiner engQenuwonouqomoneng
qerei ne wo gor munon eng bais me wot iginerei. A munon ger munon qei
wurit igub ebet igoriner eng qob qoregensita wogub ar sarog big igoriba.

2:14-26 Oau apand burabmi git oboun
14 Io, an ger ete qomorunon eng: “Ye Munon inubersiau tari end mom

wot oabig igoum,” ende qamb ne qomon uber me ebet igoriner eng, wonou
oau apand maigas nonogursieriba? Munon ende at igoriner eng wonou
oau apand eng ar isi igoriba. 15-16 End aninou bain qiyo imemi ger mani
ue ne mingoan nai boru gari qumani igama gab eng, an end ger der ete
wurit qomorunon eng: “Qenu annonogursia end an isub mingoan uber
qumani git goan nonogot igub isub musub bugab mi nub qur di igoarar.”
Qob ar ende wurinob qamb wogub mani mi goan qambme werisunon eng
qob ar eng maigas at wurinonogursieriba? 17 Eng gas ende in oau apand
burab ne qomon boru me wogun eng ininou oau apand eng ar igoriba, me
innonogursierinerei.

18Nemunon ger ete qemeriner eng “Ne oau apandburab igoan, ye qomon
uber ebet igoum.” Ende qemeriner eng ye ete qemerine igar: Ne oau apand
burab igoan eng qomon uberme aba gab igoum, end ne yonou qomon uber
ebet igoum eng ne sirbigine yonou oau apand eng diban giban. 19 An mai,
Qenu gari qas igo end wot oabig igoumon qiyo? Git uber ego, Aibigau wuri
gor Qenu end oabig igour ego wot yari uburab isub igour. 20Ne oau apand
burab ne qomon uber me ebeinen eng soagen ur. Qanam eng ete: 21Qoan
ininou tonoan Abraham oau apand burab qomon ebeter eng. Wonou wau
tenAisakwarambQenutmianyemeteib ebeter eng. Wooauapandburabne
qomon gor qoregen toa Qenu wo eng gab ne munon qoregen wot qamarei.
22Wo eng ebeter end an imbigar. Wo oau apand burab ne qomon uber eng
gugum ebet ba dibesier end ne wonou oau apand eng diban gab igoun eng.
23 End qob qoan ete igoar eng irimaniamorei: “Abraham Qenu wot oabig
tenori mom igoar end wonou oau apand eng gab ba qubei munon qoregen
wot qamarei.” Ne wot qamar: “Abraham yonou munon banam.” 24 End
ne an eng gaiar, munon qoregen igo Qenu wonou misir end mi ebeiner eng
ende gas gari. Oau apand end gari ue.

25 Eng gas ende, yamangar ger qarig ir qib igoar eng unum Rahap, wo
oabig ne qomon ger uber ebeter eng ete: Yosua munon ombur ai gagt
gaiar qambwuriimurima iroari igarambabari ne yamangar engdermunon
ombur eng wuriwabi wogub wuriimurima tap ger qi isumir eng. Wo oabig
ne qomon gor uber aba gab ne Qenu wot yamangar qoregen wot qamarei.
26End imbig igoun eng. Git goan qebman nob ue eng qoan umorei. Eng gas

ende, oau apand eng qomonuber nob ue eng gor qo umorei, mumun igo gas
end gari.

3
3:1-12 In qob qomorub engmusub qereiomun

1 Ioanyonoumunonbanam, anmunon irouder imbigaumunon igorunon
end qoyamet igoarar. Qen geret Qenu in imbigau munon igorun eng sig-
sig mom inqereimba. Ne Yisas imbig igour eng ios ete wuri qereimba. 2 In
gugumqenenmi irou soagenat igoun. Munongerqobqambqiyoqib igo eng
qenen qoregen mom igoriner eng wo apand munon uber wonou git goan
mommusub qoat igo. 3 In bur os in qob qumurune igatar toat eb qamb eng
merbur taisi tesi igoun. Ende at ne tesi end ubumot isune intoar isub igo.
4Ne gor tabin aib tomon ya erer qib igo eng gor gaiar. Tabin git goan engmi
sig uraib nemi beari qib igo engmi sig qamagaste. Nemunon tabin bea qib
igo engwo ginameret isib eng beawonoumisir toat isub igo. 5Eng gas ende,
qabari engwomi qomourt git goan end igo. Egowo toau aib yab igo. Nemut
gor, qarub qomourt diab tub oeiner eng nam aib-aib eng ar oab uburiba.
6 In qabari eng mut qarub gas ende ininou gitgoan aib end igo. Qabari wo
igo qomon boru wes-wes ebet ne gitgoan aib eng nonogsia ne in qomon
boru ebet igoun. Satan wonou mi eng qanam ebet igo. 7Munon wuri wai
bur qamb morogan qamb eng ar baab ne qoat igamari wai eng wuriimbig
ne qob qamarari igatar igour. See gor ende ebet igour. 8 Ne munon ger
wonou qabari eng maigas ende me qoat igorinerei. Qabari qenen qob boru
qamb ne munon mi uter ger nia iriga uma gas ende ebet igo. 9 In qabarit
ininou Munon barai ne ininou Tain nob wuri unumar igoun. Ne Qenu wo
inwonou gas ende inbarsier ego qabari endmunon qei wurit mindigar qob
wurit qamb igoun. 10Qenu unumot qamarau eng nob qob boru song-song
qamarauengnobqabari gari endqamb igoun. Segagamengendemeoboun.
11 Ya ber uber nub igoun eng uyer ya nob yesir me igo. 12 Io, an eng gaiar,
ain uben igeragart mai umau dieriba qiyo? Ne gor qiser uben igeragart mai
qandag dieriba qiyo? Eng gas ende gari uyer ya bo ya asinmewarinerei.

3:13-18Munonmisir uber igama eng qomon uber ebet igo
13 Aninou munon yurau end ger qoyam aib mi gugum imbig igo qiyo?

Ende igo gab eng wo mom qoregen qib igoriner. Wonou qen big ende me
ebeiner. Wonomi bumai wogub wonou qoyam ne qomon uber eng munon
qei wuriimbiginer. 14Anmunon qei wurit oau boruburab ne aninomit igub
qen big ende at igoumon. Ende at igo gab eng aninou qoyam eng me ba
dibesiarar. Ne qob omboarir ne munon qei wurimurimar me qamarar.
15 Qomon ne misir boru-boru eng Qenu ginamt me igo, qomon eng ag e
wonou. Satan wonou qanam aba ne misir boru-boru eng ebet igoumon.
16 Munon qei der qei wurit misiringet ne wurinou ininou mai qamb qen
big ebet qib igour. Munon yurau eng wuri musub bugab me igour. Wuri
ar degen qib qomon boru qas ebet qib igour. 17Ne Qenu qoyam wuriimbig
igo eng ete ebet igour: Qamar misir uber qas toat igour. Ne ger munon
qei wuribanamsi nemusubwurinob igo nemunon qei qob qamarari igatar
igour. Nemunonqeiwuritoubar ne qomonuber qas oboubmisir igub igour.
Nemunonqeimisir qamarari engwuri gormisir gari qambebet igour. Wuri
ar qabarit qas Yisas unum me qamb igour, qomon end gor ba dibes igour.
18 In qibanamsi igorun eng mani ubub igoun gas ende. Ende qibanamsi igo
neqomonuberqasebet igorunengmaniububmiangabnub igoungasende.

4
4:1-10Munonmi ai qent sig qenunget igo engwoQenu qarausi igo

1An yogub agunub igoumon eng qanam eng meimet qamb? Qanam eng
mi gab oau naget ebet igoumon end. Qomon eng an git goan end yab di iua
igo end agunub yogub igoumon. 2Anmi iroubaubqambqenunget igoumon
ego me baub igoumon end bo igeig yomb qambmisir igub igoumon. Ne mi
gab oau naget baub qambmisir igub igoumon, egome baun qamb qi qamat
qamb agunub igoumon. An eng ebet igoumon eng Qenu qebi me qamb
igoumonendmienggagarmebaub igoumon. 3QenqeimibaubqambQenut
qamarari mi me andab igo eng. Qanam eng an wot me oabig ar qabarit qas
nob qamarari igo ebet igo. Mi andara baub aninou qen big at qiruboumon
eng animbigmime andab igo. 4Anmunon yamangar qibaub qiboagiramau
gas ende. Munon mi ai qent et qas igub ebet igo eng Qenu qarausi igo. Eng
an sir me imbig igoumon qiyo? End ne munon sau binat igorib ibitiri igo
eng wonou uyes Qenu qarausi igo. 5 Qenu qob ete igo eng: “Qenu wonou
Igomurur qau inopuri igo engmom tenen ininob igo.” Qob engmai ar qamb
an at igoumon?

6 Qenu wo sig-sig mom init umb igo. Eng wonou qob ete qurai: Munon
Qenuqobme igotounqambebet igour engwuribumai igo. Amunonwoqob
igetet wot mom igub igour eng wuribamusub igo.

7End aninoumisir soagen engwogubQenu tenorimom igoarar. Igo Satan
bumaimari animbag iet wogub qooiner. 8 Ende at an Qenu tenori mom
igamari wo gor mom an igusub ten igoriba. Misir boru-boru eng misirt
igo eng mom ba dibesiari munon uben unun gab birogonima oan bura gas
ende ebeiner. Misir ombur igub igo gab eng wagar. 9 Aninou qomon boru
eng siningot eaiar. Ne gor aninou qomon boru end misir me igub mismisir
igoumon eng bo wogub aninou qomon boru end oau quguraget igoarar.
10An aninomi toubet qi igamari Qenu animbag ansearamismisiruboumon.

4:11,12Munon ger gumatme qomorun
11 Munon ger wonou munon banam wot qob isi wot qamb qiyo ar wot

big qamb ebeiner eng qomon eng biisitet ebet igo. Ne ende ebeinen eng
ne qomon toau munon ue, ne munon wuriierimau qomon eng gari ebet
igoriban. 12Qenu wonou gari qomon qanam. End ininou qomon qerei igo.
Wonou gari munonwuribumai qiyo wurimusub ende at igo. End ne nemai
Qenu igomunon qei ieri ibag igoan?

4:13-17 Qangiri qomon eng uber ue
13 An eng gaiar. An munon qei ete qamb igoumon: “See qiyo barim in

munai ginam aib end is igo nomon qur sarau baab qur ba qiumuni big
igumune togun gari uma nomon qur irou bauboun.” Qamb igoumon eng
ye ete qemerine igar: 14Barim eng an maigas obounon qi eng an sir ue. An
see igom igoumon eng ete gas: Mut gumari iap diab bo qand purab igo gas
ende. 15End an ete at qamarar: “Munon Aib wonou ye ba dirigorsia eng ye
igom igomi eng ebetmi eng ebet igorini,” ende qamarar. 16An endeme ebet
igoumon, anar toaubigqenbigqib igoumon. Qomonboruengebet igoumon
eng wagar. 17Mi eng an musub imbigar. Munon ger qomon uber eng imbig
igoriner eng qomon engme ebeiner eng womindigar qob ten igo.

5
5:1-6Munonmind nobwuri taui qubuagubour

1-6Ne see an munon mind irou eng ye qob e qemeribam eng igar: see in
igom igoun eng qen sindomund ego an aninomit igubmind irou ba qiumuni
bigneqengeretmisinamyoosi igorunqambebet igoumon. Anage igoumon
end mind uber-uber ba end mismisir at qib igoumon. Ne an mi musub
nub qarib igoumon. Ende ebet ne munon qei mindigar qob ue eng ar
wuriduimari umumir engwuri bo taui qambme aningaramour. Anmunon
sarau batar igour eng taui qamb wurimurimar wogub nomon qur tau qas
wurisab igoumon. An ende abari munon aninou man suab mani gonatar
igour eng wuri der Qenut simot eari Munon Aib qeretutnob eng qo igorei.
End ne qomon boru anmuaserembar eng piara. Ende aba gab an qiet aimot
eariwegiba. Anmindqambmi goanqambeng biet nemiwaraunubugarei.
Aninou mi qenengi nob eng uyan norei. End ne aninou qomon boru eng
dibenara diban guboumon. Ende ebet ne aninou gitgoan eng mut oau gas
ende ebeiba.

5:7-11 Nonoguret igomunon Barai qoat igumune deriner
7 Io, munon banam, an quguraget gab eng an end uburab me isar. Mom

nonoguret igo ne Munon Aib qoat igamari deriner. Munon ger mi ubub
wogub qoat igama mani qen yara gab nonoguret igo ne ber opur nub igo.
8 Eng gas ende an gor ende nonoguret igoarar. Munon Aib bo deribar eng
qen pi burab igo.

9 Aninou bo der qi qamat qamb mindigar qob qi qitamb ende me
abar. Ende oboumon eng munon aninou qomon qereiminer eng taui an-
quguragsieriba. Munon eng Yisas anit dibenerib pisi igo. 10Qoan Qenu qob
gigit qamarau munon eng Munon Aib unumot qamb qiroari munon qarau
wuri sumungasiari wuri end wurit uburab me isau. Wuri mom nonoguret
igour eng an imbigar. Wuri eng animbigau gas ende ebetemir eng. An eng
gab toat angor endeabar. 11Eteqamb igouneng: “Munonquguraget gabeng
end wot uburab me isa gab eng wuri mismisir igorunor.” Munon ger unum
Yop qoan ebeter eng qob suari igub igoumon eng. Wo borusi quguragetar
eng end wot uburab me isau. Qugurau eng mom wotanamima ne Munon
Aib musia mismisirer eng mom imbig igoumon eng. Munon Aib wo sig-sig
mom inqenungar inmusub igo.

5:12-18Munon qoregen Qenu qebi apand qemeriner eng qeretutnob igo
12 Io, an mi qei abar qamb aninob qemeribam eng ete: An mi ar qiyo

mi gag ger ebet igamari animbag qamarari gab eng der qob nonogursi ai
unumir qiyo, a Qenu ginam unum ir qiyo a mi qei-qei unumir, ‘sig apand’
ende me qamarar. ‘Ue’ qamb gab eng, ue gari qamarar. A ‘apand’ qamb,
apand gari qamarar. Qob qetopur gab ar gag sig apand’ qomorunon eng
Qenu anquguragsieriba.

13 Aninou munon end ger qomon soagen ebet quguraget gab eng Qenu
simot eeiner. Ne ger sig-sig mommismisir gab eng Qenut igub uru weriner.
14Neanger toarwaragabeng siosmunonbarai tari endwurit qamarayarab
ne Yisas unumir wer ya wot qositet ne Qenu nob qamarari uberburiba.
15 Wuri Qenut oabig ne qomorunor eng Munon Aib toar eng musieriba.
Qomon boru qei ten igoriner eng gorwot birueiba. 16End ne aninou qomon
boru eng aninou munon banam end wurit dibes qamarar. Ende abari an
Qenu qebi qamarari wurimusub ne an gor anmusieriba. Munon qoregen
wo munon uber end Qenut qemeriner eng qeretutnob igo end munon
wurimusieriba. 17Elaiya wo in gas ende gari, ego wo yame der qamb Qenu
qebi qamara qob toat ya togun ombur gari ne bo inaun 6-ende yame darau.
18Ende igama ne bo ya weima der qamb bo nob qamara ya weima dara mi
gugum bo uber diamirei.

5:19-20 Inmunon qomon boru aba gabmusiorun
19 Io, an yurau end ger Qenu qob apand engmogirt wabwogub qib igama

nebogerdernonogursi qubeinob igogabeng, 20munonengetemisir iginer:
Munon ger munon qomon boru at qib igama ba morima ne munon qomon
boru at qiriner eng mom qomon boru mogirt wab wogub Qenut iginer eng,
munon ba moriminer eng wo munon qomon boru at qiriner eng wonou
igomurur ba musia bo me uminerei. Qomon eng gas ende in gugum oboun
eng Qenu ininou qomon boru irou init wab arir ugeiba.

1 PITA
1:1,2

1 Io, ye Pita ye Yisas Munon inubersiau tari eng wonou sarau eb qamb ye
maribig yiimuriamorei. End an Qenu wonou munon yamangar eng an gi-
namqenenwogub iua bunumban Pontus end, ne Galesia end, ne Kapadosia
end, ne Esia end, ne Bitinia ai end gagar igoumon end namanimun e gaiar
qambgumotoroum. 2Qoan ir ininouTainQenuanimbigne anwonouyurau
igoarar qamb anmaribigorei. Igomurur qau anseara an wonoumunon qau
igo Munon inubersiau tari Yisas wonou qeru iger anit isuor end an uber
igoumon. End wonou qomon uber eng ne oaumein eng anit yab di uya igo.

1:3-12 Qenu ginamtmismisir igamau eng inoar igo
3Qenu ininouMunon inubersiau tariYisaswonouureng igoend ingugum

qiumuni ne wot uber qamb igorun. Wo sig borusi mom intoubar neMunon
inubersiau tari Yisas menima igomot der bugamorei. Eng gab-gab ne in
munon bubun inmaribigar end in wo qoat uber igumune der inamar iriba.
4 In Qenuwonou ginamt end bebereg igoarar qamb qomaribagatarerei. Mi
eng ger me boruburinerei, qenenginob bais me uburinerei, qenen uber ar
igoribar eng Qenu ginamt inoar igo. 5An Qenut oabigari ne wo an qubei an
nonogursi igama uber igoumon. Wo anamar iribar qen end anoar igo. Qen
sindomund endmi eng dibenara guboumon.

6Anmi uber endmismisir igoarar. Git apand, see qen pitent ag e igoumon
eng qugurau qei-qei gab borumisir igub igoumon. 7An quguraget igoumon
eng Qenu wo aninou oau apand eng warigesi igo. Eng gaiar, mi gagam
qenenginob gor qamb igour eng mi uyan nub boruburab igo eng wariges
mutet warari bo uberburab igo. Eng gas ende oau apand eng mi gagam
gor eng gas ende ue. Oau apand eng sig maieng qenenginob. End ne
qugurau ger an oau apand warigesia gab eng end me wot uburab isar,
aninou oau apand eng nonogursi ebet igo. Anmom nonoguret igo mismisir
igamari Munon inubersiau tari eng bo darab an musub unum anbererima
mismisiruboumon. 8-9An munon eng aninou mag qurt me geau ego an wo
qenunget igoumon. Ne see gor me gab igoumon ego wot oabig sig borusi
mismisir igoumon. Mi end mismisir igoumon eng mi ag et baub qamb
mismisir igoumon eng wotanamima. Mi eng aninou oau apand end abari
Qenu anmusia igo aninou moui me boruburinerei. Ende aba gab ya uyab
igoumon eng qabarit dibes qomorunon engmisue.

10 Qoan qob gigit qamarau munon mi uber eng gunon end qamamir
eng see gaumon eng. Wuri Qenu in bo inqubeieminer qob qanam eng
gub qamb ibitiri igurei. 11 Munon inubersiau tari wonou Igomurur qau
eng wuriboopuri ten igama ne wo qen mait darab uma ne Qenu unum
bereriminer end ete at qebi qamb igurei: “Qen mait deriba a? Wo darab
maigas ebeiba a?” ende qamb igurei. 12 Qenu qob eng munon qob gigit
qamarau wuriimbigor eng wurinou ue. An see munon qei qob uber eng
aninob qamarari igoumon eng wuri ebetemirei. Munon eng qob qamamir
eng Qenuwonou Igomurur qau qiribiten imurima derwuriopuri ten igama
qob uber eng qanamdibes qamamirei. Munon engerwuri gor qob uber eng
igub qamb qenunget igour.

1:13-25 Qenu in munon qau in maribigor end in munon qei wuriqenun-
garun

13 End ne an misir mom musub igub imbig oabig qoat igamari Munon
inubersiau tari Yisas anit dibenara guboumon. Mi uber eng end guboumon.
14An Qenu qob toat igoarar. Qoan an qoyam ue end mi gab oau naget ebet
igumanei. See boqomonengmeabar. 15Qenuwomunonqauendwonouan
maribigor end an munon qau. End an qomon boru mom gitab wogub qau
qib igoarar. 16 End Qenu ete qamarei igo: “Ye munon qau end an gor qau
igoarar.”

17An Qenu qebi qamb: “Tain” qamb igoumon eng. Tain eng wo inmunon
qen inimbag me inqerei igo, ue. Ininou gari-gari qomon ebet igoun end
inqerei igo. End ne ai e see igoun eng ininou ginam qenen ue. End an
mom imbig wot igub qib igoarar. 18 Qomon boru eng ebet igoumon eng
aninou tonoan qomon animbigumir eng ebet igoumon. Ego Qenu bo anit
igub qomon boru eng anit biruet arir ne anba moriamorei. Wo mi ag e
boruburab igo engmai nomonqur qiyo ameimi ger ba, aninou qomonboru
end taui qambarirme biruau, ue. 19Munon inubersiau tariwonou qeru ai e
iriget isuor end gari. Wonou qeru engmi sig aib. Munon inubersiau tari wo
wai sipsip wan yeim git goant qupuam qiyo iam sirigum nob ue gas ende.
20Wo qoan ir Qenu ai me barsiau igo sarau eng eb qamb wot maribigorei.
End anmusierib qamb ne see qas ba dibesia gaumon eng. 21Wo der umb ne
igomot der bogamaunumba dibesier eng gab-gab anQenut oabig igoumon.
Eng wot mismisir qoat igamari bo anamar iriba.

22 An qob apand eng toat igo ne aninomi maragansiaman end bo misir
soagen eng wogub aninou munon banam wuribanamsi igoumon. Eng gag
me oboumon, apand oboumon eng wagari ten ende mom igoriner. 23 Eng
Qenu wonou qob qenen igo eng qamb ne anseara nani se anbaiau gas ende
burab igomot igoumon. Endne see aninouTain bubun engwomeuminerei.
Wo qenen igomot igo endwonou qob gor qenen gagam igo. 24EndQenu qob
ete qura:
Munon gugum nam gas ende, ne wuri git baab igour eng nam isar gas ende.

Nam isari wogub qen dirigorme igo, bo qand irugor der igo gas ende.
25Ego Qenu qobwonou qenen igo.

Qob uber eng aninob qamarari igub igoumon eng.

2
2:1-10Munon Aib Igomot igamau nomon qau

1 End ne an qomon boru ne qob qetopur qamarau eng mom qabari taisi
wagar. Ne munon ger mind irou nob igama gab wot oau me boruburar. Ne
mindigar qob qamarau eng gugumwagar. 2Wogubwau ber inau nub qamb
eab igour gas ende eabne inauuber engqenennub igoarar. Inau enganinou
igommeriri nub baraiburab igo end ne Qenu nob uber igoruboumon. 3An
Munon Aib intoubarer eng gaumon eng warigesioumon eng sig uber eng.

4 End wot isar, wo in igomot igamau eng qanam, nomon gagam gas
ende. Munon qei nomon eng boru qamb ba ariramir ego Qenu wo nomon
eng sig uber maribigorei. 5 End ne an gor igomot igamau nomon eng gas
ende. Munon Aib wot isari munai qau mindaiba. Munai mindat wogub
anmaribiga mor isub aninou misirt mian yab wot bigunon eng Yisas Krais
wo gab-gab sarau ebetet igamari Qenu animbigiba.

6End Qenu qob ete igo:
Ye nomon germaribigom eng nomon sig uber. Nomon eng ba qoren unotari

yamari mon mom nonogureteriba. Nomon eng ai qaur Saion end
bigomei igo. End nemunon gerwot oabig eng naget du qambwegiba.

7An nomon engwot oabigoumon eng aninou oau uri gas endewotmismisir
igoumon. Amunon ger wot me oabig mogirt wabweginer eng ete:
Nomon eng bo igeser qoren unotari qamb nagamon eng nonoguret igo.
8Ne Qenu qob ger ete qura:
Nomon eng ende igama munon qei yarari wurugumara qiet wogub qoimir

yarsiorubour. Munon qei Qenu wonou qob omboarir igour end
nomon eng wurugumara yarsiamirei.

Qenuwonou qoan qamar gas ende.
9An engQenuwonou anmaribigor end anwonoumunon yurau igoumon.

An munon Baraitari wonou munon yurau qau igoumon. End Qenu wonou
qomon uber eng abar qamb animbig ebeter eng ete: An qomon qoan eng
mom wagari ne wonou begen qenenginob eng anit arirama gaman eng
munonqei tumbigwurinobqamarar qamb. 10Qenqiten anQenuyurau end
me igamau, ego see bo qand an Qenu yurau buroumon. Ne gor, qoan Qenu
me an qenungarau, ego see bo qand anqenungar anmoriamorei. Qoan an
Qenu antoubar igoar eng qoyam ue, ego see antoubar anmusier eng mom
gaumon eng.

2:11-17 In Qenuwonou iitari sarau oboun
11 Io, see an e igoumon eng munon ginam ger qunan ibogoub isau nami

end an ginam qenen ue. End aninob quraum, an ginam qenen eng Qenu
ginamt igo. End anqomonborumogirtwabwagar. Qomonboru eng aninou
misir eng nob yogub igo. 12Aninoumunon yurau ar ginam end isub gab eng
qomon qoregen eng qas abar. Wuri der mindigar qob anit qamb gab eng
an qomon uber abari animbag wuri Qenu unum bererimari qen end wurit
dibeneriba.

13 An Munon Aibt igub ne ininou munon qomon eng gugum touar. Ne
munon baraitari wo gigit igo eng qob qamara igatatar. 14 Gabman munon
baraitari igo wonou sarau munon qei imuriamor eng gor qob qamarari
toat igoarar. Wuriimurima isumir eng munon ger qomon boru aba gab
uyort bigar qambamunon ger qomonuber aba gabunumbererimar qamb.
15Qenuanqomonete abarqambqenunget igo: Munonqei qomonboru ebet
ne qob uber me iruges big igub igour eng wuri an qomon uber toat igamari
animbag tumbet igorubour. 16 An qomon gugum eng an songi ugamanei
arentor igo. Ego qomon boru eng an me songimau eng gitab igoarar. An
Qenu wonou sarau munon igoarar. 17 Igo ne munon gugum wurit igub
ne Yisast oabig igour eng nob qibanamsi igoarar. Ende at Qenut igub ne
gabmanmunon Barai inoar igo eng unum bereri igoarar.

2:18-25Munon inubersiau tari gitgoan uter war eng in parangaub oboun
18 Io, an munon ar, munon baraitari qei anoar igamari gab eng an musub

igo qob qamarari igatar ne wurinomi engmusub qoat igoarar. Munon uber
eng gari qob qamara toaub qambmisirme igar. Ue. Munonuter eng gor qob
qamarari toat igoarar. 19AnQenut igub qomonuber at qib igamari animbag
outet anquguragsiari gab eng, an endmisir me igar. Qenu anit mismisiriba.
20Ego qomon boru ebet qib igamari ansumungasiari an bo tauimewurinob
yogurunon eng mai obouboumon? Ego qomon uber ebet qib igamari wuri
ar aningaramunor eng Qenu annonogursieriba.

21Mi eng gagar gugumquraumeng ende abar qambQenu anmaribigorei.
Qanam eng Munon inubersiau tari eng wo gigit waramari ebet igoar end
animbigorei.
22Womunon qomon boru ger bais me ebet igo ne qob qetopur ger bais me

qamara igau.

23Neqob isiwotqamarariwobo tauimewurinobqamarau. Newaramireng
gor wo bo taui me wurinob yogorau, sig ue ar. Qenumi gugum gab qoregen
qerei igo eng wonou bo yumusi qamb qoat tug igoai. 24Munon inubersiau
tari engwonou git goan end ininou qomon boru eng gugumwot ir waga ten
umorei. End in qomon boru gugum uburer end bo sabar qomon boru me
oboun. Qenen igomot igamauwerei end igoqomonqoregenqasebet igorun.
Wo git goan sumungasiamir end anmusuorei.

25Qoan an wai sipsip qaararama gas ende igumanei. Ego see bo aninou
mor diarari anqubei aninoumoui eng nobmusiarei.

3
3:1-7Munon yamangar qibaumir engwurinou qob

1-2 Eng gas ende an yamangar munon nob eng. Aninou munon eng
qob qamarari igatar igoarar. Ende abari aninou munon eng an qoregen
qib igamari animbag wuri Qenu qob me toat igorunor eng an ende abari
animbag wot igubour. 3Aninou git goan ag eng gari git baab mi goan uber-
uber qumani qiyo a tari im ubumimari degen isub qiyo qen big ende me
abar. 4 Aninou misir eng git batau gas ende ebet qomon uber eng abari
dibent isiner. Isa an yamangar mein igoarar. Ende obounon eng Qenu
anqenungariba. 5Qoan yamangar Qenut oabig ebet igour eng qomon ende
ebet igurei. Wuri git baab igour eng umumiagrari qob qamarari igatar qi
igour engwuri git beau gas ende at igurei. 6Sarawo qomon ende ebet igoai.
UmamiAbrahamqobqamara toat igoar endumamit: “Yonoumunonbarai,”
end wot qamb igoai. An see gor qomon uber ebet ne mi geret me qubig eng
an gor Sara tumbigi igoumon.

7 Yamangar umamimagar, an gor yamangar musub wurinob igoarar.
Yamangarwuri git goan sig gagamue endmusub imbig oroar igoarar. Wuri
aninoberogori igamariQenuanseara igomot igoruboumoneng gabwuri im
ibag oaumein igo oromar igoarar. Eng an Qenut qebi qamb igoumon eng ar
isi isiner qamb.

3:8-22 Qenen qomon uber toat igumune end in quguragsiorunor eng uber
8 Ye qob eng sindomund aninob qemeribam eng: an mom qibanamsi igo

ne misir gari big munon gugum, aninou ima bain wuriqenungar igoumon
gas ende at igoarar. Ende at qiqenunget qimusub igoarar. 9Munon qei der
ansumungasiari gab an gor der taui wurisumungasi qiyo a anit mindigar
qob meten qamarari igub an gor der wurit mindigar qob qamb ende me
abar. Wuri ende ansiarari ibag an bo taui wurimusub ne Qenut qebi
qamarariwurisearamisir igubour. EngQenugigit anit ara yarari nemiuber
anit iyeter end an bo tumbigi munon qei wurimusiarar.

10End Qenuwonou qob ete igo:
Munonwonou qen uber end igomot igorib eng qob boru qamarau end gitab

igoriner. Ne qetopur qamarau end gor gitab igoriner. 11 Ne qomon
boru eng siningot mogirt wab wogub qomon uber eng ebeib qamb
wotrama ebeiner. Ne munon qei wuribanamsiau qomon eng mom
tenen igoriner. 12Eng Munon Aib munon qomon qoregen ende abari
eng wuribanamsi igo ne wot qebi qamarari eng igatar igo end. Ne
munon ibitiri-ibitiri qomon boru ebet igo eng wo taui sumungasi igo.

13 An qomon uber eng qeretutnob ebet igorunon eng your ger an-
sumungasieriba? 14 Ne mai qiyo, an qomon qoregen abari munon qarau
qei uyes ansumungasiari gab end me yarimar, misir qebebi me igar. Song
Munon Aibt igub mismisir igoarar. 15 Munon inubersiau tari eng ininou

Munon Barai qamb mom tenen igoarar. Igamari ne munon qei an qomon
uber eng gab an qebi qamarari gab eng aninou tug igoumon eng dibes
wurinob qamarar. Wurinob dibes qomorub eng oau mein burab mesenau
wurinob qamarar. 16An Munon oau mein inubersiau tari eng mom tenori
igo qenen oau mein igamari animbag wuri aninou qomon uber end ar qob
isi anit qambengwurinouuyes qininingubour. 17End in qomonuber ubune
uyes inquguragsiari gab eng in Qenutmismisirun. Ne qomon soagen ubune
in quguragsiorunor eng uber ue.

18Munon inubersiau tari engwonomidui qengari qasumbwogub ininou
qomon boru birueterei. Wo munon sig qoregen uber eng in munon boru
uput qamb umbwogub inqubei bayar Qenut wagerei. Womunangit warub
igama waramari umb wogub Igomurur qau ten bo der bugab igomot igo.
19Wo Igomurur qau ten isub munon boru Noa qent qob qamara me igetet
igamau eng umb isub uyort igour eng qob uber wurinob qamarei. 20Qoan
Noa igoar end munon irou qomon boru ebet igour eng Qenu qand me
igaramau, wot igunor qamb se oroar igoai. Isi yarab Noa tabin aib mom
barsi ugab ne Noa wonou yurau eng munon 8-ende gari tabin erobon end
igurei, yamewurimuarau. 21Yaqoanqoanebeter eng see yat anmaragansia
an bo wonou yurau end igorunon eng maribig ebeterei. Yat anmaragansi
igour eng aninou git goan unun eng birogoniom qamb ue. Aninou misir
eng uber igub Yisas munon inubersiau tari umor eng gab-gab Qenut qabari
sarog big qamarar qamb. 22Woumbwogub igomot der bugab Qenu ginamt
irab ur uberegent bugamorei igo Qenu munon yurau enger eng ne Qenu
ginamtmi aib-aib ami qeretutnob igour eng wo gari wuritanami igo.

4
4:1-6 Inmunon bubun igeseromun

1Munon inubersiau tari wonou gitgoan uter war gas ende an gor qomon
eng gari abar. Eng ete: Munon ger wonou gitgoan uter weriner end misir
me iginer eng qomon boru eng mom wot uburiba. 2 End ne see wo gitgoan
ten igo engmunonqei ebet igour gas ende ebetmi gab oaunaget qiyomi eng
gagarmeebet igo eng,woQenumomtoat igo. 3Qoananqomonborumunon
Yisasme imbigebet igourengmomtoat igumanei. Qomonenggagarengete:
yamangar song-song nob qib, a qomon boru abau end oau naget, a ya uter
nub qanganget, ami aib at nub qen dirigor igamau eng. Ne ya uter irou nub
qanganget qomon boru abau eng ne Qenu apand qomon biisitet ne aibigau
wurit oabig ne abau qomon eng seemomubura an. 4MunonYisasme imbig
igour eng see bo anqomonboru engme toat abari animbagqesigara igo anit
mindigarub igour. 5Endneqengeretwurinouqasqomonengebet igour end
Qenut dibes qomorubour. Wo munon igom igour eng ne umburiamir eng
nob wurinou qomon eng qereimb qamb imbig igo. 6End ne Qob uber qoan
munonumburiamir engwurinob qamarari igumirei. Wuri gitgoantmunon
gugum ebet igour gas ende diab qut bigumirei. End qob uber wuri igumir
end wurinoumoui eng Qenu igom igo gas ende wuri igorubour.

4:7-11 Qenumi banam indab igo engmusub qereiomun
7 Mi gugum uburibar eng qen pi burab igo. End an musub mom imbig

aninomi qerei igo qenen Qenut qebi qamb igoarar. 8Munon banam qiqe-
nungau engmomqeretutnob ebet igoarar. Qibanamsiau qomon endqomon
boru-boru qei gumutumai ne qomon qei wuritanami igo. 9Munon banam
qei qunan yarari ibagmusub oromar igoarar. Igo ne bo qi mindigar qobme
wurit qamarar. 10 An gari-gari Qenu mi banamsi qo andarerei. Mi eng ar

andarer eng an bo taui qamb munon banam wurimusiarar. An ende at igo
ne qomon uber eng anit yab di qoa ne Qenu wonou qomon uber eng imbig
igoruboumon. 11 Ende ebet ne munon ger qob qanam dibes qamb gab eng,
Qenu qob eng qas qemeriner. Ne munon ger wonou munon banammusub
gabengQenut igub ebeiner. Endeabanemunonqeiwonouqomonuber eng
gab ne Munon inubersiau tari Yisas gab-gab Qenu unum ba dibes igorunor.
Womunon barai tari qeretutnob qen e qen e igoriba. Apand.

4:12-19 In Yisas yurau igo gab eng gitgoan uter iningeriner
12 Io, mi ger anwarigesieriner eng mut anora uyeriri aningara igoumon

gas ende ebeiba. Ende aba igub mi bubun qamb misir qebebi me igub
yari abar. 13 Ue, mi eng ende anwarigesieriner eng munon inubersiau
tari mi warigesier eng gas ende gab ne mismisirar. Ende ebet ne mi eng
anwaga ne Munon Aib unum dibenara gab ne an borusi mismisir ne oau
pomaimot igoruboumon. 14 An Munon inubersiau tari eng unumot qib
igamari animbag anmerimotar abari ibag anmismisir igoarar. Qenuwonou
Igomurur qau qeretutnob eng aninob igo end. 15Ne aninou erogori end ger
der igeig yab qiyo, a mi urim ba qiyo, a qomon boru qei ebet qiyo, a munon
qei wurinou qomon qerei wurit qamb qiyo, qomon eng gagar ebet igama
waramunor eng uber ue. 16 Ego munon Yisas wonou yurau igama ne end
mirinetwaramari gab engmeqinininginer. Yisas yurau igo endQenuunum
bereriminer.

17 Qenu wonou munon yurau wurinou qomon qereiminer eng qo
qereiamorei. Endne see ininouqomonengqereiminer eng isi yarabmunon
Qenu qob uber igub me oabig igour eng maigas at sindomund uburiba?
18End Qenu qob ete qura:
Munonuber eng oromar irib qambmisuet gab engmunonqomonboru ebet

igour eng bomaigas at oramar iriba?
19EndnemunonqeiQenuwonouqomoneng toat qib igamari igaramari gab
eng bo me wogunor. Wurinou misir eng mom Qenu baab ten ete igorunor.
Wonou inbarsier end qenen mom musub inimbag ten igo, wonou mi uber
munon ger wot iyeter eng bais meweginerei.

5
5:1-4 Siosmunon baraitari Qenumunon yuraumusub oroar igoarar

1 See ye aninou munon baraitari eng wurinob qemeribam eng. Ye gor
aninobmunonbaraitari igoum. End yonoumagqurtmunon inubersiau tari
eng waramari gamei. End ne an nob in erogori Qenu wonou qigin eng qen
geretdiban init ariramaguboun. Endanmunonbaraitari saraueabarqamb
aninob qemeribam eng: 2 An munon baraitari Qenu wonou munon yurau
eng musub oroar igoarar. Wuri aninou bur wan gas ende aninou wurinob
igoumon eng. End munon qei sarau eng abar qamb ansesimoari wuri mag
qurt oboun qamb ebet ne aninou misirt qer uriomunon. Ende ue, aninou
misirt Qenu wonou sarau abar qamb animbigor eng abar. Ebet sarau taui
qur baub qamb misir me igar. Ue, sarau eng mom qenunget abar. 3 An
munonbaraitari igoumonendmisir igubQenumunonyurauanitwagereng
wuribumai aninou qen big endeme abar. Wuri burwan gas ende anmusub
oroar igamari wuri animbig antoar igorunor. 4An ende ebet igorunon eng
munon baraitari in gugum inoar igo eng init dibeneriba. Qen end ne mi
qenenginob qenen bebereg igoriner eng andariba.

5:5-11 Ininou gitgoanmoui ten Qenuwot duiomun

5 Eng gas ende gari an wau moi gor. An munon baraitari qob qamarari
igatar mi ebet igoarar. An qen bigau qomon eng wogub aninou munon
banam qiqenunget igoarar. End Qenu qob ete qura:
Qenumunon quyai napi qangiribig igour engwuri agi wogub igo. Amunon

boru mein igo munon qei qob qamarari igatar igo eng Qenu musub
igo.

6 End ne an mein igo Qenu wonou qeretutnob end igamari wonou qen eng
gab anbererimba. 7Wonou gari anoar igo. End anmisir qebebi igub gab eng
wot gari igar.

8 End an musub imbigar, aninou munon qarau Satan wo munon ibag
orogar nib qamb bur youn iru isub qib igo. 9 End an mom oabig qoyamet
igo omboariramar. Eng an imbigar, aninou munon banam ai gugum igour
eng an quguraget igoumon gas ende wuri gor. 10 Ego Qenu qugurau eng
anit birueiner eng qanam. End wo munon inubersiau tari, end qen piten
qugurau anwaga uberarari bo annonogursieriba. Wo munon inubersiau
tari eng gab-gab an wonou ansiarei. End begen qenen bebereg igamau end
anamar iriba. 11Womunon qeretutnob qen e qen e igoriba. Apand.

5:12-14 Qob sasam qei
12 Ye namanimun piten e gumatoroum eng Sailas uben eng ba guma-

toroum. Wo ininou munon banam ten. Qob e gumaum eng gab ne Qenu
inmusub igo eng qo qamam eng bo imbigar qamb. Qenu wo inubersi igo
eng yemom imbig ne dibes aninob quraum.

13 Sios munon yurau Babilon e igour eng aninou bainamendimagar gas
ende. Wuri gor Qenu wurimaribigor end anit uber quraur. Ne gor Mak
wo yonou wau ima gas eng wo gor anit uber qura. 14 An munon banam
qiqenungau qomon eng baismewagar. AnMunon inubersiau tari engmom
tenen ete igo oaumeinburab igoarar.



2 Pita 1:1 398 2 Pita 1:17

2 PITA
1:1,2

1 Ye Saimon Pita munon inubersiau tari eng wonou sarau eb qamb
yiimuriamor eng. Anmunon yamangar in oabig qomonuber ebet igoun gas
eng ebet igoumon eng uber. In eng oabig igoun eng munon inubersiau tari
Yisas ininou Qenu eng inseara ebet igoun, in wonou insiarei. 2 See an Qenu
Yisas ininouMunon Aib eng nobmusubwuriimbigoumon. Qomon end oau
meinburabmusub igoumonengmomtoat igamariQenuwonoumiuber init
iyeter eng animbiga guboumon.

1:3-15 Qenuwonou uyes inmaribig inunumirarei
3Qenuwo qeretutnob igo end wonou uyes init ara yurune inmusub ne in

igomot igoarar qambmi uber gugum init wagerei. Wonou qomon uber eng
inimbigor eng gab qomon uber eng wonou uninim taut Qenut igub uberet
igorun. 4Mi sig uber eng gari qoan init iyeter eng qo indarerei. Mi gab oau
naget abau qomon eng inmunangit ebet igoun. Ego Qenumi uber indab igo
eng annonogursi igo endaneng siningotwogubQenuwonouqomon igomot
igamau end qas igoarar.

5Qanamendne an qangiribig aninou qomonuber eng oau apand eng nob
wagari dibent igoriner. Aninou qomon uber eng dibent igama Qenu qomon
eng musub qoyametoruboumon. Musub qoyamet ne aninou misir qerei
igoarar. 6 Aninou misir qerei igo ne quguraget gab eng end misir me igar.
Qenu ba aninosi igorunon eng qugurau eng yara an sigenmisir iguboumon.
7 Ne munon banam qi qenungau eng nob Qenu unum bererimau eng
nob yesir abar. Ne munon banam wurimusub igo ne munon ar qei gor
wuriqenungar wurimusiarar.

8Anqomonuberenggagarebetnebo ibiausiari aibburane ininouMunon
Aib Yisas Krais ansiara wonou qomon ebet igoruboumon. Ebet ne wonou
saraumusubebet igamarimi git dibenaramunongugumgubour. 9Amunon
ger qomon eng gagar me toat igoriner eng munon mag tuum gas ende, mi
mugen igoriner eng me ginerei. Wo Qenu wonou qomon boru birueteter
eng wo nasi wagar end mi musub me imbiginerei. 10 Io, Qenu wonou uyes
anit qamb ne anmaribigor end an wonou yurau. End wonou anit ab igo
eng igetet qeretutnob naget toat igoarar. Ende ebet igorunon eng an mi
geret uburab me isunanei. 11Tap end ne Qenu wonou bibis end isub qenen
bebereg igoruboumon. Bibis eng Munon inubersiau tari eng wonou. Wo
ininouMunon Baraitari bo inqubeiamor eng.

12 Git apand mi eng gugum imbig ne qob eng mom igub nonoguret
igoumon. Ego bo sabar ende qemerine imbig igoarar qamb. 13 Ye igom
igoum end uber sabar ende aninob qemerine qenen imbig igoarar qamb.
14 Ye imbigoum, ye umibam eng qen pi burab igo. Ininou Munon Aib
inubersiau tari eng ende yiimbig qamarei. 15 End ye sabar-sabar ende
aninob qamb wogub umine me yegab eng qob aninob qamb igoum eng
misirt igub igoruboumon.

1:16-21 Qenuwonou begen eng Yisas boopuri ten igama gamirei
16Yisas munon inubersiau tari ininou munon barai eng wo munon qere-

tutnob eng wo bo deriner end qo aninob qamamin eng. Eng in qob gag ger
me aninob qamarau, ue. Qenuwonou begen eng opurima ten igama ininou
magqurt gab qamaminei. 17Wonou ur Qenu unum bereri ne begen engwot

arirama gab igumune ne qob ger wot qamara igumin eng ete: “Wau eng
yonou wau, yonou oau uri eng ye sig borusi qenunget igoum.” 18 Ininou
nob ai qaur qau end igumune qob eng ende qamara iguminei. 19End in qob
gigit qamaraumunonqobgumatemireng in igub igoungasendeangorende
igub igo eng uber. Munon qob gigit qamb gumatemir eng itum urut urugeni
bigune begent igama is urigerama gas ende. Ne see Munon inubersiau tari
eng wonou begen eng anit arirama gaumon eng.

20 End an mi eng musub imbigar. See bo ininou misirt Qenu qob ger
qoan gumatemir eng dibes me qomorun. 21 Eng qoan munon qob gigit
qambgumatemir engwurinoumisirt ger qambmegumau, ue. Qenuwonou
wurinob qamara ne Igomurur qau wuriseara qob apand qas gumatemirei.

2
2:1-22Munon irou qabari ya big Yisas yurauwuribanambansiorubour

1 Qoan qob gigit qamarau munon qei munon yamangar wurimurimar
qamb igurei. Eng gas ende see gor imbigau munon qei anmurimarubour.
Wuri qob qei qi qambmunonwurisumungasiorub qamboboubour. Munon
Aib wurimusuor eng wuri wot me igunorei. Ende at isi yarab wurinomit
imi umb uburubour. 2Munon irouwurinou qomon soagen eng imbig-imbig
toat ebet igorubour. Ende abari munon qei der igomot igamau tap eng
siningot mindigarub igour. 3Munon yurau eng wuri der aninomi eng gab
qenunget baub qamb qob qei anmurimarubour. Ego qoan Qenu munon
yurau eng igaramb qamb qen maribigor end igarama umb uburubour. Mi
wuri igaraminer eng oroar ai yab igo.

4Qoan Qenuwonou enger yurau qomon boru ebetemir eng ar wuri waga
me igour. Munai ginam boru end uyort wuribiga igour. Qen geret qobwurit
musireriner qen end wurinou qomon qereimba. 5 Ne munon yamangar
qoan Qenu mogirt wab wagomir eng gor magqurt ibag me wagau. Ya qoan
aib aba diab wuriumima umb uburemir eng. Ne Noa wonou gari munon
qoregen igoar end wonou yurau 7 ende nob Qenu wurimusia uber igurei.
6 Ne bo qen geret munai ginam aib Sodom Gomora nob wurinou qomon
eng Qenu qerei ne uber ue gab mut aba oab munon orora umb uburemir
eng. Qoan munon qomon boru abari Qenu taui qamb wurugumutumai
igoar eng. See gor munon Qenu mogirt wab gab eng qoan eng imbigunor,
eng gas ende gari wurisieriba. 7 Lot wo gari munon qoregen eng gab me
waramau. Lot wo git munon qarig iroau tari eng ibag oau quguraget igoai.
8Munon qoregen eng wo igo wurinou qomon boru ne qob boru qenen igub
ibag igoai. Wo munon qoregen end wuri qomon omboarir eng abari ibag
wo oau boruburab ne gor qinining igoai. 9MunonQenut igub ebet igorunor
eng wuri ende quguragetarari ibag eng Munon Aib wonou wurimusieriba.
Ne munon qomon boru ebet igorunor eng Munon Aib wurinou qomon
eng qerei igoriner eng isi yarab taui qamb qen sindomund end ibegeiba.
10Munon qei sigmomboruburunor eng: Munon engwurimi gab oau naget
yamangar qebebi nob qib igorunor eng. Wuri qob omboarir wogub Qenu
qob igub wonomi ar gas ende si ne wurinou misirt qas qib igorunor eng.
Wuri ende at ne Qenumunon yurau enger erer qite end wurit qob isi wurit
qamarau end me qubig igour. 11 Enger wuri munon eng wuritanami uber
qeretutnob igour. Eng wuri ger der munon eng qob isi wurit qamb qiyo
wurinou qomon boru engMunon Aibt me dibes nob qamb igour.

12Munon yurau eng wuri bur qaar gas ende misir ue wurinou misir eng
qas toat qib igour. Unor wuribauor eng munon wuriba qarimsi wogub
igaramari umubour. Wuri mi gab me imbig igour eng wuri ar qob isi wot

qamb igour. Waiwuri boruburab igour gas endemunon yurau eng gor ende
boruburubour. 13Wuri qomon boru abari Munon Aib taui qamb igaramba.
Wuri misir eng ete: orom-orom mani ya qamb nub eng in qenen mismisir
igoruboun qamb at igour eng. Wurimi aninob nub igour eng anununsiarau
gas ende at igour. Ende at ne wurinou qomon boru end mismisir igour.
14Wuri ende atmagqur eng yamangar ibagwuriubumarub qamb qasmisir
igubatneqomonborueng imusi at igour. Endeatnemunonqeimisir gagam
ue eng ber qob wurinob qamarari wuri gor qomon boru ebet igour. Munon
qei wurinomi gab qenunget abau eng qo at imbigumir end munon yurau
eng Qenu wuri ingaramba. 15Qomon qoregen werei eng wuri mogirt wab
wagomir endwurimingongir at igour. Wurimunon ger Balam, Beorwonou
wau eng, wo qomonboru ebet taui qambnomonqur baib qambat igoar eng
toat igour. 16Qenendburdongiqobmeqamb igoengmunangit gas endeqob
qamb ne munon Balam eng wonou qomon boru end qamat qamarei. Ende
qamar qamara ne Balam qomon soagen ebeib at igoar eng end wagerei.

17Munonyurauengwuri yaqubir ger gegeretaraugas ende. Negorwaber
aib moon gusit ba qib igo gas ende. End Qenu wurinou munai ginam ger
boru aib eng wurit arsiarei igo. 18Munon yurau eng wuri qen big qob isi
boru eng qamb qob uber quraun qamb mismisir igour. Ende at ne munon
qei ber qob wurinob qamarari qarig ir ne qomon boru song-song eng ebet
igour. Qomonendnemunonqei qomonboru seqaswagomir engboorotoar
ebet igour. 19Munon yurau eng der ete wurit qomorunor qamb: “An qomon
uber ebet eng end uber me igorunanei.” Ende qomorunor qamb ebetemir
ego wurinou mom umb uburau werei end igour. Ete gas: munon ger ye
uter qamb at igoriner eng, munon ger der munon uter eng waraminer eng
munon uter eng bo mein igoriba. 20 Munon ger, Yisas Munon inubersiau
tari, wo ininou Munon Aib end igub qomon boru eng siningot weginer eng
uber. Ego wo ende qamb wogub ne bo sabar qomon boru eng ebet igoriner
eng ete: qamart igoar eng bais uber igoai. A qomon boru bo sabar ebeter
end sig-sig mom boru igo. 21Wuri qomon qoregen engme imbig igour ende
qi eng uber qi. Ego see mom imbig wogub bo qomon qau eng biisitet igour.
22Munon qomon eng ebet igour eng qob apand ger ete igo eng gas ende at
igour: iau wai bi nub wogub diab mindirab bo nub igo. Ne qob ger ete: bur
ya ubet wogub diabmisir me igub igo, wo bo isub butur qotub igo.

3
3:1-9Munon Barai bo derib qamar eng

1 Io, an yonou munon banam ten. Ye namanimun e gumotoroum eng
qen omburt. End qob gigi gumatem eng ne bo see gumaum eng an qob
end misir uber igub igoarar qamb. 2Mi qen geret dieriner eng munon qau
miteri qamb gumatemir eng bomisir igar. Ne gorMunonAib ininouMunon
inubersier eng wonou wuriimbigau yurau aninob qamarari igub igoumon
eng gor misir igar.

3Qamar anmi eng imbigar: qen sindomund endmunonmisir soagen eng
diab wurinou misir boru-boru eng qomorubour. Qob gag ete qomorubour.
4Wo derib qamarei qiyo? Der eret igo? Qoan Qenu mi barsier qen eng isi
yarab ne bo tonoanb igoi umb uburemir eng. Mi ger bo igeser ende me aba
gaun, qoanwonou igoa gas ende igo. 5Wuri Qenu qoan qabarit qas qamara
tat dariamor eng ne ai ya qurt weib dier eng wuri bais me igub igour. 6Qen
end ai di igama ne Qenu qamara bo ya qoan aib diab ai umiamorei. 7Qob
eng gari ai tat nob wurinausia igour. Igamari mut der oroariba. Tat ai nob

Qenu mi gugum qereiminer end munon Qenu mogirt wab igour eng nob
mom uburubour.

8 Io, anmi gari qas engmenasiwagar: MunonAibwo gar eng qen gari qas
eng wo togun 1000 gas ende. Ne togun 1000 eng wo gar eng qen gari qas gas
ende. 9MunonAibwomi ebeib qambqamar engwoqaswab endemeat igo.
Munangit mi oboub qambmesenau ebet igoun gas ende ue. Womunon ger
momme umb isi qamb. Munon gugumqomon borumogirt wabwogubwot
oabigar qamb igub tug igo.

3:10-18Mi gugumuburiba end imbig igoMunon Aib qoat igorun
10Munon Aib wonou qen eng munon mi urim baib qamb qi qib igo gas

ende at deriba. Qen end ai aib qamb nemut oab uburiba. Ne ag emi gugum
mom uburiba. 11 Mi eng gagar gugum ende at uburibar end an maigas
at igoruboumon? An qomon boru eng mom siningot wogub Qenu wonou
qomon qoregen end mom igoarar. Ne meimi ger oboub qamb eng Qenu
wot qas igub igoarar. 12Qomon ende at igorunon eng Qenu wonou qen eng
qoat igoumon. Ende at igo ne qen eng qand dara gub qamb irubet igoarar.
Qen endmut aib oab tat oabmi qamaaman gugumbiet uburiba. 13Qenumi
qoan eng gugum ende aba ubura ne bo tat ai nob bubun bo barsierib qamb
qob nausier eng igo. Ende aba ne qomon qoregen eng gari igoriba end qoat
igorun.

14 Io, an qen eng qoat igoumon end an mom qomon qoregen end mom
qenen igorub qamb ibitiri igoarar. Ende at igo ne qomon ger me biisitatar,
Qenu mom baab ten ete igoarar. 15 Ininou munon barai musub mom inoar
igo. Qomon eng ebet igo eng bo inamar irib qamb at igo. End Qenu ininou
munon banam Pol wo qob eng no qamara qo anit gumatarer eng. 16Pol wo
namanimun gumatri igoar eng mi end qamb gumat igoai. Qob qei gumater
eng in imbigau misue eng gab qanganget igoun. Munon qei misir uber ue
eng qob eng gab musub me qerei ne gor Qenu qob qei gor ba songesi igour.
Munon yurau engmom uburubour.

17 Io, an yonou munon banam. An mi eng qen geret dieriner eng qo
imbigomanei. Munon qomon omboariramau tari eng at anmurimar abari
an orotoar igorunon eng imbig igoarar. 18An ininouMunon Aib inubersiau
tari Yisas wonou qomon uber eng anmuaseramor eng ten ende igoarar. Wo
unumAib qen e qen e igoriba. Apand.

1 YON
1:1-4 Bebereg igamau qob qi igoar eng bo dibentarei

1 In igomot igamau qob eng qob suab gumaun. Qob eng wonou qoan ir
igoar eng in igub ne gormagqurt gab ne baab imbig igoun. 2 Igomot igamau
eng init dibentra gaminei. Gab ne qob apand igub qenen bebereg igamau
end in qob suab igoun. Qob eng qoan Ur nob igo ag e darab inimbigorei. 3 In
mimagqurt gabne irugest iguminenganbo igarqambaninobquraum. Igub
ne in nobmisir erogori big ne Tain Aibwonouwau Yisasmunon inubersiau
tari eng mom erogori tenori ete igorun. 4 In qob e gumaun eng an igari
erogori qenenmismisir igorun.

1:5-10 Qenuwonou begen end indibesiarei
5See qobwonouwau eng qob ininob qamara igumin eng aninob quraum.

Qenu wo munon qenenginob, itum eng wo pi et bais me igo. 6 In ete qamb
gab eng, “qo in Yisas nob mom tenori igoun.” Ende qamb gab eng in bo
qomon boru ger ebet itum end me qib igorun. Qomon boru oboun eng in
gag Yisas nob tenori igoun, qamb igoun. 7Wo munon qoregen end in wo
nob tenori igo eng in gor wonou begen end igo qoregen qib igorun. Ende
at nemunon gugum qibanamsi igumunewonouwau Yisas wonou qeru init
igeramor end ininou qomon boru birogoni igo.

8 In ete qamb eng: in qomon boru ger ue, qamb eng, ininomi mirimot
qamb igoun. Oau apand eng init me igo. 9 Ininou qomon boru Qenut dibes
qamb ne wot oabigun eng, wo in musub ne ininou qomon boru eng wab
ariramauber igoruboun. 10 In ete qomorun eng, “qomon boru germe abau”
qomorun eng, Qenut qetopur qamarau tari wot qamb igoun. End newonou
qob apand eng init me igo.

2
2:1-6Munon inubersiau tari inmusub ne Qenu inimbigorei

1 An yonou wau gas ende end ye namanimun e gumotoroum eng an
qomon borume abar qamb quraum. Munon ger qomon boru ebet eng Yisas
munon inubersiau tari eng giner. Wo munon qoregen Ur nob igo inimbag
igo. 2 Yisas munon inubersiau tari wonou qob tari ininou qomon boru eng
birogonimba. Eng in gari ue, munon ai gugum.

3 In Qenu wonou qomon eng mom musub toat eng in wo mom im-
biguboun.

4 Munon ger qabarit qas ete qamb eng: “ye Qenu mom imbig igoum,”
qamb newonou qomonme toat igoriner engmunon eng qetopur qamb igo.
Qobapandengwotme igo. 5NemunongerQenuwonouqobengmusub toat
igo eng, munon eng Qenumusub qenunget igo.

6Ne munon ger ete qamb eng: “ye Qenu nob mom tenori igoum,” qamb
gab eng, munon engwo Yisasmunon inubersiau tari wo qib igoar engmom
maribig qib igoriner.

2:7-17 In Qenumusub imbig eng wonou qomon toat ne qomon ag e biisitet
wogun

7 Io, an yonou munon banam, ye qomon e qamb gumotoroum eng qob
bubunue. Munon ger qoan qanambig aninob qamara igumon eng gari. 8Ne
see ye qomon e gumotoroum eng qomon bubun. Qomon bubun engmunon

inubersiau tari engwonou sarau ebeteter end in gab imbigun. Qomon boru
eng qo biningeramorei, ne qomon uber apand eng anmuaseramorei.

9Your ger ye qomon uber eng qoregen mom toat igoum qamb ne munon
qei wurisiningoar ende ebet igoriner eng wo qomon uber eng me toat igo.
10 Munon ger munon gugum wuriqenungar igo eng wo begent qib igo.
Begent igo end qomon boru germe ebeinerei. Ne gormunon qeiwot qoimir
me yarsiorunorei. 11Ne munon ger munon qei wuri siningoar ebet igo eng
wo qomon uber me toat igo. Wo qomon boru eng qas toat qib igo end ne
qomon uber eng wo maigas me imbiginerei. Eng wo mag tuumtarei igama
aitap susu isau gas ende at qib igoriba.

12 Io, an yonouwau gas ende. End Qenumunon inubersiau tari eng gab-gab
aninouqomonboruengnugutumugetwagerei. Endneyeqobeqamb
gumotoroum.

13An munon barai, munon eng wonou qoan ir igoar eng bo see igo end an
musub mom imbig igoumon. End ye qob e gumotoroum eng. An
munon moi, an qomon boru mom nugutumugetaman end ye qob e
gumotoroum.

14 An yonou wau gas ende, end an Tain mom musub imbig igoumon. End
namanimunegumotoroum. Anmunonbarai, anyonou taingas ende,
end munon eng qoan qanambig igoar eng see gor igo eng an imbig
igoumon. An wau moi, an qeretutnob igoumon. End Qenu qob eng
anmom toat ne Satanmomnugutumugetamanei. End namanimun e
gumotoroum.

15 End ne qob ai qent song-song eng an iruges big me igar. An mi ai qent
et qas igub obounon eng Tain bo maigas me qenungunanei. 16Qomon boru
gugum ebet igoun eng ai e wonou. Munangit wurinou mi gab qenunget ne
ebet igour. Qomon boru eng gagar Tain abar qamara me ebet igour. 17 Ai
ne mi gugum munon qenunget igour eng mom uburiba. Ne munon Qenu
wonou mi qenunga ebet igo eng bais ger me uburinerei, qenen bebereg
igoriba.

2:18-23 InMunon inubersiau tari wonou yurau end ininob yogurub diaur
18 An yonou wau gas, qen sindomund yariner eng pi bura. End qoan

munon inubersiau tari wonou munon qarau yarubour qamarari igub
igoumon eng qo yara. Eng gab ne in imbigoun qen eng piara. 19 Munon
yurau eng apand wuri ininou yurau garisi end ue, end in wogub qoour.
Ininou yurau erogori ende qi eng inamar igour qi. Wuri ende qoari ne in
ete imbiguboun: “qomunon yurau eng in erogori ue”, ende imbiguboun.

20 An eng munon inubersiau tari eng gab-gab ne Igomurur qau anit
dererei. End ne an qob apand eng mom imbig igoumon. 21 Ye namanimun
e gumotoroum eng an mai qob apand eng qoyam ue eng imbigar qamb
gumaumqiyo? Ue, qobapandenganmomqoyam, endnemunonwurimuri-
mar qamarau eng an ende obounon qamb quraum. 22Meimi munon yurau
eng wurimurimar qamarau tari? Munon yurau Yisas munon inubersiau
tari ue qamb igour eng. Munon yurau eng wuri munon inubersiau tari eng
wonoumunonqarau. Wuri Tainwaunob omburwuri qarausi igour. 23Wau
omboarir eng Ur gor omboarir igour. A wau qubei eng Ur gor qubei igour.

2:24-27 Igomurur qob apand eng insirsi igo
24An qob qoan qanambig igumon engmommisirt igoriner. Igama ne qob

maigas igumon eng qerei newauUr nob erogori qiumuni igoarar. 25Qanam



1 Yon 2:26 404 1 Yon 3:15

end nemunon inubersiau tari wonou uyes in igomot igoarar qamb init ibig
qamarei.

26 Ye namanimun e gumotoroum eng munon qei anwariges anmuri-
marubari gab animbig quraum. 27 Ego an munon inubersiau tari wonou
Igomurur qau anit imurima derer eng anopuri ten igo. End munon qei
qomon inimbigar qamb me oroar igoumon. Igomurur wo mi gugum
animbig igo eng qetopur ger ue, apand qas. Igomurur wo mi animbig igo
eng toat nemunon inubersiau tari engmom tenori ete igoarar.

2:28-3:10 Qenuwagragar igoun eng
28 Io, an yonou wau gas ende. End an wo mom tenen ete igamari qen

geret wo diban yara gab anwot yarime qininingunanei. 29An ete imbig gab
eng,Munon inubersiau tari womunon qoregen, ende imbig gab engmunon
gugum qomon qoregen ebet igorunor eng Qenuwonouwau.

3
1An gaiar, Tain qenen inmusub igo. Wo in qenungar igo eng sig-sig mom.

End in wonou wau init qamb igo, in apand wonou wau. Munon Qenu me
imbig igour end in wonou yurau eng gor me inimbigunerei. 2 An yonou
munon banam ten. See in Qenu wonou wagrari. Ego in maigas at in wonou
wagrari buruboun qi eng se me imbigoun. Mi eng gari imbigun. Munon
inubersiau tari eng init dibeneriba. Ende aba ne in wo iitari buruboun.
3 Munon gugum munon inubersiau tari wot oabig qoat igour eng qenen
qoregen igour, wonou iitari igour.

4Munon qomon boru ebet igour eng Qenu wonou qomon biisitet igour.
Qomon boru eng Qenu qomon omboariramau tari. 5End an imbig igoumon
eng,Munon inubersiau tariwomunonqomonboru ba at arirambqamb init
dibentar eng. End wo qomon boru ger bais wot me igo. 6 Munon gugum
munon inubersiau tari nob igo eng qomon boru tandari me ubunerei.A
munon qomon boru imusi-imusi ebet igo eng Krais me geau, ne gor wo me
imbig igo.

7 An yonou wau gas, munon qei abari anmurimar me qomorunor. Your
ger qoregen igo eng munon qoregen. Krais qoregen igo gas ende igo.
8Munon ger qomon boru tandari ebet igo eng Satan wonou yurau. Satan
wo qomon boru qanam bigor eng. Ne Qenu wonou wau dibentar eng Satan
bumaimb qamb dererei. 9Munon ger Qenu wonou wau igo gab eng qomon
boru tandari me ebet igoriner. Qenu wonou boopuri ten igo end. End ne
Qenu engwonou Ur end tandari qomon borume ebeiner. 10 In Qenuwonou
wau ne Satan wonou wau, eng imbigub qamb eng ete: Munon ger gun eng
wo qomon qoregen me ebet qiyo a munon qei me wurimbanamsi aba gab
eng: “qo wo Qenuwau ue.”

3:11-18Munonwuriqenungarauwerei eng Yisas insirsiarei
11An qob qoau qanambig igumon eng ete: in munon gugum qiqenunget

igorun. 12 In munon Kein gas ende me oboun. Wo Satan wonou yurau. End
wowonouumourwaramaumor eng. Meimet qambumourwaramorei? Wo
qomon boru ebet igoar end ne umour qomon uber ebet igama gab warama
umorei.

13 An yonou munon banam, munon qei ansiningoar abari ibag an wurit
uburabme isar. 14 In ininoumunon banamwuriqenungar igoun end umau
werei eng in mom wogub igomot igamau werei end igoun. A munon ger
munon yurau qei me wuriqenungar eng wo mom umib qamb wonomi dui
ebet igo. 15Munon ger munon qei wurisiningoar igo eng wo munon igeig

qoat. Munon igeig qoat eng wo bais igomot me igorinerei. 16 Yisas init
wonomi dui umor gas ende in munon qei wurit igub in song umun. Munon
qi qenungau qomon eng ende. 17 Munon ger mind irou igama ne qerei
munon mi ue eng me wurisab igo. Wo ar igo ne qabarit qas, meimet qamb
ye Qenu mom wot igub igoum, qamb igo? 18 In qabarit qas yonou munon
banam endeme qomorun. Apandmomwuriqenungar ne wurimusiorun.

3:19-24 Yisas yurau Qenumenmant naget du qamb igorunor
19 In munon qei momwuriqenungarun eng qob apand eng inboopuri ten

igo eng imbig igoun. Ende imbig ne Qenu menmant sarog big igoun. 20 A
ininoumisirt ininou qomon qerei ne oau quguraget gab eng in ete imbigun:
Qenu wo qoyam eng initanami igo. Wo qoyam aib. 21End ne yonou munon
banam, ete qemerine igar: Ininou misirt in qomon maigas at igoun qi eng
qerei ne sigen misir igub eng Qenu menmant sarog big igoruboun. 22 In
wonou qomon toat newomi abar qambqenunget igo eng in toat ebet igoun.
End in mi geret qebi qomorun eng indariba. 23Wo qomon ete abar qamb
inimbiga: In wonou wau Yisas munon inubersiau tari end oabig ne munon
qei wuriqenungarunwonou inimbigor gas ende oboun. 24Munon ger Qenu
wonou qomon toat igo eng wo git eng Qenu nob igama ne Qenu wo gor
munon eng boopuri igo. Werei ende oboun eng Qenu in gugum inamar
igoriba. Wonou Igomurur qau imurima init derer end in imbigoun, Qenu
inboopuri igo.

4
4:1-6 Qenu Igomurur apand igomurur ar nob

1 An yonou munon banam, an qoyamet igoarar. Igomurur ar song-song
eng ag et igour. Munon ger ete qamara gab eng: “Ye Igomurur qau eng
yoopurima ten igoum.” ende qamara gab eng an musub qerei gaiar. Qenu
apand wonou igomurur qiyo eng musub imbigar. Munon irou qob qetopur
gigit qamb qib igour. 2 Qenu wonou Igomurur qau eng munon boopuri
igama ete at qamarari imbiguboumon: Yisas munon inubersiau tari wo ag
e darabmunangit warurei. Ende qamarari igub engmunon yurau engwuri
Qenu Igomurur qau eng wuri boopuri igo. 3 Munon yurau Yisast ende at
me qamarari igub engwuri igomurur ar engwurit igo, Qenuwonou eng ue.
Igomurur ar engKraiswonoumunonqarau. Woqoanderiba qamarari igub
igoumon eng see wo derer igo eng.

4Anyonouwaugas, anQenuwonoumunonyurau tetemi. Anmunongigit
qob qetopur qamb qib igour eng wuribumaimanei. Igomurur anit igo eng
Igomurur qau qeretutnob, end ne wo igomururmunon ar qei wurit igo eng
wuritanamima. 5Munon qei der mi ag et qob suab qamarari qei der qob
igatar toat igour engwurimunon ag ewurinou yurau. 6 In eng Qenuwonou
yurau. Endmunon Qenu imbig igo eng in Qenut qob suab qumurune igatar
igour. EgomunonQenuyurauueengwuri inqobqumuruneme igatar igour.
End ne Igomurur qau qob apand qamb igo eng imbig ne igomurur asin qob
qetopur qamb igo eng nob qerei imbigun.

4:7-21 Qenu qenunget gab engmunangit gor endewuriqenungarun
7 Io an yonou munon banam, in munon qei wuri qenungarun. Munon

wuri qenungarau qomon eng Qenu wonou munon ger munon gugum
wuri qenungar igo eng Qenu wonou wau, ne gor wo Qenu musub imbig
igo. 8 Qenu sig-sig mom inqenungar igo. End munon ger munon qei
wurisiningoar igoriner eng Qenu magqurt mom magiroau gas ende. 9 End
ne Qenu wonou wau gari qas eng init imurima derer eng. Wo in qenungar

igoar engwonouwau imuriamorend in imbigun. Inwot gari qenenbebereg
igoruboun. 10 In uyes Qenu qenungune gab init igub wonou wau imurima
me darau. Qenu wonou uyes init igub wonou wau gari qas eng imurima
dererei. Ininou qomon boru eng ba at arirom qamb.

11An yonou munon banam, Qenu wo inqenungar igo eng inimbig ebeter
end ne inmunon qei wuriqenungarun. 12Munon ger Qenu bais me gab igo.
Ego in munon qei wurimbanamsi igorun eng Qenu wo inbanamsi igo eng
musub imbiguboun.

13 Wonou Igomurur qau eng init qenen imurima innonogursi igo. End
in Qenu imbig igumune wo gor inimbig igo. 14 Tain wonou wau imurima
darab munon ai qent gugum wuriqubeiom qamb imuriamorei. Eng in
magqurt gab ne qob qamb qib igoun. 15 End munon ger Yisas eng Qenu
wonou wau apand qamb imbig igo eng wo Qenu nob igama Qenu gor
munon eng nob igo. 16 Qenu inqenungar end in wot oabig igoun. Munon
wuriqenungarau qomon eng Qenuwonou qanam. Munon ger munonwuri
qenungarau qomon end igoriner eng Qenu nob igama wo gor Qenu nob
igo. 17 In munon banam qiqenungau eng mom qenen ebet igorun eng. In
ag e igorun eng Munon inubersiau tari iitari igoruboun. Igo qen geret wo
inqereimb qamb dara in wo menmant end naget daragab me ubunei. 18 In
qiqenungauqomoneng init igoriner engyarimauenggor initme igorinerei.
Qi qenungau qomon eng yarimau qomon eng nugutumuget igo. Yari igoun
eng qomon boru ebet igoun end taui qamb yari igoun. Munon ger yarima
gab eng, “qomunon engwomunonqeimewurit igub igo end yarima,” ende
qomoruboun.

19 Qenu gigit inqenungar igo end in bo munon qei wuriqenungarun.
20Munon ger qabarit qas ye Qenu mom qenunget igoum qamb ne munon
qei wuriieri igo eng wo busigtari qamb igo. Wonou Munon banam ger git
gab igo eng me qenungeiner eng wo Qenu me gab igo eng maigas at me
qenunginerei. Ininoumunonbanammagqurt gab igounengmeqenungoun
eng maigas Qenu magqurt me gab igoun eng qenungouboun? Munon ger
wonoumunonbanammagqurt gab igo engmeqenungeiner eng,womaigas
at Qenu magqurt me gab igo eng qenungeiba? 21 Eng munon inubersiau
tari qomon qoregen inimbigor eng ete: Munon ger Qenu qenunget eng
munangit gor ende wuriqenungariner.

5
5:1-5 In Qenu qipisien ii end igo eng Satan nob yogub qerei igoun

1Munon gugum Yisas Munon inubersiau tari qamb wot oabigunon eng
wuri Qenu wonou wagrari igorubour. Ne munon qei wurinou ur gari
qenunget eng wonou wau gor qenunget igour. 2 In Qenu wot oabig ne
wonou qomon eng qoregen mom toat igorun eng wonou munon yurau
wuriqenungarun eng gormom imbiguboun. 3Qenuwonou qomon eng toat
eng in wonou gor qenungouboun. Ende at wonou qomon toat igorun eng
misuet me ubunei. 4Munon gugum Qenu wonou wau mom igour eng mi
ag et misir qebebi me igub igour. In Qenut oabig igoun end Satan qomon
wotanami ne qomon boru nugutumuget igoun.

5Your qomon boru eng nob agunub omboariramba? Munon Yisast oabig
ne Qenuwonouwau ten qamb igo eng gari ende ebeiba.

5:6-12 Qenuwonouwau endmusub inimbig qamarei
6Yisas wo derer engmaragansiau qomon end nob umb qeru ai et igimine

iriget isi qamb nob dererei. Ya asin end qas ue, ya qeru nobmorogot isorei.

Igomururqauwoqobapandqamarau tari. Endne Igomururqauwomunon
inubersiau tari wonou qob eng dibes qamb igo. 7Mi ombur gari end dibes
qamb igour. 8 Igomurur qau end, ne ya asin end, ne qeru igeramor end. Mi
ombur gari eng wuri qeemben ar.

9Munon qei qob eng dibes qamarari igub oabig igoun. Ego Qenu dibes
qamb igo eng qeretutnob igo. Qenu wo qob dibes qamar eng wonou wau
end qamarei. 10End nemunon gugumwonouwauwot oabig eng Qenu qob
dibes qamar engoauapandburab igour. AmunonQenutmeoabig igour eng
wuri qob qoan wonou waut qamar eng gor me wot oabig at igour. Ende at
neQenutwot qetopur qamarau tariwot qamb igour. 11Qob apand engQenu
dibes qamar eng ete: qenen igomot igamaueng inimbigorei. Igomot igamau
qanam engwonouwau end igo. 12Munon gerwau engmom tenori igoriner
eng igomot igoriba. A munon wau eng tenori me igorunor eng igomot me
igorunorei.

5:13-21 Qenen bebereg igamau eng imbig igoun
13 Ye namanimun e gumotoroum eng an Qenu wonou wau end oabig

igoumon end. End ne animbigine ne an igomot igamau werei end igoumon
eng mom imbigar qamb. 14 In Qenu wonou misir eng toat ne mi ger baub
qamb qebi nob qomorun eng igatariba. 15 In meimet qebi qamb igoun eng
mom igatar ugab igo. End ne in mi end imbigun: in mi geret qebi qomorun
engmi qo indarau gas ende gari.

16Munon gerwonoumunon banamqomon boru aba gab eng, wo atmom
uminer qamb Qenu nob qamara wo seara bo igomot igamau werei end
igoriner. Ye quraum eng, munon qomon wes qei ebet igour eng umunor
qamb me quraum. Qomon boru qei ebet igour eng umubour. Ye quraum
eng munon qomon wes qei ebet igour end Qenu nob qomorun qamb me
quraum. 17Qomon qoregen ue eng qomon boru. A qomon boru qei munon
wuri igaramame umunerei.

18 In mi eng imbig igoun eng munon ger Qenu wo seara igomot igo eng
qomon boru me toat igo. Qenu wonou wau munon eng qubei qoat igo end
ne Satan maigas wot qani me isinerei. 19 In imbigoun, in Qenu wonou wau.
Ego Satan wo ai e wonou baraitari aib igo.

20 Ne Qenu wonou wau ag e darab ne wo Qenu inimbigor end ne in see
Qenu wonou wau igoun eng imbig igoun. Yisas munon inubersiau tari eng
wot in Qenu apand eng imbig igoun. Wo Qenu apand end in qenen bebereg
igoruboun.

21 An yonou wau gas ende end an qenu apand ue end mag qiori-qiori
igoarar.

2 YON
1-3

1 Ye Yisas wonou yurau eng ye baraitari igoum, end namanimun e
gumotoroum. An yamangar wau nob, ye Qenu apand mom wot igub
anqenungaroum. Eng ye gari ue, munon qei gor Qenut igub igour eng gor
wuri anqenungar igour. 2 Qob apand qas qamarau eng in qenen qamb
igoun. End bo ger me wugunei, qenen ende ininob igama uber igoruboun.
3 Qenu ininou Tain, ne wonou wau Yisas munon inubersiau tari eng wuri
inmusub ne intoubar ne oau mein eng abari inopuri ten igamari in qob
apand qas qamb ne qibanamsi igoruboun.

4-11 Yisas qob eng qoregen toat munon qei wurit igau qomon eng init
igoriner

4 Ye igoum eng aninou wau eng Qenu qomon apand eng in toat igorun
qamb inimbigor eng toat igour ende qamarari igub mismisir igoum. 5 End
ne an wau unor eng an qebi quraum. In gugumwagari munon qei wuriqe-
nungarun. Qomon eng quraum eng bubun ue, se qamart qanambig qomon
engmom igumin eng ye sabum quraum. 6Munon gugumwuri qenungarau
qomon eng: in Qenu wonou qomon eng toat obouboun. Qoan qanambig
qomon ete igomanei: anmunon gugumwuritoubarauqomon engmom toat
igoarar.

7 Munon irou anmurimarub qamb ai e wurinosi qib igour. Wuri ete at
qamb qib igour: “Yisas munon inubersiau tari wo munangit gas ende ag
e me darau,” ende qamb igour. Munon yurau eng wuri qetopur tari, wuri
Yisas wurinou munon qarau. 8An qoyamet igoarar. Song ar igorunon eng
anmi uber baub qamb ebet igoumon eng bome baunanei. End ne imbig igo
mi baub at igoumon eng baub qas wagar. 9Munon ger munon inubersiau
tari qob qamar eng me igetet ne wonou qob qei-qei toat qib igoriner eng,
wo Qenu wonou munon banam ue. A Yisas qob qamar eng mom igetet
toat igoriner eng, wau ur nob munon eng boopuri ten igorubour. 10Munon
qei animbogoub qamb yarab Yisas qob eng qamar gas ende me aninob
qamarari igub an me wuribanamsiarar. Ne gor qob uber me wurinob
qamarar. 11Munon ger munon eng gas ende eng banamsieriner eng wonou
qomon boru eng wo gor toat ebeiba.

12,13 Qob sasam
12 Ye qob irou namanimunt gumat aninob qemeribam. Ego yonou git

yarab ne qabarit qemerine igari ne erogori mismisiruboun.
13Qenu wonou uyes aninou imemi eng maribigorei. End aninou imemi

eng wonouwagrari big anit mismisir uber igoarar qamb qob anit bigour.

3 YON
1-4

1 Io, Gaius, ye Yisas wonou yurau eng ye baraitari igoum. End ne, ne
yonou ima ten gas ende end ge qamb gumotoum. Ye apand ne borusi mom
neqenungoum.

2 Io, ye nenetQenunobqemerine nenonogursia nemi ebet igoan enguber
qas eb qamb nob qamb igoum. Ne gor nonou gitgoan uber igama ne nonou
misir gor uber igiban. 3-4Munon qei diab, ne qob apand eng toat igoan eng
net qamarari igub ye borusi mom uberoroum. Eng apand, ne qob apand
eng toat igamari qob toau igub ye qenen uberet igoum. Qob qei igub uberet
igoum eng wotanami sig-sig mom uberet igoum.

5-8 Gaius Yisas yurauwurimusub igoai
5 Io, ne Sios sarau bubun nogoub qamb yarari munon qei wuri musierib

qamb sarau ebet igoan eng sarau apand ebet igoan. 6Wuri diab ne munon
wuriqenungar igoan eng Yisas yurau e igour end wurit qob suari igumirei.
End ne, ne Qenu wonou sarau eng mom imbig gab eng sarau munon eng
qataben qib igorubour eng mi wurisinen eng uber. 7 Wuri Yisas wonou
sarau end isunor eng, isub Yisas yurau ue end sarau beari wuri sarau taui
qamb mi me wurisunorei. 8 In Yisas wonou yurau end munon yurau eng
isub munon yurau ar wurit sarau obour eng mi werisun. Wuri munon ar
eng Yisast oabigar qamb sarau ebet qib igour end.

9-12 Diotrepes qomon biisitarei
9Yeqobpitente gumatnonouyurauengwurinobqamamei. EgoDiotrepes

wo wonou yurau end baraitari igorib qamb ibitiri igo. End ne ye qob igisab
gab sarau taui qamb mi me wurisinerei. 10 End ne ye end yarab ne wo qob
qamar eng gugum yonob qamara igibam. Wo qob isi song-song init qamb
ne inmurimar qib igo. Qomon eng gari ue. Ne munon qei igo qei wuriba
wurinou yurau erogori igorun qamb abari wo der orotoar arir igo.

11 Io, Diotrepes wonou qomon boru eng gab netrama taut me eb, qomon
uber qas eb. Munon qomon uber ebet igour engwuri Qenuwonou yurau. A
qomon boru ebet igour eng, Qenume gunorei.

12 Munon gugum Demitrius wot uber qamb igour. Ne Qenu wo gor
Demitrius unum bereri igo. Ne ye gor wo unum bereri igoum end in qob
eng wot quraun eng apand ar.

13-15 Qob sasam
13 See ye qob irou qamb gumoteibam ego ye namanimunt me gumutinei.

14Yonou git qas qand isub negab ombur qob suouboun.
15 Munon banam qei nenet uber quraur. Ne ye anit gor uber quraum

eng munon banam qei wurinob qamara igunor. Oau mein end qibanamsi
igoarar.

YUT
1-3

1 Io, yeYut, yeYisasMunon inubersiau tari engwonouwauunebi. YeYems
wonou umom. End an munon yurau Qenu wonou anit iyeter end naman-
imune gaiar qambgumatoroum. TainQenuwo sigmomanqenungar igama
ne Munon inubersiau tari Yisas mon anigusub ten igo. 2End Qenu anopuri
ten igo end munon banam qiqenungau qomon eng ne oau mein eng abari
dibent igoriner.

3-16 Imbigaumunon apand ue eng
3 Io, an yonoumunon banam ten. End gigit ye Qenu in gugum inqubeimb

qamb sarau aib ebeter end namanimun gumat aninob qemerib sig qenun-
goum. Ego engwogub bo qobwerei ger gumat aninob qemeribam. Anmom
qeretut nob igo aninou oau apand eng musub qoat igo qob uber anit igo
eng wonou munon qarau eng omboariramar. Qenu wonou gari oau apand
burau werei eng in wonou munon yurau eng init qereiamorei. End mu-
nangit ger qob uber igub oau apand bureminwerei engme songesierinerei.
4Munon qei qo qi sios munon yurau erobon end diab waber igour. Qoanir
Qenueteqamarei: munonyurauengwurimindigarqob tenQenumenmant
naget mom uburubour. Wuri Qenu mogirt wab wogub Qenu wo mi banam
ar indab igo qob eng ba songesi igour. Ende at qomon boru end qob suab
qob uber eng umi igour. Munon yurau eng wuri ininouMunon Baraitari ne
ininouMunon Aib inubersiau tari Yisas engmogirt wabwogub igour.

5Mi eng an mom imbig igoumon end bo sabar ete qemerine igar. Qoan
Munon Aib Isrel yurau aib Isip end igamari oramar isuor eng. Ne qen
geret munon yurau wot me oabigumir eng igaramor eng. 6Ne mi eng gor
imbig igoumon eng. Enger wuri wurinou sarau end musub me igamari
Munon Aib uyor gagam qenen igamau end wuri touri wogub wuriimurima
ginam itum aib end isub igour eng. Qenu wonou qen sasam aib maribigor
end qoat igour. 7 Ne gor qoan ginam Sodom Gomora ne ginam aib qei
qani igour eng wuri gor enger qomon boru soagen ebetemir gas ende ebet
igamari Qenu wuri quguragsiarei. Mut qenen oab igo eng imurima der
wuri oab uburerei. Qob qoan eng in igub yari ne in Munon Aib wonou
yurau qoregen igoarar qamb. 8Werei eng gas ende munon yurau qei wuri
aninou misir banumbansiorub qamb ende ansiorubour. Wuri inig mi wes-
wes gaun qamb qomon boruwes-wes ebet git goan irumbansiarau gas ende
ebet igour. Ende ebet ininouMunon Aibmagqurt qangiri big ne enger Qenu
menmant gigit igour eng qob isi wurit qamb igour. 9Ende abari enger wuri
der me taui wuri qarausi igour. Enger barai tari Maikel wo der Satan nob
Moses git goan end agunumirei. Ego Maikel wo der Satan wot qob isi qamb
qangiri big ende me abau, ue. Wo ete nob qamarei: “Munon Aib wonou
qas namat qamb netaisieriba.” 10 Ne munon yurau qen see eng wuri ende
ue, wuri der mi qanam musub me imbig igour eng song ar der qob boru
qamb igour. Wuri wai misir ue gas ende, wurinou git goan qomon eng qas
toat igour. Wuri eng ebet igour end wurinomi warambmumusiau gas ende
ebet igour. 11Munon yurau eng wuri qoyamet igorunor. Wuri Kein wonou
qomon eng toat igour. Sarau baab mi taui baub qamb qas igub igour. Ne
wuri Balam gas ende, mi gugum ebet nomon qur baub qamb tug igour. Ne
gor wuri Kora gas ende Qenu qob omboarir igour. Qomon end wuri mom
uru irubour.

12 Qen gugum mi aib at nub qamb qiumuni Qenu munon yurau wurib-
anamsiaunqambebet igoumon. Endeebet igamarimunonmisir soageneng
wuri diab Qenu menman ununsi igour. Wuri munon mag aibt igoun qamb
me qinining igour wurinomit qas igub igour. Wuri ai quruburi igo pisiot di
igo gas ende ne ai quruburi igamamoon gusit arir igo gas ende. Ne gorwuri
nam qur wonou qent sir qur me big igo gas end. Ne wuri nam benerimari
gegeret igo gas ende. Wuri munon yurau qoan umumirei mumun igour gas
ende. 13Wuri qomon ebet igour eng ya aib der yaumyar igo gas ende. Yaum
yar ound yab igama ya gegeretara ound aib gaun gas ende. Qomon boru
oboub qambme qinining igour. Tomon ya tubub ya qur erer mubig igo gas
ende. Ne tapai wurinou werei sir toat me qib igo gas ende. End ne Qenu
qo wurinoumunai ginam boru itumwobon end qenen igoarar qambwurit
maribigorei.

14 Adam wonou wau Set tumbigi end isi yarab Enok dariamorei. Wo
igo munon boru qomon boru eng ebet igo mom uru irunor end qob gigit
qamarei. Ete at qamarei: “Ye gaum eng Munon Aib wonou munon yurau
qau enger eng yurau wuri nerub deriba. 15 Darab wuri uyort big wuri
sumungasieriba. Ende aba munon yurau wot me igub igour eng wurinou
qomonborueng imbigarqamb. NeqeiQenu sig-sigmommogirtwabwogub
igour. End ne Qenu ende wuriseara wurinou qomon boru eng dibenara
gaiar qamb.” 16 Munon yurau eng mirinatarau tari igo wurinou misir
soagen eng toat ne wurinomi unum bereri ne qangiri big qib igour. Ende
at munon qei gag wuribanamsi wurinou yurau imusi igoarar qamb.

17-23 Oau apandwerei end nonoguret igoarar
17 Io, an yonou yurau erogori end ininou Munon inubersiau tari Yisas

Munon Aib, wonou imbigau yurau eng qob qoan dibes qamamir eng bo
misir igub ne. 18 Ete qamamirei: “Qen sasam mi gugum uburiner qen eng
yara gab munon qei an Qenu qomon toat igoumon eng gab igerigubour.
Ende at Qenu wo git mogirt wab wogub wurinou misirt qomon wes-wes
oboubour.” 19 Munon yurau eng wuri sios munon yurau abari purab wes-
wes isub igour. Wuri munon yurau ag e wurinou misir eng qas toat igour
end. Qenu Igomurur wuriboopuri me igo end.

20 Ne an yonou munon yurau banam. End an oau apand eng aninomi
qau end ibogot ariramari qerent igotariner. Igomurur anboopuriamor
ten igoumon eng ten qebi qamb igoarar. 21 Igamari ininou Munon Aib
inubersiau tari bo darab wonou inqenungar igo eng ba dibesia guboun.
Gab qenen bebereg nob igoruboun. 22 An igo munon yurau qei wurinou
oau apand mein burab igo eng wurinonogursi igoarar. 23Ne munon yurau
qei me oabig igour eng wuri mut aib oab igama orubor erobon isau gas
ende. End an qandwuri ineri wuribaiar. An yari nemunon qei wuri toubar
igoarar. Ne wurinou misir qoan eng mi goan unun aib gas ende. End an
pangim igoarar.

24,25 Qenuwonou ginamt endmismisiroau aib igo
24 Qenu wo qeemben an ii igama an maigas me igeremunanei. Wo gari

qeemben anamar irab wonou ginam uber end anwegiba. Qen end an qob
tatai ger igamame ginerei, an sig-sig mismisir igoruboumon.

25Qenu eng gari qas igoar endmunon inubersiau tari Yisas wot in gugum
bo inqubeiamorei. End ininou Munon Barai gari qas wot ibig unum bereri
igorun. Wo sig qeretut nob, mi aib qei wuritanami wurinou gigit igo. Qoan
ir wonou igoar eng isi yarab see ende igo, ne qen qir eng wonou ten ende
igoriba. Apand.

QOBDIBENTAR ENG
1:1-3

1 Qoan ir qob eng waber igama ne Munon inubersiau tari Yisas ba
dibesiarei. Qenu wonou Yisas imbigine ne wo bo tumbigi wonou sarau
munonmiqanddibenerinerengwuriimbiginerqamb. Miqanddibeneriner
eng werei ete inimbiga: Qenu wonou munon enger ger imurima wonou
sarau munon end wot dererei. 2 Ne Yon wo mi eng gab wogub ne Qenu
wonou qob dibes qamarei. Ne Munon inubersiau tari Yisas wonou qob eng
qob apand ar. 3Munon qei mi qen geret ebeiner end ye gumaum eng dibes
wanunger iruges big igubqiyo a toat igorunor eng,munonyurau enguberet
igorunor. Endnemi see ebeiner endQenuqoanqamar eng toat ende ebeiba.

1:4-8 Yon namanimun Yisas yurau 7-endewurit gumaterei
4Ye Yon, an sios munon yurau 7-ende ai Esia igoumon eng namanimun e

gaiarqambgumatoroum. Qenusee igoneqoan igoaineboqengeretderibar
eng anmusub ne wonou oau mein eng an yagasia igoarar. Ne Igomurur 7-
ende Qenu qani igour engwuri gor anmusub ne oau anmeinsearari igoarar.
5 Munon inubersiau tari Yisas Qenu qob qoregen dibes qamb igoar eng
wo munon gigit umb wogub der bugamor eng wo munon baraitari ag e
igour eng wurinou gigit igo. Wo gor anmusub ne oau meinseara igoarar.
Wo inqenungar ne wonou qeru biigiamor end ininou qomon boru init
birogoniamorei. 6Woengebeter end inQenuwonoubibis endmunonyurau
diban igomunonar qeiwurit Qenuqebi qamb igoun, ne gor YisaswonouUr,
wo gari unum diban qeretut nob qoan igoar eng isi yarab see igo ne qenen
igoriba. Apand.

7 End an igar, wo bo derib qamb eng waber ten deriba. Dara munon
yamangar gugum wurinou magqurt qoregen gubour. Munon yurau qaurit
ai qeret gumatemir eng gor bo gubour. Munon ai qent gugum gab misir
qebebi igub wurinou git goan waramb borusi eoubour. Mi eng apand ende
dibeneriba.

8Qenuqiribiten engwonouete qura: ‘Ye ai big-big igoumeng isi yarabqen
sasam end igoribam.’ Qenu eng gari qoan igoar eng see igo eng qen geret bo
deriba.

1:9-20 YonMunon inubersiau tari garei
9 Ye Yon, ye aninou munon banam. In erogori in Yisas wonou yurau.

End ye an nob erogori quguraget ne git goan uter iningab igo. End in
erogori Qenuwonou yurau qob bibis eng bo qamb iguboun. In gugummom
nonoguret igo ne qugurau gab igoun. Ye Yisast oabig ne Qenu qob eng dibes
qamb igimine yeqarausi ne yeba ai qaur Patmos endyebigumirei. 10Munon
Aib wonou qen eng gab ne Igomurur qau ye sig-sig mom yenonogursiarei.
Ende aba ne ye mogirt et igom eng munon ger qugiab qamb arei. Ara toau
igom eng ainmer gusimari toau gas ende. 11Munon eng ende ara toau igine
qob ger ete yenob qamarei: “Mi gugum magqurt gan eng bukt gumat ne
imurima sios yurau 7-eng wurit isiner. Ger imurima Epesus end isiner, ne
ger Smerna end, ne ger Pergamum end, ne ger Taiataira end isiner, ne ger
Sardis end, ne ger Piladelpia end, ne ger Laodisia ende.”

12 Ende qamara ye igeser munangit gib qamb atem eng, igeser yorumut
begen 7-ende igoai. 13 Igama wobon end munangit wau gas ende ger igoai.
Munon eng mi goan degen aib nageter eng is goten mag umiamorei. Ne

togum qer eng tuen qenenginob eng gugum waaterei. 14 Ne wonou tari
im eng oannob, tapai wai im gas ende ne waber oan gas ende. Ne wonou
magqur eng mut qarub gas ende. 15Ne goten eng sig qenenginob ya meriri
gas ende. Ne qob qamara toau igoum eng ya gaur der ya tumun guma toau
gas ende. 16Ne wo uberegen end tapai 7-ende baub igemerei. A qasuri nan
ig-ig nanat quriam eng qabarit end igama gosub ag darai. Ne menman eng
sig begen, worom ginam tog yar asi igo gas ende.

17 Ye ende gab wonou goten qanamt end umb nerer isomei. Ende ebine
wonou uberegent end yebaab qamar: Ne me yariom. Ye qoan igoum eng
gari bo qen sasam end igoribam. 18 Ye munon igom eng qoan umomei. See
qenen bebereg igoribam. Ye umau tend eng qoat igoum ne munon umb is
igour ginam eng ye qoat igoum. 19 End ne, ne mi see gan end, ne mi see
igo end, ne mi qen geret dibeneriner end, qamb gum. 20 Tapai 7-ende ye
uberegent end igama gan eng ne urut qarub 7-ende gan eng,mit big ar ende.
Qanam eng ete: sios munon yurau 7-eng wurinou enger gari-gari ende. Ne
urut begen 7-eng sios munon yurau 7-eng wurinou tetemi.

2
2:1-7 Sios yurau Epesus igour endwurit qob qamarei

1 “Ne siosmunon yurauEpesus igour engwurinou enger igo end ete qamb
gum: Ye tapai 7-ende uberegent end baub igo ne urut begen 7-eng igamari
wobon end qib igoum. End ne imbig qamb quraum. 2Ne qomon aban eng
ne sarau aib ebet igoan eng ye mom imbigoum. Ne mom nonoguret igo
ne munon qomon boru ebet igour eng urutumar igoan. Munon yurau eng
nenet ete qamb igour: ‘In gor Yisas wonou yurau inimuriamorei.’ Ende
qamb igour egowuri ue. Newurinou qomon eng qo qerei ne qomon qanam
ger gin qamb qoot gan eng ue gab wagenei. Wuri munon qetopur tari.
3Munon ne nagaur eng ne ye qob igisab eng aba negab nesumungasiour.
Ego ne mom nonoguret igo qugurau eng togor igoan. Sarau gagam end ne
me iet igoan, eng yemom niimbig igoum.

4 End ye qob ger nenet ete igo: Se qamart yeqenunget igoan gas ende me
aban. 5Qoan qomon uber at igoan eng bowogenei. End ne see ne bomusub
imbig ne qomon qoan at igoan eng wariges toat eb. Ende me ebeinen eng
ye bo nenet der nonou urut begen eng nenet opursieribam. 6Qomon eng ne
mewagan, netramor eng ten igo. Ende igo ego nonou qomon ger uber gaum
eng Nikolas wonou yurau eng wurinou qomon me netrama qarausi igoan.
Eng gas ende ye gor ende wurisi igoum.

7Egomunon iruges nob igo eng qob eng Igomurur qau sios munon yurau
wurit dibesqurareng iginer. Munongermiengnobyogubwotanamieminer
engnamqurmunonnub igomot igamauengQenuwonouman igo engutine
niba.

2:8-11 Sios yurau Smerna igour endwurit qob qamarei
8Ne bo sios yurau Smerna igour eng wurinou enger igo end qob qei ete

qamb gum: ye qoan igumei ne bo qen geret igoribam. Eng qoan ye umom
eng see bo igomot igoum eng ye qob bigotoum. 9An quguraget ne git goan
uter aningab igo eng ye mom animbig igoum. End an mi ue gas ende, ego
anmind irou igo. Munon qei quiai qob anit qamb igour eng ye imbig igoum.
Munon yurau eng, in Yuda yurau qamb ebet igour. Ego wuri Yuda ue, Satan
yurau. 10 Qen geret an git goan uter aningara gab eng me yarimar. Mi
eng Satan wonou yurau eng dari anwariges ne aninou munon qei wuri ba
uyort wuri bigibour. Ende abari git goan uter aningab quguraget igamari

qen 10-ende isiba. Ego an oau apand eng ten ende igama isi yarab umunon
eng taui qamb mi uber ger ar andarau gas ende andarine qenen igomot
igoruboumon.

11Qob eng Igomurur qauwonou siosmunon igar qambwurit dibes qurar
eng. Munon wonou iruges big igib qamb eng iginer. Munon ger wonou
qeretutnob igo qugurau eng nugutumugeiner eng bowonoumoui qo qugur
engme uminerei.

2:12-17 Sios yurau Pergamum igour endwurit qob qamarei
12Ne bo sios yurau Pergamum igour eng wurinou enger igo end qob qei

ete qamb gumatat: Ye bui qauri nan ig-ig nanat quriam eng baub igoum
eng qob e bigotoum: 13Ne ginam igoan eng ye qoyam. Satan wonoumunon
yurau gor ne munai ginam igoan end munon irou igour. Ego ne ye unumut
nonoguret oabig igo ne nonou oau apand eng me wabi igoan. Qoan munon
Antipas yonou qob apand toat ne yonou qob dibes qamb igama waramari
umor eng. Eng Satanwonou yurau igour ginam end. Qen end gor an yari ye
unummewabimau.

14End ye qob qei nonob qemeribam: Nonoumunon yurau qei Pergamum
end igo Balam wonou qomon eng toat igour. Balam wonou qomon eng
ete: Qoan Balakmirimot qamara Isrelmunonwuriimbiga qomon boru ebet
igurei. Balak der Isrel munon wurisesimoar wuriba sogoin wurit mian yab
big igour eng nub qarigir qib igurei. 15Eng gas endemunon qei ne wurinob
igoan eng Nikolas wonou yurau qomon eng toat igour. 16 End ne ne oau
igeserom. Ar ende igorinen eng qen piten ye net diab munon yurau eng
qomon eng toat igour eng bui qauri nanabart igo end wurinob yoguribam.

17 Qob eng Igomurur qau wonou sios munon yurau igar qamb dibes
wurinob qura. Munon ger wonou qomon eng nob yogub nugutumuga gab
eng ye Qenu wonou ginamt mani parau waber igo eng utibam. Ne nomon
oannobgerutibam. Nomonendunumbubungergumat tenutinengmunon
gugumme imbigunorei, munon utin eng wonou gari sir imbigiba.

2:18-29 Sios yurau Taiataira igour endwurit qob qamarei
18Ne bo sios yurau Taiataira igour eng wurinou enger igo end qob qei ete

qambgumatat: YeQenuwonouwau, yonoumagqurmut qarub gas ende, ne
yonou goten eng qenenginob miririmarargub igo. Eng ye qob e bigotoum.
19 Ne qomon gugum uber toat munon gugum wuriqenungar ne yet oabig
igoan eng ye mom niimbig igoum. Munon gugum wurimusub ne qugurau
gugum nugutumuget igoan. Qomon qoan ebet igoan eng uber. Ego see ebet
igoan eng sig-sig mom uber.

20Ego ye qob ger ete nonob qemerine igu: Ne yamangar Yesebel engmori
nob igoan eng. Wo der, ‘ye Qenu qob qamb igoum” qamb igo eng. Wo
yonou sarau munon yurau wuriimbiga qarigir qib ne sogoin wurit mian
yab big igour eng nub igour. Qomon end wurimirimausi igo. 21 End ende
wugine igowonou qomonboru engmogirtwabwog qamboboumeng qarig
iroau qomon eng sig me wegiba. 22End ne ye sierine git goan uter wab toar
weriba. Ende ebinemunonwonob qarigir qib igour eng wonou qomon eng
memogirt wabwogunor eng ye sig-sig momwuriquguragsieribam. 23Ende
ebet wonou yurau wo toat igour eng gugum igaramb ugeibam. Ende ebine
sios gugum yiimbigubour, yemunon gari-gari wurinoumisir eng diban gab
igoum. End an gari-gari aninou wes-wes qomon obounon eng taui qamb
qeemben ende ansieribam.

24 Ego see an munon yamangar qei Taiataira igoumon end anit ete qe-
merini: anyamangarengwonouqomonboruenganmetoatneqomonboru
qei-qei, ‘satanwonouqomonend tarimor isub igour” qambigourengan tari

megunonengyemeanquguragesierinei. 25Enggabanmiqoat igoumoneng
mom nausiari igama isi yarab ye yarin qen eng gab yar animbegeibam.

26 Munon ger qomon boru eng nob yogub wotanami ne yonou qomon
eng qas toat igoriner eng isi yarab uminer eng, ye wo maribigine munon
yamangar oroar igoriba.
27Wobunom tau ba oroar igomunon ger ai egi omboipima sair tubir igo gas

ende ebeiba.
Sarau eng yonou Tain yiimbiga munon yamangar oroar igoum gas ende ye
bo munon eng imbigine ye uput qamb igo ende ebeiba. 28 Ne gor, ai uter
tubub deara tapai di igo eng utibam. 29Munon iruges nob igo eng qob eng
Igomurur qau sios munon yurau wurit dibes qurar eng iginer.

3
3:1-6 Sios yurau Sardis igour endwurit qob qamarei

1 Sios munon yurau Sardis igour eng wurinou enger igo end qob qei ete
qamb gumatat: “Ye Qenu Igomurur 7-ende yoopurima ten igoum eng tapai
7-endebaub igoum. Neqomonebet igoanengyenegab igoum. Net ete qamb
igour, sios eng igomot igo qamb igour, ego ne qo umonei, mumun igoan.
2Endneboder naget, nonouqomoneng se igo umib at igo engbononogursi.
Ne qomon gugum ebet igoan eng yonou Qenu magqurt uber ue. 3 Ne igu,
qob uber qoan igon eng misirt igo. Eng bo sabar qerei igub ne qomon boru
mogirt wab wog. Ende me ebeinen eng ye yarin qen eng ne sir ue, song
igamamunonmi urim baiau gas ende at qi dieribam.

4AnmunonqeiSardis end igoumonenganmigoanengununue. Anyurau
eng an mi goan oan nob naget yenob qib igoruboumon. Wuri mi end tug
igour end.

5Munon ger qomon engnob yogubwotanamieminer engmi goan oannob
ende gas qumanimetet ne igomot igamau bukt unum igo eng bo me ousier-
inei. Ende me ebeiner eng Tain magqurt ne wonou enger magqurt unum
soopurambam. 6 Igomurur qau sios munon yurau qob eng wurinob qurar
eng. Munon iruges big igub qamb eng igunor.”

3:7-13 Sios yurau Piladelpia igour endwurit qob qamarei
7Ne bo sios munon yurau Piladelpia wurinou enger wurinob igo end qob

ete qamb gumatat: “Ye munon qau ne qomon apand qas ebet igoum. Ye
Debit wonou mondir weimau mi eng ye baub igoum. End mondir weiemin
eng munon ger maigas bo me ubeinerei. A mondir ubein eng munon
ger maigas me weiminerei. Ye munon eng qob e quraum: 8 Ne qomon
gugum ebet igoan eng imbig igoum. End ne menmant wes end mondir
weimetetemei unat igo engmunon germaigasmeubinerei. Ye niimbigoum,
nemisir qebebi igub yari igoan ego endyari ye unummewabi igoan. 9Satan
wonou munon yurau ne wuriimbig igoan eng, wuri ete qamb igour: ‘In
Yuda munon yurau.’ Qamb igour ego wuri Yuda ue, wuri munon qetopur
tari. Munon yurau eng yewuriimurimine yar nemenmant end gamaurwat
bugombour. Bugab ye ne neqenunget igoum eng imbigubour. 10Ne yonou
qob toat igoan endqugurauwes-wes yaranewotmeuburab isub igoan. End
yemusub noat igiminemunon ginamgugumquguragetorubour qen end ne
me qugurageterinenei. 11Ye anit deribam eng qen pi burab igo. End ne, ne
qomonqoregen toat igoan eng,momende toat igoar. At igamamunon ger at
ne yogub wotanami mi uber ar bauon igo eng at net bainer qamb qoyamet
igoar.

12Munon ger qomon boru qenen nugutumuget igoriner eng, ye munon
eng ba, Qenu wonou mon qau qoren eng weretet nagsierine mon eng du
qamb igoriba. Igo mon qau eng wogub ag me isinerei. Igama yonou Qenu
unum eng wot gumat ne wonou ginam aib unum eng gor wot gumaibam.
Ginam aib eng Yerusalem bubun, yonou Qenu wonou ginamt end imurima
deriba. Ne gor yonou unum bubun eng wot bigibam. 13 Igomurur qau qob
eng siosmunon yurau igar qamb dibes qurar eng, munon ger wonou iruges
big igib qamb eng wonou qas.

3:14-22 Sios yurau Laodisia igour endwurit qob qamarei
14 Sios yurau Laodisia igour eng wurinou enger end bo qob ete qamb

gumatat: “YeMunonqobapandqamarau tari. Qenuqobqoanqambnausier
eng, ne wonou qob see qamb igo eng, ye qoregen ende dibes qamb igoum.
Qenu mi gugum qanambig barsier eng ye Tari igoum, end qob e bigine isar
eng. 15 Ye ne meimi qomon ebet igoan eng qo imbig igoum. End ne, ne
gugum me igoan, ne gor nanau me igoan. End ye qenungoum eng ne mai,
mi ombur eng nanau igo gab eng, end mom igoar. 16 Ego ne ende ue, ne
nanau bais-bais ende. Ne sig nanau ue, ne sig gugum gor ue. End ne ye
ne qabarit quririm wab arirambam. 17Ne ete qamb igoan: “Ye nomon qur
irou, ne mind qei irou igo, end ye mi geret qoot me ebet igoum”. Ende
qamb igoan ego ne mi sig ue ar, maranat asin igoan. Ne mag tuum end
ararau igoan eng me imbig ne ende at qamb igoan. 18 End ye ete niimbig
qemeribam eng: Ne mi qenenginob yet taui baub ne, ne nomon qur irou
igoriba. Igama nomon qur end mi goan oan taui ba qumaimban. Ende at
me qinininginenei. Ne gor, mag tuum end uyan taui ba itugamag ubersi asi
mi giban. 19Yonou qomon eng, munon qei ye wuriqenungarin eng oromar
qamb wuriquguragsi igoum. End ne, ne nonou qomon eng siningot wogub
munon bubun gas ende wari. 20 Ete ge, ye munon qei wurinou tendet end
igo qeirtoau big igoum. Munon qei yonou toau igub mondir weimisounor
eng yemor isub bugab erogorimi nuboun. 21Munon ger yogub yogorau eng
wotanamieminer eng, Munon Baraitari wonou nam qab ye bugab igoum
qani endbugemba. QoanyeyogubwotanamiTainwonounamqabyetwaga
bugab igoumgas ende. 22Munonmisir nob igo gab eng, Igomurur qob e sios
munonwuriimbig qura eng iginer.

4
4:1-11 Qenuwonou ginamtwotmismisir igour

1Qob eng ende ubura ne bo inig gaum eng Qenu wonou ginamt end tend
ger weimurei unat igama gaumei. Ende gine qob toau gigit igom eng bo end
qamarari toau igoum eng ainmer gusimari toau gas ende. Qob toau eng ete
yonob qurai: ‘Ne erer e die, deara mi maigas ebeiner qi eng niimbigibam.’
2 Ende qamara qen end qas Igomurur qau ye boopurima Qenu ginamt
end asi gam eng munon baraitari wurinou bugab igour nam qab eng gam
eng munon ger nam qab end bugab igoai. 3Munon eng begent igoar eng
nomon ‘yaspa” qambigourqenenginobgasende, nenomon ‘konilian” qamb
igour mian qenenginob ende. Magqurt maigas me gunei. Ne yameriri
munon baraitari wonou nam qab eng qouiamorei igama gam eng sig igom
qenenginob, nomon ‘emeral” qamb igour gas ende. 4 Nam qab gari eng
ende igama ne nam qab irou, 24-ende qoui end igama munon baraitari 24-
ende nam qab end bugor igurei. Munon baraitari engwurimi goan oannob
qenenginob sig nagetemirei. Ne wurinou mebir eng gagam qenenginob.
5Nemunonbaraitariwonounamqabeng sir ai qebiswonousirwot arirama

toaubigane ai qamarei. Namqabmenmantwes endurut 7-endeoabbegent
igoai. Urut 7-endeoab igoar eng, Qenuwonou Igomurur 7-ende. 6Nemunon
baraitari wonou nam qab menmant wes end mi ger igoar eng, uyer ya aib
gas ende. Ya eng unun ue, sig qiginnob yameriri gas ende. Ne mi qib igour
eng 4-ende wobon end igo yar Munon Aib nam qab eng qoui naget igurei.
Mi 4-ende qib igour eng wuri magqur irou. Menmant end qoui isi qungout
end. 7 Mi qib igour 4-ende diamir eng, ger eng iau uter. Ne ger eng bur
qarig qamagat. Nemi ger engmenmanengmunangitmenmangas ende. Ne
sasam eng piou wai baab igo gas ende puruger erer qib igemerei. 8Mi arub
igour 4-eng, wuri gari-gari bu 6-ende. Newurinou git goan ag ne erobon eng
gugummag nob tor. Wuri itumworomt qenen uru ete qambwab igour:
MunonAibQenu, womi gugumwotanami igo. Womunon sig qau. Woqoan

igoai ne see igo ne bo qen geret deriba,
ende at wab igurei.

9Mi qib igour 4-eng wuri der Qenu qenen bebereg igo eng, wonou nam
qab end bugab igamawuri qenen der unum ba dibes wo sibirebir uru wab,
ende at igour. 10Ne munon baraitari 24-eng wuri der Qenu qenen igomot
igo engwonounamqab endbugab igamawonoumenmant end gamaurwat
bugab igamawot sibirebiruruwab igour. Endeatwurinoumebirgagameng
bemenubmunon barai wonou nam qab qani end arir ete qamb igour:

11 Munon Aib ne ininou Qenu. Munon gugum nenet gari igub unum
nebereri mismisir igorunor eng uber. Ne qiribiten igoan. Nonou gari mi
gugum barsianei. Nonoumisirt mi gugum darab isuor eng see ten ende igo.

5
5:1-5 Yon buk ger opuramirei igama garei

1 Qenu inoar igo eng wonou nam qab end bugab igama uberegent wes
end gaum eng buk ger igemerei. Buk eng goan ag eng ne erobon eng
gugum ingong gumat ugamirei. Ne uyor tau 7-ende marinob igoar eng ba
qungaiamirei. 2Ne enger ger qer gagam aib eng der qugiab ete qamb arei:
“meimi munon uber ger igo uyor e beasi buk boair giba?” 3 Ende qamar
eng munon gagam ger Qenu ginamt end qiyo, a ag et qiyo, a ai erobon
qumot munon ger maigas buk eng beasi me wanungeromunorei, misue.
4Munonuber ger geari buk engbeasi ingongmor igo eng gabwanungerama
gin qamb gaum eng ue gab ye borusi eab igomoroumei. 5 Ende at igimine
munon baraitari ger der yonob qura: ne me eei, iau uter ger Yuda yurau
end igo. Wo munon tonoan Debit tumbigi. Wo nam durunt quburub di igo
gas ende. Munon eng wo munon yurau wurisamaniamor eng wo munon
uber. Buk qungau uyor tau 7 marinobt touriamir eng wo qeemben beasi
buk boairmba.

5:6-10 Yonwai sipsip wan yeim ger garei
6 Qob eng ende igub ne Munon baraitari nam qab igama ne mi 4-ende

aruab igour eng igamari ne munon baraitari eng igamari wobon end sipsip
wan yeim ger waramirei mumun gas ende wobon end naget igemerei.
Sipsip wan yeim eng qeb 7-ende ne mag gor 7-ende. Mi eng Qenu wonou
igom meriri 7-ende eng wuriimurima ai gugum isurei. 7 Qenu nam qab
end bugab igo buk qungau eng uberegent end baub igama sipsip yeim eng
isub baiai. 8 Baia ne mi 4-ende aruab igour eng ne munon baraitari 24-eng
gugum qiumuni sipsip wan yeim qani end gamaur wat bugumurei. Ende
at munon baraitari gari-gari sibemi ba ne qamamitabin nomont eng gor
baumirei. Qamamitabin eng munon mi qogom uber yab big igour eng end
isub di wagerei. Mi engmunon Qenut oabig wo simot ab igour engmaribig.

9Qen end uru bubun ger ete qamb wamir eng ete: Ne qer uter buk qungau
e ba uyort touriamir eng beasi boairminen eng qeemben. Eng ne nanamari
umb wogub qeru iger ai e iriget isuor end taui qamb munon oramar irab
Qenut wuriwagenei. Munon yurau wes-wes eng ne qob wes-wes qamarau
eng, ne git goan wes-wes eng gugum umbwuriqubeiamonei.

10 Ne ininou Qenut mian yab big igoarar qamb nonou bibis end
wuriqubeiamonei. End wonou baraitari igo oroar igoriba. Ne wuri ag et
barai igorubour.

5:11-14 Sipsip wan yeim unum bemeni igour
11Ne, yeboasi ne igomengenger yurau sig irou,wuri dermunonbaraitari

namqab eng nemi qib igour eng nemunon baraitari eng igamari wuri qoui
naget igurei. 12Naget igo qugiab ab qamamir: Sipsip wan qoan waramari
umor eng, wo mi uber-uber a qoyam uber qeretutnob igoriba. Munon
gugumwogari im gabunumba ereri newo gari qenunget ne oau pomaimot
igorubour.

13 Ende qamara ne bo igom eng Qenu wonou mi ai gugum barsier eng,
wonou ginamt igour eng, ne ag e igour eng, ne mi ai erobon igour eng,
ne tomon ya erobon igour eng gagar gugum der Qenu unum bereri ete
qamarari igomei:
Qenu Munon Aib wonou nam qab end bugab igama ne wai sipsip wan

gor end bugab qeretutnob ne unum diban igo qen e qen e mismisir
igorubour.

14Ende abarimi 4-endeqib igour engder, ‘Sig apand” endeqamararimunon
baraitari eng der Qenu Yisas nob wurit uru wab unum bereriamirei.

6
6:1-17 Sipsip wan yeimwo bukmi qesit baab nausiamir engweiamorei

1Ne bo gam eng wai sipsip wan buk qungau uyor 7-endet touriamir eng
baub igo ne uyor qamar boopuramorei. Ende aba mi 4-ende igom igour
eng ger der ara toau igom eng ai qamarau gas ende. Ete qamb arei, ‘ne
e die’. 2 Ende ara bo asi gam eng bur os oannob ger munon qemi baub
erer bugab di igoai. Munon eng mebir ger munon yogub wuri qereimari
mebir bugamsitar igour eng. Mebir eng ende bugamsi wogub isub yogub
wuriqerei igoai. Munon engwo qeretutnob, qenen ende yogubwurisamani
igoriba.

3Ne bo gam eng wai sipsip wan buk qungau uyor yab eng boopurama ne
mi igom igour 4-eng ger bo der qamb ar, ‘ne e die’. 4Ende ara gam eng bur os
miannobger,munonererbugabdierengmunonagewurimusianewurider
munon yurau qei igaramar qamb nonogursiamir eng. Ende at munon eng
bui qauri ger munon endwurugumar igoar qamb utemir eng baub diarei.

5 Ne bo gam eng wai sipsip wan buk qungau eng uyor ombur garit
touriamir eng boopurama gine ne mi igom qib igo 3-eng der ar, ‘ne e die’.
Ende ara ne bo gam eng bur os qurunnob ger, mi qugurau qerei igour eng
munon ger baub erer bugab diarei. 6Ende gine mi 4-ende qib igour erobon
end mi ger ete qamb arei: “ne wit wambin egi qomourt ger ba qen gari
wonou qeemben ende qugurau qerei ne ‘bari” qamb igour eng gor qen gari
wonou qeemben end, ego qomour ombur gari ende qereiom. Ego nam Olib
mag eng nob uyor wain qur ya eng nobme isi.”

7 Ende qamara sipsip wan buk qungau uyor 4-eng boopurama gine ne
mi igom qib igour 4-eng der ar, ‘ne e die.’ 8 Ende ara bo asi gam eng
munon ger bur os gunainob end bugab di igoai, unum eng, UmoreiMumun.
Mumun deara ne umbisau munai ginam boru eng toat diarei. Wuri ombur

munon yurau wuriqereimari yurau bubur 4-ende igorubour. Wuri igo
ombur nonogursiari munon yurau ger igaramari umubour. Ne ombur der
bui qaurit wurugumarubour a ne qei qunumber qent igorubour, ne qei toar
wes-wes igara umubour, ne qei wai qo bur qaar wes-wes ag e igour eng
igaramb igoriba.

9Ne bo sipsip wan yeim der buk qungau uyor 5-eng boopurama asi gam
eng, qoan munon Qenu qob mom igub nonoguret wogub dibes qamb qib
igamari munon qarau igaramari umumir qugur eng mian yab big igour
nam qab erobon end bugab igurei. 10 Igo ete qamb ab igurei. “Munon Aib,
mi gugum nonou sig, ne munon sig gagam. Ne munon qau ne, ne munon
apand. Qen mait ne munon gugum wuriqerei ne munon in iningaramir
eng taui qamb sarau qenen werisiban?” 11 Ende qamarari ne wuri der
mi goan oan degen-degen eng gari-gari wurisab wogub wurinob qamamir:
“An qi igamari, bais umi-umi ne aninou munon banam ne bainori imaori
aningaramir gas ende wuri bo igaramari qangang eng qeemben iroa ne
Qenu taui igaramba”.

12Ne sipsip yeim der buk qungau uyor 6-eng boopurama ne ye bo asi gam
eng, ai aib uyab ne worom magquront abau qeer gas ende ebet, ne inaun
magqosogorgas endeebeterei. 13Ne tapai ainmiandaraugas endeebeterei.
14 Ne tat gam eng waber moon gusit bisub ai garit qiumunimau gas ende
ebet ne, ai qauren ne ai qaur tomon yat igour eng nerer up wogub iua taut
naget ende ebetemirei. 15 Ende qiyo, a yogorau munon oroar igo eng qiyo,
a munon mind nob, a munon gagam, a munon unebi boru eng, ne munon
mismisir qib igo eng, gugum iua ai iru isub waber qiyo, a nunai iru irab
waber qiyo, ende ebetemirei. 16 Ende at igo ai qaur nomon nob wurit ete
ab igurei: “An duret der inumimari Qenu sig aib sipsip yeimwot misiringet
abar eng me inimbegeiner. 17Munon ombur wuri misiringet qomon boru
tauimb at igour qen aib eng see yarar eng. End ne your ger mi eng gab
nonoguret igama is uburiba?” ende qamamirei.

7
7:1-8 Isrel munon yurau 144,000 ende

1Mi eng gugum ende ubura ne asi gam eng Qenu munon yurau enger 4-
ende ai gab umo ite ire ig iremom taisi naget igurei. Moon diab ai qiyo, uyer
ya qiyo, a namqambbeiner qamb. 2-3Ne enger ger gamengworomdiatwes
end irarei. Enger eng Qenu bebereg igo engwonou uput qambmaribigorei.
Wo irab naget ne enger 4-eng Qenu ai tomon ya nob gumutumaimar qamb
wurinonogursier eng, qugiab oromar ar, “an qand imiemet ai, uyer ya ne
nam qamb me gumutumaimar. Qi wagari, in ininou Qenu wonou sarau
munon wurimaribig igumune qen geret ne mi sumungasiarar.” 4 Ende
qamarari igom eng munon yurau wurimaribig unum iramir eng qangang
qamamirei. Wurimaribigumir eng Isrel yurau 12-eng sir, qangang 144,000
ende.

5 Isrel yurau 12-eng gugum wes-wes 12,000 ende sig wurimaribig unum
iramirei. Yurau unum eng: Yuda, Ruben, Gat,

6Aser, Naptali, Manase,
7 Simeon, Libai, Isakar,
8 Sebulun, Yosep, ne Benyamin ende.

7:9-12Munon yurau aib Qenutmismisir igour

9Mi eng ende gab ne bo asi gam engmunon yurau sig irou,munonmaigas
me wanungeromunorei. Munon yurau eng ai gugum, ne git goan wes-
wes ne qob wes-wes, wuri Munon Aib nam qab igama ne sipsip wan yeim
menmant end naget igurei. Mi goan oan degen-degen eng naget ne qogum
mun baub igurei. 10 Ende igo qugiab qamb amir, “Ininou Qenu Munon Aib
namqabt endbugab igoeng sipsipwannobomburwuribo inqubeiamir end
see in uber igoun.”

11 Ende arari enger gugum der munon barai nam qab qoui nagari ne
munonbaraitari nemi 4-ende igomqib igour engmismisir erogorimenman
gugum Munon barai nam qabt end inumor inemirei. 12 Inab qamamir, Sig
apand. Ininou Qenu wot uberet unum bereri ne ba dibesiune aib burab
isiner. In wot uber qamb ne unum bereriomun. Wo sig gagam, mi gagam
gugum wo wotanami igo. Qen e qen e mi eng gagar gugum wonosi igoriba.
Apand.

7:13-17Munon yurau eng bome quguragetorunorei
13Nemunon baraitari ger der ye yeqebi qamar, “Munon mi goan oannob

degen nogour eng wuri meimi munon yurau? Ne wuri munon ginam
erete e?” 14 Ende qamara ye taui quraum: ‘yonou Munon Aib, ne mom
wuriimbigan.’ Ende qemerine wo yenob qura, “munon yurau eng wuri
munon qarau igaramb qiyo wurisumungasi igour eng. Wuri sipsip wan
wonou qeru eng ba mi goan birogoniamir end mi goan oannob. 15 End
wuri Qenu nam qab menmant naget igour eng. Wuri ende at igo itum
woromt qenen wonou munai qau end igo uru wab unum bereri igamari
Qenu wonou nam qab end bugab oroar igoriba. 16 Wuri ende igo bo me
minemunorei, yatme ubunorei, woromme igerinerei, nemi ger abamigeri
me igerinerei. 17 Sipsip wan yeim wonou nam qab wubunobun end mom
igo wuri igusub igoriba. Igo oramar sigomt isa wuri ya ber igomot igamau
eng nub igorubour. Wuri qoan eab igour eng Qenu mag ya wurit baima bo
sabar me eounorei.”

8
8:1-5 Sipsip wan yeim bukmi qesit baamir eng sasamweiamorei

1-2 Ne sipsip yeim buk qungau uyor sasam eng boopurama igom eng mi
toau ger ue, ne qob ger Qenu ginamt end me igau, ue ar. Isi yarab qen bais
dirigor nami ende umi igoi wogub gam eng, Qenu munon yurau enger 7-
ende ain mer gusit igour eng 7-ende baub yar Qenu menmant end naget
igurei.

3 Igamari enger ger dermian yab igour nam qab qani end naget igoai. Wo
tabin ger wambin qogomnob eng ubuet bigari deara utemirei baub igoai.
Wambin eng guma iap qogom ten Qenumunon yurau wot qebi qamb igour
eng morogot iroa oau pomaimoiner qamb. Wo der Qenu nam qab bugab
igo menmant wes end mian yab big igour nomon qab qani end naget igoai.
4Ende igowambinqogomenggumaQenumunonyurausimotwot eab igour
toau eng iap qogom eng nob morogot enger wogub Qenu menmant irarei.
5Oab ubura ne enger tabin eng ba mut nomon qab erer gumeter eng ipur
qet nob mut ten usisi ba tabin end arir ten ba ag qumo bigorei. Biga ne ai
qebisi qamb ende aba ai uyerei.

8:6-13 Enger 4-ende ainmer gusiamirei
6Biga enger 7-ende ainmer 7 baub igour eng qanam big gusimb at igurei.

7Ne enger ger der ainmer qamar gusima ne ya gitet mut nob qeruwarub
ag qumo deremirei. Darab ai tau ombur gari qereiamir eng tau ger end isub
nammisugan qamb eng oab uburemirei.

8-9 Ne enger ger bo wonou ain mer eng gusima mi ger ai qaur gas ende
mut oab igama ten ariramari tomon yat isorei. Isub tomon ya tau ombur
gari qereiamir eng tau geret isub yag wai tabin nob end igour eng wuri oa
gugum umb ne boruburab uburemirei.

10 Ne bo enger ger der wonou ain mer gusima ne tapai aib ger urut gas
ende oab nerer Qenu ginam wogub ag dererei. Darab ya qubir tau ombur
gari qereiamir eng ya tau geret isub tubub ya qubir ya tumun qamb eng
iriget isorei. 11Tapai eng unum, ‘uter” qamb igour. Ya qubir tau ombur gari
qereiamir eng ya tau geret qubir gugum uyeriri burab uburerei. Ende aba
munon irou ya eng niari wuri irigara umb uburemirei.

12 Ne bo enger 4-eng der wonou ain mer eng gusiamorei. Ne worom,
inaun, tapai qamb eng gugum tau 3-ende qereiamirei. Worom tau ger
borusiamirei, ne inaun gor tau ger borusiamirei, ne tapai yurau igeragart
borusiamirei. End worom asiemau qen end igeragart itum igoai. Ne inaun
gor ende sig, ne tapai yurau igeragart itum igurei.

13Ne asi gam eng morogan piou aib ger erer qitet qib igo qabari unat ete
at qamb qib igoai, “borumesis, an munon gugum ai qent igoumon eng mai
obounon qi? Enger ombur gari igour eng wurinou ain mer eng gusimari
munon gugum boruburubour.”

9
9:1-12 Ne enger 5 engwonou ainmer gusiamorei

1Ne bo enger 5-eng wonou ain mer gusima gaum eng tapai aib ger nerer
ag darai. Dara tumun aib ger sig qumqumo, tumun durum ger sir ue, ar
ogum. Eng wonou mondir weimau mi eng uturei. 2 Utari tumun tend
eng weima iap deara gaum eng mut aib oab iap gas ende gumei. Iap eng
diab worom moon nob wuriumima umau aib buremirei. 3Ne qubusemsai
iap erobon end igo weib di ag qumo deremirei. Darab wuri bo ubuemi
qobug gas ende ebet gagam aib buremirei. 4 Qubusemsai darari qob ete
wurinob qamamirei: “An misugan qiyo a nam im qiyo, a mi niau im ger
nub me sumungasiarar. Munon Qenu me wuriqubei muorubt maribigau,
git goan ar eng ibag sir wuriborusiarar. 5 Ego mom me wurimumsiarar, ar
wuriquguragsi igamari isi inaun 5-ende uminer.” Ende wurinob qamarari
qubusemsai eng der munon sig-sig mom orogar aba git goan borusi mom
uter igab igoai. Ubuemi qobug orogora uter gas ende. 6 Inaun 5-ende
qanambig orogarer eng isi yarab umub pisiamirei. Umun qambmisir igari
usai eng wuriwaga uberburemirei.

7Qubusemsai eng ye ibagam eng wuri bur os munon orogarub at igamau
gas ende at igurei. Mebir bugamsiamir eng gagam aib. Menman eng
munangit gas ende. 8 Tari im eng yamangar wurinou tari im degen gas
ende. Nan qur eng iau aib laion nan gas ende. 9 Togum qer eng tabi aib
qumuriamirei. Wuri bu im toaubig igoar eng bur os yogoraut gar irou
ubumot uyab isa toau gas ende. 10Wuri ibisei im eng gagam aib, ubuemi
qobug ibisei munon wurugumara uyeriri igab igo gas ende. Ibisei end
munon song-song wurugumar igama inaun 5-ende umiba. 11Qubusemsai
eng wurinou baraitari ger igo oroar igoai. Baraitari eng wo enger tumun
aib durum ue eng wonou qoat igoai. Enger eng Hibru qobt ‘Abadon,’ qamb
igour. Unum eng qanam eng ete: ‘Munonmi gugum gumutumaimau tari.’

12 Qugurau gigit sig aib yarer eng mom ubura. Ne bo qugurau qanam
ombur igo eng se yariba.

9:13-21 Ne bo enger 6 engwonou ainmer gusiamorei
13 Ne bo enger 6-eng bo wonou ain mer eng gusima igom eng Qenu

menmant qob ger end mian yab igour nam qab sui ig-ig end ne sui ig-ig
end qob ger qamarari toau igomei. 14Qob eng enger ain mer gusiamor eng
nob qamar: “Enger 4-ende ya Yupretis end uyort igour eng wuriimurima
qoounor.” 15 Ende qamara enger 4-eng wuriimurima qoamirei. Iua munon
mindigar qob ten eng yurau ombur gari ende wuriqerei ne yurau tau gari
ende igarambour. End ne igarambour qen eng ne inaun eng ne togun eng
yar qamb urumet igour. 16 Ne yogorau munon yurau bur ost bugomour
eng qangang 200 milion ende qamarari igumei. 17Ne wap-wap inig gaum
eng munon bur os erer bugab ten yorour eng tabi qumuriamirei. Tabi eng
qei mut mian gas ende, ne qei goarnob, ne qei gunainob. Bur os tari qer
eng iau uter laion tari gas ende sisinam. Wurinou qabarit end mut nomon
salpa eng oab tubub bunumban isorei. 18Wuri munon yurau bubur ombur
gari ende wuriqerei ne yurau gari qas mi boru ombur gari eng, mut nanau
bur os qabarit di der tubub bunumban isuor eng nob, mut git iap nob, ne
nomon qenenginob eng, ende oroar uburerei. 19 Bur os wuri uter munon
wuriirigara umb igour eng qabarit end, ne bur qeret end igoai. Wuri bur
engmani gas ende, tarinob.

20Munon boru qomon biisitet igour yurau qei me umau eng wuri qomon
borubaismemogirtwabwogub igour. Wurimeqib, a asimimegab, qobme
qamb igour eng gagar, ai tenen qamb, ami qeiwurinou ubent nomon qugur
barsi qiyo, a namsiri qiyo,mi eng gagar atwurit oabig uberet uruwab igour.
21Munonyurau eng qei dermunon igarambqiyo, awurirumi qiyo, a qarigir
yamangar qomunon song-song nob qib, ami urimba, ende at igour. Munon
yurau eng wuri gor qomon eng bais mewogub igour.

10
10:1-11 Enger buk Yon uta norei

1 Mi eng ende ubura ne bo gaum eng enger gagam aib ger Qenu ginam
wogub darai. Wonou git goan eng waber umimai, ne tari eng ya meriri
igemerei. Ne menman eng worommag gas ende. Ne goten ombur eng mut
oab nan big igo gas ende. 2Womi baub igemerer eng buk qomourt ger boair
wogub baub igemerei. Ne goten ig uberegen eng uyer yat end nagai ne ig
qagi eng ai qent end nagai. 3 Ende ebet ara igoum eng iau uter laion ab igo
gas ende arai. Ende ara ne ai 7-ende qamb ne qob wes-wes qururei. 4Ai 7-
ende qambne qob qambwagari ne ye qob eng gumaib at igimine ne qob ger
Qenu ginamt end ete qura, “ai 7-ende qamb newurinou qob gor quraur eng
neme gum, misirt qas igub igoar.”

5Neenger qoan goten ig uyer yat naget ne ig ai qent naget igamagaumeng
bo uberegen eng bemeni Qenu ginamt end bigai. 6 Ende at ne Qenu qenen
bebereg igowonou ginamt ne ag e ne uyer yatmi gugumbarsier engwonob
qobapandqambnausiarei. Endeat enger engderqamar: “Qenmomuburib
pisia gabQenubosabarmeqoat igorinerei. 7Ue. Enger7-engwonouainmer
gusima toau isiner qen end qoan Qenu mi ebeiner end qamara munon qob
gigit gumatemir igo eng toat ende ebeiba.”

8 Ne qob toau ger qoan Qenu ginamt end igom eng bo sabar ete yenob
qamarei, “Ne isub enger goten ig tomon yat naget ne ig ai qent naget igo buk
wei baub igo eng is bai.” 9Ende qamara ye enger wot isub buk qomourt wei

baub igo end qebi qemerine yeisib qamb qamar, “Ne baub ni. Nia uriam
erobon isiner eng uriam uter neneriba. Ego nub qer iginen eng qapi qer gas
ende.” 10 Ende qamara buk qomourt eng ye ba nomei. Nub qer igom eng
qapi qer gas ende, ego nubmugi igom eng uriam uter yenera igomei.

11Ende ebine yenobqamamir: “NeQenuqobbo sabarmunon ginam irou,
ne qob irou, ne munon baraitari yurau irou Qenu mi aba gunor end bo
wurinob qamara igunor.”

11
11:1-14Munon ombur qob dibes qamamirei

1Ne maribigau gotau ger yesemir eng tugotau gas ende yasab qamamir,
“Ne gotau e ba Qenu munai qau e mian yamau nam qab e nob maribig.
Ende at ne munon mai-mai Qenut igub munai mor e yar igour qi eng wuri
wanunger imbigiban. 2Ego younmunai qau ag igo eng nememaribig. Youn
eng munon Qenu yurau ue eng wurinou, ar ende igama wurinou ginam
qau aib eng nob nugutumuget igamari isi inaun 42-ende umiba. 3Ne yonou
munon ombur wuriimurimine yonou qob dibes qomorubour. Wuri ombur
abau qeer mi goan gas ende qumani wogub qob dibes qamb qiroari qen
1,260-ende uburiba.”

4Munon ombur eng nam Olib ombur gas ende igamari yorumut ombur
Munon Aib ai gugum qoat igo menmant end igoriba. 5 Munon ombur
ende qib igamari munon qei wurisumungasiorunor eng mut nanau ombur
qabarit end di der isub munon qarau eng oroar uburiba. Eng apand,
munon ger munon ombur eng ba wuriborusieriner eng taui qamb mom
umb wegiba. 6 Wuri ombur Qenu qob dibes qomorubounor eng worom
bigari qen dirigor worom asi igama qob qamb igorubour. Ne gor ya abari
qeruwariner qiyo, ami boru aib imurimari ai gugumborusieriner engwuri
qeemben, ar ende oboubour.

7Munon ombur eng qob ende qamb ugeari iau qaar tumun ar ogum end
igoriner eng weib erer dieriba. Diab munon ombur eng wurinob yogub
igarama umubour. 8 Umb mumun ginam aib tap togt end inab igorubour.
Ginam aib eng in mit big Sodom Isip nob qamb igoun eng. Ginam aib eng
qoanmunon ombur eng wurinouMunon Aib eng nam tenori big waramari
umor eng. 9Munonomburmumuneng ende inab igamarimunonai gugum,
git goan wes-wes ne qob wes-wes qamarau eng ne munon yurau wes-wes
qen ombur gari ne ger tau ende ibag qib wogub wurisiningoar wogub
munonqeimewuritumunimarqambwuritaisiorubour. 10Munonai gugum
munon ombur umunor eng qob igub uberet ne uru uyab mi at nub, a mi
uber-uber munon banam qiutab, ende oboubour. Qanam eng qob gigit
qamaraumunon ombur eng igomunon gugumwuriquguragsi igour qamb.

11 Qen ombur gari ne bo ger tau ubura ne Qenu wonou igomot igamau
Igomurur eng aba munon ombur wurit isa der nagari munon gugum ibag
borusi yariamirei. 12Nemunon ombur eng igomot der nagari Qenu ginamt
end munon ger qugiab ete qamb wurit arei, “An e diarar.” Ende qamb ara
ombur Qenu ginamt irab waber weib isari munon qarau ibag igurei. 13Qen
end qas ai aib uyab ginam aib eng igeragart ai igeseramamunon yamangar
7,000-ende wurigumutumaiamorei. Ne ginam aib eng ai tau 9-ende uber
igoar end munon gugum eng igour eng, ende gab borusi yari wogub Qenu
unum bereri wot oabigumirei.

14Qugurau aib qen yabt eng mom uburar eng, ne bo qen ombur gari eng
bo se yariba.

11:15-19 Enger 7-engwonou ainmer gusiamorei
15 Ne bo enger 7-eng der wonou ain mer eng gusima ne Qenu ginamt

end qabari irou der qugiab ete qamb amir: “See munon ombur wurinou
qiribiten igo ai gugum qoat ne in inoar igorubour eng ininou Munon Aib
Qenu ne Munon inqubeiamor eng. Wonou mi aib-aib gugum wurinou
baraitari qen e qen e igoriba.” 16 Ne munon baraitari 24-ende eng Qenu
menmant wurinou nam qabt bugab igour eng der wurinou inumor Qenut
uru wab unum ba ereriamirei. 17Ende ebet qamamir:
Munon Aib, ne mi gagam gugum wuritanami ne sig gagam igoan. Ne qoan

igoanei, ne see gor igoan. Ne nonou qeretutnob igoan, igo mi gugum
wuritanami igoan, end in nenet uber quraun. 18Munon nonou yurau
ue eng wurimisiringetrour, ego ne misiringetaran eng qo dibenara.
Munon moui qob musiau qen eng see. Munon ne sarau betet igour
eng taui mi uber wurisau qen eng see. Munon eng wuri qob gigit
qamarau eng, ne munon yurau nenet yari qob qamara igetet igour
eng, ne munon unum diban eng,ne unum diban ue eng nob, ne gor
munon yurau ai sumungasiamir eng taui qamb igaraminer qen eng
see.”

19 Ende qamb wagari Qenu munai qau wonou ginamt igo eng tend
weimari ne qob qoan nausier eng munai tumbigi qau end igoar eng diben-
tara diban gamirei. Ne begen mor isub wot begenara toaima ne ai qamb ai
uyab ya gitet nomonwarub dererei.

12
12:1-18 Yon yamangar germani aib nob ibagarei

1 Tat erer qitend mari wonou wes ebeterei. Yamangar ger gaum eng
worom ba mi goan qumaniamorei. Ne inaun wonou goten namt end igoai.
Ne tapai 12-ende ba wonou mebir gas ende bugamsiarei. 2 Yamangar eng
wo qurag igoar end wau baiau qen eng gab mogis qeret aruab igoai. Wau
baiau qen eng pi yara ne sig-sig mom aruab eab igoai. 3 Ende aba ne mari
bo ger Qenu ginamt qitend ebeter eng ete: mani miannob aib ger wonou
tari eng 7-ende. Ne wonou qeb eng 10-ende. Ne wonou tari 7-end munon
baraitariwurinoumebirengbugamsiriamorei. 4Newonouburengmisimat
tapai yurau ger wurisogar arirama ag qumo der uburemirei. Tapai yurau
bubur ombur gari tatet qitend igoai. Mani eng yamangar aruab igoar eng
igoi wau baia mueib qamb qoat igoai. 5 Igama yamangar eng wau baurei,
wau eng qen geret munon baraitari wurinou qombuni gagam ba munon
yurau gugum oroar igoriba. Qen end yamangar wau baia qand mot Qenut
irab munon baraitari wonou nam qab end bugamsiamirei. 6Ne yamangar
eng iua ai qengerenget end Qenuwonoumunai barsiteteret end isub igama
qen 1,260-ende qoat igorubour.

7Ne Qenu ginamt end enger Maikel eng wonou yurau eng oromar mani
aib eng nob yogorari, mani wo der wonou enger eng oramar Maikel yurau
eng oramar yogub ende at igurei. 8 Ende at wogub mani wonou yurau
eng nob uter ue ibag wogub wuriimurimari Qenu ginamt end me igamau.
9Qenuwonou enger eng dermani eng baab ariramari ag qumo isorei. Mani
eng wonou qoan igoai igama ‘satan” qamb igour eng. Munon ag e gugum
inmurimar igo. Mani eng baab ag qumo ariramari dara wonou yurau eng
gor wuriariramari deremirei.

10 Ende abari Qenu ginamt end igom eng qugiab ete qamb amirei: “See
ininou Qenu eng bo inqubeima. Wo qeretutnob igo eng diban inimbiga, wo
ininou baraitari Wonou munon inmusub igo eng sarau aib baia. Munon

ininou munon banam wuriqubei itum woromt ininou Qenu magqurt qob
gag wurit big qamb igoriner eng enger baab ariramirei. 11 Ininou munon
yurau wuri wai sipsip wan wonou qeru igeramor end nonoguret ne wonou
qob dibes qamamirei. Qamb nemunon uter eng toat ariramir eng. Wuri ag
et uber igorun qamb misir me igau. Ue, wuri wurinomi dui abari munon
qarau igaramari umumirei. 12 End ne Qenu wonou ginam ne mi gugum
Qenu ginamt igoumon eng an uberarar. Ne ai qen uyer ya nob, an qoyamet
igoarar, Satan wo sig borusi misiringet wogub qo anit isorei. End sig borusi
anquguragsierib at igo. Wo ai qent end igoriner eng qen piten eng gab.”

13 Mani eng ende baab ag qumo ariramari darab yamangar munonbor
wau bauor eng gab toaterei. 14 Ende toa gab piou aib bu qer ig-ig eng
utari iyet wogub puruger wonou munai sambur seger ait igoar end isub
igoai. Mani wogub mugenderi end is igama mi utari nub igoai. Wo end
is igama togun ombur gari ne bo ger tau ende warei. 15 Yamangar eng
ende qoa wogub mani der ya mendirama ya quum aib isub yamangar eng
gumutumaiom qamb mendirama ya tog gas ende at isorei. 16 Isuor ego
ai der yamangar eng duet wogub ya eng muet ugarei. 17 Ende aba mani
der yamangart outet wogub isub yamangar wonou yurau qei eng wurinob
yogurib qamb aterei. Munon yurau engwuri Qenu qomon toat ne Yisas qob
dibes qamb wot igub igour eng. 18Mani eng ende ebet wogub is tomon ya
gabut naget igo.

13
13:1-18 Iau qaar ombur dibentamirei

1 Ne bo asi gaum eng bur qaar uter ger tomon yat end weib diai. Bur
gari eng tari 7-ende, ne qeb 10-ende. Ne qeb gari-gari end munon baraitari
wurinou mebir eng 10-ende bugamsiarei, ne tari wes-wes end unum igoar
eng Qenut qob isi qamb gumatriamirei. 2 Bur qaar se gaum eng wai lepat
qamb igour eng gas ende, ne goten eng wai bea goten gas ende, ne qabari
eng laionqabari gas ende. Nemani tomonya gabut naget igoar engbur qaar
eng nonogursiarei. Wonou qiribiten igoar gas ende wo bo uput ende igoar
qambsig-sigmomnonogursiarei. Nemaniwogorqeretutnob igoai. 3Nebur
qaar tari ger gam eng wamirei gogorau igo umib at igoai. Ne iam aib irer
eng sirigum sig aib, uminer eng qeemben. Ego bo igomot igama gabmunon
gugumbur qaarwonouwes eng gab toat isumirei. 4Mani der bur qaar ende
nonogursia wonou mom upusau baia gab munon gugum der mani unum
bereri uru wab wot mismisir ne bur qaar gor mani iitari bura gab wot gor
mismisir qamamir: “Munon ger bur qaar e nob qeemben ue, ne gormunon
ger maigas me nob yogurinerei,” ende qamamirei.

5Ne Qenu wo bur qaar ende aba gab wo magqurt qas gab wogub inaun
qas 42-ende wot maribig waga wonou ende toaubig Qenut mag birebir, wot
pesui ende at qib igoai. 6 Ende aba mani eng wo der Qenu wo git end ber
qobwot qamb, a wonoumunai sambur igo end toat qamb, a wonoumunon
yurau wonou ginamt igour eng wurit sai qob wurit qamb, ende at igoai.
7Ne gor Qenumagqurt qas gabwagawonou yurauwurinob yogub igaramb
wuribumai igo. Negorburqaarwobaraitari aib igomunonyurauai gugum,
qob wes-wes qamarau eng, ne git goan wes-wes eng oroar igo. 8 Munon
ai qent e gugum Qenu qanambig ai barsier qen end wurinou unum eng
igomot igamau buk end me gumau eng wanunger mani uter eng wonou
yurau igour. Buk eng sipsip wan yeimwaramari umor eng wonou buk.

9 Munon iruges nob igo gab eng qob e iginer. 10 Munon ger uyort isub
gab song isiner. Qo bui qaurit gumari umb gab eng song gumari uminer.

An Qenu wonou munon yurau igo gab eng, qomon ende gab an mom Qenu
tenori mom igo nonoguretarar.

11Ne bo gaum eng bur qaar ger ai erobon weib diai. Bur qaar eng gaum
eng qeb ombur-ombur gari, wai sipsip qeb gas ende. Qob qamaramindiram
goten igoum eng mani aib qob qamarau gas ende. 12 Bur qaar eng gaum
eng bur qaar gigit eng qer gagam gas ende. Bur qaar gigit eng wonou qer
gagam eng ger eng boopurimai. Wo ai e, ne munangit e igour eng nob
nonogursia bur qaar gigit umorei mumun iam woutarei sirigumnob igoar
eng wot oabig uru wab igour yurau eng wo bo wuriqubeiamorei. 13Ne bur
qaar ger eng, qomon qiribiten wes-wes ebeterei. Qomon ger ebeter eng ete:
munongugumgab igamariqamaraQenuginamtendmutaiboabagdererei.
14Qenumagqurt qas gabwagawonou qiribiten end qomon soagenwes-wes
eng bur qaar gigit dier engmagqurt ebet igo. Ende at munon wurimurimar
qamaranamtmiqugurbarsiwogubqiyo, a burqaarqoanbui qaurit gumari
umor eng bo igomot igo, qamara wurit uru wab mismisir igour. 15 Ende
abari ne bur qaar eng der namt qugur barsiorunor eng menima der bugab
qob qomorubour. Ende abari munon qei der qugur end wot oabig uru wab
me obounor eng buiqaurit igaramari umb uburubour.

16Bur qaar eng qamaramunon ar qiyo, amunonunumnobqiyo, amunon
mind nob qo, mind ue, ne munon wurinou misir toat mi ebet igour eng
ne munon barai ger sarau betet igour munon yurau eng, gugum mari ger
uberegent end, ne menmant end bigumirei. 17 End ne munon qei bur qaar
eng wonou mari qo unum wurit me igoriner eng, wuri der munon qei mi
taui me wurisunorei. Ne gor munon qei der munon yurau eng mi wurisab
taui me baunorei. 18 Qob e in musub gab imbigun. Munon ger qoyam igo
eng bur qaar wonou qangang eng wanungereminer. Wonou qangang eng
munon ger wonou unummaribig qamb igo eng 666-ende.

14
4:1-5 Sipsip wan yeimwonoumunon yurau uru bubunwamirei

1 Ne bo asi gaum eng sipsip wan yeim ai qauren Saion end naget ige-
merei. Wonoumunon yurau qangang 144,000-ende wurinob oramar naget
igemerei. Munon yurau eng wuri murub end sipsip wan unum eng, ne
wonou ur unum eng gumatemirei igoai. 2 Ne bo Qenu ginamt end igoum
eng mi toau ger, toau eng ya qur toau gas ende. Ne gor ai aib qamarau gas
ende. Toau isa igoum eng munon uru wab sibemi warari toau isa igau gas
ende. 3Ne uru bubun germunon barai wonou namqab igama nemi 4-ende
igomot igour eng ne munon baraitari eng igamari menmant wes end naget
uru wab igamari ibugumei. Uru eng worour eng munon yurau 144,000
Qenu wonou wurimaribigor eng gari imbigubour. Munon ar ger uru eng
me imbigunorei. 4Munon yurau eng yamangar song-songme nob qib igour,
wuri munon qoregen. Sipsip wan yeim wo eret wes isub igo eng wurinob
qas qib igour. Munon yurau irou igamari wuri sir Qenu wuriqubeiamorei.
Munonyurau engwuri se qamartwuriqubei newonou sipsipwanyeimnob
ombur wurinou siamirei. 5Wuri qob qetopur ger ue, ne qomon ger biisitau
ende gor ue ar.

14:6-13 Enger ombur gari ende qob dibes qamamirei
6 Ne bo asi gaum eng enger ger qataben puruger qib igemerei. Wo qob

uber igubbebereg igamauengbaqib igemerei. Qob engmunonai gugumne
qobwes-wes qamarau engne git goanwes-wes engwurinobqemerib qamb.
7Wo qugiab ete qamb arai: “Qenu munon wuriqereiminer qen eng ariara.

End ne anwot yari ne unum ba ererimar. Wo tat barsi ai barsi uyer ya barsi
ne ya tumun barsier end.”

8Ne bo enger ger gigit derer eng toat darab qamb ar: “Munai ginam aib
Babilon eng qo boruburerei. Ginam aib eng wo gari aba munon yamangar
wo toat qarigir qib igour. Wo qomon eng ebet igo eng, wain ya uter wurisa
nub qanganget igour gas ende.”

9-10Ne bo enger ger ombur gigit deremir eng orotoar darab qugiab qamb
ar: “Munon ger der bur qaar end wot uru wab qugur ba wonou menmant
end ne ubent end maribiginer eng, munon eng Qenu wonou wain ya uter
boru eng niba. Wain ya eng Qenu wot misiringeteriner eng. Wain ya uter
eng Qenu wo ya asin nob me yesirminerei. Wo misiringeteriner eng uter
ende igama qogumt waari munon eng utiba. Uta munon eng nub sig borusi
uyeriri wab git goan nonogt ende aba enger qau menmant ne sipsip wan
menmant end aruab igoriba. 11Mut iap eng di negeiner eng me purinerei,
ten ende igo abamunonmigeri ur igab igoriba. Ende igamamunonburqaar
end, ne qugur end wot unum ir uru wab igour eng itumworomt miruruges
ibeibi ger me igorunorei.

12Munon yurau eng ende ebet igamari ne munon Qenut igub igour eng
wuri nonoguret igorunor. WuriQenuqomon toat neYisast oabig igour end.”

13 Ne Qenu ginamt end arari toau igoum eng ete: “Ne qob ger ete qamb
gum: munonqeiMunonAibtoabig igo tenumumirengwuriqenenmismisir
igorubour.” Ne Igomurur qau gor qura: “Io, wuri gor sarau aib ebet igour
end umimbour. Qanam eng wuri ar me umau, Munon Aibt sarau ebet igo
umumir end.”

14:14-20 Ai gugummi aritarari ba arsi igour
14Ne bo asi gaum engwaber oannob, waber erer end gaum engmunangit

wau gas ende bugab igemerei. Mutar bugamsiar eng qenenginob, ne qasuri
nanat quriam ger ubent end baub igemerei. 15Ne bo enger ger gaum eng
inorou munai aib end weib darab munon waber weib bugab igama gaum
eng nob qugiab qamar: “Mani ai qent eng mom arira, nonou qasuri nanat
eng ba gugum sopumiom, see qen mom ubura.” 16 Ende qamara munon
waber weib bugab igoar eng der qasuri ag qumo arir mani arit igoar eng
gugum soopur ugarei.

17Ne bo asi gaum eng enger ger bo Qenu ginamt inorou munai mor end
weib ag darar eng gor qasuri nanat aib ubent baub igemerei. 18Ne bo enger
ger gaum eng mian yab igour nam qabt end weib dara gaum eng wo mut
nanauqeretutnobengqoat igo. Engderengergerqasurinobengqugiabnob
qura: “Nonou qasuri nanat eng ba wain man end isub wain qur arit ugab
igour eng gugumsopumiqiumunibiga igorunor.” 19Endeqamara enger eng
wonou qasuri eng ba wain arit igour eng gugum qoru soopur qiumuni big
wogubgit engba tumunaibnomont gonetemir igamawainqur arir uibigari
ya isub igot end ariramirei. Mi eng Qenuwonoumisiringet igo eng. 20Wain
qur eng munai ginam aib qonut end uibigari tubub ya isa gin qamb gaum
eng bo qeru isub ya qubir tog gas ende at isai. Isub ya qoan qarib tumun
erer qite dier engmunon isub nagari qumantaut qangang ende.

15
15:1-8 Enger 7-endemi sig boru aib engwurinou gari-gari qoat igour

1Ne bo tatet qitend asi gaum engmari sig aib ger gabmisir qebebi igumei.
Ne enger 7-ende mi boru aib munon wuriborusieriner eng 7-ende baub
igamari ibugumei. Qen geret mi boru eng ubura ne bo sabar mi eng me

dierinerei. Mi boru eng Qenu wo misiringeteriner eng wonou enger eng
meinsiorubour.

2Ne bo gaum eng uyer ya aib yameriri gas ende mut nob yesir igemerei.
Ende gab ne gaum engmunon bur qaar qugur nob yogub bumaimari unum
big wurimaribigor eng uyer ya qigin nob eng gabut end naget igomorourei.
Qenuwonou sibemi eng qoweriser eng baub igomorourei. 3Ende naget igo
Qenuwonou saraumunonMoseswonouuru engwab, ne sipsipwanwonou
uruengwab, endeat igomorourei. Urueteqambwururei: MunonAibQenu,
ne sig qiribiten igoan. Mi gugum ne ebeten eng in gab qoagurui igoun. Ne
gari munon aib ag e igour eng wurinou baraitari igoan. Nonou qomon eng
qoregen ne apand qenen igo.

4 End Munon Aib, ne gari munon qau igoan end your ger ne nebesam
weriba? Ne your ger ne unum me nebereriminerei. Munon gugum
nenet gari yarab uru wab unum bererimbour. Nonou qomon qoregen eng
dibenaramunon diban gamir end.”

5Ne bo sabar asi gaum eng Qenu ginamt inorou munai qau eng mi goan
munai erobon end igemerei. Tend weiamirei unat igemerei. Mi goan
mon eng qoan Qenu wonou qob apand eng end ba dibesier eng. 6 Ne
enger 7-eng mi boru aib munon wuriborusieriner 7-ende baub igamari
ibagaum eng mor, end igo ag dururei. Wuri mi goan sig maieng oan
qenenginob qumanimurei. Ne bur goan qenenginob eng togum qeret et
waat ugurei. 7Endedararimi 4-ende igomot igour eng gerderqamami tabin
qenenginob 7-ende bo enger 7-eng wurisai. Tabin 7-eng Qenu qenen igo
wonou misiringetarau eng tabin end igama ten wurisai. 8Ne iap qiribiten
neQenuwonouqeretutnobengmorendyabdi igemerei. Munongermaigas
mor eng me isunorei. Igamari enger 7-eng mi boru 7-ende baub igour end
sarau at ugeari ne.

16
16:1-21 Qenu wonou misiringet igo eng tabin aib 7-end igama enger gari-

gari biigiamirei.
1Neboqabari toauaibger inoroumunaimorend igoenger7-engwurinob

qamara igoum eng ete: “An qamami tabin 7-eng wain ya Qenu wonou
misiringet igo eng ten igo eng ba isub ag biigimar.”

2Endeqamaraengerqamarengderwonou tabinengbisagbiigimai. Ende
aba munon bur qaart unum iramir eng, ne qugur end maribigumir yurau
eng iam qarat wes-wes wurit iroa git goan borusi uyeriri igab igoai.

3 Ne bo enger yab eng der wonou tabin eng bisub uyer yat biigima ya
munon qeru gas ende ebet mi igom qib igour eng gugum wuriirigara umb
uburemirei.

4Ne bo enger qag eng der wonou tabin eng bisub ya qubirt ne ya tumunt
endbiigimayaqeruburabuburemirei. 5Ende aba igoumeng enger eng gari
der qamar: Nemunonwuriqerei igoan eng qoregen ar. Io, ne gari qau, qoan
igoan eng see gor igoan.

6Munon yurau eng nonoumunon ne qob gigit qamaraumunon eng qeru
wuribiigiamir eng see qeru eng wurisa nunor. Wuri wurinou qomon boru
eng taui qamb umunor.

7Nebomianyab igournamqabtend igoumengqabari toaugereteqamar:
“MunonAibQenu sig qeretutnob. Nemunonwuriqerei igoan eng sig apand,
ne qoregen ar.”

8Ne enger 4-eng der wonou tabin eng ba isub woromt biigima Qenu ibag
wagaworomnanauengmunonwurioab igoarqamb. 9Endebiigimaworom

sig-sig nonogt munon boru eng wuriiset opurama wuri der Qenut sai qob
qamb igurei. Qenu wonou mi boru eng ende aba wot igar qamb ebeter eng
wuri bais me wot igub unum bererimau. 10Ne bo enger 5-eng der wonou
tabin eng bisub iau qaarwurinou baraitari namqab end biigimane,munon
iau qaar wonou yurau igour eng wurit itumoramorei. Ende aba wuri git
goan borusi uter igara qebis gotopur igurei. 11Wuri git goan uter qiyo, iam
uter igab aba Qenut sai qob qamb igurei. Qomon boru eng ebet igour end
misir igubmemogirt wabwagau.

12 Ne bo enger 6-eng der wonou qamami tabin eng ba darab ya tog
aib Yupretis end biigima ya aib eng gegeret uburerei. Ende ebet munon
baraitari worom diat wes eng wurinou ai tap imotarerei. 13 Ende aba asi
gaum eng aibigau boru ombur gari endemamur gas endemani qabarit end
diarei, ne ger bur qaar qabarit end, ne ger munon qob qetopur qamarau
qabarit end, ende diamirei. 14 Aibigau boru eng wuri qomon wes-wes ba
dibes igour. Wuri munon baraitari ai gugum igour eng wurit isub wuriba
qiumuni igo Qenu mi gugum qanam eng wonou qen aib eng gab nob
yogurub qamb.

15 “An igar, ye munon mi urim baiau gas ende at deribam. Derine munon
ger naat me inab mi goan musub qumani igoriner eng, ararau igo gab me
qinininginerei. Munon eng womismisiriba.”

16 Ne aibigau wuri munon baraitari wuriba ginam end wuriqiumuni-
amirei. Ginam eng Hibru qobt Armagedon qamb igour.

17 Ne bo enger 7-eng wonou qamami tabin eng ba darab moont bi-
igiamorei. Ende aba munai qau mor end munon aib nam qabt end qabari
ger qugiab ete qamb arei: “Sarau mom ubura.” 18 Ne ai qebisi qamb ne
ai aib uyerei. Ai uyer eng ai qoan ger ende at uya munon ai gugum me
igub qo gab igamau. 19Ai ende uyabmunai ginam aib Babilon eng quburab
ig ombur gari ende isorei. Ne ginam aib qei qani-qani igour eng mom
boruburemirei. Qenu munai ginam aib Babilon end igub wain ya qogumt
eng uta norei. Wain ya eng Qenu wonou oau uter eng. 20 Ende aba ai qaur
uyer ya qouiamor eng, ne ai qauren aib-aib eng germe igamau. 21Ne ya qur
nomon gas ende dererei. Ya qur eng derer eng qugurau eng qug isar abau
gari qugurau gas ende. Darab munon igarama umb uburemirei. Ende aba
munon der Qenut qob isi nob qamb igurei.

17
17:1-18 Yamangar narom qarig ir qib igoar eng qubuagarei

1 Enger 7-ende qamami tabin 7-ende baub igamari ger diab yenob ete
qamar: “Ne e di, diab yamangar ger qarig ir qib igo eng ya aib erer bugab igo
eng wonou qomon boru eng taui boruburibar eng niimbigine ge. 2Munon
baraitari aib-aib ai gugumwuri gor qarig ir qib igour. Ne yamangar eng gor
nob qib igo ya uter nub qangangetarau gas ende ebet igour.”

3Ende igine Igomurur qau yet der yenonogursi yemot seger ait end isorei.
Isa is end gam eng yamangar ger wai qaar miannob erer end bugab igoai.
Wai qaar eng git goan end unum irou yab di qorei igoai. Unum eng gugum
Qenut qob isi qamb gumatriamirei. Wai eng tari 7-ende, ne qeb eng 10-
ende. 4 Yamangar eng mi goan miannob qumaniamorei. Mi goan end mi
qenenginob wes-wes end yab di qorei. Mi goan eng nomon sig uber end
barsiamirei. Ne gorur wes-wes nomon qur aibt ba igour eng mi goan end
igoai. Ne qogumgernomont barsiamir eng qomonboru-boruqei, newonou
qarig ir qib igoar qomon boru eng, gugum Qenu menmant uber ue eng



Qob dibentar eng 17:5 430 Qob dibentar eng 18:3

qogum end is diarei ten baub igoai. 5 Ne unum gumatemir eng menmant
end igoai. Unum eng Qenut mindigar qob qamb gumatemir eng ete:
Babilon ginam aib, yamangar qarigir qib igour eng ne qanam, ne qomon

boru gugum ag et igo eng gor ne qanam.
6 Ne yamangar eng gaum eng Qenu wonou munon yurau eng igaramb
ne, munon yurau Yisast oabig ne wonou unum ba dibes qamb igour eng
igaramb qeru wurinub, ende ebet igemerei. Ende at ne yamangar eng
qanganget igama ye eng gab borusi qiet nemisir qebebi igub igomoroumei.

7 Ende at igimine enger der ete yonob qura: “Ne meimet qamb misir
qebebi igub igoan? Yamangar end mit big qurar eng ne wai qaar tari 7, ne
qeb 10 ende, eng der yamangarmot isuor qanam eng ye niimbigibam. 8Wai
qaar ne gan eng, qoan igoai ne see bo me igo. Ne qen geret tumun ogum ar
engwogubweib diabmomuburiba. Ai qentmunon qei Qenu qanambigmi
barsi newurinouunum igom igamaubuk endme gumaumunon yurau eng,
wai qaar eng gab misir qebebi igubour. Qanam eng, qoan igoar eng see bo
me igo, ne qen geret dibeneriner end.

9Qob e qurar engmunonmisir igubmi eng qereimar qamb. Mi tari 7-eng
ai qaurt big qura, ne yamangar eng ai qaur 7-end bugab igo. Ne gor munon
baraitari 7-ende wurit maribig qura. 10Uben ig ue ende boruburemirei, ne
gari qas oroar igo, ne ger se baraitari me burau. Qen geret baraitari burab
qen pitent oroar igoriba. 11Ne wai qaar ger qoan igoi wogub bo see me igo
qurar eng, munon baraitari 7-eng igamari, wo wonou wes, wonob sori eng
8-ende. Ego wonou yurau erogori eng, womom uburiba.

12 Ne wai 7-ende qeb 10-ende gan eng munon baraitari 10-ende wuri-
maribig. Munon baraitari eng wuri se me wurimaribigau. Ego wuri wai
qaar eng wurinonogursia itumut qas baraitari igo wogub bo uburubour.
13Munon baraitari eng wuri misir qeemben gari. End unum ne qer gagam
eng wai qaar end wot wogubour. 14 Ende at ne wai sipsip wan yeim nob
yogurubour. Yogorari sipsip wan der wuritanamimba. Wo munon aib-aib
eng ne munon baraitari gugum wuritanami igo. Qen end wonou munon
yurau nob igour eng, ne wonou wurit ara qob igetet igour eng, ne wonou
wurimaribigor eng sipsip wan eng nob naget yogub wuritanamimbour.”

15 Ende qamb ne bo yenob qamar: “Yamangar qarigir qib igo ya aib erer
bugab igama gan eng, munon yurau aib-aib eng wuri maribig. Munon qob
wes-wes qamarau eng, ne git goan wes-wes eng. 16Ne wai qeb 10-ende gan
eng, wai qaar eng wonou yurau eng nob der yamangar eng nob yogub ba
sumungasi ne wonou mi goan eng norumimetet, ende at waramari uma
wogub wonou min eng nub ne mutet warari uburiba. 17Qenu wonou qoan
qob nausier igo end qob toat ende wuriseara misir igub-igub ende ebet
igorubour. Wuri baraitari igo misir gari big igour eng gugum wai qaar eng
wot wogubour. Mi eng gagar ende at isari-isari Qenu qob qoan nausier
eng mom irimani uburiba. 18Ne yamangar gan eng, munai ginam aib end
munon baraitari aib ger igomunon ai gugum igour eng oroar igour eng.”

18
18:1-24 Babilon uru irarei

1 Eng ende qamara bo asi gaum eng enger ger bo Qenu ginam wogub
darai. Enger eng sig qeretutnob ne, wo git baar eng sig qenenginob end dara
ai gugum begent uburai. 2 Wo der qugiab ete qamb arai: “Munai ginam
aib Babilon yamangar qarigir qib igo gas eng mom uma isa. Uma isa ne
bo aibigau qomon boru song-song, ne morogan boru-boru eng bo ito diab
munai wurinousiaur. 3 Qanam eng, munon irou yamangar eng nob qib

igour end wonou qomon eng toat igour. Eng ebet igour eng wonou wain ya
uter eng wot nub qanganget igour gas ende. Munon baraitari ai gugum gor
yamangar eng nob qib igour. Ne gor wonou qomon wes-wes end munon ai
gugum qur sarau baab qur irou baub igour.”

4Ne bo Qenu ginamt end igoum eng qabari ger ete qamb ara: “An yonou
munon yuraumunai ginam engwogub ag darar. An nob sori end igowonou
qomon boru eng songimunon qamb. Ne gor an nob sori igamari wurinou
qomonboru at igour eng anit imiomunor qamb. 5Wurinouqomonboru eng
ai qaur gas ende ir Qenu ginamt end igo. Wurinou qomon boru eng Qenu
mom igub igo. 6 Yamangar qarig eng qomon boru ebeter eng musub misir
igubanboqenombur ende tauimar. Wonouqomonboru irou endaba imusi
igo. Eng gas ende an bo taui wo qomon boru ebet igo gas ende wot abar.
Wo ya uter qogumt biiges igo gas ende an bo taui wonou qomon eng guges
waari utari niner. 7Wo wonomit qas igub igo tandari qomon boru irou at
igo. End ne wonou qomon boru eng taui qamb tutumau waramari borusi
eab igoriner. Wo wonou misirt ete qamb igo: “Ye yamangar baraitari aib
igo yamangar baraitari wonou sarau eng ebet igoum. Ye yamangar qindou
gas endear igomequguraget igoum. Yebais germequgurageterinei, sig ue.”
8Endeqamb igo endneqen geret qugurau irouwot yariba. Munon irou toar
igara yeiserembour, qunumber qen aib yariba. Ne mut der yamangar eng
oab uburiba. Munon Aib Qenu yamangar wonou qomon qerei tauiminer
eng sig soagen ur.”

9Munon baraitari wo nob qarigir qib qiyo, a qomon boru-boru qei aba
wurinob toat qangiribig qib igour eng,mut der oab iap deara gab borusi eab
igorubour. 10Wuri eng gab borusi yari ne, mugen naget igo ete qamb eab
igorubour: “Borumesis, ginam aib Babilon, ne ginam sig aib, ne qeretutnob
igoan. Meimet qamb qen piten qas nonou qomon boru eng taui qambmom
uburan eng.”

11Ende abamunon ai gugum ginam aib endmi imuri qur taui baub igour
end borusi toubet eab oau quguraget igorubour. 12Wuri mi imuri qur ba
igoureng, gol, silva, nomon, gorurnomonquraibt tauibaub igoureng, nemi
goan oannob sig uber ar eng, nemi goanmiannobwes-wes eng, nemi goan
sigeb gobir eng, ne gor nam qogomwes-wes eng, ne bur elepan qamb igour
eng nan qur end mi wes-wes barsi igour eng, ne nam qei ba barsi nomon
qur aib baub igour eng, ne bras ne ain qamb igour eng gagar, ne nomon
seginob eng ende. 13Ne gormind qei, sinamon nemuei, ne wambin gumari
iap qogom uber ir igo eng, ne mi isan qogom uber-uber, ne welya qogom
uber, ne wain ne welya, ne puriani, ne wit qur wambin nob, ne bur qarig,
wai sipsip ne bur os gar ubumot qib igo eng, ne munon ar sarau batar igoar
qamb imuri qur baub igour eng gagar gugumbome imuri qur baunorei eng
gab. 14Munon qur ba igour eng der ete qomorubour: “Mi git uber ne baib
qamb oau naget igoan eng mom newogub qoar an. Ne mani uber ne mi git
beau uber nomon qur aibt taui baub igoan eng gor mom qoar an. Munon
negounor eng bomi eng gagar ende noopuri igamame negunorei.”

15Munon qur sarau baab qiyo, qur aib ginam end baub igour engwurimi
eng ende gab wuri gor quguragetorun qamb yari mugenderi naget igo oau
quguraget eab igorubour. 16 Ende at igo ete qomorubour: “Sig borumesis
ginamaib eng, qoanwomi goan oannob uber-uber qumani, ami goanmian
wes-wes qumani, a mi qenenginob end git baab, a nomon qenenginob ne
gorur uber qur aibt baub igour end git baab ende at igoai. Isi yarab see qen
pitent qas mi uber-uber eng gugum borubura.”

17Nemunon tabin baabqib igour eng, ne tabin taui ba ai qei iua igour eng,
nemunon tabin erobon sarau baab igour eng, ne uyer ya end qur sarau ebet

igour eng gagar gugum munai ginam aib Babilon eng weregi igurei. Qen
pitent qas mind uber uber eng qand uburerei. 18 Igomut ginam aib eng oab
iap deara gab ete qamb igurei: “Munai ginam aib ger munai ginam eng gas
endeme igo.” 19 Ende qamb eab ai ba tari wagir misir tumbet igo qamamir:
“Sig borumesis, munon ginam-ginam tabin ba yar wot gari igub-igub isub
mind binatub der iua igoun eng. See qas qen piten gari mommut irinei diar
an.”

20 Ende qamb qamamir: “Qenu ginam ne Qenu wonou munon yurau ne
saraumunon nemiteri qamaraumunon yurau, an gugummunai ginam aib
e abar endmismisirar. Qenuwonoumunai ginam aib e qomon eng qerei ne
tauima. Babilonwoqomonboruansi igoarendne tauiborubura, an imbigar
qamb.”

21 Qob eng ende ubura ne, enger qer gagam aib ger nomon aib ger wit
qur ombosair igour gas ende bemeni tomon yat end arir qamar, “Qomon
end gari munai ginam aib Babilon eng ba qoronob ariramari isa munon
bo me gunorei. 22 End ne sibemi toau qiyo, a ain mer gusimari qiyo, a mi
qei-qei gusimari toau isub igo eng bo ende aba me igunorei. Ne munon
qoyam uber-uber nenet imbigune sarau uber ebet igour eng bo ende me
ubunorei. Nomon wit qur ombosairma toaubig igo eng bo ende aba me
igunorei. 23Urut begen aib nenet begent igoar eng, bo ende abame gunorei.
Nemunonqibaubqiyo yamangarqibaubari qob toau isub igoar engboende
me igunorei. Qoan nonou munon yurau wuri qur nob igo munon baraitari
aib-aib igurei. Igamari nonou qomonwes-wes end wurimurimar igoanei.

24 Babilon boruburer eng Qenu wo gar eng munon qob gigit qamarau
eng, ne wonou munon yurau eng igaramari qeru ginam end iriget isa gab
tauiamorei. Ne gor munon gugum igaramari ibag.”

19
19:1-5: Munon yamangar gugumBabilon uru iroa gab quiai imbini igurei

1 Eng ende ubura ne Qenu ginamt end igom eng munon yurau aib ete
qamb amirei, “Ininou Qenu bo inqubeiamor end unum ba ereriomun. Wo
sig qeretutnob ne unum aib igo. 2Womunon qomon qoregen eng qerei igo
eng qeemben ne apand ar. Yamangar aib eng qarigir qib igo wonou qomon
boru end munon ag gugum wurit imiamorei. Ende aba Qenu taui qamb
borusiarei. Yamangar Qenu wonou yurau eng gor igarama gab taui qamb
waramorei.”

3 Ende qamb ab wogub bo amir, “Qenu unum ba ereriomun. Mut munai
ginam aib oar eng iap qenen erer qite ir igo.” 4 Ende qamb arari munon
baraitari 24-ende eng nob mi 4-ende igom igour eng nob, erogori wonou
nam qab end bugab igama gamaur wat bugab qamamir: “Qenu sig uber ar
endunumbaereriomun.” 5EndeabariQenunamqabbugab igot endqabari
ger ete qamb arari toau isorei, “An Qenu wonou sarau munon ne wot yari
igoumon eng, ne munon baraitari, ne munon unum diban ue eng, gugum
Qenu unum ba ererimar.”

19:6-10 Sipsip wan yeim yamangar baiami aib at nub igurei
6 Ende qamarari munon yurau aib erobon end igom eng ya gaur der

toau gas, ne ai qamara toau ende aba igub ebetem eng, toau eng qob ete
qamb amirei: “Qenu unum ba ereriomun, wo ininou Munon Aib, ne wo sig
qeretutnob, ne womunon baraitari gugumwuritanami igo. 7 See wagari in
gugum oau pomaimot ne mismisir unum ba ereriomun. Sipsip wan yeim
yamangar bainer qen eng see. End wonou yamangar bainer eng yamangar
eng wonomi arsi igo. 8Nemi goan temen qenenginob eng qumaniom qamb

uturei.” Mi goan eng Qenuwonoumunon yurau qomon qoregen ebet igour
engmaribig.

9 Ne enger ger yenob qamar, “Ne qob e bukt end gum: sipsip wan
yamangar baibami bingennubqambQenu gimqo qabarwurit biga yorour,
munon yurau eng wuri mismisirunor.” Ende qamb imusi qamar, “Qob eng
nonob quraum eng, Qenu qob tau apand ar.” 10 Ende qamara, ye der enger
goten qanamt end bugab wo unum ba ererimbine qand yetaisi qamar: “Ne
ende me eb, ne nob ne nonou yurau eng nob erogori in sarau munon. An
erogori Yisast oabig ne wonou unum ba dibes qib igoumon. End Qenu gari
qas-qas unum ba ererimar. In gugum imbig igoun eng, Yisas qob qoan
qamar eng gari toat nemi qen geret dibeneriner eng see dibes qamb igour.

19:11-21 Yonmunon ger bur os oannob end bugab igama garei
11Ende yenob qamara gameng tatmiroau gas ende aba asi bur os oannob

igoai. Bur end munon ger erer bugamor eng unum eng ete: “Munon e
wonou sarau musub qoat igo.” Ne gor unum ger, “Munon e qomon uber
qas ebet igo.” Ne munon qomon qereimb qamb qo munon wurinob yogub
eng, qomon qoregen end qas toat ebet igo. 12Wonoumagqur engmut qarub
gas ende, ne wonou mebir eng munon baraitari wurinou mebir eng qas
irou wonou tari end igo. Ne unum git goan end gumatemir eng wonou gari
qanam imbig igo, munon ger ue. 13Wonou mi goan degen qumani igo eng
munonwurinob yogub igo eng qeru ten qumaniamorei. Unumbigumir eng
ete, ‘QenuQob’. 14YogoraumunonQenu ginamt igour engwurinoumi goan
oannob qenenginob sigmaieng eng qumani wogubwurinou bur os oannob
end bugor toat isumirei. 15 Munon yurau eng wurinou baraitari eng wo
bui qauri sig nanat quriam eng gosub igoai. End bui qauri eng ag darab
munon yamangar wurugumar wurimeinsi ugeiba. Ne bunom tau qugurau
aib eng ba igomunon oroar igoriba. Newain qur ba biigi napi igour egi end
biigi napieriba. Qenu wo sig qeretutnob igo eng wo misiringet mi gugum
gumutumaimb ebeiner eng ende. 16Wonoumi goant end ne,mutau qer end
unum gumatemir eng ete,
Munon baraitari ag e igour eng, ne munon aib ag e igour eng, gugum

wurinou baraitari ne wurinoumunon aib gigit igo.
17 Ende qamara bo asi gam eng enger ger worom magt end naget igoai.

Igo morogan puruger qib igamari wurit qugiab qamb ar, “An gugum Qenu
mani arsitarer eng yar qiumunimar. 18Qiumuni munon baraitari wurinou
git goan ne, yogoraumunonwurinou baraitarimin eng nub, nemunon uter
wurinoumin eng nub, ne bur os wurinoumin, nemunon os erer bugab qib
igour engwurinoumin nub, nemunon gugummin engwurinub, nemunon
uberet igour eng nob munon boru unebi quguraget igour eng wurinub, ne
munon ar nemunon unum diban igour eng wurinoumin nub, ende abar.”

19Ende qamara gaum eng wai qaar eng nobmunon baraitari ag e wonou
yogorau munon yurau wurinob qo qiumuni igurei. Qiumuni munon ger
bur os erer bugab igoar eng wonou yogorau munon yurau eng wurinob
yogurub at igurei. 20 Ende at igamari ne munon ag e baraitari eng der, ne
wai qaar nobmunon germiteri quraum qamb qetopur qamb igoar eng nob
uyort wuribigumirei. Munon miteri qob gag qamb igoar eng qomon wes-
wes aba wai qaar magqurt end aba dibent igoai. Qomon end ne munon
wurimurimar qamara wai qaar wonou yurau burab wonou qugur song-
song end wot oabig igurei. Wai qaar nob munon miteri qamb igoar eng
nob uyort ende igamarimunon baraitari os erer bugab igoar eng, wuribaab
tumunaib germut qenen oabnomonmianburab igoar endwuriariramirei.
21 Ende abari ne munon ger bur os erer bugab igoar eng der wonou bui

qauri nanat quriam qabarit di derer end munon gugumwurugumara umb
uburari morogan yar min wurinub ugab qur uter igarei.

20
20:1-6 Satan uyort igama togun 1,000-endewarei

1Ne bo asi gam eng enger tumun ar ogumwonoumondir weimaumi eng
baub ne bunomqor gagamger baQenu ginamwogub dererei. 2Darabmani
aib eng bumaniamorei. Munon wuriborusi igo eng unum Satan. Mani eng
wonou ai big-big igoar eng baab wonou bunom qor gagam end qungai biga
togun 1,000-ende igoar qamb. 3 Ende qungai wogub bisub tumun ar ogum
end arirama isa wogub tumun qabar qoronob qipioterei. Ende aba Satan
munon bo me wurimurimarinerei. Ende igama igoi togun 1,000 ubura ne,
bomondir weimetet qungau beasimari qen pitent miruges qib igoriba.

4Ende ebetwogubboasi gaumengmunonbaraitariwurinounamqabqei
igemerei. Nam qab end munon qei bugor igomorourei. Munon eng Qenu
wurinonogursia munon qei wurinou qomon eng qereimatarub qamb. Ne
gor gaumengmunonYisas oabigwonouunumdibes qamba, Qenuqob igub
nonoguret igamari igaramari umumir eng wurinou qugur eng ibagaumei.
Munon yurau eng wuri wai qaar wot me igub, a wonou qugur eng siningot
ne wonou unummuorubt qiyo ubent me maribig igour eng. Munon yurau
eng der bugab Munon inubersiau tari Baraitari igama wuri nob baraitari
igamari togun 1,000-ende warei. 5Ne munon yurau qei se qamart umumir
eng igomot me der bogomau togun 1,000-ende ubura der bugomb qamb
qoat igour. 6 Munon yurau se qamart umb der bugamir eng wuri uberet
ne munon qau igorunor. Wuri bo sabar me umunorei, wuri Qenu Munon
inubersiau tari nob wurinou munon yurau. Ne Munon inubersiau tari nob
erogori togun 1,000-ende baraitari igorubour.

20:7-10 Satanmomboruburerei
7 Togun 1,000-ende ubura ne Satan uyort igoriner eng mondir weimatari

deriba. 8Darabmunon ai umot, itet, iret, ig iret igour eng gugumwurimuri-
mariba. Gok yurau eng nob Magok yurau eng nob wurimurimariba. Satan
munon yurau engwuriba qiumunieminer orosou gas ende, ende aba yogub
igorubour. 9Wuri ai gugum, ire, ig ire, ite, umo isub Qenu wonou munon
yurau ginam aibt igorunor eng, ne wonou ginam aib qenunget igo eng qoui
igorubour. Igamari mut aib Qenu ginamt darab munon yurau ginam aib
qoui igorunor engwuri oabuburiba. 10Eng Satanwurimurimar aba ende at
igorunor endQenu Satan baabmut aib tumun erobon oab nomonnobmian
burab igo end ariramba. Tumun end wai qaar nob munon miteri qetopur
qamb igoar engnobombur igourendSatanwobo isubomburgari igoqenen
quguraget igorubour.

20:11-15 Qenumunon umb uburemir engwuriqereiamorei
11Ne bo asi gaum eng munon aib wonou nam qab oannob, nam qab end

munon ger bugab igemerei. Igama tat ai nob bo igama me geau, munai
sambur qas. 12 Ende gab gaum eng munon unum nob, a unum ue eng
gagar gugum qeemben diab munon aib nam qab eng qoui igomorourei.
Igamari munon nam qabt bugab igemerei eng buk qei wei igemerei. Wei
ne buk ger weimar eng munon igomot igamau unum igo eng. Ende wei ne
ingong eng gab munon moui eng wurinou qomon ebet igour eng qeemben
end gab wuriqereimai. 13 Uyer ya wonou munon moui wuriimurimai, ne
umb igour eng nob Qoras ginam eng nob ombur wurinou munon moui
wuriimurimurei. Ende abari munon nam qabt bugab igo munon gari-gari

wurinou igom igo qomon ebet igour eng qeemben ende qereimai. 14Qerei
ne umau eng nob qoras ginam nob ombur tumun aib mut oab igo end
wuriariramai. Tumun aibmut oab igo engmunonqen omburt umunor eng.
15 Igomot igamau buk eng munon qomon qereimau eng ende wei giner eng
munon ger unumendme gab eng, tumun aibmut oab igo end arirama isiba.

21
21:1-8 Tat ai nob bubun dibentarei

1Eng ende ubura ne bo gaum eng tat ai nob bubun dibentarari ibugumei.
Tat ai ne tomon ya gigit eng bo me igamau. 2Ne ginam aib qau gaum eng
munai ginam Yerusalem bubun. Qenu nob igo ne Qenu wonou ginam eng
wogub darai. Munai ginameng gaumeng sigmaieng. Yamangar germunon
baib qamb git baab igo gas ende. 3 Ende aba ne munon aib nam qabt end
igoum eng qabari ger qugiab ete qamb arai: “See Qenu wonou munai eng
munon oromar igo end wonou gor wurinob igoriba. Igama wuri wonou
munon yurau igorubour. 4Wonoumunon yurau igo eari mag ya baimatara
mismisir igorubour. Wuri bo me umunorei, ne oau me qugurageturunorei,
ne git goan bo me uter igara igub eounorei. Mi eng gagar wonou qoan end
mom uburiba.

5 Ne munon ger nam qab end bugab igemerei eng der qura: “See ye bo
mi gugum bubun barsiaum.” Ende qamb yenob qura: “Qob eng gum, qob
eng qob apand, munon gugum igub oau apand burab uburunor.” 6 Ende
qamb bo yenob qura: “Mi qoan ai big-big igoar eng isi yarab seemomubura
eng gab ne ye wurinou gigit igoum eng gas ende, ne see gor ye wurinou
gigit ne qanamt igoribam. Ye mi gugum qanam eng gab sarau gugum at
eng, mom at ugeibam. End munon ger oau saragairoa gab eng, ya ber nub
igomot igamaueng imbigineniba. Arbanamimbigineniba,me tauiminerei.
7Munon ger qomon boru qenen siningot igoriner eng yonou mi uber-uber
eng wot wugine wonou sieriba. Ende at igama ye wonou Qenu igimine wo
yonouwau igoriba.

8 Ego munon mi eng gab yari ne me oabig qomon boru wes-wes ebet, a
igeig yab, a qarig ir qib, qo dumi, qo aibigaut oabig, ende at igorunor eng,
wurimut aib tumunt oab nomonmian burab igo end isubour. Munai ginam
eng git goanmoui nobmom umb igour eng.”

21:9-27 Yon Yerusalem bubun garei
9 Ne enger 7-ende qamamitabin 7-ende baub igour end mi boru sasam

munon wuriborusieriner eng ten baub igour eng ger yet der qamar: “Ne
e deara, sipsip wan yeim yamangar se baiar eng niimbigine ge.” 10 Ende
qamara Igomurur qau yenonogursia enger ger der yemot ai qaur ger sig
erer qitend irab, munai ginam sig qau Yerusalem eng yiimbigai. Munai
ginam eng Qenu nob igo ne ginam eng wogub darai. 11Qenu wonou qigin
eng ginam eng wot arirama begent igemerei. Begen eng sig maieng ar,
qenenginob, yameriri gas ende. 12Munai ginamaib eng youn sig erer qitend
qoui opuramirei. Youn ende igama ne tend 12-ende simau end igama enger
gor 12-ende tend gari-gari uyat qoat igomorourei. Ne Isrel munon qanam
12-eng wurinou unum gor tend gabut end uriamirei igo. 13Nemutuben sui
itet tend ombur gari ende, ne sui umot gor ombur gari, ne simau ig ombur
gari ne ig gor ombur gari ende. 14Ne youn qanam yab iiamir eng nomon 12-
ende. Ne sipsip wan wonou imbigau yurau 12-eng wurinou unum gari-gari
nomon end igo.

15Enger yenobqobub igemerei engder gotaumari gerbaubginamaibeng
maribig ne, tend eng maribig, ende ebet igemerei. 16Maribigar eng degen
engnobwauimauengnobqeembengari. Engerwonougotauendmaribigai.
Maribigar eng ginam wauimau eng qangang 2,200 kilometa ende, sig-sig
mom aib. Ne degen eng gor ende sig. 17 Ne bo youn nomont bigumir eng
wonou gurum eng 144 meta ende. Enger youn eng maribigar eng gotau see
munonmimaribig igourmari end gari maribigorei.

18 Ginam aib youn eng Qenu wonou nomont bigorei. Ne ginam aib eng
wonou barsier end qiginnob yameriri gas ende. 19 Youn qanam eng Qenu
wonou nomon wes-wes eng ba git beteterei. Nomon qamar sig maieng
ba youn qanamt nagsier eng unum yaspa qamb igour. Ne yab nagsier
eng goarnob unum sapaia. Ne qag nagsier eng oannob, unum aget. Ne 4
nagsier eng unum emeral. 20Ne 5-eng unum sadonikis nomon eng mian ne
oan ende. Ne 6-eng nomon miannob konilian, ne 7-eng krisolait, ne 8-eng
nomonger igomnob,wonouunumwes engberil. Ne 9-eng gor gunainob ger
wonou wes unum eng topas, ne 10-eng unum krisopres, eng igom ne gunai-
gunai ende. Ne 11-eng gor goarnob wonou wes, unum haiasin, ne 12-eng
nomon miannob ger, unum ametis. 21 Tend 12 eng gorur oannob 12-ende
qenenginob end barsiamirei. Ne tend gari-gari gorur aib gari barsiamirei.
Ne tapqamamanginamaib eroboneng gugummiqenenginobt barsiamirei,
sig maieng, yameriri gas ende.

22 Ginam aib end asi gaum eng inorou munai ger me geau. Qanam eng,
Munon Aib Qenu qeretutnob igo eng wonou sipsip wan eng nob ombur
wurinou git goan eng inoroumunai qau, wurinou gari ai gugummunai qau
igour. 23Ne gor ginam aib endworom begen qiyo, inaun begen ende gor ue.
Munon Aib Qenu wonou begen eng gari begent igo. Sipsip wan eng wonou
git goan eng urut begen aib. 24 Munon yurau gugum wuri munai ginam
aib eng wonou begen end qib igorubour. Ne munon baraitari ag e gugum
wurinoumi git baab igour engbawot yarubour. 25Woromtmunai ginamaib
eng mondir me opuromunorei. Ne gor ginam aib eng me itumoreminerei.
26Munon yurau gugum wurinou git baab igour mi eng ne nomon qur eng
gugum ba mor eng isubour. 27 Ego mi nai boru-boru, munon qomon boru
wes-wes ebet qiyo, a wurimurimar ebet igour eng, mor engme isunorei, sig
ue. Sipsip wan wonou munon unum igomot igamau buk end gumater eng
gari sir mor eng isubour.

22
22:1-5 Yon igomot igamau ya tog garei

1Ne bo enger eng gari ya qubir aib ger yiimbigai, ya eng igomot igamau
ya. Ya aib eng qiginnob sig maieng, ya meriri gas ende. Ya qubir eng Qenu
ne sipsip wan wurinou nam qabt end tubub di der igemerei. 2 Ya qubir
eng ginam aib tap wubunobun end der igemerei. Ya gab ig-ig end igomot
igamau nam ombur naget igomorourei. Nam eng qur big igour eng qen
12-ende bigari togun gari wab igo. Inaun gugum nam ombur eng qur big
igour. Nam im eng munon yamangar wurimusub igo. 3Qenu womi gugum
siningot igo eng bo me igorunorei, mom wuri irungar arir ugeiba. Munon
AibQenunesipsipwanwurinounamqabenggari ginamaibend igoriba. Ne
Qenu wonou sarau munon yurau eng gari wot igub igorubour. 4 Igo wonou
menman geari ne wo der wonou unum wuri menmant end gumatariba.
5Bo me itumoreminerei, ne gor urut uruguni qiyo, worom begent ende me
ebinerei, sig ue. Munon Aib Qenu wonou wurit begent igama wuri munon
baraitari qenen bebereg igorubour.

22:6-17 Yisas deriner qen eng piara
6 Ne enger bo yonob qamar: “Qob eng qob apand, munon gugum igub

oau apand burunor. Munon Aib Qenu munon miteri qamb igour eng oau
wurimenima wonou qob dibes qamb igour. Ne wonou munon enger eng
wuriimurimami qanddibeneriner engwonou saraumunon engwuriimbig
igour. 7Yisas ete qamarei: “Ye qand deribam, endmunon ger Qenu qob buk
et igo eng igub mi qen geret dieriner end qamb igo eng toat igoriner eng,
munon eng uberet igoriner.”

8YeYon, ye qob eng gugum irugest igubne,magqurtmi eng gugumgabne,
enger qob yonob qamara igub, mi yiimbiga magqurt gab igoum eng goten
qanamt end gamaurwat bugab nob qemerib ebetemei. 9Ende ebinewo der
yetaisi yonob qamar, “Ne ende me yesi, in ombur, ne nonou munon yurau
miteri qamb igour eng, nemunonyurauqobbuket qurar eng igub toat igour
eng, in erogori saraumunon gari. In erogori igo Qenu unumba ereriomun.”
10Ende qamb bo yonob qamar, “Qenu qob gugumbuk et igo eng neme taisi.
Qenumigugummusierinerqenengpi yar igo. 11Endnemunonqomonboru
ebet igo eng, wonou imusi ebet igoriner. A qomon biisitet gab eng, wonou
imusi ende at igoriner, a munon qomon qoregen ebet eng, imusi ebeiner, a
qomon boru gitab qau igo eng, mom ende igoriner.”

12Yisas qamar, “An eng igar, ye derin qen eng pi burab igo. Darab munon
sarau baab igour eng taui mi werisibam. Wurinou qomon gari-gari ebet
igour eng taui mi qeemben ende werisibam. 13 Ye gari qoan igoum eng, bo
qen geret igoribam. Ne ye munon qamar, ne ye munon isar. Ye mi gugum
qanam end yonou sarau ebet igoum eng at ugeibam.

14 End munon mi goan birogoni mari uber igo eng wuri nam qur nub
bebereg igamau eng wuri qeemben nubour eng gab wuri sigemisir igub
igorunor. Ne gor ginam aib eng wuri ar isubour. 15 Iau ne munon wuri
dumi qiyo, a yamangar qiyo munon song-song nob qib qiyo, a igeig yab
qiyo, a aibigau wurit igub qiyo, a qomon apand ue eng gab apand qamb
toat qiyo, munon yurau eng gugum wuri Qenu wonou ginam aib eng mor
me isunorei. 16 Ye Yisas, yonou enger eng imurimine isub an sios munon
anit qob eng dibes aninob qura. Ye Debit wonou qanam, ne wonou yurau
isi yarab tumbigi eng ye igoum. Ye tapai ubi itumut diera gab igoumon gas
ende.”

17 Igomurur qau nob Yisas wot ete qamb ab igour: “Ne e di.” Ne munon
gugumYisaswot oabig igour eng gor taui ete qamb ab igour: “Ne e di”. Ende
qamarari munon ger yat ebet gab eng, diab ya eng niner. Ya eng nub qenen
bebereg igoriba, Qenu banam ar utiba.

22:18-21 Qob sasam
18Ye Yon, Qenu qob buk et igo eng munon gugum igar qamb ibitiri qamb

igoum. Ego munon ger wonou qob ger bo imusi gag qob e nob morogot
qemerinereng, buketmiboruqeiQenuqamarengmunonendwot imurima
isiba. 19 Ne gor, munon ger buk et Qenu qob qurar eng tau qei biisitet
weginer eng, Qenu siningot wegiba. Waga igomot igamau nam qur eng me
ninerei. Ne gor ginam aib buk e qurar end gor me irinerei.

20Munonengmigugumdibesqurar engeteatqura: “Sig apandar, yeqand
deribam.” Io, Yisas Munon Aib, ne der.

21 Yisas Munon Aib wonou oau mein eng an gugum anit isa igoarar. Sig
apand.

